
انتساب





	یہ کتاب

	’’مکتب ِ تشیّع کے جلیل القدر، مفکّر، محقّق، محدّث حضرت علاّمہ محمد باقر مجلسیؒ کے نام نامی معنون و منسوب کی جاتی ہے۔ اِس اظہارِعقیدت اور اعترافِ حقیقت کے ساتھ کہ تعلیماتِ محمدؐ و آلِ محمدؐ کی نشرو اشاعت کی بابت جتنی قلمی خدمات سرکار علاّمہ مجلسیؒ نے انجام دی ہیں شاید کسی اور نے نہ دی ہوں۔‘‘

آغازِسخن


قارئین کرام!

کتاب مسُتطاب ’’تہذیب الاسلام‘‘ نئی آب و تاب اور جدید اندازِ طباعت کے ساتھ منظر عام پر آ کر آپ کے سامنے موجود ہے۔ اور اس شہرہ آفاق کتاب کے مصنّف دنیائے اسلام کے عظیم اور جلیل القدر عالم دین حضرت علاّمہ محمد باقر مجلسیؒ ہیں۔ دنیا بھر کے شیعی و جعفری حلقوں میں علاّمہ مجلسیؒ کی ذات گرامی کسی تعارف کی محتاج نہیں ہے، شیعہ قوم کا بچہ بچہ علاّمہ مجلسیؒ کو نہ صرف پہچانتا بلکہ اُن کو اپنے محسن کے طور پر جانتے ہوئے دل و جان سے اُن کے ساتھ دلی عقیدت رکھتا ہے۔ علاّمہ مجلسیؒ نے تصنیف کے وقت اس کتاب کا نام ’’حلیۃ المُتَّقین ‘‘رکھا تھا اور علاّمہ سید مقبول احمد دہلویؒ نے تیرہ رجب المرجب ۱۲۳۸؁ھ کو اس کا اردو ترجمہ مکمل کیا اور اس کا نام ’’تہذیب المومنین‘‘ رکھا پھر یہ کتاب تہذیب الاسلام کے نام سے مشہور ہوئی۔ حالات نے اس کتاب کو اتنی زیادہ شہرت و مقبولیت عطا فرمائی کہ یہ تمام شیعہ گھرانوں، مدرسوں، اداروں ،انجمنوں کی لائبریریوں میں موجود ہے۔ اور اس کا بڑے شوق سے مطالعہ کیا جاتا ہے۔ اب تک یہ کتاب لاکھوں کی تعداد میں شائع ہو چکی ہے لیکن افسوس کہ وقت گذرنے کے ساتھ ساتھ اس کی اصلاح اور جدّت کی طرف ذرا بھر دھیان نہیں دیا گیا۔ مثال کے طور پر بعض اصطلاحات بہت پُرانی اور کچھ ایسے الفاظ بھی ہیں جو ایران و عراق کے مذہبی حلقوں میں مستعمل ہیں۔ دوسرا جو احکامات شرعیہ منسوخ ہو چکے ہیں ان کو بھی شامل کتاب کیا گیا ہے تیسرا کچھ الفاظ اس قدر سخت اور عیاں ہیں کہ خواتین اور خاص طور پر نوجوان بچیاں اُن عبارتوں کے پڑھنے سے شرم محسوس کرتی ہیں۔ کچھ احادیث جو سند کے اعتبار سے ضعیف تھیں ہم نے سرے سے اُن کو حذف ہی کر دیا ہے تاکہ کسی کو کسی قسم کے اعتراض کا موقعہ ہی نہ ملے۔

’’تہذیب الاسلام‘‘ تمدنی، تہذیبی، معاشرتی، ثقافتی، اخلاقی و ایمانی لحاظ سے اسلامی تعلیمات کا ایک خوبصورت گلدستہ ہے۔ جسے ہم آپ مومنین کی خدمت میں پیش کرنے کی سعادت حاصل کر رہے ہیں ۔ تعلیم کے ساتھ تربیت نہ ہو تو وہ تعلیم ادھوری رہ جاتی ہے۔ مہذب قومیں، مؤدب لوگ اور متمدن معاشرے ہی حقیقی خوشیاں اور مسرتیں سمیٹتے ہیں جیسا کہ ایک مشہور کہاوت ہے ’’با ادب بامراد بے ادب بے مراد…‘‘

اس کتاب میں بچے کی پیدائش سے لے کر انسان کے انتقال اور اس کے بعد تک کے تمام شرعی احکامات ، اسلامی آداب بیان کیے گئے ہیں۔ اس کی سب سے بڑی خوبی یہ ہے کہ اسلامی تہذیب کو احادیث کے آئینہ میں حیطہ تحریر میں لایا گیا ہے۔ اس میں کسی شخص کی ذاتی سوچ کا عمل دخل نہیں ہے… ضمناً مومنین کرام سے گذارش ہے کہ جب آپ اپنی بچیوں کو جہیز دیں ان کو قرآن مجید، نہج البلاغہ، صحیفۂ کاملہ، تحفۃ العوام، مفاتح الجنان اور تہذیب الاسلام دینا نہ بھولیے ۔اگر کسی دوست کو تحفہ دینا چاہتے ہیں تو تہذیب الاسلام کا تحفہ دیں اس سے بڑھ کر کوئی تحفہ نہیں ہے۔ مقام شکر ہے کہ اللہ تعالیٰ نے ہمیں اس کارِ خیر اور نیک مقصد میںکامیابی عطا فرمائی ہے… ہم نے جدید تقاضوں کو مد ِنظر رکھتے ہوئے چند ضروری مقامات پر کچھ تبدیلیاں کی ہیں… جو باتیں غیر ضروری تھیں ان کو حذف کیا گیا ہے۔

دعائوں کے نیچے اردو ترجمہ دیا گیا ہے۔ کہ اگر کوئی قاری دعا کو ترجمہ کے ساتھ پڑھنا چاہے تو اس کو اس سلسلہ میں کسی قسم کی دقت کا سامنا نہ کرنا پڑے۔ وہ الفاظ جو متروک ہو چکے ہیں اور وہ احکام جو منسوخ ہو چکے ہیں ہم نے ان کو بالکل ختم کر دیا ہے مثال کے طور پر ایران و عراق میں مشترکہ حمام ہوتے ہیں ان حماموںمیں نہانے کے آداب بیان کیے گئے ہیں۔ اب ہمارے معاشرے بلکہ دنیا بھر میں اس قسم کے حماموں کا وجود ہی نہیں رہا تو ان کے بارے مسائل کو ذکر کرنے کی کیا ضرورت ہے۔ نورہ لگانے کے احکام کو بھی حذف کر دیا گیا ہے۔ پُرانی چیزیں بالکل ختم ہو گئیں۔ بے شمار جدید چیزیں مارکیٹوں میں آ چکی ہیں۔ جسمانی صفائی کے لیے ان جدید چیزوں سے بھی استفادہ کیا جا سکتا ہے۔ صفائی اور پرہیز گاری کے بارے میں جتنا تاکید اسلام نے کی ہے جتنا کہ ہادیانِ برحق نے کہا ہے اتنا خیال کسی مذہب میں بھی نہیں رکھا گیا۔

کچھ الفاظ تہذیب کے دائرہ سے باہر تھے ہم نے ان کی جگہ پر اشاروں، کنایوں اور مہذب انداز میں نہایت احتیاط سے بیان کیا ہے۔ تاکہ لفظ کے مفہوم و معنیٰ کا کا پتہ بھی چل جائے اور ادب بھی ملحوظ خاطر رہے۔ ہم نے کاروبار کی بہ نسبت خدمت دین کو ترجیح دیتے ہیں۔ بحمدللہ ہم عملی طورپر اس کی پاسداری بھی کر رہے ہیں ہماری کتابوں کی جدید طباعت اس کا بیّن ثبوت ہے۔ جن دوستوں نے اشاعتی و طباعتی مراحل میں ہمارے ساتھ تعاون کیا ہے ہم اُن کے تہہ دل سے شکر گزار ہیں۔ ادارہ کی سرپرستی الحاج سیٹھ محمد آمین صاحب کر رہے ہیں۔ دعاہے اللہ تعالیٰ ان کی توفیقات خیر میں اضافہ فرمائے اور ہماری ناچیز سی کاوش بارگاہِ الہٰی میں شرفِ قبولیت حاصل کر ے۔

دیباچَہ

جہاں تک مخلوقات میں انسان کی نظر پہنچتی ہے گو کافی حد تک وہ کسی شے کی کُنہہ تک نہیں پہنچ سکتا تاہم اپنے آپ کو جملہ مخلوقات سے برتر اور اُن سب کو اپنے سے کمتر بلکہ اپنا چاکر پاتا ہے اور ہر شے کی کُنہہ تک نہ پہنچنے سے اور ایسے ایسے تغیرُّات و تبدُّلات سے جن پر اپنا کوئی قابو نہیں پاتا اُسے یہ خیال ضرور آتا ہے کہ کوئی ایسا متَصرّف ہے جس کے اختیارات کی وُسعت میرے حدّ خیال سے بدرجہا بڑھ ہُوئی ہے۔ اسی متصرّف کا نام مختلف مذہبوں اور مختلف زبانوں میں مختلف ہے۔ اللہ ۔ الوہیم۔ تنگری۔ خدا۔ نرنکار۔ جوتی سروپ۔ گاڈ وغیرہ وغیرہ۔

اللہ کی جب ماہیت ہی ہماری سمجھ میں نہ آ سکے تو ہم اُ س کی تعریف و توصیف کیا کر سکتے ہیں مگر جب ہم یہ دیکھتے ہیں کہ بِلا کسی ایسی وجہ کے جسے اس کی عنائتیں ہم پر اس قدر ہیں کہ ہم اُن کا شمار نہیں کر سکتے مثلاً اپنی اتنی مخلوقات کو اُس نے ہمارا خادم اور چاکر ہی بنا دیا ہے طرح طرح کی نعمتیں ہمارے لئے پیدا کر دی ہیں تو خود بخود دل چاہتا ہے کہ ہم اس کی مدح و ثناء میں ترزبان رہیں اور برابر اس کا شکر ادا کیا کریں۔ انسان انسانوں میں بھی بڑا فرق ہے کیا بحیثیت رنگ۔ کیا بحیثیت چال و چلن۔ کیا بحیثیت طرز معیشت وغیرہ اور جتنا اِن امْور میں فرق ہے اُتنا ہی اعتراف عبُودیت و ارادت شکر گزاری میں بھی۔ اور گہری نظر ڈالنے سے یہی معلوم ہوتا ہے کہ انسان کو اس چھوٹے سے جُثّے پر جو اکثر حیوانات سے بہت ہی کم ہے اتنی بڑی عقل دی گئی ہے تو لامُحالہ کسی امر عظیم مُہتم بالشّان کے لیے نہ فقط فکر خوردونوش کی غرض سے اور وہ امر عظیم ہو نہ ہو اَپنا اور اپنے خالق و رازق کا پہچاننا ہے اور یہ معرفت حاصل ہو گی تب ہی شکریہ دل میں پیدا ہو گا اور بہ سبب اختلاف اطوار وعادات وہ شکریہ مختلف طریقوں سے ادا کیا جائے گا۔ اس صورت میں اختلاف عظیم کا ہونا متصور ہے جو عقلاً کبھی ممدوح نہیں ہو سکتا۔ اِسی سے لازم آتا ہے کہ خدائے تعالیٰ نے بعض انسانوں کو اپنی معرفت میں کامل پیدا کیاہو اور رفع اختلافِ عامّہ کے لئے اُن کو کوئی خاص طریقہ شکر گزاری کا تعلیم کر کے اس امر پر مامور کیا ہو کہ وہ دوسروں کو وہی تعلیم کیا کریں۔

یہ خیال مانند اور خیالات کے جن کا سلسلہ مسلسل دل میں گزرتا رہا کرتا ہے کبھی قابل توجہ نہ ہوتا اگر ہم اس کا مؤیدبنی نوع انسان میں ایسے لوگوں کو نہ پاتے جو اس معرفت کے مُدّعی تھے۔ اس معرفت کے مُدّعی نبی یا رسول یا پیغمبر کے معزّز القاب سے مْلَقّب ہوئے اور چونکہ اُن کے زمانے کے ہر درجے اور ہر کمال کے لوگ اُن کے دعویٰ کے اِبطال سے عاجز رہے لہٰذا ان کا دعویٰ مسلّم ہو گیا اور بندگارنِ خدا کو انہوں نے جو کچھ تعلیم کیا اُس کا خلاصہ یہ جتلانا تھا کہ ہمارا اور ہمارے خالق کا تعلق کیا ہے اور ہمارے آپس کے تعلقات کیا کیا ہیں۔ پھر ان تعلقات کے متعلق ذمّہ داریاں کیا کیا ہیں تا آنکہ جناب محمد مصطفیٰ ﷺپر سلسلہ ٔ نبوت ختم ہو گیا اور ہدایت مکمّل ۔ کیونکہ خدائے تعالیٰ نے اُن کے توسّط سے اپنی مخلوق کو ایک ایسا جامع اور مانع مجموعہ قوانین معرفت و شکر گزاری کا عطا فرما دیا جس کا یہ دعویٰ ہے کہ ہر خشک و تر اُس میں موجود ہے اور وہ جُملہ حالات گزشتہ و آئندہ سے مملو ہے اسی لیے اس کا حکم ہدایت بھی تابقائے نسل انسان دنیا پر جاری و ساری ہے مگر تاوقتیکہ اُس کا مفہوم اُس کے مقررہ مفسّرین سے نہ لیا جائے اور نہ سمجھا جائے ہر شخص اُ س سے استنباط نہیں کر سکتا۔

یہ ہزار ہا برس کی باتیں جن بالاختصار چند منٹ میں نظر ڈال گئے اگر اُن پر پھر ایک نظر غائر ڈالیں تو کیا یہ بات پیدا نہیں ہوتی کہ ان تمام نعمتوں کے سبب سے ہمیں خدائے تعالیٰ کی تعریف اور شکر ادا کرنا چاہئے؟ ضرور! مگر کیا ہم سے اُس کی تعریف ممکن ہے! ہر گز نہیں کیونکہ تعریف تو جب ہو سکے کہ وہ حواسِ خمسہ سے محسوس کرنے کی کوئی شے ہو اورجب ایسا نہیں تو جیسا ہمارا عِلم ناقص و ناتمام ہے ویسی ہی ہماری تعریف بھی ناقص اور ویسا ہی ہمارا شکر بھی ناتمام ہوگا۔ مگر جب دوسری طرف نظر جاتی ہے اور ہم دیکھتے ہیں کہ اس فرض جلیل و ذمّہ داری عظیم سے سبکدوش ہونے کی تدبیر ہمیں جناب رسول خدا ﷺسے پہنچی ہے تو خود آنحضرتؐ کا شکر ادا کرنا بھی ہم پر عقلاً لازم و واجب ہو جاتا ہے پس حسبِ ارشاد آنحضرت ﷺکا شکر ادائے صوم وصلوٰۃ سے اور حسبِ تعلیم الہٰی آنحضرتؐ کی تبلیغِ رسالت کا شکریہ یا اجرِ مودّت اہل بیت ؑ سے ادا ہو سکتا ہے مگر فی الحقیقت نہ ہم سے صوم و صلوٰۃ ہی کماحْقّہ ادا ہوتے ہیں اور نہ ہم اہل بیت+ ہی کی قدر کے کَمَاحَقُّہٗ شناسا ہیں۔ کیا شکر ادا کر سکتا ہے کوئی شخص اُس خدا کا جس نے جمادات و نباتات و حیوانات ہزار درہزار اقسام ہمارے منافع کے لئے پیدا کئے اور ہم کو اُن سے مستفید ہونے کے لئے ایسے ایسے اعضا عطا فرمائے کہ اگر ایک بھی اُن میں سے جاتا رہے تو تمام بنی نوع انسان کے باکمال لوگ یکجا جمع ہو کر ویسا عضو مہیّا نہیں کر سکتے۔

ایک سانس آتی اور ایک جاتی ہے اگر بفرض محال کوئی شخص متواتر انہیں دو نعمتوں کا شکریہ ادا کرے تو اور لاکھوں اور کروڑوں نعمتوں کے ادائے شکر کا کونسا وقت لائے۔ اسی طرح کیونکر عہدہ برآہو سکتا ہے کوئی بندہ احسانات جناب محمد مصطفیٰ ﷺاور اُن کے اہل بیت ؑ کے احسانات سے کہ ان سب بزرگواروں نے حَقُ اللہ اور حَقُّ ال�عِباد کے جتلانے میں اور احکام خدا پہنچانے میں اس قدر بلیغ سعی فرمائی کہ نہ اپنی جان کو خطرے میں ڈالنے سے دریغ کیا نہ مال کو۔بلکہ جناب امام حسین - نے تو اپنا فرضِ منصبی اس طرح ادا کیا کہ نہ انبیائے سابقین میں سے کسی سے بن آیا تھا نہ اوصیائے مابعد میں کسی سے ہوا۔ اِن بزرگواروں کے کلامِ ہدایت نظام کے دیکھنے سے یہ معلوم ہوتا ہے کہ جُزوی و کُلّی احکام انہوں نے پہنچا دئیے ہیں اور انسانی مصالح و ضروریات پر لحاظ فرما کر کوئی شے حقیر سے حقیر بھی ایسی باقی نہیں چھوڑی جس کے متعلق کافی اور کامل ہدایتیں نہ فرمائی ہوں مگر اُن ہدایتوں کا جمع کرنا علمائے اسلام کا کام تھا کیونکہ اہل بیت ؑ جناب رسولِ خدا ﷺکے دشمنوں نے اُن کے مٹانے اور متفرق کرنے میں کوئی دقیقہ اٹھا نہیں رکھا۔

علمائے اسلام کا شکریہ بھی بقدر اُن کی سعی کے لازم و ضروری ہے بالخصوص ان بزرگواروں کا جنہوں نے ثقلین کی متابعت میں حسبِ وصیّت جناب رسول خدا ﷺقِسم قِسم کی تکلیفیں اور صعوبتیں اٹھائیں مگر حتیٰ الامکان اُن ہدایتوں کو جو خود آنحضرت ؐ اور اُن کے برحق جانشینوں سے پہنچتی تھیں ضائع نہ ہونے دیا بلکہ صدہا ہزارہا مِیل کی مسافتیں پا پیادہ طے کیں۔ کُلفتیں سہیں اور اُن کے سُنن و اقوال کو جمع اور مُدَوّن کیا۔ ایک ایک حدیث کو پرکھامخالفین نے جو وضعی باتیں بنادی تھیں اُن سب کو رد کیا ۔ موافقین سے جو جو کچھ ملا اُس کے راویوں کی حالتیں جانچیں احادیث کی قسمیں مقرر کیں۔ المختصر آنے والی نسلوں کے لئے کافی و وافی ذخیرہ مہّیا فرمایا اور احکامِ ہدایت کو واضح و روشن طریقے سے سے بیان کر دیا۔

عالیجناب علاّمہ محمد باقر مجلسی علیہ الرحمتہ و الرضوان اُن مشاہیر علماء سے ہیں۔ جن کی تصنیفات و تالیفات سے تقویت ِ دین مبین و تراویج شریعت ختم المرسلین ہُوئی۔ اُن کی تصنیف و تالیف سے بہت سی کتابیں ہیں ازآنجملہ یہ کتاب بھی ہے جس میں روزمرّہ کی تمام ضروری ہداتیں حسب ِ اقوال جناب رسالتمآب ﷺ الاطیاب و احادیث اہل بیت اطہار % جمع کی گئی ہیں جناب علاّمہ مجلسیؒ نے اپنے زمانے کی ضرورتوں کے مطابق احادیث کو جمع کر کے اُن کے معانی و مطالب زبان فارسی میں لکھے تھے اور اس کتاب کا نام ’’حِل�یَتُہ ال�مُتَّقْیِنَ‘‘ رکھا تھا۔

حقیر پُر تقصیر نے اپنے زمانہ کی ضرورت پر نظر کر کے حِل�یَتُہ ال�مَتقّین کی تمام حدیثوں اور دُعائوں کا ترجمہ عام فہم اُردو زبان میں حتیٰ الامکان بامحاورہ کر دیا ہے اور اس کا نام تہذیب الاسلام المعروف بہ تہذیب المومنین اُردو ترجمہ حلیتہ المتقین رکھا ہے۔ خدا کرے کہ تمام کلمہ گو خصوصاً اور جملہ بنی نوع انسان اُردو دان عموماً اس کی ہدایتوں پر عمل کر کے فائدہ اٹھائیں اور متّرجم کے اور اُس کے والدین کے حق میں دُعائے خیر فرمائیں۔

تنبیْہ: 	یہ جتلا دینا کچھ بیجا نہ ہو گا کہ اصلاحِ احادیث میں ہر ضرر پہنچانے والی اور نقصان رساں چیز کو شیطان سے تعبیر کیا ہے اور چونکہ ابلیس اور اس کی اولاد ہماری غفلت سے نفع اٹھا کر ہمارے درپے آزاد ہے لہٰذا ہر نقصان اور خرابی کو شیطان سے منسوب کرنا ہی بنی نوع انسان کی جبلّی بات ہے جس سے کسی مُلک اور کسی قوم لے لوگ مسثنیٰ نہیں اور ہر زبان کے محاورے میں خود شیطان کا لفظ یا اُس کا ہم معنی موجُود ہے۔

					الرّاجِی الیٰ رحمۃ ربّہ الاحَدعبْدہ

					 السیّد مقبول احمد ایّد اللّٰہ الصَّمد

								المرقوم ۱۳۔ رجب المرجب ۱۳۳۸؁ ہجری النبویؐ

عرضِ ناشر


تمام تعریفیں خالق کائنات کے لئے کہ جس اس عظیم جہان کو اپنی حکمت خاصہ سے تخلیق کیا۔ اور اپنی مخلوقات کی تمام تر ضروری اشیاء کو ان کے وجود سے پہلے ہی خلق کیا۔

درود وسلام ہو محمد ﷺ و آل محمد % پر کہ جو ناصر تمام مخلوقات سے افضل و بر تر نہیں بلکہ خدا وند عالم نے بھی ان پر فخر کیا ہے ۔اور محمد ﷺ و آل محمد ﷺ کا کرداربھی اس بات کا گواہ ہے کہ خدا نے بھی اپنے دعویٰ میں کوئی مبالغہ نہیں کیا۔کیونکہ تمام انبیاء کے سردار نبی کی شریعت کیاابلاغ و بیان کی ذمہ داری انہوں باحسن طریقہ سے انجام دی۔

کتاب حاضر(تہذیب الاسلام) نہ صرف اس بات کا منہ بولتا ثبوت ہے۔بلکہ دنیا عالم کے سامنے اسلام کی حقیقت و جامعیت کوبیان کرتی ہے۔کہ کس طرح اپنے پیروکاروں کی راہنمائی کرتی ہے کہ زندگی کے چھوٹے سے چھوٹے مسئلہ پر بھی شارع مقدس نے کتنی توجہ فرمائی ہے۔کہ جو تہذیب الاسلام کا مطالعہ کرنے ہی سے اندازہ ہو سکتاہے۔

ادارہ ہذا کا یہ مقصد و مشن ہے کہ آج کے اس دور میں علماء دین کی ان انتھک کوششوں کو آئندہ کی نسل تک عصر حاضر کے جدید اسلوب ،اور تزئین وآرائش کے مطابق پیش کیا جائے۔ تاکہ محمد ﷺ و آل محمد کے اس ورثہ کی حفاظت کی جا سکے۔

خداوند عالم سے دعا ہے کہ ہماری اس حقیر سی کوشش کو قبول فرمائے۔اور ہم سب کو تعلیمات محمد ﷺ و آل محمد  پر عمل کرنے کی توفیق عطا فرمائے۔ آمین

													محتاج دعا

												شیخ محمد امین ساعتی







مقدمہ مولف

بِسْمِ اللّٰہِ الرَّحْمٰنِ الرَّحِیْمِ


اَلْحَمْدُ لِلّٰہِ الَّذِیْ حَلّٰی اَنْبِیَآئَہُ الْمُرْسَلِیْنَ بِاَحْسَنِ حِلْیَۃِ الْمَتَّقِیْنَ وَابْعَثَ نُخْبَۃَ اَصْفِیَآئِہٖ مُحَمَّدًا صلَّی اللّٰہُ عَلَیْہِ وَاٰلِہٖ لِتَتْمِیْمِ مَکَارِمِ اَخْلَاقِ الْمُؤْمِنِیْنَ وَاَکْمَلَ فِیْ اَوْصِیَآئِہِ الْمُنْتَجِبِیْنَ اَفْضَلَ خِصَالِ النَّبِیِّیْنَ فَصَلَوَاتُ اللّٰہِ عَلَیْہِ وَعَلَیْھِمْ اَجْمَعِیْنَ وَلَعْنَۃْ اللّٰہِ عَلٰیٓ اَعْدَآئِھِمْ مِلْأَ السَّمٰوَاتِ وَالْاَرْضِیْنَ

		امابعد خاکپائے مومنین و خادم طلبائے علوم آئمۂ طاہرین محمد باقر بن محمد تقی حشر ہما اللہ مع موالیہما المطہّرین صلوات اللہ علیہم اجمعین خدمت برادران ایمانی میں عرض کرتا ہے کہ بنی نوع انسان بوجہ اخلاق پاکیزہ و آداب پسندیدہ تمام حیوانات میں ممتاز ہیں اور چونکہ جناب رسالت مآب ﷺ نے فرمایا ہے ’’بُعِثُتُ لِاُتَمِّمَ مَکَارِمَ الْاَخْلاَقِ‘‘(میری بعثت سے غرض یہ ہے کہ اخلاق کی خوبیوں کی تکمیل کروں۔) اسی وجہ سے ضروری ہے کہ آنحضرتؐ کے دین مبین اور شریعت میں تمام اخلاق حمیدہ مجتمع ہوں اور چونکہ کتاب عین الحیوٰۃ میں مکامِ اخلاق کا ایک مختصر حصّہ بیان ہو چکا ہے بعض مومنین نے مجھ سے خواہش کی کہ جو آداب آئمہ % کے روزمرّہ کے برتائو میں تھے اور معتبر اسناد سے آپ تک پہنچے ہیں اُن کو اور جو احادیث آداب کے متعلق ہیں ان کے مضامین کو عام نفع پہنچانے کی غرض سے سہل فارسی زبان میں لکھ دیجئے۔ لہٰذا باوجود اس کے فرصت کم تھی اور کام زیادہ حقیر نے اخوّتِ ایمانی کے حق کی رعایت مقدم سمجھی اور اس کتاب کو چودہ ابواب اور ایک خاتمہ پر مرتب کیا۔ چونکہ حدیث میں آیا ہے ’’اَلدَّالُ عَلَی الْخَیْرِ کَفَاعِلِہٖ‘‘(نیکی کا راستہ بتانے والا اُسی درجے کا اجر پاتا ہے جیسا کہ خود نیکی کرنے والا۔) مَیں بھی امیدوار ہوں کہ داخل ثواب ہوں۔

		ہر باب کو بارہ بارہ فصلوں پر منقسم کیا اور اس کتاب کا نام حِلیۃ المتقین رکھا ہے۔ اب جو مومنین اس کتاب کو دیکھیں اور اس سے فائدہ اٹھائیں اُن سے اُمید ہے کہ اس عاصی کو بھی دعائے مغفرت میں یاد کر لیا کریں اور چونکہ میں خود عجز وقصور کا معترف ہوں اس لئے اگرکوئی لفظی یا معنوی خطا پائیں تو اس سے درگزر فرمائیں۔ وَاللّٰہُ المَُِفّقْ والمِعُیْنَo




لباس کے آدابْ

(۱)

لباس کیسا ہو اور کیسے پہننا چاہئے؟

	اکثر احادیث معتبر سے ثابت ہے کہ اپنے مناسب حال نفیس اور عمدہ لباس جو طریقۂ حلال سے میّسر ہوا ہو پہننا سنّتِ پیغمبرؐ اور باعثِ خوشنُودیٔ خدا ہے اور اگر طریقۂ حلال سے میّسر نہ ہو تو جو مل جائے اُس پر قناعت کر لے یہ نہ ہو کہ گوں ناگوں (طرح طرح) لباس کے حصول کی فکر عبادت الہٰی میں حارج ہو۔ اگر حق تعالیٰ کسی کی روزی فراخ کرے تو مناسب ہے کہ اُس کے مطابق کھائے ، پہنے، صرف کرے اور برادرانِ ایمانی کے ساتھ سلوک کرے۔ اور جس کی روزی تنگ ہو اُسے لازم ہے کہ قناعت کرے اور اپنے آپ کو حرام اور مشتبہ چیزوں میں آلودہ نہ کرے۔

	حدیثِ معتبر میں حضرت امام جعفر صادق  - سے منقول ہے کہ جب خداوند کریم اپنے کسی بندے کو نعمت عطا فرمائے اور اُس نعمت کا اثر اُس پر ظاہر ہو تو اُس کو خدا کا دوست کہیں گے اور وہ اپنے پروردگار کی نعمت کا شکرا دا کرنے والوں میں محسوب ہو گا اور اگر اُس پر کوئی اثر ظاہر نہ ہو تو اُس کو دشمن خدا کہیں گے اور کفرانِ نعمت کرنے والوں میں محسوب ہو گا۔

	دوسری حدیث میں اُنہیں حضرت سے منقول ہے کہ جب اللہ تعالیٰ کسی بندے کو نعمت عطا فرمائے تو وہ اِس بات کو دوست رکھتا ہے کہ اُس نعمت کا اثر اُس بندہ پر ظاہر ہو اور وہ دیکھے۔

	حضرت امیر المومنین صلوٰت اللہ علیہ سے منقول ہے کہ مومن کو لازم ہے کہ اپنے برادرانِ ایمانی کے واسطے ایسی ہی زینت کرے جیسے اُس بیگانے کے لئے زینت کرتا ہے جو چاہتا ہو کہ اس شخص کو عمدہ ترین لباس میں اچھی ہئیت (شکل و صورت) سے دیکھے۔

O	بسندؔ معتبر ثابت ہے کہ حضرت علی بن موسیٰ الرضا - گرمی کے موسم میں چٹائی پر بیٹھا کرتے تھے اور جاڑے میں ٹاٹ پر اور جب گھر میں ہوتے تو موٹے جھوٹے کپڑے پہنا کرتے تھے مگر جب جاتے تو اظہارِ نعمت پروردگار ِ عالم کے لئے زینت فرماتے تھے۔ (یعنی اچھا لباس پہنتے تھے۔)

O	حضرت صادق  - سے منقول ہے کہ حق تعالیٰ زینت اور اظہارِ نعمت کو دوست رکھتا ہے اور ترکِ زینت و اظہارِ بدحالی کو دشمن۔ اور اس بات کو پسند کرتا ہے کہ اپنی نعمت کااثر اپنے بندے میں اس طرح دیکھے کہ وہ پوشاک نفیس پہنے۔ خوشبو لگائے۔ مکان کو آراستہ رکھے۔ صحن خانہ کوڑہ کرکٹ سے صاف رکھے اور چراغ سورج ڈوبنے سے پہلے روشن کرے کہ اِس سے تنگدستی زائل ہوتی ہے اور روزی بڑھتی ہے۔

O	حضرت امیرالمومنین - سے منقول ہے کہ حق تعالیٰ نے ایک گروہ ایسا بھی پیدا کیا ہے جن پر خاص مہربانی کی وجہ سے روزی تنگ کی ہے اور محبت دنیا اُن کے دلوں سے اُٹھا لی ہے وہ لوگ اُس آخرت کی طرف جس کی طرف خدا نے اُن کو طلب کیا ہے متوجہ ہیں اور تنگی معاش و مکروہاتِ دنیا پر صبر کرتے ہیں اور جو لازوال نعمت خدا نے اُن کے لئے تیار کی ہے اُس کا اشتیاق رکھتے ہیں۔انہوںنے اپنی جان خدا کی رضا کے لئے دے ڈالی ہے انجام اُن کا شہادت ہے پس جب عالمِ آخرت میں پہنچیں گے تو حق تعالیٰ اُن سے خوش ہو گا اور جب تک اس عالم میں ہیں جانتے ہیں کہ ایک دن موت سب کو آنے والی ہے اِس لئے صرف آخرت کا توشہ جمع کرتے رہتے ہیں سونا چاندی جمع نہیں کرتے۔ موٹا جھوٹا کپڑا پہنتے ہیں۔ تھوڑا کھانے پر قناعت کرتے ہیں اور جو کچھ بچتا ہے۔ وہ خدا کی راہ میں دے ڈالتے ہیں کہ اُن کی آخرت کا توشہ ہو۔ وہ نیک لوگوں کے ساتھ خدا کے لئے دوستی رکھتے ہیں اور بدوں کے ساتھ خدا کے لئے دشمنی۔ وہ راہِ ہدایت کے چراغ ہیں اور آخرت کی نعمتوں سے مالا مال۔

O	یوسف بن ابراہیم سے روایت ہے کہ میں حضرت ابی عبداللہ - کی خدمت میں جامۂ خز ۱؎ پہن کر گیا اور عرض کی کہ  حضرت جامۂ خز کے بارے میں کیا ارشاد فرماتے ہیں! حضرت نے فرمایا کچھ مضائقہ نہیں ہے کیونکہ جس وقت حضرت امام حسین - شہید ہوئے جامۂ خز ہی پہنے ہوئے تھے اور جس وقت جناب امیر - نے حضرت عبداللہ ابن عباس ÷ کو خوارج نہروان سے گفتگو کرنے کے لئے بھیجا تو وہ عمدہ سے عمدہ پوشاک پہنے ہوئے تھے۔ اعلیٰ درجے کی خوشبو سے معطّر تھے اور اچھے سے اچھے گھوڑے پر سوار تھے۔ جب خارجیوں کے سامنے گئے تو انہوں نے کہا کہ تم تو بہت ہی نیک آدمی ہو پھر یہ ظالموں کا سا لباس کیوں پہنا ہے اور ایسے گھوڑے پر کیوں سوار ہوئے ہو؟ حضرت عبداللہ ابن عباس × نے یہ آیت پڑھی:

قُلْ مَنْ حَرَّمَ زِیْنَۃَ اللّٰہِ الَّتِیْ اَخْرَجَ لِعِبَادِہٖ وَالطَّیِّبٰتِ مِنَ الرِّزْقِ

ترجمہ:	کہہ دو کہ اللہ نے حرام کی ہے وہ زینت جو اس کی اطاعت سے روکے اور پاک ہے وہ رزق جو اللہ نے اپنے بندوں کے لئے زمین سے پیدا کیا ہے۔

	آنحضرت ﷺ نے ارشاد فرمایا ہے کہ عمدہ کپڑے پہنو اور زینت کرو کہ خدا کو پسند ہے اور وہ زیبائش کو دوست رکھتا ہے مگر یہ ضرور ہے کہ وجہ حلال سے ہو۔

	حدیث معتبر میں وارد ہے کہ سفیان ثوری جو مشائخ صوفیہ سے ہے مسجد الحرام میں آیا اور جنابِ امام جعفر صادق  - کو دیکھا کہ قیمتی کپڑے پہنے ہوئے بیٹھے ہیں۔ اپنے دوستوں سے کہنے لگا واللہ میں ان کے پاس جا کر اس لباس کے بارے میں انہیں سرزنش کرتا ہوں۔ یہ کہتا ہوا آگے بڑھا اور قریب پہنچ کر بولا۔ اے فرزند ِ رسولِ ؐخدا، خدا کی قسم نہ کبھی پیغمبر خدا نے ایسے کپڑے پہنے اور نہ آپ کے آبائو اجداد میں سے کسی نے۔ حضرت نے ارشاد فرمایا کہ جنابِ رسولؐ خدا کے زمانے میں لوگ تنگدست تھے۔ یہ زمانہ دولتمندی کا ہے۔ اور نیک لوگ خدا کی نعمتوں کے صرف کرنے کے زیادہ مستحق ہیں اس کے بعد آیۂ مذکورہ بالا تلاوت فرمائی اور ارشاد کیا کہ جو عطیہ خدا کا ہے گو اُس کے صرف کرنے کے سب سے زیادہ مستحق ہم ہیں مگر اے ثوری یہ لباس جو تُو دیکھتا ہے میں نے فقط عزّت دنیا کے لئے پہن رکھا ہے پھر اُس کپڑے کا دامن اُٹھا کر اُسے دکھایا کہ نیچے ویسے ہی موٹے کپڑے تھے اور ارشاد فرمایا کہ یہ موٹے کپڑے میرے نفس کے لئے ہیں اور نفس لباس عزّتِ ظاہری کے لئے۔ اس کے بعد حضرت نے ہاتھ بڑھ کر سفیان ثوری کا جُبّہ کھینچ لیا وہ اُس پُرانی گدڑی کے نیچے نفیس لباس پہنے ہوئے تھا۔ ارشاد ہوا وائے ہو تجھ پر اے سفیان یہ نیچے کا لباس تُو نے اپنے نفس کے خوش کرنے کے لئے پہن رکھا ہے اور اوپر کی گدڑی لوگوں کے فریب دینے کے لئے۔

	حدیث معتبر میں عبداللہ ابن ہلال سے منقول ہے کہ میں نے جناب امام رضا -کی خدمت می حاضر ہو کر عرض کی کہ لوگوں کو وہ لوگ بہت ہی اچھے معلوم ہوتے ہیں جو پھیکا۔ سیٹھا تو کھانا کھائیں۔ موٹا جھوٹا کپڑا پہنیں اور ٹوٹے پھوٹے حال سے بسر کریں۔ حضرت نے ارشاد فرمایا کہ اے عبداللہ آیا تو یہ نہیں جانتا کہ حضرت یوسف - پیغمبر بھی تھے اور پیغمبرزادہ بھی اس کے باوجود دیبا کی قبائیں پہنتے تھے جس میں سونے کے تار بُنے ہوئے تھے۔ آلِ فرعون کے دربار میں بیٹھتے تھے۔ لوگوں کے مقدمات طے کرتے تھے مگر لوگوں کو اُن کے لباس سے کچھ غرض نہ تھی یہ چاہتے تھے کہ عدالت میں انصاف کریں۔ پس اس امرکا لوگوں کے معاملے میں لحاظ ہونا چاہئے کہ وہ راست گفتار ہوں۔ جس وقت وعدہ کریں اُسے پُورا کریں اور معاملات میں عدالت کریں باقی خدائے تعالیٰ نے حلال کو کسی پر حرام نہیں فرمایا اور حرام کو خواہ و ہ تھوڑا ہو یا بہت حلال نہیں کیا۔ پھر حضرت نے آیۂ مذکورہ تلاوت فرمائی۔ باقی حدیثیں اس فصل کے متعلق ہم نے عین الحیوٰۃ ۱؎  میں لکھی ہیں۔

(۲)


اُن کپڑوں کا پہننا جن کا پہننا حرام ہے

	مردوں کو خالص ریشم اور زرتار کپڑے پہننے حرام ہیں اور احتیاط اس میں ہے کہ ٹوپی اور جیب وغیرہ (یعنی وہ لباس جو ساتر ۱ ؎ عورتیں نہیں ہے) بھی حریرہ (ابریشمی کپڑا) کا نہ ہو اور احتیاط یہ چاہتی ہے کہ اجزائے لباس مثل سنجاف ۲؎  اور مغزی ۳؎  بھی خالصِ ریشم کی نہ ہو۔ اور بہتر یہ ہے کہ ریشم کے ساتھ جو چیز ملی ہوئی ہو وہ مثل کتان ۴؎  یا اُون یا سوت وغیرہ ہے ہو اور مقدار اس کی کم از کم ریشم کا دسواں حصہ یا زیادہ ہو تو بہتر ہے اور اگر تانا یا بانا سوائے ریشم کے اور کسی چیز کا ہو تو بہت ہی اچھا ہے۔

	یہ بھی ضرور ہے کہ مردہ جانور کی کھال کا استعمال نہ ہو گو اُس کی دباغت ۵؎  ہو گئی ہو۔ یہی علماء میں مشہور ہے نیز اُن حیوانات کا بھی پوست  ۶؎  نہ ہونا چاہئے جن پر تزکیہ جاری نہیں ہوتا جیسے کتّا وغیرہ۔ اور جن حیوانات کا گوشت حرام ہے مناسب ہے کہ اُن کی کھال اور بال اور اُون اور سینگ اور دانت وغیرہ کل اجزا نماز کے وقت استعمال میں نہ ہوں۔ سمور ۷؎ ۔سنجاب ۸؎ اور خز ۹؎ کے بارے میں اختلاف ہے۔اور احتیاط اس میں ہے کہ اجتناب کرے اگرچہ سنجاب و خز میں نماز جائز ہے۔ بہتر یہ ہے کہ جو کپڑے حرام جانوروں کی اُون کے کپڑوں کے اوپر یا نیچے بھی پہنے ہوں ان میں بھی نماز نہ پڑھیں کہ مبادا اُن میں بال چپکے رہ گئے ہوں۔

O	نابالغ بچوں کے سربراہ کو چاہئے کہ بہتر ہے کہ بچوں کو سونا اور خالص ریشم کا کپڑا استعمال نہ کرنے دے۔ولی اطفال نابالغ کو مناسب ہے کہ اُن کو بھی طِلاوحریر پہننے سے منع کرے کیونکہ بسند معتبر جناب رسالتمآب ﷺ سے منقول ہے کہ آنحضرتؐ نے جناب امیر المومنین صلوٰۃ اللہ علیہ سے فرمایا اے علی ؑ سونے کی انگوٹھی ہاتھ میں نہ پہنا کرو کہ وہ بہشت میں تمہاری زینت ہو گی اور جامۂ حریر ۱۰؎ نہ پہنا کرو کہ کہ وہ بہشت میں تمہارا لباس ہو گا۔ (آنحضوؐر کا خطاب قیامت کے مردوں کے لئے ہے)

O	دوسری حدیث میں فرمایا کہ جامۂ حریر نہ پہنو کہ حق تعالیٰ قیامت کے دن اس کے سبب سے جلد کو آتشِ جہنم میں جلائے گا۔

O	لوگوں نے حضرت امام جناب جعفر صادق صلوٰۃ اللہ علیہ سے دریافت کیا کہ آیا جائز ہے کہ ہم اپنے اہل وعیال کو سنا پہنائیں! ارشاد فرمایا ہاں اپنی عورتوں اور لونڈیوں کو پہنائو لیکن نابالغ لڑکوں کو نہ پہنائو۔

ممکن ہے کہ اس حدیث میں بچوں سے مراد بیٹیاں ہوں اور یہ بھی احتمال ہے کہ نابالغ لڑکے بھی اس میں شامل ہوں۔ مگر بہتر یہ ہے کہ لڑکوں کو سونے کے زیور نہ پہنائیں۔

(۳)


رُوئی اوراُون کے پہننے کے بیان میں

O	سب کپڑوں میں اچھا کپڑا سوتی ہے بعد اس کے کتاب۔ مگر اونی کپڑے کو بارہ مہینے پہننا اور اپنا شعار قرار دے لینا مکروہ ہے ہاں کبھی کبھی نہ ہونے کے سبب سے یا سَردی رفع کرنے کی غرض سے پہننا بُرا نہیں ہے چنانچہ بسندِمعتبر حضرت امیرالمومنین صلوٰۃ اللہ علیہ سے منقول ہے کہ روئی کا کپڑا پہنو کہ وہ جناب رسولِؐ خدا ﷺ اور ہم اہلبیتؑ کی پوشش ہے۔ اور حضرت رسولِ خدا ﷺ بغیر کسی ضرورت اُونی کپڑا نہ پہنتے تھے۔

O	دوسری حدیث میں حضرت صادق  -سے منقول ہے کہ اُونی کپڑا بے ضرورت نہ پہننا چاہیے۔

O	دوسری روایت میں حسین ابن اکثیر سے منقول ہے وہ کہتا ہے کہ میں حضرت امام جعفر صادق  - کو دیکھا کہ موٹا کپڑا پہنے ہوئے ہیں اور اُس کے اوپر اونی کپڑا ۔ میں نے عرض کی قربان ہو جائوں کیا آپ لوگ پشمینے کا کپڑا پہننا مکروہ جانتے ہیں۔ حضرت نے ارشاد فرمایا کہ میرے والد اور حضرت امام زین العابدین % اُونی کپڑا پہنا کرتے تھے۔ مگر جب نماز کے لئے کھڑے ہوتے تھے تو موٹا سوتی کپڑا پہنے ہوتے تھے اور ہم بھی ایسا ہی کرتے ہیں۔

O	منقول ہے کہ حضرت رسول اللہ ﷺ نے فرمایا پانچ چیزیں مرتے وقت تک میں ترک نہ کروں گا۔ اوّل زمین پر بیٹھ کر غلاموں کے ساتھ کھانا کھانا۔ دوسرا خچّر پر بے جھول کے سوار ہونا۔ تیسرے بکری کو اپنے ہاتھ سے دوہنا۔ چوتھے بچّوں کو سلام کرنا۔ پانچواں اونی کپڑا پہننا۔

	ان سب کا خلاصہ اور طریق جمع یہ ہے کہ اگر مومنین شال اور پشمینے کو اپنا شعار قرار دیں اور اس کپڑے کا پہننا باعث اس کا ہو کہ اور وں سے ممتاز ہیں تو یہ مذموم ہے۔ ہاں اگر بسبب قناعت کے یا مفلسی کے باعث یا سردی رفع کرنے کے لئے اُونی کپڑا پہنیں تو مضائقہ نہیں ہے۔ اور میرے اس قول کی تائید اُس حدیث سے ہوتی ہے جو حضرت ابوذرغفاری سے منقول ہے کہ رسول اللہ ﷺ نے فرمایا کہ آخر زمانے میں ایک گروہ ایسا پیدا ہو گا جو جاڑے گرمی پشمینہ پہنا کریں گے اور یہ گُمان کریں گے کہ ان کپڑوں کے سبب سے ہمیں اوروں پر فضیلت اور رتبہ حاصل ہو مگر اس گروہ پر آسمان وزمین کے فرشت لعنت کریں گے۔

O	حضرت امیرالمومنین صلوٰۃ اللہ علیہ سے منقول ہے کہ جامۂ کتان پیغمبروں کا لباس ہے۔

O	حضرت صادق  -سے منقول ہے کہ کتان پہننے سے بدن فربہ ہوتا ہے۔

O	دوسری حدیث میں آیا ہے کہ حضرت علی بن الحسین صلوٰۃ اللہ علیہ جامۂ خَز ہزاریا پانچ سو درہم کو خریدتے اور جاڑے جاڑے اُسے پہنتے جب جاڑا ہو چکتا تو اُسے فروخت کر کے قیمت تصّدق کر دیتے۔

(۴)


اُن رنگوں کا بیان جن کا کپڑوں میں ہونا مسنون یا مکروہ ہے

	کپڑے کا سب سے بہتر رنگ سفید ہے پھر زرد پھر سبز پھر ہلکا سُرخ اور نیلا اور عدسی۔ گہرا سُرخ پہننا مکروہ ہے خاص کر نماز میں اور سیاہ رنگ کا کپڑا پہننا ہر حال میں سخت مکروہ ہے سوائے عمامہ اور موزہ اور عبا کے مگر عمامہ اور عبا بھی اگر سیاہ نہ ہو تو بہتر ہے۔

O	چنداحادیث معتبرہ میں حضرت رسول اللہ ﷺسے منقول ہے کہ سفید کپڑا پہنو کہ یہ رنگ سب سے عمدہ اور پاکیزہ ہے اور اپنے مُردوں کو بھی اسی رنگ کا کفن دو۔

O	حضرت امام جعفر صادق  - سے روایت کی گئی ہے کہ جناب امیرالمومنین - اکثر اوقات سفید کپڑا پہنا کرتے تھے۔

O	حفضؔ موذن نے روایت کی ہے کہ میں نے جناب امام جعفر صادق  - کو دیکھا کہ قبر و منبر حضرت رسولِؐ خدا کے مابین نماز پڑھ رہے تھے اور زرد کپڑے مانند بہی (کریم کلر) کے رنگ پہنے ہوئے تھے۔

O	حدیث حسن میں زرارہ سے منقول ہے کہ میں نے حضرت امام محمد باقر  - کو اس ہیئت سے مکان سے باہر نکلتے ہوئے دیکھا کہ زرد خز کا جبّہ بھی تھا اور عمامہ اور ردا بھی۔

O	حدیث حسن میں حضرت امام جعفر صادق  - سے منقول ہے کہ گہرا سُرخ کپڑا پہننا سوائے دُلہا کے اوروں کے لئے مکروہ ہے۔

O	دوسری معتبر حدیث میں منقول ہے کہ کسی شخص نے حضرت صادق  - سے دریافت کیا کہ میں کالی ٹوپی پہن کر نما پڑھوں۔ حضرت نے فرمایا کہ کالی ٹوپی سے نماز نہ پڑھو کہ وہ اہل جہنم کا لباس ہے۔

O	حضرت رسول اللہ ﷺ سے منقول ہے کہ کالا رنگ سوائے تین چیزوں یعنی موزہ ۔عمامہ اور عبا کے اور سب لباسوں میں مکروہ ہے۔

(۵)


کپڑے پہننے کے بعض آداب

	زیادہ نیچے کپڑے پہننا اور آستینیں زیادہ لمبی رکھنا اور کپڑے کو ازروئے تکبر زمین پر گھسیٹتے چلنا مکروہ اور مذموم ہے۔

O	حضرت امام جعفر صادق  - سے منقول ہے کہ حضرت امیر صلوٰۃ اللہ علیہ بازار تشریف لے گئے اور ایک اشرفی ۱؎ میں تین کپڑے خریدے۔ پیراہن ٹخنوں تک لُنگی نصف پنڈلی تک اور ردا آگے سینے تک اور پیچھے کمر سے بہت نیچی تھی۔ پھر ہاتھ آسمان کی طرف اُٹھائے اور اس نعمت کے عوض اللہ تعالیٰ کی حمد ادا کر کے دولت سرا تشریف لائے۔

O	حضرت جعفر صادق  - نے فرمایا ہے کہ کپڑے کا وہ حصّہ جو ایڑی سے گزر کر نیچے پہنچے آتشِ جہنم میں ہے۔

O	حضرت امام موسیٰ کاظم - سے منقول ہے کہ حق تعالیٰ نے جو اپنے پیغمبر سے یہ فرمایا وَثیَابَکَ فَطَھِّرْ جس کا لفظی ترجمہ یہ ہے کہ ’’اپنے کپڑوں کو پاک کر‘‘فرمایا آنحضرت ﷺ کے کپڑے تو پاک و پاکیزہ ہی رہتے تھے لہٰذا مراد اللہ تعالیٰ کی اس سے یہ ہے کہ اپنے کپڑے اونچے رکھو کہ وہ نجاست میں آلودہ نہ ہونے پائیں۔

O	دوسری روایت میں مراد معنی یہ بھی آئے ہیں کہ اپنے کپڑے اُٹھا کر چلو کہ وہ زمین پر نہ گھِسیں۔

	حضرت امام محمد باقر  - سے منقول ہے کہ جناب رسولِ خدا ﷺ نے ایک شخص کو وصیّت فرمائی کہ خبردار اپنا پیراہن اور پاجامہ بہت نیچا نہ کریں کہ یہ علامت تکبّر ہے اور خدائے تعالیٰ تکبر کو دوست نہیں رکھتا۔ یہ روایت حسن ہے۔

O	حدیث معتبر میں منقول ہے کہ حضرت امیر المومنین - جب کپڑے پہنتے تھے تو آستینوں کو کھینچ کھینچ کر دیکھا کرتے تھے انگلیوں سے جتنی بڑھ جاتیں اُتنی کتروا ڈالتے تھے۔

O	جناب رسولِ خدا ﷺ نے حضرت ابوذر ÷ سے فرمایا کہ جو شخص اپنے کپڑے ازروئے تکبر زمین پر گھسیٹتا ہے حق تعالیٰ اس کی طرف رحمت کی نظر سے نہ دیکھے گا۔ مرد کی شلوار نصف پنڈلی تک ہونی چاہئے اور ٹخنے تک بھی جائز ہے۔ اور اس سے زیادہ آتشِ دوزخ میں ہے۔ (مراد وہی ہے تکبّر اور غرور کی غرض سے لباس پہننا)

(۶)


اُس لباس کے پہننے کا بیان جو عورتوں اور کافروں کے لئے مخصوص ہو

O	مَردوں کے لئے عورتوں کا مخصوص لباس جیسے مقنعہ ۱؎ ۔ نقاب۔ محرم ۲؎ ۔بُرقع وغیرہ پہننا حرام ہے اسی طرح عورتوں کے لئے مَردوںکا مخصوص لباس پہننا حرام ہے جیسے ٹوپی۔ عمامہ۔ قبا وغیرہ اور کافروں کا مخصوص لباس جیسے زنّار یا انگریزی ٹوپیاں وغیرہ مرد و عورت کسی کے لئے بھی جائز نہیں۔

O	حضرت امام محمد باقر  - سے منقول ہے کہ عورت کے لئے مرد کی شبیہ بننا جائز نہیں ہے کیونکہ جناب رسولِ خدا ﷺ نے اُن مَردوں پر جو عورتوں کی شبیہ بنیں اور اُن عورتوں پر جو مردوں کی شبیہ بنیں لعنت کی ہے۔

O	حضرت امام جعفر صادق  - سے روایت ہے کہ خدائے عزّوجل نے اپنے پیغمبروں میں سے ایک پیغمبروں کو وحی بھیجی کہ مومنوں سے کہہ دو کہ وہ میرے دشمنوں کے سے کھانے نہ کھائیں اور میرے دشمنوں کے سے کپڑے نہ پہنیں اور میرے دشمنوں کی رسم و رواج کو نہ برتیں ورنہ یہ بھی میرے دشمنوں کے مانند ہو جائیں گے۔

(۷)


عمامہ باندھنے کے آداب

	سَر پر عمامہ باندھنا سنّت ہے اور تحت الحنک ۱ ؎  باندھنا سنّت ہے اور عمامہ کا ایک رُخ آگے کی طرف اور دوسرا پیچھے کی طرف مدینہ منّورہ کے سادات کے طرز پر ڈال لینا سنّت ہے۔ شیخ شہید علیہ الرحمہ نے فرمایا ہے کہ کھڑے ہو عمامہ باندھنا سنّت ہے۔

	جناب رسولِ خدا ﷺ سے منقول ہے کہ عمامہ عربوں کا تاج ہے جب وہ عمامہ چھوڑ دیں گے تو خدا اُن کی عظمت کھو دے گا۔

O	حضرت امام جعفر صادق  - سے منقول ہے کہ جو شخص عمامہ سَر پر باندھے اور تحت الحنک نہ باندھے اور پھر ایسے درد میں مبتلا ہو جائے جس کی دوا ممکن نہ ہو تو اُس کو چاہئے کہ اپنے آپ ہی کو ملامت کرے۔

O	حضرت امام رضا - سے منقول ہے کہ جناب رسولِ خدا ﷺ نے عمامہ باندھا اور عمامہ کا ایک سرا آگے کی طرف ڈالا اور دوسرا پیچھے کی طرف اور حضرت جبرئیل ؑ نے بھی ایسا ہی کیا۔

O	حضرت امام محمد باقر  - سے منقول ہے کہ بدر کے دن فرشتوں کے سَر پر سفید عمامے تھے اور اُن کے پلّے چھوٹے ہوئے تھے۔

O	حضرت صادق  - سے منقول ہے کہ حضرت رسالتمآب ﷺ نے جناب امیرالمومنین صلوٰۃ اللہ علیہ کے سر مبارک پر اپنے دستِ حق پرست سے عمامہ باندھا اور ایک سرا اعمامے کا آگے کی طرف لٹکا دیا اور دوسرا کوئی چار اُنگل کم پیچھے کی طرف۔ پھر ارشاد فرمایا جائو اور آپ چلے گئے۔ پھر فرمایا آئو چنانچہ آپ حاضر خدمت ہوئے پھر فرمایا واللہ فرشتوں کے تاج اِسی شکل کے ہیں۔

O	فقہ رضوی میں مذکور ہے کہ جس وقت عمامہ سَر پر باندھے تو دعا پڑھے:

بِسْمِ اللّٰہِ اَللّٰھُمَّ ارْفَعْ ذِکْرِیْ وَاَعْلِ شَأْنِیْ وَاَعِزَّنِیْ بِعِزَّتِکَ وَاَکِرْمْنِیْ بِکَرَمِکَ بَیْنَ یَدَیْکَ وَبَیْنَ خَلْقِکَ اَللّٰھُمَّ تَوِّجْنِیْ بِتَاجِ الْکَرَامَۃِوَالْعِزِّوَالْقَبُوْلِ

ترجمہ:	اللہ کے نام سے شروع کرتا ہوں۔ یا اللہ میرا نام بلند کر۔ میرا رتبہ بڑھا۔ اور اپنی عزّت کا واسطہ میری عزّت زیادہ کر اور اپنے کرم سے اپنی مخلوق میں میرا اکرام زیادہ کر۔ یا اللہ کرامت اور عزت اور قبولیت کا تاج مجھے پہنا۔

O	مکارمِ اخلاق میں کتاب نجات سے نقل کیا ہے کہ یہ دعا پڑھے:

اَللَّھُمَّ سََوِّمْنِیْ بِسْیمَآئِ الْاِیْمَانِ وَتَوِّجْنِیْ بِتَاجِ الْکَرَامَۃِ وَقَلِّدْنِیْ حَبْلَ الْاِسْلَامِ وَلَاتَخْلَعْ رِبْقَۃَ الْاِیْمَانِ مِنْ عُنُقِیْ

ترجمہ:	یا اللہ ایمان کی نشانی سے میری شناخت ہو اور مجھے بزرگی کا تاج عنایت کیا جائے۔ تسلیم و رضا کا قلادہ میری گردن میں پڑا رہے اور رشتۂ ایمان آخر دم تک منقطع نہ ہو۔

اور کہا ہے کہ عمامہ کھڑے ہو کر باندھنا چاہئے۔

O	جناب رسولِ خدا ﷺ کے پاس کئی قسم کی ٹوپیاں تھیں جو پہنتے تھے۔

O	اُن لمبی لمبی ٹوپیوں کے بارے میں جن کو ہرطلہ کہتے ہیں یہ وارد ہے کہ اُن کا پہننا یہودیوں کا لباس ہے علماء کا قول ہے کہ مکروہ ہے۔

O	بعض احادیث سے ظاہر ہوتا ہے کہ ٹوپی کے نیچے کے کنارے کو اوپر کی طرف لَوٹ لینا مکروہ ہے۔

O	حضرت رسول اللہ ﷺ سے منقول ہے کہ جس زمانے میں میری اُمّت میں تُرکی ٹوپیاں پہننے کا رواج زیادہ ہو گا زنا بھی اُن میں زیادہ ہو جائے گا۔ تُرکی ٹوپی سے ظاہرا قادوق اور بکتاشی اور اس کی مانند اور ٹوپیاں مراد ہیں۔

(۸)


پاجامہ (شلواروغیرہ) پہننے کے آداب

O	حضرت ابی عبداللہ - سے منقول ہے کہ حق تعالیٰ نے حضرت ابراہیم - پر وحی نازل کی کہ زمین مجھ سے تمہارا ستر برہنہ دیکھنے کی شکایت کرتی ہے پس اپنے ستر اور زمین کے درمیان کوئی پردہ مقرر کرو آنحضرتؐ نے زانو تک کا پاجامہ بنا کر پہنا۔

O	جامع علوی میں بزنطی سے روایت ہے کہ جو شخص کھڑے ہو کر پاجامہ پہنے تین روز تک اُس کی حاجت روا نہ ہو گی۔

O	فقہ الرضا میں منقول ہے کہ پاجامہ بیٹھ کر پہنو کھڑے ہو کر نہ پہنو کہ یہ اکثر موجب ہلاکت و مرض اور سبب غم و الم ہوتا ہے اور پہنتے وقت یہ دعا پڑھو:

بِسْمِ اللّٰہِ اَللّٰھُمَّ اسْتُرْعَوْرَتِیْ وَلَاتُھْتِکْنِیْ فِیْ عَرَصَاتِ الْقِیٰمَۃِ وَاَعِفَّ فَرْجِیْ وَلَا تَخْلَعْ عَنِّیْ زِیْنَۃَ الْاِیْمَانِ

ترجمہ:	اللہ کے نام سے شروع کرتا ہوں۔ یا اللہ میری ستر پوشی فرما اور میدانِ قیامت میں میری ہتک حرمت نہ ہو مجھے عفت کی توفیق عنایت کر اور زینت ایمان مجھ سے سلب نہ فرما۔

O	مکارم الاخلاق میں کتاب نجات سے نقل کیا ہے کہ یہ دعا پڑھے:

اَللّٰھُمَّ اَسْتُرْ عَوْرَتِیْ وَاَمِنْ بِہٖ رَوْعَتِیْ وَاَعِفَّ فَرْجِیْ وَلَاتَجْعَلْ لِلشَّیْطَانِ فِیْ ذٰلِکَ نَصِیْبًا وَلَالَہٗ اِلٰی ذٰلِکَ وَصُوْلاً فَیَضَعُ لِیَ الْمَکَایِدَ وَیُھَیِّجُنِیْ لِاِرْتِکَابِ مَحَارِمکَ

ترجمہ:	یا اللہ میری پردہ پوشی کر اور مجھے خوف سے نجات دے۔ مجھے توفیق عفت عطا فرما کہ شیطان مجھ شہوت میں مبتلا کر کے میری پردہ دری میں حصّہ نہ لے اُس کو مجھ سے ہر طرح دُور رکھ کہ میرے لئے جال نہ بچھانے پائے اور میں تیرے محرمات کا مرتکب ہو کر بداعمال و پر عیب نہ ہو جائوں۔

O	حضرت امیرالمومنین - سے منقول ہے کہ انبیاء % پاجامہ سے پہلے پیراہن پہن لیا کرتے تھے۔

O	دوسری روایت میں وارد ہوا ہے کہ کھڑے ہو کر اور قبلہ کی طرف منہ کر کے اور آدمیوں کی طرف منہ کر کے پاجامہ نہ پہنو۔ حضرت امیرالمومنین - نے منقول ہے کہ کھڑے ہو کر پاجامہ پہننے سے غم و اندوہ پیدا ہوتا ہے۔

(۹)


نیا کپڑا قطع کرنے اور پہننے کے آداب

O	بسند صحیح حضرت امام محمد باقر  - سے منقول ہے کہ جو شخص نیا کپڑا پہنے یہ دعا پڑھے:

اَللّٰھُمَّ جْعَلْہُ ثَوْبَ یُمْنٍ وَّتُقیً وّ۔بَرَکَۃٍ اَللّٰھُمَّ ارْزُقْنِیْ فِیْہِ حُسْنَ عِبَادَتِکَ وَعَمَلاً بِطَاعَتِک وَاَدَائَ شُکْرِ نِعْمَتِکَ اَلْحَمْدُ لِلّٰہِ الَّذِیْ کَسَانِیْ مَآ اُوَارِیْ بِہٖ عَوْرَتِیْ وَاَتَجَمَّلُ بِہٖ فِی النَّاسِ

ترجمہ:	یا اللہ اس کپڑے کو باعث یمن و برکت و زہد قرار دے۔ یا اللہ جب تک میں اس کپڑے کو پہنے رہوں تیری عبادت خوبی کے ساتھ بجا لائوں تیری طاعت پر عمل کرتا رہوں اور تیری نعمتوں کا شکریہ ادا کروں سب تعریف اُس اللہ کے لئے ہے جس نے مجھے ایسا لباس عنایت فرمایا کہ اُس سے میری پردہ پوشی بھی ہوتی ہے اور لوگوں میں باعث تجمل و زینت بھی ہے۔

O	بسند معتبر جناب امیر المومنین - سے منقول ہے کہ حضرت رسولِ خدا ﷺ نے یہ دعا مجھے تعلیم فرمائی اور میں نیا کپڑا پہننے کے وقت اسے پڑھتا ہوں:

اَلْحَمْدُ لِلّٰہِ الَّذِیْ کَسَانِیْ مِنَ اللِّیَاسِ مَا اَتَجَمَّلُ بہٖ فِی النَّاسِ اَللّٰھُمَّ اجْعَلْھَاثِیَابَ بَرَکَۃٍ اَسْعٰی فِیْھَا لِمَرَضَاتِکَ وَاَعْمُرُ فِیْھَامَسَاجِدَکَ

ترجمہ:	سب تعریف اُس اللہ کے لئے ہے جس نے مجھے ایسا لباس عنایت فرمایا ہے کہ لوگوں میں اس کے باعث سے میری زینت ہوئی۔ یا اللہ اس لباس کو ایسا برکت کا باعث قرار دے کہ اسے پہن کر میں جو کوشش کروں وہ تیری رضا طلبی اور تیری مساجد کی آبادی ہو۔

پھر فرمایا جو شخص کپڑا پہننے کے وقت یہ دعا پڑھے اُس کے گناہ بخشے جاتے ہیں۔

O	دوسری حدیث میں حضرت موسیٰ بن جعفر - سے روایت ہے کہ جو شخص نیا کپڑا پہنے اُسے مناسب ہے کہ اپنا ہاتھ اُس پر پھیر لے اور یہ دعا پڑھے:

اَلْحَمْدُ لِلّٰہِ الَّذِیْ کَسَانِیْ مَااُوَارِیْ بِہٖ عَوْرَتِیْ وَاَتَجَمَّلُ بِہٖ فِی النَّاسِ وَاَتَزَیَّنُ بِہٖ بَیْنَھُمْ

ترجمہ:	سب تعرف اس اللہ کے لئے ہے جس نے مجھے ایسا لباس عنایت فرمایا کہ اُس سے نہ فقط میری پردہ پوشی ہوئی بلکہ لوگوں میں باعث جمال و زینت بھی قرار پایا۔

O	حضرت ابی عبداللہ ؑ سے منقول ہے کہ جو شخص نیا کپڑا پہننے کے وقت کورے برتن میں پانی لے کر بتیس (۳۲) مرتبہ سورۂ انا انزلناہ اُس پانی پر پڑھے اور اُس کپڑے پر چھڑک دے تو جب تک اُس کا تار تار باقی رہے گا روزی برابر فراخ ہوتی رہے گی۔

O	دوسری حدیث میں انہیں حضرت سے منقول ہے کہ نیا کپڑا پہننے کے وقت’’ لَآ اِلٰہَ اِلَّا اللّٰہُ مُحَمَّدٌ رَّسُوْلُ اللّٰہ‘‘پڑھا کرو تاکہ تمام آفتوں سے نجات پائو اور جب تک اُس کپڑے کا ایک تار بھی باقی رہے گا وقت برابر خوشی میں گزرے گا۔

جس دنیوی چیز کو دوست رکھتے ہو اُسے زیادہ یاد نہ کرو تاکہ اُس کا خیال جاتا رہے اور جس شخص سے تمہارا کوئی متعلق ہو پیٹھ پیچھے اُسے بُرا بھلا نہ کہو کہ یہ بات اُس کے دل میں اثر کرتی ہے۔

O	بسند معتبر حضرت علی بن موسیٰ الرضا - سے منقول ہے کہ جس وقت وہ حضرت نئے کپڑے پہنتے تھے تو اُنہیں دائیں طرف رکھتے تھے اور پانی کا ایک جام منگاتے تھے اور سورۂ قل ہو اللہ احد اور آیۃ الکرسی اور قل یا اَیّھا الکافرون دس دس مرتبہ اُس جام پر پڑھتے تھے اور وہ پانی اُن کپڑوں پر چھڑک دیتے تھے اور یہ ارشاد فرمایا کرتے تھے کہ جو شخص ایسا کرے گا جب تک اُس کپڑے کا ایک تار بھی باقی رہے گا اُس کی روزی برابر فراخ رہے گی۔

O	بسند معتبر حضرت امیرالمومنین - سے منقول ہے کہ جب خدا کسی کو نئے کپڑے عطا فرمائے اور وہ اُن کو پہنے تو مناسب ہے کہ وضو کر کے دو رکعت نماز پڑھے اور ہر رکعت میں سورۂ حمد اور آیۃ الکرسی اور قُل ہُواللہ اور اِنَّا انزلناہ ُپڑھے۔ نماز ختم کرنے کے بعد خدا کا شکر ادا کرے کہ اُس نے سترپوشی کی اور لوگوں کی نظر میں آپس کو عزّت بخشی اور بہت دفعہ ’’لَاحَوْلَ وَلَا قُوَّۃ اِلَّا بِاللّٰہِ الْعَلِیِّ الْعَظِیْمِ‘‘ پڑھے۔ اس شکریے کا نتیجہ یہ ہو گا جب تک وہ کپڑا بدن پر رہے گا معصیت میں مبتلا نہ ہوگا اور ہر تار کے عوض وہ ستّار (یعنی اللہ تعالیٰ) ایک فرشتہ پیدا کر دے گا جو اُس کی حمد کرے گا اور اس کے لئے استغفار اور دعائے رحمت کرتا رہے گا۔

O	بسندمعتبر حضرت صادق  - سے منقول ہے کہ جب کوئی شخص نیا کپڑا پہننا چاہے تو ایک برتن میں پانی لے کر چھتیس (۳۶) مرتبہ اِنَّا انزلناہُ پڑھے اور جس وقت آیۂ تنزّل الملائکۃ پر پہنچے تو ذرا سا پانی کپڑے پر چھڑک دے پھر وہ کپڑا پہن کر دو رکعت نماز شکرانہ پڑھ کر یہ دعا پڑھے:

اَلْحَمْدُ لِلّٰہِ الَّذِیْ رَزَقْنِیْ مَااَتَجَمَّلُ بِہٖ فِی النَّاسِ وَاُوَارِیْ بِہٖ عَوْرَتِیْ وَاُصَلِّیْ فِیہٍ لِرَبِّی

ترجمہ:	سب تعریف اُس اللہ کے لئے ہے جس نے مجھے ایسی چیز عطا فرمائی کہ لوگوں میں اس کے باعث سے زینت پاتا ہوں۔ ستر کی پردہ پوشی ہوتی ہے اور اُسی سے اپنے پروردگار کی عبادت کرتا ہوں۔

اور خدا کا شکر ادا کرے تو اُس کپڑے کے کہنہ ہونے تک برابر روزی فراخ رہے گی۔

(۱۰)


کپڑے پہننے اور بدلنے کے آدابْ

O	حضرت رسول اللہ ﷺ سے منقول ہے کہ آنحضرتؐ نے رات اور دن عُریاں بدن ہونے کی ممانعت فرمائی ہے۔

O	حضرت امیرالمومنین صلوٰۃ اللہ علیہ سے منقول ہے کہ جس وقت مرد برہنہ ہوتا ہے تو شیطان اُسے دیکھ کر یہ خواہش کرتا ہے کہ اُس کو گناہ میں مبتلا کرے۔ نیز فرمایا کہ مرد جس وقت چند آدمیوں کے درمیان بیٹھا ہو اُس کو مناسب نہیں کہ اپنی ران کھولے۔ یہ بھی فرمایا کہ جس وقت تم اپنا کپڑا اُتارو تو بسم اللہ کہہ لیا کرو اُس کپڑے کو جنّات نہ پہنیں اور اگر بسم اللہ نہ کہو گے تو جنّات اُسے صبح تک پہنیں گے۔

O	حضرت امام جعفر صادق  - سے منقول ہے کہ مسلمان عورتوں کے لئے ایسا نقاب اور ایسا پیراہن جائز نہیں ہے جس میں بدن جھلکتا رہے۔

O	حضرت امام محمد باقر  - سے منقول ہے کہ جناب فاطمہ صلوٰۃ اللہ علیہا کا مقنعہ  ۱؎ اس قدر عریض تھا کہ اُن حضرتؑ کے نصف بازو تک پہنچتا تھا۔ سب عورتوں کو لازم ہے کہ ایسا ہی مقنعہ بنائیں۔

O	حضرت صادق  - سے منقول ہے کہ ادنیٰ اسراف یہ ہے کہ ابرا اور استر یکساں ہوں۔

O	دوسری حدیث میں منقول ہے کہ اسحاق ابن عمار نے اُنہیں حضرت سے دریافت کیا کہ آیا ہو سکتا ہے کہ ایک مومن دس (۱۰) پیراہن رکھے! فرمایا ہاں۔ اُس نے عرض کی بیس (۲۰) پیراہن۔ فرمایا ہاں یہ اسراف نہیں ہے بلکہ اسراف یہ ہے کہ جو کپڑا زینت کے لئے رکھا جائے وہ ایسے کپڑے کے عوض میں پہنے جو معمولی حالت میں پہنتا ہو۔

O	دوسری روایت میں ہے کہ حضرت امام موسیٰ کاظم - سے کسی نے پوچھا کہ اگر کوئی دس کپڑے رکھے تو یہ اسراف ہے! فرمایا نہیں بلکہ کپڑے کی محافظت کے لئے یہ بہتر ہے۔ اسراف اُس وقت میں ہو گا کہ جس کپڑے کو حفاظت سے رکھنا چاہئے اُسے مَیْلے کُچیلے موقعوں پر پہنے۔

O	حضرت امام محمد باقر  - سے منقول ہے کہ نئے نئے کپڑے بناتے رہنا کپڑوں کے واسطے باعثِ حفاظت ہے یعنی وہ زیادہ عرصے تک باقی رہتے ہیں یہ بھی فرمایا کہ نفیس کپڑے پہننے سے دشمن ذلیل ہوتے ہیں۔

O	حضرت امیرالمومنین صلوٰۃ اللہ علیہ سے منقول ہے کہ اُجلے کپڑے پہننے سے رنج و غم دُور ہوتے ہیں۔ اور نماز قبول ہوتی ہے۔

O	جناب رسولِ خدا ﷺ سے منقول ہے کہ چھ ۶ چیزیں عادات ِ قوم لوط سے ہیں۔ (۱)غلیل بازی، (۲) ایک دوسرے پر کنکریاں پھینکنا، (۳) راستہ میں کندر چبانا، (۴) کپڑا زمین پر سے کھینچتے چلنا۔ (۵) ازروائے تکبر قبا اور (۶) پیراہن کے بند کھلے رکھنا۔

O	بسند معتبر منقول ہے کہ ایک شخص جناب امام جعفر صادق  - کی خدمت میں آیا دیکھا کہ حضرت نے اپنے گریبان میں پیوند لگا رکھا ہے۔ وہ شخص بار بار تعجب سے اُس پیوند کو دیکھتا تھا۔ آپ نے فرمایا کہ اس طرح کیوں دیکھتا ہے۔ اُس نے عرض کی کہ مجھے اس پیوند پر حیرت ہے ۔ ایک کتاب اُن حضرت ؑ نے کے سامنے رکھی تھی۔ فرمایااسے پڑھ لے۔ اُس میں لکھا تھا کہ جس شخص میں حیا نہیں اُس میں ایمان نہیں جسے اپنی آمدنی کا اندازہ نہیں وہ مالکدار نہیں ہو سکتا۔ اور جس کے پاس پُرانا کپڑا نہ ہو اُس کا نیا کپڑا نہیں رہ سکتا۔

O	حضرت امیرالمومنین - نے فرمایا کہ میں نے اپنے کپڑے پر اس قدر پیوند لگوائے تھے کہ پیوند لگانے والے سے مجھے شرم آنے لگی تھی۔

O	حضرت صادق  - سے منقول ہے کہ جو شخص اپنے گریبان میں پیوند لگائے اور اپنی جوتی گٹھوائے اور جو سامان اپنے گھر کے لئے خریدے خود اٹھا کر اپنے گھر لے جائے تو وہ تکبّر سے محفوظ رہے گا۔

(۱۱)


نعلین موزوں اور جوتوںکے رنگ اور اُن کی کیفیت

	نعلین اور جوتوں کے رنگوں میں سے سب سے اچھّا زرد رنگ ہے اور بعد اس کے سفید اور موزے کے رنگوں میں سب سے بہتر سیاہ رنگ ہے اور سفر کی حالت میں سب سے بہتر سُرخ رنگ ہے جو حضرت (یعنی سکونت) میں مکروہ ہے۔

	سُنّت ہے کہ نعلین کی ایڑی اور پنجہ بلند ہو اور بیچ کا حصّہ خالی تاکہ سارا تلہ زمین پر نہ لگے۔ اس کے سوا سب مکروہ ہیں۔ ظاہراً کفش (یعنی سلیپر یا چپّل) کے لئے بھی یہی حکم ہے۔

O	بسند معتبر حضرت امیرالمومنین - سے منقول ہے کہ اچھا جوتا پہننے سے بد ن بلیّات سے محفوظ رہتا ہے اور وضو و نماز کی تکمیل ہوتی ہے۔

O	دوسری حدیث میں فرمایا ہے کہ جو شخص یہ چاہے کہ اُس کی عمر دراز ہو تو ناشتہ سویرے کھائے ، جوتا اچھا پہنے ردا بالا پوش ہلکا اوڑھے، مباشرت زیادہ نہ کرے۔

O	حضرت صادق  - نے فرمایا کہ جس شخص نے اوّل نعلین پہنی وہ حضرت ابراہیم - تھے۔

O	حدیث معتبر میں انہیں حضرت سے منقول ہے کہ سپاٹ تلے کی نعلین (جوتی) جس کا سارا تلہ زمین پر لگے پہننا یہودیوں کا پہناوا ہے اور اس قسم کے جوتے کی مذمّت میں بہت سی حدیثیں وارد ہیں۔

O	معتبر حدیثوں میں وار د ہے کہ سیاہ جوتا نہ پہنو کہ بینائی کو ضعیف کرتا اور قوتِ باہ کو سُست۔ رنج و غم پیدا کرتا ہے۔ زرد رنگ کا جوتا پہننا چاہئے کہ آنکھوں کی روشنی زیادہ ہوتی ہے۔

O	یہ بھی حدیث میں وارد ہوا ہے کہ سیاہ جوتا پہننا موجبِ تکبّر ہے۔ جو شخص سیاہ جوتا پہنے گا قیامت کے دن جباروں کے ساتھ محشور ہو گا۔

O	حضرت امام محمد باقر  - سے منقول ہے کہ جو زرد جوتا پہنے جب تک وہ پائوں میں رہے گا وہ برابر خوش و خُرم رہے گا۔ کیونکہ حقِ تعالیٰ نے سورۃ البقرہ میں بنی اسرائیل کی گائے کی تعریف ارشاد فرمائی ہے:

صَفْرَآئُ فَاقِعٌ لَّوْنُھَا تَسُرُّالنَّظِرِیْنَ

ترجمہ:	گہرے زرد رنگ والی جس کے دیکھنے والوں کو سُرور حاصل ہو۔

O		بسند معتبر سُدیرصراف سے منقول ہے کہ میں حضرت امام جعفر صادق  -کی خدمت میں سفید جوتا پہن کر گیا۔ حضرت نے ارشاد فرمایا کہ اے سُدیر آیاتُو نے جان بوجھ کر یہ جوتا پہنا ہے یا یوں ہی۔ پھر فرمایا کہ جو شخص بازار جا کر سفید جوتا خریدے تو پُرانا ہونے سے پہلے اُسے ایسی جگہ سے مال ملے گا جہاں کا گمان بھی نہ ہوگا۔ راوی سُدیر سے روایت ہے کہ ابھی وہ جوتا پُرانا نہ ہونے پایا تھا کہ مجھ کو سو اشرفی ایسی جگہ سے ہاتھ لگیں جہاں کا خیال بھی نہ تھا۔

O	حدیث معتبر میں حضرت امام جعفر صادق  - سے منقول ہے کہ موزہ پہننے سے آنکھوں کا نُور بڑھتا ہے۔

O	دوسری روایت میں فرمایا کہ ہمیشہ موزہ پہننا مرضِ سِل اور مرگِ بد سے بچاتا ہے۔

O	دائود رتی سے روایت ہے کہ میں نے حضرت امام جعفر صادق  - کو سفر میں سُرخ موزہ پہنے دیکھا عرض کیا ہ یہ سُرخ موزہ کیسا ہے۔ فرمایا کہ یہ میں نے سفر کے لئے پہنا ہے اور کیچڑ پانے کے لئے یہ اچھا ہے۔ مگر گھر پر سیاہ رنگ سے بہتر کوئی رنگ نہیں ہے۔

(۱۲)


نعلین۔ موزے اور جوتا پہننے کے آداب

O	بسند معتبر حضرت امام محمد باقر اور حضرت امام جعفر صادق ٭ سے منقول ہے کہ نعلین پہننے کے وقت ابتداء داہنے پائوں سے کرنا چاہئے اور اُتارنے کے وقت بائیں پائوں سے یہ بھی فرمایاکہ جو شخص ایک پائوں میں جوتا پہن کر راستہ چلے اور دوسرا پائوں ننگا ہو تو شیطان اُس پر قابو پائے گا اور وہ دیوانہ ہو جائے گا۔

O	عبدالرحمن ابن کثیرسے منقول ہے کہ میں جناب امام جعفر صادق  - کے ساتھ جا رہا تھا حضرت کی نعلین مبارک کا بند ٹوٹ گیا۔ میں نے دوسرا بند اُسی وقت آستین سے نکالا اور نعلین مبارک درست کر دی۔ اس عرصے میں حضرت اپنا دست مبارک میرے کندھے پر رکھے رہے۔ پھر فرمایا جو شخص کسی مومن کو سہارا دیتا ہے اُس عرصے میں کہ اُس کی نعلین کی مرمت ہوتی ہو تو حق تعالیٰ قیامت کے دن جب وہ قبر سے اُٹھے گا اُس کو ایک ناقہ تیز رَو (تیز دوڑنے والی اونٹنی) عنائت فرمائے گا۔کہ اُس پر سوار ہو کر داخل بہشت ہو۔

O	یعقوب سّراج سے منقول ہے کہ میں ایک مرتبہ امام جعفر صادقؑ کے ہمراہ چل رہا تھا۔ حضرت کے نعلین مبارک کا بند ٹوٹ گیا آنحضرتؑ برہنہ پا راستہ چلنے لگے۔ اتنے میں عبداللہ ابنِ یعقوب آ گیا اور وہ اپنی نعل کا بند کھول کر حضرت کے پاس لایا۔ آپؑ نے قبول نہ فرمایا اور ارشاد کیا کہ صاحب مصیبت کے لئے یہ زیبا ہے کہ اپنی مصیبت پر صبر کرے۔

O	عبدالرحمن ابن ابی عبداللہ نے روایت کی ہے کہ میں حضرت کی معیّت میںایک شخص سے ملنے گیا۔ جب وہ حضرت پہنچے تو نعل مبارک پائوں سے نکالی اور یہ ارشاد فرمایا کہ بیٹھتے وقت نعلین پائوں سے نکال لیا کرو کہ اس سے پائوں کو راحت پہنچتی ہے۔

O	منقول ہے کہ حضرت رسول اللہ ﷺ نے ایک نعل پہن کر راستہ چلنے کو اور کھڑے کھڑے نعلین پہننے کو منع فرمایا ہے۔ ظاہراً اُس نعلین کا کھڑے ہو کر پہننا مکروہ ہے جس کے بند باندھے جاتے ہیں۔

O	دوسری حدیث میں اُنہیں حضرتؐ سے منقول ہے کہ تین فعل ایسے ہیں کہ اُن کے کرنے والے کی نسبت خوف ہے کہ دیوانہ ہو جائے گا۔ (۱) قبرستان میں پاخانہ پھرنا ۔(۲) ایک موزہ پہن کر راستہ چلنا۔ (۳) تنہا مکان میں سونا۔

O	حضرت امام جعفر صادق  - سے منقول ہے کہ ہمیشہ موزہ پہننا بالخورے سے بچاتا ہے۔

O	فقہ الرضا میں منقول ہے کہ جب کوئی شخص موزہ یا جوتا پہنے تو داہنے پائوں سے ابتداء کرے اور یہ دعا پڑھے:

بِسْمِ اللّٰہِ وَبِاللّٰہِ وَالْحَمْدُ لِلّٰہِ اَللّٰھُمَّ صَلِّ عَلٰی مُحَمَّدٍ وَاٰلِ مُحَمَّدٍ اَللّٰھُمَّ وَطِّیْٔ فِی الدُّنْیَا وَالْاٰخِرَۃِ وَثَبِّتْھُمَا عَلَی الْاِیْمَانِ وَلَاتُزَلْزِلْھُمَا یَوْمَ زُلْزِلَتِ الْاَقْدَامُ اَللّٰھُمَّ وَقِنْیِ مِنْ جَمِیْعِالْاٰفَاتِ وَالْعَاھَاتِ وَمِنَ الْاَذٰی

ترجمہ:	اللہ کے نام سے شروع کرتا ہوں۔ اللہ کی ذات پر توکل ہے اور سب تعریف اللہ ہی کے لئے ہے۔ یا اللہ دنیا و آخرت میں میرے قدم ایمان پر قائم رکھ اور جس دن لوگوں کے پائوں لڑکھڑاتے ہوں میرے قدموں کو ثبات دے۔ یا اللہ مجھے ہر قسم کی آفات اور تکلیفات اور ایذائوں سے محفوظ رکھ۔

اور جب اتارے تو یہ دعا پڑھے:

اَللّٰھُمَّ فَرِّجْ عَنِّیْ کُلَّ غَمٍّ وَھَمٍّ وَلَاتَنْزِعْ عَنِّیْ حِلْیَۃ۔ الْاِیْمَانِ

ترجمہ:	یا اللہ مجھے ہر دم کا گذشتہ اور آئندہ کا رنگ دُور کر اور زینت ایمان مجھ سے سلب نہ کر۔

O	مکارم الاخلاق میں کتاب نجات سے نقل کیا ہے کہ موزہ اور نعلین کو بیٹھ کر پہنو اور پہنتے وقت یہ دعا پڑھو:

بِسْمِ اللّٰہِ اَللّٰھُمَّ صَلِّ عَلٰی مُحَمَّدٍ وَاٰلِ مُحَمَّدٍ رَوَطِّیْٔ قَدَمَیَّ فِی الدُّنْیَا وَالْاٰخِرَۃِ ثِبّتْھُمَا عَلَی الصِّرَاطِ یَوْمَ تَزِلُّ فِیْہِ الْاقدَامٌ

ترجمہ:	اللہ کے نام سے شروع کرتا ہوں یا اللہ تو محمدؐ اور آلِ محمدؐ پر درود بھیج اور دنیا وآخرت میں میرا قدم مستقیم رکھ اور جس دن لوگوں کے پائوں پل صراط پر ڈگمگاتے ہوں میرے دونوں پائوں کو قائم رکھ۔

اور اُتارتے وقت کھڑے کھڑے اُتارو اور یہ دعا پڑھو:

بِسْمِ اللّٰہِ اَلْحَمْدُ لِلّٰہِ الَّذِیْ رَزَقَنِیْ مَااَتِیْ بِہٖ قَدَمَیَّ الْاَذٰی اَللّٰھُمَّ عَلٰی صِرَاطِکَ وَلَا تُزِلَّھُمَا عَنْ صِرَاطِکَ السَّوِیِّ

ترجمہ:	اللہ کے نام سے شروع کرتا ہوں سب تعریف اُس اللہ کے لئے ہے جس نے مجھے ایسی چیز عنایت کی جس سے میں اپنے دونوں پائوں کو تکلیف سے محفوظ رکھتا ہوں۔ یااللہ میرے دونوں پائوں پُل صراط پر قائم رکھیو اور انہیں صراط مستقیم ایمان سے ڈگمگانے نہ دیجیو۔


دوسرا باب


مَردوں اور عورتوں کے زیور پہننے

سُرمہ لگانے آئینہ دیکھنے خضاب لگانے کے آدابْ

(۱)

انگشتری پہننے کی فضیلت اور اُس کے آدابْ

O	مرد اور عورت کے لئے سنتِ موّکدہ ہے کہ انگوٹھی دائیں ہاتھ میں پہنے۔ بعض احادیث میں یہ بھی تجویز فرمایا کہ بائیں ہاتھ میں پہنے اور اگر اُس پر کوئی مقدس نقش یا متبرک نگینہ ہو تو استنجے کے وقت نکال لینی چاہئے۔

O	حدیث صحیح میں حضرت امام رضا - سے منقول ہے کہ انگوٹھی خواہ داہنے ہاتھ میں پہنو خواہ بائیں میں۔

O	بسند معتبر حضرت امیرالمومنین صلوٰۃ اللہ علیہ سے منقول ہے کہ جناب رسول خدا ﷺ انگوٹھی دائیں ہاتھ میں پہنا کرتے تھے۔ یہی حضرت امام محمد باقر  - سے منقول ہے۔

O	سلمان فارسی ÷ سے روایت ہے کہ حضرت رسول خدا ﷺ نے جناب امیرالمومنین - سے فرمایا۔ یاعلی ؑ ! انگوٹھی داہنے ہاتھ میں پہنو تا کہ تمہارا شمار مقرّبین میں ہو جائے۔ عرض کیا یا رسول اللہ ﷺ مُقرّبین کون ہیں؟ فرمایا جبرئیل ؑ و میکائیل ؑ۔ پھر استفسار فرمایا کونسی انگوٹھی پہنوں ارشاد ہوا کہ عقیق سُرخ کی کیونکہ عقیق سُرخ نے خدا کی وحدانیت اور میری نبوتؐ کا اور تمہارے لئے اے علی ؑ میرے وصی ہونے کا اور تمہاری اولاد کے لئے امامت اور تمہارے دوستوں کے لئے بہشت کا اور تمہارے شیعوں اور فرزندوں کے لئے جنّت الفردوس کا اقرار کیا ہے۔

O	حدیث معتبر میں منقول ہے کہ حضرت امام موسیٰ کاظم - سے سوال کیا گیا کہ جناب امیرالمومنین صلوٰۃ اللہ علیہ داہنے ہاتھ میں انگوٹھی کیوں پہنا کرتے تھے؟ فرمایا: اس لئے کہ وہ پیشوائے اصحاب الیمین ہیں جن کے نامۂ اعمال دائیں ہاتھ میں دئے جائیں گے۔ دوسرے اس لئے کہ حضرت رسولِ خدا ﷺ داہنے ہاتھ میں انگوٹھی پہنتے تھے۔ اور ہمارے شیعہ جن علامات سے پہچانے جائیں گے اُن میں سے پہلی داہنے ہاتھ میں انگوٹھی پہننا۔ دوسری فضیلت کے وقت نماز پنجگانہ ۔ تیسری زکوٰۃ دینا۔ چوتھی اپنا مال اپنے مومن بھائیوں میں تقسیم کرنا۔ پانچویں لوگوں کو نیکی کا حکم کرنا چھٹے لوگوں کو بدی سے باز رکھنا۔

O	حضرت امیرالمومنین صلوٰۃاللہ علیہ سے روایت ہے کہ حضرت جبرئیل ؑ نے جناب رسولِ خدا ﷺ سے عرض کیا کہ جو داہنے ہاتھ میں انگوٹھی پہنتا ہو اور اُس سے اُس کی غرض آپ کی سُنّت کی متابعت ہو تو اگر عرصۂ محشر میں اُس کو پریشان دیکھوں گا تو اُس کا ہاتھ پکڑ کر آپؐ کے اور حضرت امیرالمومنین - کے پاس پہنچا دوں گا۔

O	حضرت صادق  - سے منقول ہے کہ داہنے ہاتھ میںانگوٹھی پہننا پیغمبروں کی سُنّت ہے۔

O	حضرت امیرالمومنین - نے فرمایا جو شخص بائیں ہاتھ میں ایسی انگوٹھی پہنے جس پر خدا کا نام کندہ ہو تو لازم ہے کہ اُس کو استنجے کے وقت داہنے ہاتھ میں پہن لے۔

O	حضرت امام جعفر صادق  - سے منقول ہے کہ جناب رسولِ خدا ﷺ نے کلمے کی انگلی اور بیچ کی انگلی میں انگوٹھی پہننے کی ممانعت فرمائی ہے۔

O	حضرت صادق  - سے منقول ہے کہ انگلی کی جڑ تک انگوٹھی پہنچائی چاہئے۔

O	روایت میں وارد ہے کہ پوروں میں انگوٹھی اور چھلّے پہننا قومِ لوط کا فعل ہے۔

O	فقہ الرضا میں منقول ہے کہ انگوٹھی پہننے کے وقت یہ دعا پڑھے:

اَللّٰھُمَّ سَوِّمْنِیْ بِسْیِمَآئِ لْاِیْمَانِ وَاخْتِمْ لِیْ بِخَیْرِ وَاجْعَلْ عَاقِبَتِیْ اِلٰی خَیْرِ اِنَّکَ اَنْتَ الْعَزِیْزُالْحَکِیْمْ الْکَرِیْمُ

ترجمہ:	یا اللہ ایمان کی نشانیوں کو میری شناخت مقرر فرما۔ میرا انجام بخیر کر اور عاقبت میں بھی میرے لئے خیر ہی خیر ہو بالتحقیق تو بڑا زبردست صاحب حکمت و کرم ہے۔

O	ابن طائوس علیہ الرحمہ نے روایت کی ہے کہ یہ دعا پڑھے:

اَللّٰھُمَّ سَوِمْنِیْ بِسِیْمَآئِ الْاِیْمَانِ وَتَوِّجْنِیْ بِتَاجِ الْکَرَامَۃِ وَقَلِّدْنِیْ جَبْلَ الْاِسْلَامِ وَلَاتَخْلَعْ رِبْقَۃَ الْاِسْلَامِ مِنْ عُنُقِیْ

ترجمہ:	یا اللہ ایمان کی نشانیوں سے میری شناخت رکھ ، مجھے بزرگی کا تاج عنایت کر۔ تسلیم و رضا کا قلادہ میری گردن میں پڑا رکھ اور رشتۂ ایمان میری گردن سے جدا نہ کر۔

(۲)


انگوٹھی کس چیز کی ہونا چاہئے؟

O	سُنّت ہے کہ انگوٹھی چاندی کی ہو۔ مَردوں کے لئے سونے کی انگوٹھی پہننا حرام ہے۔ لوہے فولاد اور پیتل کی انگوٹھی عورت اور مَرد دونوں کے لئے مکروہ ہے۔ چنانچہ حضرت امام جعفر صادق  - سے بسند صحیح منقول ہے کہ جناب رسول خدا ﷺ کی انگوٹھی چاندی کی تھی۔

O	کئی معبتر حدیثوں میں منقول ہے کہ حضرت رسولِ خدا ﷺ نے حضرت امیرالمومنین - سے فرمایا کہ یا علی ؑ سونے کی انگوٹھی نہ پہنو کہ وہ آخرت میں تمہاری زینت ہے۔

O	حضرت امیرالمومنین - سے منقول ہے کہ سوائے چاندی کے اور کسی چیز کی نہ پہنو کیونکہ حضرت رسولِ خدا  ﷺ نے فرمایا کہ وہ ہاتھ پاک نہیں ہے جس میں لوہے کی انگوٹھی ہو۔

O	دوسری معتبر حدیث میں حضرت رسول اللہ ﷺ سے منقول ہے کہ مرد کو لوہے کی انگوٹھی پہن کر نماز نہ پڑھنا چاہئے۔ اور آنحضرتؐ نے فر مایا پیتل کی انگوٹھی پہننے کی بھی ممانعت فرمائی۔

O	حضرت صادق  - سے منقول ہے کہ حضرت رسول اللہ  ﷺ کی انگوٹھی چاندی کی تھی۔ نگینہ اُس پر نہ تھا بلکہ بجائے اُس کے یہ الفاظ کندہ تھے ’’محمدٌ رَّسُولُ اللہ‘‘۔

(۳)


عقیق کی فضیلت 

O	منقول ہے کہ حضرت امیرالمومنین - چاروں انگوٹھیاں پہنتے تھے۔ اوّل یاقوت کی زینت اور بزرگی کے لئے۔ دُوسرے فیروزے کی فتح و نصرت کے لئے۔ تیسرے حدید چینی کی قوّت کے لئے ۔ چوتھی عقیق کی دشمنوں اور بلائوں سے بچنے کے لئے۔

O	حدیث صحیح میں حضرت علی ابن موسیٰ الرضا سے منقول ہے کہ عقیق ۱؎  فقر اور درویشی کو دُور کرتا اور نفاق کو زائل کرتا ہے۔

O	دوسری حدیث میں انہیں حضرت سے منقول ہے کہ جوشخص عقیق کی انگشتری پہن کر قرعہ ڈالے اُس کا پُورا حصّہ نکلے گا۔

O	حدیث معتبر میں حضرت امام جعفر صادق  - سے منقول ہے کہ عقیق کی انگشتری پہننا مبارک ہے جو شخص عقیق کی انگوٹھی پہنے اُمید ہے کہ اُس کا انجام بخیر ہو۔

O	ربیعہ رازی سے منقول ہے کہ میں نے جناب امام زین العابدین - کو عقیق کی انگوٹھی پہنے دیکھا۔ میں نے سوال کیا یا مولا یہ کونسا نگینہ ہے؟ فرمایا عقیق رومی ہے۔

O	حضرت سول اللہ ﷺ نے فرمایا جو شخص عقیق کی انگوٹھی پہنے گا اُس کی حاجتیں روا ہوں گی۔

O	حضرت صادق  - سے منقول ہے کہ عقیق کی انگوٹھی سفر میں باعث امن ہے۔

O	دوسری حدیث میں انہیں حضرت سے منقول ہے کہ جو شخص عقیق کی انگوٹھی پہنے گا وہ پریشان نہ ہو گا اور اُس کا انجام کار بہتر ہو گا۔

O	ایک اور حدیث میں وارد ہے کہ ایک حاکم نے کسی مجرم کی گرفتاری کے لئے سپاہی بھیجے آنحضرتؐ نے اُس کے عزیز و اقارت کو بُلا کر فرمایا کہ عقیق کی انگوٹھی اُس کے پاس پہنچا دو چنانچہ حکم کی تعمیل کی گئی اور وہ صاف بَری ہو گیا۔

O	جناب رسولِ خدا ﷺ سے کسی نے شکایت کی کہ میرا مال راستے میں لُٹ گیا فرمایا کہ تو عقیق کی انگوٹھی کیوں نہیں پہنتا کہ وہ ہر بلا سے آدمی کو بچاتی ہے۔

O	دوسری حدیث میں بسند معتبر انہیں حضرت سے منقول ہے کہ جو شخص عقیق کی انگوٹھی پہنے گا جب تک وہ ہاتھ میں رہے گی کوئی غم اُس کو نہ ہو گا۔

O	ایک اور حدیث میں فرمایا کہ عقیق کی انگوٹھی پہنو کہ پتھروں میں یہ پہلا پتھر ہے جس نے خدا کی وحدانیت اور میری نبوتؐ اور یاعلی ؑ تمہاری امامت کا اقرار کیا ہے۔

O	حدیث معتبر میں وہاّن سے منقول ہے کہ میں نے معصوم - کی خدمت میں عرض کیا کہ میں کس قسم کا نگینہ انگوٹھی پر لگائوں؟ فرمایا: تو عقیق زرد و سُرخ و سفید سے کیوں غافل ہے کہ یہ تینوں پہاڑ بہشت میں ہیں۔ اُن میں سے کوہ عقیق سُرخ تو قصر جناب رُسولِ خدا ﷺ پر سایہ افگن ہے اور کوہ عقیق زرد قصر جناب فاطمۃ الزہرا  = پر اور کوہ عقیق سفید قصر جناب امیرالمومنین صلوٰۃ اللہ علیہ پر اور یہ تینوں قصر ایک ہی جگہ ہیں اور ان تینوں پہاڑوں کے نیچے نہریں جاری ہیں جن کا پانی برف سے زیادہ میٹھا اور دودھ سے زیادہ سفید ہے۔ یہ تینوں نہریں کوثر سے نکلی ہیں اور ایک ہی جگہ گرتی ہیں۔ ان کا پانی آلِ محمدؐ اور شیعیان آلِ محمد کے سوا اور کسی کو نہ ملے گا اور یہ تینوں پہاڑ خدائے تعالیٰ کی تسبیح و تقدیس و تمحید کرتے رہتے ہیں اور شیعیانِ آلِ محمد ؐمیں سے کوئی شخص اگر تینوں عقیقوں میں سے کوئی عقیقی بھی ہاتھ میں پہنے گا تو اُس کے لئے بہتری ہو گی۔ اُس کی روزی فراخ ہو گی۔ بلائوں سے بچے گا اور جن جن چیزوں سے انسان کو خوف و خطر پیش آتا ہے اُن سب سے محفوظ رہے گا۔ خواہ شرِّ بادشاہ ظالم ہو یا کچھ اور۔

O	دوسری حدیث میں منقول ہے کہ ایک شخص کو جناب امام محمد باقر  - کے سامنے لے گئے کہ اُس کے بہت سے کوڑے لگے۔ حضرت نے ارشاد فرمایا کہ اس کی عقیق کی انگوٹھی کہاں ہے ؟ اگر وہ اس کے پاس ہوتی تو کوڑے نہ کھاتا۔

O	دوسری روایت میں حضرت امام جعفر صادق  - سے منقول ہے کہ جتنے ہاتھ دعا کے لئے آسمان کی طرف بلند ہوتے ہیں خدا کو اُس ہاتھ سے زیادہ کوئی دوست نہیں ہے جس میں عقیق کی انگوٹھی ہو۔

O	حدیث معتبر میں حضرت امام حسین - سے منقول ہے کہ جب حضرت موسیٰ  - نے کوہِ طور پر خدائے تعالیٰ سے مناجات کیں تو زمین کی طرف ملاحظہ کیا حق تعالیٰ نے اُن کے چہرہ مبارک کے نُور سے عقیق کو پیدا کیا۔پھر اللہ تعالیٰ نے فرمایا کہ مجھے اپنی ذاتِ مقدس کی قسم ہے کہ میں آتشِ جہنم میں اُس ہاتھ کو عذاب نہ کروں گا جس میں عقیق کی انگوٹھی ہو۔ بشرطیکہ علی ؑ ابن ابی طالبؑ کو دوست بھی رکھتا ہو۔

O	دوسری حدیث میں منقول ہے کہ جبرئیل -حضرت رسول خدا ﷺ کی خدمت میں حاضر ہوئے اور عرض کیا یا رسولؐ اللہ پروردگار عالم آپ کو سلام کہتا ہے اور ارشاد فرماتا ہے کہ انگوٹھی داہنے ہاتھ میں پہنو اور اُس کا نگینہ عقیق کا ہو۔ حضرت امیرالمومنین - نے پوچھا یا حضرت عقیق کونسا ہے؟ فرمایا وہ ایک پہاڑ ہے یمن میں جس نے خدا کی توحید کا، میری نبوت کا تمہاری اور تمہاری اولاد کی امامت کا اور تمہارے شیعوں کے لیے بہشت کا اور تمہارے دشمنوں کیلئے جہنم کا اقرار کیا ہے۔

O	حضرت امیرالمومنین - سے منقول ہے کہ اُس شخص کی مجرد نماز جس کے ہاتھ میں عقیق کی انگوٹھی ہو اُس شخص کی جماعت کی نماز سے بھی جس کے ہاتھ میں عقیق کے سوا اور رنگ کی انگوٹھی ہو چالیس درجے افضل ہے۔

O	سلیمان اعمش سے روایت ہے کہ جناب امام جعفر صادق  - کی خدمت میں منصور عباسی کے مکان میں حاضر تھا۔ سپاہی ایک شخص کو جس کے کوڑے لگے تھے باہر لائے۔ حضرت نے فرمایا اے سلیمان دیکھنا اس کی انگوٹھی پر کونسا نگینہ ہے؟ میں نے عرض کیا یا بن رسولؐ اللہ عقیق تو نہیں ہے۔ فرمایا اے سلیمان اگر عقیق کی انگوٹھی ہوتی تو یہ کوڑے نہ کھاتا میں نے عرض کیا یابن رسولؐ اللہ کچھ اور فرمائیے۔ فرمایا اے سلیمان عقیق کی انگوٹھی ہاتھ سے کٹنے سے بچاتی ہے۔ میں نے عرض کیا اور بھی ارشاد ہو۔ فرمایا اے سلیمان خدائے عزوجل اُس ہاتھ کو دوست رکھتا ہے جس میں عقیق کی انگوٹھی ہو اور اُس کی طرف دعا کے لئے پھیلایا جائے میں نے عرض کیا ابھی تو سیری نہیں ہوئی۔ فرمایا مجھے تعجب ہے اُس ہاتھ سے جس میں عقیق کی انگوٹھی ہو اور سیم و زر سے خالی رہے۔ میں نے عرض کیا کچھ اور بھی ارشاد فرمائیے۔ فرمایا عقیق ہر بلا سے بچاتا ہے۔ میں نے عرض کیا یابن رسول اللہ میں اس حدیث کو آپ کے جد امجد حضرت حسین بن علی - اور اُن کے والد ماجد حضرت امیرالمومنین - کے نام سے نقل کروں؟ فرمایا ہاں۔

O	دوسری روایت میں منقول ہے کہ دورکعت نماز عقیق کی انگوٹھی پہن کر پڑھنا ہزار رکعتوں سے افضل ہے جو بے عقیق کے پڑھی جائیں۔

(۴)


یاقوت۔ زبرجد اور زمرد کی فضیلت

O	تین معتبر حدیثوں میں حضرت علی ابن موسیٰ الرضا - سے منقول ہے کہ یاقوت کی انگوٹھی پہننے سے پریشانی زائل ہوتی ہے۔

O	حضرت امام جعفر صادق  - سے روایت ہے کہ یاقوت اور زبرجد کی انگوٹھی داہنے ہاتھ میں پہننا سُنّت ہے۔

O	حضرت امام موسیٰ کاظم - سے منقول ہے کہ زمرد کی پہننے سے مشکلیں آسان ہوتی ہیں۔

O	دوسری حدیث میں جناب امام رضا - سے زبرجد کی انگوٹھی کے لئے بھی یہی الفاظ وارد ہوئے ہیں۔ اور یہ بھی فرمایا کہ زمرد کی انگوٹھی ہاتھ میں پہننے سے فقیری ۱؎ امیری سے بدل جاتی ہے۔ یہ بھی فرمایا کہ جو شخص یاقوت زرد کی انگوٹھی پہنے گا کبھی فقیر ۲؎ نہ ہو گا۔

(۵)


فیروزہ اور جزع یمانی کی فضیلت

O	حضرت امام جعفر صادق  -سے منقول ہے کہ جو شخص فیروزے کی انگوٹھی پہنے گا محتاج نہ ہو گا حسن ابن علی ابن مہران سے منقول ہے کہ حضرت امام موسیٰ کاظم - کی خدمت میں گیا۔ اور حضرت کی انگشت مبارک میں ایک انگوٹھی دیکھی اُس پر فیروزے کا نگینہ تھا اور یہ نقش تھا۔ ’’لِلّٰہ الملکُ‘‘ میں نے عرض کیا کہ جناب امیرالمومنین - کی انگوٹھی فیروزے کی تھی اور اُس پر نقش تھا۔ ’’لِلّٰہ الملکُ‘‘ فرمایا تو اُسے پہچانتا ہے! میں نے عرض کیا نہیں ۔ فرمایا یہ وہی انگوٹھی ہے اور یہ نگینہ جبرئیل ؑ رسول خدا ﷺ کے لئے بہشت سے ہدیہ لائے تھے اور آنحضرت ؐ نے یہ انگوٹھی حضرت امیرالمومنین صلوٰۃ اللہ علیہ کو عنائت فرمائی تھی یہاں تک کہ درجہ بدرجہ ہم تک پہنچی۔

O	حضرت امیرالمومنین - سے منقول ہے کہ جزعِ یمانی کی انگوٹھی پہننا مکروہ شیاطین سے بچاتا ہے۔

O	جناب امام رضا - سے بقول حضرت امیرالمومنین - منقول ہے کہ ایک دن جناب رسولِ خدا ﷺ جزع یمانی کی انگوٹھی پہنے ہوئے بیت الشرف سے برآمد ہوئے اور ہمارے ساتھ نماز پڑھی اور جب نماز سے فارغ ہوئے تو وہ انگوٹھی مجھے عنایت کی اور فرمایا کہ اس کو داہنے ہاتھ میں پہن کر نما پڑھا کرو کہ جزع یمانی کے ساتھ نماز ستّر نمازوں کے برابر ہے۔ یہ نگینہ تسبیح و استغفار پڑھتا رہتا ہے اور اس کا ثواب انگوٹھی پہننے والے کے لئے لکھا جاتا ہے۔

O	علی ابن محمد ضمیری کہتا ہے کہ میں نے جعفر محمود کی بیٹی سے شادی کی اور مجھے اُس سے بڑی محبت تھی مگر اُس سے اولاد نہ ہوتی تھی۔ میں نے حضرت علی نقی - کی خدمت میں حاضر ہو کر اپنا مطلب عرض کیا۔ حضرت متبسّم ہوئے اور ارشاد فرمایا کہ انگوٹھی فیروزے کی لے اور اُس پر ’’رَبِّ لاتَذَرْنِیْ فَرْداً وَانْتَ خَیْرُ الْوارِثِینَ‘‘ نقش کرالے۔ تعمیل حکم کی برکت سے ایک سال بھی نہ گزرنے پایا تھا کہ اُسی عورت سے لڑکا پیدا ہوا۔

O	حضرت رسولِ خدا ﷺ سے منقول ہے کہ پروردگارِ عالم ارشاد فرماتا ہے کہ جس ہاتھ میں عقیق اور فیروزے کی انگوٹھی ہو اور میرے آگے دعا کے لئے پھیلایا جائے مجھے اُس سے شرم آتی ہے اور میں اُسے نااُمید نہیں پھیرتا۔

(۶)


دُرِّ نجف، بلور، حدید چینی و دیگر نگینوں کی فضیلت

O	بسند معتبر مفضل ابن عمرو سے منقول ہے کہ میں ایک دن حضرت امام جعفر صادق  - کی خدمت میں دُرِّنجف کی انگوٹھی پہنے ہوئے گیا۔ حضرت نے فرمایا اے مُفَضَّلْ اس نگینے کے دیکھنے سے مومنین و مومنات کو خوشی حاصل ہوتی ہے اور اُن کی آنکھوں کادرد دُور ہوتا ہے اور مجھے ہر مومن کے لئے یہ بات پسند ہے کہ انگوٹھیاں اپنے ہاتھ میں رکھے۔ اوّل یاقوت کی کہ وہ سب سے عُمدہ ہے۔ دوسری عقیق کی کہ وہ خدائے تعالیٰ اور ہم اہل بیتؑ کے لئے خلوص رکھنے والا نگینہ ہے۔ تیسری فیروزہ کی کہ جو آنکھوں کو قوّت دیتا ہے سینے کو کشادہ کرتا ہے، دل کو تقوّت پہنچاتا ہے اور جب بندۂ مومن کسی کام کو جانے لگے اور اُس کو پہن کر جائے تو وہ حاجت پوری ہو جاتی ہے۔ چوتھی حدیدچینی کی لیکن اس کے متعلق میں یہ بات پسند نہیں کرتا کہ اُسے ہر وقت پہنے رہے بلکہ اگر کسی شخص کے شر سے ڈرتا ہو اور اُس کی ملاقات کو جائے تو اُسے پہن کر جائے کہ اُس کے شر سے محفوظ رہے اور چونکہ حدید چینی شیطان کو دُور کرتا ہے اس واسطے اُس کا پاس رکھنا مناسب ہے ۔پانچویں اُس دُر کی جسے خدائے تعالیٰ نجف اشرف میں پیدا کرتا ہے جو شخص اُس کو ہاتھ میں پہنے تو خداوندعالم ہر نگاہ کے عوض میں جو اُس کی جائے زیارت ۔ حج اور عمرہ کا ثواب اُس کے نامۂ عمل میں لکھے گا۔ اُس کا ثواب انبیا اور صالحین کے برابر ہو گا اور اگر خدائے تعالیٰ ہمارے شیعوں پر رحم نہ کرتا تو دُرِّ نجف کا ایک ایک نگینہ بڑی بڑی قیمتیں رکھتا لیکن خدائے تعالیٰ نے اُن کے لئے یہ نگینے سستے کر دئیے کہ امیر و غریب سب پہن سکیں۔ ابو طاہر کہتا ہے کہ میں نے یہ حدیث حضرت امام حسن عسکری - کی خدمت میں عرض کی تو آپ نے ارشاد فرمایا کہ یہ حدیث تو میرے جد امجد جناب امام جعفر صادق  - کی ہے میں نے عرض کی تو آپ تو عقیق سُرخ سے بہتر کسی کو نہیں سمجھتے ۔ فرمایا ہاں اُس کی فضیلت زیادہ ہے۔ چنانچہ میرے والد بزرگوار نے خبر دی ہے کہ اوّل نگ جو حضرت آدم - نے پہنا وہ عقیق تھا۔ آنحضرتؐ نے عرشِ اعلیٰ پر نُور سے یہ لکھا ہوا دیکھا تھا:

اَنَا اللّٰہُ لَآ اِلٰہَ اِلَّا اَنَا وَحْدِیْ وَمُحَمَّدٌ صَفْوَتِیْ مِنْ خَلْقِیْ اَیَّدْتُّہٗ بِاَخِیْہِ عَلٍیّ وَنَصُرْتُہٗ بِہٖ وَبِفَاطِمَۃَ وَالْحَسَنِ وَالْحُسَیْنِ

ترجمہ:	میں خدا ہوں میرے سوا کوئی معبود یکتا نہیں ہے اور محمد مصطفیٰ (ﷺ) میری مخلوق میں سے میرے برگزیدہ ہیں جن کی تائید و امداد میں نے علی ؑ و فاطمہؑ و حسنؑ و حسین ؑ کے ذریعے سے کی ہے۔

جب اُن سے ترک اَوْلیٰ ہوا یعنی اُس درخت کا پھل کھا لیا جس سے خدائے تعالیٰ نے منع فرمایا تھا اور زمین پر بھیجے گئے تو ان اسمائے مبارک کے توسُّل سے خدا سے دعا مانگی اور خدا نے دعا قبول فرمائی تو حضرت آدمؑ نے چاندی کی انگوٹھی بنائی اور عقیق سُرخ کا نگینہ ّجس پر اسمائے مبارک کندہ تھے) جڑ کر داہنے ہاتھ میں پہن لی۔ چنانچہ یہی سُنّت قائم ہو گئی۔ اور اولاد آدمؑ میں جتنے پرہیز گار ہیں سب اسی پر عمل کرتے ہیں۔

O	حضرت امام جعفر صادق  - سے منقول ہے کہ بلور کا نگینہ بہت اچھا ہے۔

O	حسین ابن عبداللہ سے منقول ہے کہ میں نے حضرت امام علی نقی - سے یہ سوال کیا کہ چاہِ زمزم میں سے جو سنگریز نکلتے ہیں اُن کی انگوٹھی پہننا اچھی ہے؟ فرمایا ہاں۔ لیکن استنجے کے وقت اُتار لے اگر بائیں ہاتھ میں ہو تو۔

(۷)


نگینے پر کیا کیا نقش کرنا مناسب ہے؟

O	حسین ابنِ خالد نے جناب امام رضا - کی خدمت میں حاضر ہو کر عرض کیا۔ آیا جائز ہے کہ کوئی شخص ہاتھ میں ایسی انگوٹھی پہنے ہو جس میں لا الہ الا اللہ نقش ہوا اور استنجا کرلے۔ حضرت نے فرمایا میںیہ امر کسی کے لئے بہتر نہیں سمجھتا۔ پھر فرمایا حضرت آدم ؑ کا نقش نگین تھا۔ ’’لَآ اِلٰہَ اِلَّا اللّٰہُ مُحَمَّدٌ رَّسُوْلُ اللّٰہُ ‘‘جو بہشت سے ساتھ لائے تھے۔

O	حضرت نوحؑ جب کشتی میں سوار ہوئے تو خدائے تعالیٰ نے وحی کی کہ اے نوحؑ اگر غرق ہونے سے ڈرتے ہو تو ہزار مرتبہ لا الہ الا اللہ پڑھ کر دعا کرنا میں تم کو اور تمہارے ایماندار ساتھیوں کو ڈوبنے سے بچا لوں گا۔ کشتی چلی جاتی تھی کہ ایک روز تیز ہوا چلی اور حضرت نوحؑ کو غرق ہونے کا خوف ہوا اور اس بات کا بھی موقع نہ تھا کہ ہزار مرتبہ لا الہ الا اللہ کہتے اس سبب سے میریانی زبان میں یہ کہا : ’’ ۱؎ ہیلوایا الفا الفا یا باریااتقن‘‘ طوفان جاتا رہا اور کشتی ٹھیک چلنے لگی۔ حضرت نوحؑ نے چاہا کہ جن کلمات سے مجھ کو نجات ملی ہے کہ وہ ہمیشہ میرے پاس رہیں پس اس اک عربی ترجمہ لَآ اِلٰہَ اِلّاَ اللّٰہُ اَلْفَ مَرَّۃٍ یَارَبِّ اَصْلِحْنِیْ ۔ (اے میرے پروردگار میں ہزار مرتبہ کہتا ہوں کہ سوائے اللہ کے کوئی معبود نہیں ہے تُو میری حالت کی درستی فرما اور صلاحیت عطا کر۔ ) اپنی انگوٹھی پر نقش کر لیا۔

O	جب حضرت ابراہیم - کو آگ میں ڈالنے کے لئے منجنیق میں بٹھایا تو جبرئیل - کو غصّہ آیا۔ حق تعالیٰ نے جبرئیل ؑ کو وحی کہ کہ تجھے غصّہ کیوں آیا؟ عرض کیا اے پروردگار ! ابراہیم ؑ تیرا جلیل ہے اور اُس کے سوا کوئی ایسا نہیں ہے جو تیری وحدانیت کا قائل ہو اور تُو نے اپنے اور اُس کے دشمن کو اُس پر مسلّط کر دیا ہے۔ پروردگار کی جانب سے وحی ہوئی کہ خاموش رہ معاملات میں جلدی وہ شخص کرتا ہے جو تیرے مانند بندۂ عاجز ہو اور جس کو وقت کے ہاتھ سے نِکل جانے کا خوف ہو۔ ابراہیم ؑ ہمارا بندہ ہے ہم جب چاہیں اسے چھڑا سکتے ہیں جبرئیل ؑ نے اُدھرسے مطمئن ہو کر ابراہیم - کی طرف توجہ کی اور دریافت کیا کہ آپ کو کچھ احتیاج ہے؟ فرمایا مگر تم سے نہیں اُسی وقت حق تعالیٰ نے زمرد کی انگوٹھی اُن کے لئے بھیجی جس پر یہ چھ کلمے نقش تھے:

لَآ اِلٰہَ اِلاَّ اللّٰہُ مُحَمَّدٌ رَّسُوْلُ اللّٰہِ وَلَاحَوْلَ وَلَا قُوَّۃَ اِلَّا بِاللّٰہِ فَوَّضْتُ اَمْرِیْ اِلَی اللّٰہِ اَسْنَدْتُّ ظَھْرِیْ اِلَی اللّٰہِ حَسْبِیَ اللّٰہُ

ترجمہ:	سوائے اللہ کے کوئی معبود نہیں ہے۔ محمد اللہ کے رسول ہیں۔ سوائے وسیلۂ خدا کے کسی شے میں کوئی قدرت و قوت نہیں ہے۔ میں نے اپنا کاروبار خدا کے سپرد کر دیا ہے میرا تکیہ و توکل خدا ہی پر ہے۔ اللہ میرے لئے کافی ہے۔

اور وحی فرمائی کہ اس انگوٹھی کو ہاتھ میں پہن لو کہ آگ تم پر سَرد ہو جائے گی اور اُس کی سردی بھی ایذا نہ دے گی۔

O	حضرت موسیٰ  - کا نقش نگیں یہ دو کلمے تھے جو توریت سے لئے گئے تھے۔

اِصْبِرْتُؤْ جَوْاُصْدُقْ تُنْجَ 	( صبر کر اجر پائے گا سچ بول نجات ملے گی)

O	حضرت سلیمان - کا نقش نگین تھا:	سُبْحَانَہٗ مَنْ اَلْجَمَ الْجِنَّ بِکَلِمَاتِہٖ

ترجمہ: 	پاک و پاکیزہ ہے وہ خدا جس نے جنّات کی زبان اپنے کلمات سے بند کر دی ہے۔

O	حضرت عیسیٰ - نے نقش نگیں یہ دو کلمے تھے جو انجیل سے لئے گئے تھے:

طُوْبٰی لِعَبْدٍ ذُکِرَ اللّٰہُ مِنْ اَجْلِہٖ وَوَیْلٌ لِّعَبْدٍ نُسِیَ اللّٰہُ مِنْ اَجْلِہٖ

ترجمہ:	خوشاحال اُس بندے کا جس کی وجہ سے لوگ خدا کو یاد کریں اور بدحال اُس بندے کا جس کی وجہ سے لوگ خدا کو بھول جائیں۔

O	جناب رسول اللہ ﷺ کا نقش نگیں تھا: ’’لَآ اِلٰہَ اِلَّااللّٰہُ مُحَمَّدٌ رَّسُوْلُ اللّٰہِ ‘‘

ترجمہ:	سوائے اللہ کے کوئی معبود نہیں اور محمد ؐاللہ کے رسول ہیں۔

O	جناب امیر - کا نقش نگیں تھا ’’لِلّٰہِ الْمُلْکُ‘‘ ( حقیقی سلطنت خدا کی ہے۔)

O	حضرت امام حسن - کا نقش نگیں تھا: ’’اَلْعِزَّۃُ لِلّٰہِ ‘‘ (وہ حقیقی غلبہ خدا کا ہے۔)

O	حضرت امام حسین - کا نقش نگیں تھا : ’’اِنَّ اللّٰہَ بَالِغُ اَمْرِہٖ ‘‘ ( ذراشک نہیں کہ خدا اپنے حکم کو پورا کرنے والا ہے۔)

O	حضرت علی ابن الحسین اور حضرت امام محمد باقر ٭ جناب امام حسین - کی انگوٹھی پہنتے تھے۔

O	حضرت اما م جعفر صادق  - کا نقش نگین تھا: ’’اَللّٰہ وَلِیّیْ وَعِصْمَتِیْ مِنْ خَلْقِہٖ‘‘

ترجمہ: 	اللہ میرا مالک ہے اور وہی اپنی مخلوقات سے مجھے بچانے والا ہے۔

O	حضرت امام موسیٰ کاظم - کا نقش نگیں تھا: ’’حَسْبِیَ اللّٰہُ ‘‘(اللہ میرے لئے کافی ہے۔)

	یہاں تک بیان فرما کر حضرت امام رضا - نے اپنا ہاتھ بڑھا کر دکھایا تو وہ جناب اپنے والد ماجد کی انگوٹھی پہنے ہوئے تھے۔

O	حدیث صحیح میں حضرت امام جعفر صادق  - سے منقول ہے کہ حضرت رسول اللہ ﷺ کا نقش نگیں تھا: ’’مُحمدٌ رَّسُوْلُ اللہ ‘‘ اور جناب امیر - کا نقشِ نگیں ’’للہ الملک‘‘ اور حضرت امام محمد باقر  - کا ’’العزۃ للہ‘‘

O	حدیث معتبر میں منقول ہے کہ بعض لوگوں نے اُن حضرتؑ سے پوچھا کہ آیا اپنے اور اپنے باپ کے نام کے سوا نگینے پر کچھ اور نقش کرنا مکروہ ہے؟ حضرت نے فرمایا کہ میری انگشتری کا نقشِ نگیں ہے:اَللّٰہُ خَالِقُ کُلِّ شَیْئٍ (اللہ ہر چیز کا پیدا کرنے والا ہے) اور میرے والد کا نقشِ نگیں تھا: ’’اَلْعِزَّۃُ لِلّٰہِ‘‘اور جناب امام زین العابدین - کا نقش نگیں تھا: ’’اَلْحَمْدُ لِلّٰہِ الْعَلِیِ‘‘۔ (سب تعریف خدائے برتر کی ہے ) اور حضرات حسنین٭ کا نقشِ نگیں : ’’حَسْبِیَ اللّٰہُ‘‘۔ اور جنا ب امیرالمومنین - کا نقشِ نگیں ’’لِلّٰہِ الْمُلْکُ‘‘۔

O	دوسری معتبر روایت میں منقول ہے کہ حضرت امام جعفر صادق  - کا نقش نگیں یہ کلمات تھے:

اَللّٰھُمَّ اَنْتَ ثِقَتِیْ فَقِنِیْ شََرَّ خَلْقِکَ

ترجمہ:	یا اللہ میرا بھروسہ تجھ پر ہے تو ہی مجھے اپنی مخلوق کے شر سے محفوظ رکھ۔

O	حدیث صحیح میں حضرت امام رضا - سے منقول ہے کہ حضرت امام جعفر صادق  - کا نقشِ نگیں تھا: حَسْبِیَ اللّٰہُ اور اس کے نیچے پھول بنا تھا اور اُوپر ہلال۔

O	دوسری حدیث صحیح میں منقول ہے کہ حضرت امام رضا - کا نقشِ نگیں تھا:

مَاشَآئَ اللّٰہُ لَاقُوَّۃَ اِلَّا بِاللّٰہِ

ترجمہ:	جو خدا چاہتا ہے وہ ہوتا ہے، سوائے خدا کے اور کسی میں قوت نہیں ہے۔

O	حدیث معتبر میں حضرت امام رضا - سے منقول ہے کہ حضرت امام زین العابدین - کا نقشِ نگیں تھا:

خَزِیٌّ وَّشَقِیٌ قَاتِلُ حُسَیْنِ بْنِ عَلِیٍّ

ترجمہ:	حسین ابن علی کا قاتل دنیا اور دین دونوں میں بدبخت ہے۔

O	عبداللہ ابن سنان کہتا ہے کہ حضرت امام جعفر صادق  - نے جناب رسولِ خدا ﷺ کی انگشتری مبارک مجھے دکھائی اُس کا نگینہ سیا ہ تھا جس پر دو سطروں میں یہ لکھا تھا:

مُحََمَّدٌ رَّسُوْلُ اللّٰہِ صَلَّی اللّٰہُ عَلَیْہِ وَاٰلِہٖ

ترجمہ:	محمدؐ اللہ کے رسول ہیں اُن پر اور اُن کی اولاد پر اللہ کی رحمت نازل ہو۔

O	حدیث معتبر میں منقول ہے کہ حضرت رسول خدا ﷺ نے انگوٹھی پر کسی جانور کی تصویر نقش کرنے کو منع فرمایا ہے۔

O	جناب امام جعفر صادق  - سے منقول ہے کہ ہر شخص کی عقل کا تین چیزوں سے امتحان لیا جا سکتا ہے۔ اوّل اُس کی ریش سے ۔ دوُسرے اُس کی انگوٹھی کے نقش سے تیسرے نگینہ سے ۔

O	دوسری حدیث میں فرمایا ہے کہ جو شخص اپنی انگوٹھی پر مَاشَآئَ اللّٰہُ لَاقُوَّۃَ اِلَّا بِاللّٰہِ اَسْتَغْفِرُاللّٰہَ نقش کرے فقر و فاقہ کی شدت سے محفوظ رہے گا۔

ترجمہ:	جو خدا چاہتا ہے وہ ہوتا ہے سوائے خدا کے کسی میں قدرت نہیں میں خدا سے طلب مغفرت کرتا ہوں۔

O	حضرت امام رضا - سے منقول ہے کہ جناب امام محمد باقر  - کا نقش نگیں تھا:

ظَنِّیْ بِاللّٰہِ حَسَنٌ وَبِالنَّبِیّ الْمُؤْتَمَنِ وَبِالْوَصِیِّ ذِی الْمِنَنِ وَبِالْحُسَیْنِ وَالحَسَنِ

ترجمہ:	میرا گمان خدائے برحق اور اس رسولِ امین ؐاور رسولِ خداؐ کے جانشین باکرم اور حسینن ٭ کے بارے میں نیک ہی نیک ہے۔

O	دوسری روایت میں حضرت امام محمد باقر  - سے منقول ہے کہ جناب امیرا لمومنین - کی انگوٹھی چاندی کی تھی اور اُس پر نقش تھا:

’’نِعْمَ الْقَادِرُ اللّٰہُ‘‘	(اللہ سب سے بہتر قدرت رکھنے والا ہے )

O	بعض روایات میں وارد ہے کہ حضرت امیرالمومنین کا نقش نگیں ’’الملک اللہ ‘‘ تھا۔

O	دوسری روایت میں ہے کہ حضرت کی انگوٹھی صاف اور سفید حدید چینی کی تھی اور یہ چند کلمات سات سطروں میں اُس پر نقش تھے اور لڑائیوں اور سختیوں کے وقت اُس کو پہنا کرتے تھے۔ وہ کلمات یہ ہیں:

اَعْدَدْتُّ لِکُلِّ ھَوْلٍ لٓاَ اِلٰہَ اِلَّا اللّٰہُ وَلِکُلِّ کَرْبِ لَاحَوْلَ وَلَا قُوَّۃَ اِلَّا بِاللّٰہِ وَلِکُلِّ مُصِیْبَۃ۱ حَسْبِیَ اللّٰہُ وَلِکُلِّ ذَنْبٍ صَغِیْرۃٍ اَوْکَبِیرَۃٍ اَسْتَغْفِرُاللّٰہَ وَلِکُلِّ ھَمِّ وَّغَمٍّ قَدِحٍ مَاشَآئَ اللّٰہُ وَلِکُلِّ نِعْمَۃٍ مُتَجَدَّدَۃِ اَلْحَمْدُ لِلّٰہِ وَلَعِلِّے بِنْ اَبِیْ طَالِبٍ مِنْ نِعَمِ اللّٰہِ فَمِنَ اللّٰہِ

ترجمہ:	(پہلی سطر میں) میں ہر خوف و خطر کے لیے کلمۂ لا الہ الا اللہ پڑھتا ہوں (دوسری سطر میں ) اور ہر رنج کے لیے لاحول ولا قوۃ الا باللہ اور (تیسری سطر میں ) ہر آنے والی مصیبت کے لیے حسبی اللہ ۔ اور (چوتھی سطر میں) ہر چھوٹے بڑے گناہ کے لیے استغفراللہ۔ اور (پانچویں سطر میں )ہر جگہ چھیدنے والے آئندہ و گزشتہ فکر کے لیے ماشاء اللہ اور (چھٹی سطر میں)ہر نئی نعمت کے لیے الحمد للہ ، (ساتویں سطر میں )اللہ تعالیٰ کی جو نعتمیں علی ابن ابی طالب ؑ کو ملی ہیں یہ سب اللہ ہی کی طرف سے ہیں ۔

O	اسمٰعیل ابن موسیٰ ؑ سے منقول ہے کہ جناب امام جعفر صادق  - کی انگوٹھی بالکل چاندی کی تھی اور اُس پر یہ نقش تھا:

یَاثِقَتِیْ قِنِیْ شَرَّجَمِیْعِ خَلْقِکَ

ترجمہ:	اے میرے پناہ دینے والے مجھے اپنی تمام مخلوقات کے شر سے محفوظ رکھ۔

O	جناب امام محمد باقر  - سے منقول ہے کہ جو شخص اپنی انگوٹھی پر قرآن شریف کی کوئی آیت نقش کر لے وہ بخشا جائے گا۔

O	ابنِ طائوس علیہ الرحمہ نے روایت ذیل صافی خادم حضرت امام علی نقی - کی زبانی قسم ابن علی سے نقل کی ہے کہ میں نے اُن حضرت سے اُن کے جدّ امجد جنا ب امام رضا - کی زیارت کے لیے جانے کی رُخصت مانگی۔ فرمایا کہ عقیق کی انگوٹھی لیتے جائو جس کا نگینہ زرد ہو۔ اور ایک طرف ’’مَاشَآئَ اللّٰہُ لَاقُوَّۃَ اِلَّابِاللّٰہِ‘‘ اور دُوسری طرف ’’مُحَمَّدٌ وَّعَلِّیٌ ‘‘نقش ہو۔ اس انگوٹھی کے پاس ہونے سے چوروں اور رہزنوں اور دشمنوں کے شر سے تو امان پا لے گا سلامت رہے گا بلکہ ایمان کے ساتھ واپس لوٹے گا ۔ صافی کہتا ہے کہ حضرت کے فرمانے کے بموجب انگشتری ڈھونڈ کر لایا۔ حاضر ہوا تو ارشاد فرمایا اے صافی! میں نے عرض کی حضور! فرمایا: فیروزہ کی انگوٹھی بھی لیتا جا کہ طوس اور نیشا پور کے درمیان تجھے ایک شیر ملے گا جو قافلے کو روک لے گا تو اُس کے سامنے جا کر یہ انگوٹھی دکھا دینا اور کہنا کہ میرے مولا کا حکم ہے کہ راستہ چھوڑ دے۔

	اس فیروزے کے ایک طرف ’’للہ الملک ‘‘ نقش ہونا چاہئے اور دوسری طرف ’’اَلْمُلْکُ الْوَاحِدِ الْقَھَّارِ‘‘ (سلطنت خدائے واحد و قہار کی ہے) کیونکہ جناب امیرالمومنین - کی انگوٹھی فیروزے کی تھی اور اُس پر ’’للہ الملک‘‘ نقش تھا اور جب خلافت ظاہری اُن حضرت کو حاصل ہو گئی تو آپ نے ’’اَلْمُلْکُ الْوَاحِدِ الْقَھَّارِ‘‘ نقش کرا لیا ایسا نگینہ درندے سے محفوظ رکھتا ہے اور لڑائیوں میں فتح و ظفر کا باعث ہوتا ہے۔

	صافی کہتا ہے کہ میں سفر میں گیا اور واللہ جہاں حضرت نے فرمایا تھا وہیں شیر ملا میں نے حضرت کے فرمانے کے بموجب عمل کیا شیر چلا گیا۔ زیارت سے واپس آ کر میں نے تمام ماجرا حضرت کی خدمت میں عرض کیا۔ فرمایا ایک بات تُو نے بیان میں چھوڑ دی اگر تُو کہے تو میں بیان کر دوں۔ میں نے عرض کی یا مولا شاید میں بھول گیا ہوں۔ فرمایا کہ ایک رات طوس میں جناب امام رضا  - کے روضے کے قریب تُو سو رہا تھا۔ جنوں کا ایک گروہ قبر منور کی زیارت کے لیے ایا تھا اُنہوں نے نگینہ تیرے ہاتھ میں دیکھا کر اُس پر نقش پڑھا اور تیری انگوٹھی ہاتھ سے نِکال کر اپنے بیمار کے لیے لے گئے اُسے پانی میں ڈالا وہ پانی بیمار کو پلایا اُس بیمار کو شفا ہو گئی پھر انگوٹھی واپس لائے اور بجائے داہنے ہاتھ کے تیرے بائیں ہاتھ میں پہنا گئے۔ بیدار ہو کر تجھے بڑا تعجب ہوا اس کی کوئی وجہ تُو مجھے معلوم نہ ہوئی مگر سرہانے ایک یاقوت مِلا جو اب تک تیرے پاس ہے۔ اُسے بازار میں لے جا اسی ۸۰ اشرفی کو بکے گا۔ یہ یاقوت وہ جن تیرے لیے ہدیتہ لائے تھے۔ صافی کہتا ہے کہ میں وہ یاقوت بازار میں لے گیا اور اسی ۸۰ اشرفی کو فروخت کر لیا۔

O	سید ابن طائوس نے روایت کی ہے کہ ایک شخص جناب امام جعفر صادق  - کی خدمت میں حاضر ہوا اور عرض کیا کہ میں ملک جریرہ کے حاکم سے خائف ہوں دشمنوں نے اُسے میرے برخلاف بھڑکا دیا ہے مجھے ڈر ہے کہ کہیں قتل نہ کر دے۔ حضرت نے فرمایا تو حدید چینی کی ایک انگوٹھی بنوالے اور نگینے کے ایک طرف تین سطروں میں کلمات ذیل کندہ کرا لے پہلی سطر میں ۱؎ اَعُوْذُ بِجَلَالِ اللّٰہِ دوسری سطر میں ۲؎  اَعُوْذُ بِکَلِمَاتِ اللّٰہِ تیسری سطر میں ۳؎ اَعُوْذُ بِرَسُوْلِ اللّٰہِاور نگینے کی پشت پر دو سطروں میں کندہ کرا لے ۔پہلی سطر میں ۴؎  اٰمَنْتُ بِاللّٰہِ وَکُتُبِہٖدوسری سطر میں ۵؎  اِنِّیْ وَاثقٌ بِاللّٰہِ وَرُسُلِہٖاور نگینے کے کندوں پر گردا گرد ۶؎  اَشْھَدُ اَںْ لَآّ اِلٰہَ اِلَّا اللّٰہُ مُخْلِصًا کُھدوا لے۔ یہ انگوٹھی ہاتھ میں پہننے سے ہر مشکل آ سان ہو جائے گی بالخصوص خوف ظالم ۔ اس کے باندھنے سے عورتوں کو وضع حمل کی تکلیف آسان ہو گی اور نظر بد کا اثر نہ ہو گا۔ اِس نگینے کی حفاظت ضروری ہے۔ نجاست اس پر نہ لگنے پائے۔ حمام اور بیت الخلاء (لیٹرین) میں اس کو نہ لے جائے کیونکہ اس میں اَسْرارِ خدا ہیں اور شیعیان اہلبیت جو اپنے دشمنوں سے ڈرتے ہیں اُن کو لازم ہے کہ اس انگوٹھی کو اپنی جان کے برابر رکھیں۔ اپنے دشمنوں سے چھپائیں اور اسرار سوائے معتمد اور معتبر آدمیوں کے کسی کو نہ بتائیں۔ راوی حدیث کا بیان ہے کہ میں نے خود اس کا تجربہ کیا۔ اور اسی طرح پایا۔ تعویذ مذکور کی صورت درج نوٹ ہے۔

نوٹ:یہ چاروں کلمے جو نقش رو کے گردا گرد لکھے ہیں نگینے کی دبازت (مٹاپے )پر نقش کیے جائیں۔

O	حضرت امام محمد باقر  - سے روایت ہے کہ جس شخص کے ہاتھ میں عقیق کی انگوٹھی ہو اور وہ علی الصبح بیدار ہوتے ہی پہلے اس سے کہ کسی طرف دیکھے اُس کا نگینہ اپنی ہتھیلی کی طرف پھیر کر دیکھے اور سورۂ اِنّا انزلناہُ اور یہ دعا پڑھے:

اٰٰ مَنْتُ بِاللّٰہِ وَحْدَہٗ لَاشرِیْکَ لَہٗ وَکَفَرْتُ بِالْجِبْتِ وَالطَّاغُوْتِ وَاٰمَنْتُ بِسِرّٰالِ مُحَمَّدٍ وَعَلَانِیَتِھِمْ وَظَاھِرِ ھِمْ وَبَاطِنِھِمْ وَاَوّلِھِمْ وَاٰخِرِھِمْ

ترجمہ :	میں خدائے یکتا پر جس کا کوئی شریک نہیں ہے ایمان لایا ہوں اور جبت و طاغوت (جبت سے مراد ساتر اور جادوگر ہے ، طاغوت سے مراد شیطان ہے)کا منکر ہوں اور آلِ محمد مصطفیٰ ﷺ کے اوّل و آخر۔ظاہر و باطن سب پر ایمان لایا ہوں (خواہ اُن کی امامت کا اعلان ہوا ہو یا غیبت رہی ہو۔

تو پروردگار عالم اُسے تمام بلائوں سے محفوظ رکھے گا خواہ وہ آسمان سے نازلہونے والی ہوں یا زمین سے صعود کرنے والی یا زمین کے اندر سما جانے والی ہوں یا زمین سے باہر نکل آنے والی اور وہ شخص شام تک خدا اور خدا کے دوستوں کے حفظ و حمایت میں رہے گا۔

O	دوسری حدیث میں منقول ہے کہ جو شخص عقیق کی انگوٹھی بنوائے اور اُس کے نگینے پر مُحَمَّدٌ نَبِیّیُ اللّٰہِ وَعَلِیٌّ وَلِیُّ اللّٰہِ کندہ کرا لے خدا اُس کو بُری موت سے بچائے گا اور اُس کا خاتمہ بالخیر ہو گا۔

(۸)


سونے اور چاندی کا زیور پہننا اور عورتوں اور بچّوںکو پہنانا

O	حدیث صحیح میں منقول ہے کہ لوگوں نے جناب امام جعفر صادق - سے دریافت کیا کہ آیا نابالغ بچوں کو سونے کا زیور پہننا جائز ہے؟ فرمایا کہ حضرت امام زین العابدین - اپنی عورتوں اور بچوں کو سونے اور چاندی کا زیور پہنایا کرتے تھے۔

O	دوسری صحیح حدیث میں ہے کہ آپ نے بعینہٖ یہی بات اپنے والد ماجد حضرت امام محمد باقر  - کی نسبت ارشاد فرمائی تھی۔

O	تیسری حدیث صحیح میں عورتوں کو سونے چاندی کے زیور پہنانے کی نسبت خود ارشاد فرمایا ہے کہ کچھ مضائقہ نہیں ہے۔

O	ایک معتبر حدیث میں اُنہیں حضرت سے منقول ہے کہ جناب رسول خدا ﷺ کی تلوار کے میان کا سرا اور قبضہ چاندی کا تھا اور میان کے وسط میں بھی چاندی کے حلقے پڑے ہوئے تھے اور آنحضرت کی زرّہ مبارک میں بھی چاندی کے دو حلقے آگے کی جانب اور دو ۲ پسِ پشت تھے۔

O	جناب امام رضا - سے منقول ہے کہ جبرئیل امین جو ذوالفقار جناب رسولِ خدا ﷺ کے لیے لائیے تھے اُس کا میان و قبضہ وغیرہ نقرئی کام سے آراستہ تھا۔

O	حدیث حسن میں انہیں حضرت سے منقول ہے کہ چاندی سونے سے تلوار کو مزّین کرنے کا کچھ مضائقہ نہیں ہے۔

O	دوسری حدیث میں فرمایا ہے کہ حضرت رسول خدا ﷺ کی شمشیر مُبارک کا کُل زیور چاندی کا تھا کیا قبضہ اور کیا سرا۔

O	ایک معتبر حدیث میں فرمایا ہے کہ قرآن مجید اور تلوار کو سونے چاندی سے آراستہ کرنے میں کچھ حرج نہیں ہے۔

O	بسند معتبر حضرت امام محمد باقر  - سے منقول ہے کہ عورتوں کو ہمیشہ زیور پہننا چاہئے۔

O	حدیث معتبر میں فضل ابن یسار سے منقول ہے کہ میں نے جناب امام جعفر صادق - سے دریافت کیا کہ جس کرسی پر سونا چڑھا ہو اُسے گھر میں رکھ سکتے ہیں؟ ارشاد فرمایا اگر سونا ہو تو نہیں رکھ سکتے۔ ہاں اگر سونے کا ملمّع ہو تو کچھ مضائقہ نہیں ہے۔

O	دُوسری حدیث میں انہیں حضرت سے منقول ہے کہ عورتوں کو زیور سے خالی رکھنا مناسب نہیں ہے کم سے کم گلے میں ایک گلوبند ہی ہو اور یہ بھی مناسب نہیں ہے کہ اُن کے ہاتھ مہندی سے خالی رہیں خواہ کیسی ہی بڑھیا ہوں۔

O	معتبر روایت میں وارد ہوا ہے کہ دانتوں کو سونے کے تار سے باندھنا جائز نہیں ہے۔ نیز ۱؎ یہ ہے کہ مرد سونے کے زیور سے اجتناب کریں حتیٰ کہ تلوار اور قرآن مجید پر بھی نہ چڑھائیں۔

(۹)


سُرمہ لگانے کے آدابْ

O	حدیث معتبر میں جناب امام جعفر صادق  - سے منقول ہے کہ جناب رسول خدا ﷺ سوتے وقت طاق ۱؎ سلائیاں دونوں آنکھوں میں لگایا کرتے تھے ۔

O	حدیث معتبر میں حسن بن جُھیم سے منقول ہے کہ میں ایک دن جناب امام رضا - کی خدمت میں حاضر ہوا آپ نے مجھے لوہے کی سلائی اور ہڈی کی سُرمہ دانی دکھا کر فرمایا یہ حضرت امام موسی کاظم - کی ہے تُو اس سلائی سے سُرمہ لگا لے۔ چنانچہ میں ارشاد بجا لایا۔

O	بسند صحیح حضرت امام جعفر صادق  - سے منقول ہے کہ رات کو سُرمہ لگانا باعث منفعت ہے اور دن میں موجب زینت۔

O	دوسری معتبر حدیث میں حضرت امام محمد باقر  - سے منقول ہے کہ سُرمہ لگانے سے منہ میں خوشبو پیدا ہوتی ہے اور پلکیں مضبوط ہو جاتی ہیں۔

O	بسند واثق جناب امام جعفر صادق  - سے منقول ہے کہ سُرمہ لگانے سے منہ میں خوشبو پیدا ہوتی ہے۔

O	دوسری حدیث میں فرمایا کہ سُرمہ لگانے سے نئی پلکیں پیدا ہوتی ہیں۔ بینائی تیز ہوتی ہے اور سجدے کو طول دینے میں مدد ملتی ہے۔

O	ایک اور حدیث میں فرمایا کہ سُرمہ آنکھوں کوجِلا دیتا ہے۔ پلکیں پیدا کرتا ہے اور آنکھوں سے پانی بہنے کو دُور کرتا ہے۔

O	دوسری روایت میں ہے کہ سُرمہ لگانے سے قوّتِ مردمی بڑھتی ہے۔ یہ بھی فرمایا کہ جو شخص ہر رات کو ایسا سُرمہ لگاتا رہے جس میں مشک نہ ہو تو اُس کی آنکھوں میں کبھی پانی نہ اُترے گا۔

O	حدیث صحیح میں منقول ہے کہ جناب رسالتمآب ﷺ سونے سے پہلے چار سلائیاں داہنی آنکھ میں اور بائیں آنکھ میں لگایا کرتے تھے۔

O	حدیث معتبر میں حضرت صادق - سے منقول ہے کہ چار چیزوں سے چہرے پر رونق آتی ہے۔ صورتِ خوب۔ آبِ جاری ۔ سبزہ زار۔ جاگنے میں تو ان تین چیزوں کے دیکھنے سے اور سوتے وقت سُرمہ لگانے سے۔

O	جناب امام رضا - سے منقول ہے کہ جو شخص خدا اور روزِ قیامت پر ایمان لایا ہو اُسے لازم ہے کہ سُرمہ لگایا کرے۔

O	حضرت امام جعفر صادق  - سے منقول ہے کہ سوتے وقت سُرمہ لگانے سے آنکھوں میں پانی نہیں اُترتا ۔

O	حضرت امام رضا  - سے منقول ہے کہ جس شخص کی بینائی ضعیف ہو گئی ہو اُسے لازم ہے کہ سوتے وقت چار سلائیاں داہنی آنکھ میں اور تین بائیں آنکھ میں لگایا کرے۔

O	حضرت امام محمد باقر - سے منقول ہے کہ حضرت رسولِ خدا ﷺ سوتے وقت تین تین سلائیاں دونوں آنکھوں میں لگایا کرتے تھے۔

O	دوسری روایت میں وارد ہوا ہے کہ تین ۳سلائیاں داہنی آنکھ میں اور دو ۲بائیں آنکھ میں لگایا کرتے تھے ۔

O	حضرت امام جعفر صادق  - نے فرمایا کہ تمہیں مسواک کرنا لازم ہے کہ اس سے آنکھوں میں جِلا ہوتی ہے۔ اور اسی طرح سُرمہ لگنا ضروری ہے کہ اس سے منہ میں خوشبو پیدا ہوتی ہے کیونکہ مسواک سے بلغم خارج ہوتا ہے اور دماغ اور آنکھوں کی طرف کا زائد پانی نِکل جاتا ہے۔ اسی سبب سے آنکھوں کی روشنی بڑھتی ہے اور سُرمہ لگانے سے آنکھوں کا فضول پانی رُکتا ہے اور مُنہ کے راستے سے نکل جاتا ہے اس وجہ سے مُنہ میں خوشبو پیدا ہوتی ہے۔

O	فقہ الرضا - میں منقول ہے کہ جب سُرمہ لگانے کا ارادہ کرے تو سلائی داہنے ہاتھ میں لے کر سُرمہ دانی میں ڈالے اور بسم اللہ کہے اور جب آنکھ میں سلائی لگانے کا ارادہ کرے تو یہ دعا پڑھے:

اَللّٰھُمَّ نِوِّرْ بَصَرِیْ وَاجْعَلْ فِیْہِ نُوْرًا اَبْصُرُبِہٖ حَقَّکَ وَاھْدِنِیْ اِلٰی صِرَاطِ الْحَقِّ وَاَرْشِدْنِیْ اِلٰی سَبِیْلِ الرِّشَادِ اَللّٰھُمَّ نَوِّرْ عَلٰی دُنْیاَ وَاٰخِرَتِیْ

ترجمہ:	یا اللہ میری آنکھیں نورانی کر بلکہ اُن میں ایسا نُور عطا فرما کہ مجھے تیرا حق نظر آئے، مجھے راہِ حق کی ہدایت فرما اور نیک راستے پر چلنے کی توفیق دے۔ یا اللہ دُنیا و آخرت دونوں میں میرے لیے نور و روشنی ہو۔

O	مکارم الاخلاق میں روایت ہے کہ سُرمہ لگانے کے وقت یہ دعا پڑھے:

اَللّٰھُمَّ اِنِّیْ اَسْئَلُکَ بِحَقِّ مُحَمَّدٍ وَّ اٰلِ مُحَمَّدٍ اَنْ تُصَلِّی عَلٰی مُحَمَّدٍ وَّ اٰلِ مُحَمَّدٍ وَّ انْ تَجْعَلَ النُّوْرَ فِیْ بَصَرِیْ وَالْبَصِیْرَۃَ فِیْ دِیْنِیْ وَالْیَقِیْنَ فِیْ قَلْبِیْ وَالْاِخْلَاص فِیْ عَمَلِیْ وَالسَّلَامَۃَ فِیْ نَفْسِیْ وَالسََّعَۃَ فِیْ رِزْقِیْ وَالشُّکْرَالَکَ اَبَدً اَمَّا اَبْقَیْتَنِیْ

ترجمہ:	یا اللہ میں محمدؐ اور آلِ محمدؐ کے حق کا واسطہ دے کر تجھ سے سوال کرتا ہوں کہ تُو محمدؐ اور آلِ محمدؐ پر درُود بھیج ۔ میری آنکھوں کی روشنی بڑھا دے ۔ معاملات دینی میں میری واقفیت زیادہ کر۔ میرے دل میں یقین پیدا ہو۔ میرے عمل میں خلوص۔ میرے نفس میں سلامت روی۔ میرے رزق میں وسعت اور جب تک میری جان میں جان ہے تیری نعمتوں کے شکر سے رطب اللسان رہوں۔

(۱۰)


آئینہ دیکھنے کے آدابْ

O	بسند معتبر حضرت صادق  - سے منقول ہے کہ جناب رسولِ خدا ﷺ نے ارشاد فرمایا کہ جو جوان آئینہ زیادہ دیکھے اور بسبب اُس خوبصورتی کے جو خدا نے اُس کو عطا فرمائی ہے اور اُس میں کوئی عیب پیدا نہیں کیا خدا کی حمد زیادہ کرے تو خدا وند عالم اُس کے لیے بہشت واجب کرتا ہے۔

O	بعض روایات میں مذکور ہے کہ جنا رسولِ خدا ﷺ آئینہ دیکھتے جاتے تھے اور سَر مبارک کے بالوں میں اور ریش مقدس میں کنگھا کرتے جاتے تھے اور اپنی ازواج و اصحاب کو حکم دیا کرتے تھے کہ زینت کرو کیونکہ خدا اس بات کو دوست رکھتا ہے کہ اُس کا بندہ اپنے برادرانِ ایمانی سے ملے اور اُن کے لیے زینت کرے اور ہر وقت اپنے آپ کو مزّین رکھے۔

O	حضرت امیرالمومنین - سے منقول ہے کہ جب کوئی شخص آئینہ دیکھے چاہئے کہ یہ دعا پڑھے:

اَلْحَمْدُ لِلّٰہِ الَّذِیْ خَلَقَنِیْ فَاَحْسَنَ خِلْقِی وَصَوَّرَنِیْ فَاَحْسَنَ صُوْرَتِیْ وَاَذَانَ مِنِّی مَاَشَانَ مِنْ غَیْرِیْ وَاَکْرَمَنِیْ بِالْاِسْلامِ

ترجمہ:	ہر قسم کی تعریف اُس خدا کے لیے زیبا ہے جس نے مجھے پیدا کیا اور میری خلقت بہتر سے بہتر کی۔ اُس نے میری صورت ایسی قرار دی کہ اس سے بہتر یہ صورت ہو نہیں سکتی تھی۔ اُس نے مجھے اُن چیزوں سے مزّین فرمایا کہ میرے سوا اور کسی میں وہ چیزیں ہوتیں تو وہ موجب عیب قرار پاتیں اور پھر اُس نے مجھے اسلام کی عزأت بخشی۔

O	فقہ الرضا وغیرہ میں مذکور ہے کہ جب کوئی آئینہ دیکھے مناسب ہے یہ آئینہ بائیں ہاتھ میں لے کر بسم اللہ پڑھے اور جس وقت آئینے پر نظر پڑے داہنا ہاتھ پیشانی سے ٹھوڑی تک پھیرے اور ڈاڑھی ہاتھ میں لے کر آئینہ دیکھے اور دعا پڑھے:

اَلْحَمْدُ لِلّٰہِ الَّذِیْ خَلَقَنِیْ بَشَرً ا سَرِیًّا وَزَیَّنَنِیْ وَلَمْ یُشَیِّنِی وَّ فَضَّلَنِیْ عَلٰی کَثِیْرٍ مِّنْ خَلْقِہٖ وَمَنَّ عَلَیَّ بِالْاِسْلَامِ وَرَضِیَہٗ لِیْ دِیْنًا

ترجمہ:	ہر طرح کی تعریف اُس خدا کے لیے زیبا ہے جس نے مجھے سڈول آدمی بنایا۔ جمال عطا فرمایا۔ ہر قسم کے عیب سے مبّرا رکھا۔ اپنی مخلوق میں سے بہتوں پر فضیلت دی اسلام سے مجھ پر احسان خاص کیا اور میرے لیے اسلام ہی کو دین پسند فرمایا۔

	پھر آئینہ ہاتھ سے رکھ دے اور یہ دعا پڑھے:

اَللّٰھُمَّ لَاتُغَیّرْ مَابِنَا مِںْ نِعَمِکَ وَاجْعَلْنَا لِاَنْعُمِکَ مِنَ الشَّاکِرِیْنَ وَلِا لَآئِکَ مِنَ الذَّکِرِیْنَ

ترجمہ:	یا اللہ جو نعمتیں تُو نے مجھے عطا فرمائی ہیں اُن میں تغیر و تبدل نہ فرمائیو اور مجھے اپنی نعمتوں کے شُکر کرنے والوں میں اور اپنے احسانات کے ذکر کرنے والوں میں محشور کیجیو۔

O	دوسری روایت میں ہے کہ آئینہ بائیں ہاتھ میں لے کر مُنہ دیکھو اور یہ دعا پڑھو:

اَلْحَمْدُ لِلّٰہِ الَّذِیْ اَحْسَنَ وَاَکْمَلَ خِلقْیِ وَحَسَّنَ خِلْقِیْ وَخَلَقْتَنِیْ سَوِیًّا وَلَمْ یَجْعَلْنِیْ جَبَّارًا شَقِیًّا اَلْحَمْدُ لِلّٰہِ الَّذِیْ زَیَّنَ مِنِّیْ مَا اَشَانَ مِنْ غَیْرِیْ اَللّٰھُمَّ کَمَا اَحْسَنْتَ خَلْقِیْ وَجَمِّلْنِیْ فِیْ عْیُوْنِ بِرَبَّتِکَ وَارْزُقْنِیْ الْقَبُوْلَ وَالْمَھَابَۃَوَالرَّأْفَۃَ وَالرَّحْمَۃَ یااَرْحَمَ الرَّاحِمِیْنَ

ترجمہ:	سب تعریف مخصوص اُس خدا کے لیے ہے جس نے میری خلقت خوبصورت اور کامل بنائی مجھے خلق حسن عطا فرمایا۔ مجھے سڈول بنایا اور مجھے بدبخت اور طالم نہیں بنایا۔ سب تعریف اُس خدا کے لیے ہے جس نے میرے لیے وہ چیزیں زینت قرار دیں جومیرے غیر کے لیے عیب ہیں۔ یا اللہ جیسے تُو نے میری صورت پاکیزہ بنائی ہے پس اُسی طرح محمدؐ اور آلِ محمدؐ پر درُود نازل فرما اور میری سیرت بھی ویسی ہی پاکیزہ بنا دے۔ مجھ پر اپنی نعمتوں کی تکمیل فرما۔ مجھے اپنی مخلوق کی نظروں میں عزّت اور زینت بخش اور اے سب رحم کرنے والوں سے زیادہ رحم کرنے والے مجھے قبولیت مہابت اور رافت اور رحمت عنایت فرما۔

O	ایک اور روایت میں منقول ہے کہ حضرت رسول خدا ﷺ نے حضرت علی - سے فرمایا کہ اے علی ؑ جب تم آئینہ دیکھو تو یہ دعا پڑھ لیا کرو:

اَللّٰھُمَّ کَمَا حَسَّنْتَ خَلْقِیْ فَحَسِّنْ خُلْقِیْ وَرِزْقِیْ

ترجمہ:	 یا اللہ جیسے تُو نے میری صورت خوبصورت بنائی ہے ویسی ہی میری سیرت اور چیزیں جو تُو نے عطا کی ہیں وہ بھی عمدہ بنا دے۔

(۱۱)


عورتوں اور مَردوں کے لیے خضابْ کرنے کی فضیلت

O	مردوں کے لیے سر اور ڈاڑھی کا خضاب کرنا مسنون ہے اور عورتوںکے لیے سر کے بالوں کا خضاب اور ہاتھ پائوں میں مہندی لگانا۔

O	مردوں کے لیے ہاتھ پائوں میں مہندی لگانا مکروہ ہے مگر بسند معتبر جنا رسولِ خدا ﷺ سے منقول ہے کہ چار چیزیں پیغمبروں کی سُنت ہیں۔ ۱۔ خوشبو لگانا، ۲۔گھر داری ، ۳۔مسواک کرنا، ۴۔ مہندی کا خضاب کرنا۔

O	دوسری حدیث میں آنحضرت ﷺ سے منقول ہے کہ ایک درہم جو خضاب میں خرچ ہو اُن ہزار درہموں سے بہتر ہے جو خدا کی راہ میں (اور طرح) صرف کئے جائیں۔

O	خضاب کے چودہ فائدے ہیں: ۱۔ کانوں کا گنگ پنا دُور ہوتا ہے، ۲۔آنکھوں کی روشنی بڑھتی ہے، ۳۔ناک کی خشکی رفع ہوتی ہے، ۴۔مُنہ میں خوشبو پیدا ہوتی ہے، ۵۔مسوڑھے مضبوط ہوتے ہیں،۶۔ بغلوں کی بدبو دُور ہوتی ہے، ۷۔ وسوسۂ شیطانی گھٹ جاتا ہے، ۸۔فرشتوں کی خوشنودی کاباعث ہے، ۹۔مومن خوش ہوتے ہیں، ۱۰۔ کافر جلتے ہیں، ۱۱۔سنگھار کا سنگھار ہے، ۱۲۔ اور خوشبو کی خوشبو، ۱۳ ۔قبر کے عذاب سے خلاصی کا موجب ہے ، اور ۱۴منکر و نکیر کے شرمانے کا باعث ۔

O	ایک اور حدیث میں فرمایا کہ اپنے سفید بالوں کو رنگ لو اور یہودیوں کی شبہیہ مت بنو۔

O	حسن ابن جھیم کہتے ہیں کہ میں جناب امام رضا - کی خدمت میں گیا دیکھا کہ اُن حضرت نے اپنی ریش مبارک خضاب سے سیاہ رنگی ہے۔ مجھ سے ارشاد فرمایا کہ خضاب کرنے کا بہت بڑا ثواب ہے بالخصوص مرد کا ڈاڑھی کو سیاہ رنگنا عورتوں کی زیادہ عفت کا باعث ہے۔ بہت سی عورتیں صرف اس سبب سے عفت سے دست بردار ہو جاتی ہیں کہ اُن کے شوہر خضاب وغیرہ سے اُن کے لیے زینت نہیں کرتے۔ میں عرض کی کہ ہم نے تو یہ سُنا ہے کہ حنا (مہندی)سے بال سفید ہو جاتے ہیں؟ حضرت نے فرمایا نہیں۔ بلکہ بغیر حنا کے خود بخود جلد سفید ہو تے ہیں۔

O	ایک حدیث میں منقول ہے کہ کوئی شخص حضرت رسول اللہ ﷺ کی خدمت میں آیا آنحضرتؐ نے دیکھا کہ اُس کی ڈاڑھی میں چند بال سفید ہیں فرمایا کہ یہ سفید بال تو نُور ہیں۔ پھر فرمایا کہ اہل اسلام میں سے کسی شخص کی ڈارھی میں ایک بال بھی سفید ہو تو وہ قیامت کے دن اُس کے لیے ایک نُور ہو گا۔

O	پھر وہ شخص حنا سے خضاب کر کے آنحضرتؐ کے پاس آیا تو ارشاد فرمایا کہ اب نُور کا نُور ہے اور اسلام کا اسلام۔ پھر وہ شخص چلا گیا اور سیاہ خضاب کر کے آیا تو حضرت نے فرمایا کہ اب نُور بھی ہے اور اسلام بھی ایمان بھی ہے بیویوں کی محبت کی زیادتی کا سبب بھی اور کافروں کے ڈرانے اور اُن کو کوفزدہ کرنے کا ذریعہ بھی ہے۔

O	حدیث معتبر میں منقول ہے کہ ایک گروہ جناب امام حسین - کی خدمت میں حاضر ہوا دیکھا کہ اُن حضرت نے سیاہ خضاب کیا ہے۔ انہوں نے اس بارے میں حضرت سے کچھ سوال کیا۔ آپ نے ریش مبارک پر ہاتھ رکھ کر ارشاد فرمایا کہ جناب رسول خدا ﷺ نے کسی غزوے میں مسلمانوں کو حکم دیا تھا کہ وہ سیاہ خضاب کیا کریں تا کہ کافروں پر غالب رہیں۔

O	حدیث میں منقول ہے کہ کسی نے جناب امام جعفر صادق  - سے دریافت کیا کہ آیا سَر اور ڈاڑھی کا خضاب کرنا سُنّت ہے ؟ آپ نے فرمایا ہاں۔ مگر جناب امیرا لمومنین صلوٰۃ اللہ علیہ اس سبب سے خضاب نہیں فرماتے تھے کہ جناب رسول خدا ﷺ نے فرمایا تھا کہ اے علی ؑ تمہاری ڈاڑھی کے بال تمہارے سَر کے خون سے خضاب ہوں گے۔ آپ اُسی خضاب کے منتظر رہے۔ مگر حضڑت امام حسین - اور حضرت امام محمد باقر  - دونوں خضاب کیا کرتے تھے۔

O	دوسری حدیث میں منقول ہے کہ حضرت امیرالمومنین - نے فرمایا کہ میں خضاب اس سبب سے نہیں کرتا ہوں کہ اب تک جناب رسولِ خدا ﷺ کی مصیبت کا سوگوار ہوں۔

O	اکثر احادیث میں منقول ہے کہ حضرت رسول خدا ﷺ خضاب کیا کرتے تھے۔

O	حدیث معتبر میں منقول ہے کہ حضرت امام جعفر صادق - سے نے ایک شخص کو حمام سے نکلتے دیکھا جس کے ہاتھوں میں مہندی لگی تھی۔ حضرت نے ارشاد فرمایا آیا تو چاہتا ہے کہ خدا تجھے اسی طرح محشور کرے عرض کی نہیں۔ لیکن واللہ میں نے حدیث سے سُنا ہے کہ جو شخص حمام میں جائے لازم ہے کہ حمام میں جانے کی کوئی علامت اُس میں پائی جائے اور میں نے اُسے اپنے نزدیک حِنا سمجھا ہے۔ حضرت نے فرمایا تُو نے غلط سمجھا۔ اُس سے مراد یہ ہے کہ جو شخص حمام میںجا کر صحیح و سالم چلا آئے تو دو رکعت نماز اُس نعمت کے شکرانے کی پڑھے یہ حمام میں ہو آنے کی علامت ہے۔

O	حدیث حسن میں منقول ہے کہ حضرت امام جعفر صادق  - نے ارشاد فرمایا کہ جو جو بَد علامتیں آخر زمانے میں ظاہر ہوں گی اُن میں سے ایک یہ بھی ہے کہ بنی عباس کے مَردوں میں عورتوں کی باتیں پائیں جائیں گی۔ یعنی وہ ہاتھ پائوںمیں مہندی لگایا کریں گے اور عورتوں کی طرح پونی لگایا کریں گے۔

O	حدیث معتبر میں اُنہیں حضرت سے منقول ہے کہ حمام میں خلوق ۱؎  ہاتھ پائوں میں مَلنے کا کچھ حرج نہیں بشرطیکہ کسی دوا کے سبب سے جو بدبو ہاتھ پائوں میں رہ گئی ہو اُس کے دفعیہ کے لیے مَلا جائے مگر اس کو ہمیشہ اس کو ہمیشہ استعمال نہ کیا جائے۔

O	دوسری حدیث میں ابی الصّباح سے منقول ہے کہ میں نے حضرت امام محمد باقر  - کے دستِ مبارک میں حنا کا اثر دیکھا یعنی ایسا ہلکا رنگ جو کسی دوا لگانے کے بعد مہندی ملنے سے رہ جاتا ہے۔

O	حدیث معتبر میں حضرت امام جعفر صادق  - سے منقول ہے کہ عورت کا ہاتھ رنگ سے خالی نہ رہنا چاہئے خواہ وہ بُڑھیا ہی کیوں نہ ہو اور رنگ خواہ مہندی ہی کا ہو۔

O	یہ بھی ارشاد فرمایا کہ جناب رسالتمآب ﷺ نے سب عورتوں کو مہندی لگانے کا حکم دیا ہے خواہ سُہاگن ہوں یا بیوائیں۔ سہاگنوں کو مناسب ہے کہ خاوندوں کے لیے زینت کرنے کی نیت سے لگائیں اور بیوائیں اس نیت سے کہ اُن کے ہاتھ مردوں کے ہاتھ سے مشابہ نہ رہیں۔

(۱۲)


خضاب کی کیفیت اور اُس کے آدابْ

O	حدیث صحیح میں حضرت امام جعفر صادق  - سے منقول ہے کہ بوڑھے آدمی کے لیے دسمہ کے خضاب کا کچھ مضائقہ نہیں ہے۔

O	حدیث صحیح اور موثق میں حضرت امام محمد باقر  - سے منقول ہے کہ وسمہ کے خضاب سے میرے دانتوں کو صدمہ پہنچا۔

O	کئی معتبر حدیثوں میں وارد ہوا ہے کہ جس وقت حضرت امام حسین - شہید ہوئے تو حضرت کی ریش مبارک پر وسمے کا خضاب تھا۔

O	حضرت امام جعفر صادق  - نے فرمایا کہ وسمے کا خضاب کرنے سے بیویوں کا اُنس بڑھتا ہے اور کافروں کے دلوں میں ہیبت بیٹھتی ہے۔

O	انہیں حضرت سے منقول ہے کہ حِنا کا خضاب کرنے سے چہرے کی رونق بڑھتی ہے مگر بالوں کی سفیدی بھی زیادہ ہوتی ہے۔ یہ حدیث حسن ہے۔

O	دوسری حدیث میں فرمایا کہ حِنا کے خضاب سے بدبو زائل ہوتی ہے۔ چہرے کی رونق بڑھتی ہے۔ مُنہ میں خوشبو پیدا ہوتی ہے اولاد خوبصورت ہوتی ہے۔

O	حضرت امام موسیٰ کاظم  - سے منقول ہے کہ جس عورت کے مخصوص دن رُک گئے ہوں حِنا کا خضاب کرنے سے ٹھیک ہو جائیں گے۔

O	دوسری حدیث میں منقول ہے کہ حضرت امام حسین - اور حضرت امام محمد باقر  - حِنا اور وسمے کا خضاب ملا کر لگایا کرتے تھے۔

O	جناب رسولِ خدا ﷺ سے منقول ہے کہ خدائے تعالیٰ کے نزدیک سب سے بہتر خضاب سیاہ رنگ ہے۔

O	دوسری حدیث میں حضرت امام جعفر صادق  - سے منقول ہے کہ جناب رسولِ خدا  ﷺ نے عورتوں کو اس بات کی اجازت دی کہ اپنے سر کے بالوں کو خضاب کے ذریعے سے سیاہ رکھیں۔

O	علماء کے جو اقوال ہیں اُن کو جاننا بھی ضروری ہے۔ مثلاً جنب کے لیے خضاب کرنا مکروہ ہے۔ اس طرح خضاب باندھے ہوئے جنب کرنا مکروہ ہے۔ مگر بعض معتبر اخبار سے ثابت ہے کہ جب حِنا اپنا رنگ دے چُکے تو اُس کے بعد جنب ہونے کا کچھ مضائقہ نہیں ہے۔ نیز ایام خاص میں خواتین کو خضاب کرنا مکروہ ہے۔


تیسرا باب


کھانے پینے کے آدابْ

(۱)

اُن برتنوں میں جن کو کھانے پینے و دیگر کاموں میں

استعمال کر سکتے ہیں اور اُن کا بیان جن کی ممانعت ہے

O	سونے چاندی کے برتنوںمیں کھانا پینا جائز نہیں ہے اور کھانے پینے کے سوا اور کاموں میں استعمال کرنے کی نسبت بھی اختلاف ہے مگر پرہیز کیا جائے۔آرائش کے طور پر بھی اس قسم کے برتن رکھنے سے اجتناب بہتر ہے۔ بعض کا قول ہے کہ ’’سونے چاندی کے برتنوں میں جو کھانا ڈالا جائے وہ حرام ہو جاتا ہے اگرچہ اُس کھانے کو دُوسرے برتن میں پھر اُلٹ لیں۔‘‘ اس قول کی دلیل تو نہیں مگر اجتناب بہتر ہے۔ ایک گروہ کے نزدیک سونے چاندی کے برتنوں سے وضو کرنا باطل ہے۔

	سُرمہ دانی ۔ عطر دان۔ اگردان۔ چلم اور قندیلیں (جو دو طرفہ کھلی ہوتی ہیں مشاہدہ مشرفہ ۱؎ میں لٹکائی جاتی ہیں)قرآن مجید اور دعائوں کے رکھنے کا خانہ۔ آئینہ وغیرہ رکھنے کے خانے بلکہ یہاں تک عصا اور قلم بھی سونے چاندی کے ہونے میں اختلاف ہے اور احتیاط یہی ہے کہ ان چیزوں سے بھی پرہیز کرے گو میرے نزدیک اِن کی حرمت ثابت نہیں۔ نیز سونے چاندی کی مہنال ۲؎ سے تو پرہیز ہونا چاہئے۔

	جن برتنوں پر سونے چاندی کا ملمّع ہو اُن میں کھانا پینا مکروہ ہے اور اگر کھائے تو بہتر یہ ہو گا کہ چاندی سونے کو مُنہ نہ لگے۔

O	علماء میں یہ بات مشہور ہے کہ سوائے اُس حیوان کے پوست یعنی کھال کے جو جیتے جی پاک ہو شرعی طریقہ سے حلال کیا جائے یا اُس پوست کے جو مسلمان سے لیا جائے اور کسی پوست کا استعمال جائز نہیں ہے۔ مُردہ جانور کا پوست اور ایسا پوست جو کہیں پڑا ہوا مل جائے گو اپس کی نسبت یہ گمان بھی ہو کہ کسی مسلمان کے ہاتھ سے گرا ہے جیسے مسلمانوں کی مسجد میں جوتا پڑا ہوا پایا جائے۔ اس کا استعمال بھی حرام ہے۔ بعض کا قول ہے کہ مردہ جانور کے پوست کا استعمال ایسے کاموں میں چاہئے جن میں طہارت کی شرط نہ ہو جیسے کھتی کو پانی دینا۔ جانوروں کو پانی پلانا وغیرہ۔ یہ قول قوی تو نہیں مگر پھر بھی اجتناب میں احتیاط ہے۔ اسی طرح بعض کے نزدیک اُس پوست کا استعمال جائز ہے جس کی نسبت یہ گمان ہو کہ مسلمان کے ہاتھ کا ذبیحہ ہے یا مسلمان کے ہاتھ سے گِرا ہے۔ یہ بھی قوّت سے خالی نہیں ہے تاہم اجتناب میں احتیاط ہے۔

O	اُس حیوان کا پوست جس کا گوشت نہ کھاتے ہوں مگر پاک ہونے کے قابل ہو استعمال تو کر سکتے ہیں مگر دبّاغی  ۱؎ سے پہلے استعمال کرنا مکروہ ہے۔

O	جس برتن میں شراب رہی ہو چاہے اُس کی نجاست نے اس میں نفوذ کیا ہو جیسے شیشے اور تانبے کا برتن یہ دھونے سے پاک ہو سکتا ہے۔ اسی طرح کچی چینے کے برتن جن میں کوئی ایسا منقد ۲؎  نہ ہو کہ شراب اُن کے جگر میں بیٹھ سکے پاک ہو سکتا ہے۔ مگر کمہاروں اور کوزہ گروں کے بنائے ہوئے معمولی مٹی کے برتن اگر ناپاک ہو یا ہو جائیں تو مشہور قول یہ ہے کہ آبِ کثیر میں غوطہ دینے سے پاک ہو سکتے ہیں۔ بشرطیکہ اُن کو پانی میںاتنی دیر رکھا جائے کہ پانی ان میں نفوذ کر جائے اور نجاست کا اثر اُن میں مطلق نہ رہے اس پر بھی پرہیز کرنے میں احتیاط ہے۔

O	حضرت رسولِ خدا ﷺ سے منقول ہے کہ جو شخص دنیا میں سونے چاندی کے برتنوں میں کھائے یا پئے گا وہ عقبے میں بہشت میں پہنچ کر ان برتنوں سے محروم رہے گا۔

O	بسند صحیح محمد بن اسمعٰیل ابن یُریع سے منقول ہے کہ میں نے جناب امام رضا - سے سونے اور چاندی کے برتنوں کی نسبت سوال کیا۔ حضرت نے کراہت ظاہر فرمائی۔ میں نے عرض کیا ہمیں تو یہ روایت پہنچی ہے کہ حضرت امام موسیٰ کاظم - کے پاس ایک آئینہ تھا جس پر چاندی چڑھی ہوئی تھی۔ حضرت نے فرمایا ایسا نہیں ہے بلکہ اُس کے گرد فقط ایک چاندی کا حلقہ تھا اور الحمد للہ کہ وہ آئینہ اب بھی میرے پاس موجود ہے۔ پھر فرمایا جس وقت میرے بھائی عباس کا ختنہ ہوا تو کسی نے اُس کے لئے ایک چھڑی بنائی تھی اُس پر اتنی چاندی چڑھی تھی کہ فقط قبضے کی چاندی کی قیمت دس دینار یا چھ سو تیس درہم عجمی تھی مگر حضرت امام موسیٰ کاظم - نے حکم دیا تھا کہ اس کو توڑ ڈالیں۔

O	حدیث معتبر میں جناب امام موسیٰ بن جعفر - سے منقول ہے کہ سونے چاندی کے برتن اُن لوگوں کے یہاں ہونے چاہئیں جن کو آخرت کا یقین نہ ہو۔

O	دوسری حدیث میں عمروبن ابی المقدام سے منقول ہے کہ ایک شخص جناب امام جعفر صادق - کو پانی پلانے کے لیے ایک برتن لایا جس پر چاندی کا ایک ٹکڑا جڑا ہوا تھا ۔ میں نے دیکھا کہ اُن حضرت نے دندان مبارک سے اُسے برتن سے جدا کر دیا۔

O	حدیث موثق میں انہیں حضرت سے منقول ہے کہ اُس ظرف میںپانی پینا مکروہ ہے جس پر چاندی کا ملمّع ہو۔یا جس کی ساخت میں چاندی بھی داخل ہو ۔نیز اس قسم کے روغن دان سے تیل لگانا اور اس قسم کی کنگھی کرنا بھی مکروہ ہے۔

O	معتبر حدیث میں انہیں حضرت سے منقول ہے کہ اُن مٹی کے برتنوں میں جو مصر سے آتے ہیں اور پختہ ہوتے ہیں کوئی چیز کھانی مکروہ ہے۔

O	روایت معتبر میں حضرت امام رضا - سے منقول ہے کہ جو مٹی کے برتن مصر سے آئیں اُن میں کھانا مت کھائو۔

O	یُریع ابن عمرو سے منقول ہے کہ میں حضرت امام محمدتقی  - کی خدمت میں گیا دیکھا کہ حضرت ایک سیاہ پیالے میں کھانا نوش فرما رہے ہیں جس کے بیچ میں زرد رنگ سے سُورۂ قُل ہوا للہ نقش ہے۔

(۲)


لذیذ کھانا کھانے کا جواز

حرص کی بُرائی اور ضرورت سے زیادہ کھا لینے کی مذمّت

O	احادیث اہل بیت ٭سے ظاہر ہوتا ہے کہ لذیذ کھانا کھانا اور دوسرے لوگوں کو کھلانا اور اُس کی صفائی اور خوبی میں تکلّف اور اہتمام کرنا اچھی بات ہے۔ اور لذیذ کھانوں کو اپنے اُوپر حرام کر لینا مناسب نہیں مگر یہ ضرور ہے کہ رزق حلال سے ہوں۔ اور اتنا کھانا نہ کھائے کہ عبادت الہٰی سے محروم رہے۔ حیوانات کے مانند ہر وقت کھانے پینے ہی کے خیال میں نہ رہے بلکہ کھانے پینے سے اصل مقصود عبادت کی قوّت حاصل ہو۔ یہ ضرور ہے کہ اِتنا صرف نہ کرے کہ اُسے مُسرف کہا جائے کیونکہ خدا مُسرفوں (فضول خرچی کرنے والوں ) کو دوست نہیں رکھتا۔

O	بسند معتبر منقول ہے کہ حضرت امام جعفر صادق  - اکثر عُمدہ روٹیاں۔ نفیس فرینی اور لذیذ حلوا لوگوں کو کھلایا کرتے تھے۔ اور یہ فرمایا کرتے تھے کہ جب خدا ہمارے لیے فراخی کرتا ہے تو ہم بھی فراخ دلی سے لوگوں کو کھلاتے ہیں اور جس وقت کم میّسر آتا ہے اُس وقت ہم بھی کفایت برتتے ہیں۔

O	دوسری معتبر حدیث میں انہیں حضرت سے منقول ہے کہ خدائے تعالیٰ قیامت کے دن بندۂ مومن سے تین چیزوں کا حساب نہ لے گا (۱) اُس کھانے کا جو اُس نے کھایا ہو۔ (۲) اُس کپڑے کا جو اُس نے پہنا ہو اُس باعفت زوجہ کا جس کی اُس نے خواہش پُوری کی ہو اور اُسے حرام سے محفوظ رکھا ہو۔

O	ابو خالد کا بلی کہتا ہے کہ میں حضرت امام محمد باقر  - کی خدمت میں گیا حضرت نے چاشت کا کھانا طلب فرمایا اور مجھے بھی شریک کیا۔ میں نے اس سے پہلے اتنا عمدہ کھانا کبھی نہ کھایا تھا۔ فرمایا ہمارا کھانا کیسا ہے؟ میں نے عرض کی قربان جائوں میں نے تو اتنا عمدہ کھانا کبھی نہیں کھایا لیکن مجھے وہ آیت یاد آئی ہے۔ ثُمَّ لَتُسْئَلُنَّ یَوْمَئِذٍ عَنِ النَّعِیْمِ (پھر اُس دن تم سے نعمت ہائے خدا کا سوال ضرور بالضرور کیا جائے گا)حضرت نے فرمایا کہ اس آیت میں نعمت سے مراد یہ دو نعمتیں ہیں۔ مذہب تشیع اور ولایت اہل بیت ؑ ۔ ان دنوں کی نسبت تم سے قیامت کے دن ضرور بالضرور سوال کیا جائے گا۔

O	بسند صحیح حضرت امام جعفر صادق  - سے منقول ہے کہ حق تعالیٰ کا کرم ایسا نہیں ہے کہ مومن سے اُن کھانے پینے کی چیزوں کا سوال کرے جو دنیا میں اُس کے لیے حلال ہیں۔

O	بسند حسن اُنھیں حضرت سے منقول ہے کہ عمدہ کھانا پکائو۔ اپنے یار دوستوں کو بلائو اور اُن کے ساتھ کھائو اور کھلائو۔

O	حضرت رسول اللہ ﷺ سے منقول ہے کہ کسی چیز کے پیٹ بھر جانے سے سفید داغ پیدا ہوتے ہیں۔

O	حضرت امام جعفر صادق  - سے منقول ہے کہ تین عادتیں ایسی ہیں کہ وہ جس شخص میں ہوں گی خدائے تعالیٰ اُسے دشمن رکھے (۱) شب بیداری کئے بغیر دن کو سونا (۲) بے موقع ہنسنا۔ (۳) شکم پُر ہونے کی حالت میں کھانا کھانا۔

O	حضرت رسول خدا ﷺ سے منقول ہے کہ مومن جو چیز کھاتا ہے ایک پیٹ میں کھاتا ہے اور کافر جو کھاتا ہے سات پیٹوں میں کھاتا ہے۔ (یعنی بکثرت کھاتا ہے۔)

O	دوسری حدیث میں منقول ہے کہ ابو حجیفہ اُن آنحضرؐت کی خدمت میں حاضر ہوا۔ اُس کا پیٹ ایسا بھر ہوا تھا کہ ڈکار پر ڈکار چلی آتی تھی جناب امام جعفر صادق  - نے ارشاد فرمایا کہ اپنی ڈکار روک کیونکہ جو شخص دنیا میں خوب پیٹ بھر کر کھائے گا وہ قیامت کے دن سب سے زیادہ بھوکا رہے گا۔ حضرت کے اس فرمانے کے بعد ابوحجیفہ مرتے مر گیا مگر کبھی پیٹ بھر کر کھانا نہ کھانا۔

O	ایک اور حدیث میں فرمایا کہ خدائے تعالیٰ اُس معدے سے زیادہ کسی چیز کو دشمن نہیں رکھتا ہو کھانے سے بے طرح پُر ہو۔

O	حضرت امیرالمومنین - سے منقول ہے کہ حضرت عیسیٰ - کسی شہر میں پہنچے ایک عورت اور ایک مرد چیخ چیخ کر آپس میں لڑ رہے تھے۔ لڑائی کا سبب دریافت کیا تو مرد نے جواب دیا کہ یہ میری اہلیہ ہے نیک و پاک ہے کوئی تمیز نہیں رکھتی مگر مجھے پسند نہیں ہے میں اس سے جدائی کرنا چاہتا ہوں۔ حضرت نے پوچھا آخر اس کا باعث کیا ہے وہ بیان کر۔ عرض کی یہ ابھی بڑھیا نہیں ہوئی ہے مگر اس کے چہرے کی رونق جاتی رہی۔ حضرت عیسیٰ - نے عورت سے دریافت کیا تو چاہتی ہے کہ تیرے چہرے کی رونق بحال ہو جائے! عرض کی کیوں نہیں فرمایا جس وقت تو کھانا کھائے پیٹ بھر کر نہ کھایا کر کیونکہ زیادہ طعام معدے میں جوش مارتا ہے اور چہرے کی رونق بگاڑ دیتا ہے۔ چنانچہ اُس عورت نے حضرت کے فرمانے کے بموجب عمل کرنا شروع کیا تھوڑے ہی دنوں میں اُس کا چہرہ بحال ہو گیا اور خاوند کو بھی اُس سے محبت پیدا ہو گئی۔

O	حضرت امام موسیٰ کاظم - سے منقول ہے کہ اگر لوگ کھانا کھانے کے طریقے میں میانہ روی اختیار کریں تو وہ ہمیشہ تندرست رہیں۔

O	حضرت رسول اللہ ﷺ سے منقول ہے کہ پانچ عادتوں سے برص اور سفید داغ پیدا ہوتے ہیں۔ (۱) جمعہ اور بدھ کے دن نورہ لگانا(بال صفا کرنا) (۲) جو پانی دھوپ میں گرم ہو گیا ہو اُس سے وضو یا غسل کرنا (۳) حالت جنابت میں کھانا کھانا (۴) مخصوص دنوں میں گھر داری… (۵) بھرے پیٹ پر کچھ کھالینا۔

O	حضرت امام جعفر صادق  - سے منقول ہے کہ آدمی کو چاروناچار اتنا کھانا تو کھانا ہی پڑا ہے جس سے قوّت باقی رہے تو جس وقت کھانا کھائے پیٹ کے ایک حصّے کو محل طعام قرار دے۔ دُوسرا پانی کے لیے رکھے۔ تیسرا سانس لینے کے لیے اور اپنے جسم کو موٹا کرنے کی ایسی کوشش نہ کرے۔ جیسا ذبیحے کے موٹا کرنے میں کوشش کی جاتی ہے۔ یہ بھی فرمایا کہ جو شخص شکم سیر ہو کر کھانا کھائے گا۔ وہ ضرور سرکشی اور فساد پیدا کرے گا۔

O	یہ بھی فرمایا ہے کہ سوائے بخار کے جو اچانک بھی ہو جاتا ہے۔ ہر قسم کا درد اور بیماری زیادہ کھانے سے ہوتی ہے۔

O	دوسری حدیث میں حضرت عیسیٰ - سے منقول ہے کہ آپ نے فرمایا اے بنی اسرائیل جب تم کو بھوک نہ لگے کچھ مت کھائو۔ اور جب بھوک لگے اور کھانا کھانے بیٹھو تو پیٹ بھر کر مت کھائو۔ کیونکہ اگر پیٹ بھر کر کھائو گے تو تمہاری گردنیں موٹی ہو جائیں گی۔ تمہارے پہلو فربہ ہو جائیں گے اورتم اپنے خدا کو بھول جائو گے۔

O	حضرت امام جعفر صادق  - سے منقول ہے کہ جو شخص کوئی کھانا زیادہ کھا لے اور پھر یہ کہے کہ مجھے اس کھانے نے نقصان کیا۔ وہ کفرانِ نعمت کرنے والوں میں شمار کیا جائے گا۔

O	حضرت رسول اللہ ﷺ سے منقول ہے کہ ایک دن کچھ دُودھ اور شہد آنحضرتؐ کے سامنے حاضر کیا گیا۔ حضرت ؐ نے کچھ تھوڑا سا تناول فرما کر زمین پر رکھ دیا۔ لوگوں نے عرض کیا، کہ یا رسول اللہ کیا آپ ؐ اس کا کھانا حرام فرماتے ہیں۔ فرمایا نہیں بلکہ میں اپنے خدا کے سامنے عجز ونیاز ظاہر کرتا ہوں۔

O	حضرت امیرالمومنین صلوٰۃ اللہ علیہ کے سامنے خوشبودار اور لطیف و لذیذ فالودہ تیار کرکے لائے اور وہ برتن حضرت کے سامنے رکھا گیا۔ حضرت نے ذرا سا دہن مبارک میں رکھا۔ پھر فرمایا ان چیزوں کا کھانا حرام نہیں۔ مگر میں یہ نہیں چاہتا کہ جن چیزوں کی مجھے عادت نہیں۔ میں اُن کی عادت ڈالوں۔

O	دوسری حدیث میں انہیں حضرت سے منقول ہے کہ جو چیز جناب رسول اللہ ﷺ نے تناول نہیں فرمائی ہے۔ میں اُسے ہرگز نہ کھائوں گا۔

O	ایک اور حدیث میں انہیں حضرتؑ سے منقول ہے کہ یہ اُمّت جب تک غیر قوموں کا سا لباس نہ پہنے گی اور غیر قوموں کا ساکھانا نہ کھائے گی باخیروبرکت رہے گی۔ اور جب غیر قوموں کا وتیرہ اختیار کرے گی تو خدائے تعالیٰ اس کو ذلیل وخوار کر دے گا۔

O	حضرت رسولِ خدا ﷺ سے منقول ہے کہ سب سے اچھا سالن سرکہ ہے اور اسراف کے بارے میں یہی کافی ہے کہ کوئی نعمت جو کسی بندۂ خدا کے سامنے آئے وہ اُسے ناپسند کرے اور نہ چکھے۔

(۳)


کھانے کے اوقات اور بعض آدابْ

O	سُنّت ہے کہ صبح کو کھانا سویرے کھائیں۔ پھر دن میں کچھ نہ کھائیں۔ عشاء کی نماز کے بعد دوبارہ کھانا کھائیں۔ لقمہ چھوٹا کھائیں اور اچھی طرح سے چبائیں۔ کھانے میں دُوسروں کا مُنہ نہ دیکھیں۔ اور زیادہ گرم کھانا نہ کھائیں۔ اور گرم کھانے کو ٹھنڈا کرنے کے لیے پھونک نہ ماریں۔ بلکہ رہنے دیں اُس وقت تک کہ ٹھنڈا ہو جائے۔ بعد اس کے کھائیں۔ روٹی کو چُھری سے نہ کاٹیں۔ اور ہڈی کو بالکل خالی نہ کریں۔ اور جو چیز کھائیں کم سے کم تین انگلیوں سے پکریں۔ اور جب ایسے برتن میں کئی آدمی کھاتے ہوں تو ہر شخص اپنے آگے سے کھائے۔ دوسروں کے آگے ہاتھ نہ ڈالے۔ برتن صاف کر لیں اور انگلیوں کوچاٹ لیں ۔ حالت جنابت میں کھانا پینا مکروہ ہے۔ ہاں اگر وضو کر لیں یا ہاتھ دھو کر کلی کر کے ناک میں بھی پانی ڈالیں یا فقط مُنہ دھو کر کُلّی کر لیں تو ان سب صورتوں میں کراہت کم ہو جاتی ہے۔

O	حدیث معتبر میں وارد ہے کہ شہاب کے بھتیجے نے حضرت امام جعفر صادق  - کی خدمت میں حاضر ہو کر پیٹ کے درد اور معدے کے امتلا (یعنی متلی ہونے) اور فساد کی شکایت کی حضرت ؑ سے ارشاد فرمایا کہ صبح و شام کھانا کھایا کر۔ اور دن بھر اور کچھ مت کھا۔ کیونکہ خداوند عالم بہشت کے کھانے کی تعریف میں ارشاد فرماتا ہے:

لَھُمْ رِزْقُھُمْ فِیْھَا بُکْرَۃً وَّ عَشِیًا (اہل بہشت کے لیے اُن کا رزق بہشت میں صبح و شام دونوں وقت تیار ملے گا)

O	حدیث معتبرمیں حضرت امیر المومنین - سے منقول ہے کہ انبیاء شام کا کھانا عشا کی نماز کے بعد کھایا کرتے تھے۔ پس اُسے مت چھوڑو کیونکہ اُس کے چھوڑنے سے جسمانی خرابیاں پیدا ہوں گی۔

O	دُوسری حدیث میں منقول ہے کہ شام کا کھانا چھوڑنے سے آدمی ضعیف ہو جاتا ہے اور حالت پیری و ضعیفی میں ہر شخص کو لازم ہے کہ سونے سے پہلے کچھ کھا لے ، نیند بھی اچھی طرح آئے گی۔ مُنہ میں خوشبو بھی پیدا ہو جائے گی اور اخلاق بھی نیک ہو جائیں گے۔

O	حضرت امام موسیٰ کاظم - سے منقول ہے کہ رات کو کچھ تھوڑا سا کھانا ترک نہ کرو اگرچہ وہ روکھی روٹی کا ایک ٹکڑا ہی ہو۔ کیونکہ یہ قوتِ بدن اور قوت مردمی کا باعث ہے۔

O	حضرت امام جعفر صادق  - سے منقول ہے کہ جو شخص ہفتے کی رات اور اتوار کی رات کھانا نہ کھائے اُس کی اِتنی قوت گھٹ جاتی ہے کہ چالیس دن بھی اتنی پیدا نہیں ہوتی یہ بھی فرمایا کہ دن کا کھانا رات کے کھانے سے زیادہ نفع بخش ہے۔

O	حضرت امام جعفر صادق  - سے منقول ہے کہ جسم انسانی میں ایک رگ عشا ہے جو شخص رات کو کچھ نہیں کھاتا وہ رگ صبح تک اُس کو بددعا دیتی ہے کہ خدا تجھے اسی طرح بھوکا رکھے جس طرح تُو نے مجھے بھوکا رکھا اور خدا تجھے اسی طرح پیاسا رکھے جس طرح تو نے مجھے پیاسا رکھا اس لیے لازم ہے کہ رات کا کھانا ترک نہ کرے۔ گو روٹی کا ایک ٹکڑا اور پانی کا ایک گھونٹ ہی کیوں نہ ہو۔

O	حضرت امام جعفر صادق  - سے منقول ہے کہ مومن کے لیے صبح کے وقت مناسب نہیں کہ بغیر کچھ کھائے گھر سے باہر جائے کیونکہ صبح کو کھانا کھا کے جانا زیادتی ٔ عزّت کا باعث ہے۔

O	دوسری حدیث میں فرمایا کہ جس وقت تم کسی حاجت کے لیے جانا چاہو، روٹی کا ایک ٹکڑا نمک کے ساتھ کھا کر جائو اس سے ایک تو عزت زیادہ ہو گی دوسرے وہ حاجت جلد پُوری ہو گی۔

O	جناب امیرا لمومنین - سے منقول ہے کہ گرم کھانے کو ٹھنڈا ہونے دیا کرو کیونکہ جناب رسولِ خدا ﷺ کے پاس جب گرم کھانا لایا جاتا تھا تو آنحضرت ؐ فرمایا کرتے تھے کہ ٹھنڈا ہونے دو، خدا تعالیٰ نے ہمارا کھانا آگ نہیں بنایا ہے اور ٹھنڈے کھانے میں برکت بھی ہو تی ہے۔

O	حضرت امام رضا - سے منقول ہے کہ گرم کھانے میں برکت نہیں ہوتی۔ اُس میں شیطان بھی حصہ لیتا ہے۔

O	حدیث موثق میں سلیمان ابن خالد سے منقول ہے کہ گرمی کے موسم میں ایک رات کو میں حضرت ؑ امام جعفر صادق  - کی خدمت میں حاضر ہوا۔ حضرت کے سامنے غلام ایک خوان کھانے کو لایا جس میں کچھ روٹیاں تھیں، ایک پیالہ ثرید ۱؎  کا اور دوسرا گوشت کا۔ حضرت ؑ نے ہاتھ ڈالا اور فوراً کھینچ لیا۔ پھر ارشاد فرمایا : آتشِ جہنم سے خدا کی پناہ مانگتا ہوں۔ انسان کو اس گرمی کی تاب نہیں تو آتشِ جہنم کی تاب کیونکر ہو گی۔ یہی بات مکرّر فرماتے رہے یہاں تک کہ کھانا کھانے کے لائق ٹھنڈا ہو گیا۔ اُس وقت تناول فرمایا ۔ میں نے بھی حضرت کے ساتھ کھانا کھایا۔

O	جناب رسولِ مقبول ﷺ نے کھانے پینے کی چیزوں میں پھونک مارنے کو منع فرمایا ہے۔

O	حضرت امام جعفر صادق  - سے منقول ہے کہ تین موقعوں پر پھونک مارنا مکروہ ہے۔ اوّل دعائیں پڑھ کر کسی پر دم کرنے میں۔ دوسرے کھانے میں، تیسرے سجدے کی جگہ میں۔

O	دوسری حدیث میں انہیں حضرت سے منقول ہے کہ اگر ٹھنڈا کرنے کے لیے کھانے میں پھونک ماریں تو چنداں حرج نہیں۔ (اس حدیث سے یہ گمان ہو سکتا ہے کہ شاید جلدی کی حالت میں بسببِ ضرورت ایسا کرنا جائز ہے۔)

O	حضرت امیرا لمومنین - سے منقول ہے کہ ثرید کو اوپر سے مت کھائو بلکہ کناروں کی طرف سے کھائو کیونکہ برکت کھانے کی چوٹی میں ہوتی ہے۔

O	حدیث معتبر میں حضرت رسول اللہ ﷺ سے منقول ہے کہ جب کوئی شخص تم میں سے کھانا کھائے۔ لازم ہے کہ وہ اپنے ہی آگے سے کھائے۔

O	دوسری حدیث میں منقول ہے کہ آنحضرت ﷺ کھانے کا برتن انگلیوں سے صاف کر کے چاٹ لیا کرتے تھے۔ کھانے کا برتن اس طرح صاف کر لینے کا ثواب اتنا ہے کہ گویا وہ کھانا تصدق کر دیا۔

O	منقول ہے کہ حضرت امیرالمومنین - تمام اُنگلیوں سے کھانا تناول فرماتے تھے اور یہ ارشاد فرمایا کرتے تھے کہ جو شخص کھانے کا برتن انگلیوں سے صاف کر کے چاٹ لے گا فرشتے اُس پر درود بھیجیں گے اور اُس کے لیے فراخیٔ روزی کی دعا مانگیں گے۔ اور کئی گُنا نیکیاں اُس کے نامۂ اعمال میں لکھ دیں گے۔

O	حضرت امام جعفر صادق  - سے منقول ہے کہ وہ حضرت کھانے کے وقت مثل غلاموں کے دو زانو بیٹھتے تھے۔ ہاتھ زمین پر رکھ لیتے تھے اور جو چیز تناول فرماتے تھے۔ تین انگلیوں سے کھاتے تھے۔ متکبرین اور جباّروں کی طرح دو انگلیوں سے نہ کھاتے تھے۔

O	حضرت رسول اللہ ﷺ سے بسند معتبر منقول ہے کہ جب کوئی شخص کھانا کھائے اور اپنی انگلیاں چاٹ لے تو خدائے تعالیٰ اس کے رزق میں برکت دے گا۔

O	حضرت امام جعفر صادق  - سے منقول ہے کہ آنحضرت ﷺ کھانے سے بھرے ہوئے ہاتھ کو تولیہ روامال (یا ٹشو ) پیپرسے صاف کرنا مکروہ جانتے تھے بلکہ طعام کے احرام کے باعث یا تو خود ہاتھ کو چُوس لیتے تھے یا کوئی بچہ برابر ہوتا تھا، اُس کو چُسا دیتے تھے۔

O	حضرت امیرالمومنین - سے منقول ہے کہ جس شخص کو یہ منظور ہو کہ اُسے کوئی کھانا نقصان نہ پہنچائے لازم ہے کہ جب تک معدہ صاف نہ ہو اور خوب بھوک نہ لگے۔ کچھ نہ کھایا کرے اور جب شروع ہو تو بسم اللہ پڑھ لے۔ کھانا خوب چبا کر کھائے اور تھوڑی سی بھوک نہ لگے۔ کچھ نہ کھایا کرے اور تھوڑی سی بھوک باقی رہنے پر ہاتھ کھانے سے کھینچ لے۔

O	بسند معتبر حضرت علی بن الحسین صلوٰۃ اللہ علیہا سے منقول ہے کہ کھانے کے متعلق بارہ اُمور ہیں جن کا جاننا ہر مسلمان کے لئے ضروری ہے۔ ان میں چار تو واجب ہیں اور چار سنتیں اور چار آداب۔

	واجبات یہ ہیں: اوّل اپنے مُنعْم کا پہچاننا۔ دوسرے یہ جاننا کہ تمام نعمتیں پروردگار کی طرف سے ہیں اور جو کچھ خدا عطا فرمائے۔ اُس پر راضی رہنا۔ تیسرے بسم اللہ کہنا، چوتھے خدا کا شکر ادا کرنا۔

	سنتیں یہ ہیں: اوّل کھانے سے پہلے ہاتھ دھونا۔ دوسرے بائیں طرف زیادہ زور دے کر بیٹھنا تیسرے جو کچھ کھانا کم از کم تین انگلیوں سے کھانا۔ چوتھے انگلیاں چاٹنا۔

	آداب یہ ہیں: اوّل جو کچھ کھانا اپنے ہی آگے سے کھانا۔ دوسرے چھوٹا لقمہ اٹھانا، تیسرے خوب چبانا۔ چوتھے لوگوں کے چہروں کی طرف کم دیکھنا۔

O	حدیث معتبر میں منقول ہے کہ حضرت امیرالمومنین - نے جناب امام حسن - سے فرمایا کہ آیا تم یہ چاہتے ہو کہ تمہیں ایسی چار خصلتیں تعلیم کروں جن کے بجا لانے سے طبیبوں کی طبابت سے تمہیں کوئی کام نہ پڑے۔ عرض کی یا امیرالمومنین ؑ ضرور، فرمایا:اوّل جب تک تم کو خوب بھوک نہ لگے۔ کھانا مت کھائو، دوسرے ابھی بھوک باقی ہو کہ کھانا چھوڑ دو، تیسرے چبانے کے وقت آہستہ آہستہ چبائو۔ چوتھے سونے سے پہلے بیت الخلاء ضرور ہو آئو۔

O	حضرت رسول خدا  ﷺ سے منقول ہے کہ جس وقت آنحضرؐت کھانا نوش فرماتھے ۔ کسی دوسرے کے سامنے سے کوئی چیز نہ اُٹھاتے تھے مہمانوں سے پہلے کھانے میں ہاتھ ڈالتے تھے ۔ انگوٹھے اور شہادت کی انگلی اور میانہ انگلی سے کھاتے تھے۔ کبھی کبھی چوتھی انگلی بھی مِلا لیتے تھے اور کبھی تمام انگلیوں سے بھی کھاتے تھے مگر دو ۲ انگلیوں سے کبھی نہیں۔ بلکہ یہ فرمایا کرتے تھے کہ دو انگلیوں سے شیطان کھاتا ہے ۔

(۴)


کھانا کھانے کے کچھ آدابْ

O	سُنّت ہے کہ جو چیز کھائے داہنے ہاتھ سے کھائے۔ کھانے کے وقت دو زانو بیٹھے کوئی چیز لیٹ کے نہ کھائے مگر بائیں ہاتھ پر زور دے کر بیٹھنے کا کچھ مضائقہ نہیں ہے۔ ہاں چار زانو ۱؎ بیٹھنا مکروہ ہے اور اگر پائون زانو پر رکھ کر بیٹھے تو اور بھی بدتر ہے۔ اکیلے اکیلے کوئی چیز کھانا مکروہ ہے۔ خدمت گاروں اور غلاموں کے ساتھ زمین پر بیٹھ کے کھانا کھانا سنّت ہے۔ یہ بات مشہور ہے کہ راستہ چلتے میں کچھ کھانا مکروہ ہے اور کھانے سے پہلے اور کھانے کے بعد ہاتھ دھونا مسنون ہے اور یہ سُنّت ہے کہ کھانے سے جو ہاتھ دھوئے جائیں وہ رومال سے خشک نہ کئے جائیں۔ ہاتھ دھونے کی ترتیب یہ ہے کہ کھانے سے پہلے اوّل تو صاحب خانہ ہاتھ دھوئے۔ اس کے بعد جو شخص اس کے داہنی جانب ہو۔ پھر اسی طرح یہ ترتیب انتہائے مجلس تک ہاتھ دھلائے جائیں۔

	اور کھانا کھانے کے بعد پہلے اس شخص کے ہاتھ دھلائے جائیں جو صاحب خانہ کے بائیں طرف ہو۔ اسی طرح ترتیب وار سب کے ہاتھ دُھلا کر آخر میں صاحب خانہ کے ہاتھ دھلائیں۔

	سنت ہے کہ سب کے ہاتھ ایک ہی طشت میں دھوئے جائیں اور پانی پھینک دیا جائے۔

	جس خوان میں شراب پی گئی ہو، اُس پر کوئی چیز رکھ کے کھانا حرام ہے۔

O	بعض علماء کا قول ہے کہ جس جگہ کوئی حرام چیز کھائی جائے یا کوئی فعلِ حرام کیا جائے۔ اُس جلسے میں کوئی چیز کھانا حرام ہے۔ یہاں تک کہ اُس گروہ کے دستر خوان پر بیٹھنا بھی حرام ہے جو مسلمانوں کی غیبت کرتے ہوں اور ان کی نسبت ارتکاب افعال حرام کا عیب لگاتے ہوں۔

	کھانے کے اوّل و آخر نمک کھانا سُنّت ہے۔

O	حدیث معتبر میں امام موسیٰ کاظم - سے منقول ہے کہ حضرت رسول اللہ ﷺ نے تین شخصوں پر لعنت کی ہے۔ اوّل اُس پر جو تنہا بیٹھ کے کھانا کھائے۔ دوم اُس پر جو تنہا سفر کرے۔ سوم اُس پر جو تنہا مکان میں سوئے۔

O	دوسری حدیث میں انہیں حضرت سے منقول ہے کہ جب کھانے میں چار صفتیں پائی جائیں تو اُس کے آداب کی تکمیل ہو جاتی ہے۔ اوّل مال حلال سے ہو۔ دوسرے کھانے والے زیادہ ہوں، تیسرے کھانے سے پہلے خدا کا نام لیا جائے۔ چوتھے کھانے کے بعدخدا کی تعریف کی جائے۔

O	حدیث صحیح اور معتبر میں منقول ہے کہ جس وقت امام رضا - کے سامنے دستر خوان بچھتا تھا۔ حضرت ایک خالی برتن طلب فرماتے تھے اور جتنے لذیذ کھانے ہوتے تھے۔ اُن سب میں سے تھوڑا تھوڑا اُس برتن میں ڈال کر یہ ارشاد فرماتے تھے کہ یہ مسکینوں اور فقیروں کو دے دو۔

O	معتبر حدیثوں میں حضرت امام جعفر صادق  - سے منقول ہے کہ حضرت یعقوب - اپنے فرزند کی مفارقت میں اس سبب سے مبتلا ہوئے کہ ایک دن انہوں نے ایک گوسفند ذبح کر کے اُس کے کباب بنائے تھے اور ایک مرد صالح روزہ دار ان کے پڑوس میں رہتا تھا اُس نے خوشبو تو اُس کی سونگھی مگر حضرت یعقوب - اس بات سے غافل ہو گئے کہ اُس کو کھانا کھلائیں، اُسی رات کو حضرت جبرئیل امین - آئے اور یہ خبر لائے کہ خدا کی طرف سے آپ کے اوپر بَلا آنے والی ہے۔ آپ تیار رہئے۔ چنانچہ اُسی شب کو حضرت یوسف - نے خواب دیکھا (اُس کا نتیجہ جو کچھ ہوا، اظہر من الشمس ہے) اس کے بعد حضرت یعقوب - نے حکم دیا تھا کہ چاشت کے وقت ان کے ملازم اور غلام تمام راستوں پر مکان کے تین تین میل کے فاصلے تک آوازیں لگایا کرتے تھے کہ جسے صبح کے کھانے کی ضرورت ہو وہ یعقوب ؑ کے دسترخوان پر آ جائے اسی طرح رات کو منادی کیا کرتے تھے۔

O	دوسری حدیث میں منقول ہے کہ جس وقت دسترخوان بچھے اُس وقت جو سائل آ جائے اُسے خالی نہ پھر جانے دو۔

O	بسندصحیح حضرت رسول اللہ ﷺ سے منقول ہے کہ جو شخص ایسے دستر خوان یا میز پر بیٹھے جس پر لوگ شراب پیتے ہوں، وہ ملعون ہے۔

O	دوسری صحیح حدیث میں آنحضرتؐ سے منقول ہے کہ جو شخص خدا اور روزِ قیامت پر ایمان رکھتا ہے اُسے لازم ہے کہ جس دسترخوان پر لوگ شراب پیتے ہوں، اُس پر رکھ کے یا اُس پر سے اُٹھا کر کوئی چیز نہ کھائے۔

O	فقہ الرضا - میں منقول ہے کہ جس دسترخوان کے بارے میں یہ گمان ہو کہ تمہارے چلے جانے کے بعد لوگ اس پر شراب پئیں گے۔ اُس پر بھی کھانا مت کھائو۔

O	کئی حدیثوں میں وارد ہوا ہے حالتِ جنابت میں کوئی چیز کھانا موجب فقرو فاقہ ہے بہت سی حدیثوں میں وارد ہوا ہے کہ حضرت رسولِ خدا ﷺ نے بائیں ہاتھ سے کھانا کھانے کو منع فرمایا ہے، سوائے اُس شخص کے جو حالتِ اضطرار میں ہو یا جس کے داہنے ہاتھ میں کوئی عارضہ ہو۔

O	بسندہائے معتبر حضرت امام جعفر صادق  - سے منقول ہے کہ جناب رسول اللہ ﷺ نے آخر تک دائیں یا بائیں پہلو پر تکیہ کر  کے کوئی چیز تناول نہیں فرمائی۔ بلکہ پروردگار کے لئے تواضع و فروتنی کو یہاں تک کام میں لاتے تھے کہ جو چیز آپؐ تناول فرماتے تھے مثل غلاموں کے بیٹھ کر کھاتے تھے۔

O	دوسری حدیث میں انھیں حضرتؐ سے منقول ہے کہ تکیہ کر کے یا لیٹ کر یا اوندھے پڑ کے کوئی چیز نہ کھانی چاہئے۔

O	حدیث حسن میں منقول ہے کہ ایک دن عباد بصری جو صوفیوں کے مشائخ اور اہلِ سُنّت کے علماء میں سے ہیں۔ حضرت امام جعفر صادق  - کی خدمت میں بیٹھے تھے اور حضرت اس طرح کھانا تناول فرما رہے تھے کہ بایاں ہاتھ زمین پر ٹکا ہوا تھا۔ عباد نے کہا آیا آپ نہیں جانتے کہ حضرت ؑ نے کھانے کے وقت ہاتھ پر سہارا دینے کو منع فرمایا ہے۔ حضرت نے ذرا کی ذرا ہاتھ اٹھا لیا اور پھر رکھ دیا۔ عباد نے پھر اُسی بات کا اعادہ کیا۔ جب تیسری مرتبہ کہا تو ارشاد فرمایا کہ واللہ حضرت رسول اللہ ﷺ نے اس طرح تکیہ کرنے کو ہرگز منع نہیں فرمایا۔

O	حدیِ مُوَثَّقْ میں منقول ہے کہ حضرت رسول اللہ ﷺ نے حضرت امیرالمومنین - سے فرمایا کہ یا علی ؑ کھانے سے پہلے نمک کھایا کرو کہ جو شخص کھانے کے اول و آخر نمک کھا لے گا خدائے تعالیٰ اُس سے ستّر قسم کی بلائیں دُور کرے گا جن میں ادنیٰ جُذام ہے۔

O	دوسری روایت میں وارد ہے کہ بہتّر قسم کی بلائوں سے نجات ملے گی جن میں دیوانگی جذام اور برص بھی شامل ہے، یہ روایت حسن ہے۔ ایک روایت میں یوں وارد ہے کہ نتھنے، کان اور پیٹ کے درد سے نجات ملے گی۔

O	معتبر حدیث میں حضرت امام محمد باقر  - سے مروی ہے کہ نمک میں ستّر امراض کے لیے شفا ہے۔ اگر لوگوں کو نمک کے تمام فوائد معلوم ہو جائیں تو وہ سوائے نمک کے اور چیزوں سے علاج ہی نہ کیا کریں یہ بھی فرمایا کہ حق تعالیٰ نے حضرت موسیٰ  - پر وحی بھیجی کہ تم اپنی قوم کو حکم دے دو کہ وہ کھانے کے اوّل و آخر نمک کھا لیا کریں اور اگر اس حکم کی تعمیل نہ ہو گی تو بلا میں گرفتار ہو جائیں گے اور اُس وقت انہیں لازم ہو گا کہ اپنے آپ کو ملامت کریں۔

O	دوسری روایت میں انہیں حضرت سے منقول ہے کہ حضرت رسول اللہ ﷺ کو حالتِ نماز میں بِچھّو نے کاٹا۔ آنحضرتؐ نے نعلین مُبارک اُتار کر اس کو مار ڈالا اور فارغ ہو کر یہ فرمایا : تجھ پر خدا کی لعنت ہو کہ تو نہ نیک کو چھوڑتا ہے نہ بد کو۔ دونوں کو یکساں آزار پہنچاتا ہے۔‘‘ پھر پسا ہوا نمک طلب کیا اور جس جگہ بِچّھو نے کاٹا تھا مَل دیا۔ اس کے بعد ارشاد فرمایا کہ اگر لوگوں کو نمک کے فائدے معلوم ہوں تو کسی دوائی کے محتاج نہ رہیں۔

O	ایک روایت میں وارد ہے کہ کھانے کی ابتدا میں سِرکہ کھانا بہتر ہے کیونکہ اس سے عقل تیز ہوتی ہے۔

O	دوسری روایت میں حضرت امام جعفر صادق  - سے منقول ہے کہ ہم نمک سے ابتداء کرتے ہیں اور سرکہ پر اختتا م۔

O	ایک اور روایت میں انہیں حضرت سے منقول ہے کہ جو شخص کھانے کے پہلے لقمے پر نمک چھڑک لیا کرے اُسے دولت مندی حاصل ہوتی ہے۔

O	حضرت امام جعفر صادق  - سے منقول ہے کہ سب ایک برتن میں ہاتھ دھوئو کہ تمہارے اخلاق نیک رہیں۔

O	ایک اور حدیث میں معتبر ذریعے سے انہیں حضرت ؑ سے منقول ہے کہ کھانے سے پہلے ہاتھ دھونے میں پہلے صاحبِ کانہ ہاتھ دھوئے تاکہ دوسروں کے ہاتھ دھونے اور کھانا کھانے میں دِقت نہ رہے جب کھانے سے فارغ ہوں تو ابتدا اُس شخص کی طرف سے کرنا چاہئے جو صاحبِ خانہ کے بائیں ہاتھ بیٹھا ہو۔ اور خود صاحبِ خانہ سب کے آخر میں دھوئے کیونکہ اُس کے لیے بھرتے ہاتھوں اتنی دیر صبر کرنا زیادہ بہتر اور مناسب ہے۔

O	حدیث حسن میں مزازم سے منقول ہے کہ میں نے حضرت امام موسیٰ کاظم - کو دیکھا کہ کھانے کے لیے جب ہاتھ دھوتے روامل (تولیہ ) سے خشک نہ فرماتے تھے۔ ہاں کھانے کے بعد ہاتھ دھوتے تو خشک کر لیتے تھے۔

O	حدیث معبتر میں حضرت امام جعفر صادق  - سے منقول ہے کہ کھانا کھانے سے پہلے ہاتھ دھویا کرو رومال سے مت پونچھو کیونکہ ہاتھ میں تری رہتی ہے کھانے میں برکت رہتی ہے۔ یہ بھی فرمایا کہ کھانے کے بعد ہاتھ دھو کر منہ پر مَل لینا چاہئے کہ اس سے چہرے کی چھائیاں دُور ہو جاتی ہیں اور روزی بڑھتی ہے۔

O	مفضل ابن عمر سے منقول ہے کہ میں نے حضرت امام جعفرصادق  - کی خدمت میں آنکھیں دُکھنے کی شکایت کی۔ حضرت نے فرمایا جب کھانے کے بعد ہاتھ دھو چکو تو گیلے گیلے ہاتھ بھوئوں اور پپوٹوں پر پھیر لیا کرو اور تین مرتبہ یہ پڑھا کرو:

اَلْحَمْدُ لِلّٰہِ الْمُحْسِنِ الْمُجْمِلِ الْمُنْعِمِ الْمُفَضِّلْ

ترجمہ: تعریف اس اللہ کے لیے جو نیکی کرنے والا ہے۔ خوبصورت بنانے والا اور مفضل کو انعام دینے والا ہے۔

O	مفضل کا بیان ہے کہ جب سے میں نے اس حدیث پر عمل کیا پھر کبھی میری آنکھیں نہ دُکھیں۔

O	جناب امام رضا - سے منقول ہے کہ جب حضرت رسول اللہ ﷺ کھانے کے بعد دستِ مبارک دھوتے تھے تو کلّیاں بھی کر لیا کرتے تھے۔

O	جناب امام جعفر صادق  - نے فرمایا ہے کہ اشنان ۱؎ میں (جس سے ہاتھ دھوتے ہیں) ناگرموتھ ملایا کرو کہ اس سے منہ میں خوشبو بھی پیدا ہوتی ہے اور جسمانی قوّت بھی بڑھتی ہے۔

O	منقول ہے کہ جناب امام رضا - جب اُشنان سے ہاتھ نہ دھوتے تھے تو تھوڑی سی مُنہ میں ڈال کر چبا کر تھوک دیا کرتے تھے۔

O	منقول ہے کہ حضرت امام تقی  - صبح کا کھانا تناول فرما کر ہاتھ دھوتے تھے تو ہاتھوں کو رومال سے خشک کرنے سے پہلے سَر اور منہ پر پھیر لیتے تھے اور یہ دعا پڑھا کرتے تھے:

اَللّٰھُمَّ اجْعَلْنِیْ مِمَّنْ لَّایَرْھَقُ وُجُوْھَھُمْ تَتَرٌوَّلَاذِلَّۃٌ

ترجمہ:	یا اللہ مجھے ان لوگوں میں شمار فرمائیو جن کے چہرے خوف اور ذلت سے بھیانک نہ ہوں۔

O	دوسری روایت میں حضرت رسولِ مقبول ﷺ سے منقول ہے کہ جب تم کھانا کھانے کے بعد ہاتھ دھو چکو تو رومال سے پونچھنے سے پہلے منہ اور آنکھوں پر پھیر لیا کرو اور یہ دعا پڑھا کرو:

اَللّٰھُمَّ اِنِّیْ اَسْٔلُکَ الزِّیْنَۃَ وَالْمُجَبَّۃَوَاَعُوْذُبِکَ مِنَ الْمَقْتِ وَالْبُغْضَۃِ

ترجمہ:	یا اللہ میں تجھ سے زینت اور محبت کا خواستگار ہوں اور بغض دیکھنے سے تیری مانگتا ہوں۔

O	حضرت امام رضا - سے منقول ہے کہ جس شخص کے ہاتھ پاک ہوں وہ بغیر ہاتھ دھوئے کھانا کھا لے تو کچھ حرج نہیں ہے۔

O	فضل بن یونس سے منقول ہے کہ حضرت امام موسیٰ کاظم - میرے مکان پر تشریف لائے۔ جب کھانا آیا تو میں ایک رومال اس غرض سے لایا کہ حضرت کے دامنوں پر ڈال دیا جائے آپؑ نے قبول نہ فرمایا بلکہ یہ ارشاد کیا کہ یہ غیر قوموں کا طریقہ ہے۔

O	حضرت امام جعفر صادق  - سے منقول ہے کہ کھانے کے بعد جب ہاتھ دھویا کرو تو گیلے گیلے ہاتھ پپوٹوں پر پھیر لیا کرو کہ آنکھوں کی بیماریوں سے امان ملے۔

O	دوسری روایت میں منقول ہے کہ جب حضرت رسول اللہ ﷺ کھانے کے بعد ہاتھ دھوتے تو بھوئوں پر پھیر لیا کرتے تھے اور یہ دعا پڑھا کرتے تھے:

اَلْحَمْدُ لِلّٰہِ الَّذِیْ ھَدَانَا وَاَطَعْنَا وَسَقَا نَا وَکُلَّ بَلَاَئٍ صَالِحٍ اَوْلَانَا

ترجمہ:	سب قسم کی تعریف اس اللہ کے لیے جس نے ہمیں ہدایت کی کھانا کھلایا پانی اور ہر نیک آزمائش سے ہمیں آزمایا۔

O	بسند معتبر حضرت امیرالمومنین صلوٰۃ اللہ علیہ سے منقول ہے کہ جس وقت کھانا کھانے بیٹھو تو غلاموں کی طرح دو زانو بیٹھو۔ ایک پائوں دوسرے پائوں پر مت رکھو۔ اور چار زانو مت  بیٹھو کیونکہ اس بیٹھک اور اس طرح بیٹھنے والے کو خدائے تعالیٰ دشمن رکھتا ہے۔

	 اس حدیث سے ظاہر ہوتا ہے کہ جس چار زانو بیٹھنے کو منع کیا گیا ہے وہ جبّاروں اور متکبروں کا طریقہ ہے کہ وہ ایک پائوں کو دوسرے زانو پر رکھ کے بیٹھتے ہیں۔

O	حدیث میں منقول ہے کہ جب حضرت رسول مقبول ﷺ کھانا کھانے بیٹھتے تھے تو اپنے ہی سامنے سے کھانا کھاتے تھے اور جس طرح تشہد میں بیٹھتے ہیں۔ اسی طرح بیٹھتے تھے۔ داہنا زانو بائیں زانو پر ہوتا تھا اور داہنے پائوں کی پشت بائیں پائوں کے پیٹ سے ملی ہوتی تھی۔ اور یہ ارشاد فرمایا کرتے تھے کہ میں بندہ ہوں۔ بندوں ہی کی طرح کھانا کھاتا ہوں اور بندوں ہی میں بیٹھتا ہوں۔

O	حضرت صادق  - سے منقول ہے کہ جس حال میں داہنا ہاتھ کام دیتا ہو۔ بائیں ہاتھ سے کھانا پینا یا کسی چیز کا اٹھانا مکروہ ہے۔

O	حدیث معتبر میں حضرت امیرالمومنین - سے منقول ہے کہ راستہ چلنے میں کسی چیز کے کھانے کا کچھ حرج نہیں ہے۔

O	دوسری حدیث میں فرمایا کہ ایک دن جناب رسولِ خدا ﷺ نماز صبح سے پہلے دولت سرا سے باہر تشریف لائے دستِ مبارک میں روٹی کا ٹکڑا دودھ میں بھیگا ہوا تھا۔ اُسے تناول فرماتے جاتے تھے اور جانماز کی طرف تشریف لاتے تھے اور حضرت بلال ؓ اقامت کہہ رہے تھے (جب اقامت ختم ہوئی) آنحضرتؐ نے نماز پڑھائی۔

O	حدیث معتبر میں حضرت امام جعفر صادق  - سے منقول ہے کہ مجبوری کے علاوہ راستہ چلنے میں کوئی چیز مت کھائو۔

O	بہت سی معتبر حدیثوں میںحضرت امیرالمومنین - اور حضرات آئمہ طاہرین ؑ سے منقول ہے کہ جو شخص یہ چاہے کہ اُس کے گھر میں برکت زیادہ ہو تو کھانے سے پہلے ہاتھ ضرور دھوئے۔ یہ بھی فرمایا کہ کھانے سے پہلے اور کھانے کے بعد ہاتھ دھونا افلاس کو دُور کرتا ہے بدن کے بہت سے دردوں کو ختم کر دیتا ہے۔

O	دوسری حدیث میں حضرت صادق ؑ سے منقول ہے کہ میں ایک دن سفّاح کے دربار میں (جو خلفائے بنی عباس سے تھا) ایسے وقت پہنچا کہ دستر خوان بچھ چکا تھا اُس نے میرا ہاتھ پکڑ کر اپنی طرف اس طرح کھینچا کہ میرا پائوں دستر خوان پر پڑ گیا۔ مجھے اتنا صدمہ ہوا کہ خدا ہی خوب جانتا ہے کیونکہ یہ کفرانِ نعمت ہے۔

O	ایک اور روایت میں انہیں حضرتؑ سے منقول ہے کہ دسترخوان پر زیادہ بیٹھو کیونکہ جتنا وقت دسترخوان پر بیٹھنے میں صرف ہو گا وہ تمہاری عمر میں محسوب نہ ہو گا۔

O	حدیث معتبر میں یاسر خادم حضرت امام رضا - سے منقول ہے کہ جب وہ حضرت دستر خوان پر بیٹھتے تھے تو کسی چھوٹے بڑے کو نہ چھوڑتے تھے حتیٰ کہ غلاموں اور خدمتگاروں کو بھی دسترخوان پر بٹھا لیتے تھے۔

O	ابراہیم ابن عباس سے مروی ہے کہ وہ حضرت جب خلوت میں ہوتے اور دستر خوان بچھتا تو اپنے غلاموں ، دربانوں اور خدمتگاروں کو بھی ساتھ بٹھا لیتے تھے۔

O	حضرت رسول اللہ صلی اللہ علیہ سے منقول ہے کہ جس وقت کھانا کھائو موزے اور جوتے پائوں سے نکال لیا کرو کہ یہ بہترین سُنّت ہے اور تمہارے پائوں کے لئے موجبِ راحت۔

O	معتبر حدیثوں میں وارد ہے کہ انسان اور حیوان میں ایک امتیاز یہ بھی ہے کہ انسان جو چیز کھاتا ہے ہاتھ سے کھاتا ہے پس تمہیں ہاتھ سے کھانا چاہئے۔

O	معتبر سندوں سے منقول ہے کہ جب حضرت رسولِ خدا ﷺ کسی جماعت کے ساتھ کھانا کھاتے تھے تو مہمانوں کو حکم ہوتا تھا کہ سب سے پہلے کھانا شروع کریں اور سب کے بعد ختم کریں تاکہ وہ ہر چیز اوروں سے زیادہ کھائیں۔

O	منقول ہے کہ حضرت رسولِ خدا ﷺ خوان پر سے کوئی چیز نہ کھاتے تھے۔ بلکہ دسترخوان پر کھاتے تھے۔

	اُس زمانے کے حالات تحقیق کرنے سے معلوم ہوتا ہے کہ خوانوں کے نیچے اونچے اونچے پائے لگے ہوتے تھے اور جو لوگ کوان پر کھانا کھاتے تھے اُن کی نیت میں یہ تکبر ہوتا تھا کہ کھانے کے لیے جھکنا نہ پڑے اب یہ روایات کہاں تک صحیح ہیں اس کا علم خدا کو ہی ہے۔

O	حدیث موثق میں سماعہ ابن مہران سے منقول ہے کہ میں نے حضرت صادق  - سے دریافت کیا کہ اگر نماز کا وقت بھی آ جائے اور کھانے کا بھی تو ابتدا کس سے کرنا چاہئے۔ فرمایا اگر نماز کا اوّل وقت ہے تو پہلے کھانا کھالو۔ اور اگر اوّل وقت کا کچھ حصّہ گزر گیا ہے اور اس بات کا خوف ہے کہ کھانا کھاتے کھاتے فضیلت کا وقت نکل جائے گا تو پہلے نماز پڑھ لو۔

(۵)


کھانے کے وقت کی دعائیں

O	حضرت رسول اللہ ﷺ سے منقول ہے کہ جس وقت کھانے کا خوان لا کر رکھتے ہیں تو چار ہزار فرشتے اس خوان کو آ کر گھیر لیتے ہیں۔ اگر کھانے والے بسم اللہ کہہ لیں تو فرشتے کہتے ہیں خدا تم پر رحمت نازل کرے اور تمہارے کھانے میں برکت دے اور شیطان سے کہتے ہیں کہ ’’اے فاسق دُور ہو تُو ان پر تسلّط نہیں پا سکتا۔‘‘ اسی طرح کھانے کے بعد اگر الحمد للہ کہہ لیں تو فرشتے کہتے ہیں کہ یہ لوگ شاکرین میں داخل ہیں کہ خدا نے ان کو نعمت دی اور انہوں نے اس کا شکریہ ادا کیا۔ اگر کھانے کے ساتھ بسم اللہ نہ کہیں تو فرشتے شیطان سے کہتے ہیں۔ ’’اے فاسق آ تُو بھی ان کے ساتھ کھانے میں شریک ہو۔‘‘ اگر دسترخوان اٹھایا گیا اور انہوں نے الحمد للہ نہ کہی تو فرشتے کہتے کہ یہ لوگ کفرانِ نعمت کرنے والے ہیں کہ خدا نے ان کو نعمت دی اور یہ اُسے بھول گئے۔

O	حدیث معتبر میں حضرت عبداللہ سے منقول ہے کہ جب دسترخوان بچھایا جائے تو بسم اللہ کہو اور جب کھانا شروع کرو تو یہ کہو: بِسْمِ اللّٰہِ عَلٰی اَوَّلِہٖ وَاٰخِرِہٖ (میں اول سے آخر تک ہر لقمہ اللہ کے نام سے لیتا ہوں) اور جب دسترخوان اٹھایا جائے تو کہو الحمد اللہ۔

O	حضرت امیرالمومنین - سے منقول ہے کہ جو شخص کسی کھانے کی ابتداء میں خدا کا نام لے اور بعد میں اُس کی تعریف کرے تو اُس کھانے کے متعلق اُس سے کچھ سوال نہ کیا جائے گا۔

O	بسند حسن صادق  - سے منقول ہے کہ جو مسلمان کھانا کھائے اور لقمہ اٹھاتے وقت یہ الفاظ کہے:

بِسْمِ اللّٰہِ وَالْحَمْدُ لِلّٰہِ رَبَّ الْعٰلَمِیْنَ

ترجمہ:	اللہ کے نام سے شروع کرتا ہوں اور سب طرح کی تعریف اللہ ہی کے لیے ہے جو تمام عالم کا پروردگار ہے۔

تو لقمہ اُس کے منہ میں پہنچنے سے پہلے خدائے تعالیٰ اُس کے گناہوں کو بخش دے گا۔

O	دوسری حدیث میں منقول ہے کہ حضرت رسول ﷺ کے سامنے جب دسترخوان بچھایا جاتا تھا تو آپ یہ دعا پڑھتے تھے:

سُبْحَانَکَ اَللّٰھُمَّ مَاتُبْلِیْنَا سُبْحَانَکَ مَااَکْثَرَمَا تُعْطِیْنَا سُبْحَانَکَ مَا اَکْثَرَ مَاتْعَافِیْنَا اَللّٰھُمَّ وَسِّعْ عَلَیْنَا وَعَلٰی فُقَرَائِ الْمُؤمِنِیْنَ وَالْمُؤمِنَاتِ وَالْمُسْلِمِیْنَ وَالْمُسْلِمَاتِ

ترجمہ:	یا اللہ تو پاک و پاکیزہ ہے کتنی عمدہ آسائش سے تو نے ہمیں آزمایا ہے۔ کتنی بے شمار نعمتیں تو نے ہمیں عطا کی ہیں۔ کتنی خطائیں اور گناہ تو ہمارے معاف فرماتا ہے یا اللہ ہم پر اور تنگدست مومنین و مومنات اور مسلمین و مسلمات پر روزی فراخ فرما۔

O	دوسری روایت میں منقول ہے کہ جب حضرت امام زین العابدین - کے سامنے کھانا چُنا جاتا تو حضرت یہ دعا پڑھتے :

اَللّٰھُمَّ ھٰذَا امِنْکَ وَمِنْ فَضْلِکَ وَعَطَائِکَ فَبَارِکْ لَنَا فِیْہِ وَسَوِّ غْنَا ہٗ وَارْزُقْنَا خَلْفَنَا اِذا اَکَلْنَاہُ وَرُبَّ مُحْتَاجٍ اِلَیْہِ رَزَقْتَ فَاَحْسَنْتَ اَللّٰھُمَّ اجْعَلْنَا مِنَ الشَّاکِرِیْنَ

ترجمہ:	یا اللہ یہ کھانا تیری طرف سے تیرا فضل اور تیرا عطیہ ہے تو ہمیں اس میں برکت دے اور اسے ہمارے لیے گوارا کر اور جب ہم اسے کھا چکیں تو ہمیں بعد اس کے اور عطا فرما۔ یا اللہ رزق کے کتنے محتاج ہیں جن کو تو رزق عنایت فرماتا ہے۔ اور عمدہ ترین رزق دیتا ہے یا اللہ میرا شمار بھی شکر کرنے والوں میں کیجئو۔ 

اور جب دستر خوان اٹھایا جاتا تو یہ دعا پڑھتے:

اَلْحَمْدُ لِلّٰہِ الَّذِیْ جَمَلَنَا فِی الْبَرِّ وَالْبَحْرِ وَ رَزَقَنَا مِنَ الطَّیِّبَاتِ وَفَضَّلَنَا عَلٰی کَثِیْرٍ مِّنْ خَلْقِہٖ مِمَّنْ خَلَقَ تَفْضِٖیْلاً 

ترجمہ:	ہر قسم کی تعریف اس اللہ کے لیے ہے جو خشکی و تری میں ہماری سواری عنایت فرماتا ہے۔ اور عمدہ عمدہ چیزیں ہمیں بطور رزق کے عنایت کرتا ہے اور جو مخلوق اُس نے پیدا کی ہے اُن میں سے اکثر پر ہمیں بہت بڑی فضیلت دی ہے۔

O	حضرت امام جعفر صادق  - سے منقول ہے کہ جب کھانا شروع کر و خدا کا نام لو اور جب فارغ ہو تو کہو:

اَلْحَمْدُ لِلّٰہِ یُطْعِمُ وَلَاُیْطعَمُ

ترجمہ:	سب تعریف اس اللہ کے لئے ہے جو اوروں کو کھلاتا ہے اور خود نہیں کھاتا۔

O	دوسری حدیث میں منقول ہے کہ جب دستر خوان اٹھایا جاتا تو حضرت رسول اللہ ﷺ یہ دعا پڑھا کرتے تھے:

اَللّٰھُمَّ اَکَِْرْتَ وَاَطْیَبْتَ وَبَارَکْتَ فَاَشْبَعْتَ وَاَرْوَیْتَ اَلْحَمْدُ لِلّٰہِ الَّذِیْ یُطْعِمُ وَلَایُطْعَمُ

ترجمہ:	یا اللہ تو نے بہت سی نعمتیں دیں اور عمدہ دیں پھر اس میں برکت عنائت فرمائی کہ ہمیں سیرو سیراب کر دیا۔ سب تعریف اس اللہ کے لیے ہے جو اوروں کو کھلاتا ہے اور خود نہیں کھاتا۔

O	حدیث حسن میں حضرت امام جعفر صادق  - سے منقول ہے یہ میرے والد ماجد کھانے کے بعد یہ دعا پڑھتے تھے:

اَلْحمْدُ لِلّٰہِ الَّذِیْ اَشْبَعَنَافِیْ جَآئِعِیْنَ وَسَعَّاناَ فِیْ ظَمَانِیْنَ وَاَوَانَافِیْ ضَآئِعِیْنَ وَجَمَلَنَا فِیْ وَاجِلِیْنَ وَاٰمَنَنَا فِیْ خَآئِفِیْنَ وَاَخْدَ مَنَا فِیْ عَامِّیْنَ

ترجمہ:	خدا کا بہت بہت شکر کرتا ہوں جس نے بھوکوں میں ہمیں سیر کیا اور پیاسوں میں سیراب بربادوں میں ہم کو پناہ دی۔ اور پیادوں میں ہم کو سوار کیا۔ ڈرانے والوں میں ہم کو بے خوف کیا اور عوام میں ہم کو خدمت کے لیے خادم دیا۔

O	حدیث صحیح میں زرارہ  × سے منقول ہے کہ میںحضرت امام جعفر صادق  - کے سامنے کھانا کھایا کرتا تھا۔ حضرت اکثر فرماتے تھے:

اَلْحَمْدُ لِلّٰہِ الَّذِیْ جَعَلَنِیْ اَشْتَھِہٖ

ترجمہ:	خدا کا شکر ہے جس نے مجھے اس کھانے کی خواہش دی۔

O	حدیث معتبر میں انہیں حضرت سے منقول ہے کہ ایک دن جناب امیرالمومنین - نے فرمایا کہ جو کوئی بسم اللہ کہہ کر کھانا کھائے میں اس بات کا ضامن ہوں کہ اس کھانے سے اسے تکلیف نہ پہنچے گی۔ ابن کوّا نے حضرت سے عرض کیا کہ رات ہی کو میں نے کھانا کھایا تھا اور بسم اللہ کہی تھی پھر بھی تکلیف پہنچی۔ حضرت نے فرمایا اے حمق معلوم ہوتا ہے کہ تو نے کئی قسم کا کھانا کھایا ہے۔ کسی پر بسم اللہ کہی اور کسی پر نہ کہی۔

O	حدیث صحیح میں منقول ہے کہ ایک شخص نے حضرت صادق  - سے عرض کی کہ مجھ کو فلاں کھانے سے تکلیف پہنچی ہے ۔ حضرت نے فرمایا شاید تو بسم اللہ نہیں کہتا۔ عرض کی کہتا ہوں اور پھر بھی تکلیف اٹھاتا ہوں۔ حضرت نے فرمایا جب تو کھانا کھاتا ہے باتیں کرتا ہے پھر بھی بسم اللہ کہہ لیتا ہے اُس نے عرض کیا نہیں۔ فرمایا تکلیف پہنچنے کا یہی باعث ہے اب جب تو باتوں سے فارغ ہو ا کرے تو پھر کھانے کا ارادہ کرے تو پھر بسم اللہ کہہ لیا کر۔

O	دوسری صحیح روایت میں انہیں حضرت سے منقول ہے کہ اگر چند برتن کھانے کے ہوں تو ہر برتن پر بسم اللہ کہا کرو۔ راوی نے عرض کیا اگر بھول جائوں توکیا کروں؟ فرمایا پڑھ لیا کر: بِسْمِ اللّٰہِ عَلٰی اَوَّلِہٖ وَاٰخِرِہٖ (میں اس کھانے سے پہلے اور پیچھے بسم اللہ کہتا ہوں۔)

O	دوسری معتبر روایت میں منقول ہے کہ وہ حضرت کھانے کے بعد یہ دعا پڑھتے تھے:

اَللّٰھُمَّ ھٰذَا مِنْکَ وَبِمُحَمَّدِ رَسُوْلِکَ صَلَّی اللّٰہُ عَلَیْہِ وَاٰلِہٖ اَللّٰھُمَّ لَکَ الْحَمْدُ صَلِّ عَلٰی مُحَمَّدٍ وَّاٰل مُحَمَّدٍ

ترجمہ:	اے پروردگار یہ کھانا تیرے رسول ؐ کی بدولت ہے اُن پر اور ان کی آل پر رحمت ہو۔ یا اللہ تیرا بہت بہت شکر ہے محمد ؐ و آلِ محمدؐ پر رحمت نازل فرما۔

O	حضرت امیرالمومنین صلوٰۃ اللہ علیہ سے منقول ہے کہ خدا کو کھانا کھانے میں یاد کرو اور زیادہ باتیں مت کرو۔ کیونکہ یہ نعمت خدا کا عطیہ ہے اور تم پر واجب ہے کہ نعمت صرف کرنے کے وقت خدائے تعالیٰ کو شکر و حمد کے ساتھ یاد کرو۔

O	حدیث معتبر میں حضرت صادق  - سے منقول ہے کہ جب فرشتے حضرت ابراہیم - کے پاس آئے اور وہ حضرات اُن کے لیے بچھڑے کے کبا ب لائے اور اُن سے فرمایا کھائو۔ انہوں نے فرمایا اِن کی قیمت یہ ہے کھانے سے پہلے بسم اللہ کہہ لو اور آخر میں الحمدللہ۔ حضرت جبرئیل ؑ نے باقی تین فرشتوںکی طرف خطاب کر کے فرمایا: آیا مناسب ہے یا نہیں کہ ایسے بندے کو خدا اپنا خلیل مقرر کرے۔

O	بسند معتبر حضرت رسول اللہ ﷺ سے منقول ہے کہ کھانا کھانے والا جو شکر کرے وہ اُس روزہ سے بہتر ہے جو چپکا رہے۔

O	دوسری حدیث میں منقول ہے کہ حضرت صادق  - نے شماعہ نے فرمایا کہ اے شماعہ کھانا کھا تو خدا کی حمد کر اور اگر چپکا رہنا ہو تو نہ کھایا کر۔

O	بسند صحیح منقول ہے کہ حضرت علی بن الحسین ٭ بعد کھانے کے یہ دعا پڑھتے تھے:

اَلْحَمْدُ لِلّٰہِ الَّذِیْ اَطْعَمَنَا وَسَقَانَا وَکَفَانَا اَیَّدَنَا وَاٰدَانَا وَاَتْعَمَ عَلَیْنَا وَ اَفْضَلَ اَلْحَمْدُ لِلّٰہِ الَّذِیْ یُطْعِمُ وَلَایُطْعَمُ

ترجمہ:	خدا کا بہت شکر ہے جس نے ہمیں کھانا دیا۔ سیراب کیا۔ اور وں کی مدد سے بے نیاز کیا۔ ہماری امداد کی ہمیں پناہ دی اور ہم پر نعمت و فضیلت نازل کی۔ غذا کا بہت بہت شکر ہے جو بندوں کو کھانا کھلاتا ہے اور خود نہیں کھانا۔

O	حدیث معتبر میں حضرت امیرالمومنین - سے منقول ہے کہ مجھے کبھی شکم پُری کی تکلیف نہیں پہنچی کیونکہ کبھی ایک لقمہ بھی منہ تک نہ لے گیا کہ اُس پر خدا کا نام نہ لیا ہو۔

O	دوسری معتبر حدیث میں انہیں حضرت سے منقول ہے کہ جو شخص کھانے کے وقت یہ کلمات پڑھ لے گا میں ضامن ہوں کہ کوئی کھانا تکلیف نہ پہنچائے گا:

اَللّٰھُمَّ اِنِّیْ اَسْٔلُکَ بِاِسْمِکَ خَیْرَ الْاَسْمَآئِ اَلْاَرْضِ وَالسَّمآئِ الرَّحْمٰنِ الرَّحِیْمِ الَّذِیْ لَایَضُرُّ مَعَہٗ وَائٌ

ترجمہ:	یا اللہ میں تجھ سے سوال کرتا ہوں تیرے اسم کا واسطہ دے کر جو سب اسماء سے بہتر ہے جن سے زمین اور آسمان پُر ہیں۔ تو رحمن ہے۔ رحیم ہے۔ اور تیرے نام کے ساتھ کوئی درد ضرر نہیں کر سکتا۔

O	دوسری روایت میں منقول ہے کہ ایک شخص نے حضرت صادق  - سے ضعف معدہ کی شکایت کی۔ حضرت نے فرمایا تو کھانے کے بعد پیٹ پر ہاتھ پھیر کر یہ پڑھا کر:

اَللّٰھُمَّ ھَنِّلْنِیْہِ اَللّٰھُمَّ سَوِّ غْنِیْہِ اَللّٰھُمَّ اَمْرِئنِیْہِ

ترجمہ:	یا اللہ مجھے یہ کھانا گوارا کر اور رچا پچا ۔

O	حدیث میں انہیں حضرت سے منقول ہے کہ جب دستر خوان بچھا ہو تو اگر حاضرین دسترخوان میں سے ایک بھی بسم اللہ کہہ لے تو سب کی طرف سے کافی ہو گی۔

(۶)


کھانے کے بعد کے آدابْ

O	حدیث معتبر میں حضرت امام رضا -سے منقول ہے کہ جس وقت تم کوئی چیز کھائو فوراً چت لیٹ جائو اور داہان پائوں بائیں پائوں پر رکھ لو۔

O	حدیث معتبر میں امیرالمومنین - سے روایت ہے کہ دسترخوان میں سے جو کچھ زمین پر گرے اُسے کھا لو کہ اُس کا کھانا بحکم خدا ہر درد سے شفا بخشتا ہے بالخصوص اُس شخص کو جو اُس کے ذریعے سے طالب شفا ہو۔

O	دوسری حدیث میں منقول ہے کہ کسی نے حضرت امام جعفر صادق  - سے پیٹ کے درد کی شکایت کی۔ ارشاد فرمایا جو کچھ دسترخوان پر گرے اُس کا کھانا اپنے اوپر لازم کرلے۔

O	ایک اور حدیث میں معاویہ ابن وہب کہتا ہے کہ ہم اُن حضرت کے ساتھ کھانا کھا رہے تھے جس وقت دسترخوان اُٹھایا گیا جو کچھ اُس میں سے گِر پڑا تھا حضرت نے تناول فرمایا پھر فرمایا کہ اُن ریزوں کے کھانے سے افلاس دُور ہوتا ہے اور اولاد زیادہ ہوتی ہے۔

O	حضرت رسول اللہ ﷺ سے منقول ہے کہ اگر کسی شخص کو روٹی کا ٹکڑا پڑا ہوا ملے اور وہ اُسے اُٹھاکر کھا لے تو اُس کے نامۂ اعمال میں ایک نیکی لکھی جائے گی۔ اور جس شخص کو ایک روٹی کا ٹکڑا امیلی یا نجس زمین پر پڑا ہوا ملے وہ اُسے اٹھا کر دھوئے اور پاک کر کے کھا لے تو اُس کے نامۂ اعمال میں ستّر ۷۰ نیکیاں لکھی جائیں گی۔

O	ایک معتبر حدیث میں منقول ہے کہ ایک روزحضرت رسول اللہ ﷺ بی بی عائشہ کے گھر تشریف لائے اور روٹی کا ایک ٹکڑا زمین پر پڑا دیکھا آپؐ نے اُسے اُٹھا کر تناول فرما لیا۔ اور یہ ارشاد کیا کہ اے عائشہ خدا نے جو نعمت تجھے عطا کی ہے اُس کی قدر کر کیونکہ خدا کی نعمت جس گروہ سے سلب کر لی جاتی ہے پھر اُسے نہیں ملتی۔

O	حدیث صحیح میں حضرت امام رضا - سے منقول ہے کہ جو شخص گھر میں کھانا کھائے اور اُس کھانے میں سے کچھ ریزے گر پڑیں تو لازم ہے اُنہیں چُن کر اٹھالے اور اگر جنگل میں کھانا کھائے تو گرے پڑے ریزے پرندوں اور جانوروں کے لیے چھوڑ دے۔

O	حضرت امام محمد تقی  - سے منقول ہے کہ اگر کوئی شخص صحرا میں ہواور اُس کے دسترخوان پر سے بھیڑ کی ایک ران بھی گر پڑے تو اُسے نہ اُٹھائے۔

O	عبداللہ راجانی سے منقول ہے کہ میں حضرت امام جعفر صادق  - کی خدمت میں حاضر ہوا۔ میں نے دیکھا کہ کھانے کے بعد جتنی جگہ میں دسترخوان بِچھا تھا وہاں وہ حضرت پھرتے ہیں اور جو کچھ زمین پر گِر گیا ہے اُس کو اُٹھاتے جاتے ہیں حتیٰ کہ تِل وغیرہ بھی۔ میں نے عرض کیا قربان جائوں آپ ان کو بھی چُنتے ہیں؟ فرمایا ہاں یہ انسان کی روزی ہے اسے دوسرے کے لئے نہ چھوڑنا چاہئے کیونکہ ان ریزوں کے کھانے سے ہر درد کو شفا ہوتی ہے۔

O	دوسری حدیث میں منقول ہے کہ دسترخوان کے جھڑن کا کھانا افلاس کو دُور کرتا ہے کھانے والے کی ذات سے اور اُس نسل سے بھی ساتویں پُشت تک۔

O	ایک اور روایت میں منقول ہے کہ جو شخص دسترخوان کے ریزے کھائے گا خدا اس کو دیوانگی ۔ جذام۔ سفید داغ اور یرقان سے محفوظ رکھے گا۔

O	دوسری حدیث میں منقول ہے کہ جو شخص خُرما یا روٹی کا ٹکڑا زمین پر پڑا ہوا دیکھے اور اُسے پاک کر کے کھا لے تو ابھی پیٹ میں نہ پہنچنے پائے گا کہ بہشت اُس کے لئے واجب ہو جائے گی۔

O	بسند ہائے معتبر حضرت رسول اللہ ﷺ سے منقول ہے کہ دسترخوان کی جھڑن اور ریزے حُورالعین کا مہر ہے۔

O	بسند معتبر منقول ہے کہ ایک دن حضرت امام حسین - نے ایک کیچڑ والی جگہ پر روٹی کا ایک ٹکڑا پڑا ہوا دیکھا۔ اُسے اُٹھا لیا اور اپنے غلاموں میں سے ایک کے حوالے کیا اور یہ ارشاد فرمایا کہ جب میں واپس آئوں تو یہ مجھ کو پاک و صاف کر کے دینا۔ جب حضرت واپس آئے فرمایا وہ روٹی کا ٹکڑا کہاں ہے؟ اُس نے عرض کی میں نے کھا لیا۔ فرمایا جا میں نے تجھے خدا کی راہ میں آزاد کیا۔ کسی شخص نے اُس غلام کے آزاد کرنے کا سبب دریافت کیا۔ ارشاد فرمایا کہ میں نے اپنے جدِ امجد جناب رسولِ خدا ﷺ سے سُنا ہے کہ جو شخص روٹی کا ٹکڑا پڑا پائے اور اُسے دھو کر اور پاک کر کے کھا لے وہ اُس کے معدے میں نہ پہنچنے پائے گا کہ خدائے تعالیٰ اُسے آتشِ جہنم سے آزاد کرے گا۔ اور میں یہ نہیں چاہتا ہوں کہ جسے خدا نے آزاد کر دیا ہو اُسے اپنی غلامی میں رکھوں۔

O	حدیث صحیح میں حضرت امام جعفر صادق  - سے منقول ہے کہ مومن کا جھوٹا کھانا یا پانی پینا ستّر بیماریوں کی دوا ہے۔

O	دوسری حدیث میں منقول ہے کہ اُنھیں حضرت نے فرمایا کہ میں کھانے کے بعد اپنی انگلیاں یہاں تک چاٹتا ہوں کہ میرا خادم یہ گمان کرتا ہے کہ حرص کی وجہ سے چاٹ رہے ہیں حالانکہ ایسا نہیں ہوتا۔

O	حق تعالیٰ نے نہر ثرثار کے باشندوں کو اس قدر نعمت عطا فرمائی تھی کہ گیہوں کی سوجی تیار کر کے اُس کی روٹیاں پکاتے تھے اور اُن روٹیوں سے استنجا کرتے اور اپنے بچوں کا پاخانہ پونچھتے تھے اوراُن کو ایک جگہ ڈالتے جاتے تھے یہاں تک کہ ایک پہاڑ ہو گیا۔ ایک دن اتفاق سے کسی مردِ نیک کا گذر ہوا اُس نے ایک عورت کو روٹی سے اپنے بچے کی نجاست پاک کرتے ہوئے دیکھا اور یہ کہا کہ خداسے ڈرو اور جونعمت خدا نے دی اُسے دیدہ و دانستہ ضائع مت کرو۔، اُس عورت نے جواب دیا کہ تُو ہمیں قحط سے ڈراتا ہے جب تک ہماری یہ نہر جاری ہے ہمیں قحط کی کچھ پرواہ نہیں۔ حق تعالیٰ کو یہ کلمہ سُن کر غصّہ آیا۔ مینہ آسمان سے بند ہو گیا اور زمین سے کوئی تنکا نہ اُگا حتیٰ کہ وہ لوگ اُنہیں روٹیوں کے محتاج ہوئے جن سے استنجا کیا کرتے تھے اور تول تول کر آپس میں تقسیم کرنے لگے۔

O	بسند معتبر یاسر اور نادر خادمان حضرت امام رضا - سے منقول ہے کہ وہ حضرت اپنے خادموں سے یہ ارشاد فرمایا کرتے تھے کہ اگر میں کھانا کھاتے میںتمہارے سر پر بھی آ کھڑا ہوں تو تمہیں لازم ہے کہ جب تک فارغ نہ ہو میری تعظیم کو نہ اُٹھو۔ اور اکثر ایسا ہوتا تھا کہ ان میں سے کسی کو آواز دی اور کسی نے یہ کہہ دیا کہ وہ کھانا کھا رہا ہے۔ ارشاد فرماتے تھے کھا لینے دو۔ کھانا کھاتے میں کسی سے کام نہ لیتے تھے۔

(۷)


روٹی ۔ سَتّو ۔ گوشت۔ گھی اور جو خوراک

حیوانا ت سے حاصل ہوتی ہے اُس کی اور سِرکہ و شیرینی کی فضیلت

O	روایت معتبر میں حضرت رسولِ خدا ﷺ سے منقول ہے کہ روٹی کی عزّت کرو کیونکہ عرش سے فرش تک بہت سے فرشتوں اور بہت سے زمین کے رہنے والوں نے کام کیا ہے جب تمہارے لیے روٹی تیار ہوئی ہے۔ بعد اس کے فرمایا کہ ایک دن حضرت دانیال ؑ ایک ملّاح کے پاس آئے اور اُسے ایک روٹی بطور اُجرت کے دی کہ مجھے پار اُتار دے۔ ملاّح نے وہ روٹی اُن کے سامنے لوگوں کے پائوں میں اِس طرح پھینک دی کہ وہ کُچل گئی اور کہا میں اس روٹی کو کیا کروں۔ حضرت دانیال ؑ نے سَر اپنا آسمان کی طرف بلند کر کے عرض کی۔ پروردگار عالم تُو روٹی کی عزّت کر۔ تُو نے دیکھا کہ اس بندے نے روٹی کے ساتھ کیا عمل کیا۔ اور تُو نے سُنا کہ اُس نے کیا کہا۔ خداوند عالم نے آسمان کو حکم دیا کہ مینہ نہ برسے اور زمین کو حکم دیا کہ گھاس نہ اُگے یہاں تک کہ لوگوں کی یہ نوبت پہنچ گئی کہ بھوک کے مارے ایک دوسرے کو کھانے لگے۔ دو عورتوں کا ذکر ہے کہ ہر ایک کے ایک ایک بچّہ تھا۔ ایک نے دوسری سے کہا کہ آج میں اور تُو مِل کر میرے بچّئے کو کھا لیں اور کل ہم دونو تیرے بچے کو کھا لیں گے۔ جب دوسری عورت کے بچے کی باری آئی تو اُس نے اپنے بچے کے کھانے سے انکار کر دیا۔ اُس پر جھگڑا پیدا ہوا اور یہ قصہ حضرت دانیال ؑ کے سامنے پیش ہوا۔ حضرت دانیال نے دریافت کیا کہ اب لوگوں کی نوبت یہاں تک پہنچ گئی ہے عرض کی ہاں۔ یہ سُن کر حضرت دانیال نے آسمان کی طرف دعا کے لئے ہاتھ اُٹھائے اور عرض کی پروردگار اب پھر فضل کر اور رحمت نازل فرما اور بے گناہ بچّوں پر اُس ملّاح کے قصور کے سبب عذاب نازل نہ کر حق تعالیٰ نے آسمان کو حکم دیا کہ تُو میری مخلوق کے لیے وہ نباتات پیدا کر جو اس مدّت میں اُن کو نہیں نصیب ہوئی ہے کیونکہ مجھ کو اس کم سن بچّے کی وجہ سے رحم آ گیا۔

O	بسند صحیح اور غیر صحیح حضرت امام جعفر صادق  - سے منقول ہے کہ روٹی کو سالن کے پیالے نیچے مت رکھو۔

O	دوسری حدیث میں فرمایا کہ روٹی کی عزّت کرو۔ لوگوں نے دریافت کیا کہ روٹی کی عزّت کیونکر ہو سکتی ہے؟ ارشاد فرمایا کہ جب روٹی تمہارے سامنے آئے کھانے لگو اور کسی چیز کا انتظار نہ کرو۔

O	حضرت رسول اللہ ﷺ سے منقول ہے کہ درندوں کی طرح روٹی مت سونگھو، کیونکہ وٹی ایسی برکت کی چیز ہے کہ اس کے ذریعے سے تم نماز پڑھتے ہو۔ اسی کے ذریعے سے روزہ رکھتے ہو اور اسی کے باعث سے حجِ بیت اللہ ادا کرتے ہو۔

O	دوسری روایت میں فرمایا کہ اے اللہ روٹی میں ہمارے لیے برکت دے اور ہم میں اور روٹی میں جدائی مت کر۔ کیونکہ اگر روٹی نہ ہو گی تو نہ ہم سے نماز ہو سکے گی نہ روزہ اور نہ کوئی تیرا اور فرض۔

O	ایک اور حدیث میں فرمایا کہ جب گوشت اور روٹی تمہارے سامنے آئے تو ابتداء روٹی سے کرو اور بھوک کی تیزی روٹی سے گھٹائو اس کے بعد گوشت کھائو۔

O	بسند صحیح حضرت امام رضا - سے منقول ہے کہ جناب رسالتمآب ﷺ نے فرمایا کہ روٹی چھوٹی چھوٹی پکائو کہ اُس میں ہر گروہ کے لئے برکت ہے۔

O	چند معتبر حدیثوں میں منقو ل ہے کہ روٹی کو غیر قوموں کی طرح چُھری سے مت کاٹوبلکہ ہاتھ سے توڑو بعض روایتوں میں یہ بھی وارد ہوا ہے کہ اگر روٹی کے ساتھ کھانے کو اور کوئی چیز نہ ہو تو اس حالت میں روٹی کو چُھری سے کاٹ سکتے ہیں۔

O	حدیث صحیح میں حضرت امام رضا - سے منقول ہے کہ جَو کی روٹی کی فضیلت گیہوں کی روٹی پر اتنی ہے جتنی ہم اہل بیت ؑ کی فضیلت تمام آدمیوں پر۔ ایک پیغمبر بھی ایسا نہیں گزرا جس نے جَو کی روٹی یا آش جو کھانے کے لیے دعا نہ کی ہو۔ اور جو شخص آش جو یا جو کی روٹی کھائے گا۔ اُس کے پیٹ میں کوئی درد باقی نہیں رہ سکتا اور جَو کی روٹی یا جَو کا اور کسی قسم کا کھانا پیغمبروں اور نیک لوگوں کے لئے قوت ۱؎ ہے حق تعالیٰ نے پیغمبروں کا قوت جو کی روٹی ہی مقرر فرمائی۔ اور یہ بھی فرمایا کہ سِل والے کے لئے چاول اور جَو کی روٹی سے بہتر کوئی دوا و غذا نہیں ہے۔

O	دوسری روایت میں حضرت امام جعفر صادق  - سے منقول ہے کہ اسہال والے اور سِل والے کے لئے جَو کی روٹی سے بہتر کوئی چیز نہیں۔ اور اس روٹی کی صفت یہ بھی ہے کہ ہر قسم کے درد کو بدن سے دُور کر دیتی ہے۔

O	دوسری حدیث میں انہیں حضرت سے منقول ہے کہ حضرت رسولِ اللہ ﷺ جب تک دُنیا میں رہے برابر جَو کی روٹی کھاتے رہے۔

O	حدیث صحیح میں حضرت امام رضا - سے منقول ہے کہ ستّو بہترین خوراک ہے، بھوکے کا اس سے پیٹ بھرتا ہے۔ پیٹ بھرے کا کھانا ہضم ہوتا ہے۔

O	حضرت صادق  - سے منقول ہے کہ ستّو خدائے تعالیٰ کی وحی کے مطابق تیار کیا گیا ہے اسی سبب سے گوشت بڑھاتا ہے۔ ہڈیوں کو مضبوط کرتا ہے اور پیغمبروں کی خوراک ہے۔ خشک ستّو کھانے سے سفید داغ زائل ہوتے ہیں اور روغن زیتون میں ملا کر کھانے سے فربہی آتی ہے۔ ہڈیاں مضبوط ہوتی ہیں۔ چہرے کی لطافت اور ملاھت زیادہ ہوتی ہے اور جسمانی قوت بڑھتی ہے اور اگر خشک ستّو کی تین پھٹکیاں نہار مُنہ کھائی جائیں تو بلغم اور صفرا کو دفع کرتا ہے۔

O	دوسری حدیث میں فرمایا کہ سّتو ستّر ۷۰ قسم کی بلائوں کو دُور کرتا ہے۔ اور جو شخص چالیس دِن صبح کو ستّو کھائے اُس کے دونوں کندھے قوی ہو جائیں گے۔

O	دوسری حدیث میں فرمایا کہ ستّو پیاس کی زیادتی کو دُور کرتا ہے۔ معدے کو قوّت دیتا ہے صفرا کو گھٹاتا ہے۔ معدے کو صاف کرتا ہے۔ ستّر قسم کے امراض کے لئے شفا ہے اور خون کے ہیجان و حرارت کو برطرف کرتا ہے۔

O	حدیث صحیح میں حضرت امام محمد تقی - سے منقول ہے کہ اگر خون ماہواری بند نہ ہوتا ہو تو مریضہ کو ستّو پلائو بند ہو جائے گا۔ (اس سے کوئی خاص ستّو مراد نہیں)

O	دوسری صحیح حدیث میں حضرت امام جعفر صادق  - سے منقول ہے کہ جن جن چیزوں کے ساتھ روٹی کھا سکتے ہیں دُنیا و آخرت میں اُن سب سے بہتر گوشت ہے۔ کیا تم نے نہیں سُنا کہ خدائے تعالیٰ بہشت کے اوصاف میں فرماتا ہے:

وَلَحْمَ طَیْرٍ مِّمَّایَشْتَھُوْنَ (پرندوں کا گوشت کھانے کو ملے گا جس جس قسم کا چاہیں گے)

O	دوسری معتبر حدیث میں منقول ہے کہ عبدالاعلے اور مسمّع نے اُن حضرت سے عرض کیا کہ ہم سے لوگوں نے روایت کی ہے کہ جناب رسالتمآب ﷺ نے فرمایا ہے کہ خدا گوشت کے بھرے ہوئے گھر کو دشمن رکھتا ہے۔ حضرت نے فرمایا کہ یہ روایت تو سچی ہے لیکن معنی اس کے وہ نہیں ہیں جو وہ سمجھے ہیں بلکہ مطلب اس کا یہ ہے کہ اُس گھر کو خدا دشمن رکھتا ہے جس میں آدمیوں کا گوشت غیبت کر کے کھایا جاتا ہو۔

O	ایک اور حدیث میں انہیں حضرت سے منقول ہے کہ جناب رسول اللہ ﷺ نے یہ بھی فرمایا ہے کہ ہم گروہ قریش گوشت کے بہت شوقین ہیں۔

O	حدیث حسن میں حضرت صادق  - سے منقول ہے کہ گوشت کھانے سے بدن کا گوشت بڑھتا ہے اور جو شخص چالیس دن گوشت نہ کھائے وہ کج خُلق ہو جاتا ہے اور جو شخص کج کُلق ہو جائے اُس کے کان میں اذان کہنی چاہئے۔ یہ بھی فرمایا کہ جس شخص کو چالیس دن گوشت میّسر نہ آئے اُسے لازم ہے کہ توکّل بخدا قرض لے کر گوشت کھائے اُس کا قرض خدا ادا کر دے گا۔

O	حدیث صحیح میں منقول ہے کہ ایک شخص نے خدمت جناب امام رضا  - میں عرض کیا کہ میرے گھر والے بھیڑ کا گوشت نہیں کھاتے ہیں اور کہتے ہیں کہ وہ مادّۂ سودا کو حرکت میں لاتا ہے اور اُس سے دردِ سر اور دوسرے درد پیدا ہوتے ہیں۔ حضرت نے فرمایا کہ اگر خدائے عزّوجل بھیڑ کے گوشت سے کسی اور گوشت کو بہتر جانتا تو گوسفند کو فدیۂ حضرت اسمٰعیل - قرار نہ دیتا۔

O	حضرت امام محمد باقر  - سے منقول ہے کہ بنی اسرائیل نے حضرت موسیٰ  - سے مرض بالخورہ کی شکایت کی جو اُن میں بہت بڑھ گیا تھا حق تعالیٰ نے حضرت موسیٰ  - کو وحی بھیجی کہ اُن لوگوں سے کہہ دو کہ گائے کا گوشت چقندر کے ساتھ کھائیں۔

O	حضرت صادق  - سے منقول ہے کہ پرند کا گوشت اور گائے کا گوشت بالخورے کو دُور کرتا ہے اور فرمایا کہ گائے کا دُودھ دوا ہے اور روغن اُس کا شفا اور گوشت اس کا دافع مرض ہے۔

O	چند حدیثوں میں منقول ہے کہ جو شخص ایک لقمہ چکنے گوشت کا کھائے اُتنا ہی درد اُس کے بدن سے دُور ہوتا ہے۔

O	حضرت امیرالمومنین - سے روایت ہے کہ اروک (بط) پرندوں میں بھینسا ہے کیونکہ لَجِن (رمیم ۱؎ )اور چرک ۲؎ کھاتی ہے۔ اور مرغ خانگی پرندوں میں سو رہے کیونکہ آدمیوں کا فضلہ کھاتا ہے اور تیتر پرندوں میں حبشی ہے۔ تم ایسے کبوتر کے بچّے کیوں نہیں کھاتے جس کے نئے نئے بال و پر نکلے ہوں کہ وہ اپنی پاکیزہ قوّت سے تمہاری کمی ٔ قوّت کو پُورا کر دے۔

O	معتبر حدیثوں میں وارد ہے کہ جو شخص یہ چاہے کہ اُس کا غصّہ کم ہو جائے اور رنج و غم جاتا رہے وہ تیتر کا گوشت کھایا کرے۔

O	حضرت امام موسیٰ کاظم - سے منقول ہے کہ چکور کے گوشت سے پنڈلیاں مضبوط ہوتی ہیں اور بُخار دور ہو جاتا ہے۔

O	حدیث صحیح میں حضرت امام محمد تقی  - سے منقول ہے کہ اصفر دو ۳ ؎ کا گوشت مبارک ہے ۔ میرے والد اُس کو پسند کرتے تھے اور فرماتے تھے کہ یرقان والے کے لئے اُسے بھونو اور کھلائو۔

O	حضرت امام موسیٰ کاظم  - سے منقول ہے کہ کالے ہرن کا گوشت کھانے کا کچھ مضائقہ نہیں بلکہ بواسیر اور دردِ کمر کے لئے نافع ہے اور جسمانی قوت زیادہ ہوتی ہے۔

O	حضرت امام رضا - سے گوشت گورخر کے بارے میں دریافت کیا گیا۔ فرمایا چونکہ وہ جنگلی جانور ہے اس لئے اُس کا گوشت کھانا جائز تو ہے مگر میرے نزدیک نہ کھانا بہتر ہے۔

O	حضرت امام موسیٰ کاظم - سے منقول ہے کہ بھینس کا گوشت ۔ دودھ اور گھی کھانے میں کچھ حرج نہیں ہے۔

O	حدیث حسن میں منقول ہے کہ حضرت رسول اللہ ﷺ نے کچا گوشت کھانے کی ممانعت کی ہے اور یہ ارشاد فرمایا ہے کہ یہ درندوں کی خوراک ہے۔ پس مناسب ہے کہ جب تک آگ یا سورج گوشت کی حالت نہ بدل دے، اُسے نہ کھائیں۔

O	حدیث میں منقول ہے کہ حضرت صادق  - سے کچّا گوشت کھانے کی نسبت سوال کیا گیا۔ آپ نے فرمایا کہ وہ درندوں کی غذا ہے۔

O	بہت سی معتبر حدیثوں میں سائے میں خشک کئے ہوئے گوشت کے کھانے کی ممانعت ہے۔

O	دوسری حدیثوں میں یہ بھی آیا ہے کہ اس سے درد پیدا ہوتے ہیں۔ اور معدہ سُست ہو جاتا ہے اور کسی کسی حدیث میں اس کے کھانے کی اجازت بھی وارد ہوئی ہے۔

O	حضرت صادق  - سے منقول ہے کہ تین چیزیں جسم کو خراب کر دیتی ہیں اور اکثر ایسا ہوتا ہے کہ اُس سے آدمی مر بھی جاتا ہے۔ ایک سائے میں خشک کیا ہوا بدبو دار گوشت کھانا دوسرے پیٹ بھرے پر حمام میں نہانا، تیسرے بیوی سے گھر داری۔

O	دوسری حدیث میں انہیں حضرت سے منقول ہے کہ تین چیزیں ایسی ہیں کہ کھانے کی تو نہیں مگر بدن کو موٹا کر دیتی ہیں، کتان کے کپڑے پہننا۔ خوشبو سونگھنا اور نورہ لگانا۔ اور تین چیزیں ایسی ہیں کہ کھانے کی ہیں مگر بدن کو دُبلا کر دیتی یہں۔ خشک گوشت ، پنیر اور خرمے کی کلیاں اور دو چیزیں ایسی ہیں جو نفع ہی نفع کرتی ہیں۔ نیم گرم پانی اور انار۔ اور دو چیزیں ایسی ہیں جو نقصان ہی نقصان کرتی ہیں۔ خشک کیا ہوا گوشت اور پنیز۔

O	بہت سی حدیثوں میں وارد ہے کہ جناب رسول اللہ ﷺ دست کے گوشت کو پسند کرتے تھے اور ران کے گوشت سے کراہت کرتے تھے کیونکہ پیشاب گاہ کے قریب ہے۔

O	کئی معتبر سندوں سے منقول ہے کہ حضرت آدم - نے ایک مینڈھا قربانی کیا تھا اور ان کی اولاد میں سے جو جو، اوالعزم پیغمبر ہونے والے تھے ان میں سے ہر ایک کے نام ایک عضو نامزد کیا تھا۔ چنانچہ جناب پیغمبر آخر الزمان ﷺ کے نام دست نامزد کیا تھا۔ اسی وجہ سے آپ دست کو پسند فرمایا کرتے تھے اور تمام اعضاء سے بہتر جانتے تھے۔

O	حدیث حسن میں حضرت امام جعفر صادق  - سے منقول ہے کہ دودھ میں پکا ہوا گوشت پیغمبروں کی خاص غذا ہے۔

O	حضرت امیرالمومنین - سے منقول ہے کہ جب کوئی مسلمان جسمانی لحاظ سے کمزور ہو جائے تو اُسے لازم ہے کہ گوشت و دودھ میں پکا کر کھایا کرے۔

O	دوسری حدیث میں منقول ہے کہ کسی پیغمبر نے حق تعالیٰ سے سُستی بدن کی شکایت کی۔ وحی آئی کہ دودھ میں گوشت پکا کر کھا لو بدن قوی ہو جائے گا۔

O	روایت معتبر میں منقول ہے کہ جناب رسول خدا ﷺ کو سب میوئوں میں انار زیادہ پسند تھا۔

O	بسند صحیح منقول ہے کہ حضرت صادق  - کو کشمش کا حریرہ بہت پسند تھا اور یہ اس طرح پکتا ہے کہ آش تیار کر کے آخر میں اُس میں کشمش ڈال دی جاتی ہے۔

O	بہت سی حدیثوں میں آب گوشت کی تعریف آئی ہے۔ جس میں روٹی توڑ کر بھگو دی جاتی ہے اور بہت سی معتبر حدیثوں میں کباب کی تعریف آئی ہے کہ وہ ضعف اور بخار کو دُور کرتا ہے اور رنگ کو سُرخ کر دیتا ہے۔

O	حدیث معتبر میں اصبغ بن نباتہ سے منقول ہے کہ میں ایک روز حضرت امیرالمومنین - کی خدمت میں گیا۔ اُن حضرت کے سامنے بھُنا ہوا گوشت رکھا تھا۔ فرمایا کہ آئو اور اسے کھائو میں نے عرض کیا کہ یا امیرالمومنین - یہ میرے لیے نقصان دہ ہے۔ فرمایا یہاں آئو میں تمہیں ایسی دعا بتائوںکہ جب تم یہ دعا پڑھ لو گے کوئی چیز تمہیں نقصان نہ پہنچائے گی:

بِسْمِ اللّٰہِ خَیْرِ الْاَسْمَائِ مِلْاَئُ الْاَرْض، وَالسَّمَآئِ الرَّحْمٰنِ الرَّحِیْمِ الَّذِیْ لَایَضُرُّ مَعَ اسْمِہٖ شیْیٌٔ وَلَادَائٌ

ترجمہ:	اللہ کے نام سے شروع کرتا ہوں جس کا نام اُن کل چیزوں کے نام سے بہتر ہے جو آسمان و زمین میں بھری ہوئی ہیں وہ رحمن و رحیم ہے جس کے نام کے ساتھ کوئی چیز اور بیماری ضرر نہیں پہنچا سکتی۔

O	کلمہ کی تعریف میں بھی حدیث وارد ہے کہ بھیڑ کی سری زیادہ پاک و صاف ہے کیونکہ مُنہ سے قریب تر ہے اور مقامِ کثافت سے دُور۔

O	حضرت امیرالمومنین - سے منقول ہے کہ تمہیں ہریسہ کھانا چاہئے کہ وہ چالیس دن کی عبادت کی قوّت دیتا ہے۔ اور ہریسہ اُس مائدے میں تھا جو خدائے تعالیٰ نے جناب رسولِ اللہ ﷺ پر نازل کیا تھا۔

O	حضرت صادق  - سے منقول ہے کہ پیغمبروں میں سے کسی پیغمبر نے ضعف اور کمی قوّتِ باہ کی شکایت کی حق تعالیٰ نے حکم دیا کہ ہریسہ کھائو۔

O	دوسری حدیث میں انہیں حضرت سے منقول ہے کہ خداوندعالم نے اپنے پیغمبر کے لیے بہشت کے ہریسوں میں سے ہریسہ بطور ہدیہ بھیجا۔ اس میں جتنے اناج پڑے تھے وہ سب بہشت کے باغوں میں پیدا ہوئے تھے اور حورانِ بہشتی نے انہیں اپنے ہاتھ سے تیار کیا تھا۔ جب اُسے جناب رسولِ اللہ ﷺ نے تناول فرمایا تو چالیس آدمیوں کی قوّت آنحضرت ؐ کے جسم مبارک میں آ گئی یہ تحفہ خدا نے اس لیے بھیجا تھا کہ اپنے پیغمبر کو توانا اور خوش کرے۔

	مثلثہ کی بھی بہت تعریف آئی ہے اور وہ ایک کھانا ہے جو ایک قفیر ۱؎ چاول ، ایک قفیر چنا اور ایک قفیر باقلہ کوٹ کر پکایا جاتا ہے اور کبھی باقلہ کے عوض کوئی دوسرا اناج بھی ملا دیتے ہیں۔

	تلین کی بھی تعریف آئی ہے۔ یہ ایک قسم کا نرم حلوا ہوتا ہے ۔ جو میدہ ، دودھ اور شہد سے تیار ہوتا ہے۔

O	ہارون ابن موفق سے منقول ہے کہ ایک دن حضرت امام موسیٰ کاظم - نے مجھے بلایا۔ اور میں نے حضرت ہی کے ساتھ کھانا بھی کھایا۔ اُن حضرت کے دسترخوان پر حلوا بہت سا تھا۔ میں نے حلوے کی کثرت پر تعجب کیا تو حضرت نے ارشاد فرمایا کہ ہم اور ہمارے محب شیرینی ہی سے پیدا ہوئے ہیں ۔ اسی سبب سے ہم حلوا زیادہ پسند کرتے ہیں۔

O	عبدالاعلیٰ سے منقول ہے کہ ایک دن مجھے حضرت امام جعفر صادق  - کی خدمت میں کھانا کھانے کا اتفاق ہوا۔ اُن حضرت کے سامنے ایک مرغ بریاں پیش کیا گیا۔ جس کے جوف میں خرمیا اور روغن بھرا ہوا تھا۔

O	حدیث موثق میں یونس ابن یعقوب سے منقول ہے کہ ہم مدینے میں تھے۔ حضرت امام صادق  - نے کسی شخص کی معرفت یہ کہلا بھیجا کہ ہمارے لیے تھوڑا سا فالودہ تیار کر کے بھیج دو۔

O	دوسری حدیث میں حضرت امام جعفر صادق  - سے منقول ہے کہ جو شخص رات کے وقت مچھلی کھائے اور اُس کے بعد خرما یا شہد نہ کھائے تو صبح تک رگِ فالج اُس کے بدن میں متحرک رہے گی یہ بھی فرمایا کہ حضرت رسول اللہ ﷺ جب مچھلی تناول فرماتے تھے تو یہ فرمایا کرتے تھے:

اَللّٰھُمَّ بَارِکْ لَنَا فِیْہِ وَ اَبْدِ لَنَا خَیْراً مِنْہُ

ترجمہ:	یا اللہ ہمیں اس مچھلی میں برکت دے اور اس کے عوض اس سے بہتر ہمیں عطا فرما۔

O	بسند معتبر حضرت موسیٰ بن جعفر - سے منقول ہے کہ تمہیں مچھلی کھانا چاہئے کہ اگر اُسے بغیر روٹی کے کھائو گے تو کافی ہے اور روٹی کیساتھ کھائو گے تو خوشگوار ہے۔

O	حضرت امیرالمومنین - سے منقول ہے کہ مچھلی کھانے کی مداومت نہ کرو کہ وہ بدن کو گھٹاتی ہے۔

O	دوسری روایت میں ہے کہ تازہ مچھلی آنکھ کی چربی کو گھُلاتی ہے۔

O	حدیثِ صحیح میں وارد ہے کہ ایک شخص نے حضرت امام حسن عسکری - کی خدمت میں یہ لکھا کہ جب میں پچھنے ۱؎ لگواتا ہوں تو صفرا کا ہیجان ہوتا ہے اور اگر نہیں لگواتا تو کثرتِ خون سے تکلیف پہنچتی ہے۔ حضرت نے جواب میں لکھا کہ پچھنے لگوا کر اُس کے بعد تازہ مچھلی جس پر نمک چھڑک کر کباب کیا گیا ہو کھایا کرو۔ اُس شخص نے اس ہدایت پر عمل کیا اور ہمیشہ آرام سے رہا۔

O	حدیث معتبر میں حضرت امام جعفر صادق  - سے منقول ہے کہ مرغی کے انڈے کی زردی نفیس چیز ہے اُس کے کھانے سے گوشت کی خواہش باقی نہیں رہتی۔ اور گوشت میں کو خرابیاں ہیں وہ اس میں نہیں ہیں۔

O	ایک شخص نے حضرت امام رضا - کی خدمت میں کمی اولاد کی شکایت کی، اُن حضرت نے فرمایا کہ استغفار پڑھا کرو ارو مرغی کا انڈا پیاز کے ساتھ کھایا کرو۔

O	حضرت امام جعفر صادق  - سے منقول ہے کہ کسی پیغمبر نے خدائے تعالیٰ سے کمی نسل کی شکایت کی وحی آئی کہ مرغی کا انڈا گوشت میں پکا کر کھائو۔

O	دوسری حدیث میں انہیں حضرت سے منقول ہے کہ مرغی کے انڈے کی سفید سنگین ہے۔ اور زردی سبک ہے۔

O	حضرت امام موسیٰ کاظم - سے منقول ہے کہ انڈے زیادہ کھانے سے اولاد زیادہ ہوتی ہے۔

O	سرکہ کی تعریف میں بھی اچھی اچھی حدیثیں وارد ہوئیں کہ یہ پیغمبروں کی خوراک ہے اور آئمہ ٭ بھی اسے تناول فرمایا کرتے تھے۔ اس کے بارے میں بکثرت حدیثیں وارد ہیں۔

O	منقول ہے کہ حضرت رسولِ خدا ﷺ کے نزدیک جن جن چیزوں سے روٹی کھا سکتے ہیں، ان میں سے سب سے بہتر سرکہ ہے۔

O	حضرت امیرالمومنین - نے فرمایا کہ سرکہ سے بہتر اور کوئی چیز ایسی نہیں ہے جس سے روٹی کھائی جا ئے کیونکہ یہ صفرا کو ختم کرتا ہے اور دل کو محفوظ کرتا ہے۔

O	حضرت صادق  - سے بطریق متعددہ منقول ہے کہ جو سرکہ شراب سے بنا ہو اُس سے پیٹ کے کیڑے مر جاتے ہیں۔ دانتوں کی جڑیں مستحکم ہو جاتی ہیں۔ عقل کی قوت بڑھتی ہے۔ اور عورتوں کی خواہش کم منقطع ہوتی ہے ۔ یہ بھی فرمایا کہ بنی اسرائیل کھانے کے اوّل و آخر سِرکہ کھایا کرتے تھے مگر ہم کھانے کے اوّل نمک کھاتے ہیں اور آخر سِرکہ۔

O	روغن زیتون کے کھانے اور جسم پر مَلنے کی تعریف میں بہت سی حدیثیں وارد ہیں۔ منقول ہے کہ پیغمبر اور برگزیدہ لوگ اس سے بھی روٹی کھایا کرتے تھے۔ اسی طرح میوہ زیتون کی تعریف میں بہت کچھ وارد ہے ۔ چنانچہ منقول ہے کہ وہ جسم سے زہریلی ہوائوں کو خارج کر دیتا ہے۔

O	کئی سندوں سے آئمہ طاہرین % سے منقول ہے کہ شہد سے بہتر کوئی چیز نہیں، جسے مریض شفا پانے کے لئے استعمال کریں کیونکہ وہ ہر درد کے لیے شفا ہے ۔ اور قرآن مجید کی تلاوت کرنا اور کندر (ایک قسم کا گوند ہے) چبانا بھی دافع بلغم اور نافع حافظہ ہے۔

O	شکر کی تعریف میں بھی بہت سی حدیثیں وارد ہیں اور مراد شکّر سے یا مصری ہے یا قندیا نقل وغیرہ کی قسم کو شکّر سے بنتے ہیں۔

O	منقول ہے کہ امام موسیٰ کاظم - سوتے وقت مٹھاس تناول فرمایا کرتے تھے۔ یہ بھی منقول ہے کہ شکر ہر طرح سے نافع ہے اور دافع بلغم ہے۔

O	ایک روایت میں وارد ہے کہ اگر کسی کے پاس ہزار درہم کے سوا اور کچھ نہ ہو اور وہ سب کی شکر خرید لے، تو بھی اس کا شمار مُسرفین یں نہ ہو گا۔

O	گھی کی تعریف میں بھی بہت حدیثیں آئی ہیں۔ خصوصاً گائے کا گھی کہ وہ شفا ہے اور ضعیف آدمیوں کے لئے جن کا سِن پچاس برس کا یا اس سے متجاوز ہو گیا ہو گھی کھانے کی ممانعت آئی ہے منقول ہے کہ گائے کا گھی شفا ہے۔

O	حدیث معتبر میں وارد ہے کہ حضرت رسول اللہ ﷺ جس وقت کوئی چیز کھاتے یا پیتے تھے تو یہ ارشاد فرمایا کرتے تھے:

اَللّٰھُمَّ بَارِکْ لَنَافِیْہِ وَاَبْدِلَنَا خَیْراًمِّنْہُ 

ترجمہ:	یا اللہ ہمیں اس میں برکت دے اور اس سے بہتر ہمیں عنایت فرما۔

جب د ودھ پیتے تھے تو یہ ارشاد فرماتے تھے:

اَللّٰھُمَّ بِارِکْ لَنَا فِیْہِ وَزِدْنَامِنْہَ

ترجمہ:	اے خدا ہمارے لیے اس میں برکت دے اور اس سے زیادہ ہمیں عطا فرما۔

O	حضرت امام محمد باقر  - سے منقول ہے کہ ایک سیاہ بھیڑ کا دودھ دو ۲ سُرخ بھیڑوں کے دودھ سے بہتر ہے۔

O	منقول ہے کہ دودھ پیغمبروں کی غذا ہے۔ ایک شخص حضرت صادق  - کی خدمت میں حاضر ہوا اور عرض کیا میں نے دودھ پیا۔ اور اس سے تکلیف پائی حضرت ؑنے فرمایا کہ دودھ سے تو کوئی آزار نہیں پہنچتا مگر تو نے کوئی دوسری چیز اس کے ساتھ کھائی ہو گی جس سے تکلیف ہوئی۔

O	ایک اور شخص نے انہیں حضرت ؑ سے ضعف بدن کی شکایت کی آپ نے فرمایا کہ دودھ پیا کر کہ اُس سے گوشت پیدا ہوتا ہے اور ہڈیاں مضبوط ہو جاتی ہیں۔

O	حضرت امام موسیٰ کاظم - نے فرمایا کہ جس شخص کا نطفہ متغیر ہو جائے یعنی اُس سے اولاد پیدا نہ ہوتی ہو،اُس کو چاہئے کہ دودھ میں شہد ملا کر پی لیا کرے۔

O	بسند معتبر جو صحت کے درجہ کو پہنچتی ہے حضرت رسول اللہ ﷺ سے منقول ہے کہ تمہیں گائے کا دودھ پینا چاہئے کہ وہ ہر طرح کی گھاس کھاتی ہے اور اس کے دودھ میں ہر بوٹی کی خاصیت موجود ہے۔

O	حضرت امیرالمومنین  - نے فرمایا کہ گائے کا دودھ دوا ہے۔

O	دوسری حدیث میں منقول ہے کہ فسادِ معدہ کے واسطے نافع ہے۔

O	حضرت امام موسیٰ کاظم - نے فرمایا کہ اونٹ کا پیشاب اُس کے دودھ سے زیادہ نافع ہے اور حق تعالیٰ نے اُس میں شفا مقرر فرمائی ہے۔ (ضرورت اور مجبوری کے وقت اونٹ کے پیشاب کے استعمال کی اجازت دی گئی ہے ورنہ اس کا پینا جائز نہیں ہے۔)

O	دوسری روایت میں منقول ہے کہ اونٹ کا دودھ تمام امراض کے واسطے شفا ہے۔

O	حدیث معتبر میں حضرت امام موسیٰ کاظم - سے منقول ہے کہ جو شخص یہ چاہے کہ چھاچھ یا میٹھا اسے تکلیف نہ دے اُسے لازم ہے کہ پنیر کے ساتھ پیا کرے۔

O	حضرت امام محمد باقر  - نے فرمایا کہ مجھے پنیر پسند ہے ایک روایت میں وارد ہے کہ دن میں اُس کا کھانا مضر ہے اور رات کو نافع فرزند کا باعث ہوتا ہے۔

O	حضرت امیرالمومنین  - سے منقول ہے کہ گرمی میں اخروٹ کی گری کھانے سے اندرونی حرارت بڑھ جاتی ہے ار پھوڑے پھنسیاں نکل آتی ہیں اور جاڑوں میں کھانے سے گردے گرم رہتے ہیں اور سردی کم معلوم ہوتی ہے۔ کئی روایتوں میں وارد ہوا ہے کہ جب پنیر اور اخروٹ کی گری کو ملا کر کھایا جائے تو دواہیں اور کسی ایک کو اکیلے کھایا جائے تو درد۔

(۸)


غلّہ اور ترکاوری اور میوہ جات اور تمام کھانے کی چیزوں کے فائدوں کا بیان

O	حضرت امام جعفر صادق  - سے منقول ہے کہ آپ نے فرمایا۔ چاول عمدہ غذا ہے رودوں کو کھولتا اور بواسیر کو دُور کرتا ہے۔

O	چند روایتوں میں وارد ہوا ہے کہ ہم اپنے بیماروں کا علاج چاولوں سے کیا کرتے ہیں۔

O	حدیث موثق میں منقول ہے کہ ایک شخص خدمت جناب امام جعفر صادق  - میں آیا اور پیٹ کے درد کی شکایت کی۔ حضرت نے فرمایا چاولوں کو دھوکر سائے میں خشک کر لو اور اس میں سے تھوڑے سے بریاں کر کے نرم کوٹ لو اور ہر صبح بقدر ایک مٹھی کھا لیا کرو۔

O	دوسری روایت میں منقول ہے کہ ان حضرت دردِ شکم تھا فرمایا چاولوں کو سماق ۱؎ کیساتھ پکا لائو۔ جب تناول فرمایا رفع ہو گیا۔

O	دوسری روایت میں منقول ہے کہ حضرت امام رضا - بُھنے ہوئے چنے کھانے سے پہلے اور کھانے کے بعد تناول فرمایا کرتے تھے۔

O	دوسری روایت میں حضرت رسول اللہ ﷺ سے منقول ہے کہ ۷۰ پیغمبروں نے چنے کے واسطے دعائے برکت مانگی ہے۔

O	اکثر روایات معتبرہ میں وارد ہوا ہے کہ مسور کا کھانا دل کو نرم کرتا ہے اور رونا زیادہ لاتا ہے۔

O	روایت معتبر میں منقول ہے کہ باقلہ کے کھانے سے پنڈلی کا گودا بڑھتا ہے اور بھیجا زیادہ ہوتا ہے اور تازہ خون پیدا ہوتا ہے۔

O	دوسری روایت میں مروی ہے کہ باقلہ کو چھلکے سمیت کھائو کہ معدہ کو صاف کرتا ہے۔

O	منقول ہے کہ لوبیا کھان اور اندرونی ریاح کو دفع کرتا ہے۔

O	منقول ہے کہ ایک شخص نے حضرت امام موسیٰ کاظم - سے چھیپ کی شکایت کی فرمایا کہ ماش اپنے کھانے میں داخل کر لو۔

O	حدیث معتبر میں منقول ہے کہ اگر چند قسم کے قسم کھانے جناب رسول اللہ ﷺ کے سامنے لائے جاتے جن میں خرما بھی ہوتا تھا تو حضرت ابتدا خرما سے فرماتے تھے۔

O	حضرت علی بن الحسین - اُس شخص کو دوست رکھتے تھے جو خرمے کو اس سبب سے پسند کرتا تھا کہ وہ جناب رسول اللہ ﷺ کو مرغوب تھا۔

O	سلیمان ابن جعفر سے منقول ہے کہ میں حضرت امام رضا - کی خدمت میں حاضر ہوا کہ حضرت کے پاس تاز ہ تازہ خرمے بہت سے رکھے تھے اور حضرت اہتمام کر کے خواہش سے تناول فرما رہے تھے مجھے حکم ہوا کہ اے سلیمان میرے پاس آئو اور تم بھی کھائو میں نے عرض کی میں فدا ہو جائوں آپ نے تو بہت تناول فرمائے ارشاد فرمایا کہ ہاں مجھے زیادہ مرغوب ہیں کیونکہ حضرت رسول اللہ ؐحضرت امیرالمومنینؑ ۔ حضرت امام حسن ؑ ، حضرت امام حسین ؑ ۔ امام زین العابدین ؑ۔ حضرت امام محمد باقر ؑ ۔ حضرت امام صادق ؑ اور میرے والد ماجد اِن سب کو خرمے بہت مرغوب تھے۔ اور مجھے بھی مرغوب ہیں اور جو لوگ ہم پر ایمان لائے ہیں اُن کو بھی مرغوب ہیں اس لیے کہ وہ ہماری ہی طینت سے پیدا ہوئے ہیں۔ رہے ہمارے دشمن ان کو شراب مرغوب ہے اس لیے وہ آگ سے پیدا ہوئے ہیں۔

O	حضرت امام جعفر صادق  - سے منقول ہے کہ اگر کوئی شخص سات دانہ خرمۂ عجوہ ۱؎ کے نہار منہ کھا لیا کرے تو اسے کوئی زہر یا مرض سھر یا بھُوت یا پلید ضرر نہیں پہنچا سکتا ۔

O	دوسری حدیث میں فرمایا کہ شخص سات دانے عجوہ کے سوتے وقت کھا لیا کرے اگر اُس کے پیٹ میں کیڑے ہوں تو مر جائیں گے۔

O	احادیث معتبرہ میں منقول ہے کہ پانچ میوے بہشت سے آئے ہیں بیدارنہ انار، بہی ۔ سیب شامی، سفید انگور اور خرمائے تازہ۔

O	حدیث معتبرہ میں حضرت امام جعفر صادق  - سے منقول ہے کہ کسی میوے کا پوست دُور کرنا مکروہ ہے۔

O	دوسری حدیث میں فرمایا کہ ہر میوے پر ایک قسم کا زہر ہوتا ہے جب میوہ تمہارے لیے لایا جائے تو پہلے اُس کو دھلو ا لو پھر کھائو۔

O	دوسری حدیث میں منقول ہے کہ لوگوں نے حضرت موسیٰ بن جعفر - سے انجیر اور خرما وغیرہ تمام میووں کی نسبت استفسار کیا کہ اگر دو دو دانہ ملا کر کھائیں تو کیسا ہے ؟ ارشاد فرمایا کہ حضرت رسولِ خدا ﷺ نے اِس سے منع فرمایا ہے پس اگر تم تنہا ہو تو جس طرح جی چاہے کھائاور اگر مسلمانوں کے کسی گروہ کے ساتھ بیٹھے ہو تو ایسا نہ کرو بلکہ ایک ایک دانہ کھائو۔

O	دوسری حدیث میں فرمایا کہ اگر تم دو دو دانہ کھانا چاہتے ہو تو اپنے ساتھیوں سے کہہ دو اور اُن سے اجازت لے کر کھائو۔

O	معتبر روایت میں منقول ہے کہ ایک دن جناب امام رضا -نے دیکھا نہ غلاموں نے کچھ میوہ آدھا آدھا کھا کر پھینک دیا ہے۔ حضرت نے ارشاد فرمایا سبحان اللہ اگر تمہارے پیٹ بھر گئے ہیں تو ساری دُنیا پیٹ بھری نہیں ہو گئی ۔ ضرورت کے موافق خود کھایا کرو اور باقی حاجت مندوں کو دے دیا کرو۔

O	حدیث موثق میں حضرت امام جعفر صادق  - سے منقول ہے کہ دو چیزیں ایسی ہیں کہ جنہیں دونوں ہاتھوں سے کھانا چاہئے انگور وانار۔

O	حضرت امام موسیٰ کاظم - نے فرمایا کہ تین چیزیں کچھ نقصان نہیں کرتیں۔ سفید انگور نیشکر اور سیب۔

O	احادیث معتبر میں حضرت امام جعفر صادق  - سے منقول ہے کہ جب حضرت نوح  - کشتی سے اُترے تو آدمیوں کی ہڈیاں دیکھ کر اُن کو بڑا صدمہ ہوا۔ حق تعالیٰ نے انہیں وحی فرمائی کہ تم سیاہ انگور کھائو تاکہ تمہارا غم دُور ہو جائے۔

O	دوسری حدیث میں فرمایا کہ کسی پیغمبر نے اندوہ وغم کی شکایت کی تھی اُنھیں وحی کی گئی کہ تم انگور کھائو۔

O	حدیث حسن میں منقول ہے کہ حضرت علی بن الحسین - کو انگور بہت پسند تھا کہ ایک دن وہ حضرت روزے سے تھے جب افطار کا وقت ہوا اُمِّ ولد نے ایک خوشہ انگور کا حضرت کے سامنے لا کر رکھا کہ وہ انگور اُس فصل میں پہلے آئے تھے۔ اتنے میں ایک سائل آ گیا۔ حضرت نے وہ انگور اُس سائل کو دے دئیے۔ اُمِّ ولد چھپ کر گئیں اور وہ انگور اُس سائل سے خرید لائیں اور پھر حضرت کے سامنے رکھے اتنے میں دوسرا سائل آ گیا حضرت نے پھر اُسے دے دئیے۔ اُمِّ ولد پھر جا کر خرید لائیں اسی طرح چار مرتبہ ہوا۔ چوتھی مرتبہ حضرت نے تناول فرمائے۔

O	ابوعکاشہ سے منقول ہے کہ میں حضرت امام محمد باقر  - کی خدمت میں گیا۔ حضرت کے پاس انگور رکھے تھے۔ حضرت نے فرمایا بوڑھے اور بچے تو ایک ایک دانہ کھاتے ہیں۔ اور جس شخص کو یہ خیال ہوتا ہے کہ میرا پیٹ نہ بھرے گا وہ تین تین چار چار دانے کھاتا ہے تم دو دو دانے کھائو کہ مستحب ہے۔

O	دو سندوں سے حضرت امیرالمومنین - سے منقول ہے کہ اکیس دانے مویز ۱؎  سُرخ کا ناشتہ کرنا سوائے مرض موت کے تمام امراض کو دفع کرتا ہے۔

O	دو سندوں سے حضرت امام صادق  - سے منقول ہے کہ طائف کی منقیٰ رگ پٹھوں کو مضبوط کرتی ہے ۔ کابلی اور ماندگی کھو دیتی ہے اور دل خوش کرتی ہے۔

O	حدیث معتبر میں انہیں حضرت سے منقول ہے کہ میوہ گل ایک سو بیس قسم کا ہوتا ہے اور اُن میں سب سے بہتر انار ہے۔ فرمایا کہ تم کو انار کھانا چاہئے کہ وہ بھوکے کو سیر کرتا ہے اور پیٹ بھرے کے واسطے ہاضم طعام ہے۔ حضرت رسول اللہ ﷺ کو انار سے زیادہ کوئی میوہ مرعوب نہ تھا اور آنحضرت ؐ یہ نہیں چاہتے تھے کہ اُس کے کھانے میں کوئی شریک ہو۔

O	اکثر احادیث معتبرہ میں وارد ہوا ہے کہ ہر انار میں ایک دانہ بہشت کا ہوتا ہے اگر اُسے کوئی کافر کھاتا ہے تو ایک فرشتہ آ کر اُس دانے کو لے جاتا ہے تاکہ وہ نہ کھا سکے اِسی سبب سے مستحب ہے کہ جب انار کھائیں تو تنہا کھائیں۔

O	حضرت امام جعفر صادق  - سے منقول ہے کہ جو مومن ایک انار پورا کھا لے خدائے تعالیٰ شیطان کو اُس کے دل کی روشنی چالیس دن کے لئے دُور کر دیتا ہے اور جو مومن تین انار پُورے کھا لے تو خدائے تعالیٰ شیطان کو اُس کے دل کی روشنی سے ایک برس کے لیے دُور کر دیتا ہے اور جس شخص سے شیطان ایک برس دُور رہے گا وہ مبتلائے گناہ نہ ہو گا اور جو مبتلائے گناہ نہ ہو گا وہ داخلِ بہشت ہو گا۔

O	حدیث صحیح میں انہیں حضرت سے منقول ہے کہ تمہیں شیریں انار کھانا چاہئے کہ اُس کا جو حصّہ مومن کے معدے میں جاتا ہے وہی کسی نہ کسی درد کو کھو دیتا ہے اور شیطان کے وسوسے کو الگ دور کرتا ہے۔

O	دوسری حدیث حسن میں منقول ہے کہ انار کے دانوں کو بیجوں سمیت کھائو کہ اس ترکیب سے کھانا معدے کو صاف کرتا ہے اور بال بڑھاتا ہے ، یہ بھی فرمایا کہ دونوں قسم کا کھٹا اور میٹھا معدے کے لئے نافع ہے۔

O	حضرت امام موسیٰ کاظم - سے منقول ہے کہ جو شخص جمعہ کے دن ایک انار نہار منہ کھا لے اُس کا دل چالیس دن تک روشن رہے گا اور دو انار کھا لے تو اسّی دن اور اگر تین انار کھا لے تو ایک سو بیس دن اور وسوسہ شیطانی بھی اُس سے دُور ہو جائے اور جس سے وسوسۂ شیطانی دُور ہو ا وہ معصیت خدا میں مبتلا نہ ہو گا اور جو معصیت خدا میں مبتلا نہ ہوا وہ داخل بہشت ہو گا۔

O	دوسری حدیث میں فرمایا کہ درخت خرما کی لکڑی کا دھواں حشرات الارض اور زہریلے جانورں کو بیکار کر دیتا ہے۔

O	بسند معتبر حضرت امام جعفر صادق  - سے منقول ہے کہ سیب معدے کو جِلا ۲؎ دیتا ہے۔

O	حضرت امام موسیٰ کاظم -نے فرمایا کہ سیب کا کھانا ہر قسم کے زہر۔ جادو۔ جنات کے شر اور زیادتی ٔ بلغم کے لئے نافع ہے اور کسی چیز کا نفع اس سے زیادہ اور جلد نہیں ہوتا۔

O	دوسری معتبر روایت میں منقول ہے کہ خشک سیب کے ستّو نکسیر بند کر دیتے ہیں۔ یہ بھی فرمایاکہ کوئی دوا دفعیہ ٔ زہر کے لیے سیب کے ستّوئوں سے بہتر نہیں ہے۔ فرمایا کہ اگر لوگوں کو سیب کے نفع معلوم ہوں تو اپنے بیماروں کی سوائے سیب کے کوئی دوا ہی نہ کریں۔

O	حضرت امیرالمومنین - سے منقول ہے کہ سیب کھائو کہ وہ معدے کو پاک کرتا ہے۔

O	حضرت امیرالمومنین - سے منقول ہے کہ بہی کھانے سے ضعیف دل قوّت و فربہی حاصل کرتا ہے اور معدہ صاف ہو جاتا ہے۔ دانائی بڑھتی ہے اور ڈرپوک آدمی دلیر بن جاتا ہے۔

O	حضرت امام جعفر صادق  - سے منقول ہے کہ بہی کھانے سے رنگ صاف ہوجاتا ہے۔ اور اولاد خوبصورت پیدا ہوتی ہے۔

O	دوسری حدیث میں فرمایا کہ جو شخص ایک دانہ بہی نہار مُنہ کھایا کرے اس کی منی صاف ہو جائے گی اور اولاد خوبصورت پیدا ہوتی ہے۔

O	دوسری معتبر حدیث میں وارد ہوا ہے کہ جو شخص ایک دانہ بہی نہار مُنہ کھائے حق تعالیٰ چالیس دن کے لیے اُس کی زبان پر حکمت جاری کرتا ہے۔ یہ بھی فرمای کہ خدائے تعالیٰ نے کوئی پیغمبر ایسا نہیں بھیجا جس کے بدن سے خوشبوئے بہی نہ آتی ہو۔ یہ بھی فرمایا کہ دانۂ بہی کھانا غم والے کے غم کو اس طرح دُور کر دیتا ہے جس طرح ہاتھ سے پیشانی کا پسینہ صاف کر دیتے ہیں۔

O	بسند معتبر حضرت امیرالمومنین - سے منقول ہے کہ امرود کھانا دل کو جِلا دیتا ہے اور بحکمِ خدا اندرونی دردون کو ساکن کرتا ہے۔

O	دوسری حدیث میں حضرت امام جعفر صادق  - سے منقول ہے کہ امرود کھانا معدے کو صاف کرتا ہے اور قوت دیتا ہے اور پیٹ بھرے پر کھانا بہ نسبت نہار مُنہ کے بہتر ہے۔

O	حدیث حسن میں حضرت امام رضا  - سے منقول ہے کہ انجیر مُنہ کی بدبو دُور کرتا ہے اور ہڈیوں کو مضبوط کرتا ہے۔ بال بڑھاتا ہے۔ مختلف قسم کے دردوں کو دُور کرتا ہے انجیر کھانے کے بعد کسی دوسری دوا کی ضرورت نہیں رہتی اور انجیر بہشت کے میوئوں سے سب سے زیادہ مشابہ ہے۔

O	دوسری حدیث میں فرمایا کہ انجیر دردِ قولنج کے لیے مفید ہے۔

O	حضرت امیرالمومنین - سے منقول ہے کہ انجیر کھانے سے سُدّے نرم ہو جاتے ہیں اور ریاح و قولنج کو نفع پہنچتا ہے۔ یہ بھی فرمایا کہ دن میں کھائو تو زیادہ کھائو اور رات میں کھائو تو کم ۔

O	منقول ہے کہ انجیر بواسیر اور دردِ نقرس (ایک قسم کا درد جو پائوں کی انگلیوں میں ہوتا ہے )کو دُور کرتا ہے۔ جسمانی قوت کو بڑھاتا ہے۔

O	زیاد قندی سے منقول ہے کہ میں حضرت امام موسیٰ کاظم - کی خدمت میں گیا۔ میں نے دیکھا کہ حضرت کے پاس ایک برتن پانی کا رکھا ہے جس میں آلو بخارے پڑے ہیں۔ فرمانے لگے کہ مجھ پر حرارت غالب ہو گئی ہے تازہ آلو بخارے حرارت کو کم اور صفرا کو ساکن کر دیتے ہیں اور خشک آلو بخارے خون کو ساکن کرتے اور ہر قسم کے درد کو بدن سے نکال دیتے ہیں۔

O	حدیث معتبر میں منقول ہے کہ حضرت امام جعفر صادق  - نے کسی شخص سے دریافت کیا کہ تمہارے طبیب ترنج کے بارے میں کیا کہتے ہیں؟ اُس نے عرض کیا کہ وہ کہتے ہیں کہ کھانے سے پہلے کھانا چاہئے ۔ فرمایا میں یہ کہتا ہوں کہ کھانے کے بعد کھایا کرو۔

O	دوسری حدیث میں فرمایا کہ ترنج کھائو کہ آلِ محمدؐ اسے کھاتے رہے ہیں۔ یہ بھی فرمایا کہ روکھی روٹی ترنج کو ہضم کر دیتی ہے۔

O	حضرت امام رضا - سے منقول ہے حضرت رسول اللہ  ﷺ کو سبز ترنج اور سُرخ سیب کا دیکھنا بہت پسند تھا۔ (عرب لیموں اور نارنگی کو بھی ترنج کہتے ہیں۔)

O	بعض حدیثوں میں کشمش کی بھی تعریف آئی ہے۔

O	حضرت امام جعفر صادق  - سے منقول ہے کہ سنجد ۱؎ (ایک قسم کا میوہ ہے جو عناب سے سے مشابہ ہوتا ہے) کے گودے سے گوشت سے پیدا ہوتا ہے۔ اُس کے چھلکے سے پوست اور اُس کی گٹھلی سے ہڈی۔ سنجد کا کھانا گردوں کو نرم کرتا ہے۔ معدے کو صاف اور بواسیر کے لیے نافع ہے اور پیشاب جو بار بار قطرہ قطرہ کر کے آتا ہو اُس کو فائدہ بخشتا اور پنڈلیوں کو قوت دیتا ہے ۔ اور مرض بالخورہ کو دُور کرتا ہے۔

O	حضرت صادق  - سے منقول ہے کہ خرپزہ کھائو کہ اُس میں کئی فائدے ہیں ایک تو اُس میں کسی قسم کی خرابی و بیماری نہیں ہے۔ علاوہ اس کے وہ کھانے کی چیز بھی ہے اور پینے کی بھی میوے کا میوہ ہے اور پھول کا پھول ۔خوشبو کی بھی چیز ہے مُنہ کو بھی صاف کرتا ہے۔ روٹی کے ساتھ بھی کھانے کی چیز ہے ۔ قوتِ جماع کو زیادہ کرتا ہے۔ مثانے کو صاف کرتا ہے۔ پیشاب زیادہ لاتا ہے۔ اور ریگ مثانہ کو دفع کرتا ہے۔

O	حضرت امام رضا  - سے منقول ہے کہ نہار مُنہ خرپزہ کھانے سے فالج پیدا ہوتا ہے اور حضرت رسول اللہ ﷺ کو خرپزے کے ساتھ تازہ چھوہارے کھانا پسند تھا اور کبھی کبھی شکروقند کے ساتھ بھی کھا لیتے تھے۔

O	بسند معتبر حضرت امام جعفر صادق  - سے منقول ہے کہ جب حضرت رسول اللہ ﷺ نیا میوہ دیکھتے تھے تو اُسے بوسہ دیتے تھے اور دونوں آنکھوں سے لگاتے تھے، اور یہ فرمایا کرتے تھے:

اَللّٰھُمَّ کَمَا اَرَیْتَنَا اَوَّلَھَا فِیْ عَافِیَۃٍ فَارِنَا اٰخِرَ ھَا فِیْ عَافِیۃٍ

ترجمہ:	یا اللہ جس طرح تو نے اس کا اوّل ہمیں زمانہ عافیت میں دکھلایا ہے اُسی طرح اس کا آخر بھی ہمیں زمانۂ عافیت میں دکھلائیے۔

O	دوسری حدیث میں حضرت رسول اللہ ﷺ سے منقل ہے کہ جو شخص کوئی میوہ کھائے اور کھانے سے پہلے بسم اللہ کہہ لے تو وہ اُسے نقصان نہ پہنچائے گا۔

O	حضرت امام جعفر صادق  - سے منقول ہے کہ حضرت امیرالمومنین - کے سامنے کبھی ایسا خوان نہیں آیا جس میں سبزی نہ ہو اور حضرت نے یہ بھی فرمایا کہ مومنوں کے دل سبز ہیں اور سبزی کی طرف مائل ہوتے ہیں۔ یہ بھی فرمایا کہ جو شخص رات کو اس حالت میں سوئے کہ سات پتّے سبز کاسنی کے اُس کے معدے میں پہنچ چکے ہوں تو وہ اُس رات میں دردِ قولنج سے محفوظ رہے گا۔ جس شخص کو یہ منظور ہو کہ اُس کا مال اور اولاد زیادہ ہو وہ سبز کاسنی زیادہ کھا یا کرے۔

O	دوسری حدیث میں فرمایا کہ ہری کاسی بہت ہی اچھی سبزی ہے اس کا ایک پتّا بھی ایسا نہیں ہے کہ جس پر آبِ بہشت کا ایک قطرہ نہ ہو پس مناسب ہے کہ اس کو کھاتے وقت حرکت نہ دیں۔ فرمایا کاسنی سبزیوں میں سب سے بہتر ہے اس سے اولاد نرینہ پیدا ہوتی ہے اور خوبصورت۔ فرمایا کاسنی کی فضیلت اور سبزیوں پر ایسی ہی ہے ہم اہل بیت ؑ کی اور مخلوقِ خدا پر۔

O	حضرت امام رضا - نے فرمایا کہ کاسنی کھانے سے ہر درد کو آرام ہوتا ہے۔ یعنی اولادِآدم کے جسم میں ایک درد بھی ایسا نہیں ہے کہ کاسنی اُس کی بیخ کنی نہ کر سکے۔

O	ایک شخص کو بخار اور دردِ سر عارض ہوا ۔حضرت نے فرمایا کاسنی کوٹ کر ایک کاغذ پر پھیلا دو اور اُس پر روغن بنفشہ چھڑک کر پیشانی پر لگا دو اس سے بخار اور دردِ سر دونوں برطرف ہو جائیں گے۔

O	حضرت امام جعفر صادق  - نے فرمایا کہ کاسنی جناب رسولِ خدا ﷺ کی سبزی رہی بادروج  ۱؎ جناب امیرالمومنین - کی اور برگ خرفہ ٔ تازہ حضرت فاطمۃ الزہرا  = کی۔

O	بادروج کی تعریف میں بہت سی حدیثیں وارد ہیں منجملہ اُن کے یہ بھی آیا ہے کہ کھانے سے پہلے اُسے کھانا چاہئے کہ سُدّے کھولتا ہے۔ بھوک بڑھاتا ہے مبادل کے لیے نافع ہے۔ ڈکار شبو دار لاتا ہے۔ مرض بالخورہ سے نجات دیتا ہے اور جب پیٹ میں پہنچ جاتا ہے تو ہر قسم کے درد کو دُور کر دیتا ہے۔

O	معتبر روایت میں حضرت موسیٰ بن جعفر - سے منقول ہے کہ ایک شخص کو طحال کا عارضہ ہو گیا تھا فرمایا کہ اُسے ترہ گندناہ ساگ تین روز کھلا دو۔ اس حکم کی تعمیل ہی سے اُسے صحت ہو گئی۔

O	حضرت امام جعفر صادق  - سے منقول ہے کہ ترہ کا ساگ کھائو اُس کے چار خواص ہیں مُنہ کی بدبو دفع کرتا ہے۔ زہریلی ہوائیں بدن سے خارج کرتاہے۔ بواسیر کھو دیتا ہے اور جو شخص اُس کے کھانے کے مداومت ۲؎ کرے گا وہ بالخور سے اور جذام سے محفوظ رہے گا۔

O	منقول ہے کہ حضرت امیرالمومنین - ترہ کا ساگ پسے ہوئے نمک کے ساتھ تناول فرمایا کرتے تھے۔

O	حدیث معتبر میں حضرت امام جعفر صادق  - سے منقول ہے کہ حضرت رسولِ خدا ﷺ نے فرمایا کہ تمہیں کرفس کھانا چاہئے کہ وہ حضرت الیاس والیسع و یوشع بن نون % کی خوراک ہے۔

O	حضرت امام موسیٰ کاظم - سے روایت ہے کہ سیب ترش اور دھنیے کے ساتھ کھانے سے نسیان پیدا ہوتا ہے۔

O	حضرت امام جعفر صادق  - سے منقول ہے کہ روئے زمین پر برگ خرفہ سے بہتر اور نفع بخش کوئی سبزی نہیں ہے اور وہ حضرت فاطمۃالزہر ا  =کی سبزی ہے۔

O	دوسری حدیث میں حضرت امام جعفر صادق  - سے منقول ہے کہ جو شخص ترہ تیزک ۳؎  کو عشا کی نماز کے وقت پیٹ بھر کر کھالے تو صبح تک مرض جذام یا بالخورہ میں مبتلا ہو جائے گا۔

O	ایک اور حدیث میں آیا ہے کہ بادروج اور کاسنی ہماری سبزی ہے اور تر تیزک بنی اُمّیہ کی۔

O	دوسری روایت میں حضرت امام موسیٰ کاظم - کے خادم سے منقول ہے کہ وہ حضرت جب ہمیں سبزی خریدنے کو فرماتے تھے تو کہتے تھے کہ ترہ تیزک نہ خریدنا۔ یہ بھی فرمایا کرتے تھے کہ وہ لوگ کتنے احمق ہیں جو یہ کہتے ہیں کہ ترہ تیزک جہنم کی ندی کے کنارے پیدا ہوتا ہے حالانکہ حق تعالیٰ فرماتا ہے کہ آتشِ جہنم کے بھڑکانے والے آدمی اور پتھر ہوں گے اور اُن پتھروں سے مراد یا تو وہ پتھر ہیں جن سے بُت تراشے جائیں گے یا گندھک کے پتھر۔ پھر یہ کیونکر ہو سکتا ہے کہ سبزی جہنم میں پیدا ہو۔

O	حضرت امام جعفر صادق  - سے منقول ہے کہ حق تعالیٰ نے یہودیوں کو دفعیہ بالخورہ کی دو تدابیریں بتائی تھیں۔ چقند ر کھانا اور گوشت کی رگیں نکال دیتا۔

O	حضرت اما م موسیٰ کاظم - نے فرمایا کہ چقندر بہت ہی اچھی ترکاری ہے۔

O	حضرت امام رضا - نے فرمایا کہ اپنے بیماروں کو چقندر کے پتّے کِھلائو کہ اُن میں شفا ہی شفا ہے۔نقصان و خرابی مطلق نہیں ۔ ان پتّوں کو کھا کر بیمار چین سے سوتا ہے مگر چقندر کی جڑ سے سودا پیدا ہوتا ہے۔

O	دوسری حدیث میں فرمایا کہ ذات الجنب ۱؎  والے کے پیٹ میں بحیثیت دوا برگِ چقندر سے بہتر کوئی چیز نہیںجاتی۔

O	کافی میں بحدیث معتبر حضرت امام جعفر صادق  - سے منقول ہے کہ فرمایا جناب رسالتمآبؐ نے کہ کمات یعنی کھمبی ۲؎  داخل منّ و سلویٰ ہے جو بنی اسرائیل پر نازل ہوا تھا اور میرے لیے بہشت سے آیا۔ اس کا پانی آنکھ کے لیے شفا ہے۔

O	کئی معتبر حدیثوں میں منقول ہے کہ حضرت رسول اللہ ﷺ کی کدّو بہت ہی پسند تھا خواہ پتیلی میں ہو یا رکابی میں اور اپنی عورتوں کو حکم دیتے تھے کہ کھانے میں کدّو زیادہ ڈالا کریں۔

O	حضرت امیرالمومنین - کو وصیّت کی کہ یا علی ؑ کدو کھانا لازم سمجھو کہ اُس سے دماغ بڑھتا ہے اور عقل زیادہ ہوتی ہے۔

O	حضرت امام جعفر صادق سے منقول ہے کہ مولی کے تین خواص ہیں۔ پتّا اس کا زہریلی ہوائیں نکالتا ہے۔ تخم اس کا ہاضم طعام ہے اور ریشہ دافع بلغم ہے۔

O	دوسری روایت میں فرمایا کہ اس کے پتّے سے اور اد خوب ہوتا ہے۔

O	ایک اور معتبر حدیث میں امام جعفر صادق  - اور حضرت امام موسیٰ کاظم - سے منقول ہے کہ گاجر کھانے سے جسمانی قوت زیادہ ہوتی ہے اور دردِ قولنج سے امان ملتی ہے اور بواسیر جاتی رہتی ہے۔

O	چار معتبر حدیثوں میں وار دہے کہ شلغم کھائو اور جہاں تک مل سکیں کھائو کیونکہ کوئی شخص ایسا نہیں ہے کہ اُس کے جسم میں بالخورہ اور جذام کی رگ نہ ہو اور شلغم اُس رگ کو گھُلا دیتا ہے۔

O	حدیث معتبر میں منقول ہے کہ حضرت رسول اللہ ﷺ ککڑی کو نمک کے ساتھ کھاتے تھے۔

O	حضرت صادق  - سے منقول ہے کہ ککڑی کو جڑ کی طرف سے کھائو کہ اُس میں برکت ہو گی۔

O	دوسری حدیث میں اُنھیں حضرت سے منقول ہے کہ بینگن کھائو کہ اُس میں کوئی مرض نہیں اور اُس کی تعریف میں اور بہت سی حدیثیں وارد ہوئی ہیں۔

O	حضرت امام صادق  - سے کئی سندوں سے منقول ہے کہ پیاز گندہ دہنی کو دُور کرتی ہے بلغم زائل کرتی ہے سُستی و تکان کھو دیتی ہے۔ رگ اور پٹھوں کو مضبوط بنا دیتی ہے۔ دانتوں کی جڑیں جما دیتی ہے مباشرت کی قوت بڑھاتی ہے۔ نسل زیادہ کرتی ہے۔ بخار کو کھو دیتی ہے اور بدن کو خوش رنگ کرتی ہے۔

O	حضرت رسول اللہ ﷺ سے منقول ہے کہ جب تم کسی شہر میں پہنچو تو سب سے پہلے وہاں کی پیداوار پیاز کا لو کہ اُس شہر کی بیماریاں تم سے دُور رہیں گی۔

O	حدیث حسن میں حضرت امام محمد باقر - سے منقول ہے کہ حضرت رسول اللہ ﷺ نے فرمایا کہ جو شخص لہسن کھائے وہ بوجہ بدبو کے ہماری مسجد میں نہ آئے مگر جو شخص مسجد میں نہ ہو یا مسجد میں نہ جائے وہ کھا لیا کرے۔

O	حضرت امام جعفر صادق - سے منقول ہے کہ پیاز اور ترہ کا ساگ کچّا اور پکا کھانے میں کچھ حرج نہیں مگر جو شخص کھائے مسجد میں نہ آئے(یہ اس سبب سے مکروہ ہے کہ جو اس کے برابر بیٹھے ہوں گے اُن کو تکلیف ہو گی)

O	الشم یعنی معتبر فارسی شیراز کے پہاڑی خود روپود ینے کی تعریف میں تین طرح سے یہ حدیثیں وارد ہوئی ہیں۔ خلاصہ ان سب کا یہ ہے کہ معدے کو قوت دیتا ہے اور اگر صبح کے وقت نہار مُنہ اُس کا سفوف کھایا جائے تو رطوبت معدہ کو دفع کرتا ہے۔

O	حدیث معتبر میں حضرت امام جعفر صادق  - سے منقول ہے کہ حق تعالیٰ نے چونکہ حضرت آدم ؑ کو مٹی سے پیدا کیا ہے پس حضرت آدم ؑ نے اپنی اولاد کے مٹی کھانا حرام کردیا۔

O	حضرت رسول اللہ ﷺ سے منقول ہے کہ جو شخص مٹی کھا کر مر جائے گا اُس نے گویا خود کشی کی۔

O	حضرت امام محمد باقر - سے منقول ہے کہ شیطان کا بڑے سے بڑا پھندا مٹی اور خاک کھلانا ہے۔ مٹی کھانے سے بدن میں کئی قسم کے درد پیدا ہو جاتے ہیں۔ خارش۔ بواسیر ہوتی ہے۔ اور سوداوی امراض ہو جاتے ہیں۔ پنڈلیوں کی اور پائوں کی طاقت جاتی رہتی ہے اور مٹی کھانے سے کھانے والے کی جتنی قوت گھٹ جاتی اور اُس سے اعمالِ خیر میں جتنی کمی پڑتی ہے قیامت کے دن اُس کا حساب ہو گا اور عذاب دیا جائے گا۔

O	حضرت امام موسیٰ کاظم - نے فرمایا کہ چار چیزیں وسوسۂ شیطانی سے ہیں۔ مٹی کھانا عادتاً مٹی کو ہاتھ سے توڑتے رہتا۔ ناخنوں کو دانت سے کترنا۔ داڑھی چبانا۔

O	احادیث معتبرہ میں وارد ہے کہ مٹی کا کھانا ایسا ہی حرام ہے جیسا کہ مردار خون اور سور کے گوشت کا، سوائے حضرت امام حسین - کی قبر مطہر کی مٹی کے جس کو خاکِ شفا کہتے ہیں کہ اس کا ایک چنا بھر کھانا ہر درد کے لیے موجب شفا ہے اور ہر خوف و خطر کے لیے باعثِ امن و امان ہے۔

(۹)


مومن کی ضیافت کی فضیلت اور اُس کے آدابْ

O	حضرت امام جعفر صادق  - سے منقول ہے کہ جب کوئی برادر مومن تمہارے گھر آئے تو اُس کو کھانا کھلائو ۔ اگر کھانا نہ کھائے تو کوئی چیز پینے کی دو۔ اور اگر یہ بھی قبول نہ کرے تو کم از کم اُس کے ہاتھ تو پانی یا کسی خوشبودار عرق سے دُھلا دو۔

O	حضرت رسولِ خدا ﷺ سے منقول ہے کہ مومن کو اپنے برادر مومن کی عزّت اور خاطرداری میں جو جو برتائو لازم ہیں اُن میں سے ایک یہ بھی ہے کہ اُس کا تحفہ قبول کرے۔ اور جو اپنے پاس ہو اُسے بطور تحفہ دے اور جو نہ ہو تو اُس کے لیے تکلیف نہ کرے۔

O	حضرت امام جعفر صادق  - نے فرمایا کہ وہ شخص ہلاک ہو گا جو اپنے پاس کی چیز کو حقیر سمجھے اور اُس کو تحفہ لانے میں میں کوتاہی کرے۔

O	بسند معتبر انہیں حضرت سے منقول ہے کہ جب برادر مومن خود سے تمہارے پاس آئے تو ماحضر ۱؎  اُ سکے لیے لائو اور اگر تم نے اُسے بلایا ہے تو تکلف کرو۔

O	حدیث حسن میں ہشام سے منقول ہے کہ میں ابن ابی یعفور کے ساتھ حضرت امام جعفر صادق - کی خدمت میں گیا۔ حضرت نے چاشت کا کھانا طلب فرمایا۔ ہشام نے عرض کیا میں تو کم کھائوں گا۔ حضرت فرمایا کہ تو یہ نہیں جانتا کہ مومن کی جتنی محبت ہوتی ہے اُس کا اندازہ اِسی سے ہو سکتا ہے کہ اُس کھانے میں سے کتنا کھایا یعنی زیادہ دوستی ہو گی اتنا ہی کھانا زیادہ کھائے گا۔ اس مضمون میں اور بھی بہت سی حدیثیں وارد ہوئی ہیں۔

O	حضرت امام رضا  - نے فرمایا کہ جو شخص صاحبِ ہمت ہوتا ہے وہ لوگوں کا کھانا کھاتا ہے کہ لوگ بھی اس کا کھانا کھائیں۔ اور جو بخیل ہوتا ہے وہ لوگوں کا کھانا اس خوف سے نہیں تھا تاکہ لوگ بھی اُس کے یہاں کھائیں گے۔

O	حضرت رسول اللہ ﷺ نے فرمایا کہ ولیمہ اور مہمانی پانچ موقعوں پر سُنت ہے۔ شادی ۔ عقیقہ۔ ختنہ۔ نیا مکان خریدنا یا بنانا۔ اور جس وقت سفر سے لوٹ کر گھر آئے۔

O	دوسری حدیث میں ہے کہ جس وقت سفر حج سے واپس آئے۔

O	منقول ہے کہ آنحضرت ؐ نے اُس ولیمے کی شرکت سے نہی فرمائی ہے جو امیروں کے لیے مخصوص ہو۔ اور فقیروں کو اُس گھر میں بُلایا جائے۔

O	احادیث معتبرہ میں وارد ہے کہ جو شخص کسی شہر میں آئے وہ اپنے برادرن مومن کا اس وقت تک مہمان ہے جب تک کہ وہ اُس شہر سے چلا نہ جائے۔ اور مہمان کے لیے جائز نہیں ہے کہ وہ بغیر اطلاع صاحب خانہ کے روزہ سنتی رکھے کیونکہ ایسا نہ ہو کہ صاحبِ خانہ اُس کے لیے کھانا پکوائے اور وہ ضائع ہو۔ اسی طرح صاحب خانہ کو بلا اطلاع مہمان روزہ سنتی رکھنا مناسب نہیں ہے کہ مبادا اور وہ اُس کے روزہ رکھنے کے باعث شرم کرے اور بھوکا رہے۔

O	بسند معتبر حضرت رسول اللہ ﷺ سے منقول ہے کہ مہمانی کی حد تین دن ہے تین دن کے بعد مہمان کی خاطر خاطر داری کی جائے وہ صدقہ ہے۔

O	فرمایا اپنے برادر مومن کے پاس اتنی مدّت قیام نہ کرو کہ اُس کو فکر لاحق ہو جائے اور اُس کے پاس تمہارے لیے خرچ کرنے کو کچھ نہ بچے۔

O	ابن ابی یعفور نے روایت کی ہے کہ میں نے ایک مہمان کو حضرت امام جعفر صادق  - کے مکان میں کسی کام کے لیے اٹھتے ہوئے دیکھا۔ حضرت نے اُسے روک دیا اور خود اُٹھ کر اُس کام کو انجام دیا۔ پھر یہ فرمایا کہ حضرت رسول اللہ ﷺ نے مہمان سے کام لینے کو منع فرمایا ہے۔

O	دوسری حدیث میں منقول ہے کہ حضرت امام رضا  - کی خدمت میں ایک مہمان تھا اُس نے چراغ درست کرنے کو اپنا ہاتھ بڑھایا۔ حضرت نے اُس کو روک دیا۔ اور خود چراغ درست کر دیا۔ پھر فرمایا کہ ہم اہل بیت ؑ اپنے مہمانوں سے کوئی کام نہیں لیتے ۔

O	حضرت امام محمد باقر  - سے منقول ہے کہ ضعف اور سُستی میں سے ایک بات یہ بھی ہے کہ کوئی تمہارے ساتھ سلوک کرے اور تم اُس کا بدلہ نہ دو اور مہمان سے کوئی کام لینا خلافِ اخلاق بھی ہے اور خلافِ ادب بھی۔ پس جس وقت کوئی مہمان آئے تو اُترنے میں اُس کی اعانت کرو اور جس وقت وہ چاہے کہ اپنا اسباب بار کرے اور جانے میں اُس کی مدد نہ کرو کہ یہ کم ظرفی کی دلیل ہے اور جاتے وقت عمدہ اورخوشبو دار کھانا پکا کر بطورِ زادِ راہ کے اس کے ساتھ کر دو کہ یہ جواں مرد ی کی دلیل ہو گی۔

O	بسند معبتر حضرت رسول اللہ ﷺ سے منقول ہے کہ مہمان کے حقوق میں سے ایک یہ بھی ہے کہ جاتے وقت صاحب خانہ کم از کم گھر کے دروازے تک اُس کے ساتھ جائے۔

O	حضرت امام محمد باقر  - سے منقول ہے کہ جب کوئی شخص کسی کے گھر جائے تو جہاں صاحب خانہ اُتارے اُترے کیونکہ صاحب خانہ اپنے گھر کے مخفی معاملات کو بخوبی جانتا ہو۔

O	حضرت رسول اللہ ﷺ سے منقول ہے کہ آٹھ آدمی ایسے ہیں کہ اگر وہ ذلیل و خوار کئے جائیں تو انہیں اپنے آپ کو ملامت کرنا چاہئے اول وہ جو کسی کے دسترخوان پر بے بُلائے چلا آئے۔ دوسرے وہ مہمان جو صاحبہ خانہ پر حکومت جتائے (فرمائشیں کرتا رہے) تیسرے وہ جو اپنے دشمنوں سے نیکی کا طلب گار ہو۔ چوتھے وہ جو کنجوس اور بخیل لوگوں سے بخشش اور احسان کا امیدوار ہو۔ پانچویں وہ جو دو آدمیوں کے راز یا گفتگو میں بغیر اُن کی اجازت کے دخل دے۔ چھٹے وہ جو بادشاہوں اور حکامِ وقت کی وقعت نہ کرے۔ ساتویں وہ جو ایسی مجلس میں بیٹھے جس میں بیٹھنے کی اُسے قابلیت نہ ہو۔ آٹھویں وہ جو ایسے شخص سے بات کرے جو اُس کی بات پر توجہ نہ کرے۔

O	دوسری حدیث میں فرمایا کہ اپنے کھانے پر ایسے لوگوں کو بُلائو جن سے محض خدا کے لیے دوستی ہو۔

O	حضرت امام محمد باقر - نے فرمایا کہ اگر کوئی شخص ایک برادر مومن کو جس سے محض خدا کے لیے دوستی رکھتا ہے پیٹ بھر کھانا کھلا دے تو وہ میرے نزدیک اُس سے بہتر ہے جو دس مسکینوں کو کھانا کھلا دے۔

O	فرمایا کہ جب حضرت رسول اللہ ﷺ مہمان کے ساتھ کھانا کھاتے تھے تو خود سب کے پہلے شروع فرماتے تھے اور سب کے بعد ہاتھ روکتے تھے (تاکہ مہمان بھوکا نہ رہ جائے)

O	حضرت رسول اللہ ﷺ نے فرمایا کہ جو شخص کسی گروہ کو پانی پلائے اُسے لازم ہے کہ خود سب کے بعد پانی پیے۔

O	حضرت امام جعفر صادق  - سے بسند صحیح منقول ہے کہ جب برادر مومن تمہارے گھر آئے تو اُس سے یہ دریافت نہ کرو کہ آج تم نے کھایا ہے یا نہیں بلکہ جو کچھ موجود ہو لے آئو۔ کیونکہ جوانمردی اسی میں ہے کہ جو کچھ موجود ہے پیش کر دیا جائے۔

O	دوسری روایت میں فرمایا کہ اگر کوی شخص ہزار درہم کھانے میں صَرف کرے اور ایک مومن اُس میں سے کھا لے تو وہ اسراف نہ ہوگا۔

O	بہت سی معتبر حدیثوں میں وارد ہے کہ جو شخص خدا پر ایمان لایا ہے اور قیامت پر اعتقاد رکھتا ہے اُسے چاہئے کہ اپنے مہمان کی عزت کرے۔

O	حضرت رسول اللہ ﷺ نے فرمایا کہ مہمان کے حقوق میں سے ایک یہ ہے کہ اُس کی عزت کی جائے اور اُس کے لیے کھانا وجہ حلال سے مہیّا کیا جائے۔

O	بہت سی حدیثیں اس بارہ میں وارد ہوئی ہیں کہ جب کوئی مہمان آتا ہے تو وہ اپنی روزی ساتھ لاتا ہے۔ (یہ فضلِ خدا ہے) جب وہ کھانا کھا چکتا ہے تو صاحب خانہ کی بخشش ہو جاتی ہے۔

O	دوسری روایت میں یوں آیا ہے کہ جب وہ گھر سے جاتا ہے تو صاحبِ خانہ اور اُس کے اہل و عیال کے گناہ بخش دئیے جاتے ہیں۔

O	حدیث صحیح میں حضرت امام جعفر صادق - سے منقول ہے کہ ایک لقمہ جو براردر مومن میرے پاس بیٹھ کر کھائے مجھے ایک غلام آزاد کرنے سے زیادہ پسند ہے۔

O	حضرت امام محمد باقر  - نے فرمایا کہ اگر میں تین مومنوں کو کھانا کھلائوں تو میرے نزدیک سات غلام آزاد کرنے سے بہتر ہے۔

O	حضرت امیرالمومنین - سے منقول ہے کہ جو مومن اپنے مہمان کی آواز سُن کر خوش ہو ، اُس کے تمام گناہ بخش دئیے جاتے جائیں گے گو اُس نے زمین و آسمان کو معصیتِ خدا سے پُر کر دیا ہو۔

O	حضرت رسول اللہ ﷺ سے منقول ہے کہ جس گھر میں مہمان نہ آئے گا اُس میں فرشتے بھی نہ آئیں گے۔

O	حضرت امام جعفر صادق  - سے منقول ہے کہ برادر مومن کے جو حقوق مومن پر واجب ہیں اُن میں سے ایک یہ بھی ہے کہ جب وہ ضیافت کرے قبول کرے۔

O	حضرت رسول اللہ ﷺ نے فرمایا کہ تمام حاضرین اور غائبین کو وصیّت کرتا ہوں کہ مسلمانوں کی ضیافت رد نہ کرنا گو فاصلہ پانچ میل ۱؎ کا ہو۔ کیونکہ قبول ضیافت ان امور میں سے ہے جو لازمۂ دین ہیں۔ یہ بھی فرمایا کہ اگر کوئی مومن مجھے بھیڑ کے ایک دست کے لیے طلب کرے (یعنی اس کے سوا اُسے کسی چیز کے تیار کرنے کا مقدور نہ ہو) تو میں ضرور جائوںگا۔ یہ بھی فرمایا کہ سب سے بدتر محرومی یہ ہے کہ کوئی شخص اپنے برادرِ ایمانی کی دعوت کرے اور وہ اُسے قبول نہ کرے۔

(۱۰)


خِلال کی فضیلت اور اس کے آدابْ

O	حضرت جعفر صادق  - سے منقول ہے کہ حضرت جبرئیل جناب رسولِ خدا ﷺ کے لیے مسواک، خِلال اور سینگی لائے اور عرض کیا کہ خلال سے دانتوں کی جڑیں مستحکم ہو جاتی ہیں اور دانتوں کی اصلاح ہو جاتی ہے۔ روزی بڑھتی ہے۔

O	حضرت امام موسیٰ کاظم - نے فرمایا کہ چوب گُل اور چوبِ درخت انار سے خلال مت کرو کہ ان دونوں سے بالخورہ کے مادہ کو حرکت ہوتی ہے۔

O	حضرت امام جعفر صادق  - نے فرمایا کہ جو شخص فئے کی لکڑی سے خلال کرے۔ چھ دن تک اُس کی حاجت پُوری نہ ہو گی۔ فرمایا کہ حضرت رسول اللہ ﷺ سوائے درخت خرما کے پتّے کے اور فَے کے جو کوئی اور چیز مل جاتی تھی اس سے خلال کر لیتے تھے۔

O	دوسری حدیث میں فرمایا کہ حضرت رسول اللہ ﷺ نے درخت انار اور درخت پھولدار اور فئے ان تینوں کی لکڑی سے خلال کرنے کو منع فرمایا ہے۔ یہ بھی فرمایا کہ ان سے بالخورے کا مادہ پیدا ہوتا ہے۔

O	حضرت امیرالمومنین - سے منقول ہے کہ جھائو کی لکڑی سے خلا ل کرنے سے مفلسی اور حماقت پیدا ہوتی ہے۔

O	دوسری حدیث میں فرمایا کہ حضرت رسول اللہ ﷺ نے فرمایا کہ مہمان کے حقوق میں سے ایک یہ بھی ہے کہ اُس کے لیے خلال مہیا کرو۔ یہ بھی فرمایا کہ خلا کرو۔ کیونکہ فرشتے اس سے زیادہ کسی چیز کو دشمن نہیں سمجھتے کہ جیسا کہ کسی شخص کے دانتوں میں کوئی کھانا دیکھنا۔

O	حدیث صحیح میں حضرت امام جعفر صادق  - سے منقول ہے کہ طعام کا جو حصہ دانتوں کی جڑوں میں رہ جائے اُسے تو کھالو اور جو دانتوں کے درمیان میں رہ جائے اُسے پھینک دو۔

O	حضرت امام جعفر صادق  - سے منقول ہے کہ جو کچھ خلال کے ذریعہ سے نکالا جائے اُسے نہ کھائو اُس سے اندرونی زخم پیدا ہوتے ہیں۔

O	دوسری حدیث میں وارد ہے کہ جو کچھ خلال کے ذریعے سے نکلے اُسے پھینک دو۔

O	حدیث معتبر میں وارد ہوا ہے کہ کھانے کے بعد سُعد ّناگرموتھا  ۱؎  یا اُشنان سے اندر اور باہر سے منہ دھو لینا چاہئے۔

(۱۱)


پانی کی فضیلت اور اُس کی قسمیں

O	احادیث معتبر میںوارد ہے کہ دنیا وآخرت میں سب سے بہتر پینے کی چیز پانی ہے۔ حضرت امام جعفر صادق - سے منقول ہے کہ جو شخص دنیا کے پانی سے لطف اندوز ہوگا اس کو خدائے تعالی شرابہائے بہشت سے بھی لطف اندوز کرے گا۔

O	کسی شخص نے اُن حضرت ؑ سے دریافت کیا کہ پانی کا مزہ کیا ہے؟ آپ نے فرمایا زندگانی کا۔

O	حق تعالیٰ فرماتا ہے کہ ہم نے ہر جاندار کو پانی سے پیدا کیا مگر کافر خدا پر ایمان نہ لائے۔

O	حضرت امیرالمومنین - سے آیہ کریمہ ثُمَّ لَتُسْئَلُنَّ یَوْمَئِذٍ عَنِ النِعَّیْم (پھر قیامت کے دن تم سے بالضرور نعماتِ دنیا کا سوال کیا جائے ) کی تفسیر میں منقول ہے کہ اُن نعمتوں سے مُراد تازہ خرما اور ٹھنڈا پانی ہے۔

O	دوسری حدیث میں انہیں حضرت سے منقول ہے کہ روئے زمین کے تمام پانیوںسے آبِ زمزم بہتر ہے اور آبِ برہوت جو یمن میں ہے وہ روئے زمین کے تمام پانیوں سے بدتر ہے کیونکہ کافروں کی روحیں وہاں وارد ہوتی ہیں اور دن رات مُعَذّب رہتی ہیں۔

O	ایک اور حدیث میں فرمایا کہ آبِ زمزم جس درد کے لیے پیا جائے دوا ہے۔

O	حضرت امام جعفر صادق  - نے فرمایا کہ مینہ کا پانی پیو کہ وہ بدن کو پاک و صاف کرتا ہے۔ اور بیماریوں اور دردوں کو بدن سے نکال دیتا ہے۔

O	حضرت امام جعفر صادق  - سے اولہ  کھانے کی ممانعت وارد ہوئی ہے۔

O	مصارف سے روایت ہے کہ ایک شخص ہمارے دوستوں میں سے مکہ معظمہ میں بیمار ہو کر بیحال ہو گیا۔ میںنے جناب امام جعفر صادق  - کی خدمت میں جا کر اُس کا حال عرض کیا فرمایا کہ میں تمہاری جگہ ہوتا تو اُس کو کعبۃ اللہ کے پرنالے کا پانی پلا دیتا۔ میں نے اس پانی کی تلاش کی مگر کہیں نہ ملا۔ اتفاق سے ایک ابر آیا کڑک اور چمک پیدا ہوئی ۔ پھر مینہ برسا میں ایک پیالہ پرنالے کے پانی سے بھر کر بیمار کے پاس آیا۔ اُس کا پینا تھا کہ آرام آ گیا۔

O	حضرت امام جعفر صادق  - سے منقول ہے کہ جس بچے کا گلا آبِ فرات سے اٹھایا جائے وہ ہم اہل بیت ؑ کے دوستوں میں سے ہو گا۔ یہ بھی فرمایا کہ دو پرنالے بہشت کے برابر دریائے فرات میں گرتے رہتے ہیں۔ یہ بھی فرمایا کہ اگر میرے اور دریائے فرات کے درمیان بہت بڑا فاصلہ بھی ہو گا تو بھی حصولِ شفا کے لیے اُس دریا پر جائوں گا۔

O	دوسری حدیث میں فرمایا کہ اگر میں پاس رہتا ہوتا تو ہر صبح و شام دریائے فرات پر جانا پسند کرتا۔

O	حضرت امیرالمومنین - سے منقول ہے کہ اگر اہلِ کوفہ اپنے بچوں کے گلے آبِ فرات سے اٹھاتے تو اس میں کچھ شک نہیں کہ وہ سب کے سب مومن ہوتے۔

O	حضرت امام زین العابدین - سے منقول ہے کہ ایک فرشتہ ہر رات کو آتا ہے اور تین مثقال مُشکِ بہشت آبِ فرات میں ڈال جاتا ہے۔ اور کوئی نہر شرق وغرب دنیا میں ایسی نہیں ہے جس کی برکت نہر فرات سے زیادہ ہو۔

O	بہت سی احادیث میں وارد ہے کہ حضرت رسولِ خدا ﷺ نے ارشاد فرمایاکہ اُن گرم پانیوں سے شفا طلب نہ کرو جو پہاڑوں میں ہوتے ہیں اور جن میں گندھک کی بُو آتی رہتی ہے یہ بھی فرمایا کہ ان کی گرمی جہنم کی گرمی سے ہے۔

O	حضرت امام حسن اور حضرت امام حسین ٭ نے فرمایا کہ ہماری ولایت اور دوستی تمام پانیوں پر عرض کی گئی جس پانی نے قبول کر لی شیریں و خوشگوار ہو گیا اور جس نے قبول نہ کی وہ کھاری اور تلخ رہا۔

O	حضرت امام محمد باقر  - اس بات کو مکروہ جانتے تھے کہ کوئی شخص کڑوے پانی سے اور اُس پانی سے جس میں گندھک کی بُو آتی ہو طلبِ شفا کرے۔ یہ بھی فرمایا کرتے تھے کہ حضرت نوح  - نے طوفان کے وقت سب پانیوں کو بلایا سب نے حضرت کا کہنا مانا سوائے آبِ تلخ اور اُس پانی کے جس میں گندھک کی بُو آتی ہے۔ پس آپ نے ان دوونوں پر لعنت کی۔

O	حضرت امیرالمومنین - نے فرمایا کہ مصر کے نیل کا پانی دلوں کو مُردہ کر دیتا ہے۔

O	حضرت امام جعفر صادق  - سے منقول ہے کہ ٹھنڈا پانی حرارت کو فرو کردیتا ہے ۔ صفرا کو ساکن کرتا ہے طعام کو معدے میں گھلاتا ہے تپ کو زائل کرتا ہے ۔ فرمایا کہ اُبالا ہوا پانی درد کے لیے نافع ہے اور کسی طرح نقصان نہیں پہنچاتا۔

O	حضرت امام موسیٰ کاظم - نے فرمایا کہ ٹھنڈا پانی پینے میں سب سے زیادہ لطف ہے۔

O	حضرت امام علی بن موسیٰ الرضا - نے فرمایا کہ اُس جوش کئے ہوئے پانی سے جسے سات دفعہ جوش دیا گیا ہو اور ہر مرتبہ برتن بدل دیا گیا ہو بخار جاتا رہتا ہے۔ اور پائوں اور پنڈلیوں میں قوت آ جاتی ہے۔

O	ابن ابی طیفور طبیب سے منقول ہے کہ میں حضرت امام موسیٰ کاظم - کی خدمت میں گیا اور اُن حضرت سے زیادہ پانی پینے کو منع کیا تو آپ نے فرمایا کہ پانی پینا کسی طرح بُرا نہیں ہے طعام کو معدے میں ہضم کرتا ہے غصہ کو کم کرتا ہے عقل کو بڑھاتا ہے اور صفراء کو گھٹاتا ہے۔

O	ایک اور شخص حضرت امام جعفر صادق  - کی خدمت میں گیا اُس وقت حضر خُرما تناول فرماتے تھے اور اُس پر پانی پیتے جاتے تھے۔ اُس نے عرض کیا کہ آپ خرما کے بعد پانی نہ پئیں تو بہتر ہے ارشاد فرمایا کہ میں خُرما کھاتا ہی اس لیے ہوں کہ پانی کا ذائقہ اچھا معلوم ہو۔

(۱۲)


پانی پینے کے آدابْ

O	حضرت امام جعفر صادق  - سے منقول ہے کہ جو بندہ پانی پی کر حضرت امام حسین - اور اُن کے اہل بیت ؑ کو یاد کرے اور اُن حضرت کے قاتلین پر لعنت کرے تو حق تعالیٰ ایک لاکھ نیکیاں اُس کے نامۂ اعمال میں لکھے گا اور ایک لاکھ گناہ مٹا دے گا اور ایک لاکھ درجے اُس کے بلند کرے گا اور اُس کو اس قدر ثواب ہو گا کہ گویا ایک لاکھ بندے اُس نے خدا کی راہ میں آزاد کیے اور حق تعالیٰ قیامت کے دن اُس کو خوشحال اور مطمئن خاطر محشور کرے گا اور اگر پانی پی کر یہ کہے تو بہتر ہے:

صَلَوَاۃُ اللّٰہِ عَلَی الْحُسَیْنِ وَاَھْلَبِیْتِہٖ وَاَصْحَابِہٖ وَلَعْنَۃُ اللّٰہِ عَلَیٰ قَتَلَۃِ الْحُسَیْنِ وَاَعْدَآئِہٖ

ترجمہ:	حسن اور ان کے اہل بیت ؑ اور ان کے اصحاب پر اللہ کا درود ہو اور حسین ؑ کے قاتلوں اور حسین ؑ کے دشمنوں پر اللہ کی لعنت ہو۔

O	حدیث صحیح میں انہیں حضرت سے منقول ہے ۔ کبھی ایسا ہوتا ہے کہ ایک شخص ایک پیاس پانی نہیں پینے پاتا کہ خدائے تعالیٰ اُس کو پانی پینے یہ میں بہشتی کر دیتا ہے اور صورت اُس کی یہ ہوتی ہے کہ وہ شخص پانی پینے میں ٹھہر جائے اور خدا کی تعریف کرے پھر پئے اور ابھی پیاس باقی ہو پھر ٹھہر ے اور خدا کی تعریف کرے پھر پئے۔ خداوند عالم اس تعریف کے سبب سے بہشت اُس پر واجب کر دیتا ہے۔

O	دوسری معتبر حدیث میں انہیں حضرت سے منقول ہے کہ حضرت رسول اللہ ﷺ جب پانی پیتے یہ دعا پڑھا کرتے تھے:

اَلْحَمْدُ لِلّٰہِ الَّذِیْ سَقَانَا عَذْبًا زُلَالاً وَلَمْ یَسْقِنَا اُجَاجاً وَلَمْ یُؤاٰخِذْنَاْ بِذُنُوْبِنَا

ترجمہ:	سب تعریف اس اللہ کے لیے ہے جو ہمیں صاف و شیریں پانی پلاتا ہے اور شوروکھاری پانی نہیں پلاتا اور ہمارے گناہوں سے مواخذہ نہیں کرتا۔

O	دوسری معتبر حدیث میں انہیں حضرت سے منقول ہے کہ اگر کوئی شخص پانی پینے سے پہلے بسم اللہ کہہ لے پھر ایک گھونٹ پی کر ٹھہر جائے اور پھر بسم اللہ کہہ لے اور پھر بعد پانی پی چکنے کے الحمد للہ کہے جب تک وہ پانی اس کے پیٹ میں رہے گا خدا کی تسبیح پڑھے گا اور اُس کا ثواب پینے والے کے لیے لکھا جائے گا۔

O	دوسری حدیث میں فرمایا کہ جب تُور ات کو پانی پینا چاہے تو پانی کے برتن کو حرکت دے اور یہ کہے :

یَامَآئَ زَمْزَمٍ وَمَآئَ فُرَاتٍ یَقْرَآئُکَ السَّلَامُ

ترجمہ:	اے پانی زمزم اور فرات کے پانی تجھ کو سلام کہتے ہیں۔

O	دوسری روایت میں فرمایا کہ جو شخص رات کو پانی پئے تین مرتبہ یہ پڑھے۔ رات کا پینا اُس کو نقصان نہ دے گا۔

عَلَیْکَ السَّلَامُ مِنْ مَّآئِ زَمْزَمَ وَمَآئِ الْفُرَاتِ

تجھ پر آبِ زمزم اور آبِ فرات کا سلام ہو۔

O	دوسری روایت میں منقول ہے کہ پانی پینے کے وقت یہ دعا پڑھے:

اَلْحَمْدُ لِلّٰہِ الَّذِیْ سَقَانِیْ فَاَرْوَانِیْ وَاَعْطَانِیْ وَعَافَانِیْ وَکَفَانِیْ اَللّٰھُمَّ اجْعَلَنِیْ مِمَّنْ تَسْقِیْہِ فِیا الْمعًادِمِنْ حَوْضِ مُحَمَّدٍ صَلَّی اللّٰہُ عَلَیْہِ وَاٰلِہٖ وَتَسْحَدُہٗ بِمُوَافْقَتِہٖ بِرَحْمَتِکَ یَآاَرْحَمَ الرَّاحِمِیْنَ

ترجمہ:	سب تعریف اس اللہ کے لیے جس نے مجھے پانی پلا کر سیراب کیا نعمتیں عطا فرما کر راضی کیا اور گناہ معاف فرما کر دوسروں کا محتاج نہ رکھا۔ اے سب رحم کرنے والوں سے زیادہ رحم کرنے والے تو مجھے اپنی رحمت سے ان لوگوں میں سے گردان جن کو قیامت کے دن محمد مصطفیٰ ﷺ کے حوض سے سیراب فرمائے گا اور آنحضرت ؐ کی رفاقت سے خوش وقت کرے گا۔

O	حضرت امام جعفر صادق  - نے فرمایا کہ پانی زیادہ نہ پیو کہ وہ ہر قسم کا درد پیدا کرتا ہے اور جب تک درد کی تاب ہو دوا مت پیو۔

O	حضرت امام رضا - نے فرمایا کھانے پر زیادہ پانی پینا کوئی نقصان نہیں کرتا لیکن جب معدہ خالی ہو تو زیادہ پانی مت پیو۔ یہ بھی فرمایا کہ اگر کوئی شخص دو چمچ کھانا کھائے اور اُس پر پانی نہ پئے تو مجھے تعجب ہے کہ اس کا معدہ پھٹ کیوں نہیں جاتا۔

O	علماء میں یہ بات مشہور ہے کھڑے ہو پانی نہ پیو اور سنت ہے کہ تین مرتبہ کر کے پانی پیا جائے۔

O	بہت سی حدیثوں میں وارد ہے کہ کھڑے ہو کر پانی پینا اچھا ہے کہ اور افضل ہے یہ ہے کہ تین مرتبہ کر کے پیا جائے دن کو کھڑے ہو کر پینا ہئے اور رات کو بیٹھ کر۔

O	حضرت امام جعفر صادق - سے منقول ہے کہ دن میں کھڑے ہو کر پانی پینا طعاطم کو ہضم کرتا ہے اور رات کو کھڑے ہو پانی پینے سے پت اور صفرا کی زیادتی ہوتی ہے۔

O	دوسری حدیث میں فرمایا ہے کہ کھڑے ہو کر پانی پینا قوتِ بدن اور صحت جسم کا باعث ہوتا ہے۔

O	حضرت امیرالمومنین - سے منقول ہے کہ رات کے وقت کھڑے ہو کر پانی مت پیو ورنہ اُس سے کوئی ایسا درد پیدا ہو جائے گا جس کا علاج سوائے اس کے کچھ نہیں کہ خدا آرام کر دے۔

O	حدیث صحیح میں حضرت امام جعفر صادق - سے منقول ہے کہ کھڑے ہو کر پانی نہ پیو کسی قبر کے گرد نہ پھر اور ٹھہرے ہو پانی میں پیشاب مت کرو جو شخص ایسا کرے اور اُس پر کوئی بلا آ پڑے تو اُسے چاہیے کہ اپنے آپ کو ملامت کرے۔

O	ابن بابویہ علیہ الرحمہ فرماتے ہیں کہ ان احادیث سے مراد رات کو کھڑے ہو کر پانی پینا ہے۔

O	دوسندوں سے حضرت امام جعفر صادق  - سے منقول ہے کہ تین مرتبہ کر کے پانی پینا ایک ہی مرتبہ پی لینے سے بہتر ہے۔

O	دوسری حدیث میں منقول ہے کہ ایک شخص نے اُن حضرت کی خدمت میں عرض کیا کہ اگر کوئی سیراب ہونے سے پہلے پانی پینے میں دم نہ لے تو وہ کیسا ہے؟ حضرت نے فرمایا کہ اس کے خلاف کرنے میں لذت ہے۔ کہا لوگ اس طرح کرتے ہیں کہ ایک دم سے پانی پینا پیاسے اونٹ کا پینا ہے۔ حضرت ؑ نے فرمایا پیاسے اونٹ کا سا پینا وہ ہے کہ جس میں پیتے وقت خدا کا نام نہ لیا جائے۔

O	دوسری روایت میں منقول ہے کہ اگر وہ شخص جو تمہیں پانی دے وہ تمہارا غلام ہو تو تین دفعہ کر کے پیو اور اگر آزاد ہو تو ایک دم سے پی جائو۔

O	حضرت امام جعفر صادق  - سے منقول ہے کہ حضرت رسول اللہ ﷺ کو شامی برتنوں میںپانی پینا پسند تھا۔اور یہ فرمایا کرتے تھے کہ سب برتنو ں میں شامی برتن زیادہ نفیس ہے اور آنحضرت ؐ کے لیے شام کے برتن تحفے کے طور سے لایا کرتے تھے۔

O	دوسری حدیث میں منقول ہے کہ حضرت امام محمد باقر  - کے آبخورے میں پانی پیتے تھے۔

O	معتبر روایت میں منقول ہے کہ حضرت رسول اللہ ﷺ کا گزر ایک گروہ پر ہوا۔ جو پانی سے مُنہ لگا کر مثل چوپایوں کے پی رہے تھے۔ آنحضرت ؐ نے فرمایا کہ اپنے ہاتھ سے پیو کہ اس سے بہتر تمہارے لیے کوئی برتن نہیں ہے۔

O	حضرت امام محمد باقر  - سے منقول ہے کہ پانی پینے کے آداب میں سے قابلِ خیال آداب یہ ہیں کہ ابتداء میں بسم اللہ کہیں اور اختتام پر الحمد للہ ، آبخورے میں دستی لگی ہو تو اُس کے سامنے سے اور اگر وہ کہیں سے ٹوٹا ہو یا چھید ہو تو اس طرف سے نہ پینا چاہئے کیونکہ یہ دونوں موقع شیطان سے متعلق ہیں ۔

O	حضرت رسول اللہ ﷺ نے منہ سے پانی میں پھونک مارنے کو ممانعت فرمائی ہے۔

O	حضرت امام جعفر صادق  - سے منقول ہے کہ پانی میں پھونک مارنا اُس وقت مکروہ ہے کہ دوسرا شخص موجود ہو اور وہ بھی اُس پانی میں سے پینا چاہے۔

O	دوسری حدیث میں ہے کہ آنحضرت ؐ نے بائیں ہاتھ سے پانی پینے کو منع فرمایا ہے۔ اور فرمایا ہے کہ پانی تھوڑا تھوڑا مزہ لے لے کر پیو ایک ہی مرتبہ نہ پی جائو کہ اس سے دردِ جگر و دردِ شکم پیدا ہوتا ہے

O	منقول ہے کہ جناب رسولِ خدا ﷺ کبھی شیشے کے برتنوں میں پانی پیتے تھے جو شام سے حضرت ؐ کے لیے تحفتہً آیا کرتے تھے اور کبھی لکڑی کے برتن میں کبھی چمڑے کے اور اگر کوئی برتن موجود نہ ہو تا تو چُلّو سے پی لیتے تھے۔





چوتھا باب


نِکاح کی فضیلت

بیویوں کے ساتھ رہن سہن اور گھر داری کے آدابْ ،

اولاد کی پرورش اور اُن کے ساتھ میل جول کے اصول

(۱)

نِکاح کی فضیلت اور اس کے آدابْ،

مجرّد (کنوارہ) رہنے اور تارک الدُّنیا ہونے کی مُمانعت

O	بسند ہائے معتبر جناب امام جعفر صادق  - سے منقول ہے کہ عورتوں کو زیادہ عزیز رکھنا پیغمبروں کے اخلاق میں داخل تھا۔ فرمایا کہ میرے خیال میں کسی مرد مومن کے ایمان میں ترقی نہیں ہو سکتی سوائے اس کے کہ وہ بیویوں سے محبت رکھے۔ فرمایا کہ جسے بیویوں سے محبت ہوتی ہے اُ س کے ایمان میں ترقی ہوتی ہے۔

O	حدیث صحیح میں حضرت امام رضا - سے منقول ہے کہ تین چیزیں، پیغمبروں کی سُنت میں داخل ہیں اوّل خوشبو سونگھنا۔ دوسرے جو بال بدن پر ضرورت سے زیادہ ہیں اُن کو دُور کرنا۔ تیسرے بیویوں سے زیادہ مانوس ہونا اور اُن سے زیادہ مقاربت کرنا۔

O	بہت سی سندوں سے حضرت رسول اللہ ﷺ سے منقول ہے کہ میں نے تمہاری دنیا میں سے عورتوں اور خوشبو کو پسند کیا ہے اور نماز میری آنکھوں کی روشنی ہے۔

O	حدیث معتبر میں منقول ہے کہ سکین نخعی نے بیویوں۔ خوشبو اور لذیذ کھانوں کو ترک کر کے عبادات اختیار کر لی تھی اور اس باب میں حضرت امام جعفر صادق  - کو ایک عریضہ بھی لکھا تھا۔ اُن حضرت ؑ نے جواب میں لکھا کہ عورتوں کی نسبت جو تم دریافت کرتے ہو کیا تمہیں معلوم نہیں کہ حضرت رسول اللہ ﷺ کی کتنی ازواج تھیں؟ اور لذیذ کھانوں کو جو دریافت کرتے ہو خیال کرلو کہ حضرت رسول اللہ ﷺ گوشت اور شہد تک تناول فرمایا کرتے تھے۔ نیز آنحضرت ؐ نے یہ ارشاد فرمایا کہ جس شخص نے ایک عورت سے شادی کی اُس نے نصف دین کی حفاظت کی اور باقی نصف میں تقویٰ کی ضرورت رہی۔ یہ بھی فرمایا کہ تم میں سے بدتر مجرّد لوگ ہیں۔ یہ بھی فرمایا ہے کہ مومن کو کون سی چیز اس بات سے مانع ہے کہ وہ نکاح کرے شاید اُسے خداوند تعالیٰ ایسا فرزند عطا کرے جو زمین کو لا الہ الا اللہ سے زینت دے۔ یہ بھی فرمایا کہ جو شخص میری سنت کو دوست رکھتا ہے اُسے چاہئے کہ نکاح کرے اور جو میری سُنت کا پیرو ہے یہ سمجھ لے کہ خواستگاری زن میری سنت میں داخل ہے۔

O	حضرت رسول اللہ ﷺ نے فرمایا کہ جو شخص افلاس و پریشانی کے ڈر سے نکاح نہ کرتا ہو اس میں کوئی شک نہیں کہ وہ خدا سے بدگمان ہے کیونکہ حق تعالیٰ فرماتا ہے:

اِن یَّکُوْنُوْا فُقَرَآئَ یُغْنِھِمُ اللّٰہُ مِنْ فَضْلِہٖ

ترجمہ:	اگر وہ فقیر ہوں گے تو خدا اپنے فضل سے اُنھیں غنی کر دے گا۔

O	حدیث معتبر میں حضرت امام جعفر صادق  - سے منقول ہے کہ عثمان ابن مطعون کی زوجہ حضرت رسول اللہ ﷺ کی خدمت میں آئی اور یہ عرض کی یا رسول اللہ ! عثمان دن بھر روزے رکھتے ہیں اور رات رات بھر نماز پڑھتے ہیں اور میرے پاس نہیں آتے۔ حضرت غضبناک ہو کر عثمان پاس تشریف لائے اور ارشاد فرمایا: ’’اے عثمان! خدا نے مجھے رہبانیت کے لیے مبعوث نہیں فرمایا بلکہ دین سہل و آسان کے لیے مبعوث کیا ہے۔ میں روزہ بھی رکھتا ہوں۔ نماز بھی پڑھتا ہوں اور اپنی بیویوں کے حقوقِ زوجیت ادا کرتا ہوں۔ جو شخص میرے دین کا خواستگار ہو اُسے چاہئے کہ میری سنت پر عمل بھی کرے اور جہاں میری اور سنتیں ہیں یہ بھی ہے کہ عورتوں سے نکاح و مباشرت کیا جائے۔

O	دوسری حدیث میں انہیں حضرت سے منقول ہے کہ تین عورتیں حضرت رسول اللہ ﷺ کی خدمت میں آئیں۔ ایک نے عرض کیا کہ میرا خاوند گوشت نہیں کھاتا۔ دوسری نے عرض کیا کہ میرا خاوند خوشبو نہیں سونگھتا۔ تیسری نے عرض کی کہ میرا شوہر حقوقِ زوجیت کی ادائیگی نہیں کرتا آنحضرت ﷺ بیت الشرف سے باہر تشریف لائے اور آثارِ قہر و غضب چہرۂ مبارک سے نمایاں تھے اور ردائے مبارک زمین پر گھستی چلی آتی تھی اسی حالت میں منبر پر تشریف لے گئے اور حمد و ثنائے پروردگار عالم ادا فرمانے کے بعد یہ ارشاد کیا کہ : ’’کیا وجہ ہے کہ میرے اصحاب میں سے ایک گروہ نے گوشت کھانا، خوشبو سونگھنا ادائیگی حقوقِ زوجیت سے پہلو تہی کرتا ہے ۔ میں خود گوشت بھی کھاتا ہوں خوشبو بھی سونگھتا ہوں اپنی ازواج کے حقوق شرعیہ ادا کرتا ہوں جو شخص میری سنت کے خلاف ہے وہ میری اُمت سے خارج ہے۔

O	دوسری حدیث میں منقول ہے کہ ایک عورت نے حضرت رسول اللہ ﷺ کی خدمت میں حاضر ہو کر شکایت کی کہ میرا شوہر ادائیگی حقوق کی ادائیگی کے سلسلے میں پہلو تہی کرتا ہے آنحضرت ؐ نے فرمایا کہ اے خاتون صفائی کا خیال رکھا کرو اور خود کو معطر بھی ۔ اُس نے عرض کی میں نے ہر خوشبو سے اپنے آپ کو معطر کر کے دیکھ لیا وہ بہر صورت دُور ہی رہا۔ آنحضرت نے فرمایا کہ اگر وہ تیری جانب متوجہ ہو گا تو فرشتے اسے احاطہ کر لیں گے اور اُسے اتنا ثواب ملے گا گویا تلوار کھینچ کر خدا کی راہ میں جہاد کیا ہے اور جس وقت قرب اختیار کرے گا اُس کے گناہ اس طرح جھڑ جائیں گے جیسے موسم خزاں میں پتے جھڑ جاتے ہیں اور جس وقت غسل کرے گا تو کوئی گناہ اُس کے ذمہ باقی نہ رہے گا۔

O	حضرت امام جعفر صادق  - نے فرمایا کہ عیالدار کی دو رکعت نماز مجرد (کنوارے کی )ستّر ۷۰ رکعتوں سے بہتر ہے۔

(۲)


عورتوں کی قسمیں اور اُن سے اچھی کون کون سی ہیں اور بُری کون کون سی

O	حضرت امام جعفر صادق  - سے منقول ہے کہ عورت بمنزلہ اُس گلوبند کے ہے جو تم اپنی گردن میں باندھتے ہو اور یہ دیکھ لینا تمہارا کام ہے کہ کیسا گلوبند تم اپنے لیے پسند کرتے ہو۔

O	فرمایا کہ پاک دامن اور بدکار عورت کسی طرح برابر نہیں ہو سکتی۔ پاک دامن کی قدر وقیمت سونے چاندی سے کہیں زیادہ ہے بلکہ سونا چاندی اُس کے مقابل ہیچ ہے اور بدکار عورت خاک کے برابر بھی نہیں بلکہ خاک اُس سے کہیں بہتر ہے اور میرے جدِّ امجد جناب رسولِ خدا ﷺ نے فرمایا ہے کہ اپنی بیٹی اپنے ہم کفو اور اپنے ہم مثل کو دو اور اپنے ہم کفو اور ہم مثل سے ہی بیٹی لو اور اپنے لئے ایسی عورت تلاش کرو جو تمہارے لیے موزوں ہو تاکہ اُس سے لائق فرزند پیدا ہو۔

O	حضرت امام جعفر صادق  - سے منقول ہے کہ جو شخص مال و حُسن و جمال کے لیے نکاح کرے گا وہ دونوں سے محروم رہے گا اور جو شخص پرہیز گاری اور دین کے لیے نکاح کرے گا حق تعالیٰ اُس کو مال بھی دے گا اور جمال بھی۔

O	حضرت رسول ﷺ نے فرمایا کہ کہ پاکدامن سے شادی کرو کہ زیادہ اولاد پیدا ہو اور خوبصورت جس سے اولاد نہ پیدا ہوتی ہو نا مرد کیونکہ مجھے کل قیامت کے دن اور پیغمبروں کی اُمت پر تمہاری ہی وجہ سے فخر ومباہات کرنا ہو گا۔

O	دوسری حدیث میں فرمایا کہ آیا تمہیں یہ معلوم نہیں کہ جو بچّے چھوٹے مر جاتے ہیں وہ عرش الہٰی کے نیچے اپنے والدین کے لیے طلبِ مغفرت کیا کرتے ہیں اور مشک و عنبر و زعفران کے پیاڑ پر حضرت سارہ = اُن کی پرورش میں مشغول ہیں اور حضرت ابراہیم - اُن کی نگہبانی میں۔

O	ایک اور حدیث میں فرمایا کہ ایسی کنواری عورتوں سے خواستگاری کرو جن کے مُنہ سے خوشبو آتی ہو جن میں امانت کو قبول کرنے کی خاصیت زیادہ ہو۔ آیا تمہیں یہ معلوم نہیں کہ میں کل قیامت کے روز تمہاری کثرت پر فخر و مباہات کروں گا تا آنکہ وہ بچہ بھی شمار میں آ جائے گا جو ناتمام رہ گیا اور ساقط ہو گیا ہو بلکہ اس قسم کا بچہ تو غصہ کی حالت میں بہشت کے دروازے پر کھڑا ہو گا اور جب حق تعالیٰ اُسے بہشت میں داخل ہونے کا حکم کرے گا تو وہ عرض کرے گا کہ جب تک میرے ماں باپ پہلے بہشت میں نہ جا لیں گے میں نہ جائوںگا۔ اُس وقت پروردگار عالم کی طرف سے ایک فرشتے کو حکم ہو گا کہ اس کے ماں باپ کو لا کر داخل بہشت کر دو پھر اس بچے سے خطاب ہو گا کہ تجھ پر ہماری رحمت بہت زیادہ ہے اور اُسی رحمت کے باعث ہم نے انہیں بھی داخلِ بہشت کیا۔

O	حضرت امام رضا - سے منقول ہے کہ خوبصورت عورت مرد کی خوش نصیبی کی دلیل ہے۔

O	امام جعفر صادق  - سے منقول ہے کہ جس وقت تم کسی عورت کی خواستگاری کرو تو اُس کے بالوں کی نسبت دریافت کر لو کیونکہ بالوں کی خوبصورتی نصف حُسن ہے۔

O	بسند معتبر حضرت رسول اللہ ﷺ سے منقول ہے کہ تمہاری عورتوں میں سب سے بہتر وہ ہے جس کے اولاد زیادہ پیدا ہوتی ہو۔ شوہر کی خیرخواہ ہو اور صاحبِ عفت ہو۔ اپنے اعزاو اقربا میں عزّت رکھتی ہو۔ اپنے شوہر کا احترام کرتی ہو اور اپنے شوہر کے لیے بنائو اور اظہار بشاشت کرتی ہو۔ غیروں سے حیا کرے اور عفت کو کام لائے۔ شوہر کا کہنا سُنے اور اُس کے حکم کو مانے اور جب شوہر اُس سے خلوت کرے تو مضائقہ نہ کرے اور اُس کی خواہش میں حارج نہ ہو مگر شوہر کو گھرداری کے لیے مجبور نہ کرے۔ فرمایا کہ تمہاری عورتوں میں سب سے بدتر وہ ہے جو اپنی قوم میں ذلیل ہو اور اپنے شوہر پر مسلّط ۔ بچے نہ جنتی ہو، کینہ ور ہو۔ بدکاری کی پرواہ نہ کرے۔ جب شوہر موجود نہ ہو تو دوسروں کے دکھانے کے لیے بنائو سنگھار کرے جب شوہر آ جائے تو پردہ نشین بن بیٹھے اُس کی بات نہ سُنے اُس کی اطاعت نہ کرے اور جب شوہر اُس سے خلوت کرے تو تُند شیر کی مانند اس کے ارادے میں حارج ہو۔ اُس کا عذر کبھی قبول نہ کرے اور اُس سے جو حق تلفی ہو جائے اُسے کبھی نہ بخشے۔

O	دوسری حدیث میں منقول ہے کہ ایک شخص حضرت رسول اللہ ﷺ کی خدمت میں حاضر ہوا اور عرض کیا کہ میری زوجہ اس قسم کی ہے کہ جب میں گھرمیں آتا ہوں تو میرا استقبال کرتی ہے۔ جب باہر نکلتا ہوں تو مشائعت کرتی ہے۔ جب مجھے غمگین دیکھتی ہے تو دریافت کرتی ہے۔ کہ کیا فکر ہے؟ اور کہتی ہے کہ اگر فکر معاش ہے تو خدا تمہاری اور سب بندوں کی روزی کا کفیل ہے اور اگر فکر معاد ہے تو خدا اِس فکر کو اور زیادہ کرے۔ آنحضرت ؐ نے ارشاد فرمایا کہ خدا کے کچھ کارکن ہیں یہ عورت اُنہیں کارکنوں میں سے ہے جتنا اجر کسی شہید کو مل سکتا ہے اُس سے نصف اِسے ملے گا۔

O	دوسری حدیث میں فرمایا کہ میری اُمت میں سے بہتر عورت وہ ہے جس کا حسن سب سے زیادہ ہو اور مہرسب سے کم۔

O	حضرت امام صادق  - نے فرمایا کہ عورت کی اعلیٰ درجے کی خوبی یہ ہے کہ بچوں کی پیدائش اور تربیت کے لیے اچھی ہو اور بدترین صفت یہ ہے کہ مہر زیادہ ہو بچے پیدا نہ کرے۔

O	حضرت رسول اللہ ﷺ نے فرمایا کہ تمہاری عورتوں میں سب سے بہتر قریش عورتیں ہیں کہ وہ اپنے شوہروں کے لیے اور تمام قبیلوں کی عورتوں سے زیادہ مہربان اور اپنی اولاد کے لیے سب سے زیادہ رحیم اور اپنے شوہروں سے کسی وقت انکار نہیں کرتیں اور غیروں کے مقابلہ میں عفت کا م میں لاتی ہیں ۔ (اس زمانے میں زنانِ قریش کی مصداق سیدانیاں ہیں)

O	دوسری معتبر حدیث میں یہ ہے۔ خدا وند عالم فرماتا ہے کہ جب میں کسی مسلمان کے واسطے دُنیا وآخرت کی خوبیاں جمع کرنا چاہتا ہوں تو میں اُس کو دل ایسا دیتا ہوں کہ ہر مصیبت والے کی مصیبت پر رحم کرے اور میرے لیے خضوع و خشوع کرے۔ اور زبان ایسی دیتا ہوں کہ جو ہر وقت میرا ذکر کرے اور بدن ایسا جو ہر بلا پر صبر کرے اور عورت ایسی کہ جب اُسے دیکھے خوش ہوجائے اور جب یہ (شوہر) کہیں جائے تو عفت و عصمت کو کام میں لائے اور اُس کا مال ضائع نہ کرے۔

O	حدیث صحیح میں حضرت امام محمد باقر  - سے منقول ہے کہ بنی اسرائیل میں ایک شخص بڑا عقلمند اور صاحب ثروت تھا اُس کا ایک بیٹا ایک ایسی بی بی سے تھا جو عفیفہ اور صالحہ تھی اور یہ لڑکا شکل و شمائل میں اپنے باپ سے بہت مشابہ تھا اور دو بیٹے دوسری بی بی سے تھے جو صاحب عفت نہ تھی جب اُس کی وفات کو وقت ہوا تو بیٹوں سے یہ کہہ کر مرا کہ کل میرا کُل مال تم میں سے ایک کا ہے اب ہر ایک دعویدار تھا کہ مال میرا ہے۔ آخر مقدمہ قاضی کے پاس گیا قاضی نے کہا کہ فیصلے سے پہلے اُن تینوں بھائیوں کے پاس جائو جو عقل میں بہت مشہور ہیں۔ حسب الحکم پہلے اُن میں سے ایک کے پاس گئے۔ یہ ایک بڈھا آدمی تھا اس نے کہہ دیا کہ میرے فلاں بھائی کے پاس جائو جو مجھ سے بھی بڑا ہے چنانچہ اُس کے پاس گئے اُسے اُدھیڑ عمر کا پایا۔ اُس نے کہا مجھ جو بڑا بھائی ہے اُس کے پاس جائو جب اُس کے پاس پہنچے تو اُسے جو ان پایا پس اپنا حال بیان کرنے سے پہلے اُس سے یہ سوال کیا کہ تمہارا چھوٹا بھائی کس سبب سے بڈھا ہو گیا اور تم جو سب سے بڑے ہو کیوں جوان ہو؟ اُس نے کہا کہ میرئے چھوٹے بھائی کی عورت بہت بدہے اور وہ اُس کی بدیوں پر صبر کرتا ہے اس خیال سے کہ وہ کسی اور ایسی بلا میں مبتلا نہ ہو جائے جس پر صبر نہ ہو سکے۔ یہی وجہ ہے کہ وہ سب سے زیادہ بڈھا معلوم ہوتا ہے۔ رہا دوسرا بھائی اُس کی عورت ایسی ہے کہ کبھی اُسے خوشحال رکھتی ہے اور کبھی رنجیدہ اسی وجہ سے وہ ادھیڑ ہے اور میری عورت مجھے ہمیشہ خوش رکھتی ہے اور کبھی آزردہ نہیں کرتی یہی وجہ ہے کہ میں جوان ہوں۔ بھائیوں نے یہ کیفیت سُن کر اپنا قصہ اُس سے بیان کیا اُس نے کہا کہ پہلے تم اپنے باپ کی ہڈیاں نکال کر جلا ڈالو پھر میرے پاس آنا میں تمہارا فیصلہ کروں گا جب وہ چلے تو چھوٹے بھائی نے تلوار اٹھا لی اور دونوں بڑے بھائیوں نے کدالیں لے لیں باپ کی قبر پر پہنچ کر بڑے بھائیوں نے کدالیں لگانی شروع کر دیں کہ قبر کو کھودڈالیں۔ اور چھوٹے نے تلوار کھینچی کہ میں اپنے باپ کی قبر نہ کھودنے دوں گا۔ میں نے دعویٰ چھوڑا۔ جائو سب مال تمہیں لے لو۔ پھر مقدمہ قاضی کے پاس گیا۔ قاضی نے تمام مال چھوٹے بیٹے کو دلوا دیا اور بڑوں سے کہہ دیا کہ تم بھی اگر اُس مرحوم کی اولاد ہوتے تو جس طرح چھوٹے بیٹے کو محبتِ فرزندی باپ کی ہڈیاں کھودنے اور جلانے سے مانع ہوئی تمہیں بھی ہوتی۔

(۳)


نِکاح اور نِکاح کے اِرادے کے آدابْ

حدیث حسن میں حضرت امام جعفر صادق  - سے منقول ہے کہ جب کوئی شخص نِکاح کی درخواست کا ارادہ کرے تو دو رکعت نماز پڑھے اور حمد الہٰی بجا لائے اور یہ دعا پڑھے:

اَللّٰھُمَّ اِنِّیْ اُرِیْدُاَنْ اَتَزَجُّ فَقَدِّ رْلِیْ مِنَ النِّسَآئِ اَعَفَّھُنَّ فَرْجًا وَّاَحْفَظَھُنَّ لِیْ فِیْ نَفْسِھَا وَمَالِیْ وَاَوْسَعَھُنَّ لِیْ رِزْقًا وَاَعْظمَھُنَّ لِیْ بَرَکَۃً فِیْ نَفِسْھَا وَمَالِیْ اَنِّی اَترُکُ فَقَدِّرْلِیْ مِنْھَا وَلَدًا طَیِّباً تَجْعَلُہٗ خَلَفًا صَالِحًا فِیْ حَیٰوتِیْ وَبَعْدَمَوْتِیْ 

ترجمہ:	اے اللہ میرا اردا ہے کہ میں نکاح کروں ۔ تو میرے لیے عورتو ں میںسے ایسی مقدر فرما جو عفت میں سب سے بڑھی ہوئی ہو اور میری خاطر اپنے نفس اور میرے مال کی سب سے زیادہ حفاظت کرنے والی ہو اور میرے لیے ازروئے وسعت رزق کے سب سے زیادہ نصیب والی ہو اور اسی طرح برکت میں بھی میرے لیے سب سے بڑھی ہوئی ہو۔ پھر مجھے اُس کے بطن سے ایک پاکیزہ فرزند عنایت کیجیو جو میری زیست میں اور مرنے کے بعد میری نیک یاد گار رہے۔

O	حدیث معتبر میں منقول ہے کہ رات کے وقت نِکاح کرنا سُنت ہے۔

O	حدیث موثق میں منقول ہے کہ حضرت امام محمد باقر  - کو خبر پہنچی کہ ایک شخص نے دن میں ایسے وقت نکاح کیا ہے کہ ہوا گرم چلتی تھی۔ فرمایا مجھے گمان نہیں کہ اُن میں آپس میں محبت و اتفاق ہو چنانچہ تھوڑے ہی عرصے کے بعد جدائی ہو گئی۔

O	دوسری معتبر حدیث میں منقول ہے کہ حضرت امام محمد باقر  - سے منقول ہے کہ جو شخص قمر در عقرب میں نکاح یا زفاف کرے اُس کا انجام اچھا نہ ہوگا۔

O	دوسری روایت میں منقول ہے کہ جو شخص تحت الشعاع میں نِکاح یا زفاف کرے وہ یاد رکھے تو اس کا بچہ خلقت تمام ہونے سے پہلے ساقط ہو جائے گا۔

O	حضرت امیرالمومنین - سے منقول ہے کہ جمعہ کے دن منگنی اور نکاح کا دن ہے ۔یہ بھی سمجھ لینا چاہئے کہ نکاح میں مومنوں کو بلانا۔ اُن کو کھانا کھلانا اور عقد نکاح سے پہلے خطبہ پڑھنا سنت ہے۔

O	حضرت رسول اللہ ﷺ سے منقول ہے کہ نکاح کے وقت کھانا دینا پیغمبروں کی سنت ہے۔

O	حضرت رسول اللہ ﷺ نے جب میمونہ سے نکاح کیا تو خُبَیس  ۱؎  لوگوں کو کھلایا۔

O	حضرت رسول اللہ ﷺ نے فرمایا کہ ولیمہ پہلے دن ضروری ہے۔ دوسرے دن کچھ حرج نہیں اور تیسرے دن ریا کاری۔

O	منقول ہے کہ حضرت امام محمد تقی  - نے جب مامون خلیفہ کی بیٹی سے نکاح کیا تھا تو یہ خطبہ پڑھا۔

اَلْحَمْدُ لِلّٰہِ اِقْرَرًا بِنِعْمَتِہٖ وَلَااِلٰہَ اِلَّا اللّٰہُ اِخْلَاصَاً لِوَحْدَاِنیَّتِہٖ وَصلَّی اللّٰہُ عَلٰی مُحَمَّدٍ سَیِّدِ بَرِیَّتِہٖ و عَلَی الْاَصْفِیَآئِ مِنْ عِتْرَتِہٖ اَمَّا بَعْدُ فَقَدْکَانَ مِنْ فَضْلِ اللّٰہِ عَلَی الْاَنَامِ اَنْ اَغْنَاھُمْ بِالْحَلَالِ عَنِ الْحَرَامِ فَقَالَ سُبْحَانَہٗ وَاَنْکِحُوالْاَ یَامیٰ مِنْکُمْ وَالصَّالِحِیْنَ مِنْ عِبَادِکُمْ مِنْ عِبَادِکُمْ وَاِمَآئِکُمْ اِنْ یَکُوْنُوْ افُقَرآئَ یُغْنِھِمُ اللّٰہُ مِنْ فَضْلِہٖ وَاللّٰہُ وَسِعٌ عَلِیْمٌ

ترجمہ:	اللہ تعالیٰ کی نعمت کا اقرار کلمۂ الحمد للہ سے ہوتا ہے اور توحید کے خلوص کا ثبوت کلمۂ لا الہ الا للہ سے ہے۔ اللہ تعالیٰ اپنی مخلوق کے سردار جناب محمد مصطفیٰ ﷺ پر اور اُ ن کی اولاد میں جو برگزیدہ ہوئے ہیں اُن پر اپنی رحمت نازل کرے۔ امام بعد اللہ تعالیٰ نے اپنی مخلوق پر جو جو کچھ فضل و کرم فرمایا ہے اُس میں سے ایک یہ بھی ہے کہ اُن کو حلال کے ذریعہ مستغنی فرما دیا کہ حرام کی ضرورت نہ پڑے۔ پس اُس مقدس ذات نے فرمایا کہ تم میں جو مرد بے عورت ہوں یا عورت بغیر مرد کے اُن کے نکاح کرو اور اسی طرح تمہارے غلام اور لونڈیوں میں جو نیک ہوں اُن کے بھی نکاح کردو اور اگر وہ مفلس ہوں گے تو اللہ تعالیٰ اُن کو اپنے فضل سے مستغنی کر دے گا کیونکہ اللہ وسعت عطا کرنے والا اور صاحبِ علم ہے۔

	اس سے بڑے بڑے اور خطبے مبسوط کتابوں میں لکھے ہیں اور اس رسالہ میں اُن سب کے لکھنے کی گنجائش نہیں اور نکاح کے صیغوں کا حقیر نے ایک علیٰحدہ رسالہ تصنیف کر دیا ہے۔

(۴)


شوہر کے حقوق زوجہ پر اور زوجہ کے حقوق شوہر پر اور اُن حقوق کے احکام

O	حضرت امام محمد باقر  - اور حضرت امام جعفر صادق  - سے منقول ہے کہ حق تعالیٰ نے عورتوں کو سوائے ایک مرد کے اجازت نہیں دی۔ جیسی مردوں کو دی ہے کیونکہ مردوں کے لیے ایک تو چار عورتوں سے دائمی نکاح کرنا، دوسرے متعہ یا نکاح میعادی کرنا۔ تیسرے لونڈیاں جتنی حسبِ حیثیت امکان میں ہوں ، خدا نے سب حلال کی ہیں اور عورت کے لیے بجز اُس ایک شوہر کے دوسرا کوئی حلال نہیں کیا اگر دوسرے کی خواہش یا اراد ہ کرے تو خدا کے نزدیک بدکار قرار پاتی ہے ، اب جو بد عورتیں ہیں اُن کو مردوں کے رتبۂ خدا داد پر رشک و حسد پیدا ہوتا ہے اور جو عورتیں ایماندار ہیں ، ان کو اپنی اس حالت پر رشک نہیں ہوتا۔

O	حدیث معتبر میں حضرت امام جعفر صادق  - سے منقول ہے کہ عورتیں جو آپس میں ایک دوسری رشک کرتی ہیں ہیں اُس کی وجہ صرف یہ ہوتی ہے کہ وہ خاوند سے زیادہ محبت رکھتی ہے؟

O	حضرت رسول اللہ ﷺ سے منقول ہے کہ مرد کا عورت سے یہ کہنا کہ مجھے تجھ سے محبت ہے۔ اس کے دل سے کبھی نہیں نکلتا۔

O	حدیث صحیح میں حضرت امام محمد باقر  - سے منقول ہے کہ ایک عورت حضرت رسول اللہ ﷺ کی خدمت میں آئی اور عرض کیا یا رسول اللہ ؐ شوہر کا حق زوجہ پر کیا ہے۔ فرمایا لازم ہے شوہر کی اطاعت کرے کسی وقت اور کسی حال میں اُس کی نافرمانی نہ کرے، اُس کے گھر سے اور اُس کے مال میں سے بغیر اُس کی اجازت کے صدقہ تک نہ دے بغیر اُس کی اجازت کے سنتی روزہ نہ رکھے، جس وقت وہ قربت کی خواہش کرے انکار نہ کرے گو اونٹ کی پشت پر ہی کیوں نہ سوار ہو، شوہر کے مکان سے بغیر اُس کی اجازت کے باہر نہ نکلے اگر بلا اجازت باہر چلی گئی تو جب تک پلٹ کر نہ آئے گی ، تمام آسمان و زمین کے فرشتے اور تمام غضب و رحمت کے فرشتے اُس پر لعنت کئے جائیں گے پھر اس نے عرض کی یا رسول اللہ ؐ مرد پر کس کا حق سب سے بڑا ہے فرمایا باپ کا عرض کی عورت پر سب سے بڑا حق کس کا ہے فرمایا شوہر کا، عرض کی شوہر پر میرا حق اتنا نہیں ہے جتنا اُس کا مجھ پر ، فرمایانہیں۔ تیرے اور اُس کے حق کی نسبت ایک اور سو کی بھی نہیں ہے۔ اُس عورت نے عرض کی یا رسول اللہ ؐ اُسی خدا کی قسم جس نے آپ کو اظہار حق کے لیے مبعوث کیا ہے میں ہر گز ہر گز نکاح نہ کروں گی۔

O	دوسری حدیث میں منقول ہے کہ ایک عورت حضرت رسول اللہ ﷺ کی خدمت میں آئی اور عورت پر جو حقوق شوہر کے ہوتے ہیں اُن کی نسبت سوال کیا۔ آنحضرت ؐ نے ارشاد فرمایا کہ وہ حقوق اتنے ہیں کہ بیان میں نہیں آ سکتے ازاں جملہ یہ ہیں کہ عورت بغیر شوہر کی اجازت کے سنتی روزہ نہ رکھے۔ بلا اُس کی اجازت گھر سے باہر نہ نکلے۔ عمدہ خوشبو سے اپنے آپ کومعطر کرے اچھے سے اچھے کپڑے پہنے اور جہاں تک ہو سکے اپنے آپ کو بنا سنوار کے صبح سے شام اس کے سامنے آئے اور اگر وہ اپنی خواہش کا اظہار کرے تو انکار نہ کرے۔

O	دوسری حدیث میں فرمایا کہ کوئی چیز بغیر شوہر کی اجازت کے نہ دے اگر دے گی تو ثواب اُس کا شوہر کے نامۂ اعمال میں لکھا جائے گا اور گناہ اس عورت کے اور کسی رات اس حالت میں نہ سوئے کہ اُس کا شوہر اُس سے ناراض ہو اُس عورت نے عرض کیا کہ یا رسول اللہ ؐ گو اس کے شوہر نے کتنا ہی ظلم کیا ہو؟ فرمایا ہاں خواہ کتنا ہی ظلم کیا ہو۔

O	حضرت امام جعفر صادق  - نے فرمایا کہ جو عورت ایک رات اس حالت میں بسر کرے کہ اُس کا شوہر اُس سے ناراض رہا ہو تو جب تک اُس کا شوہر اُس سے راضی نہ ہوگا اس کی کوئی نماز قبول نہ قبول ہو گی، جو عورت غیر مرد کے لئے خوشبو لگائے گی جب تک اُس خوشبو کو دُور نہ کرے گی، اس کی نماز قبول نہ ہو گی، فرمایا تین آدمیوں کا عمل آسان نہیں پہنچتا ایک تو اس غلام کا جو اپنے مالک کے پاس سے بھاگ گیا ہو۔ دوسرے اُس عورت کا جس کا شوہر اُس سے ناراض ہو، تیسرے اُس شخص کا جو متکبرانہ لباس پہنے ہو۔

O	معتبر حدیثوں میں وارد ہوا ہے کہ مردوں کا جہاد تو یہ ہے کہ اپنا مال اور اپنی جان خدا کی راہ میں صرف کریں اور عورتوں کا جہاد یہ ہے کہ شوہر وں کے ستانے پر اور سوکنیں کر لانے پر صبر کریں۔

O	حضرت رسول اللہ ﷺ نے فرمایا کہ اگر میں یہ حکم دیتا کہ کوئی شخص سوائے خدا کے کسی اور کو بھی سجدہ کر سکتا ہے تو بیشک میں عورتوں کو حکم دیتا کہ وہ اپنے اپنے خاوندوں کو سجدہ کیا کریں، فرمایا عورت اس نیت سے کہ شوہر کو اس کی خواہش سے باز رکھے نماز کو طول نہ دے فرمایا جس عورت کو اس کا شوہر بلائے اور وہ تاخیر کر دے کہ شوہر سو جائے تو جب تک وہ بیدار نہ ہوگا، فرشتے برابر اس عورت پر لعنت کئے جائیں گے۔

O	حدیث صحیح میں منقول ہے کہ عورت بغیر شوہر کی اجازت کے سوائے مندرجہ ذیل صورتوں کے کسی اورکام میں اپنا ذاتی مال بھی صرف نہیں کر سکتی۔ یعنی حج، زکوٰۃ، ماں باپ کے ساتھ سلوک اور اپنے پریشان و محتاج عزیزوں اور قربتوں کی امداد۔

O	حدیث صحیح میں حضرت امام جعفر صادق  - سے منقول ہے کہ جو عورت اپنے خاوند سے کہہ دے میں نے تیری طرف سے کوئی نیکی نہیں دیکھی اُس کے تمام اعمال کا ثواب جاتا رہتا ہے۔

O	بہت سی معتبر حدیثوں میں وارد ہے کہ عورت کا حق مرد پر یہ ہے کہ اُسے پیٹ بھر کر کھانا کھلائے ضرورت کے موافق کپڑے دے اور اگر کبھی کبھار اُس سے کوئی قصور ہو جائے تو بخش دے۔

O	دوسری حدیث میں منقول ہے کہ اُس سے ترشروئی سے پیش نہ آئے اور ہر روز ایک مقدار معیّن تیل وغیرہ اُسے دے۔ تین دن میں ایک مرتبہ گوشت اُس کے لئے لائے۔ مہندی خواہ وسمہ وغیرہ (جس کی عادت ہو) چھ مہینے میں ایک مرتبہ لائے، ہر سال کم از کم چار کپڑے اُسے بنا دے۔ دو جاڑے کے اور دو گرمی کے ۔ یہ بھی ضرور ہے کہ اُس کا گھر سَر میں ڈالنے کا تیل سے اور سرکہ روغن زیتوں سے خالی نہ رہے روزانہ سیر بھر کھانا اُسے دے اور موسم کے میوے اُسے کھلائے اور عید کے دن اور تہواروں میں معمولی اواقات سے بہتر کھانا کھلائے۔

O	حضرت امام جعفر صادق  - سے منقول ہے کہ دو کمزوروں کے حق میں خدا ترسی کام میں لائو، ایک یتیم بچے دوسرے عورتیں۔

O	حضرت رسول اللہ ﷺ نے فرمایا کہ تم میں سب سے بہتر وہ شخص ہے جو اپنی عورت کے ساتھ سب سے بہتر سلوک کرے۔ فرمایا کہ ہر شخص کے اہل و عیال اُس کے قیدی ہیں اور خدا سب سے زیادہ اس بندے کو دوست رکھتا ہے جو اپنے قیدیوں کے ساتھ اچھا سلوک کرتا ہے۔

O	حضرت امام جعفر صادق  - نے فرمایا جس شہر میں کسی شخص کی زوجہ موجود ہو وہ اُس شہر میں رات کو کسی دوسرے شخص کے مکان میں سوئے اور اپنی بی بی کے پاس نہ آئے تو امر اس صاحب خانہ کی ہلاکت کا باعث ہو گا۔

O	حضرت امیرالمومنین - نے حضرت امام حسن - کو وصیت فرمائی کہ عورتوں سے ہر گز ، ہر گز مشورہ نہ کریں کہ اُن کی رائے ضعیف اور اُن کا ارادہ سُست ہوتا ہے اور ان کو ہمیشہ پردے میں رکھیو اور باہر نہ بھیجیو اور جہاں تک ممکن ہو ایسا انتظام کریں کہ سوائے تیرے کسی دوسرے مرد سے واقف نہ ہوں عورتوں سے کوئی خدمت بجز اُن کے ذاتی کاموں کے متعلق نہ لیں کیونکہ خدمات کا سپرد نہ کرنا اُن کے لئے مناسب ہو گا ور اس سے خوشی بھی زیادہ ہو گی اور یہ بات حُسن و جمال کے بقا کے لئے موزوں ہے کیونکہ عورت پھول ہے خدمت گار نہیں ہے اس کو پھول کی طرح رکھیں مگر جو بات وہ اوروں کے بارے میں کہے اُسے قبول نہ کریں اور اپنے آپ کو زیادہ اُس کے اختیار میں نہ دیں۔

O	حضرت رسول اللہ ﷺ نے عورتوں کو زینکی سواری سے منع فرمایا ہے اور یہ بھی ا کہ تم نیک کاموں میںبھی عورتوں کی اطاعت نہ کرو ایسا نہ ہو کہ اُن کی طمع بڑھ جائے اور پھر وہ تمہیںبدی کی طرف راغب کریں۔ اُن میں سے جو بد ہیں اُن سے پناہ مانگو اور جو نیک ہیں اُن سے بھی پناہ مانگو۔

O	حضرت امام محمد باقر  - نے فرمایا کہ اپنا کوئی راز اس سے نہ کہو تمہارے عزیزوں اور رشتہ داروں کی نسبت جو کچھ وہ کہیںاُن کی ایک نہ سُنو۔

O	حضرت امیرالمومنین - نے فرمایا کہ جس شخص کے کاموں کی منتظم عورت ہو وہ ملعون ہے۔

O	حضرت پیغمبر خدا ﷺ جب غزوات کا ارادہ کرتے تھے تو پہلے اپنی عورتوں سے مشورہ کیا کرتے تھے اور جو وہ رائے دیتی تھیں اُس کے برخلاف عمل فرماتے تھے۔

O	حضرت رسول اللہ ﷺ نے فرمایا کہ جو شخص اپنی عورت کی اطاعت کرے گا خدا اُسے سرنگوں جہنم میں ڈالے گا۔ لوگوں نے عرض کی یارسول اللہ ؐ اس اطاعت سے کونسی اطاعت مراد ہے فرمایا عورت سے شادیوں کی۔ عید گاہوں کی سیر کی یا میدانِ جنگ کے لئے جانے کی اجازت طلب کرے اور وہ اُس کو اجازتے دے دے یا گھر سے باہر پہن کے جانے کے لئے نفیس کپڑے منگوائے اور یہ اُسے لا ے۔

O	دوسری حدیث میں فرمایا کہ عورتوں کی مثل پسلی کی ہڈٰ کی سی ہے کہ اگر اُسے اس کے حال پر رہنے دو گے تو نفع پائو گے اور اگر سیدھا کرنا چاہو گو تو ممکن ہے کہ وہ ٹوٹ جائے (حاصل کلام یہ ہے کہ عورتوں کی ذرا ذرا سی ناخوشیوں پر صبرکرو)

O	یا دکھنا چاہئے کہ عورت کے جو حقوق مر دپر ہیں اُن میں سے ایک یہ بھی ہے کہ اگر مرد گھر میں موجود ہو اور کوئی عذر شرعی نہ رکھتا ہو تو چار مہینے میں ایک مرتبہ قربت انجام دے یہ واجب ہے اور اگر کی بیویاں ہوں اور اُن کئی میں سے کسی ایک کے ساتھ ایک رات گزارے تو واجب ہے کہ اوروںکے پاس بھی ایک ایک رات سوئے علماء کے ایک گروہ کا اعتقاد ہے اور یہ اعتقاد بنا پر احتیاط معلوم ہوتا ہے کہ چار راتوں میں سے ایک رات ایک عورت کے لئے مخصوص ہے اب خواہ اس میں ایک عورت ہو یا یا زیادہ (پا س سونے سے یہ مراد نہیں کہ قربت بھی انجام دے) لونڈیوں کے حق میں اور اُن عورتوں کے حق میں جن سے متعہ کیا ہے یہ احکام واجب نہیں ہیں ۔

O	علماء میں یہ قول مشہور ہے کہ اگر کسی شخص کی زوجہ موجود ہو اور وہ کوئی اور نکاح کرے تو اگر کنواری سے کیا تو سات راتیں اُس کی مخصوص ہیں اور اگر کنواری نہ ہو تو تین راتیں۔

(۵)


طلبِ اولاد کی دعائیں اور اُس کی فضیلت

O	حضرت رسول اللہ  ﷺ سے منقول ہے کہ نیک عورت بہشت کے پھولوں میں سے ایک پھول ہے، فرمایا کہ نیک اولاد آدمی کی سعادت کی دلیل ہے۔ یہ بھی فرمایا کہ تم زیادہ اولاد بہم پہنچانے کی کوشش کرو کہ میں قیامت کے دن تمہاری کثرت پر فخر و مباہات کروں گا۔

O	حضرت امیرالمومنین - نے فرمایا کہ بچے کو جو بیماری ہوتی ہے وہ اُس کی ماں کے گناہوں کا کفارہ ہے۔

O	حدیث صحیح میں منقول ہے کہ ایک دن حضرت جبرئیل - نازل ہوئے اور حضرت رسول اللہ ﷺ اور جناب امیر - کو روتے دیکھا۔ جبرئیل - نے رونے کا سبب دریافت کیا حضرت رسول اللہ ﷺ نے فرمایا کہ ہمارے یہ دونون بچے بیمار ہیں اور ہمیں ان کے رونے کا صدمہ پہنچا۔ جبرئیل - نے عرض کیا یا رسول اللہ حق تعالیٰ کے ان بچوں کی خاطر چند مومن ایسے پیدا کرے گا اور جب وہ سات برس گزر جائیں گے تو ان کے تمام نیک کاموںاور ثواب کے کاموں میں ماں باپ کی بھی شرکت سمجھی جائے گی مگر بدکاموں میں نہیں۔

O	حضرت رسول اللہ ﷺ سے منقول ہے کہ جس دن سے عورت کو حمل رہا ہو اس دن سے لے کر جننے کے دن تک اور پھر جننے کے دن سے لے کر دودھ چھٹنے کے دن تک اُس عورت کو اُس شخص کا سا ثواب ملتا ہے جس نے کافروں کی سرحد پر چھائونی ڈال رکھی ہو اور مسلمانوں سے اُن کے حملے دفع کرتا رہتا ہو اور اگر وہ عورت اس اثناء میں مر جائے تو اسے شہیدوں کا سا ثواب ملے گا۔

O	حدیث صحیح میں حضرت رسول اللہ ﷺ سے منقول ہے کہ حضرت عیسیٰ  - کا گزر ایک قبر پر ہوا اور صاحبِ قبر کو عذاب میں مبتلا پایا۔ دوسرے سال پھر اُسی قبر پر گزر ہوا اب عذاب نہ تھا۔ اس کیفیت کا سبب پروردگار عالم سے دریافت کیا۔ وحی الہٰی ہوئی کہ اس سال اس شخص کا ایک نیک بیٹا حدِ بلوغ کو پہنچا اُس نے ایک تو راستے کی مرمت کی ہے اور ایک یتیم بچے کے رہنے کا ٹھکانا کر دیا ہے بیٹے کے ان کاموں کے سبب سے ہم نے اس کے بھی گناہ بخش دئیے اس کے بعد آنحضرت ؐ نے فرمایا کہ جو میراث بندہ اپنے خدا کے لئے چھوڑ جاتا ہے وہ بیٹا ہے جو اُس کے بعد خدا کی عبادت میں مشغول رہے۔

O	دوسری روایت میں منقول ہے کہ جو شخص بے اولاد مر جاتا ہے اور وہ ایسا ہے کہ گویا کبھی دنیا میں آیا ہی نہ تھا اور جو شخص اولاد چھوڑ جاتا ہے وہ ایسا ہے گویا مراہی نہیں۔

O	حدیث معتبر میں حضرت رسول اللہ ﷺ سے منقول ہے کہ حق تعالیٰ بہ نسبت بیٹوں کے بیٹیوں پر زیادہ مہربان ہے اور جو مرد کسی عورت کو جوا س کی قرابت دار اور محرم ہے کسی جائز طریقے سے خوش کرے گا خدائے تعالیٰ قیامت کے دن اُسے خوش کرے گا۔

O	حضرت امام جعفر صادق  - نے فرمایا کہ بیٹیاں تمہاری نیکیاں ہیں اور بیٹے تمہارے نعمت ہیں اور خد اہر نیکی پر تم کو ثواب عنایت کرے گا اور ہر نعمت کے بابت سوال کرے گا۔

O	منقول ہے کہ انہیں حضرت نے اپنے ایک صحابی سے ارشاد فرمایا کہ میں نے سُنا ہے تیرے ہاں لڑکی پیدا ہوئی ہے اور تُو اُس سے خوش نہیں ہے آیا وہ تیرا کوئی نقصان کرتی ہے؟ وہ تو ایک پھول ہے کہ تجھے خوشبو کے لئے دیا گیا ہے پھر روزی اس کی خدا کے ذمہ ہے (آیا تو اس امر سے خوش نہیں ہے کہ ) حضرت رسول اللہ ﷺ کے بھی بیٹیاں ہی بیٹیاں تھیں (مراد اس سے یہ ہے کہ بیٹی ہی آخر میں باقی رہی اور بیٹی ہی کی اولاد سے نسل چلی۔)

O	دوسری حدیث میں فرمایا کہ حضرت ابراہیم - نے اپنے پروردگار سے بیٹی کا سوال کیا کہ میرے کے بعد ان پر روئے ۔ یہ بھی فرمایا کہ جو شخص اپنی بیٹیوں کے مرجانے کی خواہش کرے اور وہ مرجائیں تو اُسے کوئی ثواب نہ ہو گا بلکہ قیامت کے دن وہ خدا کے نزدیک گنہگار ہوگا۔

O	دوسری حدیث میں منقول ہے کہ ایک شخص حضرت رسول اللہ ﷺ کے پاس بیٹھا ہو ا تھا کہ اُس کے پاس خبر آئی کہ اُس کے ہاں لڑکی پیدا ہوئی ہے سنتے ہی رنگ فق ہو گیا۔ آنحضرت ؐ نے ارشاد فرمایا کہ زمین اُس کا بوجھ اٹھانے کو موجود ہے آسمان سایہ ڈالنے کو اور خدا روزی دینے کو۔ باوجود ان سب باتوں کے وہ تیری تفریح کے لئے ایک پھول ہے، پھر اصحاب کی طرف متوجہ ہو کر ارشاد فرمایا کہ جس شخص کے لئے ایک بیٹی ہو اس کا بوجھ بھاری ہے اور جس کے دو بیٹیاں ہوں واللہ وہ اس لائق ہے کہ تم اس کی فریاد کو پہنچو اور جس کے تین بیٹیاں ہوں جہاد اور ہر قسم کی تکلیف سے اُسے معاف رکھو اور جس کے چار بیٹیاں ہوں اے خدا کے بندو! میں حکم دیتا ہوں کہ اُس کو قرض دو اور اُس پر رحم کرو۔

O	دوسری صحیح حدیث میں انہیں حضرت سے منقول ہے کہ جو شخص تین بہنوں یا تین بیٹوں کے نان و نفقہ کا ذمہ دار ہو اُس پر بہشت واجب ہو گی۔ اس کے بعد فرمایا کہ جو شخص دو بلکہ ایک کے بھی نان نفقہ کا ذمہ دار ہے اُس کے لئے بھی بہشت واجب ہوتی ہے۔

O	حضرت امام جعفر صادق  - سے منقول ہے کہ جب کسی کے اولاد پیدا ہونے میں دیر ہو تو یہ دعا پڑھے:

اَللّٰھُمَّ لَاتَذَرْنِیْ فَرْدًا وَّاَنْتَ خَیْرُ الْوَارِثِیْنَ وَحِیْدًا وَّحْشِیًّا فَیَقْصُرُ عَنْ تَفَکّرِّیْ بَلْ ھَبْ لِیْ عَافِیَۃَ صِدْقٍ ذُکُوْرا وَّاُنَاثًا اٰنَسُ بِھِمْ مِّنَ الْوَحْشَۃِ وَاَسْکُنُ اِلَیْھِمْ مِنَ الْوَحْدَۃِ وَاَشْکُرُکَ عِنْدَتَمَامِ النِّعْمَۃِ یَاوَھَّابُ یَاعَظِیْمُ یَامُعَظَّمُ ثُمَّ اَعْطِنِیْ فِیْ کُلِّ عَاقَبِۃٍ شُکْرًا حَتّٰی تَبْلُغَنِیْ مِنْھَارِ ضْوَانُکَ فِیْ صِدْقِ الْحَدِیْثِ وَاَرَآئِ الْاَ مَانَتِ وَ وَ فَآئٍ بِالْعَھْدِ

ترجمہ:	یا اللہ تو مجھے اکیلا نہ رکھ حالانکہ تو سب سے بہتر وارث ہے۔ میں تنہا ہوںاور تنہائی سے مجھے وحشت ہوتی ہے اِس فکر نے تیرا شکر کم کر دیا تو مجھے سچی عافیت یعنی اولادِ نرینہ و مادنیہ عنایت کر جن سے مانوس ہو کر میری وحشت موقوف ہو اور جن کے ہونے سے میری تنہائی دُور ہو اور میں اس نعمت کی تکمیل پر تیرا شکر ادا کروں۔ اے سب سے زیادہ دینے والے۔ اے سب سے بزرگ ۔ اے سب کو بزرگی دینے والے اس کے بعد مجھے یہ توفیق عنایت کر کہ میں ہر عافیت کے بدلے تیرا شکر ادا کروں تاکہ شکریہ ادا کرنے سے اور راست گوئی ۔ ادائے امانت اور عہد پورا کرنے سے مجھے تیری رضا کا درجہ حاصل ہو جائے۔

O	دوسری حدیث حسن میں فرمایا کہ طلبِ اولاد کے لئے یہ دعا سجدے میں پڑھے:

رَبِّ ھَبْ لِیْ مِنْ لَّدُنْکَ ذُرَّیِۃً طَیِّبَۃً اِنَّکَ سَمِیْعُ الدُّعَآئِ رَبِّ لَاتَذَرْنِیْ فَرْدًا وَّاَنْتَ خَیْرُ الْوَاِثِیْنَ

ترجمہ: 	اے پروردگار تو اپنے پاس سے پاک اولاد عنایت کر اس میں کوئی شک نہیں کہ تُو دعا کس سُننے والا ہے۔ اے پروردگار تو مجھے تنہا نہ چھوڑ حالانکہ پیچھے رہ جائے حالانکہ پیچھے رہ جانے والوں میں تجھ سے بہتر کوئی نہیں۔

O	دوسری روایت میں فرمایا کہ جس شخص کی یہ خواہش ہو کہ اُس کی زوجہ حاملہ ہو جائے جمعہ کی نماز کے بعد دو رکعت نماز پڑھے اُس کے رکوع و سجود کو طول دے اور یہ کہے:

اَللّٰھُمَّ اِنِّیْ اَسْئَلُکَ بِمَا سَئَلُکَ بِہٖ زَکَرِیَّا رَبِّ لَاتَذَرْنِیْ فَرْدًا وَّاَنْتَ خَیْرُ الْوَارِثِیْنَ اَللّٰھُمَّ ھَبْ لِیْ مِنْ لَّدُنْکَ ذُرِیَّۃً طَیِّبَۃً اِنَّکَ سَمِیْعُ الدُعَآئَ اَللّٰھُمَّ بِاِسْمِکَ اِسْتَحْلَلْتُھَا وَ فِیْ اَمَانَتِکَ اَخَذْتُھَا فَاِنْ قَضَیْتَ فِیْ رَحْمِھَا وَلَدًا وَجْعَلْہُ غُلَامًا مُّبَارَکًا زَکِیًّا وَلَاتَجْعَلْ لِلشَّیْطَانِ فِیْہِ شِرَکَا وَّلَانَصِیْبًا

ترجمہ:	یا اللہ میں تجھ سے اُسی کے وسیلے سے مانگتا ہوں جس کے وسیلے سے زکریاؑ نے مانگا یعنی کہا اے پروردگار میرے تُو مجھے تنہا مت چھوڑ اور تجھ سے بہتر وارث ایک بھی نہیں۔ یا اللہ تو مجھے اپنی جناب سے اولاد پاکیزہ عنایت کر بلا شبہہ تو دعا کا سُننے والا ہے، اے اللہ میں نے تیرے نام پاک سے اس عورت کو اپنے اوپر حلال کیا ہے اور تیری حفاظت میں اسے لیا ہے اگر اس کے رحم میں میرے لئے کوئی بچہ قرار پانا تجویز کیا ہے تو اُسے نیک بخت اور پاکیزہ لڑکا گردان جس میں شیطان کا کوئی حصہ نہ ہو۔

O	ایک روایت میں منقول ہے کہ ابرش کلبی نے حضرت امام محمد باقر - کی خدمت میں عرض کیا کہ میرے ہاں اولاد نہیں ہوتی ہے۔ فرمایا ہر روز یا ہر شب سو ۱۰۰ مرتبہ استغفار پڑھا کر اور استغفار پڑھا کر اور استغفار کی سب سے بہتر صورت یہ ہے۔ اَسْتَغْفِرُاللّٰہَ رَبِّیْ وَاَتُوْبُ اِلَیْہِ

O	دوسری حدیث میں انہیں حضرت سے منقول ہے کہ صبح و شام ستّر ستّر مرتبہ سبحان اللہ پڑھے دس دس مرتبہ اَسْتَغْفِرُ اللّٰہَ رَبِّیْ وَاَتُوْبُ اِلَیْہِ ۔ پھر نو مرتبہ سبحان اللہ کہے پھر ایک مرتبہ: اَسْتَغْفِرُاللّٰہَ رَبِّیْ وَاَتُوْبُ اِلَیْہِ راوی حدیث کا قول ہے کہ بہت سے لوگوں نے اس پر عمل کیا اور بکثرت اولاد پیدا ہوئی اور ان سب اعمال میں بجائے اَسْتَغْفِرُاللّٰہَ رَبِّیْ وَاَتُوْبُ اِلَیْہِ کے فقط استغفراللہ کہنا بھی کافی ہو سکتا ہے۔

O	دوسری روایت میں حضرت امام جعفر صادق  - سے منقول ہے کہ طلبِ اولاد کے تھے ہر روز صبح کو سو مرتبہ استغفار پڑھو اور اگر کسی دن بھول جائو تو دوسرے وقت اُس کی قضا دو۔

	ایک اور شخص نے انہیں حضرت سے اولاد نہ ہونے کی شکایت کی فرمایا جب قربت انجام دیا کر یہ کہہ لیا کر:

اَللّٰھُمَّ اِنْ رَزَقْتَنِیْ ذَکَراً سَمَّیْتُہٗ مُحَمَّدًا

ترجمہ:	یا اللہ اگر تُو نے مجھے فرزند نرینہ دیا تو میں اُس کا نام محمد رکھوں گا۔

O	دوسری حدیث میں منقول ہے کہ ایک شخص نے حضرت امام رضا  - کی خدمت میں یہ شکایت کی کہ میں ہمیشہ بیمار رہتا ہوں اور میرے اولاد نہیں ہوتی۔ فرمایا تو اپنے گھر میں بلند آواز سے آذان کہا کر اس حکم پر عمل کرنے سے وہ تندرست بھی ہو گیا اور اُس کے بچّے بھی بہت سے پیدا ہوئے۔

O	ایک اور حدیث میں حضرت امام جعفر صادق  - سے منقول ہے کہ کسی شخص نے اُن سے اولاد نہ ہونے کی شکایت کی آپ نے ارشاد فرمایا کہ جب تو اپنی زوجہ سے مقاربت کا ارادہ کرے یہ تین آیتیں پڑھ لیا کر ان شاء اللہ تیرے اولاد پیدا ہو گی۔

وَذَاالنُّوْنَ اِذْذَھَبَ مُغَاضِبًا فَظَنَّ اَنْ لَّنْ نقَّدِرَ عَلَیْہِ فَنَادیٰ فِی الظُّلَماتِ اَنْ لَّآ اِلٰہَ اِلَّا اَنْتَ سُبْحَانَکَ اِنِّیْ کُنْتُ مِنَ الظَّالِمِیْنَ فَاسْتَجَبْنَا لَہٗ وَنَجَّیْنَاہُ مِنَ الْغَمِّ وَکَذَلِکَ نُنْجِیْ الْمُوْمِنِیْنَ وَزَکَرِیَّا اِذْنآدٰی رَبَّہٗ لَاتَذَرْنِیْ فَرْدًا وَّاَنْتَ خَیْرُ الْوَاِثِیْنَ

ترجمہ:	اور یونس جس وقت غصّے ہو کر چلا گیا اور اُسے یہ گمان تھا کہ ہم اُس پر روزی تنگ نہ کریں گے پھر اندھیرے میں جا پکارا کہ سوائے تیرے کوئی معبود نہیں ہے تُو پاک ہے اس میں کچھ شک نہیں کہ میں اندھیرے میں آ گیا۔ پھر ہم نے اُس کی دُعا قبول کر لی اور اُس کو غم سے نجات دی۔ اور ہم مومنین کو اسی طرح نجات دیتے ہیں۔ اور ذکریا نے جس وقت اپنے پروردگار کو پکارا کہ اے میرے پروردگار مجھے اکیلا نہ چھوڑ حالانکہ تو سب سے بہتر وارث ہے۔

O	دوسری روایت میں فرمایا جس کے اولاد نہ ہوتی ہو یہ نیت کرے کہ اگر میرے ہاں لڑکا پیدا ہو گا تو میں اُس کا نام علی رکھوں گا اور اگر حسین نام رکھنے کی نیت کرے گا تو بھی خدا ُسے بیٹا عنایت کرے گا۔

O	حضرت امام زین العابدین - منقول ہے شخص یہ دعا پڑھے گا خدا اس کو مال و اولاد اور دنیا و آخرت کی خوبیاں عطا فرمائے گا:

رَبِّ لَاتَذَرْنِیْ فَرْدًاوَ اَنْتَ خَیْرُ ولْوَارِثِیْنَ وَاجْعَلْ لِّیْ مِنْ لَّدُنْکَ وَلِیًّا یَرِّثُنِیْ فِیْ حَیٰواتِیْ وَیَسْتَغْفِرلِیْ بَعْدَمَوْتِیْ وَاجْعَلُہٗ خَلْقًا سَوِیًّا وَّلَاتَجْعَلْ لِلشَّیْطَانِ فِیْہِ نَصِیْبَا اَللّٰھُمَّ اِنِّیْ اَسْتَغْفِرُ کَ وَاَتُوْبُ اِلَیْکَ اِنَّکَ اَنْتَ الْغَفُوْرُ الرَّحِیْمُ

ترجمہ:	اے پروردگار مجھے اکیلا نہ چھوڑ حالانکہ تو سب سے بہتر وارث ہے اور مجھے اپنے پاس سے ایک وارث عنایت کرنا کہ میری زندگی میں میرے مال کا وارث ہواور میرے مرنے کے بعد میرے لئے طلبِ مغفرت کرے۔ یا اللہ اُس کی خلقت کامل ہو اور شیطان کا اس میں کوئی حصّہ نہ ہو۔ یا اللہ میں تجھ سے مغفر ت طلب کرتا ہوں اور تجھ سے رجوع کرتا ہوں بیشک تو بڑا بخشنے والا اور بڑا مہربان ہے۔(اولاد کے لئے یہ دعا ستر مرتبہ پڑھنی چاہئے۔)

O	حضرت امام جعفر صادق  - سے منقول ہے کہ جب کسی عورت کو حمل رہے اور چار مہینے کا ہو جائے و اُس کا مُنہ قبلے کی طرف کر کے آیۃ الکرسی پڑھ پھر اُس عورت کے پہلو پر ہاتھ مار کے کہو:

اَللّٰھُمَّ اِنِّیْ قَدْ سَمَّیْتُہٗ مُحَمَّدًا (یا اللہ میں نے اس بچے کا نام محمد رکھا۔)

پروردگار عالم اس نام کی برکت سے اُس جنین کو بیٹا کر دے گا۔ اب پیدا ہونے کے بعد اگر اُس کا نام محمد رکھا گیا تو مبارک ہو گا اور اگر یہ نام نہ رکھا گیا تو خدائے تعالیٰ کو اختیار ہے کہ خواہ اُس بچّے کو واپس لے لے خواہ بخش دے۔

O	کئی معتبر حدیثوں میں وارد ہوا ہے کہ جو حاملہ عورت یہ نیت کرلے کہ میں اپنے بچے کا نام محمدؐ یا علی ؑ پر رکھوں گی تو اُس کے بیٹا پیدا ہو گا۔

O	دوسری حدیث میں یوں آیا ہے کہ اُس بچّے کا نام علی ؑ رکھو تو اُس کی عمر بڑی ہو گی۔

O	کتاب طب الائمہ میں روایت ہے کہ ایک شخص نے حضرت امام محمد باقر  - کی خدمت میں کمی اولاد کی شکایت کی۔ حضرت نے ارشاد فرمایا کہ تین دن صبح و عشاء کی نماز کے بعد ستّر ستّر مرتبہ سبحان اللہ اور ستّر ستّر مرتبہ استغفراللہ پڑھ لے اور بعد اس کے یہ آیت پڑھ:

اَسْتَغْفِرُ وْارَبَّکُمْ اِنَّہٗ کَانَ غَفَارًا یُّرْسِلُ السَّمَآئَ عَلَیْکُمْ مِّدْرَارًا وَّیُمْدِدْکُمْ بِاَمْوَالٍ وَّبَنِیْنَ وَیَجْعَلْ لَّکُمْ جَنَّاتٍ وَّیَجْعَلْ لَّکُمْ اَنْھَارًا

ترجمہ:	اپنے پروردگار سے طلبِ مغفرت کرو کوئی شک نہیں وہ بڑا بخشنے والا جو آسمان سے موسلادھار مینہ برساتا ہے مال و اولاد سے تمہاری امداد کرتا ہے تمہارے لیے باغ لگاتا ہے اور نہریں جاری کرتا ہے۔

	اور تیسری شب اپنی عورت سے قربت انجام دو خدا تجھ کو ایسا بیٹا عنایت کرے گا جس کی خلقت میں کچھ کمی و بیشی نہ ہو گی۔

O	کتاب نور والحکمت میں روایت ہے کہ ایسا شخص حضرت امام جعفر صادق  - کی خدمت میں حاضر ہوا اور عرض کیا یا بن رسول اللہ میرے آٹھ بیٹیاں ہیں اور بیٹا پیدا ہونے کی اس وقت تک کوئی صورت نہیں دکھائی دیتی۔ حضرت نے فرمایا کہ جس وقت تو عورت کے دونوں پائوں کے درمیان جا کر بیٹھے تو اپنا داہنا ہاتھ اُس کی ناف کے دائیں طرف رکھ کر سات مرتبہ اِنَّا اَنْزَلْنَاہُ پڑح بعد اس کے قربت کر اور جب حمل کا اثر ظاہر ہو تو انگشت شہادت اُس کی ناف کے دائیں طرف رکھ کر سورۂ اِنَّا اَنْزَلْنَاہُ سات مرتبہ پڑھ وہ شخص روایت کرتا ہے کہ میں نے حسبِ فرمرمودہ عمل کیا تو خدا نے سات بیٹے مجھ کو پے در پے عنایت فرمائے۔

O	حضرت امام حسن - سے روایت ہے کہ جس شخص کو زیادہ اولاد کی خواہش ہو وہ استغفار بہت پڑھا کرے۔

(۶)


ایّامِ حمل ،زچگی کے دن اور بچّے کے نام رکھنے کے آدابْ

O	حضرت امام جعفر صادق  - سے منقول ہے کہ حاملہ عورت کو بہی کھانی چاہئے تاکہ اُس کے بچّے کی رنگت بہت ہی صاف ہو اور اُس میں سے عمدہ خوشبو آیا کرے۔

O	بسند معتبر منقول ہے کہ حضرت رسول اللہ ﷺ نے فرمایا کہ زچّہ کو سب سے پہلے تازہ چھوہارے کھانے چاہئیں جیسا کہ حضرت تعالیٰ نے حضرت مریم  = کو حضرت عیسیٰ - کے پیدا ہونے کے وقت حکم دیا تھا کہ تازے چوہارے کھائو۔ لوگوں نے عرض کیا کہ یا رسول اللہ ؐ اگر وہ موسم تازے چھوہاروں کا نہ ہو تو کیا کیا جائے؟ فرمایا کہ نودانے خرمائے مدنی کے اور اگر وہ میّسر نہ ہو تو جس قسم کا خرما بہم پہنچے اُس کے نودانے کھلائے جائیں تو حق تعالیٰ اپنی عزّت و جلال کی قسم کھا کر ارشاد فرماتا ہے کہ جو زچّہ تازے چھوہارے کھائے گی میں اُس کے بچّے کو حلیم و بُردبار کروں گا۔

O	حدیث معتبر میں حضرت امیرالمومنین - سے منقول ہے کہ عورتوں کو بچّہ جننے کے بعد خرمای یزنی ۱؎ کھلائو تاکہ اولاد دانا اور بُردبار ہو۔

O	دوسری حدیث میں حضرت رسول اللہ ﷺ سے منقول ہے کہ کہ اپنی حاملہ عورتوں کو کندر ۲؎ کھلائو کہ جس بچے کو ماں کے پیٹ میں کندر کی غذا پہنچے گی اُس کا دل مضبوط ہو گا اور عقل زیادہ اور اگر وہ لڑکا ہے تو بہادر بھی ہو گا اور اگر لڑکی ہے تو خوبصورت ہوگی۔

O	معتبر حدیث میں منقول ہے کہ حضرت علی ابن الحسین - جب کسی عورت کے جننے کا وقت ہوتا تو حکم دیتے تھے کہ اور عورتیں سب گھر سے چلی جائیں تاکہ کسی عورت کی نظر بچّے پر نہ پڑے۔

O	منقول ہے کہ جب اُن حضرت کو بچّہ پیدا ہونے کی خوشخبری سُنائی جاتی تھی تو یہ نہیں دریافت فرماتے تھے کہ بیٹی ہے یا بیٹا بلکہ یہ دریافت کرتے کہ اُس کی خلقت تو پُوری ہے۔ اگر جواب میں عرض کیا جاتا کہ پوری ہے اور اس کی خلقت میں کوئی عیب نہیں ہے تو فرمایا کرتے تھے:

اَلْحَمْدُ لِلّٰہِ الَّذِیْ لَمْ یَخْلُقْ مِنِّیْ شَیْئاً مَّشُوْھًا

ترجمہ:	سب تعریف اُس اللہ کے لئے جس نے میرے نطفہ سے کوئی عیب دار چیز پیدا نہیں کی۔

O	حضرت امام جعفر صادق  - سے منقول ہے کہ جب بچّہ پیدا ہو تو اس کی ناف کاٹنے سے پہلے ایک مسور کے دانہ کے برابر جائو شیر پانی میں حل کر کے دو قطرہ اُس کے دائیں نتھنے میں اور ایک بائیں میں ٹپکا دو اور دائیں کان میں اذان اور بائیں میں اقامت کہہ دو۔ اس عمل کے بعد نہ کبھی بچّہ ڈرے گا نہ کبھی ام الصبیان کا اُس کو خلل ہو گا۔

O	دوسری حدیث میں فرمایا کہ دائی سے یا کسی اور سے کہہ دو کہ اقامت بچّے کے دائیں کان میں کہہ دے کہ نہ اُس کو جنون ہو گا اور نہ دیوانگی ضرر پہنچائے گی۔

O	حضرت امام محمد باقر  - نے فرمایا کہ بچے کا گلا آبِ فرات سے اٹھائو اور اس کے کان میں اقامت کہو۔

O	دوسری روایت میں وارد ہے کہ اُس کا گلا آبِ فرات اور خاکِ تربت جناب امام حسین - سے اٹھائو اور اگر آبِ فرات میّسر نہ ہو تو آبِ باراں کام میں لائو۔

O	حضرت امیرالمومنین - سے منقول ہے کہ اپنے بچّوں کا گلا خرمے سے اٹھائو کیونکہ جناب رسول خدا ﷺ نے حسنین ٭ کا گلا اسی طرح اٹھایا تھا۔

O	حضرت رسول اللہ ﷺ نے فرمایا کہ جن بچوں کے دائیں کان میں اذان اور بائیں میں اقامت پیدا ہوتے ہی کہی جائے گی وہ شرِ شیطان سے محفوظ رہیں گے۔

O	حدیث ولادت حضرت امام حسین - سے ظاہر ہے کہ بچے کو پیدا ہوئے ہی زرد کپڑے میں لپیٹنا مکروہ ہے اور سفید کپڑے میں لپیٹنا سنت ہے۔

O	حضرت امام جعفرصادق  - سے منقول ہے کہ بچے کا گلا خاکِ قبر امام - سے اٹھائو کہ اُس کو بہت سے دردوں، بلائوں اور بیماریوں سے محفوظ رکھی گی۔

O	منقول ہے کہ حضرت امام جعفر صادق  - نے ایک شخص کو جسے خدا نے بیٹا عنایت فرمایا تھا ان لفظوں میں مبارک باد دی:

رَزَقَکَ اللّٰہُ شُکْراً لْوَاھِبِ وَبَارَکَ لَکَ فِی الْمرھُوْبِ وَ بَلَغَ بِہٖ اَشُدَّہٗ وَرَزَقَکَ بِرَّہٗ

ترجمہ:	خدا تجھ کو عطا کرنے والے شکر کی توفیق دے اور جو کچھ تجھ کو عطا ہوا ہے اس میں برکت دے اور اس کو اس کی پوری پوری قوت پر پہنچائے اور اس کی نیکی دیکھنی نصیب ہو۔

اسی عبارت کے قریب قریب اور بہت سی حدیثیں حضرت امام حسن ؑ سے منقول ہیں۔

O	ابن ادریس علیہ الرحمہ نے کتاب سّرالابرار میں حضرت امام جعفر صادق  - سے روایت کی ہے کہ جب کسی عورت کو بچّہ جننے میں مشکل پیش آئے تو ذیل کی آیتیں ہرن کے چمڑے یا جھلی پر لکھ کر ایک ڈورے میں باندھ کر اس کی داہنی ران میں باندھ دو اور بچہ پیدا ہوتے ہی کھول لو وہ آیتیں یہ ہیں:

بِسْمِ اللّٰہِ الرَّحْمٰنِ الرَّحِیْمِ ط کَاَنَّھُمْ یَوْمَ یَرَوْنَ مَا یُوْعَدُوْنَ لَمْ یَلْبَثُوْا اِلَّا سَاعَۃً مِنْ نَّھَارٍ کَاَنَّھُمْ یَوْمَ یَرَوْنَھَا لَمْ یَلْبَثُوْا اِلَّا عَشِیَّۃً اَوْضُحٰھَا اِذْقَالَتِ اِمْرَأَۃُ عِمْرَانَ رَبِّ اِنِّیْ نَذَرْتُ لَکَ مَافِیْ بُطْنِیْ مُحَرَّرًا

O	مولف کتاب طب الائمہ نے روایت کی ہے کہ ایک شخص حضرت امام محمد باقر  - کی خدمت میں حاضر ہوا اور عرض کی کہ میری بی بی دردِ زہ سے قریب مرگ ہے۔ حضرت نے فرمایا جا اور اُس پر یہ دعا پڑھ:

فَاَجَآئَ ھَا الْمَخَاضُ اِلٰی جِذْعِ التَّخْلَۃِ قَالَتْ یَالَیْتَنِیْ مِتُّ قَبْلَ ھٰذَا وَکُنْتُ نَسْیًا مَّنْسِیًّا فَنَادَلَھَا مِنْ تَحْتِھَا اَنْ لاَّتَحْزَنِیْ قَدْ جَعَلَ رَبُّکِ تَحْتَکِ سَوِیًّا وَھُذِّیْ اِلَیْکِ بِجِذْعِ النَّخْلَۃِ تَسَاقِطْ عَلَیْکِ رُطَبًا جَنِیًّا

اور بلند آواز سے کہہ :

وَاللّٰہُ اَخْرَجَکُمْ مِّنْ بُطُوْنِ اُمَّھَاتِکُمْ لَاتَعْلَمُوْنَ شَیْأً وَجَعَلَ لَکُمْ السَّمْعَ وَالْاَبْصَارَ وَالْاَفِئدَۃَ لَعَلَّکُمْ تَشْکُرُوْن کَذٰلِکَ اُخْرُجْ اَیُّھَاالطَّلْقُ اُخْرُجْ بِاِذْنِ اللّٰہِ

جس وقت تو نے یہ پڑھا ان شاء اللہ اُسی وقت نجات ملے گی۔

O	دوسری سند سے انہیں حضرت سے روایت کی گئی ہے کہ جب جننے کی تکلیف ہو تو ذیل کی آیتیں مشک و زعفران سے کسی پاک برتن پر لکھ کر کنوئیں کے پانی سے دھو کر اُس عورت کو پلا دیں اور تھوڑا سا پانی اُس کے پیٹ پر چھڑک دیں وہ یہ ہیں:

کَاَنَّھُمْ یَوْمَ یَرَوْنَھَا لَمْ یَلْبَثُوْا اِلَّا عَشِیَّۃً اَوْضُحٰھَا کَاَنَّھُمْ یَوْمَ یَرَوْنَ مَا یُوْعَدُوْنَ لَمْ یَلْبَثُوْا اِلَّاسَاعَۃً مِنْ نَّھَارٍ بَلَاغٌ فَھَلْ یُھْلَکُ اِلَّا الْقَوْمُ الْفَاسِقُوْنَ تَقَدْکَانَ فِیْ قَصَصِھِمْ عِبْرَۃٌ لِّاُوْلِی الْاَلْبَابِ مَاکَانَ حَدِیْثًا یُفْتَریٰ وَلٰکِنْ تَصْدِیْقَ الَّذِیْ بَیْنَ یَدَیْہِ وَتَفْصِیْلَ کُلِّ شَیْیٍٔ وَّھُدًی وَرَحْمَۃً لِّقَوْمِ یَّوْمِنُوْنَ

O	دوسری سند سے حضرت امام جعفر صادق  - سے روایت کی گئی ہے کہ حاملہ کے لئے اِن آیتوں کو وضع حمل کے مہینے کے شروع میں ایک کاغذ پر لکھیں اور اُس کاغذ پر کوئی چیز لپیٹیں مگر گرہ نہ لگائیں اور عورت کی ایک ران پر باندھ دیں اُسے دردِ زہ مطلق نہ ہو گا۔ مگر بچّہ پیدا ہوتے ہی اس کو فوراً کھول لینا چاہئے ایک لمحہ بھر بھی دیر نہ کی جائے وہ آیتیں (جو کاغذ پر ایک طرف لکھی جائیں گی) یہ ہیں:

اَوْلَمْ یَرَالَّذِینَ کَفَرُوْا اَنَّ السَّمٰوٰتِ وَالْاَرْضَ کَانَتَا وَتْقًا فَقَتَقْنَا ھُمَا وَجَعَلْنَا مِنَ الْمَآئِ کُلَّ حیٍّ اَفَلَایُؤْ مِنُوْنَ وَاٰیَۃٌ لَّھُمُ اللَّیْلُ نَسْلَخُ مِنْہُ النَّھَارَ فَاِذَا ھُمْ مُّظْلِمُوْنَ وَالشّمْسُ نَجْرِیْ لِمُسْتَقَرٍّ لَّھَا ذٰلِکَ تَقْدِیْرُ الْعَزِیْزُا لْعَلِیْمِ وَالْقَمَرَ قَدَّرْنَاہُ مَنَازِلَ حَتّٰی عَادَکَ الْعُرْجُوْنِ الْقَدِیْمِ لَاالشَّمْسُ یَبَغِیْ لَھَا اَنْ تُدْرِکَ الْقَمَرَ وَلَا اللَّیْلُ سَابِقُ النَّھَارِ وَکُلٌّ فِیْ فَلَکٍ یَّسْبَحُوْنَ وَاٰیَۃٌ لَّھُمْ اَنَّا حَمَلْنَا ذُرِّیَّتَھُمْ فِیْ الْفُلْکِ الْمَشْحُوْنِ وَخَلَقْنَا لَھُمْ مِنْ مِثْلِہٖ مَایَرْکَبُوْنَ وَانِْ نَشَائُ نُغْرِ قْھُمْ فَلَاصَرِیْخَ لَھُمْ وَلَا ھُمْ یُنْقَذُوْنَ اِلَّا رَحْمَۃَ مِّنَّا وَمَتَاعًا اِلٰی حِیْنٍ وَنُفِخَ فِیْ الصُّوْرٍ فَاِذَاھُمْ مِّنَ الْاَجْدَاثِ اِلٰی رَبِّھِمْ یَنْسِلُوْنَ

دوسری طرف پشت کاغذ پر یہ آیتیں لکھی جائیں گی:

کَاَنَّھُمْ یَوْمَ یَرَوْنَ مَایُوْعَدُوْنَ لَمْ یَلْبِثُوْا اِلاَّ سَاعَۃً مِّنْ نَّھَارٍ بَلَاغٌ فَھَلْ یُھْلَکُ اِلاَّ الْقَوْمُ الْفَاسِقُوْنَ کَاَنَّھُمْ یَوْمَ یَرَوْنَھَا لَمْ یَلْبِثُوْا اِلاَّ عَشِیَّۃً اَوْضُحٰھَا

O	حضرت امام محمد باقر  - سے منقول ہے کہ ناموں میں سے سب سے بہتر وہ نام ہے جو خدا کی بندگی پر دلالت کرتا ہو جیسے عبداللہ اور پیغمبروں کے نام بھی اچھے ہیں۔

O	حضرت امیرالمومنین - سے منقول ہے کہ بچّہ جب ماں کے پیٹ میں ہو تب ہی نام رکھ لے اگر نام نہ رکھا گیا اور وہ ساقط ہو گیا تو قیامت کے دن اپنے باپ سے کہے گا کہ تم نے میرا نام کیوں نہیں رکھا۔ اور حضرت رسول خدا ﷺ نے محسن فرزندفاطمہ ٭ کا نام حمل میں رکھا تھا اور محسن وہ کے کہ جناب رسول خدا ﷺ کے ابھی شکم ہی میںتھا کہ خلیفۂ اول کی خلافت میں ثانی کے ہاتھ سے شہید ہوا۔

O	حضرت امام موسیٰ کاظم - سے منقول ہے کہ اوّل نیکی جو باپ اپنے بچے کے ساتھ کر سکتا ہے وہ یہ ہے کہ اُس کا نام اچھا رکھے۔

O	حضرت رسول اللہ ﷺ نے فرمایا کہ جس شخص کے چار بچّے پیدا ہوں اور اُن میں سے ایک کا نام بھی میرے پر نہ رکھے اُس نے مجھ پر ظلم کیا۔

O	دوسری حدیث میں حضرت موسیٰ کاظم - سے منقول ہے کہ جس کے گھر میں مندرجہ ذیل ناموں میںسے کوئی نام ہو گا اس میں فقیری اور غریبی نہیں آ سکتی۔ یعنی محمد۔ یا احمد ۔ یا علی۔ یا حسن۔ یا حسین۔ یا جعفر۔ یا طالب۔ یا عبداللہ ۔ یا فاطمہ۔

O	معتبر حدیث میں منقول ہے کہ ایک شخص حضرت رسول اللہ ﷺ کی خدمت میں آیا اور عرض کی میرے یہاں لڑکا پیدا ہوا ہے اُس کا کیا نام رکھوں؟ فرمایا میرے نزدیک حمزہ سب سے بہتر نام ہے یہی رکھ لو۔

O	جناب جابرؓ سے منقول ہے کہ میں حضرت امام محمد باقر  - کے ہمراہ ایک شخص کے مکان پر گیا اُس مکان میں سے ایک بچّہ نکلا۔ حضرت نے اُس سے استفسار فرمایا کہ تیرا کیا نام ہے۔ اُس نے عرض کیا محمد پھر آپ نے ارشاد فرمایا تیری کنیت کیا ہے۔ عرض کیا بو علی ۔ فرمایا کہ تو نے اپنے آپ کو شرِ شیطان سے خوب محفوظ کیا ۔ جس وقت شیطان کسی کو یا محمد یا علی آواز دیتے سُنتا ہے تو وہ ایسا پانی ہو جاتا ہے جیسے قلعی آگ کے سامنے اور جب کسی کا نام ہمارے دشمنوں کے نام پر سنتا ہے تو خوش ہوتا ہے اور فخر کرتا ہے۔

O	دوسری حدیث میں منقول ہے کہ ایک شخص نے حضرت امام جعفر صادق  - سے عرض کی کہ خدا نے مجھے بیٹا عنایت کیا ہے۔ فرمایا مبارک ہو تو نے اُس کا نام کیا رکھا ہے عرض کی محمد۔ حضرت نے سر زمین کی طرف جھکا لیا بار بار محمد محمد فرماتے تھے اور جھکتے چلے جاتے تھے قریب تھا کہ روئے مبارک زمین تک پہنچ جائے اس وقت فرمایا کہ میری جان اور میری اولاد اور عورت اور ماں باپ اور تمام اہل زمین حضرت رسول اللہ ﷺ پر فدا ہوں جب تو نے اُس کا ایسا مبارک نام رکھا ہے تو نہ اُسے کبھی گالی دیں، اُسے مارے نہیں اس کو تکلیف نہ دیں۔اور یہ یاد رکھو کہ جس گھر میں کوئی شخص محمد نام ہوتا ہے فرشتے ہر روز اُس گھر کو پاک کرتے ہیں۔

O	کئی حدیثوں میں وارد ہے کہ حضرت رسول اللہ ﷺ نے حکم ۔ حکیم ۔ خالد اور مالک کے نام پر نام رکھنے کو منع فرمایا ہے یہ بھی فرمایا کہ خدا کے نزدیک سب سے بدتر یہ نام ہیں۔ حارث ۔ مالک۔ خالد۔ اور چار کنیتوں کو منع فرمایا ہے ابو عیسیٰ۔ ابوالحکم ۔ ابومالک۔ ابوالقاسم ۔چوتھی کنیت کو صرف اُس وقت منع فرمایا ہے جبکہ نام اور کنیت دونوں حضرت رسول اللہ ﷺ کے نام اور کنیت پر سے مطابق ہو جائیں ۔(یعنی جس کا نام محمد ہو اُس کی کنیت ابوالقاسم نہ ہونی چاہئے۔)

O	حدیث میں وارد ہے کہ یٰسین نام نہ رکھنا چاہئے کہ یہ حضرت پیغمبر ﷺ کے لئے مخصوص تھا اور حضرت رسول اللہ ﷺ سے منقول ہے کہ جب کوئی گروہ کسی مشورے کے لئے جمع ہو اور اُن میں کوئی شخص محمد۔ احمد ۔ حامد یا محمود نام ہو تو ان کی رائے ہمیشہ بہتر قرار پائے گی۔ فرمایا کہ جس لڑکے کا نام محمد رکھو اس کی عزّت زیادہ کرو۔ اُس کے لئے محفل میں جگہ چھوڑ دو اور اُس سے ترشروئی سے پیش نہ آئو۔

O	فرمایا کہ جس خاندان میں کسی پیغمبر کے نام پر نام ہو گا۔ خدائے تعالیٰ صبح و شام ایک فرشتے کو بھیجے گا کہ اُن کے لئے تقدس اور پاکی کی دعا مانگے۔

O	فقہ الرضا - میں منقول ہے کہ نام ولادت کے ساتویںدن رکھے۔ یہ بھی یاد رکھنا چاہئے کہ ولادت کے وقت کے جو اعمال ہیں ان میں سے بچّے کو غسل دینا سنت مؤکدہ ہے اور بعض کے نزدیک واجب ہے اور احتیاط اس میں ہے کہ نیت یوں کی جائے کہ میں اس بچے کو برائے رضائے تعالیٰ غسل دیتا ہوں۔ اور اول اُس کا سر دھوئے پھر داہنا پہلو پھر بایاں۔

(۷)


عقیقہ کرنے اور سرمنڈانے کے آدابْ

O	بچے کے لئے عقیقہ کرنا اس شخص کے لئے جو قدرت رکھتا ہے سنت موکدّہ ہے اور بعض علماء واجب جانتے ہیں بہتر یہ ہے کہ ساتویں دن ہو اور اگر ساتویں نہ ہو سکے تو بچے کے بالغ ہونے تک تو اس سنت کی ادائیگی باپ پر لازم ہے اور بالغ ہونے سے آخر عمر تک خود اپنے آپ پر ہے۔

O	بہت سی معتبر حدیثوں میں وارد ہوا ہے کہ جس شخص کے ہاں بچہ پیدا ہوا ہو اس پر عقیقہ کرنا واجب ہے۔

O	بہت سی حدیثوں میں منقول ہے کہ جس بچے کا عقیقہ نہ کیا جائے وہ موت اور طرح طرح کی بلائوں سے خطر میں ہے۔

O	حضرت امام جعفر صادق  - سے منقول ہے کہ عقیقہ امیروغریب دونوں پر لازم ہے مگر غریب کو جب میسّر ہو کرے اور جو میسر ہی نہ ہو تو اس کے ذمّہ کچھ نہیں اور اگر کسی بچے کا عقیقہ اُس وقت تک نہ کیا جائے جب تک اس کے لئے کوئی قربانی ہو تو وہ پہلی قربانی جو اس کے نام سے کی جائے عقیقے کا بدل سمجھی جائے گی۔

O	دوسری حدیث میں منقول ہے کہ لوگوں نے حضرت امام جعفر صادق  - سے دریافت کیا کہ ہم نے عقیقے کے لئے بھیڑ تلاش کی مگر نہیں ملی۔ اب کیا حکم ہے آیا ہم اُس کی قیمت تصدق کر سکتے ہیں؟ فرمایا نہیں۔ تلاش میں رہو مل جائے گی خدا کو خون بہا کرکھلانا پسند ہے۔

O	ایک اور حدیث میں ہے کہ لوگوں نے دریافت کیا کہ جو بچّہ ساتویں دن مر گیا اُس کا عقیقہ بھی کرنا چاہئے؟ فرمایا اگر نماز ظہر سے پہلے مر جائے تو نہیں اور اگر بعد ظہر مرا ہے تو کرنا چاہئے ۔

O	حدیث معتبر میں عمر بن یزید سے منقول ہے کہ میں نے حضرت امام جعفر صادق  - سے عرض کیا کہ مجھے علم نہیں کہ میرے باپ نے میرا عقیقہ کیا ہے یا نہیں ۔ فرمایا تو خود اپنا عقیقہ کر۔ چنانچہ عمر نے بڑھاپے میں اپنا عقیقہ کیا۔

O	حدیث حسن میں انہیں حضرت سے منقول ہے کہ ولادت سے ساتویں دن نام رکھیں عقیقہ کریں۔ سر منڈائیں اور بالوں کے برابر چاندی تول کر تصدق کریں اور عقیقہ کی ایک ران تو اس دائی کو بھیج دیں جس نے وقت ولادت مدد کی ہو اور باقی لوگوں کو کھلائیں اور تصدق کردیں۔

O	دوسری موثق حدیث میں فرمایا کہ جب تمہارے بیٹا یا بیٹی پیدا ہو تو ساتویں دن ایک بھیڑ یا اونٹ کا عقیقہ کرو اور بچہ کا نام رکھو۔ سر منڈائو اور سر کے بالوں کے برابر سونا یا چاندی خیرات کرو۔

O	ایک اور حدیث میں آیا ہے کہ اُس بھیڑ کی چوتھائی دایہ کو دو اور اگر بغیر دایہ کے پیدا ہوا ہے تو اس کی ماں کو دے دو وہ جسے چاہے دے دے باقی کم از کم دس مسلمانوں کو کھلائو اور جتنے زیادہ ہو جائیں اچھا ہے اور خود عقیقے کے گوشت کو نہ کھائیں اور اگر دایہ یہودن (یا غیر مسلم) ہو تو چوتھائی بھیڑ کی قیمت اُس کو دے دیں۔

O	ایک روایت میں یہ بھی آیا ہے کہ دائی کا حق تہائی ہے۔ علماء میں یہ بات مشہور ہے کہ عقیقہ اونٹ کا ہونا چاہئے یا بھیڑ یا بکری کا۔ اونٹ ہو تو پورا پانچ برس کا ہو کر چھٹا سال شروع ہو یا اس سے زیادہ کا ہو۔ بکرا ہو تو ایک سال کا ہو کر دوسرا سال لگا ہو یا زیادہ کا ہو۔ اگر بھیڑ اہو تو کم از کم چھ مہینے کاہو کر ساتویں میں شروع ہوا گر پورے سات مہینے کا ہو تو اور اچھا مگر یہ ضرور ہے کہ عیققے کا جانور خصّی نہ ہو اُس کا کان کٹا ہو نہ دُبلا ہو نہ سینگ ٹوٹا ہو نہ اندھا ہو نہ اتنا لنگڑا کہ اُسے راستہ چلنا مشکل ہو لیکن حدیث معتبر میں حضرت امام جعفر صادق ؑ سے یوں منقول ہے کہ عقیقہ کچھ قربانی نہیں ہے جس قسم کا جانور مل جائے اچھا ہے اور جتنا بے عیب موٹا تازہ ملے اور اچھا ہے۔

O	حضرت امام علی بن موسیٰ الرضا - سے منقول ہے کہ حضرت رسول اللہ ﷺ نے حسنین ؑ کی ولادت کے دن اذان اُن کے کان میں کہی اور حضرت فاطمۃ الزہرا ٭ نے ساتویں دن اُن کا عقیقہ کیا اور دایہ کو بھیڑ کی ایک دست یا ران دی یا ایک اشرفی دی (اشرفی سے یہاں دینا مراد ہے)

O	علماء میں مشہور ہے کہ بیٹے کے لئے نر جانور کا عقیقہ کرنا سنّت ہے اور بیٹی کے لئے مادہ مگر حقیر کا خیال یہ ہے کہ نر دونوں کے لئے بہتر ہے۔ بہت سی معتبر حدیثوں کے موافق دونوں کے لئے مادہ بھی اچھی ہے۔

O	سنت ہے کہ ماں باپ عقیقے کے گوشت سے نہ کھائیں بلکہ بہتر یہ ہے کہ جس کھانے کے ساتھ اس گوشت کو پکایا جائے وہ کھانا بھی نہ کھائیں (جیسے چاولوں کے ساتھ)

O	سنت ہے کہ عقیقے کا گوشت خواہ پکائیں خواہ ویسے ہی تقسیم کر دیں اور پکانے کا ادنیٰ درجہ یہ ہے کہ صرف پانی اور نمک ڈال کر پکا لیں بلکہ احتمال یہ ہے کہ پکانا ہی بہتر ہے مگر کچّے کے تصدق کرنے کا بھی کچھ مضائقہ نہیں البتہ عقیقے کا جانور اگر میسر نہ آئے تو اس کی قیمت تصدق کرنے کا کوئی فائدہ نہیں اس صورت میں صبرکرنا چاہئے جب تک کہ ملے اور یہ کوئی شرط نہیں ہے کہ عقیقے کا گوشت کھانے کے لئے محتاجوں ہی کا گروہ درکار ہو بلکہ اگر مالدار آدمی بھی ملیں تو بہتر ہے۔

O	مشہور ہے کہ پہلے سر منڈانا سُنت ہے بعد کو عقیقہ ذبح کرنا ایک حدیث میں یوں وارد ہوا ہے کہ سر منڈانا عقیقہ ذبح کرنا۔ سر کے بالوں کے برابر سونا چاندی تولنا اور اُس سونے چاندی کو خیرات کرنا ایک وقت اور ایک ہی جگہ ہونا چاہئے اور سر منڈانے میں یہ سنت ہے کہ سارا سر منڈایا جائے کوئی زلف یا چوٹی نہ چھوڑی جائے۔

O	ایک روایت میں وارد ہوا ہے کہ حضرت رسول اللہ ﷺ نے حضرات حسنین +کے لئے دو دو گیسو اُن کے سَر پر بائیں جانب چھڑا دئیے تھے۔ ایک روایت میں ہے کہ درمیان سر کے چھڑوائے تھے ممکن ہے کہ یہ بات ان کے لئے مخصوص ہو یا یہ کہ پہلے ہی دفعہ کے منڈوانے میں اس طرح بالوں کا چھڑوانا مکروہ ہے۔

O	ایک اور روایت میں آیا ہے کہ سر منڈانے کے بعد زعفران سر پر ملنا سنّت ہے۔

O	بہت سی معبتر حدیثوں میں خون عقیقے کا سر پر ملنے کی ممانعت آئی ہے کہ یہ زمانۂ جاہلیت کا عمل ہے ۔

O	معتبر روایت میں حضرت امام جعفر صادق  - سے مروی ہے کہ وہ حضرت عقیقے کے جانور کے ذبح ہونے کے وقت یہ دعا پڑھا کرتے تھے :

بِسْمِ اللّٰہِ وَبِاللّٰہِ اَللّٰھُمَّ ھٰذِہٖ عَقِیْقَۃٌ مِنْ فُلَانٍ (یہاں اُس مولود کا نام لے) لَحْمُھَا بَلحْمِہٖ وَدَمُّھَا بِدَمِّہٖ وَعَظْمُھَا بِعَظْمِہٖ اَللّٰھُمَّ اجْعَلَھَا وَتَآئً لَہٗ جٰالِ مُحَمَّدٍ صَلَّی اللّٰہُ عَلَیْہِ وَاٰلِہٖ وَسَلَّمْ (اگر لڑکی ہو تو بیچ کا حصّہ دعا کا اس طرح پڑھے) لَحْمُھَا بِلَحْمِھَا وَدَمُّھَا بِدَمِّھَا وَعَظْمُھَا بِعَظْمِھَا

ترجمہ:	خدا کے نام سے اور خدا پر بھروسہ کر کے شروع کرتا ہوں۔ یا اللہ یہ عقیقہ فلاں (بچہ) کی طرف سے ہے اس کا گوشت اس کے گوشت کے بدلے میں اس کا خون اس کے خون کے بدلے میں اور اس کی ہڈیاں اس کی ہڈیوں کے بدلے میں۔ یا اللہ واسطہ آلِ محمد % کا اس عقیقے کو اس بچّے کا معاوضہ قرار دے دے۔

O	دوسری معتبر روایت میں فرمایا کہ یہ دعا پڑھے:

بِسْمِ اللّٰہِ وَبِاللّٰہِ وَالْحَمْدُ لِلّٰہِ وَاللّٰہُ اَکْبَرُ اِیْمَاناً بِاللّٰہِ وَثَنَآئً عَلٰی رَسُوْلِ اللّٰہِ صَلَّی اللّٰہ عَلَیْہِ وَاٰلِہٖ وَالْعِصْضَۃُ لِاَمْوِہٖ وَالشُّکْرُ لِرِزْقِہٖ وَالْعَرِفَۃُ بِفَضْلِہٖ عَلَیْنَا اَھْلِ الْبَیْتِ

ترجمہ: 	اللہ کے نام سے شروع کرتا ہوں اللہ پر بھروسہ ہے۔ ہر قسم کی تعریف خدا ہی کے لئے زیبا ہے۔ خدا سب سے بزرگ و برتر ہے خدا پر ایمان ہے اور خدا کے رسول ؐ کی تعریف۔ خدا کے حکم کی محافظت اور اس کے عطیہ اور اس امر کا شکریہ کہ اہلبیت ؑ کو ہم پر جو فضیلت دی ہے اس کی معرفت بھی ہم کو عنایت کی ہے۔

پس اگر لڑکا ہو تو کہے:

اَللّٰھُمَّ اِنَّکَ وَھَبْتَ لَنَا ذَکَرًا وَّاَنْتَ اَعْلَمُ بِمَا وَھَبْتَ وَمِنْکَ مَا اَعْطَیْتَ وَکُلَّمَا صَنَعْتَ فَتَقَبَّلَہُ مِنَّا عَلٰی سُنَّتِکَ وَسُنَّتِ نَبِیِّکَ وَرَسُوْلِکَ صَلَّی اللّٰہُ عَلَیْہِ وَاٰلِہٖ وَاخْسَاعَنَّا الشَّیْطَانَ الرَّجِیْمَ لَک َسَفَکْتُ الدِّمَائَ لَاشِریْکَ لَکَ وَالْحَمْدُ لِلّٰہِ رَبِّ الْعٰلَمِیْنَ اَللّٰھُمَّ لَحْمُھَا بِلَحْمِہٖ وَدَمُھَا بِدَمِہٖ وَعَظْمُھَا بِعَظْمِہٖ وَشَعْرُھَا بِشِعْرِہٖ وَجِلْدُھَا بِجِلْدِہٖ اَللّٰھُمَّ اجْعَلْھَا مِذَآئً بِفُلَانِ بِنْ فَلَانٍ

ترجمہ:	یا اللہ تو نے ہمیں بیٹا عنایت فرمایا اور تو واقف ہے کہ کس درجے کا عنایت فرمایا۔ اور جو کچھ تو نے کیا ہے وہ سب تیری ہی طرف سے ہے۔ پس ہماری طرف سے (یہ ) قبول فرما۔ تیری سنّت اور تیرے رسول کی سنّت کے موافق ہے اور شیطان لعین کو ہم سے دُور کر۔ اے وہ کہ جس کا کوئی شریک نہیں ہے صرف تیری خوشنودی کے لئے میں یہ خون بہاتا ہوں اور سب تعریف اللہ کے لئے ہے جو کل عالموں کا پروردگار ہے۔ یا اللہ اس کا گوشت اس کے گوشت کے بدلے ہے اور اس کا خون اس کے خون کے بدلے اس کی ہڈیاں اس کی ہڈیوں کے بدلے اس کے بال اس کے بالوںکے بدلے۔ اس کی کھال اس کی کھال کے بدلے ہے۔ یا اللہ اس کو فلاں بن فلاں کا فدیہ قرار دے۔(لڑکے اور اس کے باپ کا نام لے،اگر لڑکی ہو تو پہلا حصہ دعا کا کافی ہے۔)

O	دوسری موثق حدیث میں فرمایا کہ یہ دعا پڑھے:

یَاقَوْمِ اِنِّیْ بَرِیٌ مِمَّا تُشْرِکُوْنَ اِنِّیْ وَجَّھْتُ وَجْھِیَ لِلَّذِیْ فَطَرَالسَّمٰوٰتِ وَالْاَرْضَ حَنِیْفًامُّسْلِمًا وَّمَا اَنَامِنَ الْمُشْرِکِیْنَ اِنَّ صَلٰوتِیْ وَنُسَکِیْ وَمَحْیَایَ ْ وَمَمَاتِیْ لِلّٰہِ رَبِّ الْعٰلَمِیْنَ لَاشِرْیکَ لَہٗ وَبِذَلِکَ اَمِرْتُ وَاَنَا مِنَ الْمُسْلِمِیْنَ اَللّٰھُمَّ مِنْکَ وَلَکَ بِسْمِ اللّٰہِ وَبِاللّٰہِ وَاللّٰہُ اَکْبَرُ اَللّٰھُمَّ صَلِّی عَلٰی مُحَمَّدٍ وَّاٰلِ مُحَمَّدٍ وَّتَقَبَلْ مِنْ فُلَانِ بِنْ فُلَانِ

ترجمہ:	اے میری قوم جن چیزوں کو تم خدا کا شریک کرتے ہو میں اُن سے علیٰحدہ ہوں۔ میرا رخ تو خلوص اور اطاعت کے ساتھ اس کی طرف ہے جس نے آسمان و زمین کو پیداکیا اور میں مشرکوں میں سے نہیں ہوں۔ میرا رخ تو خلوص اور اطاعت کے ساتھ اس کی طرف ہے جس نے آسمان و زمین کو پیدا کیا اور میں سے نہیں ہوں۔ میری نماز میری قربانی میرا جینا میرا مرنا صرف اللہ کے لئے ہے جو کل عالموں کا پرورش کرنے والا ہے اس کا کوئی شریک نہیں ہے اور مجھے اسی کا حکم دیا گیا ہے اور میں اطاعت کرنیوالوںمیں سے ہوں۔ یا اللہ یہ تیری طرف سے ہے اور تیرا ہی اللہ کے نام سے شروع کرتا ہوں اور اللہ پر بھروسہ ہے اور اللہ سب سے بزرگ و برتر ہے یا اللہ محمد ؐ اور آلِ محمدؐ پررحمت بھیج اور فلاں ابن فلاں (نومولود کا نام اور اس کے والد کا نام ) طرف سے قبول ہو۔

(۸)


بچوں کے ختنہ کرنے اور بچیوں کے کان چھیدنے کے آدابْ

O	لڑکوں کی ختنہ ساتویں دن کرنا سنت موکدہ ہے اگر آٹھویں دن کیجائے تو بھی سنت ہے۔ پھر آٹھویں دن سے لے کر لڑکے کے بالغ ہونے تک بھی سنت ہے اور بعض کا قول ہے کہ بلوغ کے قریب لڑکے کے ولی پر اُس کا ختنہ واجب ہے لیکن اگر بچے کا ولی ختنہ نہ کرائے تو پھر بعد بلوغ اس پر واجب ہو گا۔

O	لڑکوں کی دائیں کان میں لو میں سوراخ کرنا اور بائیں کان میں اوپر کے سوراخ کرنا سنت ہے۔

O	حدیث معتبر میں حضرت امام جعفر صادق  - سے منقول ہے کہ لڑکوں کا ختنہ کرنے کے لئے ساتویں دن مقرر کرو کہ ا س سے بدن خوبصورت ہو جاتا ہے اور بچہ موٹا تازہ ہو جاتا ہے۔ جس کا ختنہ نہ ہو ا ہو زمین اس کے پیشاب سے کراہت کرتی ہے۔

O	حضرت رسول اللہ ﷺ سے منقول ہے کہ جو شخص مختون نہ ہو زمین اس کے پیشاب سے چالیس ۴۰ دن نجس رہتی ہے۔

O	دوسری حدیث میں فرمایا کہ زمین اس کے پیشاب سے خدائے تعالیٰ کے سامنے نالہ و فریاد کرتی ہے۔

O	حدیث صحیح میں حضرت امام موسیٰ کاظم - سے منقول ہے کہ ساتویں دن لڑکے کا ختنہ کرنا سنّت ہے اور اس میں تاخیر کی جائے تو بھی کچھ حرج نہیں ۔

O	حضرت امیرالمومنین - نے فرمایا کہ جو شخص مسلمان ہو اس کا ختنہ کر ڈالو اگرچہ وہ اسی ۸۰ برس کا ہو۔

O	حضرت امام جعفر صادق  - سے مروی ہے کہ جس بچّے کے ختنہ کے وقت یہ دعا نہ پڑھی گئی ہو۔ اس کے لئے مستحب ہے کہ بعد از بلوغ یہ دعا خود پڑھ لے اگر ایسا کر لے تو اللہ تعالیٰ اُسے قتل وغیرہ جیسی موت سے محفوظ رکھے گا۔(دعا آگے مذکور ہے)

O	حدیث معتبر میں منقول ہے کہ جو عورتیں ہجرت کر کے حضرت رسول اللہ ﷺ کے ساتھ آئی تھیں ان میں سے ایک عورت حضرت کے پاس آئی جس کا نام اُمِ حبیبہ تھا وہ عورتوں کی بال تراشی کیا کرتی تھیں آنحضرت ؐ نے اس سے فرمایا کہ ام حبیبہ جو کام تو پہلے کیا کرتی تھی اب بھی کرتی ہے؟ عرض کیا یا رسول اللہ (ﷺ )اب تک تو کرتی ہوںمگر اب آپ منع فرمائیں گے تو چھوڑ دوں گی آنحضرت ؐ نے فرمایا کہ نہیں چھوڑ نہیں یہ تو حلال کام ہے بلکہ آ میں تجھے سمجھا دوں کہ کیا کرنا چاہئے جب تو عورتوں کی بال تراشی کرے تو بالوں کو تھوڑا تھوڑا قطع کر کہ اُس سے چہرہ زیادہ نورانی ہو جاتا ہے اور رنگ زیادہ صاف اور شوہر کی نظر میں عزت زیادہ ہو جاتی ہے۔ پھر اس کی بہن ام حبیبہ آئی جو عورتوں کی کنگھی چوٹی کیا کرتی تھی ۔ آنحضرتؐ نے اس سے ارشاد فرمایا کہ جب تو عورتوں کی کنگھی چوٹی کرتے تو زیبائش کے لئے اُن کے چہرے پر کپڑا مت پھیرا کر کہ اس سے اُن کے چہرے کی قدرتی رونق جاتی رہتی ہے اور اُن کے بالوں میں اور بالوں کا جوڑ مت لگا۔

O	حضرت امام جعفر صادق  - سے منقول ہے کہ لڑکے کے ختنہ کے وقت یہ دعا پڑھیں اور اگر وقت مقرر پر ختنہ نہ ہو تو لڑکے کے بالغ ہونے تک جب میّسر ہو کیا جائے اور یہ دعا پڑھی جائے کہ اس سے لوہے کی حرارت دفع ہوتی ہے

اَللّٰھُمَّ ھٰذِہٖ سُنَّتُکَ وَسُنَّتُ نَبِیِّکَ صَلَوَاتُکَ عَلَیْہِ وَاٰلِہٖ وَاِتَّبَاعُ مِّنَّالَکَ وَلِنَبِّیِکَ بِمَشِیَّتِکَ وَبِاِرَادَتِکَ وَقَضَآئِکَ لَاَ مْرٍاَرَدْتَہٗ وَقَضَاعٍ حَتَمْتَہٗ وَاَمرٍ اَنْفَذْتَہٗ وَاَزَقْتَہٗ حَوَّالْحَدِیْدِ فِیْ خَنَّانِہٖ وَحَجَامِتَہٖ بِاَمْرٍ اَنْتَ اَعْوَنُ بِہٖ مِنِّیْ اَللّٰھُمَّ فَطَھِّرْہُ مِنَ الذُّنُوْبِ وَزِدْ فِیْ عُمْرِہٖ وَاَرْفِعَ الْاٰفاتِ عَنْ بَلَغِہٖ وَالْاَوْجَاعِ عَنْ جِسْمِہٖ وَزِرْہُ مِنَ الْغِنٰی وَاَرْفَعْ عَنْہُ الْفَقْرَفَاِنَّکَ تَعْلَمُ وَلَاتَعْلَمُ

ترجمہ:	بارِ الٓہا یہ تیری اور تیرے نبیؐ کی سنت ہے جس نبیؐ پر اور اس کی آل پر تیری رحمت ہے اور تیری اور تیرے نبیؐ کی پیروی ہماری طرف سے ہے جو تیری مشیت اور تیرے ارادے اور اس معاملے کے مطابق ہے جس کا تو نے ارادہ کیا اور طے کر دیا اور جوحکم تو نے نافذ فرمایا اس کے مطابق لوہے کی حرارت اس کو چکھائی ختنہ کرنے اور پچھنے لگانے میںجس کی مصلحت کو تو ہم سے بہتر جانتا ہے یا اللہ ! اس کو گناہوں سے پاک کر دے اور اس کی عمر میں افزونی فرما اور اس کے بدن سے تکلیفوں کو اس کے جسم سے دردوں کو دُور کر دے اور اس کی توانگری زیادہ کر۔ اس کا افلاس دُور کر کیونکہ تجھے علم ہے اور ہمیں کچھ علم نہیں۔

O	حسین ابن خالد سے منقول ہے کہ کسی نے امام رضا - سے سوال کیا کہ لڑکے کے پیدا ہونے کی مبارکباد کس دن دینی چاہئے؟ ارشاد فرمایا کہ جب حضرت امام حسن - پیدا ہوتے تھے تو جبرئیل ساتویں دن رسول اللہ ﷺ کے پاس مبارکباد دینے آئے تھے اور یہ حکم لائے تھے کہ ان کا نام رکھو۔ سر منڈوائو۔ عقیقہ کرو ۔اسی طرح ولادت حضرت امام حسین - کے وقت بھی ساتویں دن جبرئیل - آئے تھے ۔

O	حضرت امام جعفر صادق  - سے منقول ہے کہ جس شخص کا ختنہ بلا عذر قوی نہ ہوا ہو تو نہ وہ لوگوں کی پیشنمازی کرے نہ اُس کی گواہی قبول ہے اور نہ اس کے جنازے کی نماز جائز ہے کیونکہ اُس نے پیغمبروں کی بہتر سے بہتر سنت کو ترک کیا اور وہ عذر قوی سوا اس کے کچھ نہیں ہو سکتا ہے کہ ختنہ کرنے سے مر جانے کا ڈر ہو۔

(۹)


بچّوں کو دُودھْ پلانے اور پرورش

کرنے کے آدابْ اور ان کے حقوق کا خیال

O	یاد رکھنا چاہئے کہ بچوں کو دودھ پلانے کی مدّت زیادہ سے زیادہ دو برس ہے اور علماء میں یہ مشہور ہے کہ بلاعذر دو برس سے زیادہ دودھ پلانا جائز نہیں ہے سوائے اس صورت کے کہ کوئی مرض ہو یا حالت اضطراری ہو اور اکیس مہینے سے کم بھی نہ ہو سوائے اس کے کہ مجبوری ہو یعنی دایہ بہم نہ پہنے یا اس کی اجرت دینے پر قدرت نہ ہو یا ماں دودھ پلاتی ہو اور اس کا دودھ سوکھ گیا ہو یا اسے مرض لاحق ہو گیا ہو اور بعض علماء کے نزدیک واجب ہے کہ جس وقت سے ماں کی چھاتی میں دودھ اترے وہی اپنے بچے کو پلائے اور ان کا یہ بھی قول ہے کہ اگر ماں اپنے بچے کو دودھ نہ پلائے گی تو یہ وہ بچہ باقی نہ رہے گا مگر اگر زندہ رہا تو طاقت نہ آئے گی۔

O	حضرت امیرالمومنین - سے منقول ہے کہ بچّے کے لئے سب سے زیادہ منفعت بخش اور سب سے زیادہ مبارک اس کی ماں کا دودھ ہے۔

O	دوسری حدیث میں منقول ہے کہ حضرت امام جعفر صادق  - نے مادر اسحاق سے فرمایا اے اسحاق کی ماں فقط ایک ہی چھاتی سے دودھ نہ پلا بلکہ دونوں چھاتیوں سے دودھ پلا کیونکہ ایک کھانے کا عوض ہے اور ایک پانی کا یہ بھی فرمایا کہ جو لوگ اکیس مہینے سے کم دودھ پلاتے ہیں وہ اپنے بچے پر ظلم کرتے ہیں۔

O	دوسری حدیث صحیح میں فرمایا کہ اس بات کی نگرانی کرو کہ دایہ تمہارے بچوں کو کم دودھ نہ دے اور دایہ یہودی و نصرانی ہو سکتی ہے اگر تمہارے بچوں کو اپنے گھر لے جانا چاہے تو ان کو شراب پینے اور سور کا گوشت کھانے کی اور ان سب چیزوں کی جو مسلمانوں کے دین میں حرام ہیں اور ان کے نزدیک حلال ہیں سخت ممانعت کرنی چاہئے۔ جو دودھ بدکاری سے پیدا ہوا ہو اس کے پلانے کی معتبر حدیثوں میں ممانعت آئی ہے۔

O	حضرت رسول اللہ ﷺ نے ایسی عورت کے دودھ سے بھی ممانعت فرمائی ہے جو احمق ہو یا جس کی آنکھ میں کچھ عیب ہو کیونکہ دودھ بچے میں اثر کرتا ہے۔

O	حضرت امیرالمومنین - سے منقول ہے کہ دایہ ایسی ہو جو صورت اور سیرت دونوں میں اچھی ہو کیونکہ دودھ بچّے میں سرایت کرتا ہے اور بچہ صورت و سیرت دونوں میں دایہ سے مشابہ ہوتا ہے۔

O	حضرت امام جعفر صادق  - سے منقول ہے کہ اپنے بچے کو سات برس تو کھیلنے دو بعد اس کے آئندہ سات برس اُس کی تعلیم و تربیت میں کوشش کرو اگر اس دوسرے سات برس میں نیک رہا اور سنبھل گیا تو پھر کوشش جاری رکھو ورنہ سمجھ لو کہ اُس سے نیکی کی کوئی امید نہیں ہے۔

O	دوسری حدیث میں فرمایا کہ سات برس بچے کو کھیلنے دو دوسرے سات برس میں لکھنا پڑھنا سکھائو اور تیسرے سات برس میں حلال و حرام خدا یعنی علم شریعت کی تعلیم دو۔

O	حضرت امیرالمومنین - سے منقول ہے کہ پہلے سات برس بچے کے بدن کی پرورش چاہئے بعد اس کے دوسرے سات برس میں آداب اخلاق سکھانے چاہئیں پھر تیسرے سات برس میں اسے کام سپرد کرنا چاہئے اور ان کے تعمیل کی نگرانی چاہئے۔ یہ بھی فرمایا کہ تئیس ۲۳ برس تک بچے کا قد بڑھتا ہے اور پچیس ۲۵ برس تک عقل۔

O	دوسری روایت میں وارد ہوا ہے کہ لڑکے چھ چھ برس کے ہو جائیں وہ ایک لحاف میں نہ سونے پائیں۔

O	ایک اور روایت میں یوں آیا ہے کہ جو بچے اور بچیاں دس ۱۰ دس ۱۰ برس کے ہو جائیں ان کے بستر الگ کر دو۔

O	حضرت امام جعفر صادق  - نے فرمایا ہے کہ جہاں تک جلد ممکن ہو اپنے بچوں کو حدیثیں یاد کرائوتاکہ مخالفین اُن کو گمراہ نہ کرنے پائیں۔

O	احادیث معتبر میں وارد ہے کہ اپنے بچوں کو جناب امیرالمومنین - کی محبت سکھائو اور اگر وہ قبول نہ کریں تو ان کی ماں کے معاملہ میں تفحص کرو یعنی حضرت علی ؑ کی محبت قبول نہ کرنا ناجائز اولاد ہونے کی دلیل ہے۔

O	حضرت امام جعفر صادق  - نے فرمایا کہ جو شخص ہم اہلبیت ؑ کی محبت اپنے دل میں پائے اُسے لازم ہے کہ اپنی ماں کے حق میں بہت دعا کرے کہ وہ امانت دار ہے اور اس کے باپ کے حق میں اس نے خیانت نہیں کی۔

O	حضرت رسول اللہ ﷺ سے منقول ہے کہ بچے کا حق باپ پر یہ ہے کہ اس کا نام اچھا رکھے تعلیم و تربیت اچھی طرح کرے اور جہاں تک ممکن ہو اعلیٰ اور معزز پیشے میں اس کو لگائے۔

O	دوسری حدیث میں منقول ہے کہ سکوفی نے امام جعفر صادق  - کی خدمت میں حاضر ہو کر عرض کیا کہ مجھے سخت رنج ہے۔ فرمایا رنج کا باعث؟ عرض کیا خدائے تعالیٰ نے مجھے بیٹی عنایت کی ہے فرمایا اسے سکوفی زمین اس کا بوجھ اٹھانے کے لئے تیار ہے اور خداوند روزی دینے کے لئے تیری عمر کا ایک لمحہ اس کی عمر میں شامل نہ کیا جائے گا۔ تیری مقررہ روزی کا کوئی دانہ وہ کھا ئے گی۔ (پھر افسوس کیا ہے) اس کے بعد فرمایا کہ اس کا نام کیا رکھا جائے؟ عرض کی فاطمہ حضرت ؑ نے دو مرتبہ آہ آہ کر کے دست مبارک اپنی پیشانی پر رکھ لیا اور یہ فرمایا کہ جناب رسول ؐخدا ﷺ نے حقوق اولاد کے بارے میں جو ماں باپ کے ذمہ ہیں یہ ارشاد کیا ہے کہ اگر بیٹا ہو تو باپ کا یہ کام ہے کہ وہ خوبصورت اور نیک سیرت دایہ اس کے لئے مقرر کرے۔ اس کا نام اچھا رکھے ۔ قرآن شریف پڑھائے ، ختنہ کرائے۔ تیرنا سکھائے۔ اور لڑکی ہو تو ان باتوں کی نگرانی ماں کے ذمہ ہے کہ دایہ اس کے لئے اچھی مقرر کرے نام اس کا اچھا رکھے سورہ نور اسے یاد کرائے اور سورہ یوسف اسے نہ پڑھائے اوپر کا مکان اُسے رہنے کے لئے دے اور جہاں تک جلد ممکن ہو اس کے شوہر کے گھر اسے بھیج دے۔ پھر فرمایا کہ جب تو نے اپنی لڑکی کا نام فاطمہ رکھا ہے تو (خبردار ) نہ کبھی اسے گالی دینا نہ بُرا بھلا کہنا نہ مارنا پیٹنا۔

O	حضرت امیرالمومنین - سے منقول ہے کہ حضرت رسول اللہ ﷺ کا فرمودہ ہے کہ اپنے بیٹوں کو تیراکی اور تیر اندازی سکھائو۔

O	حضرت امام موسیٰ کاظم  - نے فرمایا کہ بچپن کے زمانے میں اگر کوئی بچہ شوخ و کج خُلق ہو تو اس سے یہ سمجھ لینا چاہئے کہ وہ بڑا ہو کر دانا اور بُردباد ہو گا۔

O	حضرت رسول اللہ ﷺ سے روایت کی گئی ہے کہ بعض ماں باپ کو بھی اولاد کی طرف سے عاق ہو جانے کا گناہ ہوتا ہے یعنی جس طرح اولاد ماں باپ کی طرف سے عاق ہو سکتی ہے اسی طرح ماں باپ اولاد کی طرف سے عاق ہو سکتے ہیں۔ فرمایا کہ خدا ان باپوں پر رحم کرے جو اپنی اولاد کی نیک کاموں میں مدد کریں اور انہیںنیک بنائیں۔

O	حضرت امام جعفر صادق  - سے منقول ہے کہ حضرت رسول اللہ ﷺ نے ارشاد فرمایا کہ جو شخص اپنی اولاد کی نیکی میں مدد کرتا ہے اس پر خدا کی رحمت ہوتی ہے۔ راوی نے عرض کیا کہ یہ مدد کیونکر کر سکتے ہیں ؟ فرمایا کہ آسان کام اسے بتائو جو اس سے بن پڑیں اور جو کام وہ کرے اس کی حوصلہ افزائی کرو تا کہ نیکی میں اس کا حوصلہ بڑھے اور جو کام مشکل ہوں ان سے درگزر کرو اور حتی الامکان اسے زیادہ تکلیف میں نہ ڈالو اور غصے و حماقت سے پیش نہ آئو۔

O	دوسری حدیث میں منقول ہے کہ ایک شخص نے حضرت امام جعفر صادق  - کی خدمت میں حاضر ہو کر عرض کیا کہ میں کس کے ساتھ نیکی کروں؟ فرمایا کہ اپنے باپ کے ساتھ عرض کیا اُن کا تو انتقال ہو گیا ہے۔ فرمایا اپنی اولاد کے ساتھ نیکی کر۔

O	دوسری حدیث میں فرمایا کہ حضرت رسول اللہ ﷺ کا ارشاد ہے کہ اپنے بچوں کو پیار کرو اور اپنے پر رحم کرو اور جو ان سے وعدہ کرو پورا کرو کیونکہ وہ اپنے گمان میں تم کو اپنا روزی دہندہ جانتے ہیں۔

O	حضرت امام موسیٰ کاظم - نے فرمایا کہ خدا کسی چیز پر اتنا غضب ناک نہیں ہوتاجتنا اس ظلم پر ہوتا ہے جو عورتوں اور بچوں پر کیا جاتا ہے۔

O	حدیث صحیح میں حضرت رسول اللہ ﷺ سے منقول ہے کہ جو شخص اپنے بچے کا بوسہ لیتا ہے خدائے تعالیٰ ایک نیکی اس کے نامۂ اعمال میں لکھتا ہے اور جو شخص اپنے بچے کو خوش کرتا ہے اور اسے قرآن مجید پڑھاتا ہے قیامت کے دن یہ شخص اور اس بچے کی ماں دونوں بلائے جائیں گے اور دو حُلّے انہیں ایسے پہنچائے جائیں گے کہ ان کے نور سے اہل بہشت کے چہرے بھی نورانی ہو جائیں گے۔

O	دوسری حدیث میں فرمایا کہ ایک شخص نے حضرت رسول اللہ ﷺ کی خدمت میں حاضر ہو کر عرض کیا کہ میں نے کبھی اولاد کے بوسے نہیں لیے جب وہ چلا گیا تو آنحضرتؐ نے فرمایا میرے نزدیک یہ شخص جہنمی ہے۔

O	دوسری حدیث میں فرمایا کہ جس شخص کے بچہ ہو اسے چاہئے کہ اس کے ساتھ بچوں کی طرح کھیلے۔

O	حضرت امام جعفر صادق  - نے فرمایا کہ خدا اس بندے پر رحم کرتا ہے جو اپنی اولاد سے زیادہ مانوس ہو۔

O	دوسری حدیث میں فرمایا کہ حضرت رسول اللہ ﷺ نے ایک شخص کو دیکھا کہ اس کے دو بیٹے تھے وہ ایک کے بوسہ لیتا تھا اور دوسرے کے نہیں۔ آنحضرت نے فرمایا کہ دونوں پر یکساں مہربانی کیوں نہیں کرتا۔ یہاں سے یہ بات یاد رکھنی چاہئے کہ اولاد میں سے کسی ایک کو دوسرے پر فضیلت نہیں دینا چاہئے سوائے اس صورت کے کہ کوئی ان میں سے زیادہ عالم ہو زیادہ صالح ہو کیونکہ علم او صلاحیت کے سبب سے فضیلت دے سکتے ہیں۔

O	حدیث معتبر میں حضرت امام جعفر صادق  - سے منقول ہے کہ جب لڑکا تین برس کا ہو جائے تو اس سے سات مرتبہ لا الہ الا اللہ کہلوائو۔ جب تین برس سات مہینے بیس دن کا ہو جائے تو سات مرتبہ محمدٌ رسول اللہ کہلوائو۔ جب پورا چار برس کا ہو تو سات مرتبہ صلی اللہ علی محمد و آلہ کہلوائو۔ جب پورا پانچ برس کا ہو جائے تو خدا کو سجدہ کرنا سکھائو۔ جب چھ برس کا ہو جائے تو وضو اور نماز یاد کرائو۔ جب پورا سات برس کا ہو جائے تو اس وقت نماز اچھی طرح یاد ہونی چاہئے اور وضو و نماز کے ترک پر اسے سزا ملنی چاہئے۔(نتیجہ اس خاص تعلیم کا یہ ہے) جب وضو اور نماز بچے کو یاد ہو جائے گی تو خدا اس کے ماں باپ کو بخش دے گا)

O	دوسری روایت میں منقول ہے کہ حضرت امیرالمومنین - نے بچّوں کو آہنی ہتھیار پہنانے کی اور دینے کی ممانعت فرمائی ہے مبادا ان سے کسی کو نقصان نہ پہنچے۔

O	دوسری معتبر حدیث میں فرمایا کہ سونے سے پہلے بچوں کے ہاتھ پائوں اور منہ کی چکنائی اور میل کچیل دھو ڈالنا چاہئے بصورت دیگر شیطان آ کر اُن کو سونگھتا ہے اور وہ سوتے میں ڈرتے ہیں اور محافظ فرشتوں کو بھی تکلیف پہنچتی ہے۔

O	حضرت رسول اللہ ﷺ سے منقول ہے کہ جو شخص بازار جائے اور اپنے اہل و عیال کے لئے پسندیدہ چیزیں خرید کر لائے اس کو اتنا ثواب ملے گا جتنا کہ اس صورت میں ملتا کہ فقیروں کے ایک گروہ کے لئے بہت سی خیرات بہم پہنچا کر خود ان تک پہنچانا مناسب ہے کہ جو کچھ لائے بیٹوں اور بیٹیوں کو دے کیونکہ جو شخص بیٹی کو خوش کرتا ہے اس کو ایسا ثواب ملتا ہے جیسے حضرت اسمٰعیل - کی اولاد میں سے ایک غلام آزاد کر دیا اور جو شخص بیٹے کو خوش کرتا ہے اس کو ایسا ثواب ملتا ہے جیسے کہ خدا کے خوف سے رویا ہو اور جو شخص خدا کے خوف سے رویا ہو گا بہشت میں داخل کیا جائے گا۔

O	حضرت امام جعفر صادق  - سے منقول ہے کہ اپنے بچوں کو فادرت ۱؎  کھلائو کہ اس سے بدن میں گوشت پیدا ہوتا ہے اور ہڈیاں مضبوط ہو جاتی ہیں۔

O	دوسری حدیث میں فرمایا کہ انہیں انار کھلائو کہ بہت قوت پہنچا کر بالغ اور جوان کردیتا ہے۔

O	کتاب طب الائمہ میں حضرت امیرالمومنین - سے منقول ہے کہ اگر بچہ زیادہ روتا ہو یا کوئی عورت خواب میں ڈرتی ہو کسی کو نیند نہ آنے سے تکلیف ہو تو یہ آیت پڑھنی چاہئے:

فَضَرَبْنَا عَلٰے اٰذَانِھِمْ فِی الْکَھْفِ سِنِیْنَ عَدَدً ثُمَّ بَعَثْنَا ھُمْ لَنِعٓلَمَ اَیُّ الْحِزْبَیْنَ اَحْصیٰ لَمِا لَبِثُوْاَ امَدًا

ترجمہ:	پس بہت سے برسوں کے لئے ہم نے غار میں اُن کے کانوں کو گنگ کر دیا (سلا دیا) پھر ہم نے اُن کو اٹھایا تا کہ ہم یہ جان لیں کہ دونوں گروہوں میں سے کون سے نے اس (طویل) مدّت کا حساب رکھا۔

O	معتبر حدیثوںمیں وارد ہوا ہے کہ جو بچی چھ برس کی ہو جائے اُسے نا محرم مرد سے چھپائیں اور گود میں نہ بٹھائیں۔

O	دوسری حدیث میں منقول ہے کہ حضرت امام رضا - ایک مجلس میں تشریف فرما تھے۔ لوگ ایک بچی کو اس مجلس میں لائے حاضرین مجلس نوبت بہ نوبت اس لڑکی کا پیار کرتے تھے اور اپنی اپنی گود میں بٹھاتے تھے۔ جب حضرت کا نمبر آیا فرمایا یہ کتنے برس کی ہے؟ لوگوں نے عرض کیا پانچ برس کی حضرت نے اُسے دُور کر دیا نہ پیار کیا نہ گود میں بٹھایا۔

O	دوسری حدیث میں وارد ہوا ہے کہ جو بچی پورے چھ برس کی ہو جائے اس کی ماں اس کو برہنہ اپنے پاس نہ سلائے کیونکہ اب وہ عورت کا حکم رکھتی ہے۔

O	ایک اور حدیث میں آیا ہے کہ بچی چھ برس کی ہو جائے تو کوئی بچہ برہنہ نہ دیکھنے پائے۔

O	معتبر حدیث میں وارد ہوا ہے کہ وہ شخص ملعون ہے کہ باوجود قدرت کے اپنے بچوں کونان و نفقہ نہ دے اور وہ ضائع ہو جائیں۔

O	حضرت امام موسیٰ کاظم - نے فرمایا کہ آدمی کے بال بچے اس کے قیدی ہیں پس جس شخص کو خدانعمت عطا فرمائے اسے لازم ہے کہ اپنے قیدیوں کا بھی کھانا دانہ بڑھا دے ورنہ تھوڑے ہی دن میں وہ نعمت زائل ہو جائے گی۔

O	حضرت امام جعفر صادق  - نے فرمایا کہ جس شخص کے ذمہ دو بیٹیوں یا دو بہنوں یا دو پھپیوں یا دو خالائوں کا خرچ ہو یہ خرچ اسے آتشِ جہنم سے بچانے کو کافی ہے۔

O	حضرت رسول اللہ ﷺ نے فرمایا کہ بہشت میں ایک خاص درجہ ہے کہ اس درجے تک سوائے تین آدمیوں کے اور کوئی پہنچ نہیں سکتا۔ اول امام عادل، دوسرے وہ جو عزیزوں کے ساتھ نیک سلوک کرے تیسرے وہ جو اپنے بال بچوں کے اخراجات برداشت کرے اور ان سے جو تکلیفیں اسے پہنچیں صبر سے ان کی برداشت کرے۔

O	حضرت امام جعفر صادق  - سے منقول ہے کہ پانچ شخصوں کا نان و نفقہ واجب ہے اول اولاد ۔ دوسرے باپ ۔ تیسرے ماں چوتھے غلام، پانچویں زوجہ، اولاد میں اولاد کی اولاد بھی شامل ہے جہاں تک نیچے جائیں اور ماں باپ میں دادا دادی بھی شامل ہیں جہاں تک اوپر چلے جائیں۔

(۱۲)


اولاد پر ماں باپ کے حقوق

اور اُن کی عزّت و حُرمت کا واجبْ ہونا

O	یاد رکھنا چاہئے کہ ماں باپ کی عزّت ضروریاتِ دین سے ہے اُن کو اپنے سے خوش رکھنا اعلیٰ درجہ کی عبادت ہے۔ اُن کو اپنی طرف سے آزردہ رکھنا یا اُن سے عاق ہو جانا کبیرہ گناہ ہے۔ حق تعالیٰ نے قرآن مجید میں فرمایا ہے کہ اگرتمہارے ماں باپ کافر بھی ہوں اور تم کو یہ حکم دیں کہ تم بھی کافر ہو جائو تو ان کی اطاعت مت کرو لیکن پھر بھی دنیا میں اُن کے ساتھ نیک سلوک کرتے رہو۔

O	معتبر حدیث میں منقول ہے کہ ایک شخص حضرت رسول اللہ ﷺ کی خدمت میں حاضر ہوا اور عرض کیا کہ مجھے کوئی نصیحت کیجئے آنحضرتؐ نے ارشاد فرمایا کہ میں تجھے وصیت کرتا ہوں کہ خدا کے ساتھ کسی کو شریک نہ کیجیو گو لوگ تجھے جلا دیں۔ ہاں یہ ہو سکتا ہے کہ جان بچانے کے لئے تو کئی بات تَقَیَّتہً کہہ دے مگر دل تیرا ایمان پر پکا ہو اور میں تجھے نصیحت کرتا ہوں کہ ماں باپ کی اطاعت اور اُن کے ساتھ نیک سلوک کرتا رہیو خواہ وہ زندہ ہوں یا مرد ہ یہاں تک کہ اگر وہ تجھ سے یہ بھی کہیں کہ اپنے مال و دولت سے دست بردار ہو جا تو بجا لائیو کیونکہ معاملات دنیوی میں اُن کی اطاعت کرنا جُزو ایمان ہے۔

O	دوسری حدیث میں منقول ہے کہ کسی شخص نے حضرت رسول اللہ ﷺ سے دریافت کیا کہ بیٹے پر باپ کا حق کیا ہے؟ فرمایا باپ کا نام نہ لے۔ راستہ میں چلنے میں اس کے آگے نہ چلے۔ کسی جگہ باپ کے بیٹھے اور ایسا کام نہ کرے کہ لوگ اس کے سبب سے اُس کے باپ کو گالیاں نہ دیں۔ اور بُرا بھلا کہیں گے۔

O	حضرت امام جعفر صادق  - نے فرمایا تم اپنے ماں باپ کے ساتھ (زندہ ہوں یا مردہ ) نیکی کیوں نہیں کرتے؟ مرنے کے بعد اُن کے لئے نمازیں پڑھو روزے رکھو۔ نیابتہً حج کرو۔ ان اعمال کا ثواب ان کو بھی پہنچے گا اور تم کو بھی ملے گا۔ چونکہ یہ نیکی ماں باپ کے حق میں ہے خدا تم کو اس کا بہت ہی ثواب دے گا۔

O	حدیث حسن میں فرمایا ہے کہ ایک شخص حضرت رسول اللہ ﷺ کی خدمت میں حاضر ہوا اور عرض کی یا رسول اللہ میں کس کے ساتھ نیکی کروں؟ فرمایا اپنی جان کے ساتھ تین مرتبہ یہی سوال کیا اور یہی جواب ملا چوتھی مرتبہ جب سوال کیا تو آنحضرتؐ نے فرمایا کہ اپنے باپ کے ساتھ ۔

O	دوسری حدیث میں فرمایا ہے کہ ایک شخص حضرت رسول اللہ ﷺ کی خدمت میں آیا اور عرض کیا یا رسول ؐاللہ مجھے جہاد کا بڑا شوق ہے حضرت نے فرمایا خدا کی راہ میں جہاد کر اگر مارا گیا تو خدا کے حضور میں ہمیشہ کی زندگی پائے گا اور بہشت کی روزی اور اثنائے جہاد میں اپنی موت بھی مر گیا تو بھی تیر اجر خدا کے ذمہ رہا اور اگر زندہ ہی لوٹ آیا تو بھی گناہوں سے ایسا پاک و صاف ہو جائیے گا جیسے ابھی ماں کے پیٹ سے پیدا ہوا ہو۔ عرض کیا یا رسول ؐ اللہ میرے ماں باپ بوڑھے ہیں وہ مجھ سے بہت مانوس ہیں اور میری جدائی گوارا نہیں کرتے۔ حضرت نے فرمایا تو تُو اپنے ماں باپ ہی کے پاس رہ جس کے دستِ قدرت میں میری جان میں اس کے حق کی قسم کھا کر کہتا ہوں کہ ماں باپ کا ایک رات دن کا اُنس تیرے حق میں خدا کی راہ میں سال بھر جہاد کرنے سے بہتر ہے۔

O	حضرت امام محمد باقر  - نے فرمایا کہ کوئی شخص ماں باپ کے حق کا بدلہ سوائے دو صورتوں کے نہیں دے سکتا وہ یہ ہیں اوّل تو باپ غلام ہوا اور بیٹا اس کو خرید کر آزاد کردے ۔ دوسرے یہ کہ وہ قرضدار ہو اور بیٹا اس کا قرضہ ادا کر دے۔

O	دوسری حدیث میں فرمایا کہ کبھی ایسا ہوتاہے کہ کوئی شخص ماں باپ کی زندگی میں تو ان کے ساتھ نیکی کرتا رہتا ہے مگر مرنے کے بعد نہ ان کا قرض ادا کرتا ہے نہ اُن کے لئے مغفرت طلب کرتا ہے اِسی سبب سے خدا اس کو ماں باپ کی طرف سے عاق کر دیتا ہے۔ اور کبھی ایسا بھی ہوتا ہے کہ زندگی میں تو کوئی شخص ماں باپ عاق کر دیتا ہے۔ اور کبھی ایسا بھی ہوتا ہے کہ زندگی میں تو کوئی شخص ماں باپ کی طرف سے عاق ہوتا ہے مگر مرنے کے بعد وہ ان کا قرضہ ادا کرتا ہے ان کے لئے استغفار پڑھتا ہے اسی سبب سے خدا اس کا ماں باپ کے ساتھ نیکی کرنے والوں میں لکھ دیتا ہے۔

O	دوسری حدیث میں فرمایا کہ تین کام ایسے ہیں کہ اُن کے خلاف کسی طرح خدائے تعالیٰ کی اجازت نہیں اول امانت کا ادا کرنا خواہ وہ امانت نیک کی ہو یا بد کی۔ دوسرے عہدوپیمان کا پورا کرنا خواہ نیک کے ساتھ ہوا ہو یا بد کے تیسرے ماں باپ کی اطاعت کرنا خواہ وہ نیک ہوں یا بد۔

O	ایک اور حدیث میں فرمایا کہ ماں باپ عاق ہونے کی ادنیٰ کیفیت یہ ہے کہ ان کے مقابلہ میں کلمۂ اُف زبان سے ادا کرے فرمایا کہ قیامت کے دن بہشت کے پردوں میں سے ایک پردہ اٹھایا جائے گا۔ اور بہشت کی خوشبو سوائے اس شخص کے جو ماں باپ کی طرف سے عاق ہو گیا ہو ہر شخص کو پانچ سو ۵۰۰ برس کے راستے تک پہنچ جائے گی۔

O	دوسری حدیث میں فرمایا جس شخص کے ماں باپ اس پر ظلم کرتے ہوں اور وہ حالت ظلم میں بھی ان کی طرف غیظ و غضب سے دیکھے خدا اس کی کوئی نماز قبول نہ کرے گا۔

O	ایک اور حدیث میں فرمایا کہ ماں باپ کی طر ف تیز نظر سے دیکھنا بھی داخلِ نافرمانی ہے۔

O	معتبر حدیث میں منقول ہے کہ حضرت امام محمد باقر  - نے فرمایا کہ میرے والدِ ماجد نے ایک شخص کو راستے میں جاتے ہوئے دیکھا تھا۔ اس کا بیٹھا بھی اس کے ساتھ تھا اور باپ کے ہاتھ پر سہارا دئیے ہوئے چل رہا تھا۔ میرے والد نے جیتے جی اس سے کلام نہ کیا۔

O	حضرت امام جعفر صادق  - نے فرمایا کہ اپنے والدین کے ساتھ نیکی کرو تاکہ تمہاری اولاد بھی تمہارے ساتھ نیکی کرے اور دوسروں کی عورتوں کی پردہ دری نہ کرو تاکہ اور لوگ بھی تمہاری عورتوں کی پردہ دری نہ کریں۔ فرمایا کہ جس شخص کو یہ منظور ہو کہ خدا جانکنی کی تکلیف اسپر آسان کرے اسے لازم ہے کہ اپنے عزیزوں کے ساتھ سلوک اور اپنے ماں باپ کے ساتھ نیکی کرے کیونکہ ان نیکیوں کے سبب سے حق تعالیٰ موت کی سختیاں اس پر آسان کر دیتا ہے۔ اور جیتے جی پریشان نہیں ہونے دیتا۔

O	حدیث میں حضرت امام محمد باقر  - سے منقول ہے کہ چار خصلتیں جس مومن میں جمع ہو جائیں گی خدا اس کو بہشت کا اعلیٰ سے اعلیٰ مرتبہ عنایت کرے گا اور بنظر اس کی عزّت و توقیر اس کو اونچے سے اونچے مکان میں جگہ ملے گی۔ اول تو یہ کہ وہ کسی یتیم کو پناہ دے اس کا ہر طرح سے خیال رکھو اس کے لئے بجائے باپ کے ہو جائے۔ دوسرے یہ کہ کسی درماندہ پر رحم کرے اس کا مددگار اور اس کے کاموں کا کفیل ہو۔ تیسرے ماں باپ کا خرچ اٹھائے اور اُن کے ساتھ نیکی و مدارات سے پیش آئے اور انہیں ہر گز ناراض نہ کرے۔ چوتھے اپنے غلام کی اعانت کرے اس کے ساتھ سختی کا برتائو نہ ہو۔ جو کام اس کے سپرد کرے اس میں اُسے مناسب مدد دے اور جو کام اس کی طاقت سے باہر ہو اس کا حکم نہ دے۔

O	معتبر حدیث میں حضرت امام جعفرصادق  - سے منقول ہے کہ تین دعائیں اور تین بد دعائیں ضرر قبول ہوتی ہیں۔ اول نیک اولاد کے حق میں ماں باپ کی دعا اور نافرمان اولاد کے حق میں اُن کی بددعا ۔ دوسرے ظالم کے حق میں مظلوم کی بد دعا اور اس شخص کے حق میں جو ظالم سے مظلوم کا بدلہ لے مظلوم کی دعا۔ تیسرے اس مومن کے حق میں جو ہم اہل بیت ؑ کی رعایت کسی مومن کو اپنے مال میں شریک کر لے اس مومن کی دعا اور اس مومن کے حق میں جس کے پاس اس کا برادر مومن کوئی حاجت لے کر آئے اور وہ باوجود قدرت کے اُس کی اعانت نہ کرے اُس غریب مومن کی بددعا۔

O	حضرت رسول اللہ ﷺ سے منقول ہے کہ جو نیک فرزند شفقت و مہربانی سے اپنے ماں باپ کی طرف دیکھتا ہے ایسی ہر نظر کے بدلے میں ایک مقبول حج کا ثواب اُس کے نامۂ اعمال میں لکھا جاتا ہے لوگوںنے عرض کیا یا رسول ؐ اللہ گو وہ دن بھر میں سو مرتبہ بھی دیکھے؟ فرمایا خدا کی عظمت اور اس کا کرم اس سے بھی زیادہ ہے۔

O	دوسری حدیث میں فرمایا کہ چار آدمیوں کے چہروں کی طرف دیکھنا عبادت ہے۔ اول امام عادل کی طرف دیکھنا۔ دوسرے عالم کی طرف دیکھنا تیسرے ماں باپ کی طرف رحمت و مہربانی کی نظر سے دیکھنا۔ چوتھے جس برادر مومن کو خاص خدا کے لئے دوست رکھتا ہو اس کی طرف دیکھنا۔ یہ بھی فرمایا کہ تین گناہوں کی سزا بہت جلد اسی دنیا میں مل جاتی ہے ۔ اول ماں باپ کی نافرمانی۔ دوسرے بندگانِ خدا پر ظلم ۔ تیسرے خدا ارو خلقِ خدا کی ناشکری ۔

O	ایک اور حدیث میں حضرت امام محمد باقر  - سے منقول ہے کہ بنی اسرائیل میں ایک عابد تھا جس کو جریح کہتے تھے وہ برابر اپنے صومعہ (گرجا گھر) میں عبادت میں مشغول رہتا تھا۔ ایک دن اس کی ماں اُس کے پاس آئی اور اُسے آواز دی وہ نماز مشغول تھا اُس نے کچھ جواب نہ دیا۔ دوبارہ پھر آئی پھر پکارا اب بھی وہ نماز میں مشغول تھا اُس نے کچھ جواب نہ دیا۔ دوبارہ پھر آئی پھر پکارا اب بھی وہ نماز میں مشغول تھا کچھ جواب نہ دیا۔ پھر وہ تیسری مرتبہ آئی اور پھر پکارا اس مرتبہ بھی وہ نماز میں مشغول ہو گیا۔ اور اس نے کچھ جواب نہ دیا اس کی ماں نے یہ کہا کہ میں بنی اسرائیل کے خدا سے درخواست کرتی ہوں کہ وہ تجھ سے اس گناہ کا بدلہ لے۔ دوسرے دن گروہ بنی اسرائیل میں سے ایک زنا کار عورت اس کے صومعہ کے کے قریب آ بیٹھی اور بچہ جنی اور یہ غل مچا دیا کہ یہ بچہ جریح کا ہے اس نے مجھ سے زیادتی کی تھی اسی سے یہ پیدا ہوا ہے۔ تمام بنی اسرائیل میں شہرت ہو گئی کہ اور لوگوں کو تو بدکاری پر ملامت کرتا ہے اور خود بدکار نکلا بادشاہ نے حکم دیا کہ اسے پھانسی دے دو۔ اس کی ماں اپنا مُنہ اور سر پیٹتی ہوئی آئی۔ جریح نے کہا اب کیا ہوتا ہے خاموش رہ یہ بلا تیری ہی بدعا سے مجھ پر نازل ہوئی ہے جب لوگوں یہ بات سُنی تو سارے قصے کو دریافت کیا۔ عابد نے واقعی قصّہ کہہ سنایا لوگوں نے کہا کہ تیرے قول کی تصدیق کیونکر ہو سکتی ہے۔ عابد نے کہا کہ اُس بچے کو لا کر اسی سے دریافت کر لو۔ جب لوگوں نے بچے کو لا کر اس سے دریافت کیا کہ تو کس کے نطفے سے ہے تو وہ بچہ بحکم الہٰی گویا ہوا اور اس نے صاف صاف کہہ دیا کہ میں فلاں گڈریے کے نطفے سے پیدا ہوا ہوں جو فلاں شخص کی بکریاں چراتا ہے۔ اس گواہی کے سبب سے اُس عابد کو پھانسی سے نجات ملی اور اس نے قسم کھا لی کہ میں زندگی بھر ماں کی خدمت سے علیٰحدہ نہ ہوں گا۔ الحاصل ماں باپ کے بارے میں اتنی حدیثیں ہیں کہ اُن کو ایک جگہ پورا پورا لکھنا کسی طرح ممکن نہیں ہے۔


پانچواں بابْ


مسواک اور کنگھا کرنے ناخن ترشوانے اور سَر منڈوانے کے آدابْ

(۱)

مسواک کرنے کی فضیلت

O	معتبر حدیثوں میں حضرت امام جعفر صادق  - سے منقول ہے کہ مسواک کرنا پیغمبروں کی سنت ہے۔ اور حضرت رسول اللہ نے فرمایا کہ جبرئیل مجھے ہمیشہ مسواک کے بارے میں تاکید کرتے تھے۔ یہاں تک کہ مجھے خوف ہوا کہ میرے دانت گھِس جائیں گے۔

O	دوسری روایت میں یوں فرمایا کہ جبرئیل ؑ نے مجھے مسواک کرنے کی اس قدر تاکید کی کہ مجھے یہ گمان ہوا کہ میری اُمّت پر واجب ہے۔

O	حضرت امام جعفر صادق  - نے فرمایا کہ مسواک کے بارے میں فائدے ہیں۔ پیغمبروں کی سنّت ہے مُنہ صاف ہوتا ہے۔ آنکھوں کی روشنی بڑھتی ہے ۔خدا کی خوشنودی کا باعث ہے بلغم دفع ہوتا ہے۔ حافظہ زیادہ ہوتا ہے۔ دانت سفید ہو جاتے ہیں۔ نیک اعمال کا ثواب کئی گنا زیادہ ہوجاتا ہے۔ دانتوں کی بوسیدگی اور گرنا موقوف ہو جاتا ہے۔ دانتوں کی جڑیں مضبوط ہو جاتی ہیں۔ بھوک سچّی اور زیادہ لگتی ہے۔ فرشتے مسواک کرنے والے سے زیادہ خوش ہوتے ہیں۔

O	دوسری حدیث میں فرمایا کہ آنکھوں کی روشنی بڑھتی ہے اور ڈھلکا موقوف ہو جاتا ہے۔

O	حضرت رسول اللہ ﷺ نے بعض لوگوں سے فرمایا کہ میں تمہارے دانتوں کی جڑوں میں زردی دیکھتا ہوں تم مسواک کیوں نہیں کرتے ہیں؟

O	ایک اور حدیث میں حضرت امیرالمومنین سے منقول کہ اُن حضرت نے ہر نماز کے وقت مسواک کرنے کی نصیحت فرمائی۔

O	بسند معتبر حضرت امام موسیٰ کاظم اور حضرت امام علی رضا + سے منقول ہے کہ حضرت ابراہیم علیٰ نبینا و  - کی سنتوں میں سے پانچ امر (کام) سر سے متعلق ہیں اور پانچ دھڑ سے جوا مور سر سے متعلق ہیں وہ یہ ہیں۔ مسواک کرنا۔ لبیں کتروانا۔ مانگ نکالنا جس سے مسح کی جگہ کھلی رہے۔ کلی کرنا۔ ناک میں پانی ڈالنا۔ اورجو امور دھڑ سے متعلق ہیں وہ یہ ہیں۔ ختنہ کرنا۔ پاکی لینا ۔ بغلوں کی بال منڈوانا۔ ناخن کٹوانا۔ استنجا کرنا۔

O	دوسری روایت کے مطابق جو امو ر سر سے متعلق ہیں وہ یہ ہیں۔ لبیں کتروانا۔ داڑھی کتروانا۔ اور چڑھانا سرمنڈانا۔ مسواک کرنا۔ حلال کرنا۔ اور جو پانچ امر دھڑ کے متعلق ہیں وہ یہ ہیں۔ سارے بدن کے بال دور کرنا ۔ ختنہ کرانا۔ ناخن کٹوانا۔ غسل جناب کرتا۔ پانی سے استنجا کرنا۔

O	حضرت رسول اللہ ﷺ سے منقول ہے کہ اگر اُمّت کے لئے دشواری کا خیال نہ ہوتا تو ہر نماز کے ساتھ مسواک واجب کر دیتا۔

O	حضرت امام جعفر صادق  - سے منقول ہے کہ جب نمازِ شب کو اٹھو تو مسواک کرو کیونکہ ایک فرشتہ آتا ہے اور تمہارے منہ پر منہ رکھتا ہے اور جو کچھ تم قرآن ،دعا اور درود وغیرہ پڑھتے ہو اُس کو آسمان پر لے جاتا ہے اس لئے ضرور ی ہے کہ تمہارے منہ سے خوشبو آتی ہو۔

O	حضرت علی بن جعفر - نے اپنے بھائی حضرت امام موسیٰ کاظم  - سے سوال کیا کہ آیا یہ ہو سکتا ہے کہ جو شخص نمازِ شب کے لئے اُٹھے اور اُسے مسواک بہم نہ پہنچے تو انگلی سے مسواک کر لے؟ حضرت نے جواب دیا کہ اگر صبح کے طلو ع ہونے کا خوف ہو تو کر سکتا ہے۔

O	دوسری حدیث میں منقول ہے کہ حضرت امام جعفرصادق  - نے اپنی وفات سے دو برس پہلے اس سبب سے مسواک ترک کر دی تھی کہ اُن حضرت کے دانت بہت ہی ضعیف ہو گئے تھے۔

O	حضرت رسول اللہ ﷺ نے فرمایا کہ تین چیزیں حافظہ کو زیادہ کرتی ہیں اور درد کھو دیتی ہیں وہ یہ ہیں: کُندر چبانا۔ مسواک کرنا ۔ قرآن مجید پڑھنا۔

O	دوسری حدیث میں فرمایا کہ چار چیزیں پیغمبروں کی سنت ہیں خوشبو سونگھنا۔ قربت زوجہ ۔ مسواک کرنا۔ مہندی کا خضاب لگانا۔

O	حضرت امام محمد باقر  - سے منقول ہے کہ خدائے تعالیٰ سے خانۂ کعبہ نے کافروں کی بدبو کی شکایت کی حق تعالیٰ نے اُسے وحی فرمائی کہ اے کعبہ ٹھہر میں ان کے بدلے میں تیرے لئے ایسا گروہ بھیجوں گا جو اپنے دانتوں کو درختوں کی شاخوں سے صاف کرتے ہوں گے۔ چنانچہ جب حضرت رسول اللہ ﷺ کو نبوت ملی تو جبرئیل ؑ ان حضرتؐ کے لئے مسواک و خلال لائے۔

O	حدیث معتبر میں منقول ہے کہ ایک شخص نے حضرت امام جعفر صادق  - سے وضو کے بعد مسواک کرنے کی بابت سوال کیا۔ حضرت نے جواب میں فرمایا کہ مسواک وضو سے پہلے کرنی چاہئے اور اگر کوئی بھول کر پہلے کرلے تو بعد میں مسواک کر سکتا ہے مگر مسواک کے بعد تین مرتبہ کلّی ضرور کرے۔

O	حضرت امیرالومنین - سے منقول ہے کہ اگر کوئی شخص وضو کے ساتھ مسواک بھی کر لے گا تو جس وقت نماز کو کھڑا ہو گا ایک فرشتہ آ کر اُس کے مُنہ پر مُنہ رکھ دے گا اور جو جو کچھ اُس کے مُنہ سے نکلے گا اُسئے دھیان کر لے گا اور اگر مسواک نہیں کی ہے تو الگ کھڑا ہو کر اُس کی قرأت سُنتا رہے گا۔

O	حضرت رسول اللہ ﷺ سے منقول ہے کہ مسواک کے ساتھ دو رکعت نماز ویسی ستّر رکعت نماز سے بہتر ہے۔

O	حضرت امام جعفر صاد ق  - سے منقول ہے کہ جو شخص مسواک کرے اُسے بعد میں کلّی بھی کرنا چاہئے۔

O	دوسری حدیث میں منقول ہے کہ حضرت رسول اللہ ﷺ مسواک دانتوں کے عرض میں کرتے تھے۔

O	حضرت امام موسیٰ کاظم - اور حضرت امام رضا - نے فرمایا کہ بیت الخلا ء(لیٹرین) میں مسواک کرنے سے گندہ دہنی پیدا ہوتی ہے۔

O	حضرت امام محمد باقر  - سے منقول ہے کہ کہ حمّام میں مسواک کرنے سے دانت گر جاتے ہیں۔ اور یہ بھی فرمایا کہ مسواک کرنا ترک نہ کرو اگرچہ تین دن میں ایک ہی دفعہ ہو۔

(۲)

سَرمنڈوانے کی فضیلت اور اس کے آدابْ

O	حضرت امام موسیٰ کاظم - سے منقول ہے کہ تین باتوں کا مزہ جسے پڑ گیا پھر نہیں چھوٹتا سر منڈانا۔ اونچا کپڑا پہننا۔ قربت زوجہ۔

O	حضرت امام جعفر صادق  - نے فرمایا کہ سَر کے بال بالکل منڈوا دینا چاہئیں تاکہ بالوں کی جڑوں میں میل نہ پیدا ہو اور اس میں جوئیں نہ ہونے پائیں اس کے علاوہ سر منڈانے سے گردن فربہ (موٹی) ہوتی ہے۔اور آنکھوں کی روشنی بڑھتی ہے اور بدن کو آرام ملتا ہے اور فرمایا کہ میں ہر جمعہ کو سر منڈاتا ہوں۔

O	دوسری حدیث میں فرمایا کہ سَر کے پچھلے حصّے کے بال منڈانے سے غم دُور ہوتا ہے۔

O	حدیث صحیح میں حضرت امام موسیٰ کاظم - سے مقنول ہے کہ جب سر کے بال بڑھتے ہیں تو آنکھیں ضعیف ہو جاتی ہیں اور اُن کی روشنی کم اور جب سر منڈائے جائیں تو آنکھوں کی روشنی بڑھ جاتی ہے۔

O	فقہ الرضا - میں مذکور ہے کہ جب حجامت بنوانے کا ارادہ ہو تو رو بقبلہ بیٹھ جائو اور حجام ابتداء میں پیشانی سے دونوں کنپٹیوں تک حجامت بنا کر پھر باقی بنائے اور جب حجامت بننی شروع ہو جائے تو یہ دعا پڑھے:

بِسْمِ اللّٰہِ وَبِاللّٰہ وَعَلٰی مِلَّۃِ رَسُوْلِ اللّٰہِ صَلَّی اللّٰہُ عَلَیْہِ وَاٰلِہٖ وَسُنَّتِہٖ حَنِیْفًا مُسْلِمًا وَمَا اَنَا مِنَ الْمُشْرِکِیْنَ اَللّٰھُمَّ اَعْطِنِیْ بِکُلِّ شَعْرَۃٍ نُورًا سَاطِعًا یَوْمَ الْقِیٰمَۃِ

ترجمہ:	اللہ کے نام سے شروع کرتا ہوں اور اللہ پر بھروسہ ہے۔ اور رسول اللہ ﷺ کی سنت اور ملت پر خالص دل سے اور اطاعت کے ساتھ قام ہوں اورمیں مشرکوں میں سے نہیں ہوں۔ یا اللہ مجھے ہر بال کے بدلے چمکتا ہوا نُور قیامت کے روز عنایت فرما۔

اور جب فارغ ہو تو یہ پڑھے:

اَللّٰھُمَّ زَیِّنِیْ بِالتّ‘قٰی وَجَنِّبْنی الرَّدیٰ وَجَنِّبْ شَعْرِیْ وَ بِشْرِیْ الْمَعَاصِیْ وَجَمِیْعَ مَاتکْرَہُ مِنِّیْ فَاِنِّیْ لَا اَمْلِکَ لِنَفْسِیْ نَفْعًا وَلَاضَرًّا

ترجمہ:	یا اللہ مجھے پرہیز گاری سے مزّین فرما اور ہلاکت سے بچالے۔ میرے بالوں کو اور جسم کو گناہوں سے محفوظ رکھیو اور اُن سب سے جو تجھے ناپسند ہوں کیونکہ میں اپنی جان کے نفع اور نقصان پر قادر نہیں ہوں۔

O	دورسری روایت میں منقول ہے کہ شروع حجامت کے وقت یہ دعا پڑھے:

بِسْمِ اللّٰہَ وَبِاللّٰہِ وَعَلٰی مِلَّۃِ رَسُوْلِ اللّٰہِ صَلَّی اللّٰہُ عَلَیْہِ وَاٰلِہٖ اَللّٰھُمَّ اَعْطِنِیْ بِکُلِّ شَعْرَۃٍ نُوْرًا ایَّومَ الْقِیٰمَۃِ

ترجمہ:	اللہ کے نام سے شروع کرتا ہوں اور اللہ پر بھروسہ ہے اور رسول اللہ ﷺ کی سنّت اور ملت پر خالص دل سے اور اطاعت کے ساتھ قائم ہوں۔ بار آلہا مجھے ہر بال کے عوض قیامت کے روزِ نور عطا فرمانا ۔

اور جب فارغ ہو تو یہ پڑھے:

اَللّٰھُمَّ زَیّنِیْ بِالتَّقْوٰی وَجَنِّبْنِی الرَّوٰی

ترجمہ:	یااللہ مجھے پرہیز گاری سے زینت دے اور ہلاکت سے بچالے ۔

(۳)


عورتوں مَردوں کے لئے سَر کے بال رکھنے کے آدابْ میں

O	عورتوں کو بے ضرورت و بلا عذر سر کے بال منڈانے حرام ہیںاور مردوں کے لئے دونوں باتیں مسنون ہیں خواہ سب بال منڈائیں یا سب بال رکھیں اور اُن کی پرورش کریں یعنی دھوئیں کنگھا کریں۔ اور آگے کی طرف مانگ نکالیں مگر منڈانا افضل ہے کیونکہ ابتدائے اسلام میں اہلِ عرب میں سر کا منڈانا بہت بڑا عیب سمجھا جاتا تھا اور پیغمبر و امام کو کوئی کام ایسا نہ کرنا چاہئے جو لوگوں کی نظر میں میں معیوب و مذموم ہو اس لئے رسول اللہ ﷺ اپنے سر مبارک پر چار چار اُنگل بال رکھتے تھے اور حج و عمرہ کے وقت منڈا لیتے تھے۔

O	حدیث معتبر میں حضرت رسول اللہ ﷺ سے منقول ہے کہ جو شخص اپنے سر کے بال بڑے رکھنا چاہئے تو اُسے لازم ہے کہ اُن کی خبر گیری خوب کرے ورنہ کترواں اور خشخاشی رکھے۔

O	کئی حدیثوں میں وارد ہوا ہے کہ لوگوں نے حضرت امام جعفر صادق  - سے پوچھا کہ آیا حضرت رسول اللہ ﷺ بار بار سَر کے بالوں کے دو حصّے کر کے بیچ میں سے مانگ کھولتے رہتے تھے؟فرمایا کہ آنحضرت ؐ کے بال اتنے بڑے بڑے ہوتے تھے کہ اس کی ضرورت نہیں ہوتی تھی آنحضرتؐ کے بالوں کے سرے کانوں کی لوتک پہنچتے تھے۔ آنحضرتؐ کے سوا اور کسی پیغمبر نے سَر پر بال نہیں رکھے۔

O	ایک اور معتبر حدیث میں یہ مضمون اور زیادہ ہے کہ جو شخص سَر پر بڑے بڑے بال رکھ کر مانگ نہ نکالے گا خدائے تعالیٰ قیامت کے دن آگ کے آرے سے اُس کا سر کھول دے گا۔

O	حدیث میں وارد ہے کہ حضرت رسول اللہ ﷺ نے اُس عورت کو جو حدِّ بلوغ کو پہنچ گئی ہو اس سے ممانعت کی ہے کہ وہ مردوں کی طرح سَر کے تمام بالوں کو اکٹھا کر کے آگے کی طرف یا بیچ میں یا کنپٹیوں کی طرف گِرہ دے کر لٹکا دے۔

O	دوسری حدیث میں یوں آیا ہے کہ حضرت رسول اللہ ﷺ نے عورتوں کو ہندوئوں کی سی چوٹی رکھنے کی اور بالوں کو سمیٹ کر پیشانی کی طرف گرہ لگانے کی اور نقش خضاب کرنے کی ممانعت فرمائی ہے اور یہ فرمایا ہے کہ بنی اسرائیل کی عورتیں پچھلی دو باتوں کے سبب سے ہلاک ہوئیں۔ نقش خضاب سے مراد گودنا ہے جو عرب کی عورتوں میں رواج تھا یا مہندی کے نقوش۔

O	ایک اور حدیث میں منقول ہے کہ لوگوں نے حضرت امام جعفر صادق  - سے پوچھا کہ اُس عورت کی نسبت کیا حکم ہے جو زینت کی غرض سے اپنی پیشانی کے بال کتروا ڈالے یا اکھاڑ ڈالے ،یا اپنے چہرے پر کے بال اکھاڑ ڈالے یا اپنی چوٹی میں موباف ڈالے؟ حضرت نے فرمایا کچھ مضائقہ نہیں۔

O	دو اور حدیثوں میں فرمایا کہ اون یا جانوروں کے بالوں کا یا خود اپنے بالوں کا موبناف بنا لینے میں کچھ حرج نہیں ۔ مگر دوسری عورت کے بال اپنے بالوں کے ساتھ نہ ملانا چاہئے۔ اور یہ بھی خیال رہے کہ اگر موباف کسی جانور کے بالو ںکا ہو تو نماز میں اُسے الگ کر دینا چاہئے کیونکہ نماز اُس کے ساتھ جائز نہ ہو گی۔ ہاں اگر حلال جانور کے بالوں کا ہے تو کچھ حرج نہیں۔

(۴)

لبیں کتروانے کی فضیلت

O	لبیں کتروانان سنت موکدّہ ہے اور جتنی زیادہ کتروئی جائیں بہتر ہے اور حضرت رسول اللہ ﷺ سے منقول ہے کہ اپنی لبیں نہ بڑھنے دو ورنہ شیطان کو گھات کا زیادہ موقع ملے گا۔

O	حضرت امام جعفر صادق  - سے منقول ہے کہ لبیں کتروانے سے غم اور وسواس دُور ہوتا ہے اور حضرت رسول خدا ﷺ کی سنّت بھی ادا ہوتی ہے۔

O	حضرت رسول اللہ ﷺ نے فرمایا کہ لبیں یہاں تک کتروانی سنّت ہیں کہ اوپر کے ہونٹ سے اونچی ہو جائیں۔

O	حضرت امام جعفر صادق  - بالوں کی جڑ تک لبیں کترواتے تھے اور انہیں حضرت سے منقول ہے کہ جمعہ کے دن ناخن کتروانے سے ایک جمعہ سے دو سرے جعمہ تک مرض بالخورہ سے امان ہے۔

O	دوسری حدیث میں وارد ہوا ہے کہ ایک شخص نے اُن حضرت کی خدمت میں آ کر عرض کیا کہ مجھے کوئی ایسی دعا تعلیم فرمائیے جس سے روزی بڑھے آپ نے ارشاد فرمایا کہ تو جمعہ کے دن لبیں اور ناخن کتروایاکر۔

O	ایک اور معتبر حدیث میں انہیں حضرت سے منقول ہے کہ جو شخص ہر جمعہ کو ناخن اور لبیں کتروائے اور کترواتے وقت

بِسْمِ اللّٰہِ وَبِاللّٰہِ بِاللّٰہِ وَعَلٰی سُنَّتِ مُحَمَّدٍ وَّاٰلِ مُحَمَّدٍ

اللہ کے نا م سے شروع کرتا ہوں۔ اللہ پر بھروسہ ہے اور محمدؐ اور آلِ محمدؐ کے طریق پر قائم ہوں۔

پڑھے تو خدائے تعالیٰ اُس کے بال و ناخن کے ہر ہر ریزے کے بدلے اُس کو اولاد اسمٰعیل میں سے ایک غلام آزاد کرنے کا ثواب عطا کرے گا اور وہ سوائے مرض الموت کے اور کسی بیماری میں گرفتار نہ ہو گا۔

O	حضرت رسول اللہ ﷺ سے منقول ہے جو شخص ہر بُدھ اور جمعرات کو لبیں اور ناخن کتروائے وہ دانتوں اور آنکھوں کے دردِ سے امان پائے گا۔

O	دوسری حدیث میں فرمایا کہ لبیں بالوں کی تہ تک کتروانا اور داڑھی کو اس حد تک بڑھائو جو آئندہ کی حدیثوں سے معلوم ہو گی اور اپنے آپ کو مجوسیوں کی صورت نہ بنائو اور فرمایا جو شخص لبیں نہ کتروائے وہ ہم سے نہیں ہے۔

(۵)


داڑھی بڑھانے کے آدابْ

O	یاد رکھنا چاہئے کہ داڑھی کو متوسط رکھنا سنّت ہے نہ زیادہ طویل ہو نہ بہت کم اور ایک مشت سے زیادہ داڑھی بڑھانا مکروہ ہے بلکہ حرام ہونے کا بھی احتمال ہے اور یہ بات علماء میں مشہور ہے کہ سوائے رخساروں اور نیچے کے ہونٹ کے دونوں کی طرف کی باقی داڑھی منڈانا حرام ہے اور احتیاط اس میں ہے کہ داڑھی ایسی کتروائی جائے کہ مُنڈی ہوئی معلوم نہ معلوم ہو۔

O	حضرت امام جعفر صادق  - سے منقول ہے کہ ایک مشت سے جتنی داڑھی زیادہ ہے وہ آتشِ جہنم میں ہے۔

O	دوسری حدیث میں منقول ہے کہ داڑھی پر ہاتھ رکھو اور جتنی مشت سے نکلتی رہے اُس کو کٹوا دو۔

O	محمد ابن مسلم روایت کرتے ہیں کہ میں نے ایک خط تراش کو حضرت امام محمد باقر  - کی اصلاح بناتے دیکھا حضرتؑ نے اُس سے ارشاد فرمایا کہ میری داڑھی کو مدور (گولائی میں) کر دے۔

O	حضرت امام جعفر صادق  - سے منقول ہے کہ جناب رسول خدا  ﷺ کا گزر ایک ایسے شخص کے پاس سے ہو ا جس کی داڑھی لمبی تھی۔ آنحضرتؐ نے ارشاد فرمایا کہ اگر یہ شخص اپنی داڑھی کیاصلاح کر لینا تو کیا خوب ہوتا۔ جب اُس شخص کویہ خبر پہنچی تو اُس نے اپنی داڑھی متوسط کر لی اور آنحضرتؐ کی خدمت میں حاضر ہوا۔ آنحضرتؐ نے ارشاد فرمایا کہ تم سب ایسی ہی داڑھیاں رکھا کرو۔

O	حدیث معتبر میں منقول ہے کہ حضرت امام محمد باقر  - قلمیں پلتی رکھا کرتے تھے اور گلے کے بال میں مُنڈا ڈالتے تھے۔

O	دوسری حدیث میں منقول ہے کہ کہ وہ حضرت داڑھی پتلی رکھتے تھے اور گھنے بال نہ رہنے دیتے تھے۔

O	حضرت امام جعفر صادق  - کے صاحبزادے علی نے اپنے برادر بزرگ حضرت امام موسیٰ کاظم - سے پوچھا کہ گھنی داڑھی کے بالوں کو کس طرف سے کم کرناچاہئے؟ حضرت نے فرمایا کہ کچھ پہلوئوں سے اور کچھ سامنے سے۔

O	دوسری حدیث میں منقول ہے کہ حضرت امیرالمومنین - نے فرمایا کہ قدیم زمانہ میں ایک گروہ داڑھی منڈایا کرتا تھا اور موچھوں کو کو تائو دیا کرتا تھا نتیجہ یہ ہوا کہ حق تعالیٰ نے اُن کو مسخ کر دیا۔

O	حضر ت رسول اللہ ﷺ سے منقول ہے کہ جب حق تعالیٰ نے حضرت آدم - کی توبہ قبول فرمائی تو انہوں نے سجدہ شکرادا کیا اور سجدے سے سر اٹھا کر مدت مدید کے بعد آسمان کی طرف دیکھا اور عرض کیا پروردگار میرا حُسن و جمال بڑھادے۔ تھوڑی دیر نہ گزری تھی کہ اُن کے چہرۂ مبارک پر گھنی داڑھی نمودار ہو گئی۔ چونکہ اس سے پہلے اُن کے داڑھی نہ تھی۔ عرض کی پروردگار ا یہ کیا ہے! وحی الہٰی ہوئی کہ یہ قیامت کے دن تک تمہاری اور تمہاری نرینہ اولاد کی زینت ہے۔

(۶)


سفید بالوں کی فضیلت

اور اُن کے اکھاڑنے کی ممانعت

O	حضرت امیرالمومنین - سے منقول ہے کہ حضرت ابراہیم - کے زمانے سے پہلے سَر اور داڑھی کے بال سفید نہ ہوتے تھے اور اکثر ایسا ہوتا تھا کہ کوئی ناواقف کسی ایسے جلسے میں آنا جس میں باپ اور بیٹے موجو د ہوتے تھے تو باپ بیٹے میں کوئی فرق نہ کر سکتا تھا بلکہ اُس کو دریافت کرنا پڑتا تھا کہ تم میں سے باپ کون ہے ؟ حضرت ابراہیم - نے دعا کی کہ خدا وند میرے بال سفید کر دے کہ مجھ میں اور میرے بیٹوں میں امتیاز ہو جائے حضرت ؑ کی داڑھی اور سر مبارک کے بال سفید ہو گئے۔

O	حضرت امام جعفر صادق  - سے منقول ہے کہ پہلے جس شخص کی داڑھی میں سفید بال نمایاں ہوا وہ حضرت ابراہیم - تھے، جب انہوں نے اپنی داڑھی میں سفید بال دیکھا تو عرض کی خداوندا یہ کیا ہے وحی ہوئی کہ یہ آدمی کے وقار کا باعث ہے عرض کی خداوند تو میرا وقار اور بڑھا دے۔

O	حضرت امام محمد باقر  - سے منقول ہے کہ جب حضرت ابراہیم - نے اپنی ریش مبارک میں سفید بال دیکھے تو یہ فرمایا کہ وہ خدا حمد وشکر کا مستحق ہے جس نے مجھے اس سن کو پہنچایا اور ایسی توفیق عنایت کی کہ ایک لمحہ کے لئے بھی اُس کی نافرمانی نہیں کی۔

O	حضرت امام محمد باقر  - سے منقول ہے کہ سفید بالوں کو نہ اکھاڑو کہ وہ اسلام کا نور ہے اور جس مسلمان کی داڑھی میں ایک سفید بال پیدا ہو گا قیامت میں اس کے لئے ایک نور ہو گا۔

O	حضرت امام جعفر صادق  - سے منقول ہے کہ تین قسم کے آدمیوں سے خدائے تعالیٰ قیامت کے دن بات نہ کرے گا نہ رحمت کی نظر سے اُن کی طرف دیکھے گا اور نہ اُن کے اعمال کو پسند کرے گا بلکہ اُن کے لئے عذاب دردناک مہّیا کرے گا۔ اوّل وہ شخص جو اپنے سفید بالوں کو اکھاڑے۔ دوسرے وہ جو جلق لگائے یا اپنے جسم کے کسی اور حصّے سے ایسا فعل کرے کہ منی ضائع ہو۔ تیسرے وہ شخص جو اغلام کرے۔ اور کچھ بعید نہیں ہے کہ اس حدیث کے پہلے حصّے یہ معنی ہوں کہ سفید بالوں کے اُکھڑوانے میں کوئی غرض فاسد ہو کیونکہ سفید بال مبارک ہیں۔

O	حدیث صحیح میں حضرت امام جعفر صادق  - سے منقول ہے کہ سفید بالوں کے کتروانے اور اُکھڑوانے کا مضائقہ نہیں مگر اکھڑوانے سے کتروانے کو اچھا سمجھتا ہوں۔

O	ایک اور حدیث میں اُنھیں حضرت سے وارد ہے کہ اکھڑوانے اور کتروانے کا کچھ مضائقہ نہیں ۔

O	ایک اور حدیث میں حضرت امیرالمومنین - نے سفید بالوں کو کتروانا تجویز فرمایا ہے اور اُکھڑوانے کو مکروہ قرار دیا ہے۔

O	حضرت رسول اللہ ﷺ کا فرمان حضرت اما م رضا  - سے یوں منقول ہے کہ سفید بال پیشانی کی جانب باعثِ برکت ہیں اور رخساروں پر علامت سخاوت و جوانمردی اور زلفوں میں نشانِ شجاعت و دلاوری اور گدّی کی طرف موجب نحوست اور ظاہر معنی یہ معلوم ہوتے ہیں کہ یہ علامتیں اُس صورت میں راست آئیں گی جب ابتداء سفیدی کی وہاں سے ہوئی ہو۔

(۷)


ناک کے بال کتروانے کا حکم

اور داڑھی کے ساتھ بازی کرنے کی ممانعت

O	حدیث میں حضرت رسول اللہ ﷺ سے منقو ل ہے کہ ہر شخص کو لبیں اور ناک کے بال کتروانے چاہئیں اور اپنے بدن کی آراستگی کی طرف متوجہ ہونا چاہئے کیونکہ یہ حسن و جمال کی زیادتی کا باعث ہے۔

O	حضرت امام جعفر صادق  - سے منقول ہے کہ اصلاح گیس (بال کٹوانے) سے چہرہ خوبصورت ہو جاتا ہے۔

O	حضرت امام موسیٰ کاظم - سے منقول ہے کہ چار چیزیں وسواس شیطانی سے ہیں۔ مٹی کھانا۔خالی بیٹھے ہوئے مٹی یا تنکے توڑے جانا۔ ناخنوں کا دانت سے کاٹنا۔ داڑھی چبانا۔

O	حضرت امام جعفر صادق  - سے منقول ہے کہ بار بار داڑھی پر ہاتھ نہ پھیرو کہ یہ ایک قسم کی عیب ہے اور داڑھی اس سے بدصورت ہو جاتی ہے۔

(۸)


ناخن کتروانے کی فضیلت

O	حضرت رسول اللہ ﷺ سے منقول ہے کہ ناخن کتروانے سے بہت بڑے بڑے امراض موقوف ہوتے ہیں اور روزی فراخ ہوتی ہے۔

O	حضرت امام محمد باقر  - نے فرمایا کہ ناختن کتروانے کا حکم اس سبب سے ہے کہ جب ناخن بڑھ جاتے ہیں تو شیطان کو گندگی پھیلانے کا موقع ملتا ہے اور اس کے علاوہ نسیان کا عارضہ پیدا ہوتا ہے۔

O	حضرت امام جعفر صادق  - نے فرمایا کہ ناخن کتروانا سنّت موکدہ ہے۔

O	دوسری حدیث میں منقول ہے کہ حضرت رسول اللہ ﷺ مردوں کو تو یہ حکم دیتے تھے کہ ناخنوں کو زندہ ناخن کے پاس سے کاٹو اور عورتوں کے لئے یہ فرمایا کہ تھوڑا سا چھوڑ کر کاٹو کہ وہ تمہاری زینت کا موجب ہے۔

O	دوسری روایت میں وارد ہوا ہے کہ کئی مرتبہ حضرت رسول اللہ ﷺ پر وحی نہ آئی۔ لوگوں نے اس کا سبب پوچھا۔ حضرت نے اُن لوگوں سے جو منتظر تھے یہ فرمایا کہ مجھ پر وحی کیونکر آئے جس حال میں کہ تم لوگ ناخن نہیں کترواتے اور انگلیوں کا مَیل نہیں دُور کرتے۔

(۹)


ناخن کتروانے کے آدابْ

O	منقول ہے کہ حضرت رسول اللہ ﷺ نے دانتوں سے ناخن کاٹنے کی ممانعت فرمائی ہے۔

O	حدیث حسن میں حضرت امام جعفر صادق  - سے منقول ہے کہ جمعہ کے دن ناخن کتروانے سے مرض بالخورہ اور جذام اور اندھ پن سے امان ملتی ہے۔ اور اگر ناخن کتروانے کی ضرورت نہ ہو تو گھسنا ضرور چاہئے کہ اس کے کچھ ریزے گِر جائیں۔

O	کئی اور حدیثوں میں فرمایا کہ جو شخص ہر جمعہ کو لبیں اور ناخن کترواتا رہے گا وہ اس جمعہ سے دوسرے جمعہ تک پاکیزہ رہے گا (کیونکہ ناخن اور لبوں کے بڑھ جانے سے گزشتہ حدیثوں کے موافق شیطان کو نجاست پھیلانے کا موقع ملتا ہے۔)

O	دوسری حدیث میں فرمایا کہ ہر جمعہ کو شارب (مونچھیں )و ناخن کتروانے سے اور سر کو خطمی سے دھونے سے افلاس دُور ہوتا ہے اور روزی بڑھتی ہے۔

O	ایک اور حدیث میں منقول ہے کہ لوگوں نے اُن حضرت ؑ سے عرض کی کہ ہم نے سُنا ہے کہ صبح کی نماز کے بعد سے طلوع آفتاب تک تعقیبات پڑھنا روزی کی زیادتی کے لئے شہر بہ شہر پھرنے سے بہتر ہے؟ فرمایا کہ تم یہ چاہتے ہو کہ میں تم کو ایسی چیز بتائوں جو اس سے بھی زیادہ منفعت بخشے؟ عرض کی ہاں ابن رسول اللہ فرمایا کہ ہر جمعہ کو ناخن و لبیں کتروائو اور اگر ناخن بہت بڑے بڑے نہ ہوں تو ذرا گھس ہی لو۔

O	ایک اور حدیث میں منقول ہے کہ حضرت امام رضا - نے ایک شخص کو آنکھوں کے آزار میں مبتلا دیکھا فرمایا کہ آیا تو چاہتا ہے میں تجھے ایسی بات بتادوں جس کے کرنے سے کبھی آنکھیں نہ دُکھیں اُس نے عرض کہ کہ ابن رسول اللہ ضرور بتائیے۔ فرمایا ہر جمعرات کے دن کو ناخن کتروایا کر۔ اُس شخص نے جب سے اس فرمان کی تعمیل کی کبھی اُس کی آنکھیں نہیں دُکھیں۔

O	حضرت امام محمد باقر  - سے منقول ہے کہ جو ہر جمعرات کو ناخن کتروائے گا اُس کی آنکھیں کبھی نہ دکھیں گی۔

O	حدیث معتبر میں وارد ہوا ہے کہ ناخن کتروانے میں ابتدا بائیں ہاتھ کی چھنگلیا سے کرنی چاہئے اور اختتام داہنے ہاتھ کی چھنگلیا پر۔

O	دوسری حدیث میں یوں آیا ہے کہ جو شخص بدھ کے دن ناخن کتروائے اور اور داہنے ہاتھ کی چھنگلیا سے شروع کر کے بائیں ہاتھ کی چھنگلیا پر ختم کرے تو خدا اُس کو آنکھوں کے درد سے بچائے گا۔

O	ایک روایت میں یوں آیا ہے کہ اگر کوئی شخص جمعرات کے دن داہنے ہاتھ کی چھنگلیا سے شروع کر کے اُس کے انگوٹھے تک اور پھر بائیں ہاتھ کی چھنگلیا سے شروع کر کے اُس کے انگوٹھے تک ناخن کتروائے تو آنکھوں کے درد سے محفوظ رہے گا اور بعید نہیں کہ ان حدیثوں کا خلاصہ یہ ہو کہ بدھ کے دن داہنے ہاتھ کی چھنگلیا سے شروع کرنا بہتر اور جمعرات کے دن دونوں ہاتھ کی چھنگلیا سے ۔ اور جمعہ و دیگر باتی دنوں میں بائیں ہاتھ کی چھنگلیا سے اور اختتا م علیٰ الترتیب بدھ کو بائیں ہاتھ کی چھنگلیا پر ہو گا اور جمعرات کو پے در پے دونوں انگوٹھوں پر اور جمعہ اور باقی اور دنوں میں داہنے ہاتھ کی چھنگلیا پر اور علیٰ بن بابویہؒ کا قول ہے کہ اگر کُل اوقات میں دائیں ہاتھ کی چھنگلیا سے آغاز اور بائیں ہاتھ کی چھنگلیا پر ختتام ہو تو بھی کچھ مضائقہ نہیں۔

O	دوسری حدیث میں منقول ہے کہ جو شخص اپنے ناخن جمعرات کے روز کتروائے اور ایک ناخن جمعہ کے دن کے لئے چھوڑ دے خدا اُس کی پریشانی کو زائل کر دے گا۔

O	حضرت امام رضا - فرماتے ہیں کہ ناخن منگل کے روز کتروائو۔

O	حدیث معتبر میں حضرت رسول اللہ ﷺ سے منقول ہے کہ جو شخص اپنے ناخن جمعہ کے دن کتروائے حق تعالیٰ اُس کی پوروں میں سے درد نکال دیتا ہے۔ اور بجائے اس کے صحت ان میں داخل کرتا ہے اور جو شخص ہفتہ یا جمعرات کو ناخن یا لبیں کترواتا ہے دانتوں اور آنکھوں کے درد سے اُسے امان ملتی ہے۔

O	حضرت امیرالمومنین - سے منقول ہے کہ جمعہ کے دن ناخن کتروانے سے ہر ایک بیماری رفع ہوتی ہے اور جمعرات کے روز کتروانے سے روزی فراخ ہوتی ہے۔

O	ایک اور حدیث میں منقول ہے کہ لوگوں نے حضرت امام موسیٰ کاظم - کی خدمت میں عرض کیا کہ ہمارے اصحاب کا یہ مقولہ ہے کہ ناخن جمعہ ہی کے دن کتروانے چاہئیں۔ حضرت نے فرمایا کہ جمعہ کے دن کتروائو خواہ کسی اور دن ۔ یعنی اگر اور دن ناخن اتنے بڑھ جائیں کہ کٹوانے کی ضرورت معلوم ہو تو جمعہ کا انتظار نہ کرنا چاہئے جیسا کہ آئندہ کی حدیث میں وارد ہے کہ ناخن جس وقت بڑھ جائیں کٹوا لو۔

O	حضرت امام جعفر صادق  - سے منقول ہے کہ جو شخص جمعہ کے دن ناخن کٹواتا رہے گا اُس کی انگلیوں میں کبھی کور کی تکلیف نہ ہو گی۔

O	حضرت امام محمد باقر  - سے منقول ہے کہ جو شخص ہر جمعرات کو ناخن کٹوایا کرے اُس کی اولاد کی آنکھیں نہ دُکھیں گی اور اگر کسی کو یہ منظور ہو کہ جمعرات و جمعہ دونوں دن کے فائدے حاصِل کرے تو جمعرات کے روز سب کٹوائے اور جمعہ کے لئے ایک رہنے دے۔ یا یوں کرے کہ جمعرات کے دن سب ناخن کٹوا دے اور جمعہ کے دن سب کو ریت دے کر ذرا ذرا سے ذرہ اُن کے گِر پڑیں اور ناخن کٹوانے کے وقت یہ دعا پڑھے:

بِسْمِ اللّٰہِ وَبِاللّٰہِ وَعَلٰی سُنَّتِ مُحَمَّدٍ وَاٰلِ مُحَمَّدٍ

ترجمہ:	اللہ کے نام سے شروع کرتا ہوں۔ اللہ پر بھروسہ ہے اور محمدؐ و آلِ محمدؐ کے طریق پر قائم ہوں۔

چنانچہ یہی حدیث لبیں کتروانے کے بارے میں بھی آ چکی ہے۔ اور یہ جو عوام الناس کا خیال ہے کہ دائیں ہاتھ کے ناخن کتروانے میں پہلے کلمے کی انگلی کو لینا چاہئے اور پھر چھنگلیا۔ پھر انگوٹھا۔ پھر بیچ کی انگلی۔ پھر باقی پانچویں۔ اور بائیں ہاتھ کے ناخن کتروانے میں پہلے انگوٹھے کو لینا چاہئے پھر چھنگلیا پھر بیچ کی انگلی بعدہٗ چھنگلیا کے برابر کی انگلی پھر کلمے کی انگلی یہ ترتیب اہل سنّت کی احادیث میں وارد ہوئی ہے اور جو کچھ اس سے پہلے ہم نے بیان کیا وہ اہل تشیع کی روایات کے مطابق ہے اور اسی پر عمل کرنا بہتر ہے۔

(۱۰)


بال، ناخن اور جو چیزیں لائقِ دفن ہیں اُن کا دفن کرنا

O	حضرت امام جعفر صادق  - سے منقول ہے کہ آیۂ اَلَمْ یَجْعَلِ الْاَرْضَ کِفَاتًا اَحْیَآئً وَّاَمْوَاتًا (کیا ہم نے زمین کو زندہ و مردہ کے مجتمع و پنہاں ہونے کا مقام نہیں بنایا؟)کی تفسیر میں حالت زندگی میں پنہاں ہونے سے مراد بال و ناخن کا دفن کرنا ہے۔

O	حدیث معتبر میں حضرت امیرالمومنین - سے منقول ہے کہ حضرت رسول اللہ ﷺ نے ہمیں چار چیزوں کے خاک میں چھپانے کا حکم دیا ہے۔ بال دانت ناخن اور خون۔

O	جناب رسولِ خدا ﷺ سے منقول ہے کہ سات چیزیں جس وقت جسم انسانی سے جُدا ہوں اُن کو فوراً دفن کر دیتا چاہئے۔ بال۔ ناخن۔ خون۔ خونِ حیض۔ آنول نال۔ دانت اور نطفۂ بستہ جس میں خون پڑ گیا ہو۔

(۱۱)


سَر اور داڑھی کے بالوں میں کنگھا کرنے کی فضیلت

O	حدیث معتبر میں حضرت امام جعفر صادق  - سے منقول ہے کہ عمدہ لباس پہننے سے دشمن کو ذلّت ہوتی ہے اور بدن پر روغن ملنے سے یا س وپریشانی دُور ہوتی اور سَر میں کنگھا کرنے سے دانت مضبوط ہوتے ہیں۔

O	حضرت رسول اللہ ﷺ سے منقول ہے کہ سر اور داڑھی میں کنگا کرنے سے بُخار جاتا رہتا ہے روزی فراخ ہوتی ہے اور قوتِ باہ زیادہ ہوتی ہے۔

O	حضرت امام جعفر صادق  - سے منقول ہے کہ سر میں کنگھا کرنے سے بیس قسم کی بیماریاں اور بہت سے درد دُور ہوتے ہیں۔

O	دووسری حدیث میں فرمایا کہ روزی بڑھتی ہے۔ بال خوبصورت ہوتے ہیں۔ حاجت روا ہوتی ہے۔ پیٹھ مضبوط ہوتی ہے بلغم قطع ہوتا ہے۔

O	ایک روایت میں یہ ہے کہ اولاد کی زیادتی کا سبب ہوتا ہے۔

O	ایک اور حدیث میں یوں فرمایا کہ رخساروں پر کنگھا کرنے سے دانت مضبوط ہوتے ہیں اور داڑھی میں نیچے کی طرف کنگھا کرنے سے طاعون دُور ہوتا ہے اور زلفوں میں کنگھا کرنے سے وسوسۂ شیطان رفع ہوتا ہے اور بلغم رفع ہوتا ہے۔

(۱۲)


کنگھا کرنے کے آدابْ اوقات اور کنگھوں کی قسمیں

O	حدیث معتبر میں منقول ہے کہ حضرت امام جعفر صادق  - کی جانماز میں ایک کنگھا رہتا تھا جب نماز سے فارغ ہوتے تھے اُس کنگھے کو کرتے تھے۔

O	حدیث حسن میں حضرت امام موسیٰ کاطم - سے منقول ہے کہ آیۂ کریمہ خُذُوْازِیْنَتَکُمْ کُلِّ مَسْجِدٍ (نماز سے پہلے اپنی زینت کرو)میں زینت سے یہ مراد ہے کہ ہر نماز سے پہلے کنگھا کر لو۔

O	دوسری حدیث میں یوں ہے کہ ہر نماز سے پہلے خواہ وہ واجب ہو یاسنّت کنگھا کرنا چاہئے۔

O	ایک اور حدیث میں فرمایا کہ جس وقت تم سر اور داڑھی میں کنگھا کر چُکو تو اُسے سینے پر پھیر لو کہ اس سے غم اور بیماریاں دفع ہوتی ہیں۔

O	حضرت امام جعفر صادق  - سے منقول ہے کہ جو شخص گِن کر ستّر مرتبہ اپنی داڑھی میں کنگھا کر لے چالیس دن تک شیطان اُس کے پاس نہیں پھٹکتا۔

O	دوسری حدیث میں فرمایا کہ حمام میں کنگھا مت کرو کہ اُس سے بال کمزور ہو جاتے ہیں۔

O	ایک اور حدیث میں فرمایا کہ جو شخص کنگھا کرنے کا ارادہ کرے جس حالت میں بیٹھا ہو اسی طرح بیٹھا رہے اور کنگھا داہنے ہاتھ میں لے کر سر پر رکھے اور پہلے سَر کے اگلے حصّے کی جانب کرے اور یہ دعا پڑھے:

اَللّٰھُمَّ حَسِّنْ شَعْرِیْ وَبِشْرِیْ وَطَیِّبْھُمَا وَاصْرِفْ عَنِّی الْوَبَآئِ

ترجمہ:	یا اللہ میرے بال اور چہرے کو خوبصورت کر اور پاکیزہ کر اور مجھ سے وبا کو دُور کر۔

اس کے بعد سر کے پچھلے حصّے میں کنگھا کرتے اور یہ دعا پڑھے:

اَللّٰھُمَّ لَاتَرَدَّنِیْ عَلٰی عَقِبَیَّ وَاصرِفْ عَنِّیْ کَیْدَ الشَّیْطَانِ وَلَاتُمِکِنْۃُ تِیَارِیْ فَیَرُدُّنِیْ عَلٰی عَقِبَیَّ

ترجمہ:	یا اللہ مجھے پچھلے پائوں مت لوٹا اور مجھ سے شیطان کے مکر کو دور کر اور اُس کے ہاتھ میں میری باگ مت دے کہ وہ مجھے مرتد بنا دے۔

اس کے بعد دونوں بھوئوں پر کنگھا پھیرے اور یہ کہے:

اَللّٰھُمَّ زَیِّنِیْ بِزِیْنَۃِ الْھُدٰی( یا اللہ مجھے ہدایت کی زینت سے مزید فرما۔)

پھر داڑھی میں اوپر سے نیچے کی طرف کنگھا کرے پھر کنگھے کو سینے پر ملے اور یہ کہے:

اَللّٰھُمَّ شَرِّحْ عَنِّیْ الْغُمُوْمَ وَرَحْشَۃَ الصُّدُوْرِ وَوَسْوَسَۃَ الشَّیْطَانِ

ترجمہ:	یا اللہ مجھ سے گزشتہ اور آئندہ کا رنج۔ دل کی پریشانی اور شیطان کا وسوسہ دور کر۔

بعد اس کے داڑھی میں نیچے سے اوپر کی طرف کو کنگھا کرے اور سورۂ اِنَّا اَنْزَلْنٰاہٗ پڑھتا جاوے۔

O	 ایک روایت میں یوں وارد ہوا ہے کہ جب داڑھی میں کنگھا کرنا ہو تو نیچے سے اوپر کی طرف چالیس مرتبہ کرو اور سورۂ اِنَّا اَنْزَلْنَاہُ پڑھتے جائو پھر اوپر سے نیچے کی جانب سات دفعہ کرو اور سورۂ وَالْعَادِیٰاتِ پڑھتے جائو پھر اَللّٰہُمَّ شرحّ یعنی وہ دعا جو اوپر مذکور ہوئی پڑھ لو۔

O	حضرت امام موسیٰ کاظم - سے منقول ہے کہ کھڑے ہو کر کنگھا مت کرو کہ دل ضعیف (کمزور) ہوتا ہے اور بیٹھ کر کنگھا کرنے سے دل قوی ہوتا ہے اور جلد بدن دبیز ہوتی ہے۔

O	دوسری حدیث میں وارد ہوا ہے کہ حضرت رسول اللہ ﷺ پانی سے کنگھا کرتے تھے یعنی پانی سے کنگھے کو بھگوتے جاتے تھے اور کرتے جاتے تھے۔

O	دوسری حدیث میں وارد ہوا ہے کہ داڑھی میں کنگھا کرنے کے وقت یہ دعا پڑھے:

اَللّٰھُمَّ صَلِّ عَلٰی مُحَمَّدٍ وَّاٰلِ مُحَمَّدٍ وَّابِسْنِیْ جَمَالاً فِیْ خَلْقِکَ وَزِیْنَۃً فِیْ عِبَادِکَ وحَسِّنْ شَعْرِیْ وَبِشْرِیْ وَلَاتَبُتّنِیْ بِالنِّفَاقِ وَارْزُقْنِیْ اَلْمَھَابَۃَ بَیْنَ بَرِیَّتِکَ وَالْرِّجْھَۃَ عِبَادِکَ یَااَرْحَمَ الرَّاحِمِیْْنَ

ترجمہ:	یا اللہ تو محمد ؐاور آلِ محمد ؐ پر رحمت نازل کر اور مجھے اپنی مخلوق میں جمال اور اپنے بندوں میں زینت عطا کر اور میرے بال اور میرا چہرہ خوشنما کر دے۔ میرے قدم نفاق سے نہ ڈگمگائیں اور اے سب رحم کرنیوالوں سے زیادہ رحم کرنے والے مجھے اپنی مخلوقات میں ہیبت اور اپنے بندوں میں عزت عنایت فرما۔

O	حضرت امام جعفرصادق  - سے منقول ہے کہ جو شخص کھڑے ہو کر کنگھا کرے گا قرض میں مبتلا ہو گا۔

O	حضرت امیرالمومنین - سے منقول ہے کہ کھڑے کھڑے کنگھا کرنے سے پریشانی اور افلاس ہوتا ہے۔

O	دوسری حدیث میں منقول ہے کہ حضرت رسول اللہ ﷺ اپنی ریش مبارک میں نیچے سے اوپر کی طرف چالیس مرتبہ کنگھا کرتے تھے اور اوپر سے نیچے کی طرف سات مرتبہ اور یہ فرمایا کرتے تھے کہ اس طرح سے کرنے میں روزی بڑھتی ہے اور بلغم دفع ہوتا ہے۔

O	قاسم ابن ولید سے منقول ہے کہ کسی نے حضرت امام جعفر صادق  - سے دریافت کیا کہ اگر کنگھے کا خانہ اور تیل کی پیالی ہاتھی کی ہڈی کی ہو تو اس کے بارے میں کیا حکم ہے ؟ فرمایا کچھ مضائقہ نہیں ۔

O	حسن ابن عاصم سے منقول ہے کہ میں حضرت امام موسیٰ کاظم - کی خدمت میں گیا دیکھا کہ حضرت کے ہاتھ میں ہاتھی دانت کا کنگھا ہے۔ عرض کی قربان ہو جائوں عراق کا ایک گروہ ہاتھی دانت کا کنگھا کرنا حلال نہیں جانتا ۔ فرمایا کیوں؟ میرے والد کے پاس تو ایک یا دو کنگھی ہاتھی دانت کی ہی تھی۔ پھر فرمایا کہ ہاتھی دانت کا کنگھا کیا کرو کہ اس سے بخار جاتا رہتا ہے۔

O	بہت سی حدیثوں میں وارد ہوا ہے کہ آئمہ % ہاتھی دانت کا کنگھا کیا کرتے تھے۔

O	ایک روایت میں حضرت امام جعفر صادق  - سے منقول ہے کہ خالص چاندی کا کنگھا یا اور کسی قسم کا کنگھا جس پر چاندی جڑی ہو کرنا مکروہ ہے۔


چھٹا بابْ


خُوشبُو اور پُھول سونگھنے اور تیل مَلنے کے آدابْ

(۱)

روئے زمین پر خوشبو پیدا ہونے کے اَسباب

O	حدیث معتبر میں حضرت امام جعفر صادق  - سے منقول ہے کہ جب آدم وحوّا بہشت سے زمین پر آئے تو حضرت آدم ؑ کوہِ صفا پر اُترے اور حضرت حوا کوہِ مَروہ پر اور چونکہ حضرت حوا نے بہشت کی خوشبو لگا کر اپنے بالوں میں وہاں کنگھی کی تھی اور گوندھ لیے تھے اب زمین پر اُتر کر یہ خیال آیا کہ جب میرا خدا مجھ سے ناراض ہے تو ان بالوں کے گندھے رہنے سے کیا فائدہ اس سبب سے اپنی چوٹی کھول ڈالی اُس وقت جو جو خوشبو اُن کے بالوں سے نکلی تھی اُسے ہوا مشرق و مغرب میں اُرا لے گئی اور اس میں سے زیادہ حصّہ سَرزمین ہند میں پہنچا یہی وجہ ہے کہ ہندوستان میں خوشبوئیں زیادہ پیدا ہوتیں ہیں ۔

O	دوسری حدیث میں اُنھیں حضرت ؑ سے یوں منقول ہے کہ جب حضرت آدم ؑ نے اُس درخت میں سے کچھ کھا لیا جس کی ممانعت کی گئی تھی۔ بہشت کا لباس اور زیور سب گِر گیا اُس وقت بہشت کے پتّوں میں سے ایک پتّہ لے کر ستّرِ عورتَیْن  ۱؎  کیا۔ جب زمین پر اُترے تو جنوبی ہوا اُس پتّے کی خوشبو اُڑا کر ہندوستان میں لے گئی اور وہاں بہت قسم کی گھاس اور بعض درختوں میں خوشبو پیدا کر دی۔ یہی سبب ہے کہ ہندوستان میں کئی قسم کی گھاس خوشبودار ہوتی ہے اور پہلا جانور جس نے وہ بہشتی پتّا کھایا خواہ خوشبو دار گھا س میں سے کچھ کھایا وہ مُشک والا ہرن تھا اُس پتّے یا گھاس کا کھانا تھا کہ خوشبو اُس کی رگ وپے میں دوڑ گئی اور بالآخر اُس کی ناف میں جمع ہو گئی جس سے مشْک بہم پہنچتا ہے۔

(۲)


خوشبو کی فضیلت اور اُس کے آدابْ

O	احادیث معتبر میں وارد ہے کہ عطر لگانا اور خوشبو سونگھنا پیغمبروں کے اخلاق پاکیزہ میں داخل ہے۔

O	حضرت امام جعفر صادق  - سے منقول ہے کہ خوشبو دل کو قوت دیتی ہے اور جسمانی طاقت کو بڑھاتی ہے۔

O	حدیث صحیح میں حضرت امام رضا  - سے منقول ہے کہ مرد کو خوشبو چھوڑنی مناسب نہیں ہے بہتر تو یہ ہے کہ ہر روزلگائے اگر اس پر قدرت نہ ہو تو ایک دن بیچ۔ یہ بھی ممکن نہ ہو تو جمعہ کے دن تو ضرور لگائے یہ ناغہ نہ ہو۔

O	حضرت امیرالمومنین  - سے منقول ہے کہ موچھوں پر خوشبو لگانا پیغمبروں کے عادات سے ہے اور اعمال لکھنے والے فرشتوں کو مرغوب ہے کیونکہ فرشتے خوشبو پسند کرتے ہیں۔

O	حضرت امام جعفر صادق  - سے منقول ہے کہ جو شخص صبح ہی خوشبو لگائے رات تک اس کی عقل میں فتور ہونے کا کوئی اندیشہ نہیں ہوتا۔ یہ بھی فرمایا کہ جو شخص خوشبو لگا کر نماز پڑھے اُس کی نماز بغیر خوشبو والے کی ستّر نمازوں سے بہتر ہے۔ نیز فرمایا کہ پیغمبروں کو خدا نے تین چیزیں عطا فرمائی ہیں، خوشبو۔ بہترین بیوی۔ مسواک۔

O	دوسری حدیث میں فرمایا کہ ہر بالغ و عاقل پر لازم ہے کہ جمعہ کے دن لبیں اور ناخن کتروائے اور کچھ نہ کچھ خوشبو لگائے۔

O	حضرت رسول اللہ ﷺ کا یہ دستو تھا کہ اگر جمعہ کے دن آنحضرتؐ کے توشے خانے میں خوشبو نہ ہوتی تھی تو اُمّہات المومنین میںسے کسی کا رومال منگا لیتے تھے جس میں خوشبو لگی ہوتی تھی اور اُس کو تر کر کے روئے اقدس پر مل لیتے تھے۔

O	دوسری حدیث میں منقول ہے کہ حضرت امام جعفر صادق  - جس جگہ سجدہ کرتے تھے وہ جگہ معطّر ہو جایا کرتی تھی اور اُسی خوشبو کے سبب لوگ اُن حضرت ؑ کے سجدے کے موقع کو پہچان لیا کرتے تھے۔

O	حضرت رسول اللہ ﷺ نے فرمایا کہ جبرئیل ؑ نے مجھ سے کہا کہ ایک دن بیچ کر کے خوشبو لگایا کرو اور جمعہ کے دن تو ضرور اُس دن کسی طرح ترک نہ کیجئے۔ اور آنحضرتؐ یہ بھی فرمایا کرتے تھے کہ جمعہ کے دن اپنے کو ضرور معطر کیا کرو گو عورتوں کی ہی خوشبو سے ہو۔

O	ایک دن عثمان ابن مظعون نے حاضر ہو کر آنحضرت ﷺ کی خدمت میں عرض کی کہ میں چاہتا ہوں کہ خوشبو اور بعض اور لذّت کی چیزوں کو ترک کر دوں آنحضرتؐ نے فرمایا کہ خوشبو ترک نہ کرنا کیونکہ فرشتے مومن کی خوشبو سونگھتے ہیں اور جمعہ کے دن تو کسی بھی طرح ترک نہ ہو۔ یہ بھی فرمایا کہ خوشبو میں جو رقم صرف ہو وہ داخلِ اصراف نہیں ہے۔

O	دوسری حدیث میں منقول ہے کہ آنحضرت ﷺ کا روپیہ کھانے سے زیادہ خوشبو میں اٹھتا تھا آنحضرت ﷺ فرمایا کرتے تھے کہ عورتوں کے لگانے کی خوشبو ایسی ہونی چاہئے جس کی رنگت ظاہر اور بومخفی ہو۔ اور مردوں کے لگانے کی خوشبو ایسی ہو جس کی بو ظاہر اور رنگت مخفی ہو۔

O	حضرت امام موسیٰ کاظم - سے منقول ہے کہ منگل کے دن ناخن ترشوائو۔ بدھ کے دن حمّام کرو جمعرات کے دن پچھنے ۱؎ لگوائو۔ اور جمعہ کے دن اپنے تئیں بہتر خوشبو سے معطر کرو۔

O	حضرت امام رضا -سے منقول ہے کہ چار چیزیں رنج و غم کھولنے والی اور دل کو خوش کرنے والی ہوتی ہیں۔ خوشبو سونگھنا۔ شہد کھانا۔ سوار ہونا۔سبزہ دیکھنا۔

O	حضرت امیرالمومنین - نے فرمایا کہ مسلمان عورت کے لئے لازم ہے کہ اپنے شوہر کی خاطر ہمیشہ اپنے کو معّطررکھے۔

O	حضرت امام محمد باقر  - سے منقول ہے کہ حضرت رسول اللہ ﷺ کی تین خصوصیتیں ایسی تھیں جو دوسرے کو حاصل نہ تھیں۔ اوّل تو جسم مبارک کا سایہ نہ تھا۔ دوسرے جس راستے سے ہو کر نکل جاتے تھے دو دو تین تین دن تک وہ راستہ ایسا معطر رہتا تھا کہ ہر آنے جانے والا پہچان لیتا تھا کہ حضرت اِدھر سے گئے ہیں۔ تیسرے جس پتھر اور درخت کے پاس سے ہو کر نکلتے وہی آنحضرت ؐ کو سجدہ کر لیتا تھا۔

O	حضرت رسول اللہ ﷺ سے منقول ہے کہ جو عورت خوشبو لگا کر گھر سے نکلے وہ جب تک پلٹ کر نہ آئے گی برابر اُس پر خدا کی لعنت رہے گی۔

(۳)


خوشبُو کو رد کر دینے کی کراہت

O	لوگوں نے حضرت صادق  - سے دریافت کیا کہ آیا یہ ہو سکتا ہے کہ اگر لوگ کسی شخص کے لئے خوشبو لائیں اور وہ اُسے قبول نہ کرے بلکہ رد کردے؟ فرمایا کرامت خدا کا رد کرنا کسی کے لئے مناسب نہیں ہے۔

O	دوسری حدیث میں فرمایا کہ لوگ جناب امیرالمومنین - کے لئے خوشبوادار تیل لائے حضرت ؑ نے لے لیا اور اپنے جسم مبارک پر مَل لیا حالانکہ اس روز بھی مَل چکے تھے اور بعد مَلنے کے فرمایا کہ ہم خوشبو کو کسی وقت رد نہیں کرتے۔

O	دوسری حدیث میں منقول ہے کہ آنحضرت ﷺ خوشبو اور شیرینی کو جو آنحضرتؐ کے لئے لائی جاتی تھی کبھی رد نہ کرتے تھے۔

O	حسن ابن جوین سے منقول ہے کہ میں ایک دن حضرت امام رضا - کی خدمت میں گیا۔ حضرت ؑ میرے لئے ایک برتن لائے جس میں مشک تھی اور فرمایا کہ اس میں سے کچھ لے کے مَل لے میں نے تھوڑا لے کر مَل لیا۔ پھر فرمایا کہ اور لے اور اپنی گردن و گریبان میں لگا لے میں نے پھر تعمیل کی بعد اس کے فرمایا کہ حضرت امیرالمومنین - فرمایا کرتے تھے کہ سوائے گدھے کے کرامت کو کوئی رد نہیں کرتا۔ میں نے عرض کیا کہ کرامت کون کون سی چیز ہے؟ فرمایا ہر ایک خوشبو اور گدّایا تکیہ جو بیٹھنے کے لئے یا سہارا لینے کے لئے لوگ تواضع کریں اور مانند ان کے اور عزّت کی چیزیں۔

(۴)


مُشْک و عنبر و زَعفران کی فضیلت

O	حضرت امام جعفر صادق  - سے منقول ہے کہ خوشبو سے مراد مُشک و عنبر و زعفران و عود ہے۔

O	دوسری معتبر حدیث میں منقول ہے کہ حضرت امام زین العابدین - کی مشک دانی رانگ کی تھی اور جب حضرت ؑ کپڑے پہننے کا ارادہ فرماتے تھے تو اُسے طلب کر کے تھوڑا سا اپنے بدن پر مَل لیتے تھے۔

O	دوسری حدیث میں وارد ہوا ہے کہ اُن حضرت کی جانماز میں ایک شیشی مُشک کی رہتی تھی اور جب نماز کو کھڑے ہوتے تھے تھوڑا سا اُس میں سے مَل لیا کرتے تھے۔

O	ایک اور حدیث میں منقول ہے کہ حضرت رسول اللہ ﷺ اتنا مُشک ملتے تھے کہ حضرت کی پیشانی مبارک پر رنگ نمایاں ہوتا تھا۔

O	حدیث صحیح میں منقول ہے کہ حضرتؐ کے پاس ایک مشک دانی رہتی تھی جس وقت وضو فرماتے تھے گیلے ہاتھ سے اُس میں سے مُشک نکال کر لگاتے تھے اور جب باہر تشریف لاتے تھے تو لوگ اُس کی خوشبو سے سمجھ لیا کرتے تھے کہ حضرت تشریف لاتے ہیں۔

O	دوسری حدیث میں منقول ہے کہ حضرت امام رضا - نے ایک آبنوسی صندوقچی نکالی جس میں بہت سے خانے تھے اور ہر ہر خانے میں ایک ایک خوشبو تھی ازآںجملہ ایک خانے میں مُشک بھی تھا۔

O	حدیث صحیح میں منقول ہے کہ حضرت امام جعفر صادق  - کے صاحبزادے علی نے اپنے بڑے بھائی حضرت موسیٰ کاظم - سے سوال کیا کہ آیا بدن پر مَلنے کے تیل میں مشک ملا سکتے ہیں؟ آپ نے فرمایا ہاں کچھ مضائقہ نہیں ہم خود ملاتے ہیں۔

O	دوسری روایت میں یہ آیا ہے کہ مُشک کے کھانے میں ڈالنے کا کچھ مضائقہ نہیں ۔

O	ایک اور روایت میں وارد ہوا ہے کہ حضرت رسول اللہ ﷺ اپنے جسم مبارک کو مُشک وغیرہ سے معطر کیا کرتے تھے۔

O	بہت سی حدیثیں خلوق ۱؎ کی تعریف میں آئی ہیں۔ روایات میں آیا ہے کہ خلوق متواتر نہ لگانا چاہئے۔

O	دوسری روایت میں وارد ہوا ہے کہ خلوق اگر رات کو لگائیں تو صبح تک بدن پر نہ لگا رہنے دیں، عجب نہیں کہ یہ سب تنبیہیں اس لئے ہوں کہ اُس کا رنگ بدن پر نہ چڑھ جائے۔

(۵)


غالیہ کی فضیلت

O	بسند موثق منقول ہے کہ اسحٰق بن عمار نے حضرت امام جعفر صادق  - کی خدمت میں عرض کیا کہ میں سوداگروں کے ساتھ لین دین کرتا ہوں تو غالیہ ۱؎  اپنے جسم پر مَل لیتا ہوں تاکہ لوگ مجھے فقیر نہ سمجھیں، حضرت نے فرمایا کہ غالیہ تھوڑا ہو یاز یادہ برابر ہے اور جو شخص کبھی کبھی تھوڑا تھوڑا غالیہ مَل لیا کرے اس کے لئے وہ کافی ہے۔ اسحاق کہتا ہے کہ میں نے حضرت ؑ کے بموجب عمل کیا سال بھر میں صرف دس ۱۰ درہم کا غالیہ خریدناپڑا، اُسی سے سال بھر تک برابر معطّر رہتا تھا۔

O	دوسری حدیث میں منقول ہے کہ حضرت علی بن الحسین - ایک رات اس ہئیت سے اپنے گھر سے نکلے کہ خز کا جُبّہ اور خز کی عبا پہنے ہوئے اور اپنی ریش مبارک کو غالیہ سے معطر کئے ہوئے تھے لوگوں نے دریافت کیا کہ حضرت اس وقت اس ہئیت میں کیوں تشریف لائے ہیں؟ ارشاد فرمایا کہ میرا اراد ہے کہ خدا کی عبادت کروں اور حُورانِ بہشت کی خواستگاری کروں، اس حدیث سے معلوم ہوا کہ عبادت کے لئے آراستگی کرنا اور خوشبو لگانا سنّت ہے۔

O	حدیث صحیح میں منقول ہے کہ لوگ حضرت امام رضا - کے فرمانے کے بموجب آنحضرتؐ کے لئے روغن تیار کیا کرتے تھے ، جس میں مشک و عنبر ملا ہوتا تھا اور ایک کاغذ پر آیۃ الکرسی و سورۂ حمد و معوذتین اور آیاتِ حفظ میں سے چند آیتیں لکھ کر ایک شیشے میں وہ روغن اور یہ آیتیں رکھ دیتے تھے اور حضرت ؑ ہمیشہ اُس روغن میں سے جسم مبارک پر مَلا کرتے تھے۔

O	دوسری روایت میں منقول ہے کہ حضرت امام رضا - کے حکم کے بموجب لوگوں نے مشک آمیز روغن تیار کیا ۔ جس میں سات سو درہم خرچ ہوئے ، فضل ابن سہل وزیز خلیفہ مامون نے حضرت کی میں اعتراضاً لکھا کہ لوگ اس بارے میں حضرت پر فضول خرچی کا عیب لگاتے ہیں؟ حضرت ؑ نے جواب میں لکھا کہ تجھے یہ خبر نہیں کہ یوسف - پیغمبر تھے مگر دیبائے زربفت کے کپڑے پہنتے تھے اور مغرق طلائی کرسیوں پر بیٹھتے تھے ، پھر بھی ان کی نبّوت میں کوئی بٹّا نہ لگا۔ اس کے بعد حضرت نے دوسرا حکم دے کر چار ہزار درہم کا غالیہ تیار کرایا۔

(۶)


بدن پر روغن مَلنے کی فضیلت اور اُس کے آدابْ

O	حضرت امیرالمومنین - سے منقول ہے کہ روغن مَلنے سے چہرے پر ملاحت آ جاتی ہے دماغ قوت پاتا ہے اور زیادہ ہوتا ہے، مسامات کُھل جاتے ہیں، جلد کی سختی اور بے رونقی جاتی رہتی ہے اور چہرہ نورانی ہو جاتا ہے۔

O	حضرت امام جعفر صادق  - سے منقول ہے کہ روغن ملنے سے امیری کا ٹھاٹھ ظاہر ہوتا ہے۔ دوسری حدیث میں فرمایا کہ افلاس زائل ہوتا ہے۔

O	حضرت امام محمد باقر  - سے منقول ہے کہ رات کے وقت روغن ملنے سے بدن کے رگ و پے میں دوڑ جاتا ہے اور اپنے چہرے کو خوبصورت و بارونق بنا دیتا ہے۔

O	ایک اور حدیث میں فرمایا کہ جو شخص کسی مومن کے جسم میں روغن ملے ، حق تعالیٰ اُسے ہر بال کے بدلے ایک ایک نور عطا فرمائے گا۔

O	حضرت امام جعفر صادق  - سے منقول ہے کہ جب روغن ہتھیلی پر ڈالو تو یہ پڑھو:

اَللّٰھُمَّ اِنِّیْ اَسْئَلُکَ اَلزَّیْنَ وَالزِّیْنَۃَ وَالْمُحبَّۃَ وَاَعُوْذُبِکَ مِنَ الشَّیْنِ وَاشَّنْأَنِ وَالْمَقْتِ

ترجمہ:	یا اللہ میں تجھ سے زیب و زینت و محبت کا خواستگار ہوں اور بدی و بدگوئی اور بغض سے تیری پناہ مانگتا ہوں۔

اس کے بعد ہاتھ سر پر لے جائے اور وہیں سے مَلنا شروع کر دے۔

O	دوسری روایت میں یوں آیا ہے کہ جب روغن ملے اور ہاتھ پر ڈالے یہ کہے:

اَللّٰھُمَّ اِنِّیْ اَسْئَلُکَ اَلزَّیْنَ وَالزِّیْنَۃَ فِی الدُّنْیاَ وَاَعُوْذُبِکَ مِنَ الشَّیْنِ وَالشَّنْأَنِ فِی الدُّنْیَا وَالْاَخِرَۃِ

ترجمہ:	یا اللہ میں تجھ سے دنیا میں زیب و زینت اور دنیا و آخرت میں بدی و بدگوئی سے تیری پناہ مانگتا ہوں۔

O	کئی حدیثوں میں روز روز روغن ملنے کی ممانعت آئی ہے ، ایک روایت میں وارد ہوا ہے کہ مہینے میں ایک مرتبہ مَلو اور دوسری روایت میں ہے کہ ہفتے میں ایک مرتبہ یا دو مرتبہ مَلنا چاہئے مگر عورتوں کے لئے ہر روز ملنے کا کچھ مضائقہ نہیں۔

(۷)


روغن بنفشہ و روغن بادام کے فوائد

O	حدیث حسن میں حضرت امام جعفر صادق  - سے منقول ہے کہ روغن بنفشہ تمہارے سب روغنوں کا سَردار اور سب سے بہتر ہے۔

O	دوسری حدیث میں فرمایا کہ روغن بنفشہ کی فضیلت سب روغن پر ایسی ہے جیسے ہم اہل بیت ؑ کی تمام آدمیوں پر۔

O	ایک اور حدیث میں یوں فرمایا کہ جیسے اسلام کی فضیلت اور ادیان پر۔

O	اور فرمایا کہ سب سے بہتر روغن بنفشہ ہے، اسے بہت ملو کہ سر اور آنکھ کے درد کو نفع دیتا ہے۔

O	دوسری حدیث میں کسی خاص گروہ سے مخاطب ہو کر فرمایا کہ تمہارے گردونواح سے کوئی چیز ایسی نہیں، جسے ہم روغن بنفشہ سے زیادہ پسند کریں۔

O	دوسری روایت میں عقبہ سے منقول ہے کہ ایک شخص اپنے خچر سے گِر پڑا تھا۔ حضرت امام جعفر صادق  - نے ارشاد فرمایا کہ اس کی ناک میں روغن بنفشہ روغن بادام ٹپکائو۔ حکم کی تعمیل کرتے ہی آرام ہو گیا ، بعد اس کے حضرت نے فرمایا اے عقبہ روغن بنفشہ جاڑے میں گرم اور گرمی میں ٹھنڈا اور ہمارے شیعوں کے لئے مفید ہے اور ہمارے دشمنوں کے لئے مُضر اور اگر لوگوں کو اس کا پورا پورا فائدہ معلوم ہو تو ایک اوقیہ ۱؎  بھر ایک اشرفی ۲؎  کو بکے۔

O	حضرت امیرالمومنین - نے فرمایا کہ روغن بنفشہ ناک میں ٹپکائو کیونکہ حضرت رسول اللہ ﷺ نے فرمایا کہ اگر لوگوں کو اس روغن کے فائدے معلوم ہوتے تو اس میں کچھ شک نہیں کہ وہ اُسے بہت ہی کھاتے۔

O	دوسری حدیث میں فرمایا ، کہ بخار کی شدّت روغن بنفشہ سے دفع کرو۔

O	ایک اور حدیث میں منقول ہے کہ روغن بنفشہ سے دردِ سر جاتا رہتا ہے اور دماغ کی اصلاح ہو جاتی ہے۔

(۸)


روغن بکائن اور چنبیلی کے تیل کے فائدے

O	حضرت امام جعفر صادق  - سے منقول ہے کہ بکائن کا تیل بہت ہی اچھا ہے۔

O	دوسری حدیث میں منقول ہے کہ انہیں حضرت ؑ سے ایک شخص نے ہاتھ پائوں پھٹنے کی شکایت کی ، آپ نے ارشاد فرمایا کہ تھوڑی روٹی بکائن کے تیل میں بھگو کر اپنی ناف میں رکھ لے یا یوں ہی بکائن کا تیل ناف میں ٹپکا لے، اُس نے ایک مرتبہ ہی ایسا کیا تھا کہ ہاتھ اور پائوں کا پھٹنا موقوف ہو گیا۔

O	بسند معتبر حضرت رسول اللہ ﷺ سے منقول ہے کہ جو شخص بکائن کا تیل اپنے جسم کے کسی حصّے پر مل کر سو رہے گا، قدرتِ خدا سے شیطان اُس کو کوئی نقصان نہ پہنچا سکے گا۔

O	حضرت امیرالمومنین ؑ سے منقول ہے کہ بکائن کا تیل اپنے جسم میں مَلا کرو کہ وہ پیغمبروں کے استعمال کی چیز ہے ہے اور ہر درد سے بچاتا ہے۔

O	حضرت رسول اللہ ﷺ سے منقول ہے کہ بدن کے لئے چنبیلی کے تیل سے بہتر کوئی تیل نہیں ہے۔

O	دوسری روایت میں منقول ہے کہ حضرت امام موسیٰ کاظم - اور حضرت امام علی رضا - چنبیلی کا تیل ناک میں ٹپکایا کرتے تھے۔

O	ایک اور روایت می حضرت رسول اللہ ﷺ سے منقول ہے کہ چنبیلی کے تیل کے فائدے بہت ہیں اور وہ ستّر بیماریوں کو رفع کرتا ہے۔

O	حضرت امام جعفر صادق  - سے بھی روایت کی گئی ہے کہ چنبیلی کا تیل علاوہ اور بہت سے فائدوں کے ستّر بیماریوں دوا ہے۔ ظاہراً چنبیلی سے مراد سفید چنبیلی ہے۔ جس کو عربی میں رازتی کہتے ہیں اور بہت سی حدیثوں میں لفظ رازقی ہی وارد ہوا ہے۔

(۹)


اور روغنوں کے فائدے

O	منقول ہے کہ حضر ت رسول اللہ ﷺ نے حضرت امیرالمومنین - سے فرمایا کہ یا علی ؑ روغن زیت کوکھائو اور بدن پر ملو، کیونکہ جو شخص کھائے گا یا بدن پر ملے گا۔چالیس ۴۰ روز شیطان اس کے پاس نہ پھٹکے گا۔

O	بعض اخباروںمیں وارد ہوا ہے کہ روغن گل خیر و عمدہ روغن ہے۔

O	دوسری روایت میں وارد ہوا ہے کہ حضرت امام موسیٰ کاظم - روغن گل خیرو اپنے بدن پر ملا کرتے تھے۔

O	حدیث موثق میں مذکور ہے کہ حضرت رسول اللہ ﷺ کے سر میں کے سر میں جب درد عارض ہوتا تھا تو دھوئی تلی کا تیل ناک میں ٹپکایا کرتے تھے۔

O	دوسری معتبر حدیث میں اُن حضرت سے منقول ہے کہ آنحضرت ؐ کو تلی کا تیل ناک میں ٹپکانا پسند تھا۔

(۱۰)


بخور  ۱؎  کی فضیلت اور اس کی قسمیں اور آدابْ

O	حضرت امام جعفر صادق  - سے منقول ہے کہ جس وقت کسی شخص سے ممکن ہو، دھونی کے ذریعہ سے اپنے کپڑوں کو خوشبودار کرے۔

O	جو لوگ حضرت امام رضا - کی خدمت میں جاتے تھے اُن کو بخور کی زیادہ خوشبو آیا کرتی تھی۔

O	مرازم نے روایت کی ہے کہ میںحضرت امام رضا - کے ساتھ حمام میں گیا، جب فارغ ہو کر کپڑے پہننے کے درجے میں آئے تو حضرت ؑ نے عود ۲؎ سوز طلب فرمایا اور اپنے جسم مبارک کو اُس سے بسیایا، اس کے بعد حکم دیا کہ مرازم کو بھی اس سے خوشبو پہنچائو۔

O	دوسری روایت میں وارد ہوا ہے کہ جب حضرت امام موسیٰ کاظم - کی عورتیں اپنے کپڑوں کو خوشبو دار کرنا چاہتی تھیں تو پہلے خرمائے صیحانی ۳؎  کی گٹھلی اور پھر اُس کا پوست آگ میں ڈال دیتی تھیں، اور جب وہ ذرا ذرا سُلگنے لگتی تھی تو اوپر سے اور خوشبو ئیں ڈال دیتی تھیں، پھر کپڑوں کو خوشبو پہنچاتی اور کہتی تھی کہ اس سے خوشبو اور زیادہ ہو جاتی ہے۔

O	حضرت امام جعفر صادق  - سے منقول ہے کہ عود خالص کی خوشبو بدن میں چالیس دن تک رہتی ہے کہ اور جس عود میں اور چیزیں ملیں ہوں، اُس کی خوشبو بیس دن رہتی ہے۔

O	دوسری حدیث میں منقول ہے کہ حضرت امام رضا - عود خالص کا بخور لیا کرتے تھے اور بعد اس کے گلاب و مشک اپنے جسم مبارک پر ملتے تھے۔

O	ایک اور روایت میں وارد ہوا ہے کہ حضرت رسول اللہ ﷺ عود قماری ۴؎ کی دھونی لیا کرتے تھے۔

O	حدیث میں اُن حضرت سے منقول ہے کہ تمہیں عود کا بخور لینا چاہئے کہ اس میں آٹھ قسم کی شفاء ہے۔

O	ایک روایت میں منقول ہے کہ روزہ دار آدمی کے لئے جو تحفہ لا سکتے ہیں ، وہ یہ ہے کہ اس کی داڑھی میں روغن مَل دیں یا اس کے کپڑوں کو دھونی دے دیں۔

O	ابن طائوس علیہ الرحمۃ نے یہ روایت کی ہے کہ حضرت رسول اللہ ﷺ بخور کرتے وقت یہ دعا پڑھا کرتے تھے:

اَلْحَمْدُلِلّٰہِ الَّذِیْ بِنِعْمَتِہٖ تَتِمُّ الصّٰلِحَاتُ اَللّٰھُمَّ طَیِّبْ عَرَفَنَا وَزَکِّ رَوَائِحَنَا وَاَحْسِنْ مُنْقَلِبَنَا وَاجْعَلِ التَّقْوٰی زَادَنَا وَالْجَنَّۃَ مَعَادَنَا وَلَاتَفَرِّقْ بَیْنَنَا وَبَیْنَ عَافِیٰتِکَ اِیَّانَا وَکَرَا مَتِکَ لَنَا اِنَّکَ عَلٰی کُلِّ شَیٍٔ قَدِیْرٌ

ترجمہ:	سب تعریف اُس کے لئے ہے جس کی نعمتیں تمام خوبیوں کا خاتمہ ہیں۔ یا اللہ ہماری خوشبو کو نیک اور پاکیزہ کر اور ہمارے مقام بازگشت کو بہتر کر تقویٰ ہمارا توشہ ہو اور جنت ہماری بازگشت اور تیری عافیت و عنایت ہر دم ہمارے ساتھ رہے بالتحقیق تو ہر شے پر قادر ہے۔

O	یہ بھی فرمایا ہے، دوسری روایت میں کہ بخور کے وقت یہ دعا پڑھنا آیا ہے:

اَلْحَمْدُ لِلّٰہِ رَبِّ الْعَالَمِیْنَ اَللّٰھُمَّ مَتِّعْنِیْ بِمَارَزَقْتَنِیْ وَلَاتَسْلُبْنِیْ مَاخَوَّلْتَنِیْ وَاجْعَلْ ذٰلِکَ رَحْمَۃً لِیْ وَلَاتَجْعَلْہُ وَبَالاً عَلَیَّ اَللّٰھُمَّ طَیِّبْ ذِکْرِیْ بَیْنَ خَلْْقِکَ کَمَا طَیَّیْبَ بِشْرِیْ وَسَوَادِیْ بِفَضْلِ نِعْمَتِکَ عِنْدِیْ

ترجمہ:	یا اللہ جو کچھ تو نے مجھے عنایت فرمایا ہے ،اُس کا مجھے نفع دے اور جو دے چکا ہے اس کو نہ چھین وہ میرے لئے رحمت ہو جائے وبال نہ ہو یا اللہ تیری مخلوق میں میری یاد گار ویسی ہی خوبی کے ساتھ رہے جیسی خوبی سے تُو نے میرا چہرہ مہرا بنایا ہے اور جیسی نعمتیں تو نے مجھے اپنے فضل و کرم سے عطا فرمائی ہیں۔

(۱۱)


گُلابْ کے پھول اور گُلابْ کے عرق اور دیگر پھولوں کی فضیلت

O	حضرت رسول اللہ ﷺ سے منقول ہے کہ گلاب سے مُنہ دھویا جائے تو چہرے کی رونق زیادہ ہوتی ہے اور پریشانی دُور ہوتی ہے۔

O	دوسری حدیث میں فرمایا کہ جو شخص صبح کو گلاب مُنہ پر مَل لے تمام دن بدحالی و پرشانی سے محفوظ رہے گا، مناسب ہے کہ جس وقت گلاب مُنہ پر مَلے خُدا کی تعریف کرے اور محمد ؐ اور آلِ محمدؐ پر درُود بھیجے۔

O	حضرت امام جعفرصادق  - سے منقول ہے کہ جو شخص رمضان المبارک کی پہلی تاریخ ایک چلّو گلاب مُنہ پر ڈالے گا۔ خوف اور پریشانی سے نجات پائے گا اور جو اُسی دن ایک چلّو گلاب مُنہ پر ڈالے گا تو اس سال مرض سرسام و ذات الجنب سے محفوظ رہے گا۔

O	بسند معتبر حضرت امیرالمومنین - سے منقول ہے کہ حضرت رسول اللہ ﷺ نے مُٹھی بھر گل سُرخ مجھے عطا فرمائے اور جب میں سونگھنے کے ارادے سے ناک کے قریب لے گیا تو ارشاد فرمایا کہ بہشت کے پھولوں میں سے مَوْرَدْ کے پھولوں کے بعد یہ سب سے بہتر ہے۔

O	دوسری حدیث میں حضرت رسول اللہ ﷺ سے منقول ہے کہ جب مجھے آسمان پر لے گئے تو میرے پسنینے کے چند قطرے زمین پر ٹپکے، اُن سے گُل سُرخ پیدا ہوا پھر وہ پھول سمندر میں جا پڑا، مچھلی نے چاہا کہ وہ اسے اڑالے اور غموص ۱؎ نے چاہا کہ وہ اٹھا لے چونکہ دونوں میں جھگڑا تھا، خدائے تعالیٰ نے فیصلہ کرنے کے لئے ایک فرشتے کو بھیجا اُس فرشتے نے آدھا پھول مچھلی کو دے دیا اور آدھا غموص کو ۔ یہی سبب ہے کہ ہر پھول کی جڑ میں جو پانچ سبز پتیاں ہوتیں ہیں۔ ان میں سے دو تو مچھلی کی دُم کی شکل کی ہوتی ہیں جن میں ہر طرف پر لگے ہوتے ہیں۔ اور دو غموص کی دُم کی شکل کے جس کی دُم باریک ہوتی ہے اور اس کے کسی طرف پر نہیں ہوتے اور ایک پتی ایسی کہ اس کے ایک طرف پر ہوتا اور دوسری طرف کچھ نہیں ہوتا یعنی آدھی مچھلی کی دُم کی شکل ہوتی ہے اور آدمی غموص کی دُم کی طرح۔

O	دوسری روایت میں منقول ہے کہ جب آنحضرت ﷺ کو معراج میں لے گئے تو زمین کو حضرتؐ کے جانے کا رنج ہوا بایں سبب اُس میں کبر ۲ ؎  پیدا ہوا اور جب واپس آئے تو زمین کو خوشی ہوئی اور گلاب پیدا ہوا لہٰذا جس نے پیغمبر خدا ﷺ کی خوشبو سونگھنی ہو وہ گل سرخ سونگھ لے۔

O	ایک اور روایت میں بطریق عامہ حضرت رسول اللہ ﷺ سے وارد ہے کہ گل سفید شبِ معراج میرے پسینہ سے پیدا ہوا ہے اور گل سرخ جبرئیل کے پسینے سے اور گل زرد براق کے پسینے سے۔

O	ایک روایت میں وارد ہوا ہے کہ نرگس کا سونگھنا اور اس کا ملنا بہت ہی اچھا ہے اور جب کفّار نے حضرت ابراہیم - کو آگ میں ڈالا اور وہ آگ اُن پر سرد ہو گئی اور وہ صحیح و سالم رہے تو خدا نے ان کے لئے نرگس پیدا کی۔ اسی دن سے نرگس دُنیا میں آئی۔

O	حضرت امام موسیٰ کاظم - سے منقول ہے کہ حضرت رسول اللہ ﷺ نے فرمایا کہ گُل دونا ۱؎ بہت اچھا پھول ہے عرش کے نیچے پیدا ہوتا ہے اور اُس کا پانی آنکھ کی دوا ہے۔

O	دوسری روایت میں منقول ہے کہ گل دونا کو بہت سونگھو کہ اُس سے قوتِ شامہ بڑھتی ہے۔

O	حضرت امام جعفر صادق  - سے منقول ہے کہ پھول کی اکیس قسمیں ہیں، اُن سب میں بہتر اور برتر گل مَوْرَدْ ہے۔

(۱۲)


پُھول سونگھنے کے آدابْ

O	حدیث صحیح میں حضرت امام جعفر صادق  - سے اور حدیث معتبر میں جناب رسول اللہ ﷺ سے منقول ہے کہ جس وقت تمہیں پھول دیا جائے تو اُسے سونگھو اور آنکھوں سے لگائو کہ وہ بہشت سے آیا ہے۔

O	حدیث معتبر میں مالک جوینی سے منقول ہے کہ میں نے حضرت امام جعفر صاد ق  - کو ایک پھول دیا، انہوں نے اس کو سونگھا اور آنکھوں سے لگایا پھر فرمایا کہ جو شخص پھول کو سونگھے اور آنکھوں سے لگائے اور اللّٰھُمَّ صَلَی عَلیٰ مُحْمَّدؐ وآلِ محمدؐ پڑھے ابھی وہ پھول زمین پر نہ رکھنے پائے گا کہ اُس کے گناہ بخشے جائیں گے۔

O	حضرت امام نقی - سے منقول ہے کہ جو شخص پھول کو سونگھ کر آنکھوں سے لگائے اور محمدؐ اور آئمہ علیہم السلام پر درود بھیجے حق تعالیٰ اُس کے نامۂ اعمال میں بیابان  ۱؎ عالج کی ریت کے ذرّوں کے برابر نیکیاں لکھے گا۔ اور اتنی ہی بدیاں اُس میں سے مٹا دے گا۔


ساتواں بابْ


آدابِ نظافت

(۱)

سَر اور بَدن دھونے اور بَدن سے بَدبُو رفع کرنے کی فضیلت

O	حضرت رسول اللہ ﷺ سے منقول ہے کہ جسم کو معطر کرنے کے واسطے پانی کافی ہے یہ بھی فرمایا کہ جو شخص کپڑے پہنے لازم ہے کہ پاک وصاف ہو کر پہنے

O	حضرت امیرالمومنین - سے منقول ہے کہ سر دھونے سے میل بھی دُور ہوتا ہے اور آنکھوں کا ہر قسم کا آزار بھی اور کپڑے دھونے سے غم والم برطرف ہو جاتا ہے نماز کے لئے جو صفائی مطلوب ہے وہ حاصل ہوتی ہے۔ یہ بھی فرمایا کہ جسم انسانی کی بدبو سے لوگوں کو تکلیف ہو تی ہے لہٰذا تم اپنے جسم کو پانی سے پاک کرتے رہا کرو اور اپنے بدن کی اصلاح سے کسی وقت غافل نہ رہو۔ یاد رکھنا چاہئے کہ خدا اپنے اُس گندے بندے کو سخت ناپسند کرتا ہے جس کے ساتھ بیٹھنے سے لوگوں کو تکلیف ہوتی ہے یہ بھی فرمایا کہ پانی کو اپنی خوشبو سمجھو۔

O	حضرت امام رضا - سے منقول ہے کہ حق تعالیٰ کا بڑا غضب بنی اسرائیل پر اُس وقت تھا جب اُن کو مصر میں پہنچایا اور بڑی رضا مندی اس وقت تھی جب اُن کو مصر سے نکال لایا۔

O	حضرت رسول اللہ ﷺ نے فرمایا کہ نہ مصر کی مٹی سے سر دھوئو نہ مصر کے بنے ہوئے آبخورے میں پانی پیو کیونکہ ان دونوں سے عزّت جائے گی اور ذلّت نصیب ہو گی۔

O	حضرت امام محمد باقر  - سے منقول ہے کہ میں مصر ی مٹی سے سر دھونا پسند نہیں کرتا مبادا میری آبرو ریزی ہو اور مجھے ذلت نصیب ہو۔

O	جابر جعفی سے منقول ہے کہ میں نے حضرت امام محمد باقر  - کی خدمت میں شکایت کی کہ میرے سر میں جوئیں بہت ہو گئیں ہیں وہ کثرت سے جھڑتی ہیں اور میرے کپڑوں کو میلا اور خراب کرتی ہیں فرمایا کہ تو مَوڑد کو کوٹ کر عرق نکال لے اور اُس سرکہ میں جو شراب سے بنا ہوا ور خوب تیز ہو اس عرق کو ڈال کر اتنا ملا کہ جھاگ پیدا ہو جاویں پھر اس سے سر اور داڑھی کو خوب مل کر دھوڈال بعد اس کے تازے دودھ کی چکنائی سر اور داڑھی میں لگا لے یہ علت قطعی موقوف ہو جائے گی۔

(۲)


بیری کے پتّوں اور خطمی سے سَر دھونے کی فضیلت

O	حدیث حسن میں حضرت امام جعفر صادق  - سے منقول ہے کہ ناخن اور لبیں کتروانے اور سر کو خطمی سے دھونے سے مفلسی اور کم مائیگی دُور ہوتی ہے اور روزی بڑھتی ہے۔

O	دوسری حدیث موثق میں فرمایا کہ جمعہ کے جمعہ خطمی سے سر دھونے سے جذام سے امان ملتی ہے۔

O	ایک روایت میں یوں فرمایا کہ جو شخص جمعہ کے دن ناخن اور لبیں کتروائے اور خطمی سے سر دھوئے اُسے ایک غلام آزاد کرنے کا ثواب ملے گا۔

O	دوسری حدیث میں فرمایا کہ خطمی سے سر دھونے سے دل خوش ہوتا ہے اور سودا کم ہو جاتا ہے اور غم دُور ہو تا ہے۔

O	حدیث موثق میں حضرت امام موسیٰ کاظم - سے منقول ہے کہ بیری کے پتوں سے سر دھونے سے روزی بڑھتی ہے۔

O	حدیث معتبر میں حضرت امیرالمومنین - سے منقول ہے کہ جب حق تعالیٰ نے حضرت رسول اللہ ﷺ کو اسلام کے اظہار کا حکم دیا اور وہ حضرت ؐ مسلمانوں کی کمی اور کافروں کی زیادتی دیکھ کر غمگین ہوئے تو حق تعالیٰ نے حضرت جبرئیل - کے ہاتھ سِدرۃُ المنتہیٰ کا ایک پتّا بھیجا کہ اُس سے سَر دھو ڈالیں سر دھونا تھا کہ رنج و ملال دور ہو گیا۔

O	حدیث معتبر میں حضرت امام جعفر صادق  - سے منقول ہے کہ خطمی سے سر دھونا درد سر کے لئے امان ہے اور پریشانی رفع کر دیتا ہے اور جوئیں جاتی رہتی ہیں۔

O	دوسری حدیث میں فرمایا کہ حضرت رسول اللہ ﷺ اپنا سر مبارک بیری کی پتیوں سے دھویا کرتے تھے اور یہ فرمایا کرتے تھے کہ تم بھی اپنا سر بیری کے پتوں سے دھوئو کیونکہ کوئی مقرب فرشتہ اور کوئی اولوالعزم پیغمبر ایسا نہیں ہوا کہ جس نے خوبی اور صفائی کے ساتھ بیری کی پیتوں کا ذکر نہ کیا ہو اور ان سے سر نہ دھویا ہو خدائے تعالیٰ اس سے ستّر دن کے لئے وسوسہ شیطانی کو دور کر دیتا ہے اور جس سے ستّر دن کے لئے وسوسہ شیطان دور ہوا وہ خدائے تعالیٰ کی نافرمانی میں مبتلا نہ ہوگا اور وہ بہشت میں داخل ہو گا۔

O	حضرت امیرالمومنین - سے منقو ل ہے کہ خطمی سے سر دھونے سے خشکی میل اور جوئیں دفع ہو جاتی ہیں۔

(۳)


بغل کے بال منڈوانا

O	حدیث معتبر میں حضرت رسول اللہ ﷺ سے منقول ہے کہ بغل کے بال نہ بڑھائو کہ وہ شیطان کی کمین گاہ ہے۔

O	دوسری حدیث میں منقول ہے کہ حضرت امام جعفرصادق  - بغل میں نورہ لگایا کرتے تھے اور یہ فرمایا کرتے تھے کہ بغل کے نیچے کے بال اکھاڑنے سے کھولے سُست ہو جاتے ہیں۔

O	دوسری حدیث میں منقول ہے کہ بغل کے نیچے نورہ لگانا منڈوانے سے بہتر ہے اور منڈوانا اکھاڑنے سے بہتر ہے۔

O	دوسری حدیث میں وارد ہوا ہے کہ اکثر وہ حضرت بغل کے بال دور کرنے کے لئے حمّام میں تشریف لے جاتے تھے۔

O	حضرت امیرالمومنین - سے منقول ہے کہ بغل کے بال دور کرنے سے بغل کی گندگی جاتی رہتی ہے۔ صفائی ہو جاتی ہے اور رسول اللہ ﷺ کے حکم کی تعمیل ہو جاتی ہے۔

(۴)


زیادہ سے زیادہ وہ عرصہ جس میں نورہ لگانے میں تاخیر ہو سکتی ہَے

O	حدیث معتبر میں حضرت رسول اللہ ﷺ سے منقول ہے کہ جو شخص خدا اور قیامت کے دن پر ایمان لایا ہو اُسے لازم ہے کہ چالیس دن سے زیادہ ناپاکی کے بال نہ بڑھنے دے۔

O	حضرت امام جعفر صادق  - سے منقول ہے کہ جناب رسولِ خدا ﷺ ہر جمعہ کو نورہ لگایا کرتے تھے۔

O	حدیث صحیح میں حضرت امام جعفر صادق  - سے منقول ہے کہ نورہ لگانے کے بارے میں سنّت ہے کہ پندرہ دن میں ایک مرتبہ لگائے۔

O	ایک روایت میں یہ ہے کہ تین ہفتے میں ایک دفعہ لگائے۔

O	دوسری روایت میں ہے کہ ہر بیس دن میں لگائے اور اگر میّسر نہ ہو تو قرض لے کر لگائے۔ اور جس شخص کو چالیس دن نورہ لگائے ہوئے گزر جائیں وہ مومن ہے نہ مسلمان اور خدائے تعالیٰٰ کے نزدیک اُس کی کوئی وقعت نہیں۔

O	حضرت رسول اللہ  ﷺ سے منقول ہے کہ جو شخص خدا اور قیامت کے دن پر ایمان لایا ہو وہ چالیس دن سے زیادہ ناپاکی کے بال نہ بڑھنے دے اور اگر اُسے کچھ میّسر نہ وہو تو قرض لے کر صاف کرے۔

O	حضرت امیرالمومنین - نے فرمایا کہ مجھے ہر مومن کے لئے یہ بات پسند ہے کہ وہ پندرہویں دن نورہ لگایا کرے۔

O	حضرت امام جعفر صادق  - سے منقول ہے کہ ناپاکی کے بال ایک ہفتے سے زیادہ نہ بڑھنے دینے چاہئیں اور جسے نورہ لگائے ہوئے ایک مہینے سے زیادہ ہو جائے اُس کی نماز قبول نہیں ۔

(۵)


غسلِ جمعہ اور تمام غسلوں کے آدابْ

O	یاد رکھنا چاہئے کہ جیسا علماء میں مشہور ہے واجب غسل چھ ہیں۔ غسلِ جنابت، غسلِ حیض، غسلِ استحاضہ، غسل نفاس، غسل مس میت، غسلِ میت۔ مستحب ہے کہ غسل جنابت کے وقت یہ دعا پڑھے:

اَللّٰھُمَّ طَھِّرْقَلْبِیْ وَزُکِّ عَمَلِیْ وَتَقَبَّلْ سَعْیِیْ وَاجْعَلْ مَاعِنْدَکَ خَیْرًا لِّیْ اَللّٰھُمَّ اجْعَلْنِیْ مِنَ التَّوَّبِیْنَ وَاجْعَلْنِیْ مِنَ الْمُتَطَھِّرِیْنَ

ترجمہ:	یا اللہ میرا دل پاک کر میرے اعمال بے ریا ہوں میری کوشش نیک قبول ہو جو جو چیزیں میرے مقسوم میں ہوں اُن کو میرے حق میں بہتر کر دے یا اللہ میرا شمار اُن لوگوں میں ہو جس کی توبہ قبول ہوئی اور جو پاک و پاکیزہ ہوں۔

اور اگر یہ دعا بھی پڑھے تو بہتر ہے:

اَللّٰھُمَّ طَھِّرْ قَلَبِیْ وَاَشْرِحْ لِیْ صَدْرِیْ وَاَجْرِعَلٰی لِسَانِیْ مِدْحَتَکَ وَالشَّنَآئَ عَلَیْکَ اَللّٰھُمَّ اجْعَلْہُ لِیْ طَھُوْرًا وَّشِفَآئً وَّنُوْرًا اِنَّکَ عَلٰی کُلِّ شَیٍْٔ قَدِیْرٌ

ترجمہ:	یا اللہ میرے دل کو پاک و پاکیزہ کر اور میرا سینہ کھول دے اور میر ی زبان پر تیری مدح و ثنا جاری رہے یا اللہ یہ غسل میرے لئے موجب پاکیزگی و صحت جسمانی و روشنی عقل ہو اس میں کچھ شک نہیں کہ تو ہر چیز پر قادر ہے۔

اسی دعا کو بعد غسل کے پڑھنے کے لئے کہا ہے۔

O	تفسیر حضرت امام حسن عسکری - میں مذکور ہے کہ جو شخص وضو یا غسل جنابت کے بعد یہ دعا پڑھے گا تو اُس کے گناہ اس طرح دُور ہو جائیں گے جس طرح درختوں کے پتّے جھڑتے ہیں اور اُس وضو یا غسل کے ہر ہر قطرے کے بدلے خدائے تعالیٰ ایک ایک فرشتہ پیدا کرے گا جو خدا کی تسبیح وتقدیس و تکبیر میں پیغمبروں پر درود بھیجنے میں پیہم مشغول رہے گا۔ اور ان سب چیزوں کا ثواب اُس کے نامۂ اعمال میں لکھا جائے گا اور اُس کے سب گناہ بخش دئیے جائیں گے۔ وہ دعا یہ ہے:

سُبْحَانَکَ اَللّٰھُمَّ وَبِحَمْدِکَ اَشْھَدُ اَنْ لََّآ اِلٰہِ اِلَّا اَنْتَ وَاَسْتَغْفِرُکَ وَاَتُوْبُ اِلَیْکَ وَاَشْھَدُ اَنَّ مُحَمَّدً عَبْدُکَ وَرَسُوْلُکَ وَاَشْھَدُ اَنَّ عَلِیًّا وَّلِیُّکَ وَخَلِیْفَتُکَ بَعْدَنَبِیِّکَ عَلٰی خَلْقِکَ وَاَنَّ اَوْلِیّآئَ ہٗ خُلَفَآؤُ کَ وَاَوْصِیَائَ ہٗ اَوْصِیَاؤُ کَ

ترجمہ:	یا اللہ تو پاک ہے تیری حمد کے ساتھ میں شروع کرتا ہوں میں اس بات کی بھی گواہی دیتا ہوں سوائے تیرے کوئی معبود نہیں ہے میں تجھ سے بخشش کا طالب ہوں اور معافی کا خواستگار ہوں اس بات کی بھی گواہی دیتا ہوں کہ محمدؐ تیرے خاص بندے اور تیرے خاص رسول ہیں اور اس بات کی بھی گواہی دیتا ہوں کہ علی ؑ تیرے ولی اور تیرے نبی کے بعد مخلوق پر تیرے خلیفہ ہیں اور اُن کے جتنے ولی اور وصی ہوئے وہ سب تیرے خلیفہ اور وصی ہیں۔

O	سنتی غسل تعداد میں باسٹھ ۶۲ ہیں ازاں جملہ غسل جمعہ اوّل ہے جس کو بعض علماء واجب جانتے ہیں اور احتیاط اس میں ہے کہ حتی الامکان ترک نہ کریں۔

O	معتبر حدیثوں میں وارد ہوا ہے کہ جمعہ کا غسل مردوں پر بھی واجب ہے اور عورتوں پر خواہ سفر میں ہوں یا حضر میں مگر سفر میں جب پانی کم ہو تو عورتوں کو ترک کی اجازت ہے۔

O	حضرت امام جعفر صادق  - سے منقول ہے کہ غسل جمعہ ایک جمعہ سے دوسرے جمعہ تک گناہوں کا کفّارہ اور ظاہر و باطن کا پاک کرنے والا ہے۔

O	دوسری حدیث میںاُنھیں حضرت سے منقول ہے کہ جو شخص جمعہ کے دن غسل کرے اور ساتھ یہ بھی پڑھے:

اَشْھَدُ اَنْ لَّا اِلٰہَ اِلَّا اللّٰہُ وَحْدَہٗ لَاشِریْکَ لہٗ وَاَشْھَدُ اَنَّ مُحَمَّدًا عَبْدُ ہٗ وَرَسُوْلُہٗ اَللّٰھُمَّ صَلِّ عَلٰی مُحَمَّدٍ وَّاٰلِ مُحَمَّدٍ وَّاجْعَلْنِیْ مِنَ التَّوَّا بِیْنَ وَاجْعَلْنِیْ مِنَ الْمُتَطٓھِّرِیْنَ

ترجمہ:	 گواہی دیتا ہوں میں اس بات کی کہ سوائے خدا کے کوئی معبود نہیں وہ ایسا یکتا ہے جس کا کوئی شریک نہیں میں اس بات کی بھی گواہی دیتا ہوں کہ محمدؐ اس کے خاص بندے اور اُس کے رسول ہیں یا اللہ تو محمدؐ اور آلِ محمدؐ پر درود بھیج اور مجھے اُن لوگوں میں جن کی توبہ قبول ہو گئی ہے اور پاک و پاکیزہ ہیں محسوب کر۔

تو یہ غسل اور یہ دعا اُسے اُس جمعہ سے آئند ہ جمعہ تک پاک و پاکیزہ رکھے گی اور بہتر ہے کہ یہ دعا بھی پڑھے:

اَللّٰھُمَّ طَھِّرْنِیْ وَطَھِّرْ قَلْبِیْ وَاَنْقِ غُسِْلْی وَاَجْرِ عَلٰی لِسَانِیْ مُحَبَّۃً مِّنْکَ

ترجمہ:	یا اللہ مجھے اور میرے دل کو پاک کر اور میرے غسل کو برگزیدہ اور میری زبان پر اپنی محبت کے کلمات جاری کر

پھر یہ پڑھے:

اَللّٰھُمَّ طَھِّرْقَلْبِیْ مِن کُلِّ اٰنَۃٍ تُمْحِقُ بِھَادِیْنِیْ وَتُبْطِلُ بِھَاعَمَلِیْ

ترجمہ:	یا اللہ مجھے اور میرے دل کوہر ایسی آفت سے محفوظ رکھ جس سے میرا دین ضائع ہو جائے اور میرا ہر عمل باطل

O	فقہ الرضا - میں مذکور ہے کہ جب جمعہ کے غسل سے فارغ ہو تو کہے :

اَللّٰھُمَّ طَّھِّرْلِیْ وَطَھِّرقَلْبِیْ وَاَنْقِ غُسْلِیْ وَاَجْرِ عَلٰی لِسَانِیْ ذِکْرِکَ وَذِکْرَ نَبِیِّکَ مُحَمَّدٍ صَلَّی اللّٰہُ عَلَیْہِ وَاٰلِہٖ وَاجْعَلْنِیْ مِنَ التَّوَّبِیْنَ وَالْمُتَطَھِّرِیْنَ

ترجمہ:	یا اللہ مجھے اور میرے دل کو پاک و پاکیزہ کر اورمیرے غسل کو برگزیدہ اور میری زبان پر اپنے نبی محمد مصطفیٰ ﷺ کا ذکر جاری کر اور مجھے اُن لوگوں میں محسوب کر جن کی توبہ قبول ہوئی ہے اور جو پاک و پاکیزہ ہیں۔

وقت اس غسل کا جمعہ کو صبح صادق سے لے کر ابتدائے زوال تک ہے اور مشہور یہ ہے کہ جتنا نماز جمعہ کے قریب ہو اُتنا ہی بہتر ہے مگر جب اس بات کا خوف ہو کہ جمعہ کے دن پانی میّسر نہ آئے گا تو جمعرات کے دن بھی کر سکتا ہے اس میں قضا کی نیت درکار نہیں ہے لیکن ہفتہ کے دن صبح سے شام تک قضا کی نیت سے غسل کر سکتا ہے۔

O	فقہ الرضا - میں مذکور ہے کہ ہفتے کے اور دنوں میں ہفتہ کے دن کی مانند قضا کر سکتا ہے لیکن علماء میں کوئی اس کا قائل نہیں ہے۔

O	ماہ رمضان کی طاق راتوں میں غسل سنت ہے بالخصوص پہلی اور پندرہویں اور سترھویں شب وہ شب ہے کہ مومنین اور کافرین بدر میں جمعہ ہوئے ہیں اور سترھواں روزہ وہ روزہے جس میںاسلام کی بڑی سے بڑی فتح ہوئی ہے۔

O	اُنیسویں ۔ یہ وہ شب ہے جس میں سال بھر کے واقعات مندرج ہوتے ہیں، بنابر بعض احادیث کے۔

O	اکیسویں۔ یہ وہ شب ہے جس میں انبیاء کے وصیوں نے شہادت پائی اور حضرت عیسیٰ - آسمان پر تشریف لے گئے اور حضرت موسیٰ  - بھی دنیا سے رخصت ہوئے ہیں اور قوی احتمال یہ شب شبِ قدر ہے۔

O	تئیسویں۔ اس شب کے شب قدر ہونے کا بہت ہی زیادہ احتمال ہے اور اکثر علماء کا قول ہے کہ اس رات میں دو غسل کرے ایک غروبِ آفتاب کے قریب دوسرا پچھلی رات میں اور بعض روایتوں میں وارد ہوا ہے کہ رمضان المبارک کے پچھلے دہئے کی ہر رات کو غسل کرے۔

O	شب عیدا الفطر اور روزِ عید الفطر اور روزِ عیدالضحٰے کے غسل سنت ہیں اور ظاہراً روزِ عیدا الفطر اور عید الضحٰے کا غسل صبح سے شام تک کسی وقت کر سکتے ہیں لیکن نمازِ عید سے اوّل افضل ہے۔

O	آٹھویں ذی الحجہ اور عرفہ کے دن قریب زوال اور رجب کی پندرہوں شب غسل سنت ہے ۔

O	حضرت رسول خدا ﷺ سے منقول ہے کہ جو شخص ماہِ رجب کی پہلی اور پندرہویں اور آخری تاریخ غسل کرے وہ گناہوں سے ایسا پاک و صاف ہو جائے گا۔ جیسے اُسی دن ماں کے پیٹ سے پیدا ہوا ہو۔ اور عید مبعث کا غسل سنت ہے۔ یہ بموجب اقوال اکثر علماء ستائیسویں رجب ہے گو کوئی حدیث میری نظر سے نہیں گزری۔

O	پندرہویں شعبان۔ عید ولادت حضرت صاحب العصر والزمان علیہ صلوٰۃ اللہ المنان۔ عید غدیر اٹھارہویں ذی الحجہ۔ عید مباہلہ چوبیسویں ذی الحجہ اور بقول بعض عید و حوالارض۔ پچیسویں ذیقعد کا غسل سُنت ہے گو وحوالارض کے متعلق کوئی حدیث میری نظر سے نہیں گزری ۔ بعض کے قول کے مطابق عیدِ نوروز کا غسل سنت ہے۔ اور معلی بن خنیس کی حدیث اس پر دلالت کرتی ہے۔ اور بنا بر مشہور نو روز وہ دن ہے جس دن آفتاب برج حمل میں منتقل ہوتا ہے ۱؎ اسی طرح حج یا عمرے کا احرام باندھنے کے لئے غسل سنت ہے جسے بعض واجب جانتے ہیں اور احتیاط اس میں ہے کہ ترک نہ کرے۔

O	حضرت رسول اللہ ﷺ آئمہ معصومین علیہم السلام کی زیارت کا غسل سنت ہے خواہ وہ زیارت قریب سے کی جائے یا بعید سے۔

O	مطلق استخارے کے لئے غسل سنت ہے اور بالخصوص استخارے کی خاص نمازوں کے لئے اُن نمازوں کے لئے جو طلب حاجت کے واسطے مخصوص ہیں اُن میں زیادہ تاکید ہے۔

O	گناہوں سے توبہ کرنے کے لئے غسل سنت ہے اور سورج گہن کی نماز قضا پڑھنے کے لئے غسل سنت ہے مگر صرف اس صورت میں کہ یہ نماز جان بوجھ کے ترک کی ہوا اور سارے سورج کو گہن لگا ہو۔ اور بعض علماء کا قول یہ ہے کہ یہ غسل واجب ہے احتیاط اس میں ہے کہ ترک نہ کیا جائے اور بعض کا یہ قول ہے کہ اگر نماز جان بوجھ کر چھوڑ دی ہو تو گو سارے سارے سورج کو گہن نہ لگا ہوتا ہم بوجہ قضا کرنے کے لئے غسل لازم ہو گا۔ اور اگر سارے سورج کو گہن لگا ہو تو نماز ادا کے لئے بھی غسل کرے اور یہ قول قوی ہے۔ حرم محترم اور شہر مکّہ معظمہ اور خانہ کعبہ میں داخل ہونے کے لئے طواف کے لئے ۔ طواف کے لئے۔ حرم مدینہ طیّبہ شہر مدینہ منورہ اور مسجد رسول اللہ ﷺ میں داخل ہونے کے لئے اور قربانی کرنے کے لئے علیٰحدہ علیٰحدہ غسل کرنا سنت ہے۔

O	غسلِ ولادت جیسا کہ اوپر بیان ہوا ہے کہ سنت ہے۔ غسل روز ولادت حضرت رسول اللہ ﷺ سترہویں ربیع الاوّل بعض کے اقوال کے مطابق سنّت ہے اور جہاں تک میری نظر سے گزرا وہ غسل اُس دن کی زیارت کے لئے ہے۔

O	نماز استسقاء کے لئے غسل سنت ہے اور چھپکلی مارنے کے بعد اور اسی طرح جو شخص کسی ایسے شخص کو ارادتاًدیکھنے گیا ہو جسے پھانسی دی گئی ہو اُس کے لئے اس حالت کے دیکھنے کے بعد غسل سنت ہے اور بعض کے نزدیک واجب ہے اور اکثر علماء کا یہ قول ہے کہ اگر پھانسی کے تین دن کے بعد بھی اگر کوئی اُس کے دیکھنے کو جائے تو اس کے لئے غسل کرنا سُنت ہو گا خواہ وہ حق پر مارا گیا ہو یا ناحق پر اور خواہ وہ شرعی طریقے سے مارا گیا ہو یا غیر شرعی طور پر اور بعض عُلماء کا قول ہے کہ اگر کسی ضرورت کے سبب سے جیسے تقیہ یا زخم وغیرہ کے باعث پٹی کا بندے ہونا وغیرہ کوئی غسل واجب ناقص کیا گیا ہو تو بعد رفع عذر کے اُس کا اعادہ سنت ہے۔ اسی طرح اگر دو آدمیوں کا ایک کپڑا مشترک ہو اور اُس میں منی کا اثر پایا جائے اور یہ معلوم نہ ہو کہ وہ کس کی ہے تو دونوں کے لئے غسل کرنا سنت ہے۔

O	حضرت امام جعفر صادق  - سے منقول ہے کہ جب عید الفطر کا غسل کرنا چاہو تو چھت کے نیچے کرو اور پہلے یہ دعا پڑھو:

اَللّٰھُمَّ اِیْمَاناً بِکَ وَتَصْدِیْقًا بِکِتَابِکَ وَاِتِّبَاعَ سُنَّۃِ نَبِیّکَ مُحَمَّدٍ صَلَّی اللّٰہُ عَلَیْہِ وَآلِہٖ

ترجمہ:	یا اللہ میں اس حالت میں غسل کرتا ہوں کہ تیری ذات پر ایمان ہے اور تیری کتاب کی تصدیق اور تیرے نبی محمد ﷺ کی پیروی۔

اور جب غسل سے فارغ ہو تو کہو:

اَللّٰھُمَّ اجْعَلْہُ کَفَّارَۃً لِذُنُوْبِیْ وَطُھْراً لِدَنَسِیْ اَللّٰھُمَّ اذْھَبْ مِنِّیْ الرِّجْسَ

ترجمہ:	یا اللہ اس غسل کو میرے گناہوں کا کفارہ قرار دے اور ناپاکی کے لئے پاکیزگی یا اللہ مجھ سے ہر قسم کی بُرائی اور نجاست کو دُور کر دے۔


آٹھواں بابْ


سونے جاگنے اور بیتُ الخلاء (لیٹرین) جانے کے آدابْ

(۱)

سونے کے اوقات

O	یاد رکھنا چاہئے کہ طلوع صبح صادق سے طلوع آفتاب تک اور مغرب و عشاء کی نماز کے درمیان اور عصر کی نماز کے بعدسونا مکروہ ہے اور ظہر کی نما ز سے پہلے گرمی کے موسم میں اور ظہر و عصر کے درمیان قیلولہ سُنّت ہے۔

O	حضرت علی ابن الحسین - سے منقول ہے کہ اُن حضرت نے ابوحمزہ ثمالی سے فرمایا کہ طلوع آفتاب سے پہلے مت سو۔ میں اس وقت کا سونا تیرے لئے کبھی پسند نہیں کرتا کیونکہ حق تعالیٰ اُس وقت بندوں کی روزی تقسیم فرماتا ہے اور جو اس وقت سوتا رہتا ہے وہ روزی سے محروم رہتا ہے۔

O	حضرت رسول اللہ ﷺ سے منقول ہے کہ زمین تین چیزوں کے سبب خدا کی درگاہ میں نالہ و فریاد کرتی ہے۔ اول تو ناجائز خون سے جو اس پر گرایا جائے۔ دوسرے اُس غسل کے پانی سے جو بدکاری کے بعد کیا جائے۔ تیسرے اُس شخص کے سونے سے جو طلوع آفتاب کے پہلے سوئے۔

O	حضرت امام جعفر صادق  - سے منقول ہے کہ صبح کا سونا منحوس ہے روزی کم ہوتی ہے رنگ زرد پڑ جاتا ہے چہرہ بد صورت اور متغیر ہو جاتا ہے اور یہ سونا اس سبب سے منحوس ہے کہ خدائے تعالیٰ طلوعِ صبح صادق اور طلوع آفتاب کے درمیان روزی تقسیم فرماتا ہے خبردار اس وقت میں کبھی مت سونا یہ بھی فرمایا کہ بنی اسرائیل کے واسطے بھُنے ہوئے مرغ اور تربخبین اسی وقت نازل ہوا کرتی تھی اور جو اس وقت سوتا تھا اُس کو حصّہ نہ آتا تھا۔

O	حضرت رسول اللہ ﷺ نے فرمایا کہ جو شخص طلوع صبح صادق سے طلو ع آفتاب تک اپنی جا نماز پر بیٹھا رہے خدائے تعالیٰ اُس کو آتشِ جہنم سے بچائے گا۔

O	دوسری حدیث میں اسی جانماز پر بیٹھے رہنے کا ثواب یہ بیان فرمایا کہ خانۂ کعبہ کے حج کے برابر ہے۔ اور یہ بھی فرمایا کہ اُس کے گناہ بخشے جائیں گے۔

O	کئی حدیثوں میں یہ تجویز بھی وارد ہوئی ہے کہ اگر نماز صبح پڑھ کر کچھ تعقیبات پڑھ لے اور پھر طلوع کے پہلے سو جائے تو کچھ مضائقہ نہیں چنانچہ حدیث صحیح میں منقول ہے کہ حضرت امام رضا - نے ایک شخص سے فرمایا کہ کل طلوع آفتا ب کے بعد آنا کہ میں نمازِ صبح پڑھ کے سو جایا کرتا ہوں۔

O	حضرت امام جعفر صادق  - سے منقول ہے کہ ایک شخص سے فرمایا کہ جب تو نماز صبح پڑھ کر ذکرِ خدا سے فارغ ہو جائے تو پھر طلوع آفتاب سے پہلے بھی سو رہے تو کچھ مضائقہ نہیں۔

O	حضرت امام محمد باقر  - سے منقول ہے کہ دن کے اوّل حصّے میں سونا بیوقوفی ہے اور وسط میں سونا یعنی دوپہر کا قیلولہ نعمت ہے اور عصر کے بعد سونا حماقت ہے اور مغرب و عشا کے مابین سونا روزی سے محروم کرتا ہے۔

O	حضرت امیرالمومنین - سے منقول ہے کہ طلوع آفتاب سے پہلے اور نمازِ عشاء سے پہلے سونے سے افلاس بڑھتا ہے۔

O	دوسری حدیث میں منقول ہے کہ ایک شخص نے حضرت رسول اللہ ﷺ کی خدمت میں حاضر ہو کر عرض کیا کہ پہلے میرا حافظہ بہت اچھا تھا مگر اب نسیان زیادہ ہو گیا ہے فرمایا آیا تو قیلولہ کیا کرتا تھا جسے اب چھوڑ دیا؟ عرض کی ہاں اے رسول اللہ۔ فرمایا کہ پھر قیلولہ شروع کر دے اُس نے حسبِ ہدایت عمل کیا تو اُس کا حافظہ ٹھیک ہو گیا۔

O	دوسری روایت میں وارد ہوا ہے کہ تم قیلولہ کرو کیونکہ شیطان قیلولہ نہیں کرتا ہے اور قیلولہ رات کے جاگنے اور عبادت کرنے میں بڑی مدد دیتا ہے۔

(۲)


سونے سے پہلے وضو کرنا

O	حضرت امام جعفر صادق  - سے منقول ہے کہ جو شخص وضو کر کے لیٹے اس کا بچھو نا مسجد کا حکم رکھتا ہے اور اگر بستر پر لیٹنے کے بعد یاد آئے کہ وضو نہیں ہے تو اپنے لحاف ہی پر تیمم کر لے کیونکہ اگر وضو یا تیمم کے ساتھ ذکر خدا کرتے کرتے سو جائے تو اُس کا سونا نماز پڑھنے کے برابر سمجھا جائے گا۔

O	حضرت امیرالمومنین - سے منقول ہے کہ جسلمان کے لئے حالت جنابت میں سونا مناسب نہیں ہے اور نہ بے وضو سونا اگر غسل اور وضو کے لئے پانی میّسر نہ ہو تو پاک مٹی پر تیمم کر لے کیونکہ سوتے میں مومن کی روح کو آسمان پر لے جاتے ہیں حق تعالیٰ کی طرف سے اُسے درجہ مقبولیت حاصل ہوتا ہے اور اُس پر رحمت و برکت نازل ہوتی ہے۔ اب اگر اُس کی اجل آگئی تو وہیں اُسے جوراِ رحمت میں جگہ مل جاتی ہے ورنہ اپنے امین فرشتوں کی معرفت اُس اُس مومن کے جسم کی طرف پھر واپس بھیج دیتا ہے۔

O	دوسری حدیث معتبر میں منقول ہے کہ ایک دن حضرت رسول اللہ ﷺ نے اپنے اصحاب سے فرمایا کہ تم میں سے کون ہے جو سال بھر پیہم روزے رکھتا ہو حضرت سلمان فارسی ؓ نے عرض کی کہ یا حضرت ؐ میں ہوں۔ پھر آنحضرتؐ نے فرمایا کہ تم میں سے ایسا کونسا ہے جو رات بھر جاگتا اور عبادت کرتا ہے؟ پھر سلمان فارسیؓ نے عرض کی کہ یا رسول اللہ میں ہوں۔ اس کے بعد آنحضرتؐ نے تمام صحابیوں سے مخاطب ہو کر تیسرا سوال کیا کہ تم میں سے ایسا کون ہے جو روزمرّہ ایک قرآن ختم کرتا ہو سب خاموش رہے مگر سلمان فارسیؓ نے عرض کیا کہ یا رسول ؐاللہ میں ختم کرتا ہوں۔ یہ سُن کر ایک بزرگ کو غصّہ آ گیا اور اپنے دوستوں سے کہا کہ ’’یہ فارسی ہم قریشوں پر فخر کرنا چاہتا ہے اور جھوٹ بولتا ہے۔ اکثر میں نے دیکھا ہے کہ روزے سے نہیں ہوتا اور بہت راتیں ایسی گزرگئی ہیں کہ بالکل سوتا رہتا ہے اور بہت سے دن ایسے گزر گئے کہ قرآن شریف پڑھتے نہیں دکھائی دیتا۔‘‘آنحضرت ﷺ نے یہ سُنا تو ارشاد فرمایا کہ سلمان فارسیؓ کی مثال لقمان کی سی ہے جسے شک ہو خود اُس سے سوال کر لے وہ جواب دے دے گا۔ اُس شخص نے فوراً سوال کیا سلمان فارسیؓ نے جواب دیا کہ میں ہر مہینے میں تین دن روزے رکھتا ہوں اور حق تعالیٰ ارشاد فرماتا ہے کہ ہر نیکی کا دس گنا ثواب ملتا ہے لہٰذا میرے تین روزے تیس روزوں کے برابر ہیں اس لئے میرامہینے کے مہینے روزے رکھنا سال بھر کے روزوں کے برابر ہوتا ہے بلکہ میں تو اس سے بہت زیادہ رکھتا ہوں کیونکہ شعبان کے سارے مہینے کے روزے رکھ کر ماہ مبارک رمضان کے روزوں سے وصل کر دیتا ہوں۔ رہا رات بھر جاگنا اور عبادت کرنا سو رات کو سوتے وقت وضو کر لیتا ہوں اور حضرت رسول خدا ﷺ سے سُن چکا ہوں کہ آنحضرت ؐجناب امیرالمومنین - سے فرماتے تھے کہ یا علی ؑ تیری مثال میری اُمّت میں وہی ہے جو سورۂ قل ہو اللہ اَحَدْ کی قرآن مجید میں۔ یعنی جو شخص قُل ہُوا للہ اَحَدْ کو ایک بار پڑھتا ہے اُسے ایک تہائی قرآن مجید پڑھنے کا۔ اور جو تین مرتبہ پڑھتا ہے اُسے پورے قرآن مجید پڑھنے کا ثواب ملتا ہے اسی طرح یا علی ؑ جو تیرا زبانی دوست ہے اُس کا تہائی ایمان کامل ہے اور جو تیرا زبانی دوست بھی ہے اور دلی دوست بھی ہے اُس کا دو تہائی ایمان کامل ہے جو تیرا زبان سے بھی دوست ہے اور دل سے بھی اور ہاتھ سے بھی تیری نصرت کرتا ہے اُس کا ایمان پورا اور کامل ہے۔ یا علی ؑ جس نے مجھے سچائی کے ساتھ ہدایت کے لئے بھیجا ہے میں اُسی کے حق کی قسم کھا کر کہتا ہوں کہ اگر اہل زمین تیرے اسی طرح دوست ہوتے جیسے اہلِ آسمان تو خدا کسی کو عذاب میں مبتلا نہ کرتا۔ سلمان فارسیؓ کے یہ جوابات سُن کر وہ شخص ایسا خاموش ہوا کہ پھر کچھ جواب نہ بن آیا۔

(۳)


سونے کا مقام اور سونے سے پہلے کے آدابْ

O	علماء میں یہ بات مشہور ہے کہ مسجدوں میں سونا مکروہ ہے مگر ظاہراحادیث سے یہ حکم صرف مسجد الحرام و مسجد نبوی ؐ سے متعلق معلوم ہوتا ہے گو بعض احادیث کے مطابق وہاں بھی سونے کا کچھ مضائقہ نہیں۔

O	بہت سی معتبر احادیث میں وارد ہوا ہے کہ حضرت رسول اللہ ﷺ نے تین قسم کے آدمیوں پر لعنت کی ہے۔ اوّل وہ جو تنہا کھانا کھائے۔ دوسرے وہ جو تنہا سفر کرے ۔ تیسرے وہ جو مکان میں اکیلا سوئے۔ یہ بھی فرمایا جو شخص اکیلا سوئے خوف ہے کہ وہ دیوانہ ہو جائے۔

O	حضرت امام جعفر صادق  - سے منقول ہے کہ جس شخص کو مکان یا صحرا میں اکیلا سونا پڑھے اُس کو چاہئے کہ یہ دعا پڑھے:

اَللّٰھُمَّ اٰنِسُ وَحْشَتِیْ وَاَغِنِیْ عَلٰے وَحْدَتِیْ

ترجمہ:	یا اللہ وحشت میں میرا مونس ہو اور تنہائی میں میری مدد کر۔

O	دوسری حدیث میں منقول ہے کہ حضرت رسول اللہ ﷺ نے ایسے مکان کی چھت پر سونے سے ممانعت فرمائی ہے جس کی دیواریں نہ ہوں اور یہ بھی فرمایا کہ جو شخص ایسی چھت پر سوئے جس کی چاردیواری نہ ہو وہ امانِ خدا سے خارج ہے۔

O	معتبر حدیثوں میں حضرت امام جعفر صادق  - سے منقول ہے کہ مکان کی چھت پر تنہا سونا یا ایسے کوٹھے پر سونا جس کی دیواریں نہ ہوں مکروہ ہے۔ اور یہ بھی فرمایا کہ مرد و عورت اس حکم میں مساوی ہیں۔ لوگوں نے دریافت کیا یا ابن رسول ؐ اللہ اگر کوٹھے پر تین طرف دیواریں ہوں تو کافی ہیں؟ آپ نے فرمایا کہ نہیں چاروں طرف ہونی چاہئیں۔ بعضی روایتوں میں بلندی دیوار کی حدود گز تک وارد ہے اور بعض احادیث میں کم از کم سوا گز۔

O	حضرت امیرالمومنین  - نے بھی کوٹھے اور راستے پر سونے کی ممانعت فرمائی ہے۔

O	حضرت رسول خدا ﷺ نے ارشاد فرمایا ہے کہ سوتے وقت ہاتھ کھانے میں بھرے ہوئے اور چکنے نہ ہوں ورنہ شیطان غالب ہو جائے اور یہ شخص دیوانہ ہو جائے تو خود ہی قابل ملامت ہے۔ یہ بھی فرمایا کہ سوتے وقت اپنے بچّوں کے ہاتھ مُنہ دُھلا دیا کرو ۔ ورنہ شیطان اُن کے ہاتھ مُنہ سونگھے گا اور وہ ڈریں گے۔

O	کئی معتبر حدیثوں میں حضرت رسول اللہ ﷺ سے منقول ہے کہ سوتے وقت بچھونا جھاڑ ڈالو کہ اگر اُس میں کوئی موذی جانور گھُس بیٹھا ہے تو وہ نکل جاوے گا اور تم ضرر سے محفوظ رہو گے۔

O	حضرت امیرالمومنین صلوٰۃ اللہ علیہ سے روایت ہے کہ وارد ہوا ہے کہ سونے سے پہلے باتھ روم میں ضرور ہو آئو اس کے بعد سوئو۔

(۴)


سونے کے کچھ آدابْ

O	سنّت ہے کہ دہنی کروٹ روبقبلہ سوئے اور داہنا ہاتھ رخسار کے نیچے رکھ لے اور بائیںکروٹ سونا مکروہ ہے۔

O	حضرت امیرالمومنین - سے منقول ہے کہ سونا چار قسم کا ہے۔ پیغمبر چت سوتے ہیں اُن کی آنکھیں بند نہیں ہوتیں بلکہ وحی پروردگار کے منتظر رہتے ہیں۔ مومنین روبقبلہ داہنی کروٹ سوتے ہیں اور دنیوی بادشاہ اور شہزادے بائیں کروٹ سوتے ہیں کہ جو کچھ وہ کھا چکے ہیں وہ رچے پچے۔ اور شیطان واخوانااور دیوانے پٹ یعنی اوندھے سوتے ہیں۔

O	دوسری حدیث میں فرمایا کہ کوئی شخص اوندھا نہ سوئے اور جو کوئی کسی کو اوندھا سوتے دیکھے تو اُس کو جگا دے اور اس کو اس طرح ہر گز نہ سونے دے اور یہ بھی فرمایا کہ جب کوئی شخص سونے کا ارادہ کرے تو داہنا ہاتھ داہنے رخسار کے نیچے رکھ لے کیونکہ وہ نہیں جانتا کہ وہ زندہ اُٹھے گا یا نہیں اس کے علاوہ اور بہت سی حدیثیں دہنی کروٹ کے سونے کی فضیلت اور بائیں کروٹ کے سونے کی ممانعت میں آئی ہیں۔

(۵)


وہ آیتیں اور دعائیں جو سونے سے پہلے پڑھنی چاہئیں

O	حدیث صحیح میں امام محمد باقر  - سے منقول ہے کہ جب کوئی شخص داہنا ہاتھ سر کے نیچے رکھ کر لیٹ رہے تو اُس کو یہ دعا پڑھنی چاہئے:

بِسْمِ اللّٰہِ اَللّٰھُمَّ اِنِّیْ اَسْلَمْتُ نَفْسِیْ اِلَیْکَ وَوَجَّھْتُ رَجْعِیَ اِلَیْکَ وَفَوَّ ضْتُ اَمْرِی اِلَیْکَ وَاَلْحَجأْتُ ظَھْرِیْ اِلَیْکَ وَتَوَکَّلْتُ عَلَیْکَ وَھْبَۃً مِنْکَ وَرَغَبَۃً اِلَیْکَ لَامَنْجَاوَلَامَلْجَائَ مِنْکَ اِلَّا اِلَیْکَ اٰمَنْتُ بِکِتَابِکَ الَّذِیْ اَنْزَلْتَ وَبِرَسُوْلِکَ اَرْسَلْتَ۵

ترجمہ:	میں اللہ کے نام سے شرو ع کرتا ہوں یا اللہ میں اپنی جان تیرے حوالے کرتا ہوں اور اپنا رُخ تیری طرف پھیرتا ہوں اور اپنا کام تجھے سونپتا ہوں اور تجھے اپنا پشت پناہ قرار دیتا ہوں۔ تجھی سے ڈرتا ہوں اور تیری ہی خواہش ہے سوائے تیرے میری نجات کا ٹھکانا اور پناہ کا سہارا کوئی نہیں۔ میں تیری کتاب پر جو تُو نے نازل فرمائی ہے اور تیرے رسول ؐ پر جن کو تو نے مبعوث فرمایا ہے ایمان لایا ہوں۔

بعد اس کے تسبیح جناب فاطمۃ الزہرا = پڑھے۔

O	دوسری حدیث میں فرمایا کہ سوتے وقت یہ دعا ضرور پڑھے ترک نہ کرے:

اُعِیْذُ نَفْسِیْ وَزُرِّیَّتِیْ وَاَھْلَبَیْتِیْ وَمَالِیْ بِکَلِمَاتِ اللّٰہِ التَّامَّاتِ مِنْ کُلِّ شَیْطَانٍ وَّھَامَّۃٍ وَمِنْ کُلِّ عَیْنٍ لَّآمَّۃٍ

ترجمہ:	میں اپنی جان اپنے اہل و عیال اور اپنے مال کو خدا کے کامل کلمات کے ذریعہ سے ہر شیطان ہر گزندہ جانور اور ہر چشم بد کے اثر سے بچاتا ہوں۔

O	حدیث صحیح میںحضرت امام جعفر صادق  - سے منقول ہے کہ سونے سے پہلے سورۂ قُلْ یَٰا اَیُّھَا الْکٰفِرُوْنَ اور قُلْ ھُوَ اللّٰہُ اَحَدٌ پڑھا کر و کیونکہ قُلْ یٰآ یُّھَا الْکٰفِرُونَ کا مضمون شرک سے بیزاری ہے اور قُلْ ھُوَ اللّٰہُ اَحَدٌ کا اظہار توحید ۔

O	دوسری صحیح حدیث میں فرمایا کہ جو شخص بچھو نے پر لیٹ کر تین مرتبہ کہے:

اَلْحَمْدُ لِلّٰہِ الَّذِیْ عَلَافَقَھَرَ وَالْحَمْدُ لِلّٰہِ الَّذِیْ بَطَنَ فَحَیَرَ وَالْحَمْدُ لِلّٰہِ الَّذِیْ مَلَکَ فَقَدَرَوَالْحَمْدُ لِلَّہِ الَّذِیْ یُحْیِی الْمَوْتٰی وَیُمِیْتُ الْاَحْیَآئَ وَھُوَ عَلٰی کُلِّ شَیْیٍٔ قَدِیْرٌ

ترجمہ:	سب تعریف اس اللہ کے لئے ہے جو بلند رتبہ ہے اور غالب اور سب تعریف اس اُس اللہ کے لئے ہے جو خود پوشیدہ اور سب باتوں سے واقف ہے۔ سب تعریف اُس اللہ کے لئے ہے جو مالک و قادر ہے۔ سب تعریف اُس اللہ کے لئے ہے جو مردوں کوزندہ کرتا ہے اور زندوں کو مارتا ہے اور وہ ہر چیز پر قادر ہے۔

تو وہ گناہوں سے ایسا پاک و صاف ہو جائے گا گویا ماں کے پیٹ سے اُسی دن پیدا ہوا ہے۔

O	حضرت امام رضا - سے منقول ہے کہ جو شخص سوتے وقت آیۃ الکرسی پڑھ لے وہ فالج سے محفوظ رہے گا۔

O	حضرت امام جعفر صادق  - سے منقول ہے کہ جو شخص سونے سے پہلے سورۂ یٰسین پڑھ لے خدائے تعالیٰ ایک ہزار فرشتے مقرر کر دے گا کہ اُس کی شر شیاطین اور ہر بلا سے حفاظت کریں۔

O	حضرت امام محمد باقر  - سے منقول ہے کہ جو شخص ہر شب سونے سے پہلے سورۂ واقعہ پڑھ لیا کرے قیامت کے دن اُس کا چہرہ چودھویں رات کے چاند کی طرح روشن ہو گا۔

O	دوسری حدیث میں فرمایا کہ جو شخص سونے سے پہلے مسبحات یعنی وہ سورتیں جن کے اوّل میں سبح اللہ یا یسبّح اللہ ہو پڑھ لیا کرے جب تک حضرت صاحب الامر - کی خدمت میں نہ پہنچ لے گا نہ مرے گا۔ اور اگر کوئی شاذو نادر یونہی مر گیا تو اُسے حضرت رسول اللہ ﷺ کے پڑوس میں جگہ ملے گی۔

O	دوسری حدیث میں فرمایا کہ جو شخص رات کو یہ دعا پڑھ لے اُس کو صبح تک کوئی بچھو یا اور کوئی کاٹنے والا جانور نہ کاٹے گا:

اَعُوْذُ بِکَلِمَاتِ اللّٰہِ التَّامَّاتِ الَّتِیْ لَایُجَاوِزُھُنَّ بِرٌّ وَلَافاجِرٌمِنْ شَرِّ مَاذوَاَوْمِنْ شرِّ مَابَرَأَ وَمِنْ شَرِّکُلِّ دَابَّۃٍ ھُوَاٰخِذُ ٗبِنَا صَیَتِھَا اِنَّ رَبِّیْ عَلٰی صِرَاطٍ مُّسْتَقِیْمٍ

ترجمہ:	میں ہر چیز کے شر سے جو پیدا ہوئی ہے اور ہز زمین پر چلنے والے کے شر سے جس کی تقدیر کا علم خدا سے متعلق ہے خدا کے ان کامل کلمات کی پناہ مانگتا ہوں جن سے کوئی نیک وبد باہر نہیں جا سکتااس میں کچھ شک نہیں کہ میرا رب راہِ مستقیم پر ہے۔

O	حضرت امام رضا - سے منقول ہے کہ جو شخص سوتے وقت یہ دعا پڑھے وہ مکان کے نیچے نہ دبے گا:

اِنَّ اللّٰہَ یُمْسِکُ السَّمٰوٰتِ وَالْاَرْض اَنْ تزُوْلَا وَلَئِنْ ذَالَتَا اِنْ اَمْسَکَھُمَا مِنْ اَحَدٍ مِنْ م بَعْدِہٖ اِنَّہٗ کَانَ حَلِیْمًا غَفُوْرًا

ترجمہ:	اس میں کچھ شک نہیں کہ اللہ آسمان وزمین کو اس بات سے روکے ہوتے ہے کہ وہ زائل ہو جائیں اور اگر وہ زائل ہو جائیں تو آیا خدا کے سوائے کوئی ایسا جو ان کو روک سکے بلا شک خدا بردبار اور بخشنے والا ہے۔

O	حضرت امام جعفر صادق  - سے منقول ہے کہ جو کوئی سونے کے واسطے لیٹے یہ دعا پڑھے:

اَللّٰھُمَّ اِحْتَسَبْتُ نَفْسِیْ عِنْدَکَ فَاحْتَسْبِھَا فِیْ مَحَلِّ رِضْوَانِکَ وَمَغْفِرَتِکَ وَاِنْ رَدَدْتَھَا فَارْدُوْھَا مُوْمِنَۃً عَارِفَۃً بِحَقِّ اَوْلِیَآئِکَ حَتّٰی تَتَوَفَّیھَا عَلٰی ذٰلِکَ

ترجمہ:	یا اللہ میں نے اپنی جان تجھے سونپ دی تو بھی اس کو اپنی رضا اور مغفرت کے مقام میں محفوظ رکھ اور اگر اسے واپس کر ے تو اس حالت میں واپس کر کے اُس کا تجھ پر ایمان ہو اور تیرے دوستوں کا حق پہچانتی رہے یہاں تک کہ اسی پر اس کا خاتمہ ہو جائے۔

O	دوسری حدیث میں فرمایا کہ حضرت رسول اللہ ﷺ سوتے وقت اوّل آیۃ الکرسی پڑھا کرتے تھے اور بعد اُس کے بِسْمِ اللّٰہِ اٰمَنْتُ بِاللّٰہِ وَکَفَرْتُ بِالطَّاغُوْتِ اَللّٰھُمَّ احْفِظْنِیْ فِیْ یَقْظَنِیْ (اللہ کے نام سے شروع کرتا ہوں اور اللہ پر ایمان لایا ہوں اور سوائے خدا کے اور معبودوں کا مکنر ہوں یا اللہ تو سوتے جاگتے میری حفاظت کر)بہتر یہ ہے کہ آیۃ الکرسی ھُمْ فِیْھَا خَالِدُوْنَ تک پڑھیں۔

O	دوسری حدیث میں فرمایا کہ جب تم بچھو نے پر لیٹ جائو تو تسبیح فاطمہ ؑ۔ آیۃ الکرسی ۔ قُل اَعُوْذُبِرَبِّ ا�لفَلَقِ اَعُو�ذْ بِرَبِّ النَّاس اور دس آیتیں سورۂ والصافات کے اوّل کی اور دس آیتیں سورۂ مذکور کے آخر کی پڑھ لیا کرو۔

O	حدیث صحیح میں منقول ہے کہ حضرت امام جعفر صادق  - اپنے فرزند سے فرمایا کرتے تھے کہ سوتے وقت یہ دعا پڑھ لیا کرو:

اَشْھَدُ اَنْ لَّآ اِلٰہَ اِلَّا اللّٰہُ وَاَنَّ مُحَمَّدًا صَلَّی اللّٰہُ عَلَیْہِ وَاٰلِہٖ عَبْدُہٗ وَرَسُوْلُہٗ اَعُوْذُ بِعَظَمَۃِ اللّٰہِ وَاَعُوْذُ بِعِزَّۃِ اللّٰہِ وَاَعُوْذُ بِقُدْرَۃِ اللّٰہِ وَاَعُوْذُ بِجَلَالِ اللّٰہِ وَاَعُوْذُ بِسُلْطَانِ اللّٰہِ اِنَّ اللّٰہَ عَلٰی کُلِّ شَیْیٍٔ قَدِیْرٌ وَاَعُوْذُ بِعَفْوِ اللّٰہِ وَاَعُوْذُ بِغُفْرَانِ اللّٰہِ وَاَعُوْذُ بِرَحْمَۃِ اللّٰہِ مِنْ شَرِّ السَّآمَّۃِ وَالْھَآمَّۃِ وَمِنْ شَرِّ کُلِّ دَابَّۃٍ صَغِیْرۃٍ اَوْکَبِیْرَۃٍ بِلَیْلٍ اَونَھَارٍ وَمِنْ شَرِّ فَسَقَۃِ وَالْھَآمَّۃِ وَمِنْ شَرِّ فَسَقَۃِ الْعَرَبَ الْعَجَمِ وَمِنْ شَرِّ الصَّوَاعِقِ وَالْبَرْقِ اَللّٰھُمَّ صَلِّ عَلٰی مُحَمَّدٍ عَبْدِکَ وَرَسُوْلِکَ وَاٰلِہِ الطَّاھِرِیْنَ

ترجمہ:	میں گواہی دیتا ہوں کہ سوائے خدا کے کوئی معبود نہیں ہے اور محمدؐ اس کے بندے اور اس کے رسول ہیں۔ میں خدا کی عظمت، عزّت ، قدرت، جلال اور غلبہ کی پناہ مانگتا ہوں بلا شک خدا ہر چیز پر قادر ہے نیز میں ہر درندے اور گزندے کے شر سے ہر چھوٹے اور بڑے جانور کی ایذا سے رات میں ہو یا دن میں بدکار جن اور آدمیوں کی بدی سے اشرار عرب اور عجم کی بُرائی سے اورکڑک و چمک کے نقصان سے خدا کی معافی خداکی مغفرت اور خدا کی رحمت کی پناہ مانگتا ہوں یا اللہ تو اپنے بندے اور اپنے رسول محمدؐ اور اُن کی پاک و پاکیزہ اولاد پر درود بھیج۔

O	دوسری حدیث صحیح میں فرمایا کہ جو شخص سو مرتبہ سورۂ قُل� ھُوَ اللّٰہُ سوتے وقت پڑھ لے اُس کے پچاس برس کے گناہ بخشے جائیں گے۔

O	ایک اور حدیث میں فرمایا کہ جو شخص سوتے وقت تین مرتبہ آیۃ الکرسی اور ایک مرتبہ آیۂ شَھِد اللہ ۱؎ اور ایک مرتبہ آیۃ السّخرہ ۲؎ اور آخری آیت سورۂ حم ۳؎ السجدہ کی پڑھ لے تو خدائے تعالیٰ دو فرشتے مقرر فرمائے گا کہ اُس سے شیاطین کو دُور کرتے رہیں اور تیس فرشتے اس کام پر مقر ر کرے گا کہ خدا کی تحمید اور تسبیح اور تہلیل اور تکبیر کرتے رہیں اور استغفار پڑھتے رہیں اور سب کا ثواب اُس شخص کے نامۂ اعمال میں لکھا جائے گا۔

O	بسند معتبر حضرت امیرالمومنین - سے منقول ہے کہ جو شخص سونے کا ارادہ کرے۔ لیٹنے سے پہلے یہ دعا پڑھ لیا کرے:

اُعِیْذَنَفْسِیْ وَدِیْنِیْ وَاَھْلِیْ وَمَالِیْ وَخَوْاتِیْمَ عَمَلِیْ وَمَارَزَقَنِیْ رَبِّیْ وَخَوَّلَنِیْ بِعِزَّۃِ اللّٰہِ وَعَظْمَۃِ اللّٰہِ وَجَبَرُوْۃِ اللّٰہِ وَسُلْطَانِ اللّٰہِ وَرحْبَۃِ اللّٰہِ وَرَأنَۃِ اللّٰہِ وَغُفْرَانِ اللّٰہِ وَقُوَّۃِاللّٰہِ وَقُدْرَۃِاللّٰہِ وَجَلَالِ اللّٰہِ وَرحْمَۃِ اللّٰہِ وَاَوْکَانِ اللّٰہِ وَبِجَمْعِ اللّٰہِ وَبِرَسُوْلِ اللّٰہِ صَلَّی اللّٰہُ عَلَیْہِ وَاٰلِہٖ وَبِقُدْرَۃِ اللّٰہِ عَلٰی مَایَشَآئُ مِنْ شَرِّ السَّامَّۃِ وَالْھَآمَّۃ، وَمِنْ شَرِّ الْجِنِّ وَالْاِنْسِ وَمِنْ شَرِّ مَا یَلْجُ فِی الْاَرْضِ وَمَا یَخْرُجُ مِنْھَا وَمَا یَنْزَلُ مِنَ السَّمَآئِ وَمَایُعْرُجُ فِیْھَا وَمِنْ شَرِّ کُلِّ دابَّۃٍ رَبِّیْ اٰخِذٌ بِنَا صِیَتِھَا اِنَّ رَبِّیْ عَلٰی صِرَاطٍ مُّسْتَقِیْمٍ وَھُوَ عَلٰی کُلِّ شَیْیٍٔ قَدِیْرٌ وَلَاحَوْلَ وَلَا قُوَّۃَ اِلَّا بِاللّٰہِ الْعَلِیِّ الْعَظِیْمِ ط

ترجمہ:	میں اپنی جان اپنے دین اپنے اہل و عیال اپنے مال اور اپنے انجام اور جو جو کچھ مجھے خدا نے عطا فرمایا ہے اور جس جس چیز کا مجھے مالک بنایا ہے اُس سب کو خدا کی عزّت ۔عظمت ۔جبروت ۔سلطنت۔ رحمت۔ رافت۔ بخشش۔ قدرت۔ قوت۔ اور جلال کی پناہ میں دیتا ہوں اور خدا کی صنعت و ارکان قدرت اور خدا کے گرہ خاص اور خدا کے رسول ﷺ کی پناہ میں اُس خاص قدرت کی پناہ میں جس سے وہ ہر چیز پر قادر ہے تاکہ یہ سب چیزیں درندوں اور گزندوں کے اور جنّوں اور آدمیوں کے اور جو چیزیں زمین سے پیدا ہوتی ہیں اور نکلتی ہیں ان کے اور جو چیزیں آسمان سے اترتی اور اس کی طرف چڑھتی ہیں ان کی اور ہر زمین پر پلنے والے کی جس کی تقدیر کا تو مالک ہے اُن سب کے شر سے محفوظ رہیں بلا شک میرا پروردگار راہِ راست پر ہے اور وہ ہر چیز پر قدرت رکھتا ہے اور کوئی قدرت و قوت سوائے خدائے بزرگ و برتر کے اور کسی میں نہیں ہے۔

O	یہ وہ دعا ہے جو حضرت رسولِ خدا ﷺ حضرات حسنین % پر پڑھا کرتے تھے یہ بھی فرمایا کہ جب کبھی کوئی سونے کا ارادہ کرے تو اپنا ہاتھ رخسارے کے نیچے رکھ کر یہ دعا پڑھیـ:

بِسْمِ اللّٰہِ وضَعْتُ جَنْبِی الْاَیْمَنِ اللّٰہِ وَعَلٰی مِلَّۃِ اِبْرَ اھِیْمَ خَلِیْلِ اللّٰہِ وَدِیْنِ مُحَمَّدٍ صَلَّی اللّٰہُ عَلَیْہِ وَاٰلِہٖ وَسَلَّمْ وَوِلَایَۃِ مِنَ افْتَزَضَ اللّٰہُ طَاعَتَہٗ عَلٰی مَاشائَ اللّٰہُ کَانَ وَمَا لَمْ یَشَائُ یَکُنْ

ترجمہ:	اللہ کے نام سے شروع کرتا ہوں اور اللہ ہی کے واسطے اس حال میں میں نے اپنا داہنا پہلو بستر پر رکھا ہے کہ میں حضرت ابراہیم خلیل اللہ کی ملّت اور حضرت محمد مصطفیٰ ﷺ کے دین اور جن کی اطاعت اللہ نے مجھ پر فرض کی ہے ان کی ولایت پر قائم ہوں جو کچھ خدا نے چاہا ہو اور جو خدا نے نہ چاہا ہوا۔

جو شخص یہ دعا سوتے وقت پڑھ لے گا چوری اور لوٹ اور مکان کے گرنے سے محفوظ رہے گا۔ اور فرشتے اُس کے لئے طلبِ مغفرت کرتے رہیں گے۔ یہ بھی فرمایا کہ جو شخص سوتے وقت قل ہو اللہ احد پڑھ لے گا خدائے تعالیٰ پچاس ہزار فرشتے معیّن کر دے گا کہ وہ رات بھر اُس کی پاسبانی کریں گے۔

O	حضرت امام جعفر صادق  - سے منقول ہے کہ جو شخص سونے سے پہلے سو مرتبہ لا اِلٰہ الاّاللہ پڑھ لے خدائے تعالیٰ بہشت میں اُس کے واسطے ایک مکان بنوائے گا اور جو شخص سو مرتبہ استغفار پڑھ یگا اُس کے گناہ اس طرح جھڑ جائیں گے جیسے درختوں کے پتّے۔

O	حضرت رسول اللہ ﷺ سے منقول ہے کہ جو شخص سوتے وقت سورہ اَلْھٰکُمُ التَّکَاثُرُ پڑھ لے گا وہ عذاب قبر سے محفوظ رہے گا۔

O	بسند معتبر حضرت امام جعفر صادق  - سے منقول ہے کہ جو شخص سونے سے پہلے گیارہ مرتبہ سورہ قل ہو اللہ احد پڑھ لیا کرے اُس کے گناہ بخش دئیے جائیں گے ۔ اور وہ اس اور اس کے پڑوسی بہت سی بلائوں سے محفوظ رہیں گے اور اگر سو بار پڑھے گا تو پچاس برس آئندہ کے بھی بخش دئے جائیں گے (اگر سرزد ہوں)

O	دوسری معتبر حدیث میں فرمایا کہ سوتے وقت یہ پڑھ لے:

اَللّٰھُمَّ اِنِّیْ اُشھِدُکَ اَنَّکَ افْتَرَضْتَ عَلٰٰ طَاعَۃِ عَلِیّ ابْنِ اَبِیْ طَالِبٍ وَالْحَسَنِ وَالْحُسَیْنِ وَعَلِیِّ ابْنِ الْحُسَیْنِ وَمُحَمَّدِ بْنِ عَلِیٍّ وَّجَعْفَرِ ابْنِ مُحَمَّدٍ وَمُوْسٰی ابْنِ جَعْفَرٍ وَعَلِیٍّ ابْنِ مُوْسٰی وَمُحَمَّدٍ ابْنِ عَلِیٍَّ وَالْجُحَّۃِ الْقَآئِمِ صَلَوَاتُ اللّٰہِ عَلَیْھِمْ اَجْمَیِیْنَ

ترجمہ:	 یا اللہ میں تجھے گواہ کرتا ہوں کہ تو نے مجھ پر حضرت علی ابن ابی طالب حسن بن علی ۔ حسین ابن علی۔ علی ابن الحسین۔ محمد ابن علی۔ جعفر ابن محمد۔ موسیٰ بن جعفر۔ علی ابن موسیٰ ۔ محمد ابن علی۔ علی بن محمد۔ حسن بن علی اور حجۃ القائم کی ان سب پر تیرا درود ہو محبت فرض کی ہے۔

اور اس رات کو مرجائے تو داخل بہشت ہو گا۔

O	دوسری مرتبہ روایت میں فرمایا کہ جو شخص سوتے وقت گیارہ سورۂ انّا انزلناہٗ پڑھ لے خدائے تعالیٰ گیارہ فرشتے اُس پر معین کرے گا کہ صبح تک اُس کو شیاطین کے شر سے بچائیں گے۔

O	حدیث معتبر میں حضرت امیرالمومنین - سے منقول ہے کہ سوتے وقت یہ آیتیں پڑھ لینی چاہئیں:

قُلِ ادْعُواللّٰہَ اَوِاادْعُوالرَّحْمٰنَ اَیَّامَاتَدْعُوْا اللّٰہِ الْاَسْمَآئُ الْحُسْنٰٰی وَلَا تَجْھرٌ بِصَلَاتِیَ وَلَاتُخَافِتْ بِھَا وَابْتَغِ بَیْنَ ذٰلِکَ سَبِیْلاً وَقُلِ الْحَمْدُ لِلّٰہِ الَّذِیْ لَمْ یَتَّخِذْ وَلَدًا وَّلَمْ یَکُنْ لَّہٗ شَرِیْکٌ فِی الْمُلْکِ وَلَمْ یَکُنْ لَہٗ وَلِیٌّ مِّنَ الذُّلِّ وَکَبِّرْہُ تَکُبِیْرًا

ترجمہ:	اے رسول کہہ دو تم اُسے خواہ اللہ کے نام سے پکارو یا خواہ رحمن کے نام چاہے جس نام سے پکارو اس کے تو بہ نام اچھے ہی اچھے ہیں اور اے رسول تم نماز میں نہ بہت بلند آواز سے پڑھو نہ بہت آہستہ بلکہ بین بین کا راستہ اختیار کرو اور ہماری تعریف میں یہ الفاظ کہو کہ سب تعریف اُس اللہ کے لئے ہے جس کے کوئی اولاد نہیں اور جس کی سلطنت میں کوئی شریک نہیں اور جو ایسی احتیاج سے بے نیاز ہے جس میں مددگار کی ضرورت پڑے اور تم اُس کی بڑائی اس طرح سے بیان کرو جو حق بیان کرنے کا ہے۔

O	حدیث معتبر میں حضرت علی بن الحسین - سے منقول ہے  کہ جو شخص سوتے وقت یہ دعا پڑھے اُس کا افلاس و پریشانی دُور ہو جائے گی اور کوئی کاٹنے والا جانور اُس کو نقصان نہ پہنچا سکے گا:

اَللّٰھُمَّ اَنْتَ الْاَوَّلُ فَلَاشَیْ َٔ قَبْلَکَ وَاَنْتَ الظَّاھِرُ فَلَاشَیْ َٔ فَوْقَکَ وَاَنْتَ الْبَاطِنُ فَلَاشَیْ َٔ وَرَائَکَ وَاَنْتَ الْاٰخِرُ فَلَاشَیْ َٔ بَعْدَکَ اَللّٰھُمَّ رَبَّ السَّمٰوٰتِ السَّبْعُ وَرَبَّ الْاَرْضِیْنَ السَّبْعِ وَرَبَّ التَّوْرٰتِہ وَالْاِنْجِیْلَ وَالزَّبُوْرِ وَالْقُرْاٰنِ الْحَکِیْمِ اَعُوْذُبِکَ مِنْ شَرِّ کُلِّ دَآبَّۃٍ اَنْتَ اٰخِدٌبِنَا صِیَتِھَا اِنَّکَ عَلٰٰی صِرَاطٍ مُّسْتَقِیْمٍ ط

ترجمہ:	یا اللہ تو ایسا دل ہے کہ تجھ سے پہلے کوئی شے نہ تھی اور تو ایسا غالب و ظاہر ہے کہ تجھ سے بالاتر اور کوئی شے نہیں اور تو ایسا اول ہے کہ تجھ سے کوئی شے مخفی نہیں اور تو ایسا آخر ہے کہ تیرے بعد کوئی شے نہ ہو گی اے اللہ اے ساتوں آسمانوں اور ساتوں زمینوں کے پروردگار اور اے توریب و انجیل و زبور اور قرآنِ حکیم کے پروردگار میں ہر زمین پر رینگنے والے کے شر سے جس کی پیشانی کا لکھا تیرے ہی علم میں گزرا ہے تیری ہی پناہ مانگتا ہوں اس میں کوئی شک نہیں کہ تو راہِ راست پر ہے۔

O	حضرت رسول اللہ ﷺ سے منقول ہے کہ جو شخص بستر پر جاتے وقت سورہ تبارک الذی پڑھ کر چار مرتبہ یہ کہے گا:

اَللّٰھُمَّ رَبَّ الْحِلِّ وَالْحَرَامِ وَالْبَلَدِ الْحَرَامِ بَلِّغْ رُوْح مُحَمَّدٍ عَنِّی التَّحِیَّۃَ وَالسَّلَامَ

ترجمہ:	یا اللہ اے حلال و حرام کے مالک اور اے شہرے محترم کے پروردگار محمد ﷺ کی روح مبارک کو میری طرف سے دعا و سلام پہنچا دے۔

خدا تعالیٰ دو فرشتے اس بات پر مامور فرمائے گا کہ وہ اُس کا سلام مجھ تک پہنچا دیں اور میں جواب میں یہ کہوں گا کہ اس پر خدا کی طرف سے سلامتی ۔ برکت اور رحمت نازل ہو۔

(۶)


سوتے میں ڈرنا ۔ڈرائونے خواب دیکھنا۔

نہانے کی حاجت ہونا اور ان سب کے دفعیہ کی تدبیریں

O	حضرت امام جعفر صادق  - سے منقول ہے کہ جو شخص سوتے میں ڈڑتا ہو تو سونے سے پہلے دس مرتبہ یہ کہہ لے:

لَااِلٰہَ الاَّ اللّٰہُ وَحْدَہٗ لَاشَرِیْکَ لَہٗ یُحْیْی وَیُمِیْتُ وَیُحْییِْ وَھُوَ حَیٌّ لَّایَمُوْتُ ط

ترجمہ:	سوائے خدا کے کوئی معبود نہیں ہے ہے وہ ایسا یکتا ہے کہ اس کا کوئی شریک نہیں مخلوق کی موت و حیات اُس کے اختیار میں ہے اور خود ایسا زندہ ہے جس کے لئے موت نہیں۔

اس کے بعد حضرت فاطمۃ الزہرا = کی تسبیح پڑھ لیا کرے۔ اور طب الائمہ میںیہ اور زیادہ کیا ہے کہ آیۃ الکرسی و قل ہو اللہ بھی پڑھ لیا کرے۔

O	حضرت امیرالمومنین - سے منقول ہے کہ جو شخص سوتے میں ڈرے یا نیند نہ آنے سے پریشانی ہوتی ہو تو یہ آیت پڑھے:

فَضَرَبْنَا عَلٰی اٰذَانِھِمْ فِی الْکَھْفِ سِنِیْنَ عَدَدًا ثُمَّ بَعَثْنَا ھُمْ لِنَعْلَمَ اَیُّ الْحِزْبَیْنِ اَحْصٰی لِمَا لَبِثُوْا اَمَدًا

ترجمہ:	پھر ہم نے غار میں برسوں کے لئے اُن پر ایسی نیند غالب کی کہ اُن کی سماعت معطل رہی اس کے بعد ہم نے اُن کو بیدار کیا تا کہ ہمیں معلوم ہو کہ اُن دونوں مختلف گروہوں میں سے کس نے ان کی مدّت قیام غار کو منضبط کیا ہے۔

اگر بچہ زیادہ روتا ہو تو اُس پر بھی یہی آیت پڑھنی چاہئے۔

O	حدیث صحیح میں حضرت امام محمد باقر  - سے منقول ہے کہ جو شخص سوتے میں ڈرتا ہو اُسے چاہئے کہ سوتے وقت معوذتین اور آیۃ الکرسی پڑھ لے۔

O	دوسری روایت میں منقول ہے کہ رات کو ڈرنے کے لئے دس مرتبہ یہ دعا پڑ ھ لیا کرے:

اَعُوْذُبِکَلِمَاتِ اللّٰہِ مِنْ غَضَبِہٖ وَمِنْ عِقَابِہٖ وَمِنْ شَرِّ عِبَادِہٖ وَمِنْ ھَمَزَاتِ الشَّیَاطِیْنِ وَاَعُوْذُبِکَ رَبِّ اَنْ یَّحْضُرُوْنِ

ترجمہ:	میں خدا کے غضب اور عذاب اور اس کے بندوں کے شر اور شیطانوں کے وسوسوں سے خدا کے کلمات کی پناہ مانگتا ہوں اور اے پروردگار میرے میں اس بات سے تیری پناہ مانگتا ہوں کہ وہ شیاطین میرے پاس آئیں۔

اور آیۃ الکرسی اور یہ پڑھے:

اِذْیُغَشِّیْکُمُ النُّعَاسَ اَمَنَۃً مِّنْہُ وَجَعَلْنَا نَوْمَکُمْ سُبَاتًا

ترجمہ:	جب کہ غالب کر دیتا ہے وہ نیند کو تم پر تو امن ملتی ہے تم کو اُس سے اور ہم نے نیند کو تمہارے لے راحت و آرام مقرر کر دیا ہے۔

O	حدیث معتبر میں ہے کہ شہاب ابن عبداللہ نے حضرت امام جعفر صادق  - کی خدمت میں حاضر ہو کر عرض کی کہ ایک عورت میرے خواب میں آ کر ڈراتی ہے۔ حضرت نے فرمایا کہ بستر پر ایک تسبیح اپنے ساتھ لے جایا کر اور چونتیس مرتبہ اللہ اکبر تینتیس مرتبہ سبحان اللہ اور تینتیس مرتبہ الحمد للہ کہہ کر دس مرتبہ یہ دعا پڑھا کر:

لَااِلٰہَ الَّا اللّٰہُ وَحْدَہٗ لَاشَرِیکَ لَہٗ الْمُلْکُ وَلَہُ الْحَمْدُ یُحْیِیْ وَیُمِیْتُ وَیُمِیْتُ وَیُحْیِیْ بِیَدِہِ الْخَیْرُ وَلَہُ اخْتِلَافُ اللَّیْلِ وَلانَّھَارِوَھُوَعَلٰی کُلِّ شَیْ ٍٔ قَدِیْرٌ

ترجمہ:	سوائے اللہ کے کوئی معبودنہیں ہے ساری سلطنت اور پوری تعریف اسی کی ہے سب کی موت اور زیست اس کے اختیار اور ہر طرح کی خیر وخوبی اس کے ہاتھ میں ہے رات کے دن کی تبدیلی کا وہ باعث اور ہر چیز پر قادر ہے۔

ظاہرا تسبیح حضرت فاطمہ زہرا  = بوقت خواب پڑھنے میں یہ اختیار ہے کہ سبحان اللہ کو الحمد سے پہلے پڑھیں یا بعد ۔

O	حدیث صحیح میں انہیں حضرت سے منقول ہے کہ جس شخص کو سوتے میں نہانے کی حاجت ہو جانے کا خوف ہو وہ بستر پر لیٹ کر یہ دعا پڑھ لیا کرے:

اَللّٰھُمَّ اِنِّیْ اَعُوْذُبِکَ مِنَ الْاِحْتَلَامِ وَِمِنْ سُوْٓئِ الْاَحْلَامِ وَمِنْ اَنْ یَّتَلَا عَبَ بِیَ الشَّیْطَانُ فِی الْیَقْظَۃِ وَالْمَنَامِ

ترجمہ: 	یا اللہ میں جنب ہو جانے سے بڑے بُرے خوابوں سے اور اس بات سے کہ شیطان سوتے جاگتے میں مجھے کبھی کسی قسم کے لہو و لعب میں مشغول کرے تیری پناہ مانگتا ہوں۔

O	حدیث حسن میں حضرت امام جعفر صادق  - سے منقول ہے کہ اگر کوئی شخص پریشان خواب دیکھے تو اس کو چاہئے کہ کروٹ بدل لے اور یہ کہے:

اِنّمَا النَّجْوٰی مِنَ الشَّیْطَانِ لِیَحْزُنَ الَّذِیْنَ اٰمَنُوْا وَلَیْسَ بِضَارِّ ھِمْ شَیْئًا اِلَّا بِاِذْنِ اللّٰہِ

ترجمہ:	شیطان کا کام ہی یہ ہے کہ ایمانداروں کو رنج پہنچائے مگر وہ خدا کی مرضی بغیر اُن کا کچھ نقصان نہیں کر سکتا۔

اس کے بعد یہ کہے:

عُذْتُ بِمَا عَاذَتْ بِمَا عَاذَتْ بِہٖ مَلَائِکَۃ اللّٰہِ الْمُقَرَّبُوْنَ وَاَنْبِیَآئُ ہُ الْمُرْسَلُوْنَ وَعِبَادُ ہُ الصَّالِحُوْنَ مِنْ شَرِّ الشَّیْطَانِ الرَّجِیْمِ

ترجمہ:	جو کچھ میں نے دیکھا اُس کے اور شیطان ملعون کے شر سے میں اسی کی پناہ مانگتا ہوں جس کی خدا کے مقرب فرشتوں۔ برگزیدہ پیغمبروں اور نیک بندوں نے پناہ مانگی ہے۔

O	دوسری روایت میں انہیں حضرت سے اس طرح منقول ہے کہ جب کوئی شخص پریشان خواب دیکھ کر جاگ اُٹھے تو یہ کہے:

اَعُوْذُبِمَا عَاذَتْ بِہٖ مَلَائِکَۃُ اللّٰہِ الْمُقَرَّبُوْنَ وَاَنْبِیَآئُ ہُ لمُرْسَلُوْنَ وَعِبَادَ اللّٰہِ الصَّالِحُوْنَ وَالْاَئِمَّۃُ الرَّشِیْدُوْنَ مِنْ شَرِّ مَارَأَیْتُ مِنْ رُؤیَایَ اَنْ تَضُرَّنِیْ مِنْ الشَّیْطَانِ الرَّجِیْمِ

ترجمہ:	جو کچھ میں نے خواب میں دیکھا ہے اُس کے شر سے میں اُسی کی پناہ مانگتا ہوں جس کی خدا کے مقرب فرشتوں۔ برگزیدہ پیغمبروں۔ نیک بندوں اور ہدایت یافتہ حق اماموں نے پناہ مانگی ہے تاکہ تو مجھے شیطان ملعون سے بچا لے۔

O	ایک اور روایت میں وارد ہوا ہے کہ کسی شخص نے اُن حضرت سے شکایت کی کہ میری لڑکی رات دن ڈرتی رہتی ہے۔ فرمایا اُس کی فصد کرا دے۔

O	دوسری روایت میں یوں منقول ہے کہ کسی شخص نے اُن حضرت سے شکایت کی کہ میری بچی سوتے میں ڈرتی ہے کبھی کبھی تو اس کی حالت ایسی ہو جاتی ہے کہ اُس کے اعضا سُست اور ڈھیلے پڑ جاتے ہیں لوگوں کا قول ہے کہ یہ جن کے تصرف سبب سے ہے فرمایا کہ اس کی فصد کرا دے اور عرق سویا شہد میں ملا کر پکا لے اور تین دن پلا۔ اس حکم کی تعمیل کرنی تھی کہ اس بچی کو آرام ہو گیا۔

O	دوسری حدیث میں منقول ہے کہ ایک شخص حضرت امام جعفر صادق  - کے پاس یہ شکایت لایا کہ ایک عورت مجھے آ کر ڈراتی ہے ۔ حضرت نے فرمایا کہ شاید تو زکوٰۃ ادا نہیں کرتا۔ عرض کیا یابن رسول اللہ میں تو برابر زکوٰۃ دیتا ہوں۔ فرمایا تو مستحق کو نہ پہنچتی ہو گی۔ یہ سُن کر اُس نے رقم زکوٰۃ اُن حضرت کی خدمت میں بھیج دی کہ مستحق کو پہنچا دیں اس کے ساتھ ہی وہ کیفیّت بھی جاتی رہی۔

(۷)


رفع بدخوابی اور پچھلی رات میں جاگ اُٹھنے کی دعائیں

O	حدیث معتبر میں حضرت امام جعفر صادق  - سے منقول ہے کہ جو شخص سوتے وقت یہ آیت پڑھ لے رات کو جس وقت چاہے گا جاگ اُٹھے گا۔

قُلْ اِنَّمَا اَنَا بَشَرُ ٗ مِثِّلُکُمْ یُوْحٰی اِلَیَّ اَنَّمَا اِلٰھُکُمْ اِلٰہُ ٗ وَّاحِدٌ فَمَنْ کَانَ یَرْجُوا لِقَآئَ رَبَّہٖ فَلَْعْمَلْ عَمَلاً صَالِحًا وَّلَایُشْرِکْ بِعَبِادَۃِ رَبِّہٖ اَحَدًا

ترجمہ:	 کہہ دے اے رسول میں بھی تم ہی جیسا آدمی ہوں مگر مجھ پر وحی نازل ہوتی ہے بلا شک و شبہ تمہارا خدا ایک ہی ہے ۔ اب جسے اپنے پروردگار سے ملنے کی تمنا ہو اسے لازم ہے کہ عمل نیک کرے اور اس وحدہٗ لاشریک کی عبادت میں کسی اور کو شریک نہ گردانے۔

O	دوسری روایت میں انہیں حضرت سے منقول ہے کہ حضرت رسول خدا ﷺ نے فرمایا کہ جو شخص پچھلی رات کو اُٹھنا چاہے تو جب بستر پر لیٹے یہ کہہ لے:

اَللّٰھُمَّ لَاتُؤمِنِیْ مَکَرَکَ وَلَا تُنْسِینِیْ ذِکْرَکَ وَلَاتَجْعَلْنِیْ الْغَافِلِیْنَ اَقُوْمُ سَاعَۃَ کَذ۔اوَکَذَا

ترجمہ:	 یا اللہ میں تیرے بدلہ لینے سے بے خوف نہ ہوں تیرا ذکر بھول نہ جائوں غافلوں میں میرا شمار نہ کیا جائے اور میں فلاں ساعت میں اٹھوں۔

ساعت کے لفظ کے ساتھ جس گھنٹے کا خیال کر کے یہ دعا پڑھے گا خدائے تعالیٰ ایک فرشتے کو مقرر کر دے گا کہ اُس کو ٹھیک اُسی گھنٹے پر جگا دے گا۔

O	حدیث معتبر میں حضرت امام موسیٰ کاظم - سے منقول ہے کہ جو شخص رات کو اٹھنا چاہے سوتے وقت یہ دعا پڑھ لے:

اَللّٰھُمَّ لَاتُنْسِنِیْ ذِکْرَکَ وَلَاتُؤْ مِنِیْ مَکْرَکَ وَلَاتَجعْلَنِیْ مِنَ الْغَافِلِیْنَ وَتَبِھّنِْیْ لِاَحَبِّ السَّاعَاتِ اِلَیْکَ اَدْعُوْکَ فِیْھَا فَتَسْتَجِیْبَ لِیْ وَاَسْئَلْکَ فَتُعْطِنِی وَاَسْتَغْفِرُکَ فَتَغْفِرَلِیْ اِنَّہَ لَایَغْفِرُ الذُّنُوْبَ اِلَّا اَنْتَ یَااَرْحَمَ الرَّاحِمِیْن

ترجمہ:	یا اللہ مجھے تیرا ذکر فراموش نہ ہو تیری قوت انتقام سے بے کھٹکے نہ ہو جائیں غافلوں میں میرا شمار نہ کیجیو۔ اور مجھے اُس ساعت میں جو تجھے سب سے زیادہ محبوب ہے ہوشیار کر دیجیو کہ میں اُس  میں تجھ سے دعا کروں اور تو میرے گناہ بخش دے کیونکہ اے سب رحم کرنے والوں سے زیادہ رحم کرنے والے گناہوں کے بخشنے پر تیرے سوا کوئی قادر نہیں ہے۔

اس دعا کے پڑھنے سے خدائے تعالیٰ دو فرشتے بھیج دے گا کہ اُسے جگا دیں اور اگر وہ نہ جاگے گا تو خدائے تعالیٰ اُن دونوں کو حکم دے گا کہ اُس کے لئے طلب مغفرت کئے جائیں۔ اگر پڑھنے والا اُسی رات کو مر گیا تو شہداء میں محسوب ہو گا اور اگر جاگ اُٹھا تو جو حاجت طلب کرے گا خدا اُسے پورا کرے گا۔

O	حدیث معتبر میں حضرت امام محمد باقر  - سے منقول ہے کہ جو شخص یہ ارادہ کر لے کہ رات کی ساعتوں میں سے کسی ساعت میں عبادت خد اکے لئے اُٹھے اگر اُس کا ارادہ سچّا ہے تو خدائے تعالیٰ دو فرشتے بھیج دے گا کہ ٹھیک اُسی وقت پر اُسے ہوشیار کردیں۔

O	حدیث معتبر میں حضرت امام جعفر صادق  - سے منقول ہے کہ جسے نیند نہ آتی ہو یہ دعا پڑھے:

سُبْحَانَ اللّٰہِ ذِی الشَّانِ دَائِمِ السُلْطَانِ کُلَّ یَوْمِ ھُوَ فِیْ شَاْنٍ

ترجمہ:	پاک و پاکیزہ ہے خدا صاحب شان و شوکت جس کی سلطنت ازلی اور ابدی ہے اور جو کسی وقت معطل و بیکار نہیں ۔

O	دوسری معتبر حدیث میں منقول ہے کہ حضرت فاطمہ زہرا  = نے حضرت رسول اللہ ﷺ سے بدخوابی کی شکایت کی۔ فرمایا کہ یہ دعا پڑھا کرو:

یَامُشْبعَ الْبُطُوْنِ الْجَائِعۃِ وَیَاکَاسِیَ الْجُسُوْمِ الْعَایَۃِ وَیَامُسَکِّنَالْعُرُوْقِ الضَّارِبَۃِ وَیَامُنَّوِرَالْعُیْونِ السََّاھِرَۃِ سَکَّنِعُوْوقِی اَلضَّارِبَۃِ وَأْ ذَنِ لِعَیْنِیْ نُوْمًا عَاجِلاً

ترجمہ:	اے بھوکوں کے پیٹ بھرنے والے اور اے ننگے جسموں کو پوشش عطا کرنے والے اور اے پھڑکتی رگوں کو سکون دینے والے اور اے جاگتی آنکھوں کو سُلانے والے میری پھڑکتی ہوئی رگوں کو ساکن فرما اور نیند کو حکم دے کہ فوراً میری آنکھیں ڈھانپ لے۔

(۸)


اچّھے اچّھے خواب دیکھنے کی نماز اور دعائیں جاگ اُٹھنے کے آدابْ

اور

حضرت رسالتمآب ﷺ اور جناب امیر -کے جمال باکمال سے مشرّف ہونے کی تدبیر‘

O	حضرت امام جعفر صادق  - سے منقول ہے کہ جو شخص حضرت رسالتمآب ﷺ کو خواب میں دیکھنا چاہے عشاء کی نماز کے بعد باقاعدہ غسل کرے اور چار رکعت نماز پڑھے اور ہر رکعت میں بعد الحمد کے سو مرتبہ آیۃ الکرسی پڑھے بعد نماز ہزار مرتبہ محمد ؐاور آلِ محمدؐ پر درود بھیجے پھر ایسے پاک کپڑے پر لیٹے جس پر حلال یا حرام کچھ نہ کیا ہو اور دہناہاتھدہنے رخسارے کے نیچے رکھ کر سو مرتبہ کہے:

سُبْحَانَ اللّٰہِ والْحَمْدُ لِلّٰہِ وَلَا اِلٰہَ اِلاَّ اللّٰہُ وَاللّٰہُ اَکْبَرُ وَلَا حَوْلَ وَلَا قُوَّۃَ اِلَّا بِاللّٰہِ

ترجمہ:	پاک ہے میرا اللہ سب تعریف اللہ کے لئے ہے سوائے اللہ کے کوئی معبود نہیں اللہ اس بات سے کہیں زیادہ بزرگ ہے کہ کوئی اس کی صفت بیان کرے بغیر وسیلے اور مدد خدا کے کسی میں کسی قسم کی قوت اور زور نہیں ہے۔

اس کے بعد سو مرتبہ ماشاء اللہ کہے۔ اس عمل کا باقاعدہ بجا لانے والا انشاء اللہ خواب میں آنحضرت ﷺ کی زیارت سے مشرف ہو گا۔

O	دوسری روایت میں منقول ہے کہ جو شخص حضرت امیرالمومنین - کو خواب میں دیکھنا چاہے وہ سوتے وقت یہ دعا پڑھ لے:

اَللّٰھُمَّ اِنّیْ اَسْئَلُکَ یَامَنْ لَّہُ لُطْفٌ خَفِیٌّ وَّ اَیَادِیْہِ بَاسِطَۃً لَاتَقْبِضْنَ اَسْئَلُکَ بِلُطْفِکَ الْخَفِّیْ الَّذِیْ مَالَطُفْتَ بِہٖ لِعَبْدٍ اِلَّا کَفٰی اَنْ تُرِیَنِیْ مَوْلاَیٰ اَمِیْرَ الْمُؤْمِنِیْنِ عَلَیِّ ابْنَ اَبِیْ طَالِبِ عَلَیْہِ السَّلَامُ فِیْ مَنَامِیْ

ترجمہ:	یا اللہ اے پوشیدہ مہربانی کرنے والے جس کے دستہائے فضل و کرم ایسے دراز ہیں کہ کبھی کوتاہ نہیں ہوتے میں تیری اُسی شفیہ مہربانی کا واسطہ دیتا ہوں کو کسی بندے پر ہو جاتی ہے تو پھر اسے کسی کی احتیاج نہیں رہتی اور تجھ سے یہ سوال کرتاہوں کہ میرے مولا امیرالمومنین علی ابن ابی طالب ؑ کو مجھے خواب میں دکھا دے۔

O	دوسری روایت میں منقول ہے کہ اگر کوئی شخص مُردوں میں سے کسی کو خواب میں دیکھنا چاہے باوضو دہنی کروٹ لیٹے اور تسبیح حضرت فاطمہ زہرا  = کی پڑھ کر یہ دعا پڑھے:

اَللّٰھُمَّ انْتَ الْحیُّ الَّذِیْ لَایُوْصَفُ وَالْاِیْمَانُ یُعْرَفَ مِنْہُ بَدَأْتِ الْاَشْیَآئُ وَاِلَیْکَ تَعَوْدُ فَمَا اقْبَلَ مِنْھَا کُنْتَ مَلْجَائَ وَمَنْجَاوَمَااَدْبَرَمِنْھَالَمْ یَکُنْ لَّہُ مَلْجَائٌ وَّلَامَنْجَامِنْکَ اِلَّااِلْٰکَ فَاَسَْٔلُکَ بِلَا اِلٰہِ اِلَّا اَنْتَ وَاسْئَلُکَ بِبِسْمِ اللّٰہِ الرَّحْمٰنِ الرَّحِیْمِ وَبِحَقِّ حَبِیْبِکَ مُحَمَّدٍ صَلَّی اللّٰہُ عَلَیہِ وَاٰلِہٖ سَیِّدَۃِ نِسَآئِ الْعَالَمِیْنَ وَبِحْقِّ الْحَسَنِ وَالْحُسَیْنِ الَّذِیْنِ جَعَلْتَھُبَا سَیِّدَیْ شَبَابَ اَھْلِ الْجَنَّۃِ عَلَیْھِمْ اَجْمَعِیْنَ اَلسَّلَامُ عَلٰی مُحَمَّدٍ وَاٰلِ مُحَمَّدٍ وَاِنْ تُرِیَنِیْ مَیِّتِیْ فِیْ الْحَالِ الَّتِیْ ھُوَ فِیْھَا

ترجمہ:	یا اللہ تو ایسا زندہ ہے جس کی صفت بیان نہیں ہو سکتی صرف ایمان ہی تجھے پہچان سکتا ہے سب چیزوں کا مبدا و مرجع تو ہی ہے مخلوقات میں سے جو پہلے ہو چکے یہں اُن کا جائے پناہ تو ہی تھا اور جو پیچھے ہونے والے ہیں اُن کی نجات کا بھی ٹھکانا تو ہی ہے میں تجھے تیری ذات یکتا کا بسم اللہ الرحمن الرحیم کا۔ تیرے حبیب محمد ﷺ سرورِ انبیاء کا۔ امیرالمومنین علی ؑ بہترین اوصیا کا۔ فاطہ زہرا ؑ سردار زنان عالم۔ حسنین ؑ سردارانِ جوانانِ اہل جنت کا واسطہ دے کر یہ سوال کرتا ہوں کہ محمدؐ اور آلِ محمدؐ پر درود بھیج اور مجھے فلاں مردے کو اس کی اصلی حالت میں دِکھا دے۔

O	منقول ہے کہ جب حضرت رسالتمآب ﷺ بچھونے پر لیٹتے تھے تو یہ فرمایا کرتے تھے:

بِاِسْمِکَ اَللّٰھُمَّ اَحْیَا وَبِاسْمِکَ اَللّٰھُم اَمُوْن ط

ترجمہ:	یا اللہ میری موت و زیست تیرے نام کے ساتھ ہے۔

اَلْحَمْدُ لِلّٰہِ الَّذِیْ اَحْیَا فِیْ بَعْدَمَا اَمَاتَنِیْ وَاِلَیْہِ النُّشُوْرُ

ترجمہ:	سب تعریف اُس اللہ کے لئے ہے جس نے موت کے بعد مجھے پھر زندہ کیا اور مرنے کے بعد زندہ کرنا اُسی کا کام ہوتا ہے۔

O	حضرت امام جعفر صادق  - سے منقول ہے کہ جب کوئی سوتے سے اُٹھے تو یہ کہے:

سُبْحَانَ اللّٰہِ رَبِّ النَّبِیّیْنَ وَاِلٰہِ الْمُرْسَلِیْنَ وَرَبِّ الْمُسْتَضْعِفِیْنَ وَالْحَمْدُ لِلّٰہِ الَّذِیْ یُحْیِیْ الْمَوْتٰی وَھُوَعَلٰی کُلِّ شَیْیٍٔ قَدِیْرٌ

ترجمہ:	پاک و پاکیزہ ہے اللہ نبیوں کا رب رسولوں کا معبود کمزوروں کا پروردگار سب تعریف اُسی کے لئے زیبا ہے جو مُردوں کو زندہ کرتا ہے اور ہر چیز پر قادر ہے۔

ان کلمات کو سُن کر حق تعالیٰ فرماتا ہے کہ میرا بند سچّا ہے اور اس نے میراشکر ادا کیا۔

O		دوسری حدیث میں منقول ہے کہ جب حضرت پچھلی رات کو اُٹھتے تھے تو بلند آواز سے فرمایا کرتے تھے :

اَللّٰھُمَّ اَغِنِّیْ عَلٰی ھَوْلِ الْمُطَّلِعَ وَوَسِّعْ عَلَیَّ المَضْجَعَ وَارْزُقْنِیْ خَیْرَ مَا قَبْلَ الْمَوْتِ وَالرْزُقْنِیْ خِیْرَ مَابَعْدَ الْمَوْتِ

ترجمہ:	یا اللہ خوف قیامت کے وقت میری مدد کیجیو اور میری قبر کشادہ فرمائیو اور مجھے مرنے سے پہلے اور مرنے کے بعد بہتر سے بہتر حالت میں دیکھیو۔

O	دوسری حدیث میں منقول ہے کہ جب سوتے سے اٹھو یہ کہو:

سُبُّوْحٌ قُدُّوْسٌ رَبَّنَا وَرَبَّ الْمَلَآئِکَۃِ وَالرُّوْحِ سَبَقَتْ رَحْمَتُکَ غَضَبَکَ لَآ اِلٰہَ اِلَّا اَنْتَ اِنِّیْ ظَلَمْتُ نَفْسِیْ فَاغْفِرْلِیْ وَارْحَمْنِیْ اِنَّکَ اَنْتَ التَّوَّبُ الرَّحِیْمُ

ترجمہ:	اے ہمارے پروردگار اور اے سب فرشتوں اور روح فرشتے کے پروردگار تو پاک و پاکیزہ ہے تیری رحمت تیرے غضب سے زیادہ ہے تیرے سوا کوئی معبود نہیں اس میں ذرا شک نہیں کہ میں نے اپنے نفس پر ظلم کیا ہے مگر تو میرے گناہ بخش دے اور مجھ پر رحم کر تحقیق تو ہی ہے جو توبہ قبول کرتا ہے اور محاسبے کے وقت درگزر فرماتا ہے۔

O	حضرت امام جعفر صادق  - منقول ہے کہ جس وقت کروٹ بدلے اَلْحَمْدُ لِلّٰہِ وَاللّٰہُ اَکْبَرْ کہے۔

O	حضرت امام علی نقی - سے منقول ہے کہ جب رات کو تمہاری آنکھ کھل جائے اور کروٹ بدلنا چاہو تو یہ پڑھ لو:

لَآ اِلٰہَ اِلَّا اللّٰہُ الْحَیُّ الْقَیُّوْمُ وَھُوَ عَلٰٰ کُلِّ شَیْیٍٔ قَدِیْرٌ سُبْحَانَ اللّٰہِ رَبِّ الْعَالَمِیْنَ وَاِلٰہِ الْمُرْسَلِیْنَ سُبْحَانَ اللّٰہِ رَبِّ السَّمٰوٰتِ السَّبْعِ وَمَا فِیْھِنَّ وَرَبِّ الْاَرَضِیْنَ السَّبِْع وَمَا فِیْھِنَّ وَرَبِّ الْعَرْشِ الْعظِیْمِ وَسَلَامٌ عَلَی الْمُرْسَلِیْنَ وَالْحَمْدُ لِلّٰہِ رَبِّ الْعَالَمِینَ

ترجمہ:	سوائے اللہ کے کوئی معبود نہیں جو زندہ اور قائم اور ہر چیز پر قادر ہے اللہ تمام مخلوقات کا پرورش کرنے والا پیغمبروں کا معبود ساتوں آسمانوں کا اور جو اس میں ہے اور ساتوں زمینوں کا اور جو مخلوق ان میں ہے اور عرش بزرگ کا پروردگار پاک و پاکیزہ ہے سب پیغمبروں پر سلام ہو اور سب تعریف اُس اللہ کے لئے ہے جو تمام مخلوق کا پرورش کرنے والا ہے۔

O	دوسری روایت میں وارد ہوا ہے کہ جب کوئی شخص سوتے سے اُٹھے تو یہ کہے:

اَلْحَمْدُ لِلّٰہِ الَّذِیْ رَدَّعَلَیَّ رُوْحِیْ لَاَ حْمَدَہٗ وَاَعْبُدَہُ

ترجمہ:	سب تعریف اُس اللہ کے لئے ہے کہ جس نے میری روح واپس فرمائی کہ میں اُس کی حمد بیان کروں اور عبادت کروں۔

علاوہ اس کے عقیق کی طرف دیکھنے کی دعا انگوٹھی پہننے کے آداب میں مذکور ہو چکی ہے اس باب کی دعائیں چونکہ نماز شب کے مقدمات میں داخل ہیں وہ سب کی سب ان شاء اللہ تعالیٰ سونے کے وقت کی اور دعائوں کے ساتھ کتاب عبادات میںلکھی جائیں گی کیونکہ اس رسالے میں مذکورہ بالا دعائوں سے زیادہ گنجائش نہیں ہے۔

(۹)


خوابْ کے سچّے اور جھوٹے ہونے کا باعث اور اُس کی تعبیر

O	معتبر حدیث میںمنقول ہے کہ لوگوں نے حضرت امام جعفر صادق  - سے سوال کیا کہ اس کی کیا وجہ ہے کہ بعض اوقات مومن خواب دیکھتا ہے اور جیسا دیکھتا ہے ویسا ہی ہو جاتا ہے اور کبھی خواب دیکھتا ہے جس کا کوئی اثر بھی ظاہر نہیں ہوتا؟ فرمایا جب مومن سوتا ہے اُس کی روح آسمان کی طرف حرکت کرتی ہے پس جو کچھ وہ روح آسمان پر عالم ملکوت میںجو محل تقدیر و تدبیر ہے دیکھتی ہے وہ برحق ہے اور اُس کا اثر ظاہر ہوتا ہے اور جو کچھ زمین پر اور ہوا میں دیکھتی ہے وہ خواب پریشان ہے راوی نے دریافت کیا کہ آیا مومن کی روح سب کی سب آسمان پر چلی جاتی ہے بدن میں کچھ نہیں رہتی؟ فرمایا ایسا ہو تو وہ مر نہ جائے بلکہ اُس کی مثال آفتاب کی سی ہے کہ خود آسمان پر ہے اُس کی شعاعیں اور روشنی زمین پر پہنچتی ہے اسی طرح روح بدن میںرہتی ہے اور عکس اُس کا آسمان کی جانب حرکت کرتا ہے۔

O	دوسری روایت میں حضرت امیرالمومنین - سے منقول ہے کہ جو مومن سوتا ہے اُس کی روح کو پروردگار کے عرش کے پاس لے جاتے ہیں اور جو کچھ وہ وہاں دیکھتی ہے وہ برحق ہے اور جو کچھ لوٹتے وقت ہوا میں دیکھتی ہے وہ خواب پریشان ہے۔ اس مضمون کی حدیثیں بہت ہیں۔

O	حدیث معتبر میں حضرت امام باقر  - سے منقول ہے کہ ایک شیطان ہے جس نام نرع ہے وہ ہر رات کو اپنا جسم مشرق سے مغرب کی تک پھیلا دیتا ہے اور لوگوں کو پریشان خواب دکھائی دیتے ہیں۔

O	دوسری روایت میں مروی ہے کہ دو نصرانیوں نے ایک خلیفہ سے آ کر چند سوال کئے جب وہ جواب میں عاجز رہے تو یہ لوگ حضرت امیرالمومنین صلوٰۃ اللہ علیہ کی خدمت میں حاضر ہوئے حضرت امیرؑ نے کما حقّہ ایک ایک بات کا جواب دے دیا ازانجملہ ایک یہ سوال تھا کہ خواب کے سچّے اور جھوٹے ہونے کا کیا سبب ہے؟ فرمایا کہ حق تعالیٰ نے روح کو پیدا کیا ہے اور اُس کا بھی ایک بادشاہ مقرر کیا ہے اور وہ بادشاہ نفس ہے جب آدمی سوتا ہے تو روح بدن سے نکل جاتی ہے مگر بادشاہ بدن میں رہتا ہے اُس روح کا گزر فرشتوں کے بھی چند گروہوں کے پاس سے ہوتا ہے اور جنوں کے بھی جو سچّا خواب ہے وہ فرشتوں کا اثر ہے اور جو جھوٹا خواب ہے وہ جنوں کا۔

O	دوسری روایت میں منقول ہے کہ مومن کا خواب سچّا ہے کیونکہ اُس کا نفس پاک ہے اور یقین درست اور جب اس کی روح بدن سے نکلتی ہے تو فرشتوں سے ملاقات کرتی ہے اسی سبب سے اُس کا خواب بمنزلۂ وحی کے ہے۔

O	دوسری حدیث میں منقول ہے کہ وحی بعد پیغمبر خدا ﷺ منقطع ہو گئی مگر خوشخبری دینے والا خواب باقی ہے۔

O	ایک اور حدیث میں آیا ہے کہ سچّا خواب نورِ پیغمبری کے ستّر اجزا ء میں سے ایک جزو ہے۔

O	حدیث حسن میں حضرت امام جعفر صادق  - سے منقول ہے کہ آخری زمانے میں مومن کی رائے اور اُس کا خواب اجزائے پیغمبری میں سے سترویں جُز کے برابر ہو گا۔

O	حدیث صحیح میں حضرت امام رضا  - سے منقول ہے کہ جب صبح ہوتی تھی جناب رسول خدا ﷺ اپنے اصحاب سے دریافت فرماتے تھے کہ آیا تم میں سے کسی نے کوئی خوشخبری دینے والا خواب دیکھا ہے۔

O	دوسری معتبر حدیث میں حضرت امام محمد باقر  - سے منقول ہے کہ ایک شخص نے حضرت رسالتمآب ﷺ سے اس آیت کی تفسیر دریافت کی اَلَّذِیْنَ اٰمَنُوْا وَکَانُوْ اَیَتَّقُوْنَ لَھُمْ ابْشُرْیٰ فِی الْحَیٰوۃِ الدُّنْیَا وَفِی الْاٰخِرَۃِ (جو لوگ ایماندار اور پرہیز گار ہیں اُن کے لئے زندگانی دنیا میں بھی خوشخبری ہے اور آخرت میں بھی) آنحضرتؐ نے ارشاد فرمایا کہ زندگانی دنیا کی خوشخبری سے مراد نیک خواب ہیں جو مومن دنیا میں دیکھتا ہے اور اُن کی خوشخبری سے خوش ہوتا ہے۔

O	دوسری معتبر حدیث میں فرمایا کہ جھوٹے خواب جن کا اثر نہیں ہوتا وہ خواب ہیں جو رات کے اوّل حصّے میں دکھائی دیتے ہیں یہ سرکش شیطانوں کے غلبہ پانے کا وقت ہے اور چند خیالات کو مشکل کر دکھاتے ہیں جن کی اصلیت کچھ نہیں ہوتی۔ رہے سچّے خواب وہ گنتی ہی کے ہوتے ہیں، اور رات کی پچھلی تہائی میں طلوع صبح صادق تک دکھائی دیتے ہیں کہ یہ فرشتوں کے اُترنے کا وقت ہے یہ خواب جھوٹے بھی نہیں ہوتے سوائے اس کے کہ مومن ناپاکی کی حالت میں یا بے وضو سو گیا ہو یا سونے سے پہلے جو کچھ خدا کا ذکر اور اُس کی یاد کرنی چاہئے وہ نہ کیا ہو اِن حالتوں میں اُس کا خواب سچّا نہ نکلے گا یا اُس کا اثر دیر میں ہو گا۔

O	حضرت امام علی بن موسیٰ الرضا - سے منقول ہے کہ جناب رسولِ خدا ﷺ نے فرمایا کہ جس نے مجھے خواب میں دیکھا وہ ایسا ہی ہے جیسا کہ بیداری میں دیکھا کیونکہ شیطان میری شکل اختیار نہیں کرسکتا اور نہ میرے اوصیا میں سے کسی کی شکل اختیار کر سکتا ہے اور نہ اہلِ بیت ؑ پر خالص ایمان رکھنے والوں میں سے کسی کی۔ اور سچّے خواب پیغمبری کی ستّر حصّوں میں سے ایک حصّہ ہیں۔

O	حضرت رسول اللہ ﷺ سے منقول ہے کہ آخری زمانے میں مومن کا خواب جھوٹا نہ ہوگا بلکہ جو جتنا سچّا ہو گا اتنا ہی اُس کا خواب بھی صحیح ہو گا۔ اس قول کی تحقیق یہ ہے کہ حق سبحانہ تعالیٰ نے مومن کی روح کو دوسرے پاک عالم میں پیدا ہے اور اس کو انبیاء اور اولیاء کی روح سے ربط دیا ہے عالمِ ارواح میں انہیں کے ساتھ رکھا ہے جیسا کہ بہت سی حدیثوں سے جو اس بارے میں وارد ہوئی ہیں ثابت ہوتا ہے کہ روحوں کے گروہ کے گروہ اور لشکر کے لشکر عالم ارواح میں مجتمع تھے جو روحیں اس عالم میں ایک دوسرے سے آشنائی رکھتی تھیں وہ اس عالم میں بھی آشناء ہیں اور جن کو اس عالم میں ایک دوسرے سے نفرت تھی وہ اس عالم میں بھی اُن سے متنفّر ہیں اور چونکہ بے انتہا مصلحتوں کے باعث اُن پاک روحوں کو جسموں کے ناپاک اور اندھیرے قید خانے میں قید کیا گیا ہے اور طرح طرح کے جسمانی تعلقات نفسانی خواہشات اور شیطانی خیالات میں مبتلا ہو گئی ہیں اسی وجہ سے اُس عالم قدس سے زیادہ دُوری اور غفلت ہو گئی مگر مختلف لوگوں کی حالت اس بارے میں مختلف ہے۔ ایک گروہ درگاہ الہٰی کے مقّرب لوگوں کا ہے کہ اُن کی روحوں کا تعلق ہر وقت عالم بالا سے ہے اور جسمانی تعلقات اُن کو کسی طرح اُس عالم سے جدا نہ کر سکے بلکہ اُن کی یہ حالت ہے کہ اجسام ان کے آدمیوں کے درمیان ہیں اور ارواح ملا اعلی کے قدسیوں کے ساتھ برابر گفتگو میں مشغول ہیں اور روح القدس کے ساتھ رازونیاز میں منہمک رہتی ہیں اور ہر ہ رلمحہ فیوض ربّانی سے فائز ہیں۔

	ایک گروہ ایسے بدبخت لوگوں کا ہے جو اس عالم کو بالکل بھول گئے ہیں سوائے فنا ہونے والے عیش اور ادنیٰ درجے کی لذتوں کے اور کسی بات کی طرف اُن کا خیال ہی نہیں جاتا یہاں تک کہ ایک گروہ کا تو کثرت گمراہی اور شدّت شقاوت و بدبختی سے یہ حال ہو گیا ہے کہ عیش و عشرت دنیاوی کے سوائے اس سے بہتر اور عشرت و عیش کا انہیں یقین ہی نہیں آتا وہ پیغمبروں تک کو آخرت کے معاملے میں جھٹلاتے ہیں اُن کی آنکھوں۔ کانوں اور دلوں پر گویا مہریں لگ گئی ہیں اور نیکی و نیک بختی کے دروازے اُن کے لئے بند ہو گئے ہیں۔ 

	ایک تیسرا گروہ اور بھی ہے جو باوجود تعلقات دنیا تحصیل مراتب اُخروی سے دست بردار نہیں ہے یہ نفس لوّامہ (یہ وہ قوتِ تمیز ہے جسے ہر شخص نے محسوس کیا ہو گا کہ ارادہ بدکو مانع آتی ہے اور بدی کر گزرنے کے بعد ملامت کر کے رنجیدہ و پشیمان کرتی ہے نیک ارادے کی تحسین کرتی ہے اور نیک کام کرنے کے بعد دل خوش کر کے ہمت بڑھاتی ہے اسی قوت کا نام انگریزی زبان میں کانشش ہے۔) کی لتاڑ میںرہتے ہیں کبھی اُن کا گوشہ دل شیطان کی طرف لگا ہوتا ہے کبھی فرشتوں کی نصیحت سُنتے ہیں۔ ایک وقت واعظوں اور رہنمائوں کے مجمع میں نیکی کی باتیں سُننے میں مشغول دکھائی دیں گے اور دوسرے وقت انسان صورت شیطان سیرت راہزنِ دین و ایمان کے غول میں فسق و فجو میں مصروف نظر آئیں گے۔ کبھی اپنے آپ کو گناہوں کی نجاست سے نجس کر لیتے ہیں اور کبھی توبہ و گریہ وزاری کے پانی سے اپنے آپ کو طاہر کرتے ہیں۔ چونکہ اس گروہ کی روحوں کو کچھ تو باعتبار تعلقات اشغال دنیوی اور کچھ باعتبار اُن خطائوں اور گناہوں کے جو اُس سے سرزد ہوئے ہیں۔ درگاہِ خدا و انبیاء و آئمہ % اور فرشتگان عالم بالا سے دُوری ہو گئی ہے اسی سبب سے سونے کے وقت کہ اُن کے نفس بُرے کاموں سے تھوڑے بہت فارغ ہوتے ہیں اور بدخیالات کے داخل ہونے کے دروازے بند یعنی حواسِ خمسہ معطّل ہوتے ہیں وہ رُوحیں اپنے قدیم دوستوں کو یاد کرتی ہیں اور اُن سے اختلاط کا خیال آتا ہے اور وہ آسمان باطن کی طرف عروج کر کے قدسیوں سے باتیں کرتی ہیں۔ چونکہ رات کے اوّل حصّے میں کچھ کچھ حالت بیداری کے خیالات بھی دل میں موجود ہوتے ہیں اسی وجہ سے اُس وقت کی پرواز تعلقات و معاملات دنیوی میں ہی ہوتی ہے اور اُس عالم سے جو تعلق ہوتا ہے وہ ناقص ہوتا ہے یہی وجہ ہے کہ شیطان اُس پر غالب آجاتے ہیں اور جھوٹے خیالات و باطل تعلقات کو طرح طرح کی شکلوں میں مشکل کر دکھاتے ہیں ۔رات کے اوّل حصّے سے جس قدر دوری ہوتی جاتی ہے اُسی قدر نفس سے عالم بیداری کے خیالت دُور ہوتے جاتے ہیں اور قریب صبح روح کی پرواز بالکلّیہ عالم بالا سے متعلق ہو جاتی ہے یعنی وہ آسمان و زمین کے مابین کی خواہشوں اور طرح طرح کی زینت کے خیالوں سے نکل کر عرش الہٰی کے نیچے مقربان درگاہ الہٓی کی صحبت میں پہنچ جاتی ہے شیاطین کا غلبہ اُس وقت ضعیف ہو جاتا ہے اور خدا کے لطف و مہربانی سے آسمانی فرشتے غافلوں کو ہوشیار کرنے اور سوتوں کو جگانے اور شیطاطین و جنّات کے لشکروں کے دُور کرنے کے لئے آتے ہیں اُس وقت کے مومنین کی روحوں کے خواب رحمانی خواب ہیں اور جو فیوض اُن کو پہنچتے ہیں وہ ربّانی اور سُبحانی فیوض ہیں اب وہ فرشتے آ کر اُن کو جگاتے ہیں تاکہ غفلت سے جو کرتون دن میں کر چکے ہیں اُن کی معافی کے لئے نماز پڑھ کر بارگاہِ احدیت میں گریۂ وزاری کریں اور توبہ و پشیمانی سے معاف کرالیں۔ یہی وجہ ہے کہ شب کا یہ وقت مقرر کیا گیا ہے اور اُس وقت کی شان میں یہ آیت نازل ہوئی ہے اِنَّ نَشِئَۃَ اللَّیْلِ ھِیَ اَشَدُّ وَطَأً اَقْوَمُ قِیْلاً جس کا حاصل مضمون یہ ہے کہ جو عبادت رات کو کی جائے اُس میں دل و زبان سے زیادہ موافق ہوتا ہے اور قول زیادہ راست ہے۔ بہت ہی نیک بخت ہیںوہ لوگ جو اس وقت کی قدر کرتے ہیں اور جو بے اندازہ نعمتیں خدا کی طرف سے اُس وقت نازل ہوتی ہیں اُن سے بہرہ یاب ہوتے ہیں اور روحانی فرشتوں کو شیطانی وسوسات دفع کرنے کے لئے اپنا مددگار بنا لیتے ہیں اور اپنی مقدس روحوں کو تعلقات دنیوی کی ناپاکیوں سے پاک کر کے تقرب الٓہی حاصل کرنے کے لائق بنا لیتے ہیں۔ اور اُس مبارک وقت میں جو مقرباندرگاہ کے رازو نیاز کا موقع ہے یہ بھی اپنے خدا ئے بے نیاز کی یاد کرکے اپنے آپ کو اُن لوگوں کا ہم آواز بنا لیتے ہیں۔ انسان کو مناسب ہے کہ کچھ کچھ اپنی قدر پہچانے اور کبھی کبھی اپنی اصلیّت کو بھی یاد کرے اور اُس مقدس جوہر کو ایسی کم قیمت پر نہ بیچے اور اُس عرش کے پرندے کو تعلقات دنیوی کے پنجرے میں مُقَیّد نہ رکھے۔ وَفَّقَنَا اللّٰہُ تَعَالٰی وَسَائِرَ الْمُؤْمِنِیْنَ بِسُلُوْکِ مَسَالِکَالْمُقَرَّبِیْنَ وَالتَّنْبِیْہِ نَوْمِ الْغَافِلِیْنَ۔

	یہ بھی یاد رکھنا چاہئے کہ دل کی آنکھوں پر چونکہ تعلقات جسمانی کے طرح طرح کے پردے پڑے ہوتے ہیں اور رنگ برنگ کی دُنیوی زینتیں پیش نظر ہوتی ہیں لہٰذا بصیرت باوجود مراتب عالی کرنے کے خیالاتِ پست کے ساتھ مخلوط رہتی ہے یہی وجہ ہے کہ سچّے خواب کے خیالات بھی مختلف چیزوں کی صورتوں میں دکھائی دیتے ہیں گو کہ ہر چیز کی شکل و صورت مناسبات کے اعتبار سے ہوتی ہے اور اسی سبب سے جو لوگ دنیا کے دھوکے میں گرفتار ہیں اُن کی ضعیف عقلوں اور کمزور بصیرتوں کے لئے کلام خدا اور احادیث انبیاء و اوصیا میں مثلیں بیان کی گئی ہیں۔ خیالات کی پستی کے سبب معقولات کا اُنہیں ادراک نہیں ہے اور اُن کا کل دارومدار محسوسات پر ہے تو یہ ضرور ہوا کہ انہیں معقولات محسوسات کے بھَیس میں دکھائی جائیں۔ مثلاً فرمایا ہے کہ دنیا کی مثال سانپ کی سی ہے جس کے خدوخال تو ایسے خوبصورت ہیں کہ نادان بچہ دھوکا کھا جا تا ہے مگر اندر زہرِ قاتل ہے۔

	یا جیسے یہ فرمایا ہے کہ جس طرح پانی جسم کی زندگی کا باعث ہے اُسی طرح علم دل کی زندگی کا۔ یا جیسے زمین کی سرسبزی پانی سے ہے اُسی طرح دلوں کی سرسبزی علوم سے۔ یا مثلاً علم کو آفتاب اور چراغ کی روشنی سے تشبیہ دی ہے کہ اُن کی روشنی ظاہری تاریکی دُور کر دیتی ہے اُسی طرح علم شکوک و شبہات کی تاریکی اور جہالت و گمراہی کے اندھیرے کو زائل کر دیتا ہے۔ خدائے تعالیٰ اور اُس کے انبیاء و اصیاء کا کلام اس قسم کی مثالوں سے پُر ہے اور بھیداس میں وہی ہے جو ہم اوپر بیان کر چُکے۔

	المختصر جس طرح اُن لوگوں کی ضعیف عقلیں عالم بیداری میں مثالوں کی محتاج ہیں اسی طرح اُن کی کمزور بصیرتیں عالم خواب میں چیزوں کی صورتوں کی محتاج ہیں اور ہر ایک چیز انھیں ایک صورت میں دکھائی جاتی ہے اور یونہی ہر خواب ہر تعبیر کا محتاج ہے اور تعبیر دینے والے کا یہ کام ہونا چاہئے کہ اُن صورتوں میں سے معنیٰ کی طرف اور خیالات سے واقعات کی طرف اپنا ذہن منتقل کرے۔ مثلاً کسی شخص نے خواب میں دیکھا کہ نجاست میں پڑا ہے یا اُس کا ہاتھ فضلے ۱؎ میں بھرا ہوا ہے۔ کامل تعبیر دینے والا فوراً سمجھ جائے گا کہ یہ صورت دنیا کی ہے جو روشن ضمیر آدمیوں کی نظروں میں فضلہ اور مُردار سے بھی زیادہ ناپاک ہے اور اُس سے وہ یہ نتیجہ نکالے گا کہ خواب دیکھنے والے کے کچھ مال ہاتھ آئے۔یا مثلاً کسی نے دیکھا کہ ایک سانپ اس کی طرف متوجہ ہے تو اِس صورت میں بھی اُسے کچھ نہ کچھ مال ملے گا۔ ہاں اگر اپنے آپ کو کوئی پانی میں دیکھے تو اُس کا نتیجہ حصولِ علم ہے حاصل کلام تعبیر کا علم بہت بڑا ہے انبیاء و اوصیاء کے لئے مخصوص ہے چنانچہ ہر خواب کی تعبیر بیان کرنا حضرت یوسف علیٰ نبینا و علیہ السلام کا تو معجزہ تھا۔ اس مقام کی کما حقّہٗ تحقیق کے لئے تو فی الواقع بہت بڑی وسعت درکار ہے جس کے اس رسالے میںگنجائش نہیں۔

O	حدیث صحیح میں حضرت امام رضا - سے منقول ہے کہ میں بہت سے خواب دیکھا کرتا ہوں اور تعبیر بھی خود ہی دے لیا کرتا ہوں۔ اور جو تعبیر میں سوچتا ہوں وہی واقع ہوتی ہے۔

O	دوسری معتبر حدیث میں فرمایا کہ دیکھا کہ میرے گھر کا ستون ٹو ٹ گیا ہے وہ عورت آنحضرتؐ کی خدمت میں حاضر ہوئی اور اپنا خواب عرض کیا آنحضرتؐ نے فرمایا کہ تیرا شوہر صحیح و سلامت سفر سے واپس آئے گا چنانچہ ایسا ہی ہوا۔ دوسری دفعہ پھر اُس کا شوہر سفر میں گیا اور اُس نے ویسا ہی خواب دیکھا اور آنحضرتؐ نے وہی تعبیر دی اور اُس کا شوہر اُسی طرح پھر واپس آ گیا۔ تیسری مرتبہ وہ پھر سفر میں گیا اور اس عورت نے پھر وہی خواب دیکھا اب کی مرتبہ ایک شخص سے سامنا ہو گیا خواب اُس سے بیان کیا گیا اُس نے کہا کہ تیرا شوہر مر جائے گا اور وہی ہوا۔ یہ خبراُڑتے اُڑتے آنحضرت ؐ تک پہنچی ۔ آپؐ نے فرمایا تو نے اُس کو نیک تعبیر کیوں نہ دی؟

O	حضرت امام محمدباقر  - سے منقول ہے کہ حضرت رسول اللہ ﷺ فرمایا کرتے تھے کہ مومن کا خواب آسمان و زمین کے مابین اُس کے سر پر معلّق رہتا ہے جب تک وہ خو د یا کوئی اور اُس کی تعبیر نہ دے۔ پھر جیسی تعبیر دی جاتی ہے ویسا ہی واقع ہوتا ہے اس لئے مناسب نہیں ہے کہ تم اپنا خواب سوائے کسی عقلمند آدمی کے اور کسی سے بیان کرو۔

O	دوسری معتبر حدیث میں اُنھیں حضرت سے منقول ہے کہ اپنا خواب صرف اُس مومن سے بیان کرو جس کا دل حس و عداوت سے خالی اور نفس سرکش کا تابعدار نہ ہو۔

O	حدیث حسن میں منقول ہے کہ ایک شخص نے حضرت امام جعفر صادق  - کی خدمت میں حاضر ہو کر عرض کی کہ میں نے آفتاب کو اپنے سَر پر چمکتے دیکھا مگر بدن پر اُس کی روشنی نہیں پڑی فرمایا کہ ایمان تیری رہبری کرے گا اور دین حق کو تو پا لے گا مگر ناتمام رہے گا اور اگر وہ نور تیرے سارے بدن کو ڈھانپ لیتا تو تُو کامل الایمان ہو جاتا۔ اُس شخص نے عرض کی کہ اور لوگ تو اُس سے بادشاہی مراد لیتے ہیں۔ آپ نے فرمایا کہ تیرے آبائو اجداد میں سے کتنے ایک بادشاہ ہوئے ہیں جو تجھے بادشاہی کا خیال آیا اور یہ تو بتلا کہ اُس دین حق سے جس کے ذریعے سے تو بہشت میں پہنچے گا کون سی بادشاہی بہتر ہے؟

O	منقول ہے کہ ایک اور شخص نے اُنھیں حضرت سے عرض کیا کہ میں نے خواب میں دیکھا ہے اور میں بہت ہی ڈرتا ہوں۔ میرا ایک داماد تھا اور وہ مر گیا ہے۔ خواب میں دیکھا کہ اُس نے میری گردن میں ہاتھ ڈال دیے ہیں مجھے ڈر لگتا ہے کہیں مَر نہ جائوں۔ حضرت نے ارشاد فرمایا کہ موت سے کسی وقت نہ ڈر بلکہ صبح وشام اُس کا منتظر رہ مگر مُردے کا گردن میں باہیں ڈالنا درازیٔ عمر کی علامت ہے۔ ہاں یہ بتلا کہ تیرے داماد کا نام کیا تھا؟ عرض کی ’’حسین‘‘ فرمایا کہ تجھے حضرت امام حسین - کی زیارت بھی نصیب ہو گی کیونکہ جس شخص سے اُن حضرت ؑ کا ہم نام گلے ملے گا اُسے اُن حضرت ؑ کی زیارت کی توفیق میّسر ہوتی ہے۔

O	حدیث صحیح میں حضرت سے منقول ہے کہ جو شخص خواب میں اپنے آپ کو حرم محترم میں دیکھے اگر وہ ڈرتا ہو گا تو باعث خوف زائل ہو جائے گا۔

O	ایک اور شخص نے اُن حضرت سے عرض کی میں نے خواب میں دیکھا ہے کہ نیزے کی ڈانڈ میرے ہاتھ میں ہے۔ فرمایا اُس پر بوری بھی تھی؟ عرض کی نہیں۔ ارشاد ہوا کہ اگربوری ہوتی تو خدا تجھے بیٹا عنایت کرتا چونکہ بوری نہ تھی بیٹی ہو گی۔ پھر تھوڑی دیر کے بعد استفسار فرمایا کچھ یاد ہے کہ اُس ڈانڈ میں کتنی پوری تھیں؟ عرض کی بارہ ۱۲ ۔ فرمایا کہ بارہ بیٹیاں ہو گی۔ محمد ابن یحییٰ کہتا ہے کہ میں یہ حدیث ایک شخص سے بیان کر رہا تھا کہ اُس نے کہا میں اُنھیں لڑکیوں میں سے ایک کا بیٹا ہوں اور گیارہ خالائیں میری موجود ہیں۔

O	حدیث صحیح میں ہے کہ حضرت امام رضا - نے فرمایا کہ میں نے کل رات علی ابن یقطین کے غلام کو اس طرح خواب میں دیکھا کہ اُس کی دونوں آنکھوں کے درمیان سفیدی ہے اور یہ تعبیر دی ہے کہ وہ دین حق قبول کر لے گا۔

O	دوسری حدیث میں منقول ہے کہ یاسُرخادم حضرت امام رضا - نے اُن حضرت ؑ کی خدمت میں عرض کی کہ میں نے خواب میں دیکھا سترہ ۱۷ شیشیاں ایک پنجرے میں ہیں یکا یک وہ پنجرہ گرا اور سب شیشیاں چکنا چُور ہو گئیں۔حضرت نے ارشاد فرمایا اگر تیرا خواب صحیح ہے تو ضرور ہے کہ میرے اقربا و اہل بیت ؑ سے کوئی شخص سترہ دن بادشاہی کر کے مر جائے چنانچہ وہی ہو ا کہ محمد بن ابراہیم نے ابوالشریا کے ساتھ خروج کیا اور سترہ دن کے بعد مر گیا۔

O	دوسری روایت میں منقول ہے کہ حضرت رسول اللہ ﷺ نے فرمایا کہ میں نے خواب میں دیکھا کہ مجھے دودھ کا لبالب بھرا ہوا پیالہ دیا گیا اور میں نے اتنا پیا کہ میرے ناخنوں سے بہہ نکلا۔ حاضرین نے عرض کی کہ حضور اِس کی تعبیر کیا دی ہے؟ فرمایا علم۔

O	دوسری حدیث میں منقول ہے کہ ایک شخص نے حضرت امام جعفر صادق  - کی خدمت میں حاضر ہو کر عرض کی کہ میںنے خواب میں دیکھا کہ کوفے کے باہر فلاں موضع میں گیا ہوں وہاں ایک لکڑی کا ٓدمی دیکھا کہ لکڑی ہی کے گھوڑے پر سوار ہے اور تلوار ہاتھ میں لئے جُھلاتا ہے اور میں اُسے دیکھ دیکھ کے ڈرتا ہوں حضرت نے فرمایا کہ تیرا یہ خواب اس بات پر دلالت ہے کرتا ہے کہ تو کسی شخص کو دھوکا دے کر اپنا مطلب نکالنا چاہتا ہے خدا سے ڈر اور موت کو یاد کر اور اس کام سے باز آ۔ اُس شخص نے عرض کی کہ میں گواہی دیتا ہوں کہ خدا نے حضرت ؑ کو بہت بڑا علم عطا فرمایا ہے اور آپ نے علم کو علم کے معدن سے حاصل کیاہے۔ بے شک میرے پڑوسیوں میں سے ایک شخص میرے پاس آیا تھا اور یہ استدعا کی تھی کہ میں اپنا فلاں کھیت تیرے ہاتھ بیچنا چاہتا ہوں۔ میں نے جب دیکھا کہ اُس کا خریدار سوائے میرے اور کوئی نہیں تو ضرور میرے دل میں خیال آیا تھا اور میں نے پختہ ارادہ کر لیا تھا کہ ضرور میں اس کے دام بہت گھٹ کے لگائوں گا اور جہاں تک بنے گا سستا خریدوں گا۔

(۱۰)


جاگنے کے آدابْ اور زیادہ سونے کی بُرائی

O	حدیث معتبر میں حضرت رسول اللہ ﷺ سے منقول ہے کہ عشاء کی نماز کے بعد باتیں بنانا اور جلسہ جمانا مکروہ ہے۔

O	دوسری معتبر حدیث میں آنحضرت  ﷺ سے منقول ہے کہ سوائے تین کاموں کے اور کسی بات کے لئے رات کو جاگنا اچھا نہیں۔ نمازِ شب کے لئے ، قرآن خوانی اور طالب علم کے لئے اور اُس دولہن کے لئے جو نئی نئی اپنے شوہر کے گھر آئی ہو۔

O	حضرت امام جعفر صادق  - سے منقول ہے کہ ’’پانچ آدمیوں کو نیند نہیں آتی اوّل جو کسی کے قتل کا ارادہ رکھتا ہو ۔دوسرے جس کے پاس مال بہت ہو اور اُسے کسی پر بھروسہ نہ ہو بلکہ لُٹ جانے کا ڈر ہو۔ تیسرے جس نے لوگوں سے بہت سی جھوٹی باتیں کہی ہوں اور لوگوں پر بہت سے بہتان باندھے ہوں۔ چوتھے جس کے ذمّہ مطالبہ زیادہ ہو اُس کے پاس دینے کو کافی نہ ہو۔ پانچویں جو شخص کسی کے عشق کے مبتلا ہو اور اس بات کا خوف ہو کہ یہ مجھ سے جدا نہ ہو جائے۔‘‘ اور میرے والد جن پر خدا کی رحمت ہو یہ فرمایا کرتے تھے ممکن ہے کہ یہ حدیث زیادہ غفلت کرنے والوں کی تنبیہہ کے لئے فرمائی گئی ہو کیونکہ ہر شخص کو لازم ہے کہ اپنے امّارہ کے قتل کی فکر میں رہے وہ اندرونی دشمن ہے اور ہر وقت اس کے قتل کی فکر میں ہے اور اس شخص کے پاس ایمان و عبادت کا سرمایہ ہے جس کے لُٹ جانے سے یہ بے خوف نہیں کیونکہ نفس اور شیطان اور خواہش اور شہوتیں سب کی سب اُس کے غارت کرنے پر متفق ہیں۔ جھوٹ اِس نے بہت سا بولا ہے۔ بدگوئی بہتوں کی ہے۔ ہر شخص سے عبادت اور بندگی کا بہت سا مطالبہ کیا گیا ہے اور جتنا مطالبہ ادا کرنا چاہئے اُتنا سرمایہ بہم پہنچایا نہیں اور خدا جیسے محبوب سے بسبب خواب غفلت کے دُوری ہو تی جاتی ہے۔ اب سمجھ لینا چاہئے کہ جس کے لئے یہ پانچوں اسباب بیداری کے موجود ہوں اُسے نیند کیونکر آئے ۔ چنانچہ اسی کے متعلق حضرت امام جعفر صادق  - سے منقول ہے کہ مجھے اُس شخص سے تعجب ہے جو خدا کی محبت کا دعویدار ہو اور راتوں کو سوتا ہو۔

O	حضرت امیرالمومنین صلوٰۃ اللہ علیہ وسلامہ سے منقول ہے کہ جو شخص عذابِ خدا کے شب خون سے ڈرتا ہو اُسے مناسب نہیں ہے کہ سوئے۔

O	منقول ہے کہ چار چیزیں ایسی ہیں جن کا تھوڑا بھی بہت ہے۔ آگ ۔ نیند ۔ بیماری۔اور دشمنی ۔

O	حضرت رسول اللہ ﷺ سے منقول ہے کہ حضرت سلیمان - کی والدہ ماجدہ اُن سے کہا کرتی تھیں کہ رات کو زیادہ مت سوئو کیونکہ رات کو زیادہ سونے والا آدمی قیامت کے دن فقیر ہو گا۔

O	حضرت امام جعفر صادق  - نے فرمایا کہ خدا تین چیزوں کو دشمن رکھتا ہے۔ زیادہ اور بے ضرورت سونا۔ بے محل ہنسنا۔ اور پیٹ بھرے پر کچھ کھانا ۔ اور فرمایا کہ لوگوں نے خدا کی پہلی نافرمانی جو کی وہ اِن چھ باتوں میں ہے۔ دُنیا کی محبت۔ ریاست کی محبت ۔ عورتوں کی محبت۔ کھانے کی محبت۔ سونے کی محبت۔ آرام کی محبت۔

O	حضرت امام محمد باقر   - سے منقول ہے کہ شیطان کے پاس ایک سُرمہ ہے جو لوگوں کی آنکھوں میں لگا دیتا ہے اور ایک لعوق ہے جس کو وہ چٹا دیتا ہے اور ایک ناس ہے جس کو سنگھا دیتا ہے۔ وہ سُرمہ تو اونگھ ہے اور لعوق جھوٹ اور ناس تکبّر۔

O	حضرت امیرالمومنین صلوٰۃ اللہ علیہ نے فرمایا کہ مستی چار قسم کی ہے۔ ایک شراب کی مستی دوسرے مال کی مستی ۔ تیسرے نیند کی مستی۔ چوتھے حکومت کی مستی۔

O	حضرت امام محمد باقر  - سے منقول ہے کہ حضر ت موسیٰ  - نے مناجات کی کہ اے پروردگار تو اپنے بندوں میں سب سے زیادہ دشمن کسے رکھتا ہے؟ خطاب ہوا کہ اے موسیٰ اُس شخص کو جو شام سے صبح تک مُردوں کی طرح پڑا رہے اور دن بھر بیہودہ باتوں میں گزار دے۔

O	حضرت اامام موسیٰ کاظم - نے فرمایا کہ خدا کو دو چیزیں سب سے زیادہ ناپسند ہیں زیادہ سونا۔ زیادہ بیکار رہنا۔ اور فرمایا کہ زیادہ سونے سے دُنیا و آخرت کی خوبی ہاتھ سے جاتی رہتی ہے۔

O	یہ بھی یاد رکھنا چاہئے کہ زیادہ جاگنا بھی اُتنا یہ بُرا ہے جتنا زیادہ سونا۔ اور اُن راتوں کے سوا جس میں شبِ بیداری مسنون اور باعث ثواب ہے اور راتوں میں ساری ساری رات جاگنا مکروہ ہے۔

O	احادیث میں وار د ہوا ہے کہ آدمی پر آنکھ کا بھی حق ہے زیادہ جاگنے س یاُس کا حق نہ زائل کرنا چاہئے۔

O	یہ بھی یاد رکھنا چاہئے کہ سوتے جاگتے آفتاب کی طرف مُنہ کر کے لیٹنا بیٹھنا مکروہ ہے جیسا کہ حضرت امیرالمومنین صلوٰۃ اللہ علیہ سے منقول ہے کہ جو شخص دھوپ میں بیٹھے آفتاب کی طرف پشت کر لے کیونکہ آفتاب کی طرف مُنہ کر کے بیٹھنے سے بہت سی اندرونی بیماریاں پیدا ہو جاتی ہیں۔

O	دوسری حدیث میں فرمایا کہ آفتاب کی طرف مُنہ کرو کہ اس سے بخار رہیجان میں آجاتا ہے اور چہرے کا رنگ متغیر ہو جاتا ہے۔ کپڑے پُرانے ہو جاتے ہیں۔ اور اندرونی درد پیدا ہوتے ہیں۔

O	حضرت رسول اللہ ﷺ سے بسند معتبر منقول ہے کہ دھوپ کی تین خاصیتیں ہیں۔ رنگ بدل دینا۔ آدمی میں بدبُو پیدا کر دینا۔ کپڑے پُرانے کر دیتا۔

(۱۱)


باتھ روم (لیٹرین)میں جانے کے آدابْ

O	جب کوئی شخص لیٹرین میں جانا چاہے و اپنا سر ڈھک لے اور اگر عمامہ و ٹوپی وغیرہ پر کوئی اور چیز لپیٹ لے تو اور اچھا ہے پھر بسم اللہ کہہ کر یہ دعا پڑھے:

بِسْمِ اللّٰہِ وَبِاللّٰہِ اِنِّیْ اَعُوْذُبِکَ مِنَ الْخَبْثِ الرِّجْسِ النَّجَسِ الشَّیْطٰنِ الرَّجِیْمِ

ترجمہ:	اللہ کے نام سے شروع کرتا ہوں اللہ پر میرا بھروسہ ہے بلاشک میں شیطان ملعون کی نجاست اور ناپاک کرنے والی پلیدی سے تیری پناہ مانگتا ہوں۔

پھر کہے:

بِسْمِ اللّٰہِ وَبِاللّٰہِ وَلَا اِلٰہَ اِلَّا اللّٰہُ رَبِّ اَخْرِجْ عَنِّیْ الْاَذیٰ سَرْجًا بِغَیْرِ حِسَابٍ وَاجْعَلْنِیْ لَکَ مِنَ الشَّاکِرِیْنَ فِیْماَ تَصْرِفُہُ عَنِّیْ مِنَ الْاَذیٰ والْغَمّ الَّذِیْ لَوْجَبَسْتَہُ عَنِّیْ ھَلَکْتُ لَکَ الْحَمْدُ اعْصِمْنِیْ مِنْ شَرِّ مَافِیْ ھٰذِہِ الْبُقْعَۃِ وَاَخْرِجْنِیْ مِنْھَا سَالِمًا وَحَلَّ بِیْنِیْ وَبَیْنَ طَاعَۃِ الشَّیْطَانِ الرَّجِیْمِ

ترجمہ:	اللہ کے نام سے شروع کرتا ہوں اور اللہ پر بھروسہ ہے اور اللہ کے سوا ئے کوئی اور معبود نہیں ہے اے پروردگار نجاست کافی طور پر کُھل کر خارج ہو جائے اور اس کے اخراج سے جو بلائیں اور تکلیفیں تو مجھ سے دُور کرتا ہے اُن کا شکر ادا کرنے کی مجھے توفیق عنائت فرما کیونکہ اگر تو ان بلائوں کو دفعہ نہ فرماتا تو میں مر جاتا۔ سب تعریف تیرے ہی لئے ہے اس مقام کے شر سے مجھے محفوظ رکھ میں یہاں سے صحیح وسلامت نکلوں اور شیطان لعین کی پیروی نہ کرنے پائوں۔

جب بیت الخلاء میں جائے تو بایاں پائوں پہلے رکھے۔ یہ ہدایت بنابر مشہور لکھی گئی کوئی حدیث اس بارے میں نظر سے نہیں گزری۔

	جب ستر کھولے تو بسم اللہ کہہ لے تاکہ شیطان آنکھیں بند کر لے اور اُس کی نظر عورتین پر نہ پڑنے پائے اور جب قدمچہ پر سیدھا ہو کر بیٹھ جائے تو یہ کہے:

اَللّٰھُمَّ اذْھَبْ عَنِیْ الْقَذیٰ وَالْاَ ذیٰ وَاجْعَلْنِیْ مِنَ الْمُتَطَھِّرِیْنَ

ترجمہ:	یا اللہ پلیدی اور نجاست کو مجھ سے دُور کر اور مجھے پاک و پاکیزہ فرما۔

O	ایک گروہ کا یہ بھی قول ہے کہ بائیں پائوں پر زور دے کر بیٹھنا سُنّت ہے مگر اس کی کوئی سند نظر سے نہیں گزری۔ اور جب پاخانہ یا پیشاب کے آنے میں تکلیف ہوتی ہو ت بعض کے قول کے موافق یہ پڑھنا چاہئے:

اَللّٰھُمَّ کَمَا اَطْعَمْتَنِیْہِ طَیِّبًا فِیْ عَافِیَۃٍ فَاَخْرِجْہُ مِنِّیْ خَبِیْثًا فِیْ عَافِیَۃٍ

ترجمہ:	یا اللہ جیسے تو نے مجھے اچھی اچھی نعمتیں آرام و آسائش سے کھلائی ہیں اُسی طرح یہ پلیدی بھی آسانی سے رفع ہو جائے۔

O	حدیث میں وارد ہے کہ ہر بندے پر ایک فرشتہ مقرر ہے جو اُس کا سر قدمچے کی طرف جُھکا دیتا ہے کہ اپنے براز کو دیکھ لے اور سر جھکانے سے پہلے وہ فرشتہ کہتا ہے کہ اے ابن آدم تیری اُن عمدہ غذائوں کا جن کی نفاست اور لطافت میں تو ایسی ایسی کوشش کرتا تھا نتیجہ یہ ہے۔ اب غور کر لے کہ تو نے وہ کہاں سے بہم پہنچائی تھیں اور انجام کو وہ کہاں پہنچیں اُس حالت میں مناسب ہے کہ بندہ یہ دعا پڑھے:

اَللّٰھُمَّ ارْزَقْنِی الحَلَالَ وَجَنِّبْنِی الحَرَامَ (یا اللہ مجھے حلال روزی عطا فرما اور حرام سے بچا۔)

اور جب طہار ت کے پانی پر نظر پڑے تو یہ کہے:

اَلْحَمْدُ لِلّٰہِ الَّذِیْ جَعَلَ الْمَآئَ طَھُوْرًا وَّلَمْ یَجْعَلْہُ نَجِسًا

ترجمہ:	سب تعریف اُس اللہ کے لئے ہے جس نے پانی کو پاک بنایا ہے اور ناپاک نہیں بنایا۔

اور جب طہارت کرنا چاہے تو کہے:

اَللّٰھُمَّ حَصِّنْ فَرَجِیْ وَالسْتَرْعَوْرَتِیْ وَحَرِّمْنِی عَلَی النَّارِ وَوَفّقِْنِیْ لِمَا یُقَرِّبُنِیْ مِنْکَ یَاذَاالْجَلَالِ وَالْاِکْرَامِ

ترجمہ:	یا اللہ مجھے حرام سے بچا اور میری پردہ پوشی فرما۔ آتشِ دوزخ مجھ پر حرام کر اور اے صاحب جلال اور بزرگی مجھے اُن باتوں کی توفیق دے جو تیرے تقرب کی موجب ہوں۔

اور جب اُٹھنے لگے تو پیٹ پر ہاتھ پھیر کر یہ کہے:

اَلْحَمْدُ لِلّٰہِ الَّذِیْ ھَنَّأنِیْ طَعَامِیْ وَشَرَابِیْ وَعَانَا نِیْ مِنَ الْبَلْویٰ

ترجمہ:	سب تعریف اُس اللہ کے لئے ہے جس نے میرا کھانا رچایا بچایا اور مجھے آزمائش سے نجات دی۔

جب باہر نکلنا چاہے تو جیسا کہ مشہور ہے دَہنا قدم پہلے اُٹھائے اور ہاتھ پیٹ پر پھیر کر کہے:

اَلْحَمْدُ لِلّٰہِ الَّذِیْ عَرَّفَنِیْ لَذَّتَہٗ وَاَبْقٰی فِیْ جسدِیْ قُوَّتَہٗ وَاَخْرَجَ عَنِّیْ اَذٰطَہُ یَا لَھَا مِنْ نِعْمَۃٍ لَایَقْدِرُالْقَادِرُوْنَ قَدْرَھَا

ترجمہ:	سب تعریف اُس اللہ کے لئے ہے جس نے مجھے اس کھانے کا ذائقہ چھکھایا اور اُس کی قوت میرے جسم میں باقی رکھی اور اُس کا فضلہ میرے معدے سے خارج کر دیا۔ خدا کی نعمتیں اتنی ہیں کہ بڑے بڑے حساب دان اُن کے اندازے سے عاجز ہیں۔

O	سُنّت ہے کہ طہارت ٹھنڈے پانی سے کرے کہ اس سے بواسیر دفع ہوتی ہے اور لیٹرین میں زیادہ بیٹھنا مکروہ ہے۔

O	منقول ہے کہ حضرت لقمان نے اپنے بیٹے اَیْن کو حکم دیا تھا کہ بیت الخلاء کے دروازے پر لکھ دو کہ لیٹرین میں زیادہ بیٹھنے سے بواسیر ہوتی ہے۔

O	ہڈی اور اُپلے سے استنجا کرنا مکروہ ہے کیونکہ جنوں نے حضرت رسول اللہ ﷺ کی خدمت میں حاضر ہو کر اپنے اور اپنے حیوانات کے لئے کھانا طلب کیا تھا۔ آنحضرت ؐ نے ہڈیاں اُن کے لئے اور گوبر اُن کے حیوانات کے لئے مقرر فرما دیا۔ یہی وجہ ہے کہ ہڈی کو چچوڑنا اچھا نہیں ہے اسی طرح کھانے کی سب چیزوں بالخصوص روٹی سے استنجا کرنا سخت مکروہ ہے اور محترم چیزوں سے استنجا کرنا جیسے خاک تربت امام حسین - اور لکھی ہوئی چیزیں جن پر قرآن مجید یا خدا کے پیغمبروں کے یا آئمہ علیہم السلام کے نام یا حدیثیں یا مسائل فقہ لکھے ہوں قطعاً حرام ہے اور اگر استخفاف کی وجہ سے کوئی شخص ان چیزوں سے استنجا کرے گا تو کافر ہو جائے گا۔

O	داہنے ہاتھ سے استنجا کرنا مطلقاً مکروہ ہے اور بائیں ہاتھ سے اس صورت میں مکروہ ہے کہ اُس میں کوئی انگوٹھی ہو جس پر خدائے تعالیٰ کا نام کندہ ہو اور علماء نے اتنا اور بڑھایا ہے کہ اگر انبیاء اور آئمہ معصومین علیہم السلام میں سے کسی کا نام ہو تب بھی مکروہ ہے۔ اور اگر قصداً ان بزرگ ناموں میں سے کوئی نام کندہ کرایا ہو تو اُ س انگوٹھی کو خواہ پہنے ہوئے ہوں یا نہ ہوں پاخانے میں اپنے ساتھ لے جانا مکروہ ہے علی ہذا القیاس قرآن مجید۔ دعائوں اور تعویذوں کا لے جانا اور چاندی کے سکوں ۱؎کے لے جانا جس صورت میں کہ وہ کسی تھیلی میں بند نہ ہوں مکروہ ہے۔

	بیت الخلاء میں مسواک کرنی مکروہ ہے کہ اس سے گندہ دہنی پیدا ہوتی ہے۔ لیٹرین میں بولنا مکروہ ہے ۔چنانچہ منقول ہے کہ حضرت موسیٰ  - نے اپنی مناجات میں خدا سے عرض کی کہ باری تعالیٰ مجھ پر چند حالتیں ایسی گزرتی ہیں کہ میں تیری شان اس سے رافع سمجھتا ہوں کہ ان موقعوں پر تجھے یاد کروں۔ خطاب ہوا کہ اے موسیٰ ؑ میری یاد ہر حالت میں بہتر ہے ۔ لیٹرین میں سلام کا جواب دینا واجب ہے ۔ اگر کسی سے کوئی کام متعلق ہو اور یہ خوف ہو کہ بیت الخلاء سے باہر نکلنے تک وہ ہاتھ سے نکل جائے گا یا سخت حرج واقع ہو گا اور اشارے تالی بجانے سے کام نہ چلے تو بات کرنی جائز ہے۔

O	منقول ہے کہ جو شخص بلا ضرورت لیٹرین میں باتیں کرے گا اُس کی حاجت بر نہ آئے گی اور پاخانہ و پیشاب کرنے میں کھانا پینا مکروہ ہے اور ایسے پانی سے بھی استنجا کرنا جس میں بغیر کسی نجاست ملے بو آنے لگی ہو مکروہ ہے۔ ہاں اگر اور پانی نہ مل سکے تو مجبوراً جائز ہے۔

(۱۲)


رفع حاجت کیلئے کس کس طرح اور کہاں کہاں بیٹھنا

اور جانا چاہئے اور کِن کِن مقامات کے لئے ممانعت ہے

O	واجب ہے کہ اپنے ستر کو سوائے منکوحہ بیویوں نادان بچّوں اور کل حیوانات کے اور سب نامحرموں سے چھپائو اور سنّت ہے کہ خواہ کسی مکان میں ہو یا کوچے میں اپنا تمام جسم چھپائے اور اگر صحرا میں ہو تو اتنے فاصلے پر چلا جائے کہ کوئی اس کے جسم کو نہ دیکھے سکے اکثر علماء کا یہ قول ہے کہ خواہ جنگل میں ہو یا گھر میں رفع حاجت کے وقت قبلہ کی طرف رُخ کرنا حرام اور اجتناب میں احتیاط ہے۔

O	حضرت امام رضا - سے منقول ہے کہ جو شخص قبلہ کی طرف بھول کر پیشاب کر رہا ہو اور یاد آجانے پر قبلہ کی تعظیم اور بزرگی کے سبب اپنا رُخ بدل لے وہاں سے اُٹھنے نہ پائے گا کہ خدائے تعالیٰ اُسے بخش دے گا اور احتیاط اس میں ہے کہ استنجا کرنے کی حالت میں بھی قبلہ کی طرف پشت یا رُخ نہ کرے۔ سنت ہے کہ شمال ۱؎ یا جنوب کی طرف رُخ کرے یا چاروں سمتوں کے بین بین۔

O	اگر قبلہ معلوم نہ ہو اُس کے دریافت کرنے میں کوشش کرنا مناسب ہے تاکہ مناسب ہے تاکہ اس بات سے خاطر جمع ہو جائے کہ قبلہ کی طرف مُنہ اور پیٹھ نہیں ہے اور جہاں معلوم کرنا مشکل ہو وہاں رُخ یا پشت کرنے کا کچھ مضائقہ نہیں مگر اس صورت میں پیٹھ اُدھر ہو تو بہتر ہے۔

O	سُنت ہے کہ پیشاب کرنے کے لئے کوئی بلند مقام یا ایسی جگہ جہاں کی مٹی ملائم ہو ڈھونڈ لینی چاہئے تاکہ چھینٹیں اُڑنے کا خطرہ نہ رہے۔

O	منقول ہے کہ حضرت رسول اللہ ﷺ سب آدمیوں سے زیادہ پیشاب کے بارے میں احتیاط کرتے تھے یہاں تک کہ جب پیشاب کا ارادہ ہوتا تو کسی بلند مقام پر تشریف لے جاتے یا کسی ایسی جگہ جہاں نرم مٹی بہت ہوتی کہ چھینٹیں نہ اُڑیں۔

O	بہت سی معتبر حدیثوں میں وارد ہوا ہے کہ قبر کا عذاب زیادہ اُن لوگوں پر ہو گا جو پیشاب کے بارہ میں بے احتیاط یا برتاوے میں کج خلق ہوں۔

O	پانی میں پیشاب کرنا مکروہ ہے اور ٹھہرے پانی میں اور بدتر۔ مگر بعض معتبر حدیثوں میں وارد ہوا ہے کہ آبِ جاری میں پیشاب کرنے کا مضائقہ نہیں۔ اور یہ وارد ہوا ہے کہ کھڑے پانی میں پیشاب کرنے سے جن اور شیاطین غلبہ پاتے ہیں اور دیوانگی و بھول کا مرض پیدا ہوتا ہے۔

O	بہترہے پانی میں پاخانہ بھی نہ کرے اور کھڑے کھڑے پیشاب کرنا و پاخانہ دونوں مکروہ ہیں۔

O	حضرت امام جعفر صادق  - سے منقول ہے کہ جو شخص کھڑے ہو کر پیشاب کرے خواہ ہے کہ وہ دیوانہ ہو جائے اور بہت بلند مقام سے نیچے کی طرف پیشاب کرنا۔ جانوروں کے سوراخ میں پیشاب کرنا۔ اور پانی بہنے کی جگہوں میں پیشاب کرنا یا پاخانہ پھرنا گو اُس وقت وہ خشک ہوں علی ہذاالقیاس راستوں کے کنارے اور مسجدوں میں اور اُن کی دیواروں کے قریب ایسے مقامات و مکانا ت میں جہاں لوگوں کے گالیاں دینے اور بُرا بھلا کہنے کا خوف ہو مکروہ ہے۔

O	میوہ دار درختوں کے نیچے اس لئے مکروہ ہے کہ میوے کے زمانے میں جانوروں کے ضرر سے محفوظ رکھنے کے لئے فرشتے متعین ہوتے ہیں۔ اور بعض کا قول ہے کہ علاوہ میوے کے اوقات کے اور وقتوں میں بھی مکروہ ہے۔ اسی طرح مقامات میں جہاں لوگ اُترتے ہوں اور اُن مقامات میں جہاں لوگوں کو تکلیف پہنچتی ہو خواہ پیشاب کی بوبو سے ہی کیوں نہ ہو۔

O	حدیث معتبر میں حضرت رسول اللہ ﷺ سے منقول ہے کہ خدائے تعالیٰ اُس شخص پر لعنت کرتا ہے جولوگوں کو ایسے کنوئوں اور چشموں کے پانی لینے سے روک دے جن پر لوگ باری باری پانی بھرتے ہوں۔ یا جو پانی کسی خاص گروہ کی ملکیت ہو اور ہر دن اور ہر رات میں کسی خاص خاص کی باری آتی ہو۔ اس سے وہ باری والے کو روک دے ۔

O	اسی طرح اُس شخص پر جو شارع عام کو دیوار کھڑی کر کے یا راہ زنی کر کے یا محصول مقرر کر کے بند کردے۔


نواں باب


پچھنے لگانے اور تنقیہ کرنے کے آدابْ

بعض دوائوں کے خواص اور بعض بیماریوں کے عِلاج

اور بعض دعائوں اور حرزوں کا ذکر

(۱)

بیماریوں میں مُبتلا ہونے اور اُن پر صبر کرنے کا ثواب اور مومنوں کے امراض کی سختی

O	حدیث صحیح میں حضرت امام جعفر صادق  - سے منقول ہے کہ ایک دن حضرت رسول خدا ﷺ نے سر مبارک آسمان کی طرف اُٹھا کر تبسم فرمایا۔ اصحاب نے اس کا سبب دریافت کیا آنحضرتؐ نے فرمایا کہ مجھے فرشتوں کے بارے میں تعجب تھا جو ایک نیک بندۂ مومن کو اُس کی عبادت گاہ میں تلاش کرنے کے لیے زمین پر اُترے تھے تاکہ اُس کے رات دن کی نیک عمل لکھ لیں جب اُسے وہاں نہ پایا تو آسمان کی طرف پلٹ گئے اور عرض کی خداوندا تیرے بندے کو اُس کے مقامِ عبادت میں تلاش کیا نہ پایا وہ بیمار ہے۔ حق تعالیٰ نے ارشاد فرمایا کہ جب تک وہ میرا بند ہ ہے تو جس طرح حالتِ صحت میں اُس کے رات دن کے نیک اعمال لکھتے تھے ویسے ہی بیماری میں بھی لکھتے رہو۔

O	دوسری معتبر حدیث میں حضرت رسول اللہ ﷺ سے منقول ہے کہ جب مومن بڑھاپے سے کمزور ہو جاتا ہے تو حق تعالیٰ حکم دیتا ہے کہ جو اعمال یہ جوانی اور قوت کی حالت میں کرتا تھا وہی اُس کے لیے لکھتے رہو۔ اسی طرح ایک فرشتہ مقرر ہوتا ہے کہ بیمار مومن کے لیے وہ نیکیاں لکھتا رہے جو بحالتِ صحت کرتا تھا اور بیمار کافر کے لیے وہ بدیاں لکھتا رہے جو وہ زمانۂ تندرستی میں کیا کرتا تھا۔

O	حدیث حسن اور دوسری قسم کی حدیثوں میں حضرت امام محمد باقر  - سے منقول ہے کہ بیماری اور درد کی وجہ سے ایک رات جاگنا ایک سال کی عبادت سے بہتر ہے ۔

O	دوسری حدیث میں منقول ہے کہ حق تعالیٰ بائیں جانب کے فرشتے کو حکم دے دیتا ہے کہ بیماری کے زمانے میں بندۂ مومن کے ذمّہ کوئی گناہ نہ لکھے۔

O	حدیث معتبر میں حضرت امام محمد باقر  - سے منقول ہے کہ جو شخص بیماری کی تکلیف نہیں سہتا وہ سرکش ہو جاتا ہے اور اُس میں کوئی خیر و خوبی نہیں رہتی۔

O	دوسری حدیث میں فرمایا کہ ایک رات کا بخار ایک سال کی عبادت کے برابر ہے اور دو رات کا دوسال کی عبادت کے برابر اور تین رات کا بُخار ستّر برس کی عبادت کے برابر ہے۔

O	حضرت امام جعفر صادق  - سے منقول ہے کہ ایک رات کا بخار اگلے پچھلے گناہوں کا کفارہ ہو جاتا ہے۔

O	کئی معتبر حدیثوں میں حضرت رسول اللہ ﷺ سے منقول ہے کہ حق تعالیٰ فرماتا ہے جو بندۂ مومن تین رات بیمار رہے اور اپنے عیادت کرنے والوں میں سے کسی سے شکایت نہ کرے تو میں اس کے گوشت کے بدلے بہتر گوشت اور خون کے بدلے بہتر خون عطا کروں گا پھر اگر اُسے صحت دوں گا تو گناہوں سے پاک کر دوں گا اور اگر موت دوں گا تو جوارِ رحمت میں لے لوں گا۔

O	معتبر حدیثوں میں حضرت امام جعفر صادق  - سے منقول ہے کہ جو بندہ مومن ایک رات بیمار رہے اور اُ س بیماری کو اس طرح سہنے کا حق ہے یعنی اپنی تکلیف کی کسی کو خبر نہ کرے بلکہ جب صبح ہو تو خدائے تعالیٰ کا شکر کر ے تو پروردگار عالم اپنے فضل و کرم سے ساٹھ برس کی عبادت کا ثواب اُس کو عطا کرے گا۔

O	حدیث حسن میں اُنھیں حضرت سے منقول ہے کہ یہ کہنا شکایت میں داخل نہیں کہ رات مجھے نیند نہ آئی یا بخار رہا۔ بلکہ اس قسم کی باتیں کہنا شکایت میں داخل ہیں کہ میں ایسی بلا میں مبتلا ہوں کہ کوئی ویسی بلا میں مبتلا نہیں ہوا۔ یا مجھ پر جیسی پڑی ہے کسی پر ایسی نہیں پڑی۔

O	دوسری حدیث میں فرمایا کہ بخار موت کا قاصد ہے اور زمین پر خدائی قید خانہ اور اُس کی حرارت جہنم کی گرمی سے ہے اور مومن کا حصّہ حرارت جہنم سے صرف اتنا ہی ہے۔

O	حضرت علی ابن الحسین ٭ سے منقول ہے کہ بخار بہت ہی اچھی بیماری ہے کہ اس سے ہر عضو کو حصّہ رسد تکلیف پہنچ جاتی ہے اور جو کبھی مبتلائے تکلیف نہ ہو اُس میں کوئی نیکی باقی نہیں رہتی۔

O	دوسری روایت میں وارد ہوا ہے کہ اگر مومن کو ایک رات بخار آ جائے تو اُس کے گناہ اس طرح گِر جاتے ہیں جیسے درخت سے پتّے اور اگر وہ بکار کے سبب بستر پر پڑے رہے تو اُس کی آہ کے ساتھ سبحان اللہ کو ثواب ملتا ہے اور ززاری کے ساتھ لا الہ الاّ اللہ کا اور بے چینی سے کروٹیں بدلنے میں وہ ثواب ملتا ہے جو خدا کی راہ میں تلوار مارنے سے۔

O	حضرت امام رضا  - سے منقول ہے کہ مومن کی بیماری گناہوں سے پاک کرنے والی اور اُس کے لیے خدا کی رحمت ہوتی ہے اور کافر کی بیماری اُس کے لیے عذاب و لعنت یہ بھی فرمایا کہ ایک رات کا دردِ سر تمام صغیرہ گناہوں کو محو کر دیتا ہے۔

O	حضرت امام جعفر صادق  - سے منقول ہے کہ جو بندہ خدائے تعالیٰ کو پیارا ہو تا ہے اُس کے لئے تین تحفوں میں سے ایک نہ ایک بھیجتا ہے۔ بُخار یا دردِ سَر یا دردِ چشم۔

O	بہت سی معتبر حدیثوںمیں وارد ہوا ہے کہ انبیاء کی بلا سب سے زیادہ سخت ہوتی ہے اُن کے بعد اوصیاء کی اُن کے بعد جتنا کوئی شخص نیک اور بزرگ ہے اُتنی ہی اُس کی آزمائش کڑی ہے مومن کو اُس کے ایمان اور نیک اعمال کے اندازے کے مطابق تکلیف پہنچتی ہے جتنا جس کا ایمان راسخ ہوتا ہے اور اعمالِ نیک زیادہ ہوتے ہیں اتنی ہی اُس کے لیے تکلیف زیادہ ہوتی ہے اور جتنا جس کا ایمان کمزور اور نیک اعمال کم ہوتے ہیں اُتنی ہی اُس کی مصیبت کم ہوتی ہے۔

O	معتبر حدیثوں میں حضرت امام جعفر صادق  - سے منقول ہے کہ بڑا ثواب بڑی مصیبت کے ساتھ ملتا ہے جن لوگوں کو خدا دوست رکھتا ہے اُنھیں بلائوں میں ضرور مبتلا کرتا ہے ۔یہ بھی فرمایا کہ بعض خاص بندے ایسے بھی ہیں کہ آسمان سے جو نعمتیں اُن کے لئے نازل ہوتی ہیں وہ دوسروں کو دے دی جاتی ہیں اور جو مصیبتیں اوروں کے لیے نازل ہوتی ہیں وہ اُن کو مل جاتی ہیں۔

O	دوسری معتبر روایت میں حضرت امام محمد باقر  - سے منقول ہے کہ جب حق تعالیٰ کسی بندے کو دوست رکھتا ہے تو اُس کو تکلیف و مصیبت کے دریا میں ایسے غوطے دیتا ہے جو غوطے دینے کا حق ہے اور اُس پر ایسی ایسی بلائیں نازل کرتا ہے جو نازل کرنے کا حق ہے اور جس وقت وہ بندہ خدا سے اُس بلا کے دفعیہ کی درخواست کرتا ہے تو جواب میں یہ فرماتا ہے کہ اے میرے بندے میں تیری دعا سُننے کے لئے موجود ہوں۔ تیری ھاجت کے فوراً بَرلانے پر قادر ہوں مگر تیری اس دعا کو بھی تیری عاقبت کے واسطے ذخیرہ کرتا ہوں کہ وہ تیرے حق میں بہتر ہے۔

O	حدیث حسن میں حضرت امام جعفر صادق  - سے منقول ہے کہ مومن پر چالیس ۴۰ راتیں ایسی نہیں گزرنے پاتیں کہ اُسے کسی نہ کسی بات سے رنج نہ پہنچے اس رنج پہنچنے سے اُسے نصیحت حاصل ہوتی ہے اور خدا یاد آتا ہے۔

O	حدیث صحیح میں انھیں حضرت سے منقول ہے کہ بہشت میں ایک درجہ ایسا ہے کہ اُس درجے میں کوئی شخص بلا میں مبتلا ہوئے بغیر نہیں پہنچ سکتا اور یہ بھی فرمایا کہ اگر مومن کو معلوم ہو جائے کہ اُس کی مصیبتوں کے مقابل ثواب کیسے کیسے ہیں تو اس بات کا آرزو مند ہو کہ اُ س کا بدن قینچی سے کتر کتر کے پارہ پارہ کر دیا جائے۔

O	حضرت امام محمد باقر  - نے فرمایا کہ خداوند عالم مومن کے لیے بلائوں کا تحفہ اُسی طرح بھیجتا ہے جس طرح کوئی شخص اپنے اہل و عیال کے لیے سفر سے تحفے بھیجا کرتا ہے اور اُسے دنیا سے پرہیز کرنے کا اُسی طرح حکم دیتا ہے جس طرح طبیب بیمار کو اُن چیزوں کے پرہیز کی تاکید کرتا ہے جن سے نقصان کا احتمال ہے۔

O	حضرت امام جعفر صادق  - سے منقول ہے کہ ایک شخص نے حضرت رسول اللہ  ﷺ کی دعوت کی اور اپنے مکان پر بُلایا۔ جب حضرتؐ وہاں پہنچے تو دیکھا کہ اُس کی مُرغی نے دیوار پر انڈہ دیا ہے اور وہ انڈہ وہاں سے پھسل کر ایک کھونٹی پر جو دیوار میں گڑی ہوئی تھی رُک گیا نہ تو نیچے ہی گرا نہ ٹوٹا۔ آنحضرتؐ نے تعجب فرمایا۔ اُس شخص نے عرض کی کہ آپ اس پر کیا تعجب فرماتے ہیں میں اُس خدا کی قسم کھا کر کہتا ہوں جس نے آپ کو حق پر مبعوث کیا ہے کہ میرا آج تک کبھی کوئی نقصان ہی نہیں ہوا۔ آنحضرتؐ یہ سُن کر اُٹھ گئے اور اس کا کھانا نہ کھایا اور فرمایا کہ جس شخص کا کوئی نقصان نہیں ہوا اُس سے نیکی کی کوئی اُمید نہیں۔

O	دوسری حدیث میں فرمایا کہ خدا مومن کو ہربلا میں مبتلاکرتا ہے اور ہر قسم کی موت اُسے مارتا ہے مگر اُس کی عقل کبھی زائل نہیں کرتا کیا تمہیں معلوم نہیں ہے کہ شیطان حضرت ایو ّب کے مال اور اہل و عیال پر مسلط ہوا مگر عقل پر تسلط نہ پایا نہ صرف اس لیے ہوتا کہ بندۂ مومن کو اُس عقل کے وسیلے سے خدا کی وحدانیت کی معرفت حاصل رہے۔

O	دوسری حدیث حسن میں فرمایا کہ حق تعالیٰ فرماتا ہے کہ اگر تکلیف سے مومن کے دل میں ذرا بھی شکایت نہ پیدا ہوتی تو کافروں کا تو کبھی سر بھی نہ دکھا کرتا۔

(۲)


پچھنے لگوانے ناک میں دَوا ٹپکانے اور قے کرنے کی فضیلت و آدابْ

O	حدیث میں حضرت امام جعفر صادق  - سے منقول ہے کہ اتوار کے دن پچھنے لگوانا ہر بیماری کے واسطے مفید ہے۔

O	دوسری حدیث میں منقول ہے کہ اُن حضرت کا گزر ایسے گروہ کے پاس سے ہوا جو پچھنے لگوا رہے تھے۔ فرمایا کہ اگر تم اتوار کے تیسرے پہر تک صبر کرتے تو کیا اچھا ہوتا اُس دن پچھنے لگوانے سے زیادہ امراض خارج ہو جاتے ہیں۔

O	دوسری حدیث میں فرمایا کہ حضرت رسالت مآب ﷺ پیر کے دن عصر کی نماز کے بعد پچھنے لگوایا کرتے تھے اور یہ ارشاد فرماتے تھے کہ پیر کے دن اُس وقت پچھنے لگوانے سے طرح طرح کے درد اس طرح خارج ہو جاتے ہیں جیسے خارج ہونے کا حق ہے۔

O	دوسری روایت میںمنقول ہے کہ ایک شخص نے حضرت امام موسیٰ کاظم - کو جمعہ کے دن پچھنے لگواتے دیکھا۔ عرض کی قربان جائوں آپ جمعہ کے دن پچھنے لگواتے ہیں؟ حضرت نے ارشاد فرمایا کہ جب خون کی زیادتی ہو دن یا رات آیۃ الکرسی پڑھو اور پچھنے لگوا لو۔

O	حضرت رسول خدا ﷺ سے منقول ہے کہ جو شخص ایسے منگل کے دن جو چاند کی ساتوں ۷ یا چودھویں ۱۴ یا اکیسویں ۲۱ کو پچھنے لگوا لے تو سال بھر کے لیے بالعموم تمام امراض سے نجات پائے گا اور بالخصوص سر کے درد اور دانتوں کے درد ۔ دیوانگی۔جذام اور برص سے۔

O	دوسری روایت میں منقول ہے کہ ایک شخص نے حضرت امام علی نقی - کو بدھ کے دن پچھنے لگواتے دیکھا۔ عرض کی یا مولا مکۂ معظمہ اور مدینہ منورہ کے رہنے والے حضرت رسول اللہ ﷺ سے روایت کرتے ہیں کہ جو شخص بُدھ کے دن پچھنے لگوائے اور پھر برص میں مبتلا ہو جائے تو وہ خود ملامت ہے۔ فرمایا جھوٹے ہیں۔ مبروص وہ ہوتا ہے جس کا حمل مخصوص ایام میں قرار پایا ہو۔

O	حضرت امام جعفر صادق  - سے منقول ہے کہ جب تمہیں پچھنے لگوانے کی ضرورت ہو تو جمعرات کے دن لگوائو کیونکہ ہر جمعہ کے دن سہ پہر سے خون بخوف روزِ قیامت اپنی جگہ سے متحرک ہوتا ہے اور اگلی جمعرات کی صبح تک اپنے اصلی مقامات پر عود نہیں کرتا۔ یہ بھی فرمایا کہ جب پچھنے لگوانے ہوں تو مہینے کے آخری جمعرات کو دن کے اوّل حصّہ میں لگوائو کہ اخلاط فاسدہ بدن سے دُور ہو جائیں گے۔

O	دوسری حدیث میں فرمایا کہ جب پچھنے لگوائو اور خون نکل آئے تو سینگی میں سے خون گرانے سے پہلے یہ دعا پڑھو:

بِسْمِ اللّٰہِ اَعُوْذُبِاللّٰہِ الْکَرِیْمِ فِیْ حَجَامَتِیْ ھٰذِہٖ مِنَ الْعَیْنِ فِی الدَّھْرِ وَمِنْ کُلِّ سُوْٓئٍ

ترجمہ:	یا اللہ میں تیرے نام سے شروع کرتا ہوں اور ان پچھنوں کے خون میں نظر لگ جانے سے اور ہر بُرائی سے میں خدائے کریم کی پناہ مانگتا ہوں۔

O	دوسری حدیث میں فرمایا کہ حضرت رسولِ خدا ﷺ سر اور دونوں مونڈھوں کے درمیان اور گدّی میں پچھنے لگوایا کرتے تھے۔ ان تینوں مقام کی سینگیوں میں سے پہلی کو نافعہ یعنی آرام دینے والی ، دوسری کو مُغیثہ یعنی فریاد کو پہنچنے والی اور تیسری کو منقذہ یعنی بلائوں سے نجات دینے والی فرمایا کرتے تھے منقذہ وہ بھری سینگی ہے جو ناک کے سر سے اوپر کی جانب ایک بالشت ناپنے کے بعد جہاں وہ بالشت ختم ہو وہاں لگائی جائے۔

O	معتبر روایت میں منقول ہے کہ حضرت امام موسیٰ کاظم - نے بدھ کے دن پچھنے لگوائے بخار نہ گیا پھر جمعہ کے د ن پچھنے لگوائے بخار جاتا رہا۔

O	حضرت امام رضا  - سے منقول ہے کہ جو شخص چاند کے آخری بدھ کو شگون لینے والوں کی ضد میں پچھنے لگوائے وہ ہر بلا سے نجات پائے گا اور ہر مرض سے محفوظ رہے گا اور اُس کا پچھنوں کا زخم بھی ہرا نہ ہو گا۔

O	دوسری روایت میں منقول ہے کہ حضرت امام جعفر صادق  - عصر کی نماز کے بعد پچھنے لگوایا کرتے تھے۔

O	حضرت امیرالمومنین صلوات اللہ علیہ سے منقول ہے کہ پچھنے لگوانے سے جسم صحت پاتا ہے اور عقل استحکام۔ یہ بھی فرمایا کہ بُدھ کے دن پچھنے نہ لگوائو کہ وہ نحس ہے اور جمعہ کے دن ایک ساعت ایسی ہے کہ اگر اُس میں پچھنے لگیں گے تو مریض مر جائے گا۔

O	دوسری حدیث میں حضرت رسولِ خدا ﷺ سے بُدھ کے دن پچھنے لگوانے کی ممانعت وارد ہوئی ہے۔

O	حضرت امام موسیٰ کاظم - سے منقول ہے کہ پچھنے جمعرات کے دن لگوائو۔

O	بسند معتبر حضرت رسول خدا ﷺ سے منقول ہے کہ زیادہ شفا دو چیزوں میں سے پچھنے لگوانے میں اور شہد کھانے میں۔ یہ بھی فرمایا کہ پچھنے لگوانے کی عادت بہت ہی اچھی عادت ہے آنکھوں کا نُور بڑھتا ہے اور امراضِ دور ہوجاتے ہیں۔

O	حضرت امام جعفر صادق  - نے فرمایا کہ جبرئیل ؑ امین جناب رسولِ خدا ﷺ کے واسطے مسواک ۔ خلال اور سینگی بطریق تحفہ لائے تھے۔

O	فقہ الرضا - میں مذکور ہے کہ جب تمہارا پچھنے لگوانے کا ارادہ ہو تو پچھنے لگانے والے کے سامنے چار زانو ہو بیٹھو اور یہ پڑھو:

بِسْمِ الرَّحْمٰنِ الرَّحِیْمِ اَعُوْذُ بِاللّٰہِ الْکَرِیْمِ فِیْ حَجَامَتِیْ مِنَ الْعَیْنِ فِی الدَّمِّ وَمِنْ کُلِّ سُوْٓئٍ وَّاَعْلَالٍ وَاَمْرَاضٍ وَّاَسْقَامٍّ وَاَوْجَاعٍ وَ اَسْئَلُکَ الْعَافِیَۃَ وَالْمُنَافَاۃَ مِنْ کُلِّ دَآئٍ

ترجمہ:	خدائے مہربان و بخشندہ کے نام سے شروع کرتا ہوں اور اس پچھنے کے خون میں نظر لگنے سے۔ ہر بُرائی سے علّت سے۔ بیماری سے۔ درد سے خدائے کریم کی پناہ مانگتا ہوں۔ اے اللہ میں تجھ سے ہر بیماری کی صحت دینے کا اور شفا و عافت کا طالب ہوں۔

O	دوسری حدیث میں منقول ہے کہ لوگوں نے حضرت امام جعفر صادق  - کی خدمت میں عرض کیا کہ بہت سے آدمی پیغمبر خدا صلی اللہ علیہ وآلہ وسلم کے قول ہے کے مطابق ہفتہ اور بُدھ کے ند پچھنے لگوانے اچھا نہیں سمجھتے ہیں۔ آپ نے ارشاد فرمایا کہ رسولِ خدا ﷺ کا یہ قول یہیں ہے بلکہ آنحضرت ؐ نے تو یہ فرمایا ہے کہ جب کسی کو اپنے بدن میں زیادہ خون معلوم ہو تو ضرور پچھنے لگوا لے کہ مر نے سے محفوظ رہے۔ اور یہ بھی فرمایا کہ موسم بہار کے پہلے مہینے یعنی رومیوں کے آذر ماہ کے پہلے منگل کو پچھنے لگوانا حصولِ صحت کا باعث ہوتا ہے۔

O	حضرت امام محمد باقر  - نے فرمایا کہ جناب رسول اللہ ﷺ کو جب کوئی مرض ہوتا تھا تو پچھنے لگوایا کرتے تھے ۔

O	دوسری حدیث میں فرمایا کہ حضرت پیغمبر خدا ﷺ فرماتے ہیں کہ سر میں پچھنے لگوانا موت کے سوا تمام بیماریوں کا عِلاج ہے۔

O	ایک اور حدیث میں فرمایا کہ جو شخص اُس خون کی طرف دیکھے جو اوّل سینگی میں سے اس کے بدن سے کھینچا جائے تو وہ دوبارہ پچھنے لگوانے تک موت اور آنکھیں دُکھنے سے نجات پائے گا۔

O	ایک روایت میں حضرت امام جعفر صادق  - سے منقول ہے کہ جب جناب رسولِ خدا ﷺ لگواتے تھے تو ٹھنڈے پانی سے غسل کیا کرتے تھے کہ خون کی حرارت فرد ہو جائے۔

O	دوسری حدیث میں فرمایا کہ حضرت رسولِ خدا ﷺ پہلے گُدّی میں پچھنے لگوایا کرتے تھے حضرت جبرئیل ؑ نے آ کر عرض کہ دونوں مونڈھوں کے درمیان لگوایا کیجئے۔

O	دوسری حدیث میں مروی ہے کہ حضرت امام جعفر صادق  - پچھنے لگوانے کے بعد تین قند یا مصری کے تناول فرماتے اور یہ فرمایا کرتے تھے کہ اس سے خون صاف پیدا ہوتا ہے اور حرارت منقطع ہو جاتی ہے۔

O	حضرت امام علی نقی - سے منقول ہے کہ پچھنوں کے بعد انارشیریں کے استعمال سے خون میں سکون ہوتا ہے اور اندرونی خون صاف ہو جاتا ہے۔

O	حضرت امام جعفر صادق  - سے منقول ہے کہ ہفتہ کے دن پچھنے لگوانے سے ضعف پیدا ہوتا ہے۔

O	دوسری روایت میں منقول ہے کہ اکثر ایسا ہوتا تھا کہ حضرت امام رضا - کو رات کے وقت خون کی زیادتی معلوم ہوتی تھی تو اُسی وقت پچھنے لگواتے تھے۔

O	حضرت امام جعفر صادق  - سے منقول ہے کہ ماہِ رمضان المبارک میں بہتر ہے کہ رات کو پچھنے لگوائے جائیں۔ اور یہ بھی فرمایا کہ ہم اہل بیت ؑ کے پچھنے لگوانے کا دن اتوار ہے اور ہمارے محبوں کا پیر۔ نیز فرمایا کہ نہار مُنہ کبھی پچھنے نہ لگوانا۔ جب پچھنے لگوانے کا ارادہ ہو پہلے کچھ کھا لو کہ اُس سے فاسد فاسد خون زیادہ نِکل جاتا ہے اور بدن کی طاقت باقی رہتی ہے اور اگر نہار مُنہ پچھنے لگوائے جاویں تو صاف خون نکل جاتا ہے اور فاسد باقی رہ جاتا ہے۔

O	زید شحّام کہتا ہے کہ میں حضرت امام جعفر صادق  - کی خدمت میں حاضر تھا کہ حضرت نے پچھنے لگانے والے کو بُلوایا اور اُسے حکم دیا کہ سینگی دھو کر لگا اور ایک انار منگا کر تناول فرمایا۔ جب پچھنوں سے فارغ ہوئے تو دوسرا انار منگا کر نوش فرمایا اور ارشاد کیا کہ اس وقت انار کھانے سے صفرا کا غلبہ فرو ہوتا ہے۔

O	حضرت امام محمد باقر  - نے ابو بصیر سے دریافت کیا کہ لوگ پچھنے لگوانے کے بعد کیا کھاتے ہیں؟ عرض کی کاسنی کے پتّے اور سرکہ۔ فرمایا کچھ مضائقہ نہیں۔

O	حضرت امام موسیٰ کاظم - سے منقول ہے کہ جسے پچھنے لگوانے ہوں ہفتہ کے دن لگوائے ۔ اور یہ بھی فرمایا کہ اتوار کے دن پچھنے لگوانے سے ہر بیماری کو آرام ہو جاتا ہے۔

O	ایک اور روایت میں وارد ہوا ہے کہ بُدھ کے دن جب قمر در عقرب ہو پچھنے نہ لگوانے چاہئیں۔

O	حضرت امام جعفر صادق  - سے منقول ہے کہ جمعرات کے روز پچھنے لگانے کے موقعوں پر خون جمع ہوتا ہے اور اُسی دن ظہر کے وقت سارے بدن میں پھیل جاتا ہے اس لیے ظہر سے پہلے پہلے پچھنے لگنے چاہئیں۔

O	دوسری حدیث میں جمعہ کے دن ظہر کے وقت پچھنے لگوانے نہ بھولو۔ اور ساتویں کو نہ ہو کسے تو چودھویں کو لگوالو۔

O	حضرت امام جعفر صادق  - نے فرمایا کہ پچھنے دن کے پچھلے حصّے میں لگنے چاہئیں۔

O	جناب رسولِ خدا  ﷺ سے منقول ہے کہ سر کے پچھلے حصّے میں پچھنے لگوانے سے فراموشی زیادہ بڑھ جاتی ہے۔

O	حضرت امام جعفر صادق  - نے فرمایا سَر میں پچھنے لگوانا سوائے موت کے تمام امراض کے لیے نافع ہے اور ہر درد کے لیے نفع بخش ہے۔ اور یہ وہی مقام ہے جس کا نام رسولِ خدا ﷺ نے مُغیثہ فرمایا ہے اس کے بعد بھوئوں کے بیچ میں چھنگلیاں رکھ کر دو طرفہ کنپٹیوں کے گرد بالشتوں سے ناپا اور جہاں انگوٹھوں کے سرے پہنچے فرمایا کہ اس جگہ پچھنے لگوانے چاہئیں۔

O	دوسری روایت میں منقول ہے کہ منگل کے دن ایک ساعت ایسی ہے کہ اگر اس میں پچھنے لگیں گے اور جب تک مر نہ جائے گا خون بند نہ ہو گا۔ یہ بھی فرمایا کہ جو شخص جمعہ کے دن ظہر کے وقت پچھنے لگوائے اور کسی بلا میں مبتلا ہو جائے تو خود اپنے آپ کو ملامت کرے۔

O	دوسری حدیث میں فرمایا ہے کہ آیۃ الکرسی پڑھ کر جس دن چاہے پچھنے لگوالو۔ نیز فرمایا کہ سَر میں پچھنے لگوانا دیوانگی ۔ برص اور دانتوں کے درد کے لیے مفید ہے۔

O	دوسری حدیث کے مطابق دُھند۔ درد سَر اور زیادتی نیند کے لئے بھی مفید ہے یہ بھی فرمایا کہ جب بچّہ چار مہینے کا ہو جائیے تو مہینہ کے مہینہ اُس کی گُدّی میں پچھنے لگوایا کریں کہ اس سے رطوبت زائد خشک ہوتی ہے اور حرارت فضول سر اور بدن سے خارج ہو جاتی ہے۔

O	منقول ہے کہ حضرت امام محمد باقر  - نے ایک طبیب کو بُلا کر حکم دیا کہ میری ہتھیلی کی فصد کھول دو۔

O	منقول ہے کہ ایک شخص نے حضرت امام جعفر صادق  - سے دردِ جگر کی شکایت کی آپ نے فرمایا کہ پائوں کی فصد کھلوا لو۔

O	ایک اور شخص نے خارش کی شکایت کی اُس سے ارشاد فرمایا کہ تین مرتبہ دونوں پائوں میں پشت پا اور ٹخنوں کے مابین پچھنے لگوا لو۔

O	ایک شخص نے حضرت امام موسیٰ کاظم - سے خارش کی شکایت کی۔ آپ نے فرمایا کہ دہنے پائوں کی فصد لو اور سات ماشہ روغن بادام شیریں آش جو میں ملا کر پی لے اور مچھلی و سرکہ سے پرہیز کر۔

O	ایک شخص نے حضرت امام جعفر صادق  - سے خار ش کی شکایت کی۔ آپ نے فرمایا کہ ہفت اندام کی فصد کُھلوا لو۔

(۳)


عِلاج کی قسمیں جو آئمہ سے وارد ہوئیں اور اطبّاء سے رجوع کرنے کا جواز

O	حضرت رسول اللہ ﷺ سے منقول ہے کہ بیماری کی بھی تین قسمیں ہیں اور علاج کی بھی تین۔ ایک تو بیماری پت کی ہے یعنی صفرا وسودا۔ دوسری بلغم سے۔ تیسری خون سے خون کا عِلاج ہے پچھنے۔ پت کا مسہل۔ بلغم کا حمام۔

O	حضرت امام جعفر صادق  - سے منقول ہے کہ پیغمبروں کے علاج تین ہیں پچھنے لگوانا۔ نورہ لگانا اور دماغ میں دوا ٹپکانا۔

O	حضرت امام محمد باقر  - سے منقول ہے کہ جتنے طریقے علاج کے تم لوگوں میں مروج ہیں سب سے اچھے یہ چار ہیں۔ ناک میں دوا ٹپکانا۔ پچھنے لگوانا۔ حمام میں جانا۔

O	دوسری حدیث میں فرمایا کہ عرب کی ساری طب پچھنے لگوانے اور آخری علاج داغ دینا ہے۔

O	فقہ الرضا - میں منقول ہے کہ سینگی اور فاقہ تمام علاجوں کا خلاصہ ہے اور معدہ تمام بیماریوں کا گھر۔ اور ہر جسم کو وہی چیزیں دو جن کا اُسے عادی کر دیا ہے۔ یہ بھی فرمایا کہ جہاں تک طبیعت مرض کی برداشت کر سکے دوا سے بچو۔ نیز فرمایا کہ جس وقت بھوک لگے تو کھانا کھالو۔ جب پیاس لگے پانی پی لو۔ جب پیشاب لگے پیشاب کر ڈالو۔ جب تک ضروری نہ سمجھو بیوی سے قربت نہ کرو۔ جب نیند آ جائے سو جائو۔ جب تک ان ہدایتوں پر عمل کرتے رہو گے صحت برابر قائم رہے گی۔

O	فرمایا کہ حق تعالیٰ جب تک مرض کا مقررہ وقت پورا نہیں ہوتا دوا کو تاثیر کرنے کی ممانعت فرما دیتا ہے جب وہ وقت پورا ہو جاتا ہے دوا کو اثر کی اجازت مل جاتی ہے اور اُسی دوا سے آرام ہو جاتا ہے۔ ہاں یہ ہو سکتا ہے کہ اُس وقت مقررہ میں دعا یا خیرات یا اور نیک کاموں کے سبب خدائے تعالیٰ کمی کر دے اور دوا کو تاثیر کی اجازت دے دے ۔

O	فرمایا کہ شہد میں ہر مرض کے لیے شفا ہے اور جو شخص ہر ورز نہار منہ ایک اُنگلی بھر کھا لیا کر اُس کا بلغم بھی دفع ہو جائے گا اور سودا بھی جاتا رہے گا ذہن بھی صاف ہو جائے گا اور حافظہ بھی قوی ہو گا اور اگر کُندر کے ساتھ کھا کر ٹھنڈا پانی پئے تو حرارت کو سکون ہو گا صفرا کی اصلاح ہو جائے گی۔ کھانا ہضم ہونے لگے گا اور فم معدہ میں جو فاسد خلطیں جمع ہو گئی ہوں اُن کا دفعیہ ہو جائے گا۔

O	فرمایا کہ اگر کچھ تدبیریں بدن کے موٹا کرنے کی ہیں تو یہ ہیں۔ مالش کرنا۔ ملائم کپڑے پہننا۔ خوشبو لگانا اور حمام میں نہانا۔ ان سے مالش وہ چیز ہے کہ اگر مُرد ہ بھی زندہ ہو جائے تو کچھ تعجب نہیں ۔ فرمایا کہ صدقہ آسمانی بلائوں کو دفع کرتا ہے اور محکم قضائوں کو ٹال دیتا ہے۔ فرمایا کہ بیماری کو دعا اور صدقہ اور ٹھنڈے پانی کے مانند کوئی چیز نہیں کھو سکتی۔

O	فرمایا پرہیز اور فاقے کی حد چودہ دن ہیں اور پرہیز سے یہ مراد کبھی نہیں ہے کہ جس چیز سے پرہیز ہے وہ مطلق نہ کھائی جائے بلکہ یہ مطلب ہے کہ کم کم کھائی جائے۔

O	فرمایا کہ بیماری اور تندرستی انسان کے جسم میں اسی طرح ہیں جس طرح دو دشمن ایک دوسرے کے قتل کے درپے ہوتے ہیں۔ جب تندرستی غلبہ پاتی ہے بیمار کو ہوش آ جاتا ہے۔ بھوک لگتی ہے اس واسطے مناسب ہے کہ جس وقت بیمار کھانا مانگے دے دو شاید اُس کے لیے اس میں شفا ہو۔

O	نیز فرمایا کہ قرآن مجید میں ہر بیماری کے لیے شفا ہے مناسب ہے کہ تم اپنے بیماروں کا علاج صدقے سے کرو اور حصولِ شفا کے لیے قرآن مجید پڑھو کیونکہ جس شخص کو قرآن مجید سے شفا نہ ہو اُس کو اور کسی چیز سے شفا نہیں ہو سکتی ۔

O	حضرت امام محمد باقر  - سے منقول ہے کہ جس شخص کو اپنے بدن میں درد اور بیماریاں محسوس ہوں اور حرارت کو اپنے مزاج میں غالب پائے اُسے مناسب ہے کہ حرارت فرو کرنے کے لیے اپنی بیوی سے جماع کرے۔

O	حضرت امام جعفر صادق  - سے منقول ہے کہ اکثر درد اور بیماریاں صفرا و سوادا کے غلبہ سے اور جلے ہوئے خون اور بلغم کی زیادتی سے پیدا ہوتی ہیں۔ آدمی کے لیے مناسب ہے کہ اپنے حفظ صحت میں کوشش کرے مبادا اخلاط فاسدہ غالب آئیں اور اسے ہلاک کردیں۔

O	حضرت رسول اللہ ﷺ سے باسناد معتبر ہ منقول ہے کہ تم اپنے بیماروں کا علاج صدقے سے کرو ۔فرمایا کہ صدقہ بڑی بڑی بلائوں کا ٹال دیتا ہے اور بہت صدقہ دینے والا ذلت وخواری اور خرابی کی موت نہیں فرتا۔

O	دوسری روایت میں منقول ہے کہ ایک شخص نے حضرت امام موسیٰ کاظم - کی خدمت میں عرض کی کہ میرے بال بچے وغیرہ ملا کر ہم سب دس آدمی ہیں اور سب کے سب بیمار ہیں۔ فرمایا سب سے بہتر علاج صدقہ ہے کیونکہ صدقے سے بہتر اور جلد تر کوئی چیز فائدہ نہیں کرتی۔

O	بسند معتبر حضرت امام جعفر صادق  - سے منقول ہے کہ ایک شخص بیمار امیرالمومنین صلوات اللہ علیہ نے فرمایا کہ جو مہر تو نے اپنی بی بی کو دیا ہے اُس میں سے ایک درم اُس سے مانگ لے کہ وہ تجھ بخوشی خاطر بخش دے پھر اُس کا شہد خرید کے بارش کے پانی میں مِلا کے پی جا اس نے حسب فرمودہ عمل اورشفا پائی۔ لوگوں نے آنحضرت ؑ سے اس کا سبب پوچھا۔ آپ نے فرمایا کہ حق تعالیٰ فرماتا ہے کہ ’’عورتیں اپنے مہر میں سے کچھ تمہیں بخوشی خطر بخش دیں تو وہ تم کھا لو تم کو رچے پچے گا۔‘‘ اور شہد کے بارے میں اللہ تعالیٰ فرماتا ہے ۔’’ اُس میں لوگوں کے لیے شفا ہے۔‘‘ اور پانی کے بارے میں فرماتا ہے ’’اُتارا ہم نے آسمان سے برکت دینے والا پانی۔‘‘ اب اِس موقع پر اس شخص کے لیے وہ چیز جس کی نسبت سے خدا نے گوارا ہونے کی بشارت دی ہے اور شفا وبرکت کی تینوں چیزیں جمع ہوگئیں پھر شفا کیوں نہ ہوتی۔

O	دوسری حدیث میں منقول ہے کہ ایک مرد کبیر السن ۱؎ نے حضرت امام جعفر صادق  - کی خدمت میں حاضر ہو کر عرض کی مجھے ایک مرض ہے طبیبوں نے اُس کے لیے شراب تجویز کی ہے اور میں پیتا ہوں۔ حضرت نے فرمایا کہ پانی ہی کو اُس کے بجائے کیوں نہیں استعمال کرتا جس کی نسبت خدا فرماتا ہے کہ ’’ہم نے ہر شے کو پانی سے زندہ کیا۔‘‘ عرض کیا مجھے موافق نہیں۔ فرمایا شہد کیوں نہیں کھاتا جس سے خدا نے تمام آدمیوں کے لئے موجب شفا قرار دیا ہے؟ عرض کی میّسر نہیں آتا۔ فرمایا دودھ کیوں نہیں پیتا جس سے تیرے گوشت و پوست کی پرورش ہوتی ہے۔ عرض کیا میری طبیعت کو موافق نہیں۔ فرمایا تو یہ چاہتا ہے کہ تجھے شراب پینے کی اجازت دے دوں۔ واللہ ایسا کبھی نہ ہوگا۔

O	حدیث معتبر میں انھیں حضرت سے منقول ہے کہ بیمار کو راستہ چلنا نہ چاہئے کہ اس سے مرض کی زیادتی کے ساتھ عود کر آتا ہے۔

O	دوسری معتبر حدیث میں منقول ہے کہ کسی شخص نے اُن حضرتؑ سے عرض کی کہ طبیب لوگ ہمارے بیماروں کو پرہیز کا حکم دیتے ہیں۔ فرمایا کہ ہم اہل بیت ؑ سوائے خرما کے اور کسی چیز کا پرہیز نہیں کرتے۔ یہ بھی فرمایا کہ ہم اپنا علاج سیب اور ٹھنڈے پانی سے کرتے ہیں۔ پھر اُس نے عرض کیا کہ خُرمے سے پرہیز کیوں کیا جاتا ہے؟ فرمایا اس کی وجہ یہ ہے کہ حضرت رسولِ خدا ﷺ نے جناب امیر- کو بیماری کی حالت میں خُرمے سے پرہیز کا حکم دیا تھا۔

O	دوسری روایت میں ہے کہ لوگوں نے اُن حضرت ؑ سے پوچھا کہ بیمار کو کتنے روز پرہیز کرنا چاہیے ؟ فرمایا دس دن۔ دوسری روایت میں ہے کہ گیارہ دن۔ ایک اور صحیح حدیث میں فرمایا کہ سات دن سے زیادہ پرہیز کچھ نفع نہیں کرتا۔

O	حضرت امام موسیٰ کاظم - سے منقول ہے کہ پرہیز اسے نہیں کہتے کہ اُس چیز کو مطلق نہ کھائو بلکہ کھائو مگر کم کھائو۔

O	حدیث معتبر میں منقول ہے کہ حضرت موسیٰ ابن عمران نے بارگاہ احدیت میں عرض کی کہ پروردگارا! بیماروی اور تندرستی کس کے ہاتھ میں ہے؟ خطاب ہوا کہ میرے۔ عرض کی پھر حکیم کیا کرتے ہیں فرمایا لوگوں کا دل خوش کر دیتے ہیں۔

O	حدیث صحیح میں منقول ہے کہ علی ابن جعفر برادر حضرت امام موسیٰ کاظم - نے اُن حضرت سے بیماروں پردعا پڑھنے اور اُن کے لئے تعویذ لکھنے اور اُن کو داغ دینے کے متعلق سوال کیا ۔ فرمایا کہ داغ دینے کا اور ایسی دعائیں پڑھنے کا جن کے معنی تم جانتے ہو کچھ مضائقہ نہیں۔

O	دوسری صحیح حدیث میں منقول ہے کہ اُن حضرت سے ایک شخص نے پوچھا کہ میری غرض ایک عیسائی طبیب سے متعلق ہے میں اُس کے پاس علاج کرانے جاتا ہوں اُسے سلام بھی کرنا پڑتا ہے اور دعائیں بھی دینی پڑتی ہیں۔ فرمایا کچھ مضائقہ نہیں۔ تیری دعا اور سلام اُسے کچھ نفع نہیں پہنچا سکتیں۔

O	دوسری حدیث میں فرمایا جب تک ممکن ہو اطبا سے معالجے کے لئے رجوع مت کرو۔ کیونکہ معالجے کی عادت مثل تعمیر عمارت کے ہے کہ وہ تھوڑی تھوڑی ہو کر بہت ہو جاتی ہے۔

O	حضرت امیرالمومنین صلوات اللہ علیہ سے منقول ہے کہ جب تک مرض صحت پر غالب نہ آ جائے کسی مسلمان کے لئے دوا کرنا زیبا نہیں ہے۔

O	حضرت امام جعفر صادق  - سے منقول ہے کہ جس کی صحت تندرستی پر غالب ہو اور پر وہ (خفیف امراض میں) علاج کرائے اور مر جائے میں اُس سے ناراض ہوں۔

O	دوسری حدیث میں منقول ہے کہ جو شخص ایسے امراض میں جن میں صحت مرض پر غالب رہتی ہے دوا پئے اور مر جائے تو اس نے گویا خود کشی کی۔

O	ایک اور حدیث میں منقول ہے کہ لوگوں نے حضرت امام محمد باقر  - سے دریافت کیا۔ آیا یہودی اور نصرانی طبیبوں سے معالجہ کرا سکتے ہیں؟ فرمایا کچھ مضائقہ نہیں۔ شفا تو خدا کے ہاتھ میں ہے۔

O	ایک اور روایت میں ہے کہ لوگوں نے حضرت امام جعفر صادق  - سے پوچھا کہ آدمی دوا پیتا ہے کبھی وہ مر جاتا ہے اور کبھی اچھا ہو جاتا ہے مگر اکثر تو اچھا ہی ہوتا ہے۔ (اس میں رمز کیا ہے؟) فرمایا حق تعالیٰ نے دوا پیدا کی ہے اور شفا بھی اُسی ہے ہاتھ ہے اور کوئی بیماری اُس نے ایسی نہیں پیدا کی جس کی دو ا نہ ہو مناسب ہے کہ دوا پیتے وقت خدا کا نام لیا کرے۔ (یعنی مخصوص دوا پر بھروسہ نہ کرے بلکہ اُس سے بھی اعانت طلب کرے جس کے قبضۂ قدر میں مرض کا بھیجنا۔ دوا میں تاثیر بخشنا۔ صحت عطا فرمانا سب کچھ ہے۔)

O	حضرت امام محمد باقر  - سے لوگوں نے کسی عورت یا مرد کی نسبت دریافت کیا کہ اُس کی آنکھوں سے کالا کالا پانی بہتا ہے اور معالج یہ کہتے ہیں کہ تیری آنکھوں میں سلائی پھیری جاوے گی اور یہ ضرور ہے کہ مہینہ بھر یا چالیس دن تک بے حس و حرکت چِت لیٹنا پڑے گا اس حالت میں نماز اشاروںسے پڑھنی ہو گی اس کے بار ے میں کیا حکم ہے؟ فرمایا چونکہ اُس کی حالت اضطرار کی ہے معالجین کی ہدایت پر عمل کرنے کا کچھ مضائقہ نہیں۔

O	حضرت امام جعفر صادق  - سے منقول ہے کہ پیغمبروں میں سے کوئی پیغمبر بیمار ہو گئے اُنھوں نے کہا کہ میں دوا نہ کروں گا جس نے مجھے بیمار کیا ہے وہی تندرست بھی کر دے گا حق تعالیٰ نے وحی بھیجی کہ جب تک تم علاج نہ کرو گے میں شفا نہ دوں گا۔

O	دوسری حدیث میں منقول ہے کہ ایک طبیب نے اُن حضرت سے عرض کی کہ میں زخموں کو کاٹ کاٹ کے آگ سے داغ دیتا ہوں۔ فرمایا کچھ مضائقہ نہیں۔ پھر اُس نے عرض کی کہ میں کڑوی دوائیں جن میں سَمِیّت بھی ہوتی ہے جیسے غاریقوں وغیرہ لوگوں کو پلاتا ہوں۔ فرمایا کچھ مجائقہ نہیں۔ پھر اُس نے عرض کیا کبھی کبھی لوگ مر بھی جاتے ہیں۔ فرمایا مر جایا کریں تیرے ذمّہ کوئی مواخذہ نہیں۔ اُس نے عرض کیا کیا کبھی میں شراب اور بوزہ بھی پینے کو دیتا ہوں۔ فرمایا کہ حرام میں شفا نہیں۔

O	دوسری معتبر حدیث میں منقول ہے کہ کسی شخص نے اُن حضرت ؑ سے عرض کی کہ بعض لوگ دوا نہیں پیتے اُن کے درد وغیرہ کا علاج اور تدبیروں سے کیا جاتا ہے جیسے رگیں وغیرہ کا ٹنے سے ان صورتوں میں کبھی تو آرام ہو جاتا ہے مگر اکثر مر جاتے ہیں۔ فرمایا جس طرح تو کرتا ہے کئے جا۔

O	ایک اور حدیث میں ہے لوگوں نے عرض کیا کہ ایک شخص آدمیوں کے بدن پر داغ دیتا ہے اُس سے کبھی کبھی آدمی مر جاتے ہیں۔ فرمایا کہ ایک شخص حضرت پیغمبر خدا ﷺ کے زمانے میں لوگوں کے بدن داغ دیا کرتا تھا ایک مرتبہ خود آنحضرتؐ نے یہ کیفیت ملاحظہ کی اور منع فرما دیا۔

O	معتبر حدیثوں میں حضرت امام موسیٰ بن جعفر ٭ سے منقول ہے کہ کوئی دوا ایسی نہیں جو بدن میں کوئی نہ کوئی مرض نہ پیدا کر دے اور اس دوتدبیر سے زیادہ نافع کوئی تدبیر نہیں ہے کہ جب تک مجبوری نہ دیکھے نظام جسمانی میں دست اندازی نہ کرے۔

(۴)


مختلف بخاروں کا عِلاج

O	بہت سی حدیثوں میں وارد ہوا ہے کہ ہم بخار کا علاج کچھ نہیں کرتے سوائے اس کے کہ سیب کھاتے ہیں اور سرد بدن پر ٹھنڈا پانی ڈالتے ہیں۔

O	حضرت امام جعفر صادق  - سے منقول ہے کہ بخار جہنم کے بخارات ہیں اُس کی حرارت کو ٹھنڈے پانی سے فرو کرو۔

O	دوسری حدیث میں فرمایا کہ بخار کے دفعیہ کے لئے دعا اور ٹھنڈے پانی سے زیادہ کوئی چیز نفع بخش نہیں۔

O	مفضل سے منقول ہے کہ میں حضرت امام جعفر صادق  - کی خدمت میں گرمی کے موسم میں گیا۔ حضرت کو بخار تھا۔ دیکھتا کیا ہوں کہ حضرت کے سامنے ہرے ہرے سیبوں کاایک طباق بھرا ہوا رکھا ہے۔ میں نے عرض کی یا مولا لوگ تو سیب کو بخار کے لیے اچھا نہیں جانتے آپ نے فرمایا نہیں یہ تو بخار کو کھونے والا ہے اور حرارت کو کم کرنے والا۔

O	دوسری حدیث میں فرمایا کہ تین تولہ قند ٹھنڈے پانی میں گھول کر نہار منہ پینا بخار کے لیے بہت نافع ہے۔

O	حضرت امام رضا - سے منقول ہے کہ ایک دن جناب رسولِ خدا ﷺ حضرت امیرالمومنین - کی عیادت کو گئے۔ اُن حضرتؑ کو بخا ر تھا فرمایا کہ سنجد ۱؎  کھائو۔

O	حضرت امام موسیٰ کاظم - سے منقول ہے کہ بدن میں کھجلی کا زیادہ ہونا۔ نیند زیادہ آنا سر درد اور پھنسیاں پھوڑے زیادتی خون کی علامت ہیں۔

O	حضرت امیرالمومنین صلوٰۃ اللہ علیہ سے منقول ہے کہ حرارت بخار کو ٹھنڈے پانی اور بنفشہ سے اور موسم گرما میں ٹھنڈا پانی بدن پر ڈالنے سے فرو کرو۔ یہ بھی فرمایا کہ ہم اہل بیت ؑ کا ذکر بخار اور ہر قسم کے مرض سے شفا کا اور شیطانی وسوسوں سے خلاصی کا موجب ہوتا ہے۔ نیز فرمایا کہ بارش کا پانی پیو کہ وہ پیٹ صاف کر دیتا ہے اور ہر قسم کے قمراض کو دفع کر دیتا ہے۔

O	حدٰث معتبر میں منقول ہے کہ حضرت امام جعفر صادق  - نے کسی شخص سے دریافت کیا کہ تم اپنے مریضوں کا علاج کن کن چیزوں سے کرتے ہو؟ عرض کی کڑوی کڑوی دوائیں پلاتے ہیں۔ فرمایا جب کوئی بیمار ہو سفید قند پانی میں گھول کر دیا کرو جس خدا میں یہ قدرت ہے کہ کڑوی دوا سے شفا دیتا ہے وہ اس پر بھی قادر ہے کہ میٹھی سے شفا دے۔

O	ایک اور حدیث میں آیا ہے کہ کباب بخار کو دفع کرتا ہے(خصوصاً تب لرزہ کو)۔

O	ایک اور حدیث میں فرمایا کہ ٹھنڈا پانی بھی بخار کو دفع کرتا ہے۔ یہ بھی فرمایا کہ میں دو مہینے بیمار رہا خدا نے مجھے الہام کیا اُس کے مطابق میں نے حکم دیا کہ تھوڑے چاول دھو کر بُھون لیں اور چکّی میں دَل لیں اس دلیہ میںسے تھوڑا باریک کوٹ کر روغن زیت میں ملا لیا اور تھوڑا سا پانی میں ان دونوں کا ملا کر کھانا تھا کہ بخار جاتا رہا۔ یہ بھی فرمایا کہ پیغمبروں کی اولاد کا بخار اوروں کی بہ نسبت دُگنا ہوتا ہے۔

O	حضرت امام محمد باقر  - سے منقول ہے کہ بخار کا علاج تین چیزوں سے کرنا چاہئے : قے۔ پسینہ۔ مسہل۔

O	ابراہیم جعفی سے منقول ہے کہ میں نے حضرت امام جعفر صادق  - کی میں حاضر ہو کر چوتھیا بخار کی شکایت کی فرمایا کہ مصری یا قند پیس کر پانی میں ڈال لو اور نہار مُنہ پیاس لگے اس میں سے پی لو۔ اس ہدایت پر عمل کرنے سے بہت جلد آرام ہو گیا۔

O	حضرت امام موسیٰ کاظم - نے تیسرے دن کے پُرانے بخار کے لیے یہ علاج ارشاد فرمایا کہ کالے دانے یعنی کلونجی کو شہد میں ملا کر تین انگلیاں چاٹ لیا کرو کیونکہ یہ دونوں چیزیں مُفید ہیں۔ شہد کی نسبت تو خدا فرماتا ہے کہ وہ لوگوں کے لیے شفا ہے اور کالے دانے یعنی کلونجی کے لیے پیغمبر خدا ﷺ فرماتے ہیں کہ اُس میں سوائے موت کے ہر بیماری کے لیے شفا ہے۔

O	حضرت امام علی نقی - سے منقول ہے کہ چوتھیا بخار کے لیے سب سے اچھی یہ تدبیر ہے کہ باری والے دن فالودے میں شہد اور بہت سی زعفران ملا کر کھا لیں اور اُس دن سوائے اس کے اور کچھ نہ کھائیں۔

O	طب الآئمہ میں حضرت امام رضا - سے منقول ہے کہ یہ دعا دفعیہ سِل کی مومنوں کے لیے مخصوص ہے جب تم خدانخواستہ اس مرض میں مبتلا ہو تو اس دعا کو تین مرتبہ ہر روز پڑھو خدا اپنے حول و قوت سے آرام دے گا۔

یَااَللّٰہُ یَارَبَّ الْاَرَبَابِ یَاسَیِّدَ السَّادَاتِ وَیَا اِلٰہَ الْاٰلِھَۃِ وَیَامَلِکَ الْمُلُوْکِ وَیَاجَبَّارَ السَّمٰواتِ وَالْاَرْضِ اشْفِنِیْ وَعَافِنِیْ مِنْ دَآئِیْ ھٰذَا فَاِنِّیْ عَبُدُکَ وَابْنُ عَبْدِکَ اَنْقَلِبُ فِیْ قَبْضَتِکَ وَنَاصِیَتِیْ بِیَدِکَ ط

ترجمہ:	یا اللہ اے پروردگار وں کے پروردگار ۔ اے سرداروں کے سردار۔ اے معبودوں کے معبود۔ اے بادشاہوں کے بادشاہ۔ اے آسمان و زمین کے مالک مجھے اس بیماری سے شفا عنایت فرما کیونکہ میں خود تیرا بندہ اور تیرے بندے کا بندہ ہوں۔ میرے حال کا انقلاب اور میری تقدیر تیرے ہی ہاتھ میں ہے۔

O	روایت معتبرہ میں وارد ہوا ہے کہ حضرت رسول اللہ ﷺ کو سخت بخار آگیا جبرئیل ؑ نے آ کر آنحضرتؐ پر یہ دعا دعا پڑھی فوراْ بخار جاتا رہا۔

بِسْمِ اللّٰہِ اَرْقِیْکَ بِسْمِ اللّٰہِ اَثْفِیْکَ بِسْمِ اُوَادِیْکَ مِنْ کُلِّ دَآئٍ یُغْتِیْکَ بِسْمِ اللّٰہِ وَاللّٰہُ شَافِیْکَ بِسْمِ اللّٰہِ خُذْھَا فَلَتُھَنِّئُکَ بِسْمِ اللّٰہِ الرَّحْمٰنِ الرَّحِیْمِ فَلَااُقْسِمُ بِمَوَاقِعِ النَّجُوْمِ لَتَبَرَّئَ نَّ بِاذْنِ اللّٰہِ

ترجمہ:	اللہ کے نام سے شروع کر کے میں تمہارے لیے تعویذ کرتا ہوں اور اللہ کے نام سے میں تمہیں شفا دیتا ہوں۔ اللہ کے نام سے میں تمہاری ہر بیماری کا علاج کرتا ہوں۔ اللہ ہی کا نام کافی ہے۔ اللہ کے نام سے شروع کرتا ہوں اور اللہ تم کو شفا دینے والا ہے۔ اللہ کے نام سے اس کو لو کہ یہ تم کو گوارا ہو۔ اللہ کے نام سے شروع کرتا ہوں جو معاف کرنے والا اور مہربان ہے۔ میں ستاروں کی جائے قیام اور جائے سیر کی قسم کھاتا ہوں اللہ کے حکم سے اب یقینا تم بیماری سے بری ہو جائو گے ۔

O	کئی اور معتبر حدیثوں میں منقول ہے کہ کوئی بیمار اور درد والا ایسا نہیں جس پر ستّر مرتبہ الحمد پڑھی جائے اور اُس کی بیماری اور درد میں سکون نہ ہو جائے۔

O	دوسری روایت میں منقول ہے کہ ایک شخص حضرت امام جعفر صادق  - کی خدمت میں آیا اور عرض کی مجھے ایک مہینے سے بخار ہے طبیبوں نے جو جو کچھ کہا اُس پر میں نے عمل کیا مگر بخار نہ گیا حضرت نے فرمایا کہ تو اپنے پیراہن کے بند کھول کے سَرگریبان میں ڈال اور اذان و اقامت کہہ کے سات مرتبہ الحمد پڑھ۔ وہ شخص بیان کرتا ہے کہ اس عمل کے کرتے ہی بخار ایسا جاتا رہا جیسے میں قید سے چھوٹ گیا۔

O	ایک اور حدیث میں منقول ہے کہ اُن حضرت کے فرزندوں میں سے ایک صاحبزادہ بیمار ہو گیا آپ نے حکم دیا کہ دس مرتبہ یا اللہ یا اللہ کہو کیونکر کوئی بندۂ مومن ایسا نہیں کہ وہ دس مربتہ خدا کو پکارے اور خدائے تعالیٰ اُسے لبّیک کہہ کے جواب نہ دے جس کا یہ مطلب ہے کہ ’’اے میرے بندے میں تیری استدعا سُننے کو موجود ہوں کہہ کیا کہتا ہے۔‘‘ اُس وقت اپنی حاجت بیان کرے۔

O	دوسری حدیث میں فرمایا کہ جس شخص کو کوئی مرض لاحق ہو سات دفعہ سورۂ الحمد پڑھے اغلب ہے کہ آرام ہو جائے گا۔ اگر پھر بھی آرام نہ ہو تو ستّر مرتبہ پڑھے میں ضامن ہوں کہ اس مرتبہ اُسے ضرور آرام ہو جائے گا۔

O	دوسری معتبر میں دائود زربی سے منقول ہے کہ میں مدینہ منّورہ میں سخت بیمار ہو گیا تھا جب یہ خبر جناب امام جعفر صادق  - کو پہنچی تو حضرت نے مجھے لکھا کہ ایک صاع گیہوں منگالے اور چت لیٹ کر دہ گیہوں اپنے پسینے پر ڈال لے اور یہ دعا پڑھ۔

اَللّٰھُمَّ اِنِّیْ اَسْئَلُکَ بِاِسْمِکَ الَّذِیْ اِذَا سَاَلَکَ بِہِ الْمُضْطَرُّ کَشَفْتَ مَابِہٖ مِنْ ضُرٍّ وَّمَکَّنْتَ لَہٗ فِی الْاَرْضِ وَجَعَلْتَہٗ خَلِْیفَتَکَ عَلٰی خَلْقِکَ اَنْ تُصَلِّی عَلٰی مُحَمَدٍّ وَّعَلٰی اَھْلِبَیْتِہٖ وَاَنْ تُعَافَیَنِیْ مِنْ عِلَّتِیْ

ترجمہ:	یا اللہ میں تجھ سے تیرے اس اسم کے وسیلے سے سوال کرتا ہوں جس کے وسیلے سے مضطر نے جس وقت تجھ سے سوال کیا نہ صرف تو نے اُس کی تکلیف رفع کی بلکہ اُس کو زمین پر تسلط بھی بخشا اور اپنی مخلوق پر اُس کو اپنی طرف سے خلیفہ مقرر فرمایا تو محمد ؐ و آل محمدؐ پر درود بھیج اور مجھے اس بیماری سے شفا عنایت فرما۔

	اس کے بعد سیدھاہو بیٹھ اوراُن گیہوئوں کو جمع کرے اور وہی دعا پڑھ۔ پھر گیہوئوں کے چار حصّے کر کے ایک ایک حصّہ ایک ایک فقیر کو دے دے اور تیسری مرتبہ پھر وہی دعا پڑھ لے۔ دائود کہتا ہے کہ میں نے ایسا ہی کیا اور اس طرح میری بیماری جاتی رہی جیسے کوئی قید چھوٹ جاتا ہے اور بعد میں بہت سے لوگوں نے اس کے مطابق عمل کیا اور سخت سخت مرضوں سے شفا پائی۔

O	حدیث صحیحہ میں اُن حضرت ؑ سے منقول ہے کہ جب بیمار کے پاس جائو سات مرتبہ یہ کہو۔

اُعِیْذُکَ بِاللّٰہِ الْعَظِیْمِ رَبِّ الْعَرْشِ الْعَظِیْمِ مِنْ شَرِّکُلِّ عِرْقِ لُغَارٍ وَمِنْ شَرٍّ حَرِّالنَّارِ

ترجمہ:	میں تجھے خدائے بزرگ کی پناہ میں دیتا ہوں۔ جو بڑے عرش کا مالک ہے کہ تو نبض کی خرابیوں سے اور آگ کی طپش صادق سے محفوظ رہے۔

O	ایک اور حدیث میں فرمایا کہ سورۂ الحمد وقل ہو اللہ واناانزلنا اور آیۃ الکرسی پڑھ پھر بیمار کے پہلو پر کلمے کی اُنگلی سے یہ لکھو۔

اَللّٰھُمَّ ارْحَمْ جِلْدَہُ الرَّقِیْقَ وَعَظْمُہُ الدُّقِیْقَ مِنْ نُوْرَۃِ الْحَرِیْقِ یَا اَمَّ مِلْدَمٍ اِنْ کُنْتِ اٰمَنْتِ بِاللّٰہِ وَالْیَوْمِ الْاٰخِرِ فَلَاتَأْ کُلِیْ اللّٰھُمَ وَلَاتَشْرَبِیَ الدَّمَ وَلَاتَنْھَکِی الْجِسْمَ وَلَاتُصَدِّعِی الرَّأْسَ وَانْتَقِلِیْ عَنْ فُلَانِ ابْنِ فُلَانَۃٍ (یہاں نام اُس کا اور اُس کی ماں کا لکھو) اِلٰی مَنْ یّجْعَلُ مَعَ اللّٰہِ اِلٰھًا اٰخَرَلَاْ اِلٰہَ اِلَّا اللّٰہُ تَعَالٰی عَمَّایُشْرِکُوْنَ عُلُوًَّ کَبِیْرًا

ترجمہ:	یا اللہ تو اس بندے کی نرم نرم جلد اور نازک نازک ہڈیوں پر رحم فرما اُن کو اس طپش کی تیزی سے بچا۔ اے بخار اگر تو خدا اور قیامت کے دن پر ایمان لایا تو اس کا گوشت نہ کھا اس کا خون نہ پی اس کے جسم کو لاغر نہ کر اور اس کے سر کو درد کی تکلیف نہ دے۔ اور اس شخص سے کسی ایسے شخص میں چلا جا جو اور معبودوں کو خدا کا شریک گردانتا ہو۔اللہ کے سوا کوئی معبود نہیں ہے۔ اور جن جن جھوٹے معبودوں کو لوگ اُس کا شریک گردانتے ہیں اُن سے اُس کی شان کہیں زیادہ رفیع اور عظیم ہے اور اُس کے بلند مرتبے کو کوئی نہیں پا سکتا۔

O	دوسری روایت میں فرمایا کہ بیمار اپنے سرگریبان میں ڈال کر اذان و اقامت کہے اور سورۂ حمد اور معوذتین ایک ایک مرتبہ اور سورۂ اخلاص تین مرتبہ اور انا انزلناہ و آیۃ الکرسی ایک ایک مرتبہ پڑھ کر یہ کہے ۔

اُعِیْذُ نَفْسِیْ بِعِزَّۃِ اللّٰہِ وَقُدْرَۃِ اللّٰہِ وَعَظَمَۃِ اللّٰہِ وَسُلْطَانِ اللّٰہِ وَبِجَمَالِ اللّٰہِ وَکَمَالِ اللّٰہِ وَبِجَمْعِ اللّٰہِ وَبِرَسُوْلِ اللّٰہِ وَبِعِتْرَتِۃٖ صَلَّی اللّٰہُ عَلَیْہِ وَعَلَیْھِمْ وَبِوُلَاۃِ اَمْرِ اللّٰہِ مِنْ شَرِّمَااَخَافُ وَاَحْذَرُوَاَشْھَدُ اَنّ اللّٰہَ عَلٰی کُلِّ شَیْئٍ قَدِیْرٌ وَّلَاحَوْلَ وَلَاقُوَّۃَ اِلَّا بِاللّٰہِ الْعَلِیِّ الْعَظِیْمِ وَصَلَّ اللّٰہُ عَلٰی مُحَمَّدٍ وَّاٰلِہٖ اَللّٰھُمَّ اشْفِنِیْ بِشِفَآئِکَ وَرَاوِنِیْ بِدَوَآئِکَ وَعَا فِنِیْ بَلَآئِکَ

ترجمہ:	میں اپنے نفس کو جن جن چیزوں سے ڈرتاہوں ان کے شر سے اللہ کی عزت۔ عظمت۔ شوکت۔ جمال۔ مگر وہ خاص اُس کے رسول اور رسول کی عترت ان سب پر اللہ کی رحمت ہو اور اُس کے والیان امر کی پناہ میں دیتا ہوں اور اس بات کی گواہی دیتا ہوں کہ اللہ ہر چیز پر قادر ہے اور سوائے خدائے بزرگ وبرتر کے کسی چیز میں قوت وقدرت نہیں یا اللہ تو محمدؐ اورآلِ محمدؐ پر درود بھیج۔ یا اللہ تو مجھے اپنی قدرت شافیہ سے شفا دے اوراپنی دوا سے مجھے اچھا کر دے اور اپنی بلاسے مجھے بچالے۔

O	ایک اور روایت میں منقول ہے کہ کسی شخص نے اُن حضرت سے شکایت کی کہ مجھے بہت دنوں سے بخار آتا ہے کسی طرح نہیں جاتا۔ فرمایا ایک برتن پر آیۃ الکرسی لکھ کر اُسے دھو کر پیا کر۔

O	ایک معتبر کتاب میں منقول ہے کہ بخار کے لیے یہ دعا لکھ کر دہنے بازو پر باندھ لے اوّل بسم اللہ لکھ کر سورۂ حمد لکھے بعد کو یہ لکھے۔

بِسْمِ اللّٰہِ وَبِاللّٰہِ وَبِاللّٰہِ اَعُوْذُبِکَلمِاَتِ اللّٰہِ التَّآمَّاتِ کُلِّھَا الَّتِیْ لَایُجَاوِزُھُنَّ بِرٌّ وَلَانَا جِرٌ مِّنْ شَرِّمَاخَلَقَ وَزَرَئَ وَبَرَئَ وَمِنْ شَرِّ الْھَآمَّۃِ وَالسَّآمَّۃِ وَالْعَامَّۃِ وَاللَّآمَّۃِ وَمِنْ شَرِّ طَوَارِقِ اللَّیْلِ وَالنَّھَارِ وَمِنْ شَرِّ فُسَّاقِ الْعَرَبْ وَالْعَجَمِ وَمِنْ شَرِّ فَسَقَۃِ الْجِنّ وَلْاِنْسِ وَمِنْ شَرِّ الشَّیْطَانِ وَشِرْ کِہٖ وَمِنْ شَرِّکُلِّ ذِیْ شَرِّوَّمِنْ شَرِّ کُلِّ دَابَّۃٍ ھُوَ اٰخِذٌ بِنَاصِیَتِھَا اِنَّ رَبِّیْ عَلٰی صِرَاطٍ مُّسْتَقِیْمٍ رَبَّنَا عَلَیْکَ تَوَکَّلْنَا وَاِلَیْکَ اَنَبْنَا وَاِلَیْکَ الْمَصِیْرُ یَانَارُ کُوْنِیْ بَرْدًا وَّسَلَامًا عَلٰٓی اِبْرَاھِیْمَ وَاَرْدُوْابِہٖ کَیْدًا فَجَعَلْنَا ھُمُ الْاَخْسَرِیْنَ کُنْ بَرْدًا وَّسَلَاماً عَلٰی فَلَانِ بْن فُلَانَۃٍ (یہاں نام بیمار اور اس کی ماں کا لکھا جائے) رَبَّنَا لَاتُؤَ اخِذْنَا اِنْ نَّسیْنَا اَوْاَخْطَانَا رَبَّنَا وَلَاتَحْمِلْ عَلَیْنَا اِصْرًا کَمَا حَمَلْتَہٗ عَلَی الَّذِیْنَ مِنْ قَبْلِنَا رَبَّنَا لَاتُحَمِّلْنَا مَالَا طَاقَۃَ حَسْبِیَ اللّٰہُ لَآ اِلٰہَ اِلَّا ھُوَفَاتَّخِذُہُ وَکِیْلاً وَتَوَکَّلْ عَلَی الْحَیِّ الَّذِْٰ لَایَمُوْتُ وَسَبِّحْ بِحَمْدِہٖ وَکَفٰی بِہٖ بِذُنُوْبِ عِبَادِہٖ خَبِیْرًا بَصِیْرًا لَآاِلَّا اللّٰہُ وَحْدَہٗ لَا شَرِیْکَ لَہٗ صَدَقَ وَعْدَہٗ نَصَرَعَبْدَہٗ وَھَزَمَ الْاَحْزَابَ وَحْدَہٗ مَاشَآئَ اللّٰہُ لَاقُوَّۃَ اِلَّا بِاللّٰہِ کَتَبَ اللّٰہُ لَاَ غْلِبَنَّ اَنَارُرُسُلِیْ اِنَّ اللّٰہَ قَوِیٌّ عَزِیْزٌ اِنَّ حِزْبَ اللّٰہُ ھُمُ الْغَالِبُوْنَ وَمَنْ یَّعْتَصِمْ بِاللّٰہِ فَقَدْ ھُدِیَ اِلٰی صِرَاطٍ مُّسْتَقِیْمٍ وَصَلَّی اللّٰہُ عَلٰی مُحَمَّدٍ وَّاٰلِہِ الطَّیِّبِیْنَ الطَّاھِرِیْنَ

ترجمہ:	اللہ کے نام سے شروع کرتا ہوں اور اللہ ہی پر بھروسہ ہے۔ میں تمام اُن چیزوں کے شر سے جن کو اُس نے پیدا کیا اور بنایا ہے۔ زہردار اور گزند اجانوروں کے شر سے ۔ نظر لگ جانے سے رات دن کے حادثات سے عرب و عجبم اور جن وانس میں جو بدکار ہیں اُن کے شر سے۔ شیطان اور اس کے حیلوں سے۔ ہر شر والے کے شر سے۔ ہر جانور کے شر سے جس کی تقدیر خدا کے ہاتھ میں ہے خدا کے اُن کامل کلمات کی پناہ مانگتا ہوں جن سے نیک باہر ہو سکتا ہے نہ بد بلا شک و شبہہ میرا پروردگار راہِ راست پر ہے۔ اے پروردگار ہمارا بھروسہ تجھ پر ہے اور جب لوٹیں گے تو تیرے ہی پاس پہنچیں گے۔ اے آگ تو ابراہیم ؑ کے لیے ٹھنڈی ہو جا مگر وہ سلامت رہے کافروں کافروں نے تو ابراہیم ؑ سے مکر کرنا چاہا تھا۔ مگر ہم نے ایسا انتظام کیا کہ ٹوٹے میں وہی رہے۔ اے بخار فلاں ابن فلاں پر ٹھنڈا ہو جا۔ مگر وہ سلامت رہے۔ اے پروردگار ہم سے کوئی بھول چوک ہو جائے تو مواخذہ مت کر۔ یا اللہ ہم پر وہ بوجھ نہ ڈال جو ہم سے پہلوں پر ڈالا تھا۔ اے پروردگار ہمارا بارا ایسا نہ ہو جو ہم سے اُٹھ نہ سکے اور ہماری خطائوں کو معاف کر ہمارے گناہوں کو بخش دے اور ہم پر رحم کر کیونکہ تو ہمارا آقا ہے اور ہم کو کافروں کی قوم پر ٖغالب کر۔ میرا اللہ میرے لیے کافی ہے سوائے اللہ کے کوئی معبود نہیں اُسی پر اپنا مددگار بنائو اور ایسے زندہ پر بھروسہ کرو جو کبھی نہ مرے گا اور اُس کی تعریف کی تسبیحیں پڑھو کیونہ اپنے بندوں کے گناہوں سے پورا پورا خبردار تو ہی ہے۔ سوائے خدائے یکتا اور لاشریک کے کوئی نہیں جس نے اپنا وعدہ پورا کیا اور اپنے بندے کی مدد کی اور خود اُن گروہوں کو شکست دے دی جواُس کے رسول پر چڑھ آئے تھے جو اللہ چاہتا ہے وہ ہوتا ہے سوائے اُس کے کسی میں طاقت نہیں اللہ نے یہ لکھ دیا کہ میں اور میرے رسول ضرور غالب آئیں گے اس میں تو شک ہی نہیں کہ اللہ زبردست ہے اور غالب ہے اور بلاشک و شبہہ اللہ کا گروہ بھی غالب ہے اور جو شخص خدا کی راہ پر چلنے لگا بلا شک اُس کو سیدھا راستہ مل گیا اور خدا محمدؐ مصطفیٰ ﷺ اور اُن کی آل پاکیزہ پر درود ورحمت بھیجے۔

بخار کے دفعیہ کے لیے جناب سیّدہ = کی دعا

O	جنابِ سیدہ نے فرمایا اگر تم یہ چاہتے ہو کہ جب تک زندہ رہو کبھی بخار میں مبتلا نہ ہو تو یہ دعا روز پڑھ لیا کرو۔

بِسْمِ اللّٰہِ الرَّحْمٰنِ الرَّحِیْمِ بِسْمِ اللّٰہِ النُّوْرِ بِسْمِ اللّٰہِ النُّوْرِ بِسْمِ اللّٰہِ النُّوْرِ بِسْمِ اللّٰہِ نُوْرُ عَلٰی نُوْرِ بِسْمِ اللّٰہِ الَّذِیْ ھُوَ مُدَبِّرُ الْاُمُوْرِ بِسْمِ اللّٰہِ الَّذِیْ خَلَقَ النُّوْرَ مِنَ النُّوْرِ اَلْحَمْدُ لِلّٰہِ الَّذِیْ خَلَقَ النُّوْرَ مِنَ النُّوْرِ وَاَنْزَلَ النُّوْرَ عَلَی الطُّوْرِ فِیْ کِتَابِ مَّسْطُوْرٍ فِیْ رَقٍّ مَّنْشُوْرٍ بِقَدَرٍ مَّقْدُوْرٍ عَلٰی نَبِیٍّ مَّجْبُوْرٍ اَلْحَمْدُ لِلّٰہِ الَّذِیْ ھُوَ بِالْعِزِّ مَذْکُوْرٌ وَّبِالْفَخْرِ مَشْھُوْرٌ وَعَلَی اسوآئِ وَالضَّرَّآئِ مَشْکُوْرٌ وَصَلَّی اللّٰہُ عَلٰی سَیِدِنَا مُحَمَّدٍ وَّاٰلِہٖ الطَّاھِرِیْنَ

ترجمہ:	شروع کرتا ہوں اللہ کے نام سے جو بخشنے والا اور مہربان ہے۔ اللہ کے نام سے شروع کرتا ہوں جو نور ہے اللہ کے نام سے شروع کرتا ہوں جو تمام نوروں کا نور ہے۔ اللہ کے نام سے شروع کرتا ہوں جو ہر نور سے بڑھا ہوا نور ہے اللہ کے نام سے شروع کرتا ہوں جو تمام اُمور کا تدبیر کرنے والا ہے ۔ اللہ کے نام سے شروع کرتا ہوں جس نے نور کو نور سے پیدا کیا۔ سب تعریف اُس اللہ کے لیے ہے جس نے نور سے نور پیدا کیا اور نور کو کوہِ طور پر لکھی ہوئی کتابوں میں لپٹے ہوئے کاغذ میں مقرر کیے ہوئے اندازے کے مطابق صاحب شعور نبی پر نازل کیا۔ سب تعریف اُس اللہ کے لیے ہے جس کا ذکر عزت سے کیا جاتا ہے جس کی شہرت فخر کیساتھ ہے اور جس کا ہر مصیبت اور آفت میں شکر کیا جاتا ہے۔ اللہ تعالیٰ ہمارے سردار محمد مصطفی ﷺ اور اُن کی آل پاک پر اپنی رحمت نازل فرمائے۔

	سلمان فارسی  ÷ کہتے ہیں کہ میں نے یہ دعا مکّہ اور مدینہ کے رہنے والوں میں سے ہزار آدمیوں سے زیادہ کو تعلیم کی جن کو بخار تھا سب نے اس کی برکت سے نجات پائی۔

O	حدیث حسن میں منقول ہے کہ حضرت امام جعفر صادق  - کا کوئی لڑکا بیمار ہو گیا حضرت نے فرمایا کہ یہ دعا پڑھو:

اَللّٰھُمَّ اشْفِنِیْ بِشِفَآئِکَ دَوَادِنِیْ بِدَوَآئِکَ وَعَافِنِیْ مِنْ بَلَآئِکَ فَاِنِّیْ عَبْدُکَ وَابْنُ عَبْدِکَ

ترجمہ:	یا اللہ تو مجھے اپنی شفا سے آرام دے اور اپنی دوا سے میرا علاج کر اور اپنی بلا سے مجھے نجات دے بلا شبہہ میں تیرا بندہ اور تیرے بندے کا بیٹا ہوں۔

O	چوتھیا بخار کے واسطے منقول ہے کہ اس آیت کو لکھ کر بیمار کے بازو پر یا گلے میں باندھے۔

یَا نَارُکُوْنِیْ بَرْدًا وَّسَلَامًا عَلٰٓی اِبْرَاھِیْمَ

ترجمہ:	اے آگ ابراہیم کے لیے ٹھنڈی ہو جا مگر وہ ہر طرح صحیح و سالم رہے۔

O	دوسری روایت میں ہے کہ اس دعا کو بیمار کے دائیں بازو پر باندھیں۔

بِسْمِ اللّٰہِ الرَّحْمٰنِ وَلَوْاَنَّ قُرْاٰنًا سُیِّرَتْ بِہِ الْجِیَالُ اَوْقُطِّعَتْ بِہِ الْاَرْضُ اَوْکُلِّمَ بِہِ الْمَوْتٰی بَلِْ للّٰہِ الْاَمْرُجَمِیْعًا یَاشَافِیْ یَاکَافِیْ یَاکَافِیْ مُعَافِیْ وَبِالْحَقِّ اَنْزَلْنَاہُ وَبِالْحَقِّ نَزَلَ بِاسْمِ فَلَانِ بْنِ فُلَانِ (یہاں نام بیمار اور اُس کے باپ کا لکھیں) بِسْمِ اللّٰہِ وَبِاللّٰہِ وَاِلَی اللّٰہِ وَعَنِ اللّٰہِ وَلَاغَالِبَ اِلَّا اللّٰہُ

ترجمہ:	میں اللہ کے نام سے شروع کرتا ہوں جو بخشنے والا اور مہربان ہے۔ اگر قرآن کے ذریعہ سے پہاڑ چلائے جائیں یا زمین پھاڑ دی جائے یا مُردوں سے باتیں کرا دی جائیں (تو بھی کفار ایمان نہ لائیں گے) تاہم اللہ میں یہ سب قدرت موجود ہے۔ اے شفاء دینے والے اے کفایت کرنے والے اے عافیت بخشنے والے ۔ ہم نے حق کے ساتھ اُسے نازل کیا اور وہ حق کے ہی ساتھ نازل ہوا (بنام فلاں ابن فلاں) اللہ کے نام سے ابتدا ہے اور اللہ ہی پر بھروسہ ہے اور اللہ ہی پر ہر چیز کی انتہا یہ مرض بھی اللہ ہی کی طرف سے ہے اور سوائے اللہ کے دوسرا کوئی غالب نہیں۔

O	منقول ہے کہ تپ و لرزہ کے لیے یہ آیتیں لکھ کر بیمار کے بازو پر باندھیں

بِسْمِ اللّٰہِ مَرَجَ الْبَحْرَیْنِ یَلْتَقِیَانِ بَیْنَھُمَا بَرْزَخٌ لَّایَبْغِیَانِ وَجَعَلَ بَیْنَھُمَا بَرْزَخًا وَّحِجْرًا مَّحْجُوْرًا یَانَارُ کُوْنِیْ بَرْدًا وَّسَلَامًا عَلٰی اِبْرَاھِیْمَ اَلَا اِنَّ حِزْبَ اللّٰہِ ھُمُ الْغَالِبُوْنَ وَلَقَدْسَبْقَتْ کَلِمَتُنَا لِعَِبَادِنَا الْمُرْسَلِیْنَ اِنَّھُمْ لَھُمْ الْمَنْصُوْرُوْنَ وَاِنَّ جُنْدَنَا لَھُمُ الْغَالِبُوْنَ

ترجمہ:	میں اللہ کے نام سے شروع کرتا ہوں خدا نے میٹھا اور کھاری دو سمندر ملا دئیے اُن دونوں کے بیچ میں ایک پردہ حائل ہے کہ ایک دوسرے پر اثر نہیں ڈال سکتا اُن دونوں کے بیچ میں ایک پردہ اور زبردست آڑ قائم کر دی ہے۔ اے آگ تو ابراہیم کے لیے ٹھنڈی ہو جا مگر اس طرح کہ وہ صحیح وسالم رہے۔ آگاہ ہو جائو کہ حقیقت میںخدا کا گروہ سب پر غالب ہے تحقیق ہم نے اپنے اُن بندوں سے جنہیں ہدایت کے لیے بھیجا تھا نصرت کا وعدہ کیا تھا یعنی اُن کو ہماری طرف سے مدد پہنچے گی اور ہمارا گروہ جو اُن کی طرف دار ہے سب پر غالب آئے گا۔

(۵)


جامع دعائیں اور نافع دَوائیں

O	حدیث معتبر میں حضرت امام جعفر صادق  - سے منقول ہے کہ جس شخص کے درد ہوا ُسے چاہئے کہ درد کی جگہ اپنا داہنا ہاتھ رکھ کر تین مرتبہ یہ پڑھے:

اَللّٰہُ اَللّٰہُ رَبِّیْ حَقّاً لَااُشِرْکَ بِہٖ شَیْأً اَللّٰھُمَّ اَنْتَ لَھَاوَ لِکلِّ عَظَمَۃٍ فَفَرِّجْھَا عَنِّیْ

ترجمہ:	اللہ میرا پوردگار برحق ہے جس کا شریک میں کسی شے کو نہیں گردان سکتا۔ یا اللہ ہر بزرگی تیرے لیے ہے اور اس عضو کو آرام دینا تیرا ہی کام ہے۔ اس تکلیف کو مجھ دے دُور کر۔

O	دوسری معتبر روایت میں فرمایا کہ بسم اللہ کہہ کر درد کی جگہ پر ہاتھ پھیرے اور سات مرتبہ کہے:

اَعُوْذُ بِعِزَّۃِ اللّٰہِ وَاَعُوْذُبِقُدْرَۃِ اللّٰہِ وَاَعُوْذُ بِعَظَمَۃِ اللّٰہِ وَاَعُوْذُ بِجَمْعِ اللّٰہِ وَاَعُوْذُ بِرَسُوْلِ اللّٰہِ وَاَعُوْذُ بِاَسْمَآئِ اللّٰہِ مِنْ شَرِّ مَآ اَحْذَرُوَ مِنْ شَرِّمَآ اَخَافُ عَلٰی نَفْسِیْ

ترجمہ:	 میں اللہ کی عزت و قدرت و عظمت ، مقربین بارگاہِ رسولِ خدا ﷺ اور اسمائے پاک کی پناہ مانگتا ہوں کہ جن چیزوں سے مجھے اپنی جان کا خوف ہے اور جن چیزوں سے میں ڈرتاہوں اُن کے شر سے محفوظ رہوں۔

O	ایک اور روایت میں فرمایا کہ درد کی جگہ ہاتھ رکھ کر تین مرتبہ یہ کہے اور ہاتھ پھیرے۔

بِسْمِ� اللّٰہِ وَبِاللّٰہِ وَمُحَمَّدٌ رَّسُوْلُ اللّٰہِ صَلَّی اللّٰہ عَلَیْہِ وَاٰلِہٖ لَاحَوْلَ وَلَا قُوَّۃَ اِلَّا بِاللّٰہِ اَللّٰھُمَّ امْسَخَ عَنِّیْ مَااَجِدُ

ترجمہ:	اللہ کے نام سے اور اللہ کی ذات اور محمد مصطفیٰ رسول خدا ﷺ کی ذات پر بھروسہ کر کے شروع کرتا ہوں سوائے اللہ کے کسی میں طاقت اور قدرت نہیں ہے۔ یا اللہ جو تکلیف مجھے محسوس ہوتی ہے اُسے دُور فرما۔

O	دوسری روایت میں فرمایا کہ درد کی جگہ ہاتھ رکھ کر سات مرتبہ یا کم از کم تین مرتبہ یہ کہے۔

اَیُّھَا الْوَجْعُ اُسْکُنْ بِسَکِیْنَۃِ اللّٰہِ وَقَرِّبِ وَ قَارِ اللّٰہِ وَالْجِحَزْ بِحِجَازِ اللّٰہِ وَاھْدِ بِھَدَآئِ اللّٰہِ اُعِیْذُکَ اَیُّھَا الْانْسَانُ بِمَا اَعَاذَ اللّٰہُ بِہٖ عَرْشَہٗ وَمَلٰئِکَتُہٗ یَوْمَ الرَّجْعَۃِ وَالزَّلَازِلِ

ترجمہ:	اے درد خدا کی تسلی سے ساکن ہو جا اور اللہ کے وقار سے قرار پکڑ اور اللہ کے ٹھہرانے سے ٹھہر جا اور اللہ کے آرام دینے سے آرام لے اے انسان میں تجھے اُس چیز کی پناہ دیتا ہوں جس کے خدا نے اپنے عرش اور فرشتوں کو زلزے کے دن پناہ دی تھی۔

O	معتبر روایت میں آیا ہے کہ ہر بیماری کے لئے یہ دعا پڑھیں۔

یَامُنْزِلَ الشِّفَآئِ وَمُذْھِبَ الدَّآئِ اَنْزِلْ عَلٰی مَابِیْ مِنْ دَآئٍ شَفَآئً

ترجمہ:	اے شفا کرنے والے اور اے بیماری کے کھونے والے جو بیماری میرے جسم میں ہے اُس کو شفا عنایت فرما۔

O	حضرت امیرالمومنین صلوٰۃ اللہ علیہ سے منقول ہے کہ جس شخص کے جسم میں کوئی تکلیف پیدا ہو جائے تو اُسے مناسب ہے کہ یہ دعا پڑھے کہ اُس کی برکت سے کوئی درد یا مرض اُس کو نقصان نہ پہنچا سکے گا۔

اَعُوْذُ بِعِزَّۃِ اللّٰہِ وَقُدْرَتِہٖ عَلَی الْاَشْیَآئِ اُعِیذُ نَفْسِیْ بِجَبَّارِ السَّمَآئِ اُعِیْذُ نَفْسِیْ بِمَنْ لَّا یَضُرَّ مَعَ اسْمِہٖ دَآئٌ اُعِیْذُ نَفْسِیْ بِالَّذِیْ اسْمُہٗ بَرْکَۃٌ وَّشِفَآئٌ

ترجمہ:	میں اللہ کی عزت اور جو قدر اُس کو اشیاء پر حاصل ہے اُس کی پناہ مانگتا ہوں میں اپنی جان کو اسمان قائم کرنے والے کی پناہ میں دیتا ہوں میں اپنی جان کو اُس کی پناہ میں سونپتا ہوں جس کے نام لینے سے کوئی بیماری نقصان نہیں پہنچا سکتی میں اپنی جان کو اُس کی پناہ میں دیتا ہوں جس کا نام برکت و شفا ہے۔

O	حضرت امام جعفر صادق  - سے منقول ہے کہ جس شخص کے درد پیدا ہو اُسے چاہئے کہ درد کی جگہ ہاتھ رکھ کر خلوصِ نیت سے یہ آیت پڑھے خواہ مرض کچھ ہی ہو خدا آرام دے گا۔

وَنُنَزِّلُ مِنَ الْقُرْآنِ مَاھُوَ شِفَآئٌ وَّرَحْمَۃٌ لِلّمُؤْمِنِیْنَ وَلَایَزِیْدُ الظَّالِمِیْنَ اِلَّا خَسَارًا

ترجمہ:	ہم نے قرآن میں بعض ایسی چیزیں نازل کی ہیں جو مومنین کے لیے رحمت اور موجب شفا ہیں مگر خدا ظالموں کی ترقی فقط نقصان ہی میں کرتا ہے۔

O	دوسری حدیث میں فرمایا کہ جس شخص کو سورۂ حمد اور قُل ہو اللہ احد سے آرام نہ ہو اُسے کسی چیز سے آرام نہ ہو گا۔

O	حضرت امام محمد باقر  - سے منقول ہے کہ جب کسی کو کوئی مرض لاحق ہو تو یہ کہے۔

بِسْمِ اللّٰہِ وَبِاللّٰہِ وَصَلَّے اللّٰہُ عَلٰی رَسُولِ اللّٰہِ وَاَھْلِبَیْتِہٖ وَاَعُوْذُ بِعِزَّۃِ اللّٰہِ وَقُدْرَتِہٖ عَلٰی مَایَشَآئُ مِنْ شَرِّمَآ اَجِدُ

ترجمہ:	اللہ کے نام اور اللہ کی ذات پر بھروسہ کر کے شروع کرتا ہوں خدا اپنے رسول ؐ اور اُن کے اہل بیت ؑ پر درود بھیجے جو تکلیف مجھے معلوم ہوتی ہے اُس کئے شر سے خدا کی عزت کی اور اُس کی قدرت کی جو اُسے حصل ہے پناہ مانگتا ہوں۔

O	ایک اور حدیث میں منقول ہے کہ کسی شخص نے اُنھیں حضرت کی خدمت میں حاضر ہو کر بیماری کی زیادتی اور اپنی پریشانی کی شکایت کی۔ آپ ؑ نے فرمایا کہ یہ دُعا پڑھا کر۔

لَاحَوْلَ وَلَا قُوَّۃَ اِلَّا بِاللّٰہِ الْعَلِیِّ الْعَظِیْمِ تَوَکَّلْتُ عَلَی الْحِیَّ عَلَی الَّذِیْ لَایَمُوْتُ وَالْحَمْدُ لِلّٰہِ لَمْ یَتَّخِذْ وَلَدًا وَّلَمْ یَکُنْ لَّہٗ شَرِیْکٌ فِی الْملْکِ وَلَمْ یَکُنْ لَّہٗ وَلِیٌّ مِّنَ الذُّلِّ وَکَبِّرْہُ تَکْبِیْراً

ترجمہ:	سوائے خدائے بزرگ و برتر کے کسی میں کوئی قدرت اور طاقت نہیں میرا بھروسہ زندہ خدا پر ہے کس کو کبھی موت نہ آئے گی سب تعریف اُس اللہ کے لیے ہے جس کے کوئی اولاد نہیں اور نہ اس کی سلطنت میں کوئی شریک ہے اور وہ اس ذلّت سے بری ہے کہ اُسے کسی کی امداد کی ضرورت ہو۔ اُس کی بڑائی اتنی بیان کرنی چاہئے جتنی بیان کرنے کا حق ہے۔

(۶)


دردِ سَر۔ آدھا سیسی۔ زکام ۔ مِرگی۔ خلل دماغ اور آسیب وغیرہ کا عِلاج

O	حضرت امام محمد باقر  - سے منقول ہے کہ دردِ سَر اور آدھا سیسی کے لیے یہ دعا لکھ کر جدھر درد ہو اُدھر لٹکائیں۔

اَللّٰھُمَّ اَنْتَ لَسْتَ بِالٰہِ نٰ سْتَحدَثْنَاہُ وَلَا بِرَبٍّ یَبْدَأْ ذِکْرُہٗ مَعَکَ شُرَکَآ ؤٌ یَّقْضُوْنَ مَعَکَ وَلَاکَانَ قَبْلَکَ اِلٰہٌ نَدْعُوْہُ وَنَتَعَوَّذُ بِہٖ وَنَتَضَرَّعُ اِلَیْہِ وَنَدْعُکَ وَلَا اَعَانَکَ عَلٰی خَلْقِنَا مِںْ اَحَدٍ فَنَشُکُّ فِیْکَ لَا اِلٰہِ اِلَّا اَنْتَ وَحْدَکَ لَاشَرِیْکَ لَکَ عَافِ فُلَانَ بْنَ فُلَانٍ وَّ صَلَّی اللّٰہُ عَلٰٰی مُحَمَّدٍ وَاِلٰہٖ وَسَلَّمْ

ترجمہ:	یا اللہ تو ایسا معبود ہے کہ نہیں ہے جسے ہم نے نیا پیدا کر لیا ہو نہ ایسا پروردگار ہے جس کا ذکر کچھ نیا آیا ہو نہ تیرے ایسے شریک ہیں جو تیرے فیصلے میں دخل دیں نہ تجھ سے پہلے کوئی معبود تھا کہ تجھے چھوڑ کر ہم اُس سے دعا کرتے ہوں یا اللہ اس کی پناہ مانگتے ہوں یا اُس کے آگے اپنا دکھڑا روتے ہوں۔ نہ ہماری پیدائش میں کسی نے تیری مدد کی تھی کہ ہم تیرے بارے میں کچھ شک کریں سوائے تیرے کوئی معبود نہیں تو ایسا یکتا ہے کہ تیرا کوئی شریک نہیں فلان ابن فلاں کو آرام دے اور محمدؐ مصطفیٰ اور اُن کی آل پر درود وسلام بھیج۔

O	روایت معتبرہ میں حضرت امام جعفر صادق  -سے منقول ہے کہ اگر کسی شخص کے سر میں درد ہو یا پیشاب بند ہو گیا ہو تو درد کی جگہ ہاتھ رکھ رکر یہ کہے۔

اُسْکُنْ سَکَّنْتُکَ بِالَّذِیْ سَکَنَ لَہٗ مَا فِی اللَّیْلِ وَالنَّھَارِ وَھُوَ السَّمِیْعُ الْعَلِیْمُ

ترجمہ:	رُک جا میں نے روک دیا تجھ کو اُس کے نام سے جس کے سبب سے شب و روز کی سب چیزیں قائم ہیں اور وہ سب کی باتیں سُننے والا اور سب کا حال جاننے والا ہے۔

O	امام علی نقی - سے منقول ہے کہ دردِ سَر کے لیے اس آیت کو پانی کے پیالہ پر پڑھ کر پلا دے۔

اَولْمْ یَرَ الَّذِیْنَ کَفَرُوْا اَنَّ السَّمٰوٰتِ وَالْاَرْضَ کَانَتَا رَتْقًا فَفَتَقْنَا ھُمَا وَجَعَلْنَا مِنَ الْمَآئِ کُلَّ شَیٍْٔ حَیٍّ اَفَلَایُؤْمِنُوْنَ

ترجمہ:	کیا کافروں نے یہ نہیں دیکھا کہ آسمان و زمین دونوں بند تھے یعنی نہ آسمان سے مِینہ برستا تھا نہ زمین سے نباتات اُگتی تھی پھر ہم نے دونوں کو کھول دیا اور پانی کو ہر شے کی زندگی کا سبب قرار دیا۔ کیا اب بھی وہ ایمان نہ لائیں گے۔

O	حدیث معتبر میں منقول ہے کہ حبیب سیستانی نے حضرت امام محمد باقر  - کی خدمت میں یہ شکایت کی کہ ہفتے میں دو مرتبہ مجھے آدھا سیسی کا درد ستاتا ہے۔ فرمایا جس طرف درد ہوتا ہو اپس طرف ہاتھ رکھ کر تین مرتبہ یہ پڑھا کر۔

یَا ظَاھِرًا مَّوْجُوْدًا وَیَابَاطِنًا غَیْرَ مَفْقُوْدٍ اُرْدُوْ عَلٰی عَبْدِکَ الضَّعِیْفِ اَیَادِیْکَ الْجَمِیْلَہَ عِنْدَہٗ وَاَذْھِبْ عَنْہُ مَا بِہٖ مِنْ اٰذًی اِنَّکَ رَحِیْمٌ وَدُوْدٌ

ترجمہ:	اے ظاہر و موجود اور اے ایسے پوشیدہ جو علم میں مفقود نہیں ہے اپنے کمزور بندے پر وہی عنایتیں پھر جاری کر دے جن کی وہ قدر کرتا ہے اور اُس کی تکلیف کو تو دفع کر دے۔ اس میں کچھ شک نہیں کہ تو اپنے بندوں سے محبت کرنے والا اور اپنے بندوں پر رحم کرنے والا ہے۔

O	دوسری حدیث میں فرمایا کہ دردِ سر کے دفعیہ کے لئے ہاتھ پھیر تا جائے اور سات مرتبہ یہ پڑھے۔

اَعُوذُبِاللّٰہِ الَّذِیْ سَکَنَ لَہٗ مَا فِیْ الْبَّرِ وَا الْبَحْرِ وَمَافِی السَّمٰوٰتِ وَالْاَرْضِ وَھُوَ السَّمِیْعُ الْعَلِیْمُ

ترجمہ:	میں اُس اللہ کی پناہ مانگتا ہوں جس کے سبب سے خشکی و تری اور آسمان و زمین کی کل چیزیں برقرار ہیں اور وہ ہر بات کو سُنتا ارو ہر چیز کو جانتا ہے۔

O	ایک اور روایت میں منقول ہے کہ کان کے درد کے لیے یہ دعا سات مرتبہ پڑھیں اور ہاتھ کان پر پھیرتے جائیں اور دوسری روایت کے مطابق دردِ سر کے لیے بھی ہاتھ رکھ کر اسی دعا کو پڑھنا چاہئے۔

لَوْکَانَ مَعَہٗ اٰلِھَۃٌ کَمَایَقُوْلُوْنَ اِذًا الَّا ابْتَغَوْا اِلٰی ذی الْعَرْشِ سَبِیْلاً وَاِذَا قِیْلَ لَھُمْ تَعَالُوْا اِلٰی مَآ اَنْزَلَ اللّٰہُ وَاِلَی الرَّسُوْلِ رَاَیْتَ الْمُنَافِقِیْنَ یَصُدُّوْنَ عَنْکَ صُدُوْدًا

ترجمہ:	اگر کفار کے قول کے مطابق خدا کے ساتھ اور بھی معبود ہوتے تو وہ بھی صاحب عرش کے قرب کے خواستگار ہوتے جب اُن سے یہ کہا جاتا ہے کہ رسولِ ؐخدا کے پاس آئو اور جو کچھ خدا نے اُتارا ہے اُسے سُنو تو تم دیکھتے ہو کہ اُس وقت منافق ایسی ہی روگردانی کرتے ہیں جیسے کہ منافقوں کو کرنی چاہئے۔

O	حدیث معتبر میں منقول ہے کہ ایک شخص نے حضرت امام جعفر صادق  - کی خدمت میں حاضر ہو کر عرض کی کہ مجھے سفر کا بہت کچھ اتفاق پڑتا ہے اور اکثر خوفناک مقامات پر گزر ہوتا ہے مجھے کوئی ایسی چیز تعلیم فرما دیجئے کہ ڈر نہ لگا کرے حضرت نے فرمایا کہ جب تمہارا ایسی جگہ پر گزر ہو تو سر پر ہاتھ رکھ کر بلند آواز سے یہ پڑھا کرو۔

اَفَغَیْرَد ِیْنِ اللّٰہِ یَبْغُوْنَ وَلَہٗ اَسْلَمَ مَنْ فِی السَّمٰوٰاتِ وَالْاَرْضِ طَوْعًا وَّکَرْھَا وَّاِلَیْہِ تُرْجَعُوْنَ

ترجمہ:	کیا تم دین خدا کے سوائے کسی اور دین کے خواستگار ہو حالانکہ آسمان وزمین کی کُل چیزیں بخوشی یا بجر اُس کی خدائی کو تسلیم کر چکی ہیں اور تم سب کی بازگشت بھی خدا کی طرف ہے۔

	اُس شخص کا بیان ہے کہ ایک مرتبہ میں ایک ایسے بیابان میں پہنچا جس میں لوگ کہتے تھے کہ جن بہت ہیں اور میں نے یہ بھی کہتے سُنا کہ اس کو پکڑ لو۔ مارے ڈر کے میں یہ آیت پڑھنے لگا اتنے میں سُنتا کیا ہوں کہ اور ایک شخص کہتا ہے کہ بھلا میں کیونکر پکڑ لوں سُنتے نہیں ہو۔ یہ تو وہ آیت کریمہ پڑھ رہا ہے۔

O	دوسری حدیث میں منقول ہے کہ انھیں حضرت سے کسی شخص نے شکایت کی کہ میرا ایک ہی لڑکا ہے اُسے کبھی تو جن ستاتا ہے اور کبھی ام الصبیان ۔ نوبت یہ پہنچی ہے کہ سب گھر والے اُس کی زندگی سے مایوس ہیں۔ حضرت نے فرمایا کہ کسی برتن پر سات مرتبہ مشک و زعفران سے سورۂ حمد لکھو اور اُسے پانی سے دُھو کر ایک مہینے تک وہی پانی بچے کو پلائو راوی کا بیان ہے کہ وہ عارضہ اوّل ہی مرتبہ کے پلانے سے جاتا رہا۔

O	ایک اور حدیث میں فرمایا کہ جس شخص کو مرگی آتی ہو اُس پر یہ دعا پڑھو۔

قَوَمْتُ عَلَیْکَ یَارِیْخُ بَالْعِزِیْمَۃِ الَّتِیْ عَزَمَ بِھَا عَلِیَّ ابْنَ اَبِیْ طَالِبٍ صَلَواتُ اللّٰہِ عَلَیْہِ رَسُوْلُ اللّٰہِ صَلَّی اللّٰہُ عَلَیْہِ وَاٰلِہٖ عَلٰی جِنِّ وَادِیَ الصَّبْرَۃِ فَاَجَابُوْا وَاَطَاعُوْالِمَا اَجَبْتِ وَاَطَعْتِ وَخَرَجْتِ عَنْ فُلَانِ بْنِ فُلَانَۃِ نِٰ لسَّاعَۃَ

ترجمہ:	اے باد میں تجھے اُسی دعا کا واسطہ دیتا ہوں جو جناب رسولِ خدا  ﷺ نے علی ابن ابی طالب صلوٰۃ اللہ علیہ پر پڑھی تھی اس غرض سے کہ وہ وادی صبرہ کے جنوں سے محفوظ رہیں اور اُن سب جنوں نے اُن حضرت کی اطاعت کی تھی مناسب ہے کہ تو بھی اُس کی اطاعت کرے اور فلاں ابن فلاں کے جسم سے فوراً نکل جائے۔

O	دوسری روایت میں منقول ہے کہ ایک شخص کو خلل دماغ ہو گیا تھا حضرت امام جعفر صادق  - نے اُس سے فرمایا کہ ہر رات کو سوتے وقت یہ دعا پڑھ لیا کر۔

بِسْمِ اللّٰہِ الرَّحْمٰنِ الرَّحِیْمِ وَبِاللّٰہِ اٰمَنْتُ بِاللّٰہِ وَکَفَرْتُ بِالطَّاغُوْتِ اَللّٰھُمَّ احْفَظْنِیْ فِی مَنَا فِیْ یَقْظَِنِیْ اَعُوْذُ بِعِزَّۃِ اللّٰہِ وَجَلَلالِہٖ مِمَّا اَجِدُ وَاَْذَرُ

ترجمہ:	میں اللہ کے نام سے شروع کرتا ہوں جو بڑا رحم کرنے والا مہربان ہے اللہ کے نام سے شروع کرتا ہوں اور اللہ کی ہی ذات پر بھروسہ ہے اللہ پر ایمان لایا ہوں اور طاغوت کا منکر ہوں یا اللہ سوتے جاگتے میں میری حفاظت کر جن چیزوں سے ڈرتا اور پرہیز کرتا ہوں اُن سے اللہ کی عزت اور جلال کی پناہ مانگتا ہوں۔

O	حضرت امام محمد باقر  - سے منقول ہے کہ جس شخص کو جن نے دبا لیا ہو اُس پر سورۂ الحمد اور قُل اعُوْذ برب الناس اور قُل اَعوْذ برب الفق ہر ایک دس دس مرتبہ پڑھیں اور یہی تینوں سوتیں ایک برتن میں مشک و زعفران سے لکھ کر پانی سے دھو کر اُسے پلائیں اور مومنوں کے وضو یا غسل کے پانی سے اُسے نہلائیں۔

O	دوسری حدیث میں منقول ہے کہ حضرت امام رضا  - نے ایک شخص کو مرگی میں مبتلا دیکھا۔ پانی کا ایک پیالہ طلب فرما کر اُس پر سورۂ الحمد اور سورۂ قل اعوذبرب الناس اور قل اعوذ برب الفلق پڑھا اور پھر وہ پانی اُس کے سر اور منہ پر چھڑک دیا اُسے ہوش آ گیا۔

O	حضرت رسول اللہ ﷺ سے منقول ہے کہ اگر کسی شخص کے گھر میں جن پتھر پھینکتے ہوں تو صاحبِ خانہ کو چاہئے کہ اُس پتھر کو اُٹھا کر یہ کہے:

حَسْبِیَ اللّٰہُ وَکَفٰی سَمِعَ اللّٰہُ دَعَا لَیْسَ وَرَآئَ اللّٰہِ مُنْتَھٰی

ترجمہ:	اللہ میرے لیے کافی ہے اللہ ہر شخص کی دعا سننے والا ہے اللہ کے سوائے اور کوئی شے ایسی نہیں ہے جو انتہا قرار دی جائے۔

O	حضرت رسول اللہ ﷺ سے منقول ہے کہ دردِ سر کے لیے روغن کشنیز ناک میں ٹپکائیں۔

O	ایک شخص نے حضرت امام جعفر صادق  - کی خدمت میں حاضر ہو کر درد سر کی شکایت کی ۔ آپ نے فرمایا کہ حمام میں جا مگر پانی (حوض) میں داخل ہونے سے پہلے سات پیالے گرم پانی کے سر پر ڈال لیجو اور ہر مرتبہ بسم اللہ کہتا جائیو۔

O	منقول ہے کہ ایک شخص نے حضرت امام رضا  - سے شکایت کی مجھے اپنے سر میں اتنی ٹھنڈک معلوم ہوتی ہے کہ اگر ہوا لگ جائے تو اس بات کا خوف ہے کہ غش آ جائے گا حضرت نے فرمایا کہ کھانے کے بعد ناک میں روغن عنبر اور روغن چنبیلی ٹپکا لیا کر۔

O	حدیث صحیح میں حضرت امام جعفرصادق  - سے منقول ہے کہ اولادِ آدم ؑ میں سے کوئی بھی ایسا شخص نہیں ہے جس میں دورگیں نہ ہوں منجملہ ان دو کے ایک رگ سر میں جس کی حرکت سے جذام پیدا ہوتا ہے اور دوسری دھڑ میں ہے جس کی حرکت سے سفید داغ پیدا ہوتے ہیں جب سر کی رگ کو حرکت ہوتی ہے تو خدائے تعالیٰ زکام کو اُس پر مسلط فرماتا ہے کہ وہ مواد سر کو دفع کر دے اور جب بدن کی رگ کو حرکت ہوتی ہے تو خدائے تعالیٰ اُس پر پھوڑے پھنسیوں کو مسلط فرماتا ہے کہ وہ مواد جسم کو نکال دیں لہٰذا جس شخص کو زکام ہو جائے یا پھوڑے پھنسیاں نکل آئیں تو اُس شخص کو خڈائے تعالیٰ کا شکر ادا کرنا چاہئے۔

O	دوسری روایت میں فرمایا کہ زکام خدا کے لشکروں میں سے ایک لشکر ہے جسے وہ مواد جسم کے برطرف کرنے کے لیے بھیجتا ہے۔

O	کئی روایتوں میں آ چکا ہے کہ زکام کا علاج نہ کرنا چاہئے مگر ایک روایت میں اُن حضرت ؑ سے ایک علاج بھی وارد ہے کہ سوتے وقت روغن بنفشہ میں روئی تر کر اپنے مبزر میں رکھ لیں۔

O	دوسری روایت میں فرمایا کہ چھ رتّی کالا دانہ یعنی کلونکی اور تین رتّی کُندر لے کر دونوں کا سفوف کریں ناس یا ہُلاس کے طور پر استعمال کریں زکام جاتا رہے گا۔

(۷)


سَر۔ آنکھ اور گلے کی بیماریوں کے علاج اور دعائیں

O	حدیث معتبر میں جناب امیرالمومنین صلوات اللہ علیہ سے منقول ہے کہ جس شخص کی آنکھیں دکھتی ہوں اُسے چاہئے کہ اعتقادر اور یقین سے آیت الکرسی پڑھ لیا کرے ضرور آرام ہو جائے گا۔

O	دوسری معتبر روایات میں منقول ہے کہ حضرت امام جعفر صادق  - نے کسی شخص سے ارشاد فرمایا کہ آیا تو چاہتا ہے کہ میں تجھے ایسی دعا تعلیم کروں کہ وہ د نیا وآخرت میں تیرے لئے منفعت بخش ہو اور تیری آنکھوں کو بالکل آرام کر دے؟ عرض کی ہاں یابن رسول اللہ۔ فرمایا صبح و شام کی نماز کے بعد بلاناغہ یہ دعا پڑھا کر۔

اَللّٰھُمَّ اِنِّیْ اَسْئَلُکَ بِحَقِّ مُحَمَّدٍ وَّاٰلِ عَلَیْکَ اَنْ تُصَلِّیْ عَلٰی مُحَمَّدٍ وَّاٰلِ مُحَمَّدٍ وَّاَنْ تَجْعَلَ النُّوْرَ فِیْ بَصَرِیْ وَالْبَصِیْرَۃَ فِیْ دِیْنِیْ وَالْیَقِیْنَ فِیْ قَلْبِیْ وَالْاَخْلَاصَ فِیْ عَمَلِیْ وَالسَّلَامَۃَ فِیْ نَفْسِیْ وَوُالسَّعَۃَ فِیْ رِزْقِیْ وَالشُّکْوَلَکَ اَبَدًاماَّ اَبْقَیْتَنِیْ اِنَّکَ عَلٰی کُلِّ شَیٍْٔ قَدِیْرٌ

ترجمہ:	یا اللہ محمد ؐ اور آلِ محمدؐ کا جو حق تجھ پر ہے اُس کا واسطہ دے کر تجھ سے سوال کرتا ہوں کہ تو محمدؐ اور آلِ محمدؐ پر درود بھیج۔ اور میری آنکھوں کی روشنی بڑھا دے احکامِ دین میں میری بصیرت زیادہ کر دے۔ میرے دل میں یقین زیادہ ہو جائے اور عمل میں خلوص ، نفس میں سلامتی اور رزق میں وسعت اور جب تک زندہ ہوں تیرا شکر ادا کرتا رہوں کیونکہ تو ہر چیز پر قادر ہے۔

O	دوسری حدیث میں منقول ہے کہ حضرت رسولِ خدا ﷺ فرمایا کرتے تھے کہ جس کی آنکھیں دُکھیں وہ یہ دعا پڑھے:

اَللّٰھُمَّ مَتِّعْنِیْ بِسَمْعِیْ وَبَصَرِیْ وَاجْعَلْھُمَا الْوَارِثِیْنِ مِنِّیْ وَنْصُرْنِیْ عَلٰی مَنْ ظَلَمَنِیْ وَاَرِنِیْ فِیْہِ ثَارِیْ

ترجمہ: 	یا اللہ مجھ پر ایسا فضل کر کہ اپنی قوت سامعہ و باصرہ سے آخر دم تک پورا پورا فائدہ اُٹھاتا رہوں اور جو شخص مجھ پر ظلم کرے اس کے برخلاف میری مدد کر اور جو بدلا میرے ظلم کا تو اُس سے لے وہ مجھے ان آنکھوں سے دکھلا دے۔

O	دوسری روایت میں منقول ہے کہ ایک شخص حضرت امام جعفر صادق  - کی خدمت میں آیا اور دیکھا کہ حضرت کی آنکھیں خوب دُکھ رہی ہیں۔ دوسرے دن پھر حاضر خدمت ہوا دیکھتا کیا ہے کہ آنکھیں دُکھنے کا نشان بھی باقی نہیں۔ اس کا سبب دریافت کیا۔ آپ نے ارشاد فرمایا میں نے یہ دعا پڑھی تھی۔

اَعُوْذُ بِعِزَّۃِ اللّٰہِ اَعُوْذپ بِقُدْرَۃِ اللّٰہِ اَعُوذُ بِعَظْمَۃِ اللّٰہِ اَعُوْذُ بِجَلَالِ اللّٰہِ اَعُوْذُ بِکَرَمِ اللّٰہِ اَعُوْذُ بِیَھَائِ اللّٰہِ اَعُوْذُ بِغُفْرَانِ اللّٰہِ اَعُوْذُ بِحِلْمِ اللّٰہِ اَعُوْذُ بِذِکْرِ اللّٰہِ اَعُوْذُ بِرَسُوْلِ اللّٰہِ اَعُوْذُ بِاٰلِ رَسُوْلِ اللّٰہِ صَلَّیِ اللّٰہُ عَلَیْہِ وَعَلَیْھِمْ عَلٰی مَا اٰجِدُ فِیْ عَیْنِیْ وَمَا اَخَافْ وَمَا اَحْذَرُ اَللّٰھُمَّ رَبَّ الطَّیِبِیْنَ اَذْھِبْ ذٰلِکَ عَنِّیْ بِحَوْلِکَ وَقُدُرَتِکَ

ترجمہ:	جو کچھ مجھے آنکھ میں معلوم ہوتا ہے اور جن چیزوں سے میں ڈرتا ہوں اُن سب سے اللہ کی عزت ۔ قدرت۔ عظمت۔ جلال۔ جمال۔ کرم۔ خوبی۔ بخشش۔ درگزر اور یاد کی اور رسول اللہ اور آلِ رسول ﷺ کی پناہ مانگتا ہوں اے اللہ اے نیک بندوں کے مددگار جن چیزوں میں سے ڈرتا ہوں اُن کو اپنی قدرت سے رفع فرمادے۔

O	ابنِ شہر آشوب نے روایت کی ہے کہ ایک اندھے نے حضرت امیرالمومنین صلوٰۃ اللہ علیہ کو یہ دعا پڑھتے سُنا۔ جب اپنے گھر پہنچا تو وضو کر کے نما ز پڑھی اور بعد نماز یہ دعا پڑھی اور دعا میں جب ان لفظوں پر پہنچا۔اَنْ تَجْعَلَ النُّوْرَ فِیْ بَصَرِ فوراً آنکھیں کُھل گئیں وہ دعا یہ ہے:

اَللّٰھُمَّ اِنِّیْ اَسْئَلُکَ یَارَبَّ الْاَرْوَاحِ الْفَانِیَۃِ وَرَبِّ الْاَحبْسَادِ الْبَالِیَۃِ اَسْئَلُکَ بِطَاعَۃِ الْاَرْوَاحِ الرَّاجِعَۃِ اِلٰی اَجْاَدِ ھَاوَ بِطَاعَۃِ الْاجسَادِ الْمُلْتَمَِٔۃِ اِلٰی اَعْضَآئِھَا وَبِاِنْشِقَاقِ الْقُبُوْرِ عَنْ اَھْلِھَا وَبِدَعْوَتِکَ الصَّادِقَۃِ فِیْھِمْ وَاَخْذِکَ بِالْحَقِّ بَیْنَھُمْ اِذَابَرَذَ الْخَلَآئِقُ یَنْظُرُوْنَ قَضَآئَکَ وَیَرَوْنَ سُلْطَانَکَ وَیَخَافُوْنَ بَطْشَکِ وَیَرْجُوْنَ رَحْمَتَکَ یَوْمَ لَایُغْنِیْ مَوْلًی عَنْ مَّوْلًی شَیًْٔا وَّلَاھُمْ یُنْصَرُوْنَ اِلَّا مَنْ رَّحِمَ اللّٰہُ اِنَّہٗ ھُوَ الْعَزِیْزُ الرَّحِیْمَ اَسْئَلُکَ یَارَحْمٰنُ اَنْ تَجْعَلَ النُّوْرَ فِیْ بَصَرِیْ وَالْیَقِیْنَ فِیْ قَلْبِیْ وَذِکْرَکَ بِاللَّیْلِ وَالنَّھَارِ عَلٰی لِسَانِیْ اَبَدًامَّا اَبْقَیْتَنِیْ اِنَّکَ عَلٰی کُلِّ شییٍٔ قَدِیْرٌ

ترجمہ:	اے اللہ میں تجھ سے سوال کرتا ہوں اے فنا ہو جانے والی روحوں کے پروردگار اے بڑھنے والے اجسام کے پالنے والے میں تجھ سے اُس اطاعت کا واسطہ دے کر سوال کرتا ہوں جو روحوں نے کی کہ تیرے حکم سے اپنے اپنے جسموں میں داخل ہوئیں نیز اُن اجسام کی اطاعت کا واسطہ دیتا ہوں جن کے اعضا تیرے حکم سے یکجا ہو گئے اُن قبروں کے پھٹ جانے کا واسطہ دیتا ہوں جو تیرے حکم سے اپنے مدفون کو نکال دیں گی پھر تیرے برحق بُلا دے کا واسطہ دیتا وہں جس ک یذریعہ سے سب اکٹھے ہو جائیں گے اور اس مواخذے کا واسطہ دیتا ہوں جو تو حق کے ساتھ اُن سے کرے گا مواخذے کا وقت ایسا سخت وقت ہو گا کہ تمام مخلوق تیرے فیض کی منتظر ہو گی تیرے جاوہ وجلال کو دیکھتی ہو گی۔ تیرے دبدبہ و ہیبت سے ڈرتی ہو گی اور تیری رحمت کی اُمید وار ہو گی یہ دن ایسا نفسی نفسی کا دن ہو گا کہ آقا کی کوئی چیز نہ غلام کے کام کی ہو گی نہ غلام کی کوئی چیز آقا کے کام کی۔ کوئی کسی کو مددگار نہ ہو گا سوائے اُس شخص کے جس پر خدا نے رحم کیا ہو۔ اس میں کوئی شک نہیں کہ خدا زبردست اور مواخذے کے وقت رحم اور درگذر کرنے والا ہے۔ اے گنہگار بندوں پر رحم کرنے والے میں تجھ سے سوال کرتا ہوں کہ جب تک تیرے نزدیک میری بقاء میں مصلحت ہے میری آنکھوں میں بینائی دل میں یقین اور زبان پر رات دن تیرا ذکر رہے بہ تحقیق تو ہر چیز پر کامل قدرت رکھتا ہے۔

O	دوسری روایت میں حضرت امام موسیٰ کاظم - سے منقول ہے کہ کسی شخص نے اُن حضرت سے بینائی کم ہو جائے کی شکایت کی اور عرض کیا کہ اتنی کم ہو گی کہ رات کو مجھے کچھ نہیں سوجھتا فرمایا کہ تو آیۂ’’ اَللہ ُ نُور السمواتِ وَالارض‘‘ ۱؎ آخر تک کسی جام پر چند مرتبہ لکھ اور پانی سے اُسے دھو کر ایک شیشی میں رکھ کر ایک شیشی میں رکھ چھوڑ اور ایک سو سلائی بھر کر اس میں سے آنکھوں میں لگا لیا کر۔ راوی کہتا کہ سو سلائیاں نہ لگانے پایا تھا کہ میری بینائی لوٹ آئی۔

O	حدیث معتبر میں حضرت امام رضا  - سے منقول ہے کہ مفصلۂ ذیل باتیں آنکھوں کے لئے موجب شفا ہیں۔ سورۂ حمد۔ سورۂ قل اعوذ بربّ الناس۔ سورۂ قل اعوذ بربّ الفلق، آیۃ الکرسی کا پڑھانا اور قُسط و مُروکُندر کاگھِس کر آنکھوں میں لگاناکان کے درد کی ایک دعا کا بیان چھٹی فصل میں دَرد سر کی دعا کے ساتھ ہو چکا ہے۔

O	دوسری حدیث میں منقول ہے کہ کسی شخص نے حضرت امام محمد باقر  - سے بہرے پن کی شکایت کی حضرت نے فرمایا کہ اپنے کانوں پر ہاتھ پھیر اور یہ آیتیں پڑھ۔

لَوْ اَنْزَلْنَا ھٰذَا الْقُرٰانَ عَلٰی جَبَلِ لَّرَأْیْتَہٗ خَاشِعًامُّتَصَدِّعًا مِّنْ خَشْیَۃِ اللّٰہِ وَتِلْکَ الْاَمْثَالُ نَضْرِبُھَا لِلنَّاسِ لَعَلَّھُمْ یَتَفَکَّرُوْنَ ھُوْ اللّٰہُ الَّذِیْ لٓاَاِلٰہَ اِلَّا ھُوْ عَالِمُ الْغَیْبِ وَالشَّھَادَۃِ ھُوَ الرَّحْمٰنُ الرَّحِیْمُ ھُوَ اللّٰہُ الَّذِیْ لَآ اِلٰہَ اِلَّا ھُوَ اَلْمَلِکُ الْقُدُّوْسُ السَّلَامُ الْمُؤْمِنُ الْمُھَیْمِنُ الْعَزِیْزُ الْجَبَّارُ الْمُتَکَبِّرُ سُبْحَانَ اللّٰہِ عَمَّا یُشْرِکُوْنَ ھُوَ اللّٰہُ الْخَالِقُ الْبَارِیُٔ الْمُصَوِّرُ لَہُ الْاَسْمَآئُ الْحُسْنٰی یُسَبِّحُ لَہٗ مَافِی السَّمٰوٰتِ وَالْاَرْضِ وَھُوَ الْعَزُ الْحَکِیْمِ

ترجمہ:	اگر ہم اس قرآن کو کسی پہاڑ پر نازل کرتے (تو اے ہمارے رسولؐ) تم دیکھتے کہ (وہ پہاڑ بھی ) ہمارے خوف سے لرزتا اور پھٹ جاتا۔ یہ مثالیں اُن لوگوں کے لیے اس غرض سے بیان کرتے ہیں کہ شاید وہ غور وفکر کریں۔ اللہ جس کے سوا کوئی معبود نہیں وہ ہے جو تمام حالات آئندہ اور موجودہ سے واقف ہے بندوں کے گناہ دیکھنے والا اور روزی برقرار رکھنے والا اور عاقبت میں اُنکے قابل عفو گناہوں سے درگزر کرنے والا ہے۔ اللہ جس کے سوا کوئی معبود نہیں ہے بادشاہ ہے پاک وپاکیزہ ہے۔ موجب سلامتی۔ امن دینے والا۔ نگہبانی کرنے والا ۔ غالب زبردست صاحب عظمت ہے ۔ مشرکین جن جن چیزوں کو اُس کا شریک ٹھہراتے ہیں اُن سب سے اُس کی ذات مبّرا اور منزّہ ہے۔اللہ کل چیزوں کا بنانے والا تمام عالم کا پیدا کرنے والا اور ہر شے کی صورت مقرر کرنے توالا ہے۔ تمام عمدہ عمدہ نام اُسی کے ہیں۔ آسمان اور زمین کی کل چیزیں اُس کی عبادت کرتی ہیں اور وہ صاحب حکمت و غلبہ ہے۔

O	دوسری روایت میں وارد ہے کہ کان کے درد کے لیے سات مرتبہ روغن چنبیلی یا روغن بنفشہ پر یہ آیت پڑھیں۔

کَاَنْ لَّمْ یَسْمَعْھَا کَاَنَّ فِیْ اُذُنَیْہِ وَتْرًا اِنَّ السَّمْعَ وَالْبَصَرَ وَا الْفُؤَادَ کُلُّ اُولٰئِکَ کَانَ عَنْہُ مَسْؤُ ْلاً

ترجمہ:	گویا اُس نے اس بات کو سُنا ہی نہیں گویا اُس کے دونوں کانوں میں ٹینٹ ہیں ذرا شک نہیں کہ کان اور آنکھ دل ان میں سے ہر ایک سے بجائے خود سوال کیا جائے گا۔

O	نکسیر بند کرنے کے لئے منقول ہے کہ یہ آیت مریض کی پیشانی پر لکھے۔

قِیْلَ یَا اَرْضُ اَبْلَعِیْ مَآئَ کِ وَیَاسَمَآئُ اَقْلِعِیْ وَغِیضَ الْمَآئُ وَقُضِیَ الْاَمْرُوَا سْتَوَتْ عَلَی الْجُوْدِیِّ وَقِیْلَ بُعْدًا لِّلْقَوْمِ الظَّلِمِیْنَ

ترجمہ:	کہا گیا اے زمین اپنے پانی کو نگل لے اور اے آسمان بارش سے باز رہ اور جتنا زائد پانی تھا وہ سُکھا دیا گیا او جو کچھ حکم خدا تھا وہ پورا ہو ا کشتی نوح کوہ جودی پر ٹھہری اور یہ کہا گیا اب سے ظلم کرنے والے لوگوں پر لعنت کی جائے گی یعنی وہ اس طرح مقطوع النسل ہو جائیں گے جیسے کہ یہ کافر ہو گئے۔

O	دوسری روایت میں ہے کہ نکسیر بند کرنے کے لئے مریض پر یہ آیتیں پڑھنی چاہئیں۔

مِنْھَا خَلَقْنَا کُمْ وَفِیْھَا نُعِیْدُ کُمْ وَمِنْھَا نُخْرِجُکُمْ تَارَۃً اُخْرٰی یَوْمَِٔذٍ یَّبْتَغُوْنَ الدَّاعِیَ لَاعِوَجَ لَہٗ وَخَشَعَتِ الْاَصْوَاتُ لِلرَّحْمٰنِ فَلَا تَسْمَعُ اِلَّا ھَمْسًا یَا اَرْضُ اَبْلَعِیْ مَآئَ کِ وَیَاسَمَآئُ اَقْلِعِیْ وَغِیْضَ الْمَآئُ وَقُضِی الْاَمْرُ وَا سْتَوَتً عَلَی الْجُوْدِیِّ وَقِیْلَ بُعْدً الِّلْقَوْمِ الظَّالِمِیْنَ وَمَنْ یَّتِقَّ اللّٰہَ یَجْعَلْ لَّہٗ مُخْرَجًا وَّیَرْزُقْہُ مِنْ حَیْثُ لَایَحْتَسِبْ وَمَنْ یَّتَوَکَّلْ عَلَی اللّٰہِ فَھُوَ حَسْبہٗ اِنَّ اللّٰہَ بَالِغُ اَمْرِہٖ قَدْ جَعَلَ اللّٰہُ بِکُلِّ شیْیٍٔ قَدْرًا وَجَعَلْنَا مِنْ م بَیْنِ اَیْدِیْھِمْ سَدًّ اوَّمِنْ خَلْفِھِمْ سَدًّ افَاَغْشَیْنَا ھُمْ فَھُمْ لایُبْصِرُوْنَ

ترجمہ:	اسی میں سے ہم نے تمہیں پیدا کیا ہے اور اسی میں تمہیں پھر لے جائیں گے اور اسی میں سے ایک مرتبہ تمہیں نکال لائیں گے اُس دن عام طور پر سب اُس منادی کے ساتھ ساتھ ہوں گے جو کجرو نہیں ہے اور بوجہ ہیبت اور جلال پروردگار تمام آوازیں پست ہوں گی۔ بس اے رسول کوئی آواز تیرے سُننے میں نہ آئے گی مگر بہت ہی آہستہ آہستہ بات کرنے کی۔ اے زمین تو اپنے پانی کو نگل جا اور اے آسمان تو بارش سے باز رہ زائد پانی خشک کیا گیا مشیت خدا جاری ہوئی کشتیٔ نوح نے کوہ جودی پر قرار لیا اور یہ کہا گیا کہ اب سے ظلم کرنے والے مقطوع النسل ہو ا کریں گے جیسے یہ کافر ہوئے جو شخص خدا سے ڈرتا ہے اور پرہیز گار ہے خدا اُس کے واسطے محل خطر سے نِکل جانے کے لیے کوئی راستہ قرار دیتا ہے اور اُس کو ایسی جگہ سے رزق پہنچاتا ہے جہاں سے گمان بھی نہ ہو اور جو شخص اللہ پر توکل کرتا ہے اللہ ہی اس کے لیے کافی ہوتا ہے اس میں ذرا شک نہیں کہ اللہ اپنے فیصلہ کا پورا کرنے والا ہے اور یہ تحقیق ہے کہ اللہ نے ہر چیز کا پیمانہ مقرر کیا ہے کہ ہم نے اُن کے آگے بھی ایک دیوار قائم کر دی ہے اور پیچھے بھی اور اوپر سے پاٹ دیا اب انھیں کچھ نہیں سوجھتا ۔

O	منقول ہے کہ کسی شخص نے حضرت امام جعفر صادق  - سے ُمنہ کے دَرد کی شکایت کی آپ نے فرمایا کہ مُنہ پر ہاتھ رکھ کر یہ دعا پڑھ لیا کر۔

بِسْمِ اللّٰہِ الرَّحْمٰنِ الرَّحِیْمِ بِسْمِ اللّٰہِ الَّذِیْ لَایَضُرُّ مَعَ اسْمِہٖ دَآئٌ اَعُوْذُ بِکَلِمَاتِ اللّٰہِ الَّتِیْ لَایَضُرُّ مَعَھَا شَیْ قُدُّرْسًا قُدُّوْسًا بِاِسْمِکَ یَارَبِّ الطَّاھِرِ الْمُقَدَّسِ الْمُبَارَکِ الَّذِیْ مَنْ سَئَلَکَ بِہٖ اَعْطَیْتَہٗ وَمَنْ دَعَاکَ بِہٖ اَجَبْتَہٗ اَسْئَلُکَ یَا اللّٰہُ اَنْ تُصَلِّی عَلٰی مُحَمَّدِ نِٰ لنَّبِیِّ وَاَھْلِبَیْتِہٖ وَاَنْ تُعَافِیَنِیْ مَمَّا اٰجِدُ فِیْ فَمِیْ وَفِیْ رَأْسِیْ وَفِیْ سَمْعِیْ وَفِیْ بَصَرِیْ وَفِیْ بَطْنِیْ وَ فِیْ ظَھْرِیْ وَفِیْ یَدِیْ وَفِیْ جَمِیْعِ جَوَارِحِیْ کُلِّھَا

ترجمہ:	اللہ کے نام سے شروع کرتا ہوں جو دنیا اور عقبیٰ دونوں میں سب سے زیادہ رحم کرنے والا ہے۔ اللہ کے نام سے شروع کرتا ہوں جس کے نام کے ساتھ میں کوئی مرض تکلیف نہیں پہنچا سکتا اللہ کے کلمات کی پناہ مانگتا ہوں جن کے ساتھ کوئی شے ضرر نہیں کر سکتی خدائے تعالیٰ پاک و منزّہ و مبّرا ہے۔ اے اللہ اے پروردگار میں تیرے پاک و پاکیزہ اور مبارک نام کا واسطہ دے کر تجھ سے سوال کرتا ہوں اور یہ واسطہ ایسا ہے جس نے اُس کے وسیلے سے کسی چیز کا سوال کیا ہے تو نے وہ اُسے عطا فرمائی ہے اور جس نے اس کے وسیلے سے دعا کی ہے تو نے اُس کو قبول فرمایا ہے میرا سوال یہ ہے کہ تو اپنے نبی محمد مصطفیٰ ﷺ اور اُن کے اہل بیت ؑ پر درود بھیج اور مجھے جو کچھ میرے مُنہ ۔ سر ۔ کانوں۔ آنکھوں۔ پیٹ ۔ پیٹھ۔ ہاتھوں ۔ پائوں اور کل اعضا میں تکلیف محسوس ہوتی ہے اُسے آرام کر دے۔

O	ابوبصیر نے حضرت امام محمد باقر  - کی خدمت میں دانتوں کے درد کی شکایت کی اور یہ بھی عرض کیا کہ راتوں کو اس درد کے مارے چین نہیں پڑتا۔ فرمایا کہ اب جس وقت درد معلوم ہو درد کی جگہ ہاتھ رکھ کر سورۂ الحمد اور سورۂ قُل ہو اللہ احد پڑھ کر یہ آیت پڑ ھ لیجئو۔

وَتَرَی الْجِبَالَ تَحْبَھُاَ جَا مِڈَۃً وَّھِیَ تَمُرُّمَرَّا السَّحَابِ صُنْعَ اللّٰہُ الَّذِیْ اَتْقَنَ کُلَّ شَیْیٍٔ اِنَّہٗ خَبِیْرٌم بِمَا تَفْعَلُوْنَ

ترجمہ:	وہ اُسے عطا فرمائی ہے اور جس نے اس کے وسیلے سے دعا کی ہے تو نے اُس کو قبول فرمایا ہے میرا سوال یہ ہے کہ تو اپنے نبی محمد مصطفیٰ ﷺ اور اُن کے اہل بیت پر درود بھیج اور مجھے جو کچھ میرے مُنہ ۔ سر ۔ کانوں۔ آنکھوں۔ پیٹ۔ پیٹھ ۔ ہاتھوں ۔ پائوں اور کل اعضا میں تکلیف محسوس ہوتی ہے اُسے آرام کر دے۔

O	حضرت امام جعفر صادق  - سے منقول ہے کہ دانتوں کے درد کے لئے مذکورۂ بالا سورتیں اور آیت پڑھی جائے یا سورۂ انا انزلناہٗ

O	جناب امیرا لمومنین صلوٰۃ اللہ علیہ سے منقول ہے کہ دفعیہ درد کیلیے اعضائے سجدہ ۱؎ پر ہاتھ مل کر درد کی جگہ پر ملنا چاہئے اور یہ پڑھنا چاہئے۔

بِسْمِ اللّٰہِ وَاشَافِیْ اللّٰہُ وَلَاحَوْلَ وَلَا قُوَّۃَ اِلَّا بِاللّٰہِ العَلِیِّ العَظِیْم ط

ترجمہ:	اللہ کے نام سے شروع کرتا ہوں اللہ ہی شفا دینے والا ہے اور سوائے خدائے بزرگ وبرتر کے کسی میں کچھ طاقت وقدرت نہیں ہے۔

O	دوسری روایت میں منقول ہے کہ دانتوں کے درد کے دفیعے کے لئے سورۂ حمد اور معوذتین اور سورۂ اخلاص پڑھ کر یہ دعا پڑھے۔

بِسْمِ اللّٰہِ الرَّحْمٰنِ الرَّحِیْمِ وَلَہٗ مَا سَکَنَ فِی اللَّیْلِ وَالنَّھَارِ وَھُوَ السَّمِیْعُ الْعَلِیْمُ قُلْنَا یَانَارُکُوْنِیْ بَرْدًا وَّ سَلَاماً عَلٰٓی اِبْرَاھِیْمِ وَاَرَ ادُوْابِہٖ کَیْدًا فَجَعَلْنَا ھُمُ الْاَخْسِرِیْنَ نُوْدِیَ اَنْ بُوْرِکَ مَنْ فِی النَّارِ وَمَنْ حَوُْلَھَا وَسُبْحَانَ اللّٰہِ رَبِّ الْعَالَمِیْنَ اَللّٰھُمَّ یَا کَا فِیْ مِنْ کُلِ شَیٍْٔ وَلَایَکْفِیْ مِنْکَ شَیْئٌ اِکْفِ عَبْدَکَ وَابْنُ اَمَتِکَ مِنْ شَرِّمَا یَخَافُ وَیَحْذرُوَ مِنْ شَرِّالْوَاجْعِ الَّذِیْ یَشْکُوْہُ اِلیْکَ

ترجمہ:	اللہ کے نام سے شروع کرتا ہوں جو دنیا میں رحم فرمانے والا اور عقبیٰ میں درگزر کرنے والا ہے شب و روز میں ہر چیز اُسی کے سبب سے قرار لیتی ہے اور وہ ہر چیز کا سُننے والا اور جاننے والا ہے۔ ہم نے کہہ دیا کہ اے آگ ٹھنڈی ہو جا مگر اس طرح کہ ابراہیم ؑ سلامت رہے۔ انہوں نے اس سے مکر کرنا چاہا تھا مگر ہم نے ایسا کیا کہ وہ خود ہی ٹوٹے رہے آواز دی گئی کہ جو لوگ آگ میں اور جو اس کے گردا گرد ہیں سب برکت یافتہ ہیں اور اللہ تمام مخلوقات کا پالنے والا پاک و پاکیزہ ہے یا اللہ تو ہر شے سے کفایت دینے والا ہے اور ایسی ایک چیز بھی نہیں جو تجھ سے مستغنی کر سکے تو اپنے بندے اور اپنے لونڈی زادے کو اُس چیز کے ڈر سے جس سے وہ ڈرتا اور عذر کرتا ہے اور اُس درد کے شر سے جس کی وہ تیرے پاس شکایت لایا ہے کفایت فرما۔

O	ایک روایت میں منقول ہے کہ جبرئیل ؑ حضرت امام حسین - کے لیے یہ دعا لائے جن دانتوں میں کیڑا لگ گیا ہو اُن پر ہاتھ رکھ کر سات مرتبہ یہ دعا پڑھے:

اَلْعَجَبُ کُلُّ الْعَجَبِ لِدَ امَّۃٍ تَکُوْنُ فِی الْفَمِ الْعَظمَ وَتَتْرُکُ اللَّھُمَ اَنَا اَرْقِیْ وَاللّٰہُ شَافِی الْکَافِیْ لآَ فِیْ اِلٰہَ اِلَّا اللّٰہُ وَالْحَمْدُ لِلّٰہِ رَبِّ الْعَالَمِیْنَ وَاِذَا قَتَلْتُمْ نَفْساً فَادَّا ارَاتُمْ فِیْھَا وَاللّٰہُ مُخْرِجٌ مَّاکُنْتُمْ تَکْتُموْنَ فَقُلْنَا اضْرِبُوْہُ بِبَعْضِھَا کَذَلِکَ یُحْیِ اللّٰہُ الْمَوْتٰی وَیُرِیْکُمْ اٰیَاتِہٖ لَعَلَّکُمْ تَعْقِلُوْنَ

ترجمہ :	اُس کیڑے سے بڑا تعجب ہے جو آدمی کے منہ میں ہوتا ہے ہڈی کو کھا جاتا ہے اور گوشت کو چھوڑ دیتا ہے میں تو اس کو کیلتا ہوں اور اللہ مریض کو شفا دینے کے لئے کافی ہے سوائے اللہ کے کوئی معبود نہیں ہے اور جس وقت کہ تم نے ایک نفس کو قتل کیا تھا اور پھر اُس کے بارے میں اختلافات کیا حالانکہ اللہ تمہاری پوشیدہ باتوں ظاہر کر دینے والا ہے چنانچہ ہم نے کہہ دیا کہ میّت کے بدن پر قربانی کی گائے کا کوئی عضو چُھوائو اور خدا اس طرح سے مردوں کو زندہ کر سکتا ہے اور تمہیں اپنی نشانیاں دکھاتا ہے شاید کہ تم سمجھ جائو۔ اس جگہ مریض کا اور اس کے باپ کا نام لکھو۔

O	دوسری روایت میں ہے کہ ڈاڑھ کے درد کے لیے ایک لوہے کا کیل لے کر سورۂ حمد اور معوذتین ہر ایک تین تین مرتبہ پڑھیں اور پھر یہ پڑھیں:

مَنْ یُّحْیِی الْعِظَامَ وَھِیَ رَمِیْمٌ یَاضِرْسَ فلاں بن فلاں اَکَلْتَ بَالْحَارِّ وَالْبَارِدَاَفَبِالْحَارِّ تَسْکُنِیْنَ اَمْ بِالْبَارِدِ تَسْکُنِیْنَ وَلَہٗ مَاسَکَنَ فِی الَّلیْلِ وَالنَّھَارِ وَھُوَ السَّمِیْعُ الْعَلِیْمُ شَدَدْتُّ دَآئَ ھٰذَا الضِّرْسِ مِنْ فلان بن فلان بِسْمِ اللّٰہِ

ترجمہ:	جو گلی سڑی ہڈیوں کو زندہ کر دتیا ہے۔ اے فلان ابن فلان کی داڑھ تو نے گرم و سرد دونوں کو کھا لیا اب یہ بتا کہ تجھے گرم سے سکون ہوتا ہے یا سرد سے حالانکہ میں شب و روز میں ہر چیز کو سکون پروردگار عالم کے حکم سے ہوتا ہے اور وہ ہر بات کو سُننے والا اور جاننے والا ہے۔ میں نے فلاں ابن فلاں کی اس داڑھ کا درد خدائے بزرگ کے نام سے کیل دیا۔

	اس کے بعد اس کیل کو دیوار میں ٹھوک دیں اور ٹھوکتے وقت اللہ ُ اللہ ُ اللہ ُ کہتے جائیں۔

O 	ایک اور روایت میں منقول ہے کسی شخص نے حضرت امام موسیٰ  -سے گندہ دہنی کی شکایت کی حضرتؑ نے ارشاد فرمایا کہ تو سجدے میں یہ دعا دعا پڑھ:

یَاَللّٰہُ یَا اَللّٰہُ یَااَللّٰہُ یَارَحْمٰنُ یَارَبَّ الْاَرْبابِ یَا سَیِّد السَّاداتِ یَااِلٰہَ الْاَلِھَۃِ وَیَامَالِکَ الْمُلْکِ وَیَامَلِکَ الْمُلُوْکِ اِشْفِنِیْ بِشَفَآئِکَ مِنْ ھٰذَا الدَّائِ وَاصْرِفْہُ عَنِّیْ فَاِنِّیْ عَبْدُکَ وَابْنُ عَبْدِکَ وَاَنْقَلِبُ فِیْ قَبْضَتِک

ترجمہ:	اے اللہ ۔ اے اللہ ۔ اے اللہ اے بندوں کے گناہ دیکھ کر روزی برقرار رکھنے والے۔ اے تمام مجازی پرورش کرنے والوں کے حقیقی پروردگار۔ اے تمام عارضی سرداروں کے دائمی سردار۔ اے تمام باطل معبودوں کے برحق معبود۔ اے تمام کائنات کے مالک۔ اے تمام بادشاہوں کے بادشاہ مجھے اپنی دارالشفائے قدرت سے اس بیماری سے آرام دے اور اس تکلیف کو مجھ سے دور کر دے مجھ سے دُور کر دے مجھ سے دور کر دے کیونکہ میں تیرا بندہ اور تیرے بندے کا بیٹا ہوں اور ایک لمحہ کے لیے بھی تیرے قبضہ واختیار سے باہر نہیں ہوں۔

	راوی کہتا ہے کہ میں نے ایک ہی دفعہ یہ دعا سجدے میں پڑھی تھی کہ آرام ہو گیا۔

O 	ایک اور روایت میں فرمایا کہ آنکھوں کی پتلیوں میں جو سفیدی آ جاتی ہے اُس کے لیے دہانہ فرنگ نافع ہے۔

(۸)


کنٹھ مالا۔ ہاتھ پائوں یا بدَن کا پھٹنا

زخم۔ مسّے۔ پھوڑے پھنسیاں۔ جُذام۔ برص۔ چھیپ وغیرہ کے عِلاج

O 	علی ابن نعمان سے منقول ہے کہ میں نے حضرت امام رضا - سے عرض کیا کہ میرے بدن پر مسّے بہت نکل آتے ہیں اور مجھے ان کے سبب سے بہت ہی تردد ہے۔ حضرت ؑنے ارشاد فرمایا کہ ہر مسّے کے لیے سات سات مرتبہ یہ آیت پڑھو:

وَیَسْئَلُوْنَکَ عَنِ الْجِبَالِ فَقُلْ یَنْسِفْھَا رَبِیّ نَسْفاً فَیَذَرُھَاقَا عاً صَفْصَفًا لَّاتَرٰی فِیْھَا عِوَجاً وَّلَا اَمْتاً

ترجمہ:	اے ہمارے رسول ؐیہ تجھ سے پہاڑوں کا حال پوچھتے ہیں تو کہہ دے کہ میرا پروردگار ان کو ریت بنا کر اُڑا دے گا اور پھر زمین کو چٹیل میدان اور لق و دق بیابان کر دے گا جس میں نہ بلندی باقی رہے گی نہ پستی۔

	پھر ہر ہر جو کو ایک ایک مرتبہ ہر ہر مسّے پر مل لو اس کے بعد سب جَواکٹھا کر کے ایک نئے کپڑے میں باندھ لو پھر ایک پتھر اُس کپڑے میں باندھ کر کسی کوئیں میں ڈال دو بہتر یہی ہو گا کہ یہ عمل تحت الشعاع  ۱؎ میں کیا جائے۔ راوی حدیث کا بیان ہے کہ میں حسبِ فرمودہ عمل کیا ایک ہفتے میں سب مسّے جاتے رہے۔

O 	حضرت امام جعفر صادق  -سے منقول ہے فرمایا کہ ہمارے گھر میں ایک لڑکی کے کنٹھ مالا نکل آیا تھا کسی شخص نے خواب میں مجھ سے کہا کہ اُس لڑکی سے کہہ دو کہ اس دعا کو بتکرار پڑھے:

یَرَؤُفُ یَارَحِیْمُ یَا سَیِّدِیْ

ترجمہ:	 اے مہربانی کرنے والے رحم فرمانے والے اے میرے پروردگار اے میرے سردار۔

O 	دوسری حدیث سے منقول ہے کہ کسی شخص نے حضرت امام جعفر صادق  - کی خدمت میں عرض کیا کہ میرا بدن پھٹنا اور بہنا شروع ہو گیاہے۔ فرمایا تم تین دن روزہ رکھو اور چوتھے دن وقت زوال غسل کر کے صحرا کی طرف یا کسی بلند چھت پر جائو اور چار رکعت نماز اس طرح ادا کرو کہ بعد سورۂ حمد جو جو سورہ مناسب جانو پڑھو مگر جہاں تک ممکن ہو حضور قلب اور تضرع وزاری رہے نماز سے فارغ ہو کر اپنے تمام کپڑے اُتار ڈالو اور ایک پُرانا پاک بطور لنگی کے باندھ کر خاک پر سجدے میں گِر پڑ اور اپنے داہنے رخسارے کو خاک پر رکھ کر رُو رُو کر یہ دُعا پڑھو:

یَاوَاحِدُ یَافَرْدُیَا کَرِیْمُ یَاحَنَّانُ یَا قَرِیْبُ یَا مُجِیْبُ یَا اَرْحَمَ الرَّحِمَیْنَ صَلِّ عَلٰی مُحَمَّدٍ وَّاٰلِ مُحَمَّدٍ وَّکْشِفْ مَاٰبِیْ مِنْ مَرَضٍ وَاَلْبِسْنِیْ الْعَافِیَۃَ فِی الدُّنْیَا وَالْاٰخِرَۃَ وَمْنُنْ عَلَیّ بِتَمَامِ النِّعْمَۃِ وَاذْھِبْ مَاَبِیْ فَقَدْاٰ ذَانِیْ وَغَمَّنِیْ

ترجمہ:	اے یکتا ۔ اے تنہا ۔ اے کرم کرنے والے۔ اے سب سے زیادہ احسان کرنے والے۔ اے سب سے زیادہ قریب۔ اے دعائوں کے قبول کرنے والے۔ اے سب رحم کرنے والوں سے زیادہ رحم کرنے والے تو محمد ؐ اور آلِ محمدؐ پر درود بھیج اور میرے مرض کو دُور کر دے اور مجھے دنیا و آخرت میں پوری پوری عافیت عنایت کو مجھ پر اپنی نعمت تمام فرما اور جس مرض نے مجھ کو رنج میں ڈالا اور تکلیفیں دی ہیں اس کو دُور کر دے۔

فرمایا کہ یہ عمل اس وقت تجھے نفع بخشے گا کہ تیرا دل مطمئن ہو اور تجھے اس بات کا یقین ہو کہ اس میں تاثیر ضرور ہے اُس شخص نے حسبِ فرمودہ عمل کیا اور بہت جلد شفا پائی۔

O 	ایک اورحدیث میں فرمایا کہ جب کسی کے بدن پر ورم پیدا ہو جائے اور اُسے اس بات کا خوف ہو کہ نتیجہ اس کا خراب ہو جائے گا تو اُسے مناسب ہے کہ نماز پنجگانہ کے وقت جب وضو کر ے تو نماز سے پہلے اُس ورم کے دفعیہ کے لیے یہ آیتیں پڑھ لیا کرے۔ 

لَوْ اَنْزَلْنَا ھٰذَا الْقُرْآنَ عَلٰی جَبَلٍ لَّرَ أَ یْتَہٗ خَاشِعاً مُتَصَدِّ عاً مِّنْ خَشْیَۃِ اللّٰہِ وَتِلْکَ الْامْثَالُ نَضْرِ بُھَا لِلنَّاسِ لَعَلَّھُمْ یَتَفَکَّرُوْنَ ط ھُوَاللّٰہُ الَّذِیْ لَآ اِلٰہَ اِلَّا ھُوَ الْغَیْبِ وَالشَّھَادَۃَ ھُوَالرَّحْمٰنُ الرَّحِیْمُ ط ھُوَا للّٰہُ الَّذِیْ لَآاِلٰہَ اِلَّا ھُوَ ج اَلْمَلِکُ الْقُدُّوْسُ السَّلٰمُ الْمُؤْمِنُ الْمُھَیْمِنُ الْعَزِیْزُ الْجَبَّارُ الْمُتَکَبِّرُ سُبْحَانَ اللّٰہِ عَمَّایُشْرِکُوْنط ھُوَ اللّٰہُ الْخَالِقُ الْبَارِیُٔ الْمُصَوِّرُلَہُ الْاسْمَآئُ الْحُسنٰی یُسَبِّحُ لَہٗ مَافِی السَّمٰوٰتِ وَالْاَرْضِ وَھُوَ الْعَزِیْزُ الْحَکِیْمُ

O	مکارم اخلاق میں یہ نقش چیچک کے دفعیہ کے لیے لکھا ہے جب یہ مرض پھیلا ہوا ہو تو اس تعویز کو لکھ کر بچوں کے گلے میں باندھ دینا چاہئے ان شاء اللہ تعالیٰ چیچک سے محفوظ رہیں گیاور اگر نِکلی تو بہت کم۔ مگر لکھنے میں ترتیب اعداد کا خیا ل بہت ضرور ی ہے یعنی خانہ پُری نقش کی ہندسوں کی ترتیب سے کریں۔

O	حضرت امام جعفر صادق  - سے ان پھنسیوں اور گرمی دانوں وغیرہ کے بارے میں جو اکثر نکل آتے ہیں منقول ہے کہ جب ان کا ظہور ہو کلمہ کی انگلی ہر ایک کے گردا گرد پھیرائیں اور سات دفعہ یہ پڑھیں:

لَا اِلٰہَ اِلَّا اللّٰہُ الْحَلِیْمُ الْکَرِیْمُ

ترجمہ: 	سوائے اللہ کے کوئی معبود نہیں ہے اللہ بُردباد اور صاحب کرم ہے۔

	چھ دفعہ پڑھنے میں تو انگلی گردا گرد پھراتے رہیں اور ساتویں مرتبہ انگلی اُس پھنسی پر رکھ کر زور سے دبا دیں۔

O	دوسری روایت میں فرمایا کہ پھنسیاں و گرمی دانے وغیرہ اکثر فسادِ خون سے ہوتے ہیں جب فاسد خون کی طغیانی ہوتی ہے تو وہ بدن سے خارج ہونے کے لیے جلد میں سے راستہ کر لیتا ہے اس لیے جس شخص کو پھنسیوں وغیرہ سے تکلیف پہنچتی ہو وہ بستر پر لیٹنے سے پہلے دعائے مندرجہ ذیل پڑھ لیا کرتے تو ان پھنسیوں کی تکلیف اور تمام امراض سے عافیت و آرام پائے گا۔

اَعُوْذُ بِوَجْہِ اللّٰہِ الْعَظِیْمِ وَکَلِمَاتِہٖ التَّآمَّاتِ الَّتِیْ لَایُجَاوِزُھُنَّ بِرٌّوَلَافَاجِرٌ مِنْ شَرِّ کُلِّ ذِیْ شَرِّ

ترجمہ:	میں خدائے بزرگ کے چودہ برگزیدہ بندوں کی اور اُس کے اُن کلمات کاملہ کی جن سے کوئی نیک و بد تجاوز نہیں کر سکتا ہر شریر کے شر سے پناہ مانگتا ہوں۔

O	ایک اور روایت میں منقول ہے کہ آتشک پھوڑوں اور داد کے لیے ان آیتوں کو پڑھیں اور بطور تعویز اپنے پاس رکھیں:

بِسْمِ اللّٰہِ الرَّحْمٰنِ الرَّحِیْمِ وَمَثَلُ کَلِمَۃٍ خَبِیْثَۃٍ کَشَجَرَۃٍ خَبِیْثَۃٍ نِٰ جْتُثَّتْ مِنْ فَوْقِ الْاَرْضِ مَالَھَامِنْ قَرَارٍ مِنْھَا خَلَقْنَا کُمْ وَفِیْھَا نِعُیْدُکُمْ وَمِنْھَا نُخْرِجُکُمْ تَارَۃً اُخْرٰی اَللّٰہُ اَکْبَرُ وَاَنْتَ لَاتَکَبِّرُ اَللّٰہُ یَبْقٰی وَاللّٰہُ عَلٰی کُلِّ شَیْیئٍ قَدِیْرٌ

ترجمہ:	میں خدا کے نام سے شروع کرتا ہوں جو سب سے زیادہ رحم کرنے والا اپنے بندوں پر بہت مہربان ہے ناپاک بات کی مثال بدترین درخت کی مثال ہے جو زمین پر سے اُکھاڑ دیا جاتا ہے اور پھر اُس کو ٹھہرنے کی جگہ نہیں ملتی۔ ہم نے تم کو اسی میں سے پیدا کیا ہے اور اسی میں تمہیں لوٹا دیں گے اور پھر ایک مرتبہ اسی میں سے نکال کھڑا کریں گے اللہ سب سے بڑا ہے۔ تو اُس سے بڑا نہیں ہو سکتا۔ اللہ باقی رہے گا تو باقی نہیں رہ سکتا اور اللہ ہر چیز پر قدرت رکھتا ہے۔

O	حدیث معتبر میں منقول ہے کہ یونس ابن عمار نے حضرت امام جعفر صادق  - کی خدمت میں سفید داغوں کی شکایت کی جو اُس کے چہرے پر پیدا ہو گئے تھے۔ حضرت نے فرمایا کہ پچھلی رات میں جبکہ ثلث شب باقی ہو اُٹھ کر وضو اور نماز شب بجا لا اور پہلی دو رکعتوں کے آخری سجدے میں یہ دُعا پڑھ اور تضرع و زاری بہت کر۔

یَاعَلِیُّ یَا عَظِیْمُ یَارَحْمٰنُ یَارَحِیْمُ یَا سَامِعُ عَوْاتِ یَامُعْطِیَ الْخَیْرَاتِ صَلِّ عَلٰی مُحَمَّدٍ وَّاٰلِ مُحَمَّدٍ وَّاعْطِنِیُ مِنْ خَیْرِ الدُّنْیَا وَالْاٰخِرَۃِ مَا اَنْتَ اَھْلُہٗ وَاصْرِفْ عَنِّیْ مِنْ شَرِّ الدُّنُیَا وَالْاٰخِرَۃِ وَاَذْھِبْ عَنِّیْ ھٰذَا ؎۱  الْوَجْعَ فَاِنَّہٗ قَدْ غَاظَنِیْ وَاَخْزَنَنِیْ

ترجمہ:	اے بزرگ اے برتر اے بندوں پر رحم کرنے والے اے وقت حساب درگزر کرنے والے اے دعائوں کے سُننے والے اے عمدہ عمدہ چیزیں عطا فرمانے والے تو محمد ؐ اور آلِ محمدؐ پر رحمت بھیج اور مجھے دُنیا و آخرت کی وہ خوبیاں عطا فرما جو تیرے دینے کے لائق ہیں اور مجھ سے دُنیا و آخرت کی تمام بدیاںدُور کر دے اور اس بیماری کو بھی دفع فرما کیونکہ اس نے مجھے رنج و تعب میں ڈال رکھا ہے۔

	راوی کا بیان ہے کہ میں نے حسبِ فرمودہ عمل کیا اور کوفہ پہنچنے سے پہلے پہلے وہ سفید داغ غائب ہو گئے۔

O	دوسری روایت میں منقول ہے کہ اسحق ابن اسماعیل وغیرہ نے بھی اُن حضرت سے اسی مرض کی شکایت کی تھی تو اُن سے یہ ارشاد فرمایا تھا کہ دو رکعت نماز پڑھو پھرحمد وثنائے الہٰی ادا کر کے محمد ؐ و آلِ محمدؐ پر درود بھیجو پھر یہ دعا پڑھو:

یَااَللّٰہُ یَااَللّٰہُ یَااَللّٰہُ یَارَحْمٰنُ یَارَحمٰنُ یَارَحْمٰنُ یَارَحِیْمُ یَارَحِیْمُ یَارَحِیْمُ یَاوَاحِدُ یَاوَاحِدُ یَاوَاحِدُ یَااَحَدُ یَااَحَدُ یَااَحَدُ یَاصَمَدُ یَاصَمَدُ یَاصَمَدُ یَاَرْحَمَ الرَّحِمِیْنَ یَاَرْحَمَ الرَّحِمِیْنَ یَاَرْحَمَ الرَّحِمِیْنَ یَااَقُدَرَالْقَادِرِیْنَ یَااَقُدَرَالْقَادِرِیْنَ یَااَقُدَرَالْقَادِرِیْنَ یَارَبَّ الْعَالَمِیْنَ یَارَبَّ الْعَالَمِیْنَ یَارَبَّ الْعَالَمِیْنَ یَاسَامِعَ الدَّعْوَتِ یَامُنَزِّل الْبَرَ کَاتِ یَامُعْطِی الْخَیْرَاتِ صَلِّ عَلٰی مُحَمَّدٍ وَّاعْطِنِیْ خَیْرَ الدُّنْیَا وَخَیْرَ الْاٰخِرَۃِ وَاصْرِفْ عَنِّیْ شَرَّالدُّنْیاَ وَشَرَّ الْاٰخِرَۃِ وَاَذْھِبْ مَابِیْ فَقَدْ غَاظَنِیْ الْاَمْرُ وَاَحْزَنَنِیْ

ترجمہ:	یا اللہ اے بندوں کے گناہ دیکھ کر روزی برقرار رکھنے والے اے وقت حساب درگزر کرنے والے اے یکتا ، اے تنہا اے بے نیا، اے سب رحم کرنے والوں سے زیادہ رحم کرنے والے۔ اے سب قدرت رکھنے والوں سے زیادہ قدرت رکھنے والے ۔ اے تمام مخلوقات کے پرورش کرنے والے ۔ اے تمام دعائوں کے سُننے والے۔ اے برکتوں کے نازل کرنے والے۔ اے خوبیوں کے عطا کرنے والے تو محمدؐ اور آلِ محمدؐ پر رحمت نازل فرما اور مجھے دنیا و آخرت کی خوبیاں عنائت فرما اور مجھ سے دُنیا و آخرت کی بدیاں دُور کر دے اور جو حالت میری ہے اس سے مجھے نجات دے کیونکہ اُس نے مجھے رنج و تعب میں ڈال رکھا ہے۔

O	ایک اور روایت میں فرمایا ہے کہ سورۂ انعام کو شہد سے کسی برتن پر لکھ کر پاک پانی سے دھو کر پئیں تو سفید داغ جاتے رہیں گے۔

O	دوسری روایت میں فرمایا کہ سورۂ یٰسین کو بھی شہد سے لکھ کر پاک پانی سے دھو کر پینا وہی فائدہ رکھتا ہے۔

O	مکارّم الاخلاق میں مذکور ہے کہ برص و جُذام کے دفعیہ کے لئے ان آیتوں کو لکھ کر بطور تعویز کے اپنے پاس رکھے:

بِسْمِ اللّٰہِ الرَّحْمٰنِ الرَّحِیْمِ یَمْحُواللّٰہُ مَایَشَائُ وَیُثْبِتُ وَعِنْدَہٗ اُمُّ اَلکِتَابِ اَلْحَمْدُ لِلّٰہِ فَاطِرِ السَّمٰوَاتِ وَالْاَرْضِ جَاعِلِ الْمَلَآئِکَۃِ رُسُلاً اُولِیْ اَجْنحَۃٍ مَّثْنٰی وَثُلٰثَ وَرُبَاعَ بِاسْمِ فُلان بن فلانہ

ترجمہ:	میں اللہ کے نام سے شروع کرتا ہوں جو سب سے زیادہ رحم کرنے والا اور بہت ہی مہربان ہے۔ اللہ جس چیز کو چاہتا ہے محو کر دیتا ہے اور جس چیز کو چاہتا ہے ثبت کر دیتا ہے اصلی کتاب اُسی کے پاس ہے ہر قسم کی تعریف اللہ کے لئے زیبا ہے جو آسمان وزمین کا پیدا کرنے والا اور اُن فرشتوں کو دو دو تین تین اور چار چار پر رکھتے ہیں قاصد مقرر کرنے والا ہے۔ آگے مریض اور اس کی ماں کا نام لکھنا چاہئے۔

O	چھیپ کے لئے جس مقام پر چھیپ ہو یہ آیتیں لکھنی چاہئیں:

وَاِنْ مِّنْ شَیْئِ اِلَّا عِنْدَنَاخَزَ ائِنُہٗ وَمَانُنَزِّلُہٗ اِلَّابِقَدَرٍ مَّعْلُوْمٍط ھَلْ یَسْمَعُوْنَکُمْ اِذْتَدْعُوْنَ اَوْ یَنْفَعُوْنَکُمْ اَوْیَضُرُّوْنَ

ترجمہ:	ایک چیز بھی ایسی نہیں ہے کہ ہمارے پاس اُس کے خزانے نہ ہوںاور ہم ہر چیز کو اُسی انداز سے نازل کرتے ہیں جو ہمیں پہلے سے معلوم ہے۔ کیا یہ بُت تمہاری آوازوں کو سُن سکتے ہیں جبکہ تم اُن سے دُعا کرتے ہو؟ یا یہ تمہارے نفع و ضرر پر قادر ہیں؟

O	ایک ایک روایت میں منقول ہے کہ حضرت امام محمد باقر  -نے ایک شخص کے زخم کے لئے یہ ارشاد فرما یا تھا کہ تھوڑی سی تازی رال بہم پہنچا لے اور اتنی ہی بکری کی چربی اور دونوں کو کوری ٹھلیا پر رکھ کے ملا لے پھر ظہر کے وقت سے عصر کے وقت تک ہلکی آنچ پر گرم ہونے دے اس کے بعد پُرانے کتان کا ایک ٹکڑا لے کر اس تیار شدہ مرہم کو اُس پر پھیلا اور مثل پھائے کے اُس زخم پر لگالے اور اگر اس زخم میں ناسور بھی ہو تو کتان کی ایک بتی بنا کر اُس بتی پر یہی مرہم لگا کر ناسور کے اندر پہلے سے رکھ دینا چاہئے۔

O	معتبرحدیث میں منقول ہے کہ متوکل عباسی کے جسم میں ایک ایسا پھوڑا نکل آیا تھا جس سے مر جانے کا اندیشہ تھا اور طبیب لوگ خوف کے مارے اُس کے چیرنے کی جُرأت نہ کرتے تھے۔ فتح ابن خاقان وزیر متوکل نے کسی شخص کو حضرت امام علی نقی - کی خدمت میں بھیج کر متوکل کی یہ حالت عرض کی۔ حضرت نے ارشاد فرمایا کہ بھیڑوں کی مینگنیاں جو اُنہیں کے پائوں سے کچلا ہو کر گوندا ہو گئی ہوں گلاب میں ملا کر اُس پھوڑے پر ضماد کرو دو۔ طبیبوں کو جب حضرت کے اس معالجے کی خبر پہنچی تو وہ بہت ہنسے اور کہا کہ اس سے کیا فائدہ ہو گا؟ وزیر نے جواب دیا کہ وہ حضرت مخلوق خدا میں سب سے زیادہ دانا ہیں اس لئے اُن کے فرمانے کے بموجب عمل کرنا چاہئے چنانچہ حسب فرمودہ عمل کیا گیا۔ ضماد کرنا تھا کہ کھولن تو اُسی وقت موقوف ہوگئی نیند بھی آ گئی اور تھوڑی دیر کے بعد خود بخود پھوٹ گیا اور بہت سا مواد خارج ہو کر آرام ہو گیا۔

O	حضرت امام جعفر صادق  -سے منقول ہے کہ چقندر گائے کے گوشت میں پکا کر کھانے سے سفید داغ جاتے رہتے ہیں۔

O	دوسری حدیث میں منقول ہے کہ کسی شخص نے اُن حضرت سے سفید داغ اور چھیپ کی شکایت کی آپ نے ارشاد فرمایا کہ تم حمام میں جائو اور میں وہیں نورے میں مہندی ملا کر کر اُن مقامات پر مَل لو پھر ان کا نشان بھی نہ رہے گا۔

O	حضرت امام موسیٰ کاظم  -سے منقول ہے کہ گائے کا گوشت سفید داغ اورجُذام کو زائل کرتا ہے۔

O	حضرت امام جعفر صادق  -سے منقول ہے کہ سفید داغوں کے لئے اس سے زیادہ نفع بخش ایک چیز بھی نہیں ہے کہ خاک پاک تربت امام حسین - کو ہر مینہ کے پانی میں ملا کر پئیں۔ اور اُن داغوں پر ملیں۔ یہ بھی فرمایا کہ ناک کے بال کتروانا جُذام سے بچاتا ہے۔ اور حضرت رسولِ خدا ﷺکی قبر مبار ک کی خاک میں جذام کو زائل کرتی ہے۔ نیز فرمایا کہ جس شخص کو برص و جُذام میں مبتلا دیکھو اُس سے دُور رہو اور باربار اُس پر نظر نہ ڈالو۔ اور اس کے ساتھ ہر گز ہر گز نہ رہو کیونکہ یہ امراض متعدی ہیں۔

O	جناب امیر المومنین -نے فرمایا کہ ہر جمعہ کو لبیں کتروانا جُذام سے محفوظ رکھتا ہے۔

O	حضرت امام موسیٰ کاظم -سے منقول ہے کہ ہر شخص کے جسم میں جذام کی رگ موجود ہے اور اُس رگ کو شلغم کا کھانا گھُلا دیتا ہے۔

O	دوسری حدیث میں منقول ہے کہ کسی شخص نے اُنہیں حضرت سے عرض کی کہ میرے بدن میں طاعون کامادہ پیدا ہو گیا ہے۔ حضرت نے ارشاد فرمایا کہ تو سیب کھا ۔چنانچہ اُس نے کھائے اور آرام ہو گیا۔

(۹)


اندرُونی بیماریاں قولنج درد معدے کی بیماریاں اور کھانسی وغیرہ کے عِلاج

O	منقول ہے کسی شخص نے حضرت امام جعفر صادق  - کی خدمت میں درد سینہ کی شکایت کی حضرت نے فرمایا کہ تو قرآن مجید سے طلب شفا کر کیونکہ خدائے تعالیٰ فرماتا ہے فِیْہِ شِفَائٌ لِّمَافِی الصُّدُوْرِیعنی جو کچھ تمہارے سینوں میں ہے قرآن مجید میں اُس کے لئے شفا موجود ہے۔

O	حضرت امام جعفر صادق  -سے منقول ہے کہ کسی شخص نے حضرت رسولِ خدا صلی اللہ علیہ وآلہ وسلم کی خدمت میں حاضر ہو کر عرض کیا میرے بھائی کے پیٹ میں درد ہے۔ آنحضرتؐ نے ارشاد فرمایا کہ اُس سے کہہ دے کہ تھوڑا سا شہد گرم پانی میں مِلا کر پی لے۔ دُوسرے دن وہی شخص پھر آیا اور عرض کیا کہ اُس نے شہد پیا تھا مگر کچھ فائدہ نہیں ہوا۔ فرمایا جا اور پھر شہد پلا اور اُس کے پاس بیٹھ کر سات مرتبہ سورۂ الحمد بھی پڑھ۔ جب وہ چلا گیا تو آنحضرتؐ نے فرمایا کہ اس کا بھائی منافِق ہے یہی وجہ ہے کہ اُس کو شہد نے نفع نہیں کیا۔

O	دوسری روایت میں منقول ہے کہ کسی شخص نے حضرت امیر المومنین - سے پیٹ کے درد کی شکایت کی۔ فرمایا گرم پانی پی لے اور یہ دعا پڑ لے:

یَااَللّٰہُ یَااَللّٰہُ یَااَللّٰہُ یَارَحْمٰنُ یَارحِیْمُ یَارَبَّ الْارَرْبَابِ یَاِلٰہَ الْاٰلِھَۃَ یَامَلِکَ الْمُلُوْکِ یَاسَیِّدَ السَّادَاتِ اِشْفِنِیْ یِشِفَآئِکَ مِنْ کُلِّ دَائٍ وَّسُقُمٍ فَاِنِّیْ عَبْدُکَ وَابْنُ عَبْدِکَ انْقَلِبُ فِیْ قَبْضَتِکَ

ترجمہ:	یا اللہ اے سب سے زیادہ رحم کرنے والے اے گناہوں سے درگزر کرنے والے اے مجازی پرورش کرنے والوں کے حقیقی پروردگار اے باطل معبودوں کے بھی حقیقی معبود ۔ اے بادشاہوں کے بادشاہ اے سرداروں کے سردار مجھے ہر بیماری اور تکلیف سے کلی صحت عنایت فرما کیونکہ میں تیرا بندہ اور تیرے بندے کا بیٹا ہوں اور ہر وقت تیرے قبضہ و اختیار میں ہوں۔

O	دوسری حدیث میں منقول ہے کہ کسی شخص نے حضرت امام جعفر صادق  -سے ناف کے درد کی شکایت کی۔ فرمایا : ناف پر ہاتھ رکھ کر تین بار یہ دُعا پڑھ لو:

وَاِنَّہٗ لِکِتَابٌ عَزِیْزٌ لَّا یَأتِیْہِ الْبَاطِلُ مِنْ م بَیُنِ خَلْفِتہٖ تَنْزِیْلٌ مِنْ حَکِیْمٍ حَمِیْدٍ

ترجمہ:	ذرا شک نہیں کہ یہ کتاب ایسی زبردست ہے کہ نہ اس سے پہلے کی کوئی چیز اس کو منسوخ کرنے والی ہے اور نہ اس کے بعد کوئی ناسخ آنے والی ہے یہ اس صاحب حکمت کی نازل کی ہوئی ہے جو ہر طرح سے صاحب حمد ہے۔

O	کئی روایتوں میں وارد ہے کہ درد قولنج اور پیٹ کے درد کے لئے سورۂ حمد اور معوذتین اور سورۂ اخلاص مشک و زعفران سے ایک برتن مں لکھ کر یہ دُعا بھی لکھیں:

اَعُوْذُبِوَجْہِ اللّٰہِ الْعَظِیْمِ وَبِعِزّتِہِ الَّتِیْ لَاتُرَامُ وَبِقُدْرَتِہِ الَّتِیْ لَایَمْتَنِعُ مِنْھَا شَیٌٔ مِںْ شَرٌِ ھٰذَا الْوَجْعِ وَمِنْ شَرِّمَا اَجِدُ مِنْہُ وَمِنْ شَرِّمَا اَحْذَ رُمِنْہُ

ترجمہ:	میں اس درد کے شر سے اور جو تکلیف اس سے محسوس ہوتی ہے اُس کے شر سے اور جن جن چیزوں سے میں ڈرتا ہوں اُن کے شر سے خدائے بزرگ و برتر کی ذات خاص کی اور اُس کے اُس غلبہ کی جس کی کسی کو خواہش نہیں ہو سکتی اور اُس کی قدرت کی جس کے آگے کوئی چیز ناممکن نہیں ہے پناہ مانگتا ہوں۔

	بعدہ بارش کے پانی سے دھو کر نہار منہ یا سوتے وقت پی لیں۔

O	دوسری روایت میں ہے کہ ترکیب مذکورہ بالافالج اور دیگر تمام ریاحی امراض کے لئے بھی مفید ہے۔

O	ایک اور حدیث میں منقول ہے کہ کسی شخص نے حضرت امام محمد باقر  - سے کمر درد کی شکایت کی ۔ فرمایا: جب تو نماز سے فارغ ہو ا کرے تب اعضائے سجدہ پر ہاتھ مل کر درد کی جگہ مل لیا کر اور یہ آیت پڑھا کر:

اَفَحَسِبْتُمْ اِنَّمَا خَلَقْنَا کُمْ عَبَثَا وَاَنَّکُمْ اِلَیْنَا لَاتُرجَعُوْنَ فَتَعَالَی اللّٰہُ الْمَلِکُ الْحَقُّ لَا اِلٰہَ اِلَّا ھُوَرَبُّ الْعَرْشِ الْکَرِیْمِ وَمَنْ یَّدَعُ مَعَ اللّٰہِ اِلٰھًا اٰخَرَلاَبُرْھَانَ لَہٗ بِہٖ فَاِنَّمَا حِسَابُہٗ عِنْدَرَبّہٖ اِنَّہٗ لَا یَفْلِحُ الْکَافِرُوْنَ وَقُلْ رَّبِّ اغْفِرْ وَارْحَمْ وَاَنْتَ خَیْرُ الرَّحِمِیْنَ

ترجمہ:	کیا تمہارا یہ گمان ہے کہ ہم نے تم کو بے فائدہ پیدا کیا ہے اور تمہاری بازگشت ہماری طرف نہ ہو گی۔ بزرگ وبرتر ہے خدا جو سچا بادشاہ ہے سوائے اس کے کوئی مضبوط نہیں وہ عرش بزرگ کا مالک ہے جو شخص سوائے خدا کے اور معبودوں کا ماننے والا ہے اُس کے پاس اس بات کی کوئی دلیل نہیں ہے اور اس میں شک نہیں ہے ۔ خدا اس سے محاسبہ کرے گا اور کافر ہرگز فلاح نہ پائیں گے اے رسولؐ تم یہ کہا کرو کہ اے پروردگار میرے تو بخشش فرما اور رحم کرنے والوں سے بہتر ہے۔

	راوی کا بیان ہے کہ میں نے حسبِ فرمودہ عمل کیا وہ درد تھوڑے ہی عرصے میں جاتا رہا۔

O	ایک اور روایت میں حضرت امام جعفر صادق  -سے منقول ہے کہ جس کی کمر میں درد ہو وہ کمر پر ہاتھ پھیرے اور تین مرتبہ یہ دعا پڑھے:

بِسْمَ اللّٰہِ وَبِاللّٰہِ وَبِاللّٰہِ وَمُحَمَّدٌ رَّسُوْلُ اللّٰہِ صَلَّ اللّٰہُ عَلَیْہِ وَاٰلِہٖ وَلَاحَوْلَ وَلَاقُوَّۃَ اِلَّا بِاللّٰہِ الْعَلِیِّ الْعَظِیْمِ اَللّٰھُمَّ اَمْسَح عَنِّیْ مَا اَجدُ فِیْ خَاصِدَتِیْ

ترجمہ:	خدا کے نام سے اور خدا کی ذات پر بھروسہ کر کے شروع کرتا ہوں اور محمد مصطفیٰ صلی اللہ علیہ وآلہ وسلم اللہ کے رسول ہیں اُن پر اور اُن کی آلِ پاک پر خدا رحمت نازل فرمائے سوائے خدائے بزرگ و برتر کے امداد کی کسی میں قدرت و قوت نہیں ہے۔ یا اللہ جو کچھ مجھے کمر میں محسوس ہوتا ہے اس کو دُور فرما۔

	اور ہر مرتبہ ہاتھ کو نیچے کی طرف اس طرح لے جائے گویا درد کو سونت ڈالا۔

O	حضرت علی ابن الحسین - سے دفعیہ مرض طحال یعنی تلّی کے لئے منقول ہے کہ ان آیتوں کو زعفران سے لکھ کر آبِ زمزم سے دھو کر پئیں:

قُلِ ادْعُوااللّٰہَ اَوِادْ عُوا الرَّحْمٰنَ اَیًّامَّاتَدْعُوْانَلَہُ الْاَسْمَآئُ الْحُسْنٰی وَلَا تَجْھَرْ بِصَلَاتِکَ وَلَاتُخَافِتْ بِھَاوَابْتَغِ بَیْنَ ذٰلِکَ سَبِیْلاً وَقُلِ الْحَمْدُ لِلّٰہِ الَّذِیْ لَمْ یَتَّخِذْوَلَدًا وَّلَمْ یَکُنْ لَّہٗ شَرِیْکٌ فِی الْمُلْکِ وَلَمْ یَکُنْ لَّہٗ وَلِیٌّ مِنَ الذُّلِّ وَکَبِّرْہُ تَکْبِیْرًا

ترجمہ:	کہہ اے رسول ہمارے اللہ کے نام سے پکارو یا رحمن کے نام سے جس نام سے بھی پکارو درست ہے کیونکہ تمام اچھے اچھے نام اُسی کے ہیں اور تو اپنی نماز نہ بہت بلند آواز سے قرأت کر کہ اوروں کی نماز میں خلل پڑے اور نہ بہت چُپکے چُپکے پڑھ کہ اپنے کانوں میں بھی آواز نہ آوے بلکہ بین بین طریقہ اختیار کر اور یہ کہ سب تعریف اُس اللہ کے لئے جس کے کوئی اولاد نہیں اور سلطنت میں اُس کا کوئی شریک نہیں نہ اُس کو کسی کی امداد کی احتیاج ہے اور اُس کی اس طرح بڑائی بیان کر جیسا کہ حق بیان کرنے کا ہے۔

O	منقول ہے کہ کسی شخص نے حضرت امام موسیٰ کاظم - سے قراقر معدہ اور بکثرت ریاح صادر ہونے کی شکایت کی اور یہ بھی عرض کیا کہ مجھے اس عارضے سے اس قدر تکلیف ہے کہ لوگوں سے باتیں کرنے میں شرمندگی ہوتی ہے۔ حضرت نے ارشاد فرمایا کہ جب نماز سے فارغ ہوا کرو یہ دُعا پڑھ لیا کرو:

اَللّٰھُمَّ مَاعَمِلْتُ مِنْ خَیْرٍ فَھُوَ مِنْکَ لَاحَمْدَ لِیْ فِیْہِ عَمِلْتُ مِنْ سُوْٓئٍ فَقَدْحَذَّ تَنِیْہِ فَلَاعُذْرَلِیْ فِیْہِ اَللّٰھُمَّ اِنِّیْ اَعُوْذُبِکَ اَنْ اَتَّکِلَ عَلٰی مَالَاحَمْدَ لِیْ فِیْہِ اَوْاَمَنَ مَالَا عُذْرَلِیْ فِیْہِ

ترجمہ:	یا اللہ جو کچھ نیکیاں نے کی ہیں سو توفیق تیری سے تھیں لہٰذا اُن کے بارے میں میری کوئی تعریف نہیں اور جو بدیاں مجھ سے سرزد ہوئی اُن کی خرابی سے تو پہلے ہی آگاہ فرما چکا تھا اس لئے ان کے بارے میں میرا کوئی عذر نہیں چل سکتا۔ یا اللہ اس بات سے میں تیری پناہ مانگتاہوں کہ جو اعمال میرے قابل تعریف نہیں ہیں اُن پر بھروسہ کر لوں یا جن افعال کے بارے میں میرا کوئی عذر نہیں چل سکتا اُن کی سزا سے بے خوف ہو جائوں۔

O	دوسری روایت میں یہی دعا پیچش کے واسطے بھی وارد ہوئی ہے۔

O	ایک اور حدیث میں کسی شخص نے اُن حضرت سے پیچش کی شکایت کی۔ فرمایا تھوڑا پانی لے کر آیتیں پڑھو:

یُرِیْدُ اللّٰہُ بِکُمُ الْیُسْرَ وَلَایُرِیْدُ بِکُمُ الْعُسْرَ(تین مرتبہ اور )اَوَلَمْ یَرَالَّذِیْنَ کَفَرُوْ ا اَنَّ السَّمٰوٰاتِ وَالْارْضَ کَانَتَا رَتْقاً فَفَتَقْنَا ھُمَا وَجَعَلْنَا مِنَ الْمَآئِ کُلَّ شَیئٍ حَیٍّ اَفَلَاْیُؤْمِنُوْنَ

ترجمہ:	’’اللہ تمہارے لئے آسانی چاہتا ہے مشکل نہیں چاہتا۔‘‘ ’’جو لوگ منکر ہیں کیا انہوں نے دیکھا کہ آسمان و زمین دونوں بستہ تھے ہم نے ان دونوں کو کھول دیا یعنی آسمان سے پانی برسنے لگا اور زمین سے نباتات اُگنے لگے اور پانی کو ہر شے کی زندگی قرار دیا۔ کیا اب بھی وہ ایمان نہ لائیں گے۔‘‘

O	ایک اور روایت میں وارد ہوا ہے کہ آیات ذیل روغن پر پڑھ کر پیٹ پر مل لیں:

بِسْمِ اللّٰہِ الرَّحْمٰنِ الرَّحِیْمِ فَفَتَحْنَا اَبْوَابَ السَّمَآئِ بِمَآئٍ مُّنْھَمَرٍ وَّفَجَرْنَا الْاَرْضَ عُیُوْناً نَالْتَقَی الْمَآئُ عَلٰی اَمْرٍ قَدْقُذِرَوَحَمَلْنَاہُ عَلٰی ذَاتِ الْوَاجِ وَّدُسُرٍ فَفَتَحْنَا عَلَیْھِمْ اَبْوَابَ کُلِّ شَیْئٍ بِاسْمِ فلان بن فلان اَوَلَمْ یَرَالَّذِیْنَ کَفَوُوْا اَنَّ السَّمٰوٰتِ وَالْاَرْضَ کَانَتَا رَتْقاً فَفَتَقْنَا ھُمَارَجَعَلْنَا مِنَ الْمَآئِ کُلَّ شَیْئٍ حَیٍّ اَفَلَا یُؤمِنُوْنَ

ترجمہ :	اللہ کے نام سے جو سب سے زیادہ رحم کرنے والا اور مہربان ہے شروع کرتا ہوں پھر ہم نے آسمان کے دروازے کھول دئیے موسلا دھار پانی پڑنے لگا اور زمین کے اتنے چشمے جاری کر دئیے کہ ساری زمین پانی ہی پانی ہو گئی اور جو حکم ہم نے دیا تھا اُس کی انجام دہی کے لئے دونوں پانی (یعنی آسمان و زمین کے ) اکٹھے ہو گئے۔ اور نوح کو ہم نے ایسی کشتی پر سوار کیا جو تختوں اور کھجور کی رسیوں سے بنی ہوئی تھی پھر ہم نے اُن پر ہر چیز کے درازے کھول دئیے۔ (یہاں مریض کا اور اس کے باپ کا نام لیں) جو لوگ منکر ہیں کیا انہوں نے یہ نہیں دیکھا کہ آسمان و زمین دونوں بستہ تھے ہم نے اُن دونوں کو کھول دیا اور پانی کو ہر چیز کی زندگی قرار دیا ۔ کیا اب بھی وہ ایمان نہ لائیں گے۔

O	دوسری حدیث میں منقول ہے کہ حضرت امام جعفر صادق  - سفر میں تھے اُن حضرت کے صاحبزادے اسمٰعیل کو پیٹ اور پیٹھ کے درد کی شکایت تھی حضرت نے بلا کر ارشاد فرمایا کہ چت لیٹ جائو پھر یہ دعا اُن پر پڑھی:

بِسْمِ اللّٰہِ وَ بِاللّٰہِ وَ بِصُنْعِ اللّٰہِ الَّذِیْ اَتْقَنَ کُلَّ شَیْئٍ اِنَّہٗ خَبِیْرٌ بِمَا تَعْقِلُوْنَ اُسْکُنْ یَارِیْحُ بِالَّذِیْ سَکَنَ لَہٗ مَافِی اللَّیْلِ وَالنَّھَارِ وَھُوَا السَّمِیْعُ الْعَلِیْمُ

ترجمہ:	اللہ کے نام سے شروع کرتا ہوں۔ اللہ کی ذات پر بھروسہ ہے اور اللہ کی اُس صفت پر جس کے ذریعہ سے اُس نے ہر چیز کو استواری بخش دی بے شک اللہ تمہارے تمام اعمال و افعال سے آگاہ ہے۔ اے ریح اس کے نام سے ساکن ہو جا جس کی وجہ سے شب و روز کی تمام چیزیں سکون پکڑتی ہیں اور وہ سب کی فریاد سُننے والا اور احوال جاننے والا ہے۔

O	ایک اور روایت میں منقول ہے کہ کسی شخص نے حضرت امیر المومنین -سے پیٹ کے درد کی شکایت کی ۔ حضرت نے فرمایا کہ درد کی جگہ ہاتھ رکھ کر تین مرتبہ یہ پڑھ:

وَمَاکَانَ نَفْسٍ اَنْ تَمُوْتَ اِلَّا بِاِذْنِ اللّٰہِ کِفَایاً مَّؤَجَّلاً وَمَنْ یَّرِدْ ثَوَابَ الدُّنْیَا نُؤْتِہٖ مِنْھَا وَمَنْ یُّرِدْ ثَوَابَ الْاٰخِرَۃِ نُؤْتِہٖ مِنْھَا وَسَنَجْزِی الشَّاکِرِیْنَ۔ (اور سات مرتبہ) اِنَّا اَنْزَلْنَاہُ

ترجمہ:	کوئی نفس سوائے خدا کے حکم کے جو مقرر ہو کر لکھا گیا ہے مر نہیں سکتا اور جو شخص دنیا کے بدلے کا طالب ہے اُسے ہم وہی دیتے اور جو شخص ثواب آخرت کا خواستگار ہے اُسے وہی ملتا ہے قریب ہے کہ شکر کرنے والوں کو ہم نیک بدلہ دیں گے۔

O	دوسری حدیث میںمنقول ہے کہ مفضل نے حضرت امام جعفر صادق  - کی خدمت میں ضیق النفس کی شکایت کی اور یہ بھی عرض کی کہ تھوڑی دور چلنے سے سانس پھول جاتی ہے اور مجھے بیٹھ کر دم لینے کی ضرورت ہوتی ہے۔ فرمایا اونٹ کا پیشاب پی سانس ٹھہرنے لگی گی۔

O	کلینی نے حدیث حسن میں روایت کی ہے ۔ کہ کسی شخص نے حضرت امام جعفر صادق ؑسے کھانسی کی شکایت کی۔ فرمایا تھوڑی سی انجدان رومی  ۱؎ اور اُس کے ہموزن مصری کا سفوف بنالے اور ایک دن یا دو دن کھا لے۔ اُس شخص کا بیان ہے کہ میں نے ایک ہی دن کھایا تھا کہ کھانسی جاتی رہی۔

O	دوسری حدیث میں منقول ہے کہ کسی شخص نے حضرت امام موسیٰ کاظم -سے مرضِ سِل کی شکایت کی حضرت نے فرمایا کہ سنبل۔ قاقلہ۔ زعفران۔ عاقر قرحا۔ برزالبنج۔ خریق سفید فلفل سفید۔ مساوی الوزن لے کر اور فرفیون تمام ادویہ سے دو چند۔ پھر یہ سب اجزاء پیس کر ریشم کے کپڑے میں چھان کر ایسے شہد میں ملا لو جو کف گرفتہ ہو۔ اور یہ دوا چنا برابر گرم پانی کے ساتھ تین شب سوتے وقت پی لو چنانچہ حسب الحکم تعمیل کی آرام ہو گیا۔

O	اور ایک روایت میں منقول ہے کہ کسی شخص نے حضرت امام رضا -کی خدمت میں کھانسی کی شکایت کی فرمایا فلفل سفید۔ فرفیون۔ خربق سفید۔ قاقلہ۔ زعفران۔ ایک جزو اور برزالبنج دو جز۔ ان سب کو باریک پیس کر ریشمی کپڑے میں چھان لو اور تمام ادویہ کے ہموزن شہد خالص۔ کف گرفتہ ملا کر گولیاں بنا رکھو۔ کھانسی کے لئے خواہ پُرانی ہو یا نئی سوتے وقت ایک گولی عرق بادیان نیم گرم کے ساتھ کھا لیا کرو۔

O	معتبر حدیث میں منقول ہے کہ لوگوں نے حضرت امام جعفر صادق  -سے دریافت کیا کہ آیا حضرت عیسیٰ ؑکو بھی وہ بیماریاں عائد ہوتی تھیں جو اولاد آدم کو ہوتی ہیں؟ فرمایا ہاں، بچپنی میں انہیں جوانی کی بیماریاں لاحق ہوئیں اور بڑھاپے میں بچپنے کی۔ چنانچہ کمر کا درد جو عموماً بوڑھوں کو ہوتا ہے وہ اُن کو کبھی کبھی بچپن میں ہو جاتا تھا اور وہ اپنی والدہ سے فرمایا کرتے تھے کہ شہد اور کالا دانہ روغن زیت ملا کر لے آئو۔ جب وہ لاتیں تو کھانے سے گھبراتے تھے۔ حضرت مریم سلام اللہ علیہا فرماتیں کہ جب تم نے خود منگائی ہے تو اب کھانے سے کیوں گھبراتے ہو؟ جواب دیتے کہ منگائی تو علم پیغمبری سے ہے مگر کھانے سے گھبرانے کا باعث دوا کی بدمزگی اور بچپنے کا تقاضا ہے۔ اس کے بعد تناول فرما لیتے تھے۔

O	کئی روایتوں میں وارد ہوا ہے کہ دسترخوان پر جو ریزے گرتے ہیں اُن کو اکٹھا کر کے کھانے سے درد کمر کو آرام ہو جاتا ہے۔

O	دوسری معتبر حدیث میں حضرت امام جعفر صادق علیہ السلام سے منقول ہے کہ امرود کھانے سے دل کی جلا بڑھتی ہے۔ اور اندرونی امراض کو سکون ہوتا ہے۔

O	ایک روایت میں فرمایا کہ انجدان رومی کھائو کہ اس سے کمر کا درد جاتا رہتا ہے۔

O	حضرت امام محمد باقر  -منقول ہے کہ خرقیل کے جگر میں قرحہ پڑ گیا تھا انہوں نے دعا کی حق تعالیٰ نے وحی فرمائی کہ انجیر کا دودھ اپنے سینے پر باہر کی طرف سے ملو۔ چنانچہ ایسا ہی کیا آرام ہو گیا۔

O	دوسری روایت میں منقول ہے کہ کسی شخص نے حضر ت امام محمد باقر  -خدمت میں شدت درد طحال کی شکات کی۔ فرمایا تھوڑے سے دام خرچ کر تیرہ  ۱؎  خرید لے اور اُسے روغن عربی میں پکا لے اور جسے تلّی کا مرض ہوا اسے تین دن کھلا ان شاء اللہ آرام ہو جائے گا۔

O	کلینی نے بسند معتبر حضرت امام موسیٰ کاظم - غلاموں سے روایت کی ہے کہ ہم میں سے ایک کے پیٹ میں تلی تھی۔ حضرت کو اس کی اطلاع دی گئی۔ فرمایا اسے تین دن ترہ کھلائو۔ چنانچہ کھلایا گیا آرام ہو گیا۔

O	حضرت امام رضا علیہ السلام سے منقول ہے کہ جو سرکہ شراب سے بنایا جائے اُس کے کھانے سے پیٹ کے کیڑے مر جاتے ہیں۔

O	حضرت امام جعفر صادق علیہ السلام سے منقول ہے کہ جو شخص سوتے وقت سات دانے خرمائے کھجور کھا لے اگر اُس کے پیٹ میں کیڑے ہوں گے تو مر جائیں گے۔

O	چند حدیثوں میں حضرت امام جعفر صادق علیہ السلام سے منقول ہے کہ دفعیہ اسہال کے لیے تھوڑے سے چاول ایک پتیلی میں ڈال کر جوش دے لو۔ اور چار پانچ پتھر کے ٹکڑے آگ میں سُرخ کر کے ایک پیالے میں ڈال لو اور تیز رو گھوڑے کی تازی تازی چربی اُن پتھر کے ٹکڑوں پر ڈال کر دوسرے پیالے سے ڈھانک دو کہ اُس کا بخار نہ نکلنے پائے اور ذرا حرکت دو تاکہ سب چربی گھل جائے ادھر جب چاول پک چُکیں تو یہ گداختہ چربی اُس پر ڈال کر کھا لیں۔

O	ایک اور روایت میں منقول ہے کہ کسی شخص نے حضرت امام محمد باقر علیہ السلام سے پیچش کے درد کی شکایت کی۔ فرمایا: گِل ارمنی، ہلکی آنچ پر بھون کر سفوف بنا کر کھا لو۔

O	ایک اور حدیث میں روایت ہے کہ کسی شخص نے حضرت امام جعفر صادق علیہ السلام سے قراقر معدہ کی شکایت کی۔ فرمایا کہ کالا دانہ شہد میں ملا کر کھا لو۔

	معبتر حدیث میں منقول ہے کہ کسی شخص نے حضرت امام جعفر صادق علیہ السلام سے ضعف معدہ کی شکایت کی۔ فرمایا: حز۱؎اہ   ٹھنڈے پانی کے ساتھ کھائو۔

(۱۰)


مختلف قسم کے دَرد گھٹیا فالج بواسیر امراض مثانہ اور دیگر امراض کا علاج

O	معتبر حدیث میں منقول ہے کہ معلّی ابن حنیس نے حضرت امام جعفر صادق علیہ السلام کی خدمت میں اپنی شرمگاہ کی درد کی شکایت کی۔ حضرت نے فرمایا معلوم ہوتا کہ تو نے ایسی جگہ کمر بند کھولا ہے جہاں مومن کے لئے شایاں نہ تھا اسی وجہ سے درد ہوا۔ خیر اپنی شرمگاہ پر بایاں ہاتھ رکھ کر یہ دُعا پڑھ:

بِسْمِ اللّٰہِ وَبِاللّٰہِ بَلٰی مَنْ اَسْلَمَ وَجْھَہَ لِلّٰہِ وَھُوَ مُحْسِنٌ فَلَہٗ اَجْرُہٗ عِنْدَرَبِّہٖ وَلَا خَوْفٌ عَلَیْھِمْ یَحْزَنُوْنَ ۔ اَللّٰھُمَّ اِنِّیْ اَسْلَمْتُ وَجْھِیَ وَفَوَّضْتُ اَمْرِیْ اِلَیْکَ لَامَلْجَائُ وَلَامَنْجَامِنْکَ اِلَّا اِلَیْکَ

ترجمہ:	اللہ کے نام سے شروع کرتا ہوں۔ اللہ کے نام پر بھروسہ ہے۔ ہاں جس نے اپنے آپ کو خدا کے حوالہ کر دیا بصورتیکہ وہ نیکوکار بھی ہے تو اس کا اجر خدا پر ہے اور وہ اُن لوگوں میں محسوب ہو گا جنہیں نہ کوئی خوف پیش آئے گا نہ امر گزشتہ کی بابت رنج اٹھانا پڑے گا۔ یااللہ میں اپنے آپ کو تیرے حوالے کرتا ہوں اور اپنے کام تیرے سپرد کرتا ہوں۔ تجھ سے بھاگ کر سوائے تیرے ہی دروازے کے پناہ لینے کی جگہ ہے نہ نجات پانے کاٹھ کانا۔

O	دوسری حدیث میں منقول ہے کہ کسی شخص نے حضرت امیر المومنین علیہ الصلوات والسلام سے رانوں کے درد کی شکایت کی۔ آپ نے فرمایا کہ گرم پانی ایک طشت میں بھر کر اُس پانی میں بیٹھ جا اور درد کی جگہ ہاتھ رکھ کر یہ آیت پڑھ لے:

اَوْلَمْ یَرَالَّذِیْنَ کَفَوُ وْااَنَّ السَّمٰواتِ والْاَرْضَ کَنَتَا رَتْقًا فَفَتَقْنَا ھُمَا وَجَعَلْنَا مِنَ الْمَآئِ کُلَّ شَیْیئٍ حٍَیَّ اَفَلَایُؤمِنُوْنَ

ترجمہ:	’’جو لوگ منکر ہیں کیا انہوں نے دیکھا کہ آسمان و زمین دونوں بستہ تھے ہم نے ان دونوں کو کھول دیا یعنی آسمان سے پانی برسنے لگا اور زمین سے نباتات اُگنے لگے اور پانی کو ہر شے کی زندگی قرار دیا۔ کیا اب بھی وہ ایمان نہ لائیں گے۔‘‘

O	ایک اور حدیث میں منقول ہے کہ کسی شخص نے حضرت امام حسین علیہ السلام سے پائوں کے درد کی شکایت کی۔ فرمایا کہ یہ آیتیں پڑھ :

بِسْمِ اللّٰہِ الرَّحْمٰنِ الرَّحِیْمِ اِنَّا فَتَحْنَا لَکَ فَتْحاً مُّبِیْنًا لّیَغْفِرَلَکَ اللّٰہُ مَاتَقَدَّمَ مِنْ ذَ م نْبِکَ وَمَاتًا خَّرَوَیُتَمَّ نِعْمَتَہٗ عَلَیْکَ وَیَھْدِیَکَ صِرَاطاً مُّسْتَقِیْمًا وَّیَنْصُرَکَ اللّٰہُ نَصْراً عَزِیْزاً ھُوَالَّذِیْ اَنْزَل السَّکِیْنَۃَ فِیْ قُلُوبِ الْمُوْمِنِیْنَ لِیَزْدَادُوْا اِیْمَاناً نِھِمْ وَاللّٰہِ جُنُوْدُ السَّمٰوٰتِ وَالْاَرْضِ وَکَانَ اللّٰہُ عَلَیْماً حَکِیْمًا لا لِّیُدْخِلَ الْمُؤْمِنْینَ وَالْمُؤْمِنٰتٍ تَجْرِیْ مِنْ تَحْتِھَا الْاَنْھَارُ وَیُعَذِّبَ الْمُنٰفِقِیْنَ وَالْمُنٰفِقٰتِ وَالْمُشْرِکٰتِ الظَّانِّیْنَ بِاللّٰہِ ظَنَّ السَّوئٍ عَلَیْھِمْ وَعَلَیْھِمْ دَآئِرَۃُ السَّوْئٍ وَ غَضِبَ اللّٰہُ عَلَیْھِمْ وَلَعَنَھُمْ وَاَعَدَّلَھُمْ جَھَنَّمَ وَسَأَتْ مَصِیْرًا ۔ وَلِلّٰہِ جُنُوْدُ السَّمٰوٰتِ وَالْاَرْضِ وَکَانَ اللّٰہُ عَزِیْزًاحَکِیْماً

ترجمہ:	اللہ کے نام سے شروع کرتا ہوں جو سب سے زیادہ مہربان اور رحم کرنے والا ہے۔ اس میں ذرا شک نہیں کہ ہم نے تجھے یہ فتح کھلم کھلا عنایت کی تا کہ تیری وجہ سے خدا تیرے سچے پیروں کے اگلے پچھلے گناہوں کو معاف کر دے تجھ پر اپنی نعمت تمام کر دے اور تجھ سے ہدایت کا سیدھا راستہ بتا دے اور تیری زبردست مدد کرے۔ اللہ وہ ہے جس نے اہل ایمان کے دلوں میں تسلی نازل فرمائی تا کہ اُن کا ایمان اور زیادہ ہو جائے۔ آسمان و زمین کے لشکر سب خدا کے ہیں اور اللہ صاحب علم و حکمت ہے وہ چاہتا ہے کہ اہل ایمان مردوں اور عورتوں کو داخل جنت فرمائے جس کے نیچے نہریں بہتی ہیں تاکہ وہ اس میں ہمیشہ رہیں اور اُن سے اُن کی برائیوں کو دفع فرما دے۔ اللہ کے نزدیک یہی بہت بڑی کامیابی ہے۔ نیز وہ چاہتا ہے کہ اہل نفاق اور اہلِ شرک مردوں اور عورتوں کو جنہوں نے خدا کی نسبت بُرے بُرے گمان کئے ہیں عذاب کرے انہوں نے جو بدی سوچی ہے۔ وہ انہیں پلٹ کر پڑے گی۔ اللہ کی طرف سے اُن پر غضب ہے وہ ان سے بیزار ہے۔ ان کے لئے جہنم تیار کی گئی ہے۔ اور وہ بہت ہی بُری بازگشت ہے اللہ زمین اور آسمان کے لشکروں کا مالک زبردست اور صاحب حکمت ہے۔

O	معتبر روایت میں وارد ہے کہ ابوحمزہ نے حضرت امام محمد باقر علیہ السلام سے زانو کے درد کی شکایت کی فرمایا کہ ہر نماز کے بعد یہ دعا پڑھا کر:

یَاَجْوَدَمَنْ اَعْطٰی وَیَا خَیْرَ مَنْ سُئِلَ وَیَا اَرْحَمَ مَنِ اسْتُرْ حِمَ ضُعْفِیْ وَقِلَّۃَ حِیْلَتِیْ وَاعْفُنِیْ مِنْ وَّجْعِیْ

ترجمہ:	اے سب دینے والوں سے زیادہ سخی اور اے اُن سب سے بہتر جن سے سوال کیا جاتا ہے اور اے اُن سب سے زیادہ رحم کرنے والے جن سے رحم کی درخواست کی جاتی ہے تو میری کمزوری اور بیچارگی پر رحم فرما اور میرے درد کو دُور کر دے۔

	اس دعا کے پڑھنے سے بہت جلد آرام ہو گیا۔

O	دوسری روایت میں وار دہے کہ سالم ابن محمد نے حضرت امام جعفر صادق علیہ السلام سے پنڈلی اور ٹخنے کے درد کی شکایت کی اور یہ بھی عرض کیا کہ اس درد نے مجھے بالکل بیکار کر دیا ہے حضرت نے فرمایا کہ تو موضع درد پر ہاتھ رکھ کر سات مرتبہ یہ آیت پڑھ:

رَاتْلُ مَا اُوْحِیَ اِلَیْکَ مِنْ کِتَابِ رَبِّکَ لَامُبَدِّلَ لِکَلِمَاتِہٖ وَلَنْ تَجِدُ مِنْ دُوْنِہٖ مُلْتَجَدًا

ترجمہ:	اے کتاب ہٰذا سے جو کچھ تم کو وحی کی گئی ہے اُسے پڑھو خدا کے کلمات کا کوئی بدلنے والا نہیں اور تم خدا کے سوا کسی کو اپنا جائے پناہ بنائو گے۔

O	ایک اور حدیث میںمنقول ہے کہ کسی شخص نے حضرت امام حسین علیہ السلام سے ٹخنے کے درد کی شکایت کی۔ حضرتؑ نے فرمایا کہ موضع درد پر ہاتھ رکھ کر یہ کہہ :

بِسْمِ اللّٰہِ وَبِاللّٰہِ وَالسلامُ عَلٰی رَسُوْلِ صَلَّی اللّٰہُ عَلَیْہِ وَ اٰلِہٖ وَمَاقَدَرُوَاللّٰہ حَقَّ قَدْرِہٖ وَالْاَرْضُ جَمِیْعًا قَبْضَۃٌ یَوْمَ الْقِیٰمَۃِ وَالسَّمٰوٰتُ مَطْوِیَّاتٌ بِیَمِیْنِہٖ سُبْحَانَہُ وَ تَعَالٰی عَمَّایُشْرِکُوْنَ

ترجمہ:	اللہ کے نام سے اور اللہ پر توکل کر کے شروع کرتا ہوں۔ سلام اللہ کے رسولؐ پر ہر۔ لوگوں نے اللہ کو ویسا نہیں سمجھا جیسا کہ سمجھنے کا حق ہے۔ یہ ساری زمین قیامت کے دن اُس کی مٹھی میں ہو گی اور آسمان لپیٹ لپٹائے اُس کے داہنے ہاتھ میں ہو ں گے۔ مشرک جن چیزوں کو خدا کا شریک ٹھہراتے ہیں اُن سب سے اُس کی ذات پاک و برتر ہے۔

O	ایک روایت میں منقول ہے کہ کسی شخص نے حضرت امام جعفر صادق علیہ السلام سے کندھے کے درد کی شکایت کی۔ فرمایا کہ ان تین آیتوں کو سوتے وقت تین مرتبہ اور بعد جاگ اُٹھنے کے ایک مرتبہ پڑھ لیا کرو:

اَلَمْ تَعْلَمْ اَنَّ اللّٰہَ عَلٰی کُلِّ شَیْئٍ قَدِیْرٌ ۔ اَلَمْ تَعْلَمْ اَنَّ اللّٰہَ لَہٗ مُلْکُ السَّمٰواتِ وَالْاَرْضِ وَمَالَکُمْ مِنْ دُوْنِ اللّٰہِ مِنْ وَّلِیٍ وَّ لَانَصِیْرٍ

ترجمہ:	کیا تو نہیں جانتا کہ اللہ ہر چیز پر قادر ہے۔ کیا تو یہ نہیں جانتا کہ زمین و آسمان خدا کی ملکیت ہیں اور سوائے خدا کے تمہارا کوئی مالک ومدد گار نہیں ہے۔

O	ایک اور روایت میں وارد ہے کہ کسی شخص نے حضرت امام علی نقی علیہ السلام کی خدمت میں شکایت لکھی کہ آپ کے شیعوں میں سے ایک شخص کا پیشاب بند ہو گیا ہے۔ حضرت ؑ نے جواب میں لکھا کہ اُس پر قرآن مجید کی بہت سی آیتیں پڑھو آرام ہو جائے گا۔

O	حضرت امام محمد باقر علیہ السلام سے منقول ہے کہ ہر قسم کے ورم کے لئے سورۂ حشر کے آخر کے چار آیتیں تین مرتبہ پڑھیں اور ہر مرتبہ لعاب دہن موضع پر لگا دیں۔

O	دوسری روایت میں وارد ہے کہ کسی شخص نے اُن حضرت سے گھٹیا کے درد کی شکایت کی فرمایا یہ دعا پڑھو:

اَللّٰھُمَّ اِنِّیْ اَسْئَلُکَ بِاَسْمَآئِکَ وَبَرَکَاتِکَ وَدَعْوَہِ نَبِیِّکَ الطَّیِّب الْمُبَارَکِ اَلْمَکِیْنِ عِنْدَکَ وَبِحَقِّہٖ وَبِحَقِّ بِنْتِہٖ فَاطِمَۃَ الْمُبَارَکَۃِ وَبِحَقَّ وَصِیِّہٖ اَمِیْرِ الْمُؤْمِنِیْنَ وَبِحَقِّ سَیِّدیْ شَیَابِ اَھْلِ الْجَنَّۃِ اِلَّا اَذْھَبْتَ عَنِّیْ شَرَّمَا اَجِدُ بِحَقِّھِمْ بِحَقِّھِمْ وَبِحَقِّکَ باِلٰہَ الْعَالَمِیْنَ

ترجمہ:	یا اللہ میں تیرے اسمائے گرامی اور اُن کی برکتوں کے وسیلے سے اور تیرے پاک اور مبارک نبیؐ کی ہدایت کا واسطہ دے کر اور حضرت فاطمۃ الزہراؑ تیرے نبی کی بیٹی کے حق کا واسطہ دے کر اور تیرے وصی امیر المومنین ؑ کے حق کا واسطہ دے کر اور جوانانِ اہل جنّت کے دونوں سرداروں کے حق کا واسطہ دے کر سوال کرتا ہوں کہ اُن کے حقوق کے وسیلے سے اور اے معبُودِ عالم تو اپنے حق کے وسیلے سے جو تکلیف مجھے محسوس ہوتی ہے اُسے دُور کر دے۔

O	ایک اور حدیث میں روایت ہے کہ کسی شخص نے حضرت امام جعفر صادق علیہ السلام کی خدمت میں درد عرق النساء کی شکایت کی حضرت نے فرمایا اب جس وقت اس کا اثر معلوم ہو درد کی جگہ ہاتھ رکھ کر یہ دعا پڑھنا:

بِسْمِ اللّٰہِ الرَّحْمٰنِ الرَّحِیْمِ بِسْمِ اللّٰہِ وَ بِاللّٰہِ اَعُوْذُ بِسْمِ اللّٰہِ الْکَبِیْرِ وَاَعُوْذُ بِسْمِ اللّٰہِ الْعَظِیْمِ مِنْ شَرِّ کُلِّ عِرْقٍ نُعَارٍ وَ مِنْ شَرِّ حَرِّ النَّارِ

ترجمہ:	خدائے رحمن و رحیم کے نام سے شروع کرتا ہوں خدا کے نام سے شروع کرتا ہوں اور خدا ہی پر بھروسہ ہے اور اہر ایک پھڑکنے والی رگ کے شر سے اور آگ کی تیزی کے شر سے خدائے بزرگ و برتر کی پناہ مانگتا ہوں۔

	اُس شخص نے تین مرتبہ یہ دعا پڑھی تھی کہ مرض سے نجات مل گئی۔

O	ایک اور روایت میں وارد ہے کہ کسی شخص کو لقوہ ہو گیا تھا وہ جناب امام جعفر صادق علیہ السلام کی خدمت میں آیا۔ حضرت نے فرمایا کہ تو جناب رسول اللہ صلی اللہ علیہ وآلہ وسلم کے روضہ پر جا کر دو رکعت نماز پڑھ پھر مرض کی جگہ ہاتھ رکھ کر یہ دعا پڑھ لے:

بِسْمِ اللّٰہِ وَبِاللّٰہِ بِھٰذَاُخْرُجْ اَقْسَمْتُ عَلَیْکَ مِنْ عَیْنِ اِنْسٍ اَوْعَیْنِ اَوْوَجْعٍ وَخَلَقَ عِیْسٰی مِنْ رُوْحِ الْقُدُسِ کَمَاھُدِأْتَ وَطُفِئْتَ کَمَا طُفِئَتْ نَارُ اِبْرَاھِیْمَ اِطْفَأْ بِاِذْنِ اللّٰہِ

ترجمہ:	اللہ کے نام سے شروع کرتا ہوں اور درد کے بارے میں بھی اللہ ہی پر بھروسہ ہے میں تم کو قسم دیتا ہوں کہ خواہ تو انسان کی نظر کا اثر ہے یا جن کی یا کسی اور مرض کا۔ اس مریض کے جسم سے نکل جا میں تجھے اُس کی قسم دیتا ہوں جس نے ابراہیم ؑ کو دوست گردانا اور موسیٰ سے ایسی باتیں کیں جیسا کہ باتیں کرنے کا حق ہے اور عیسیٰ کو روح القدس سے پیدا کیا جس طرح تو آ گیا ہے اُسی طرح نکل جا اور جس طرح سے ابراہیم ؑ کی آگ ٹھنڈی ہو گئی تھی اسی طرح سے خدا کے حکم سے ٹھنڈا ہو جا۔

	اُس شخص نے حسبِ فرمودہ دو مرتبہ عمل کیا آرام ہو گیا۔

O	مکارم الاخلاق میں ناروہ ۱؎ کا علاج یہ لکھا ہے کہ اونٹ کی اُون بغیر قینچی وچھُری کے ہاتھ سے نوچ لے اور اس کا ڈورا بٹ کر سات گرہ لگائے اور ہر گرہ پر تین تین مرتبہ الحمد پڑھے اور ہر تین مرتبہ الحمد کے بعداُس ناروہ یا اُس شخص پر یہ دُعا پڑھے:

بِسْمِ اللّٰہِ لِلْاَبَدِ الْاَبَدِ الْاَبَدِ الْمُحْصِی الْعَدَدِ الْقَرِیْبِ لِمَابَعُدَ الطَّاھِرِعَنَ الْوَالَدِ الْعَالِیْ عَنْ اَنْ لُّوْلَدَ المُنْجِزَ لِمَا وَعَدَ الْعَزِیْزِ بِلَا عَدَدٍ الْقَوِیِّ بِلَامَدَدٍ لَمْ یَلِدْ وَلَمْ یَکُنْ لَّہٗ کُفُواً اَحَدٌ ۔ یَخَالِقَ الْخَلِیْقَۃِ یَاعَلَمِ السِّرِّوَاالْخَفِیَّۃِ یَامَنِ السَّمٰواتُ بِقُدْرَتِہٖ مِرقَاۃٌ یَامَنِ الْاَرْضُ بِعِزَّتِہٖ مَدْحُوَّۃُ یَامَنِ الْجِبَالُ بِاِرَادَتِہٖ مُرْسَاۃٌ یَامَنْ نَجَابِہٖ صَاحِبُ الْغَرَقِ مِنْ کُلِّ اٰفَۃٍ وَبَلِیَّۃٍ صَلَّے اللّٰہُ عَلٰی مُحَمَّدٍ خَیْرِ خَلْقِکَ وَاشْفِ اَللّٰھُمَّ فُلَانَ بْنَ فُلَانٍ بِشَفَآئِکَ وَدَاوِہٖ بِدَآئِکَ وَعَافِہٖ مِنْ بَلَآئِکَ اِنَّکَ قَدِرٌ عَلٰی مَنْ تَشَآئُ وَانْتَ اَرْحَمُ الرَّحِمِیْنَ وَصَلَّے اللّٰہُ عَلٰی مُحَمَّدٍ النَّبِیِ وَاٰلِہٖ

ترجمہ:	اللہ کے نام سے شروع کرتا ہو جس کے لئے دوام ہے جو گنتی کا احاطہ کرنے والے ہے ۔ جو چیزیں ہمیں دُور معلوم ہوتی ہیں اُن سے بھی قریب ہے۔ اولاد سے مبّرا ہے۔ خود کسی کے ہاں پیدا ہونے سے بری ہے۔ وعدوں کا پورا کرنے والا ہے بے حد زبردست ہے بغیر کسی کے سہارے کے قوت پائے ہوئے ہے نہ اُس سے کوئی پیدا ہوا ہے اور نہ وہ خود سکی سے پیدا ہوا ہے۔ خدائی میں کوئی اُس کا شریک نہیں ہے۔ اے مخلوقات کے پیدا کرنے والے اور اے اسرار پوشیدہ کے جاننے والے۔ اے وہ ذات جس کی قدرت کا آسمان زینہ ہے اور زمین جس کے حکم سے بچھ گئی اور پہاڑ جس کے ارادے لے لنگر گاہ ہیں۔ اے وہ جس کے نام سے ڈوبنے والا ہر آفت و بلا سے محفوظ رہتا ہے ت محمد صلی اللہ علیہ وآلہ وسلم پر جو تیری مخلوق ہیں سب سے بہتر تھے درود بھیج۔ اور اے اللہ تو فلاں ابن فلاں کو اپنی قدرت سے آرام دے اور اپنی کسی خاص دوا سے اس کو شفا دے اور اپنی بلا سے اس کو بچا لے کیونکہ تو جو جو کچھ چاہتا ہے اُس سب پر قادر ہے اور تو سب رحم کرنے والوں سے زیادہ رحم کرنے والا ہے اور محمد مصطفیٰ صلی اللہ علیہ وآلہ اور اُن کی اولاد پر اللہ کی طرف سے درود سلام ہو۔

O	حضرت امیرا لمومنین علیہ السلام سے منقول ہے کہ دفع بواسیر کے لئے اس دعا کا پڑھنا مفید ہے:

یَجَوَّادُ یَامَجِدُ یَارَحِیْمُ یَاقَرِیْبُ یَامُجِیْبُ یَابَاریُٔ یَارَحِمُ صَلَّے اللّٰہُ عَلٰی مُحَمَّدٍ وَاٰلِہٖ وَاَرْدُدْ عَلَیَّ نِعْمَتِکَ وََاکْفِیْ اَمْرَوَجْعِیْ

ترجمہ:	اے صاحب فحثش و بزرگی ۔ اے رحم کرنے والے۔ اے ہر نزدیک سے نزدیک۔ اے دعائوں سے قبول کرنے والے ہر چیز کے پیدا کرنے والے۔ اے رحیم تو محمدؐ اور آلِ محمدؐ پر درود بھیج اور مجھے پھر اپنی نعمتوں کا مورد قرار دے اور اس درد سے مجھے نجات دے۔

O	دوسری حدیث میں منقول ہے کہ کسی شخص نے حضرت امام رضا علیہ السلام سے بواسیر کی شکایت کی ۔ فرمایا کہ سورۂ یٰسین شہد سے لکھ کر دھو کر پی لو۔

O	حدیث میں حضرت امام جعفر صادق علیہ السلام سے منقول ہے کہ جس شخص کے کوئی ورم یا زخم ہو جائے اُسے چاہئے کہ ایک چُھری لے کر اُس مقام پر ملے اور یہ کہے:

بِسْمِ اللّٰہِ اَرْقِیْکَ مِنَ الْحَدِّ وَالْحَدِیْدِ وَالْحَذَرِ وَمِنْ اَثَرِ الْعُوْدِ وَمِنَ الْحَجَرِ الْمَلْبُوْدِ مِنَ الْعِرْقِ الْفَاتِرِ وَمِنَ الْوَرَمِ الْاَحَرِّوَمِنَ الطَّعَامِ وَحَرِّہٖ وَمِنَ الشَّرَابِ وَبَرْدِہٖ اَمْضٰی اِلَیْکَ بِاِذْنِ اللّٰہِ اِلٰی اَجَلٍ مُّسَمّٰی فِی الْاِنْسِ وَالْاِنْعَامِ بِسْمِ اللّٰہِ فَتَحْتُ وَبِسْمِ اللّٰہِ خَتَمْتُ

ترجمہ:	لوہے کے کاٹ تیزی اور خود لوہا خوف لکڑی لگنے کا صدمہ سخت پتھر لگنے کی چوٹ۔ رگ کا سُن پڑ جانا تنائو کا ورم۔ کھانا اور کھانے کی گرمی جیسا پانی اور پانی کی ٹھنڈک یہ سب چیزیں ایسی ہیں کہ ان سے بحکم خدا آدمیوں اور جانوروں کو کسی وقت کے لئے تکلیف پہنچ جاتی ہے اور انہیں میں سے کسی سے تجھے بھی تکلیف پہنچی ہے۔ لہٰذا ان سب کے نقصان سے محفوظ رہنے کے لئے میں تجھ پر خدا کے نام کا افسون پڑھتا ہوں اللہ ہی کے نام سے شروع کیا ہے اور اللہ ہی کے نام پر ختم کرتا ہوں۔

	اس کے بعد اُس چُھری کو زمین میں گاڑ دے۔

O	ایک اور حدیث میں فرمایا کہ جب حضرت رسول اللہ صلی اللہ علیہ وآلہ وسلم کو تھکان یا کوئی مرض عارض ہوتا تھا تو آنحضرت ؐ ہاتھ پھیلا کر سورۂ حمد اور سورہ قل ہو اللہ احد اور معوذتین پڑھتے تھے اور روئے مبارک پر ہاتھ پھیرلیتے تھے۔

(۱۱)


دفعیہ سحر و زہر ۔ گزندہ جانوروں اور بلائوں سے بچنے کی دعائیں

O	حدیث معتبر میں منقول ہے کہ جناب امیر المومنین صلوٰت اللہ علیہ نے فرمایا کہ دفعیہ سحر کے لئے یہ تعویز ہرن کی جھلّی پر لکھ کر اپنے پاس رکھے:

بِسْمِ اللّٰہِ وَبِاللّٰہِ بِسْمِ اللّٰہِ وَمَاشَآئَ اللّٰہُ بِسْمِ اللّٰہِ وَلَاحَوْلَ وَلاقُوَّۃَ اِلَّا بِاللّٰہِ قَالَ مُوْسٰی مَاجِئْتُمْ بِہِ السِّحْرُ اِنَّ اللّٰہَ سَیُبْطِلُہٗ اِنَّ اللّٰہَ لَایُصْلِحُ عَمَلَ الْمُفْسِدِیْنَ فَوَقَعَ الْحَقُّ وَ بَطَلَ مَاکَانُوْا یَعْمَلُوْنَ فَغُلِبُوْا ھُنَالِکَ وَانْقَلَبُوْا صَاغِرِیْنَ

ترجمہ:	اللہ کے نام سے شروع کرتا ہوں اور اللہ پر بھروسہ ہے اللہ کے نام سے شروع کرتا ہوں آئندہ جو کچھ اللہ چاہے اللہ کے نام سے شروع کرتا ہوں سوائے اللہ کے کسی کی مجال نہیں۔ موسیٰ نے فرمایا تم جو کچھ پیش کرتے ہو یہ جادو ہے چاہے عنقریب اس کو اللہ تعالیٰ باطل کر دے گا۔ اللہ تعالیٰ فساد کرنے والوں کے عمل کی اصلاح نہیں کرتا چنانچہ جو حق تھا وہ ہوا اور جو وہ لوگ کرتے تھے باطل ہو گیا اور جادو گر وہیں کے وہیں مغلوب اور پسپا ہو گئے۔

O	دوسری روایت میں فرمایا کہ اگر تمہیں کسی جادوگر یا ظالم کا خوف ہو تو نماز شب کے بعد اور نماز صبح سے پہلے اُس شخص کے مکان کی طرف منہ کر کے سات مرتبہ یہ پڑھو۔

بِسْمِ اللّٰہِ وَبِاللّٰہِ وَبِاللّٰہِ سَنَشُدُّ عَضُدَکَ بِاَخِیْکَ وَنَجْعَلُ لَکُمَا سُلْطَاناً فَلَایَصِلُوْنَ اِلَیْکُمَا بِاٰ یَاتِنَا اَنْتُمَا وَمَنِ اتَّبَعَکُمَا الْغَالِبُوْنَ

ترجمہ:	اللہ کے نام سے شروع کرتا ہوں اور اللہ کی ذات پر بھروسہ ہے بہت جلد ہم تیرے بازو کو تیرے بھائی کے ذریعہ سے قوت پہنچائیں گے اور تم دونوں کو غلبہ عنایت کریں گے۔ کفار تمہاری گرد کو بھی نہ پہنچیں گے تم دونوں مع اپنے پیروئوں کے ہماری نشانیوں کے سبب غالب رہو گے۔

O	دوسری حدیث میں منقول ہے کہ حضرت جبرئیل ؑ نے پیغمبر خدا صلی اللہ علیہ وآلہ کو خبر پہنچائی کہ لبید ابن اعصم یہودی نے آپ پر جادو کیا ہے چنانچہ آنحضرت ﷺ نے جناب امیر المومنین علیہ السلام کو بُلا کر حکم دیا کہ فلاں کنوئیں پر جا کر وہ جادو نکال لائو۔ حضرت امیر المومنین علیہ السلام حسبِ الحکم وہاں تشریف لے گئے کنوئیں میں اُترے اور پانی کی تہہ سے ڈبہّ نِکال کر آنحضرت ؐ کی خدمت میں پہنچا دیا۔ اُس ڈبّے میں ایک کمان کا چلّہ تھا۔ جس مں گیارہ گرہیں لگی ہوئی تھیں۔ اُسی وقت حضرت جبرئیل ؑ نے قل اعوذ برب الناس اور قل اعوذ برب الفلق منجانب پروردگار پہنچائیں۔ حضرت رسالتمآب صلی اللہ علیہ آلہ وسلم نے حکم دیا کہ یا علی ؑ ان دونوں سورتوں کو ان گرہوں پر پڑھو۔ حضرت امیرالمومنین علیہ السلام نے بتعمیل ارشاد پڑھنا شروع کیا۔ جب ایک آیت پڑھ چکتے تھے ایک گرہ خود بخود کھُل جاتی تھی دونوں سورتوں کا ختم ہونا تھا کہ گرہیں سب کھل گئیں اور جادو کا اثر جاتا رہا۔

O	موافق اس حدیث اور دیگر بہت سی معتبر حدیثوں کے یہ دونوں سورتیں دفعیۂ سحر میں عجیب و غریب اثر رکھتی ہیں۔

O	بہت سی معتبر حدیثوں میں وارد ہوا ہے کہ نظر بد بھی تاثیر رکھتی ہے۔ یہ بھی فرمایا کہ اکثر ایسا ہوتا ہے کہ نظر بد آدمیوں کو قبر میں اونٹ کو دیگ میں پہنچا دیتی ہے اسی لئے مناسب یہ ہے کہ جب کسی شخص کو کسی کی کوئی چیز پسند آ ئے تو اللہ اکبر کہے۔

O	دوسری روایت میں ہے کہ خدا کا کوئی نام لے دے۔

O	ایک اور روایت میں حضرت امام جعفر صادق علیہ السلام سے منقول ہے کہ جب کسی شخص کو یہ خوف ہو کہ میری نظر کسی چیز میں اثر کرے گی تو اُسے چاہئے کہ تین مرتبہ کہے :

مَاشَآئَ اللّٰہُ وَلَاحَوْلَ وَلَاقُوَّۃَ اِلَّا بِاللّٰہِ الْعَلِیِّ الْعَظِیْمِ

O	فرمایا کہ جب کوئی خوبصورت شخص گھر سے باہر جانا چاہے و اُس کو چاہئے کہ معوذتین پڑھ جائے کہ نظر نہ لگنے پائے۔

O	ایک اور روایت میں فرمایا کہ جس شخص کو نظر لگ گئی ہو دونوں ہاتھ منہ کے برابر بلند کر کے سورۂ حمد اور سورۂ اخلاص و معوذتین پڑھ کر ہاتھوں کو سَر کے اگلے حصّے اور مُنہ پر پھیر لے۔

O	جناب رسول خدا صلی اللہ علیہ وآلہ وسلم سے منقول ہے کہ جو شخص شیطان اور جادوگروں سے ڈرتا ہو اُسے چاہئے کہ یہ آیت جو دفعیۂ سحر کے لئے ہے پڑھ لیا کرے:

اِنَّ رَبَّکُمُ اللّٰہُ الَّذِیْ خَلَقَ السَّمٰواتِ وَلْاَرْضَ فِیْ سِتَّۃٍ اَیَّامٍ ثُمَّ اسْتَوٰی عَلَی الْعَرْشِ یُغْشِی اللَّیْلَ النَّھَارُ یُطْلُبْہٗ حَیثیْثًا وَالشَّمْسَ وَالْقَمَرَوَا لنُّجُوْمُ مُسَخَّرَاتٍ بِاَمْرِہٖ ط اَلَالَہٗ الْخَلْقُ وَالْاَمْرُ تَبَارَکَ اللّٰہُ رَبُّ الْعَالَمِیْنَ اُدْعُوْارَبَّکُمْ تَضَرُّعًا وَّخُفْیَۃً اِنَّہٗ لَایُحِبُّ الْمُعْتَدِیْنَ وَلَاتُفْسِدُوْافِی الْاَرْضِ بَعْدَ اِصْلَاحِھَاوَادْعُوْہُ خُوْفًا وَّطَمَعًا اِنَّ رَحْمَۃَ اللّٰہِ قَرِیْبُ مِّنَ الْمُحْسِنِیْنَ

ترجمہ:	بلاشبہہ تمہارا پروردگار اللہ ہے جس نے آسمان و زمین کو چھ دن میں پیدا کیا پھر تمام اشیائے عالم سے یکساں فاصلہ اختیار کیا۔ رات کو وہ دن سے ڈھانپ دیتا ہے جو اُس کے پیچھے مسلسل آتا ہے۔ سورج چاند اور تارے اُس کے حکم کے مطیع ہیں۔ عالم اجسام اور عالم ارواح اُسی کی ملکیت ہیں۔ اللہ تمام عالموں کا پروردگار صاحب برکت ہے تم اپنے خدا سے گِڑ گِڑا کر اور چُپکے چُپکے دعا مانگا کرو کیونکہ وہ چیخ چیخ کر اور فضول فضول دعا مانگنے والوں کو دوست نہیں رکھتا بعد اس کے کہ خدا اپنی حجتوں کے ذریعہ سے زمین میں اصلاح کر چکا ہے تم اُس میں فساد نہ کرو اور خدا سے بیم و امید کی حالت میں دعا مانگو بلاشک خدا کی رحمت نیکو کار لوگوں کے قریب ہے۔

O	دوسری روایت میں ہے کہ کسی شخص نے حضرت امام جعفر صادق علیہ السلام سے شکایت کی کہ خیالات فاسدہ اور وسواس شیطانی میرے اوپر غالب آ گئے حضرتؑ نے فرمایا کہ اپنے قلب پر ہاتھ رکھ کر تین مرتبہ یہ کہا کر:

بِسْمِ اللّٰہِ وَبِاللّٰہِ وَبِاللّٰہِ اَللّٰھُمَّ مَنَنْتَ عَلَیَّ بِالْاِیْمَانِ وَاَوْدَعْتَنِیْ الْقُرْاٰنَ وَرَزْقْتَنِیْ صِیَامَ شَھْرَ رَمَضَانَ فَامْنُنْ عَلَیَّ بِالرَّحْمَۃِ وَالرِّحْمَۃِ وَالرِّضْوَانِ وَالرَّأفَۃ، والْغُفْرَانِ وَتَمَامِ مَاوَاَوْلَیْتَنِیْ مِنَ النَّعَمِ وَالْاِحْسَانِ یَاحَنَّانُ یَامَنَّانُ یَادَ آئِمُ یَارَحْمَانُ سُبْحَانَکَ وَلَیْسَ لِیْ اَحَدٌ سِوَاکَ سُبْحَانَکَ اَعُوْذُبِکَ بَعْدَ ھٰذِہِ الْکَرَامَاتِ مِنَ الْھَوَانِ وَاَسْئَلُکَ اَنْ تُجَلِّیَ عَنْ قَلْبِیَ الْاَحْزَانَ

	پھر محمد ؐ اور آلِ محمدؐ پر بکثرت درود بھیجا کر۔

O	ایک اور روایت میں ہے منقول ہے کہ کسی شخص نے اُن حضرت سے شکایت کی۔ کہ مجھے تنہائی میں وحشت ہوتی ہے اور ایک طرح کا غم میرے دل پر طاری ہو جاتا ہے مگر جب آدمیوں میں آ جاتا ہوں تو کچھ نہیں رہتا۔ فرمایا کہ تو اپنے قلب پر ہاتھ رکھ کر یہ کہا کر:

بِسْمِ اللّٰہِ بِسْمِ اللّٰہِ بِسْمِ اللّٰہِ (پھر سات دفعہ یہ پڑھا کر) اَعُوْذ بِعِزَّۃِ اللّٰہِ وَاَعُوْذُ بِقُدْرَۃِ اللّٰہِ وَاَعُوْذُ بِحَلَالِ اللّٰہِ وَاَعُوْذُ بِعَظَمَۃِ اللّٰہِ وَاَعُوْذُبِجَمْعِ اللّٰہِ وَ اَعُوْذُ بِرَسُوْلِ اللّٰہِ وَاَعُوْذُ بآسْمَائِ اللّٰہِ مِنْ شَرِّ مَااَحْذَ رُوَمِنْ شَرِّمَااَخَافُ عَلٰی نَفْسِیْ

O	دوسری روایت میں وارد ہے کسی شخص نے انہیں حضرت سے شکایت کی میرے دل میں ہوا و ہوس زیادہ پیدا ہوتی ہے اور وسوسے بہت گزرتے ہیں۔ حضرت نے فرمایا کہ تو اپنے سینے پر ہاتھ پھیر کر یہ پڑھا کر:

بِسْمِ اللّٰہِ وَبِاللّٰہِ وَبِاللّٰہِ وَمُحَمَّدٌ رَّسُوْلُ اللّٰہِ صَلَّی اللّٰہُ عَلَیْہِ وَاٰلِہٖ وَسَلَّمَ لَاحَوْلَ وَلَاقُوَّۃَ الاَّ بِاللّٰہِ الْعَلِیِّ الْعَظِیْمِ اَللّٰھُمَّ امْسَحَ عَنِّیْ مَااَجِدُ

بعد اس کے پیٹ پر ہاتھ پھیر کر تین مرتبہ اسی دعا کو پڑھا کر اُس شخص نے حسبِ ارشاد عمل کرنا شروع کیا وہ کیفیت نہ رہی۔ شیخ احمد ابن افہد نے کتاب عدۃ الداعی اُس شخص کے کھولنے کے لئے جسے کسی نے اُس کی وجہ پر بستہ کر دیا ہو یہ دُعا نقل کی ہے کہ اسے لکھ کر اپنے پاس رکھے۔

بِسْمِ اللّٰہِ الرَّحْمٰنِ اِنَّا فَتَحْنَالَکَ فَتْحنًا مُّبِیْنًا لِیَغْرِرَلَکَ اللّٰہُ مَا اتَقَدَّمَ مِنْ ذَنبِْکَ وَمَاتَاَخَّرَ وَیُتِمَّ نِعْمَتَہٗ عَلَیْکَ وَیَھْدِیَکَ صِرَا طًا مُّسْتَقِیْمَا بِسْمِ اللّٰہِ الرَّحْمٰنِ الرَّحِیْمِ اِذَاجَآئَ نَصْرُا اللّٰہِ وَالْفَتْحُ وَرَاَیْتَ النَّاسَ یَدْخُلُوْنَ فِیْ دِیْنِ اللّٰہِ اَفْوَاجًا فَسَبِّحْ بِحَمْدِ رَبِّکَ وَاسْتَغْفِرْہُ اِنَّہٗ کَانَ تَوَّابًا وَمِنْ اٰیَاتِہٖ اَنْ خَلَقَ لَکُمْ مِّنْ اَنْفُسِکُمْ اَزْوَاجًا لِتَّسْکُنُوْا اِلَیْھَا وَجَعَلَ بَیْنَکُمْ مَّوَدَّۃَ وَرَحْمَۃً اِنَّ فِیْ ذٰلِکَ لَاٰیٰتٍ لِّقُوْمٍ یَّتَفَکَّرُوْنَ اَدْخُلُوْا عَلَیْھِمُ الْبَابَ فَاِذَا دَخَلْتُمُوْہُ فَاِنَّکُمْ غَالِبُوْنَ فَفَتَحْتَا اَبْوَابَ السَّمَآئِ لِمَآئِ مُنْحَمِرٍ وَّفَجَّرْنَا الْاَرْضَ عُیُوْنًا فَالْتَقَی الْمَآئُ عَلٰی اَمْرٍ قَدْقُدِ رَرَبِّ اشْرَحْ لِیْ صَدْرِیْ وَیَسِّرْلِیْ اَمْرِیْ وَالحْلُلْ عُقْدَ ۃً مِّنْ لِّسَانِیْ یَفْقَھُوْا قَوْلِیْ وَتَرَکْنَا بَعْضَھُمْ یَوْمَئِذٍ یَّمُوْجُ فِیْ بَعْضٍ وَّ نُفخَ فِی الصُّوْرِ فَجَمَعْنَا ھُمْ جَمْعاً کَذٰلِکِ حَلَلْتُ فُلَاَنَ ابْنَ فُلَانَۃَعَلٰی فُلَاتَۃٍ بِنْتِ فُللَاتَۃٍ لَقَدْ جَآئَ کُمْ رَسُوْلٌ مِّنْ اََنْفُسِکُمْ عَزِیْزٌ عَلَیْھِ مَاعَنِتُّمْ حَرِیْصٌ عَلَیْکُمْ بِالْمُؤْمِنِیْنَ رَ ُٔوْفٌ رَّحَیْمٌ فَاِنْ تَوَّ لَّوْا فَقُلْ حَسْبِیَ اللّٰہُ لَآ اِلٰہَ اِلَّا ھُوَ عَلَیْہِ تَوَکَّلْتُ وَھُوَ رَبُّ الْعَرْشِ الْعَظِیْمِ

ترجمہ:	اللہ کے نام سے شروع کرتا ہوں جو سب سے زیادہ مہربانی فرمانے والا اور رحم کرنے والا ہے۔ اس میں ذرا شک نہیں کر ہم نے تمہیں یہ فتح کھلم کھلا عنایت کی تاکہ تمہاری وجہ سے خدا تمہارے سچے پیروئوں کے اگلے پچھلے گناہوں کو معاف کر دے اور تم پر اپنی نعمت تمام کر دے اور تمہیں ہدایت کا سیدھا راستہ بتا دے اللہ کے نام سے شروع کرتا ہوں جو سب سے زیادہ مہربانی فرمانے والا اور رحم کرنے والا ہے جب اللہ کی طرف سے مدد اور فتح آئی اور تم نے دیکھ لیا کہ لوگوں کے گروہ کے گروہ دینِ خدا میںداخل ہو گئے بو تم اپنے خدا کی پاکی بیان کرو اور اُس سے مغفرت کے طالب ہو کیونکہ بیشک و شبہہ وہ توبہ کا قبول کرنے والا ہے۔ اُس کی نشانیوں میں سے یہ بھی ہے کہ اُس نے تم میں سے ہر شخص کا جواڑا پیدا کیا ہے اور آپس میں محبت و رحم بیشک غور کرنیوالوں کے لئے ان باتوں میں نشانیاں موجو دہیں۔ اُن لوگوں پر حملہ کرنے کے لئے اُس خاص دروازیسے داخل ہو جس وقت تم اس دروازے میں گھس جائو گے غالب آئو گے۔ پھر ہم نے آسمانوں کے دروازے موسلادھار گرنے والے پانی کے لئے کھول دئیے اور زمین ایسی شق کر دی کہ جا بجا چشمے ہی چشمے ہو گئے پھر زمین و آسمان کے پانی اُس کام کو انجام دینے کے لئے ایک ہو گئے جو پہلے سے مقدر ہو گیا تھا۔ اے اللہ میرا سینہ کشادہ کر دے میرا کام آسان کر دے میری زبان کی گرہ کھول دے کہ لوگ میری بات سمجھنے لگیں۔ قیامت کے دن لوگوں کے یہ حالت ہو گی کہ اضطراب کے سبب ایک گروہ دوسرے میں جا گھُسے گا اور صور پھونکا جائے گا پھر ہم ان کو اس طرح جمع کر لیں گے جیسا کہ جمع کرنے کا حق اسی طرح میں نے فلاں ابن فلانہ بنت فلانہ پر کھول دیا۔ بالتحقیق تمہارے پاس تمہارے ہم جنسوں میں سے ایسا رسول آیا کہ جس چیز کے تم منکر تھے اُس کے منوا لینے پر وہ غالب اور تمہارے ایمان و اخلاق کی درستی پر حریص اور جو تم میں سے سچّے دل سے ایمان لے آئے ہیں اُن پر سب سے زیادہ رحم اور مہربانی کرنے والا ۔ اے ہمارے رسول اگر لوگ اب بھی تم پر ایمان لانے سے روگردانی کریں تو تم یہ کہہ کہ اللہ جس کے سوائے کوئی معبود نہیں ہے میرے لئے کافی ہے میرا بھروسہ اُسی پر ہے اور وہ عرش عظیم یعنی تمام مخلوقات جسمانی کا پروردگارہ ہے۔

O	معتبر حدیث میں جناب امیر المومنین صلوات اللہ علیہ سے منقول ہے کہ جب یہودیہ نے بُھنی ہوئی بھیڑ زہر آلود حضرت رسول خدا صلی اللہ علیہ وآلہ وسلم کے سامنے پیش کی توبُھنی ہوئی بھیڑ کو خدا کے حکم سے بول اٹھی کہ حضرت آپ مجھے نہ کھائیے کہ مجھ میں زہر ملا ہوا ہے۔ اُسی وقت جبرئیل ؑ نازل ہوئے اور یہ پیغام لائے کہ پروردگار آپ کو سلام کہتا ہے اور یہ ارشاد فرماتا ہے کہ اس دُعا کو پڑھ کر کھا لو زہر سے کچھ نقصان نہ ہو گا ۔ حضرت نے اپنے اصحاب کو بھی حکم دیا کہ وہ سب اس دعا کو پڑھ لیں اور حضرت نے مع سب اصحاب کے اُس میںسے تناول فرمایا اس کے بعد آپ نے اُن کو حکم دیا کہ تم پچھنے لگوا لو اور دُعا یہ ہے:

بِسْمِ اللّٰہِ الَّذِیْ یُسَمِّیْہِ بِہٖ کُلِّ مُؤْمِنٍ وَّبِنُوْرِہٖ الَّذِیْ اَضَآئَ تْ بِہِ السَّمٰوَاتُ وَالْاَرْضُ وَبِقُدْرَتِہٖ الَّتِیْ خَضَعَ لَھَا کُلُّ جَبَّارٍ عَنِیْدٍ وَانْتَکَسَ کُلُّ شَیْطَانٍ مَّرِیْدٍ مِّنْ شَرِّ السَّمِ وَالسِّحْرِ وَاللَّمَمِ بِسْمِ اللّٰہِ الْعَلِیِّ الْمَلِلِ الْفَرْدِ الَّذِیْ لَآ اِلٰہَ اِلَّا ھُوَ وَنُنَزِّلُ مِنَ الْقُرْآنِ مَا ھُوَشِفَآئٌ رَحْمَۃٌ لِلّمُؤمِنِیْنَ وَلَا یُزِیْدُ الظَّالِمِیْنَ اِلَّا خَسَارًا

ترجمہ:	زہر اور سحر اور دیوانگی کے شر سے بچنے کے لئے ہیں اللہ کے اُس نام سے شروع کرتا ہوں جس سے ہر مومن اُسے پکارتا ہے اورع جس سے ہر مومن غالب رہتا ہے اور جس کے نُور سے آسمان و زمین روشن ہیں اور جس کے قدرت سے ہر ظالم سرکش پست اور ہر شیطان نافرمان سرنگوں ہوتا ہے۔ میں اللہ کے نام سے شروع کرتا ہوں جو بادشاہ عالیجاہ اور ایسا یکتا ہے کہ سوائے اُس کے کوئی معبود نہیں۔ ہم نے قرآن میں ایسی چیز بھی اُتاری ہے جو مومنین کے لئے شفا اور رحمت ہے مگر ظالموں کو اُس سے مزید نقصان پہنچتا ہے۔

O	دوسری حدیث میں جناب امیر المومنین صلوٰۃ اللہ علیہ سے منقول ہے کہ اگر کوئی شخص اپنے لئے اور اپنے ریوڑ کے لئے شیریا اور درندہ حیوانوں سے ڈرتا ہو تو اپنے اور ریوڑ کے گرد ایک خط کھینچ دے اور یہ کہے:

اَللَّھُمَّ رَبَّ دَانِیَالَ وَالْجُبِّ وَرَبَّ کُلِّ اَسَدٍ مُسْتَأْسِدٍ اِحْفَظْنِیْ وَاَحْفَظْ غَنَمِیْo

ترجمہ:	یا اللہ اے دانیال اور کنوئیں کے خدا اور اے ہر دلیر شیر کے مالک میری اور میرے گلہ کی حفاظت فرما۔

اگر کوئی شخص اپنے گھر میں اپنے بال بچوں کی حفاظت کے لئے یہ دعا پڑھے تو بجائے لفظ غنمی کے ولدی و عیالی کہے ۔

O	نیز فرمایا کہ جو شخص بچّھو سے ڈرتا ہو وہ یہ آیتیں پڑھ لیا کرے:

سَلَامٌ عَلٰی نُوْحٍ فِی الْعَالِمَیْنَ اِنَّا کَذَلِکَ نَجْزِی الْمُحْسِنِیْنَ اِنَّہٗ مِنْ عِبَادِنَا الْمُؤْمِنِیْنَ

ترجہ:	تمام مخلوق خدا میں یادگار نوحؑ وہ سلام ہے جو ان پر کیا جاتا ہے بلاشک ہم نیکی کرنے والوں کو ایسا ہی بدلا دیا کرتے ہیں۔ اور نوحؑ ہمارے خالص ایمان والے بندوں میں سے تھا۔

O	معتبر حدیث میں منقول ہے کہ حضرت امام جعفر صادق علیہ السلام نے ایک شخص سے یہ فرمایا کہ تُو جس وقت شیر کو دیکھے تو اُس کے سامنے آیت الکرسی پڑھ کر یہ کہہ دیا کر:

عَزَمْتُ عَلَیْکَ بِعَزِیْمَۃِ اللّٰہِ وَعَزِیْمَۃِ مُحَمَّدٍ رَّسُوْلِ اللّٰہ وَعَزِیْمَۃِ سُلَیْمَانَ بِنْ دَاُؤْدَ عَلَیْھِمَا السَّلَامُ وَعَزِیْمَۃِ عَلِیٍّ اَمِیْرِالْمُؤْمِنِیْنَ ؑ وَالْاَئِمَّۃِ مِن م بَعدِہٖ اِلَّاتَخَیَّیْتَ عَنْ طَرِیْقَتِنَا وَلَمْ تُؤْذِنَا فَاِنَّا لَانُؤْزِیْکَ o

ترجمہ:	سوائے اس صورت کے کہ تو ہمارے راستے سے ہٹ گیا اور ہماری تکلیف سے باز رہا کیونکہ ہم خود تجھے تکلیف نہیں دیتے میں تجھ پر خدائے تعالیٰ اور محمد مصطفیٰ ؐ اور سلیمان ابن دائود اور امیر المومنین علی ؑ اور جو امام اُن کے بعد ہوئے ہیں اُن سب کے نام سے افسون پڑھ دوں گا۔

	راوی کا بیان ہے کہ اتفاقاً ایک مرتبہ میری شیر سے مُڈ بھیڑ ہو گئی میں نے یہی عمل کیا کہ شیر سَرجُھکا کر دم دبا کر چلا گیا۔

O	معتبر حدیث میں ہے کہ کسی شخص نے حضرت امام موسیٰ کاظم علیہ السلام سے عرض کی کہ میں درندہ جانوروں کو شکار کیا کرتا ہوں اور اکثر راتیں کھنڈروں اور ہولناک مقامات میں بسر کرنی پڑتی ہیں۔ فرمایا جب تو کسی کھنڈر یا ہولناک مقام میں داخل ہونا چاہے تو بسم اللہ کہہ کے پہلے داہنا پائوں بڑھایا کر اور جب اُس میں سے نکلنے لگے تو بسم اللہ کہہ کر پہلے بایاں پائوں بڑھا یا کر اس عمل سے تو ہر بلا سے محفوظ رہے گا۔

O	حضرت امام رضا علیہ السلام سے منقول ہے کہ جب شیر تمہارے سامنے آ جائے تو تین مرتبہ اللہ اکبر کہہ کر یہ پڑھ دو:

اَللّٰہُ اَعَزُّوَاَکْبَرُ وَاَجَلُّ مِنْ کُلِّ شَیْیٍٔ وَاَعُوْذُ بِاللّٰہِ مِمَّا اَخَافُ وَاَحْذَرُ

ترجمہ:	اللہ تعالیٰ ہر شے پر غالب اور ہر شے سے بزرگ اور بڑا ہے اور میں جن چیزوں سے ڈرتا ہوں اُن سے اللہ کی پناہ مانگتا ہوں۔

	اور جب کُتّا تمہارے سامنے آ کر بھونکے اور حملہ کرے تو یہ پڑھو:

یَامَعْشَرَ الْجِنِّ وَالْاِنْسِ اِنِ اسْتَطَعْتُمْ اَنْ تَنْفُذُوْا مِنْ اَقْطَارِ السَّمٰواتِ وَالْاَرْضِ فَانْفُذُوْ الَا تَنْفُذُوْنَ اِلَّا بِسُلْطَانٍ

ترجہ:	اے جن و انسان کے گروہ اگر تم میں یہ قدرت ہے کہ تم آسمان و زمین کے کناوروں سے نکل جائو مگر بغیر غلبہ پانئے نکل ہی نہیں سکتے۔

O	حضرت امام محمد باقر علیہ السلام سے منقول ہے کہ تمام حشرات الارض کے ضرر سے بچنے کے لئے یہ دُعا پڑھو:

بِسْمِ اللّٰہِ الرَّحْمٰنِ الرَّحِیْمِ۔ بِسْمِ اللّٰہِ وَبِاللّٰہِ مُحَمَّدٌ رَّسُوْلُ اللّٰہِ صَلَّی اللّٰہُ عَلَیْہِ وَاٰلِہٖ اَعُوْذپ بِعِزَّۃِ اللّٰہِ وَاَعُوْذُ بِقُدْرَۃِ اللّٰہِ عَلٰی مَایَشَآئُ مِنْ شَرِّ کُلِّ ھَآمَّۃٍ قَدُبُّ بِاللَّیْلِ وَالنَّھَارِ اِنَّ رَبِّیْ عَلٰی صِرَاطٍ مُّسْتَقِیْمٍ

ترجمہ:	اللہ کے نام سے شروع کرتا ہوں جو سب سے زیادہ رحم کرنے والا اور مہربان ہے اور محمد مصطفیٰ صلی اللہ علیہ وآلہ وسلم اُس کے رسول ہیں۔ ہر رینگنے والے جانور کے شر سے جو رات کو چلتا پھرتا ہو یا دن میں خدا کی قدرت اور غلبہ کی جو اُسے ہر شے پر جس پر وہ چاہتا ہے حاصل پناہ مانگتا ہوں بلاشک میرا پروردگار راہِ راست پر ہے۔

O	حضرت امام جعفر صادق علیہ السلام سے منقول ہے کہہ اگر تمہیں بچھو سے ڈر لگتا ہو ت ہر رات کو ستارۂ سہا کی طرف جو بنات النعش ۱؎ کے دوسرے ستارے کے قریب ہے۔ دیکھ کر تین مرتبہ یہ پڑھ لیا کرو:

اَللَّھُمَّ یَارَبِّ سَلِّمْ وَصَلِّ عَلٰی مُحَمَّدٍ وَّاٰلِ مُحَمَّدٍ وَّعَجِّلْ فَرَجَھُمْ وَسَلِّمْنَا مِنْ شَرِّ کُلِّ ذِیْ شَرٍّ

ترجمہ:	یا اللہ اے ۔میرے پروردگار تو محمدؐ اور آلِ محمدؐ پر درود اور سلام بھیج اُن کی خوشی کا زمانہ قریب آئے اور ہمیں ہر شر والے کے شر سے محفوظ رکھ۔

  راوی کا بیان ہے کہ جب سے یہ دعا میں نے سُنی برابر میرے وِرد میں ہے صرف ایک رات ناغہ ہوئی تھی اسی رات کو مجھے بچھونے کاٹا۔

O	دوسری حدیث میں فرمایا کہ جس شخص کو سانپ بچھو وغیرہ سے ڈرلگتا ہو وہ رات کے اوّل ہی حصّے میں یہ دُعا پڑ ھ لیا کرے:

بِسْمِ اللّٰہِ وَبِاللّٰہِ وَصَلَّی اللّٰہُ عَلٰی مُحَمَّدٍ وَّاٰلِہٖ اَخَذْتُ الْعَقَارِبَ وَالْجَبَّاتِ کُلِّھَا بِاِذْنِ اللّٰہِ تَبَارَکَ وَتَعَالٰی بِاَفْوَاھِھَا وَاَذْنَابِھَا وَاَسْمَا عِھَاوَاَبْصَارِھَا عَنِّیْ وَعَمَّنْ اَحْبَبْتُ اِلٰی ضَحْوَۃِ النَّھَارِ اِنْ شَآئَ اللّٰہُ

ترجمہ:	اللہ کے سے شروع کرتا ہوں اور اللہ ہی پر بھروسہ ہے اور محمدؐ اور آلِ محمدؐ پر خدا کی طرف سے رحمت نازل ہو میں اللہ کے حکم سے تمام بچھوئوں اور سانپوں کے منہ اور دُمیں۔ کان اور آنکھیں اور اُن کی سب قومیں پہر بھر دن چڑھنے تک کے لئے اپنے متعلق اور جن جن سے مجھے محبت ہے ان کے متعلق ان شاء اللہ کیل دیں۔

O	ایک اور روایت میں فرمایا کہ اس دُعا کو پڑھو:

بِسْمِ اللّٰہِ وَبِاللّہِ وَتَوَکَّلْتُ عَلَی اللّٰہِ وَ مَنْ یَّتَوَکَّلُ عَلَی اللّٰہِ فَھُوَ حَسْبُہٗ اِنَّ بَالِغُ اَمْرِہٖ اَللّٰھُمَّ اجْعَلْنِیْ فِیْ کَنَفِکَ وَفِیْ جَوَارِکَ وَاجْعَلْنِیْ فِیْ حِفُظِکَ وَاجْعَلْنِیْ اَمْنِکَ

ترجمہ:	اللہ کے نام سے شروع کرتا ہوں اور اللہ پر بھروسہ ہے میرا تکیہ خدا پر اور جس کا تکیہ خدا پر ہو خدا اُس کے لئے کافی ہے۔ اس میں شک نہیں کہ خدا اپنے ارادے کو پورا کرتا ہے یا اللہ تو مجھے اپنی پناہ اپنی امان اور اپنے حفظ میں رکھ۔

O	معتبر روایت میں حضرت امام موسیٰ کاظم علیہ السلام سے منقول ہے کہ کسی غزوے میں حضرت رسول اللہ صلی اللہ علیہ وآلہ وسلم سے اُن کے صحابیوں نے کھٹملوں کی کثرت کی شکایت کی۔ آپ نے فرمایا کہ سوتے وقت یہ دعا پڑھ لینا:

اَیُّھَا السُّوْدُ الْوَثَّاتُ الَّذِیْ لَایُبَالِیْ غَلَقًا وَلَابَابًا عَزَمْتُ عَلَیْکَ بِاُمِّ الْکِتَابِ اَنْ لَّا تُؤْ ذِیَنِیْ وَلَا اَصْحَابِیْ اِلٰی اَنْ یَّذْھَبَ اللَّیْلُ وَیَحِِییَٔ الصُّبْحُ بِمَاجَآئَ بِہٖ

ترجمہ:	اے پلنگ کے کھٹملوں کے سردار جسے بند اور کھلی کی پرواہ نہیں ہے میں تجھ پر قرآن مجید کا افسون پڑھتا ہوں کہ جب تک رات ختم نہ ہو اور صبح کو جو کچھ ہوتا ہے وہ پیش نہ آئے تو مجھے اور میرے ساتھیوں کو تکلیف نہ دے۔

O	حضرت امام جعفر صادق علیہ السلام سے منقول ہے کہ جس شخص کو زیادہ غصہ آئے اگر وہ کھڑا ہو تو اُسے چاہئے تاکہ غصّہ کم ہو جائے اور اگر اپنے کسی عزیز پر خفا ہوا ہے تو اپنا بدن اُس سے مس کر لے غصّہ کم ہو جائے گا۔

O	دوسری حدیث میں فرمایا کہ غصّے کے وقت یہ دعا پڑھے:

اَللّٰھُمَّ اذْھَبْ عَنِّیْ غَیْظَ قَلْبِیْ وَاغْفِرْلِیْ ذَنْبِیْ وَاَجِرْنِیْ مِنْ مُضِلَّاتِ الفِتَنِ اَسْئَلُکَ رِضَاکَ وَاَعُوْذُبِکَ مِنْ سَخَطِکَ وَاَسْئَلُکَ جَنَّتَکَ وَاَعُوْذُبِکَ مِنْ نَّارِکَ وَاَسْئَلُکَ الْخَیْرَ کُلَّہٗ وَاَعُوْذُبِکَ مِنْ شَرِّکُلِّہٖ اَللّٰھُمَّ ثَبِیّتِنْیُ عَلَی الْھُدٰی وَالصَّوَابِ وَاجْعَلْنِیْ رَاضِیًا مَّرْضِیًّا غَیْرَ ضَآلٍّ وَلَامُضِلٍّ

ترجمہ:	یا اللہ میرے دل کا غصّہ دُور کر دے میرے گناہوں کو بخش دے اور گمراہ کرنے والی آزمائشوں سے مجھے محفوظ رکھ میں تجھ سے تیری رضا کا طالب ہوں اور تیرے غصّے سے تیری پناہ مانگتا ہے۔ جنّت کا سائل ہوں اور دوزخ سے تیری پناہ مانگتا ہوں ۔ تمام خیرو خوبی کا تجھ سے سوال کرتا ہوں اور ہر قسم کی بدی اور خرابی سے تیری پناہ مانگتا ہوں یااللہ مجھ کو ہدایت اور راہِ حق پر ثابت قدم رکھ۔ الہٰی میں تجھ سے خوش رہوں اور تو مجھ سے راضی رہے نہ میں راہ ِحق سے بھٹکوں اور نہ کسی اور کو گمراہ کروں۔

O	معتبر حدیث میں حضرت امام جعفر صادق علیہ السلام سے منقول ہے کہ جب شیطان تمہیں کوئی بات بُھلا دے اور تم اُسے یاد کرنا چاہو تو پیشانی پر ہاتھ رکھ کر یہ کہا کرو:

اَللّٰھُمَّ اِنِّیْ اَسْئَلُکَ یَامُذَکّرَ الْخَیْرِ وَفَاعِلَہٗ وَالْاٰمِرَبِہٖ اَنْ تُصَلِٰیْ عَلٰی مُحَمَّدٍ وَّاٰلِ مُحَمَّدٍ وَّتُذَکِرَّنِیْ مَا اَنْسَانِیْہُ الشّیْطَانَ

ترجمہ:	یا اللہ ۔ اے نیکی کے یاد دلانیوالے اے نیکی کرانیوالے اے نیکی کا حکم دینے والے میں تجھ سے سوال کرتا ہوں کہ محمدؐ اور آلِ محمدؐ پر درود بھیج اور جو کچھ شیطان نے مجھے بُھلا دیا ہے اُس کو یاد دلادے۔

O	کئی معتبر حدیثوں میں وارد ہوا ہے کہ ادائے قرض کے لئے یہ دعا پڑھے:

اَللَّھُمَّ اَغْنِیِْ بِجَلَالِکَ عَنْ حَرَامِکَ وَبِفَضْلِکَ عَمَّنْ سِوَاکَ

ترجمہ:	یا اللہ مجھے حلال مال سے بے نیاز کر دے کہ حرام کی ضرورت نہ رہے اور اپنے فضل سے مستغنی کر دے کہ سوائے تیرے اور کسی سے احتیاج نہ رہے۔

O	ایک شخص نے حضرت امام محمد تقی علیہ السلام کی خدمت میں لکھا کہ مجھ پر قرض زیادہ ہے آپ نے جواب میں لکھا کہ استغفار زیادہ کیا کر اور سورۂ اناّ انزلناہ زیادہ پڑھا کر۔

O	دوسری روایت میں فرمایا کہ دفع پریشانی کے لئے سو مرتبہ اناّ انزلناہ زیادہ پڑھا کرو۔

O	حضرت امام موسیٰ کاظم علیہ السلام سے منقول ہے کہ دفع فقر و پریشانی کے لئے نماز صبح کے بعد دس مرتبہ یہ دعا پڑھو:

سُبْحَانَ اللّٰہِ الْعَظِیْمِ وَبِحَمْدِہٖ اَسْتَغْفِرُ اللّٰہَ وَاَسْئَلُہٗ مِنْ فَضْلِہٖ

ترجمہ:	خدائے بزرگ و برتر پاک ہے اور میں اُسی کی تعریف کرتا سے شروع کرتا ہوں میں اللہ سے مغفرت کا طالب ہوں اور فضل کا خواستگار ہوں۔

O	معتبر حدیث میں حضرت رسول اللہ صلی اللہ علیہ وآلہ وسلم سے منقول ہے کہ جس شخص پر افلاس کا زور زیادہ ہو اُسے ’’لَاحَوْل وَلَاقُوَّۃَ اِلَّا بِاللّٰہِ الْعَلِیِّ الْعَظِیْمِ‘‘ زیادہ پڑھنا چاہئے کیونکہ یہ کلمہ بہشت کے خزانوں میں سے ایک خزانہ ہے اور اس میں بہتر (۷۲) امراض کے لئے شفا ہے کہ اُن میں سے ادنیٰ مرض رنج وغم ہے۔

O	بہت سی معتبر حدیثوں میں وارد ہوا ہے کہ جو شخص سو مرتبہ ’’لَاحَوْل وَلَاقُوَّۃَ اِلَّا بِاللّٰہِ الْعَلِیِّ الْعَظِیْمِ‘‘ ہر روز پڑھ لے گا اُس سے ستر (۷۰) قِسم کی بلائیں دُور ہو جائیں گی کہ اُن میں کم غم و اندوہ ہے۔

O	معتبر حدیث میں منقول ہے کہ جو شخص ہزار مرتبہ ماشاء اللہ ایک وقت میں پڑھے اُسے اُسی سال حج نصیب ہو گا اور اگر اُس سال نہ ہو تو بغیر حج ادا کئے مرتا نہیں ہے۔

O	بہت سی حدیثوں میں وارد ہوا ہے کہ ’’لَاحَوْل وَلَاقُوَّۃَ اِلَّا بِاللّٰہِ الْعَلِیِّ الْعَظِیْمِ‘‘ ہر قسم کے اندوہ کو دفع کرتا ہے۔

O	کئی معتبر حدیثوں میں حضرت علی بن الحسین علیہ السلام سے منقول ہے کہ جس وقت میں یہ پڑھ لیتا ہوں پھر اگر جن اور تمام انسان مجھے تکلیف پہنچانے کے لئے جمع ہو جائیں تو مجھے پرواہ نہیں ہوتی:

بِسْمِ اللّٰہِ وَباللّٰہِ وَباللّٰہِ مِنَ اللّٰہِ وَاِلَی اللّٰہِ وَفِیْ سَبِیْلِ اللّٰہِ وَعَلٰی مِلَّۃِ رَسُوْلِ اللّٰہِ اَللّٰھُمَّ اِلَیْکَ اَسْلَمْتُ نَفْسِیْ وَاِلَیْکَ وَجَّھْتُ وَجْھِیْ وَاِلَیْکَ فَوَّضْتُ اَمْرِیْ فَاحْفَظْتِیْ بِحِفْظِ الْاِیْمَانَ مِنْ م بَیْنِ یَدَیَّ وَمِنْ خَلْفِیْ وَعَنْ یَمِیْنِی وَعَنْ شِمَالِیْ وَمِنْ فَوْقِیْ وَمِنْ تَحْتِیْ وَاَرْفَعْ عَنِّیْ بِحَوْلِکَ وَتُوَّتِکَ وَلَاقُوَّۃَ اِلَّا بِاللّٰہِ الُعَلِیِّ الْعَظِیْمِ

ترجمہ:	اللہ کے نام سے شرو ع کرتا ہوں اور اللہ ہی پر میرا بھروسہ ہے اللہ ہی کی طرف سے میں آیا ہوں اور اللہ کی طرف میں جائوں گا اللہ کے ہی راستے میں ہوں اور جناب رسولِ خدا صلی اللہ علیہ وآلہ وسلم کی ملت پر ہوں۔ یااللہ میں اپنی جان تیرے سپرد کرتا ہوں اور اپنے آپ کو تیری طرف متوجہ کرتا ہوں اور اپنے معاملات تجھے سونپتا ہوں تو حفاظت ایمانی سے میری حفاظت آگے پیچھے دائیں بائیں اوپر اور نیچے سے کر اور اپنی قوت اور زور سے مجھ سے ہر بلا کو دفع فرما حالانکہ سوائے خدائے بزرگ و برتو کے کسی کی کوئی مجال و قدرت نہیں۔

O	دوسری روایت میں منقول ہے کہ ایک دن حضرت امام جعفر صادق علیہ السلام منصور دوانقی کے پاس بلائے ہوئے تشریف لے گئے اور وہ بہت غصّے میں تھا۔ حضرتؑ نے اُس کے مکان میں داخل ہوتے وقت یہ دعا پڑھی اُس کا غصّہ جاتا رہا:

یَاعُدَّتِیْ عِنْدَ شِدَّتِیْ وَیَاغَوْثِیْ عِنْدَ کُرْبَتِیْ اُحْرُسْنِیْ بِعَیْنِکَ الَّتِیْ لَاتَنَامُ وَاکفْفِنِیْ بِرُکْنِکَ الَّذِیْ لَایُرَامُ

ترجمہ:	اے سخت مصیبت کے وقت کے سہارے اور اے بیچینی کے وقت کے فریاد رس تُو اپنی چشم قدرت سے جو کبھی نہیں سوتی میری نگہبانی فرما اور اپنی اُس قوت سے کبھی مغلوب نہیں ہوتی۔ مجھے محفوظ رکھ۔

O	حضرت امام جعفر صادق  - سے منقول ہے کہ جو غلام بھاگ گیا ہو اُس کی واپسی کے لئے ایک کاغذ پر آیۃ الکرسی دائرے کی شکل میں لکھو اور بیچ میں یہ دعا لکھو:

اَللّٰھُمَّ السَّمَآئُ لَکَ وَالْاَرْضُ وَمَابَیْنَھُمَالَکَ فَاجْعَلْ مَابَیْنَھُمَا اَضْیَقَ عَلٰی فُلَانٍ مِّنْ جِلْدِحِمْلٍ حَتّٰی تَرُدَّہٗ عَلَیَّ وَ تُظْفِرَنِیْ بِہٖ

ترجمہ:	یا اللہ آسمان تیرا ہے زمین بھی تیری ہے اور جو کچھ اُن دونوں کے مابین ہے وہ بھی تیرا ہے تو فلاں شخص کے لئے جب تک کہ وہ میرے پاس پلٹ نہ آئے اور میرے قبضے میں نہ آ جائے وزمین کی فضا کو ایک مینڈھے کی کھال سے بھی زیادہ تنگ کر دے۔

اس دعا کو پڑھے بھی اور پھر اس کاغذ کو اُس مقام پر جہاں وہ رات کو سویا کرتا تھا دفن کر دے کوئی بھاری چیز اُس کے اوپر رکھ دے۔

O	دوسری حدیث میں فرمایا کہ جس شخص کا مال یا جانور گم ہو وہ یہ دعا پڑھے:

اَللّٰھُمَّ اِنَّکَ اِلٰہُ مِنْ فِیْ الْاَرْضِ وعَدْلٌ فِیْھِمَا وَاَنْتَ الْھَادِیْ مِنَ الضَّلَالَۃِ وَتَرُدُّ الضَّآلَّۃَ فَرُدَّ عَلَیَّ ضَآلَّتِیْ فَاِنَّھَامِنْ رِّزْقِکَ وَعَطِیَّتِکَ اَللّٰھُمَّ لَاتَفْتِنْ بِھَامُؤْمِنًا وَلَاتَغْنِ بِھَاکَفِرًا اَللّٰھُمَّ صَلِّ عَلٰی مُحَمَّدٍ عَبْدِکَ وَرَسُوْلِک وَعَلٰی اَھْلِبَیْتِہٖ

ترجمہ:	یا اللہ تُو آسمان کی بھی ہر چیز کا خدا ہے اور زمین کی بھی ہر چیز کا اور دونوں میں برابر ہے تو ہی گرماہی سے راہِ راست پر لانے والا ہے اور تُو ہی گم شدہ چیزوں کا واپس دلانے والا ہے میری گم شدہ شے کو بھی واپس فرما کیونکہ وہ تیرا ہی عطیہ تھا یا اللہ تُو اُس شے سے کسی مومن کو آزمائش میں نہ ڈال اور کسی کافر کا اُس سے مال نہ بڑھا یا اللہ محمدؐ اپنے بندے اور رسول اور اُن کے اہلبیتؑ پر رحمت بھیج۔

O	حضرت امام رضا -سے منقول ہے کہ گم شدہ کے واسطے یہ دعا پڑھے:

وَعِنْدَہٗ مَفَاتِحُ الْغَیْبِ لَایَعْلَمُھَا اِلَّا ھُوَ ویَعْلَمُ مَا فِی الْبَرِّ وَالْبَحْرِ وَمَا تَسْقُطُ مِنْ وَّرَقَۃٍ اِلَّا یَعْلَمُھَا وَلَاحُبَّۃٍ فِیْ ظُلُمَاتِ الْاَرْضِ وَلَارَطْبٍ وَّلَایَابِسٍ اِلَّا فِیْ کِتَابٍ مُّبِیْنٍ اَللّٰھُمَّ اِنَّکَ تَھْدِیْ مِنَ الضَّلَالَۃِ وَتُنْجِیْ مِنْ الُعَمِیْ وَتَرُدُّ الضّآلَّۃَ صَلٌِ عَلٰی مُحَمَّدٍ وَاٰلِہٖ وَاغْفِرْلِیْ وَرُدَّ عَلَیَّ ضَآ لَّتِیْ وَصَلِّ عَلٰی مُحَمَّدٍ وَّاٰلِہٖ

ترجمہ:	پوشیدہ چیزوںکی کنجیاں اُس کے پاس ہیں جن کو سوائے اُس کے کوئی نہیں جانتا وہ خشکی اور تری کی کل چیزوں کو جانتا ہے اور پتّوں میں سے ایک پتّہ بھی ایسا نہیں کرتا جسے وہ نہ جانتا ہو اور دانوں میں سے ایک بھی دانہ زمین میں ایسا پوشیدہ نہیں ہے اور کوئی خشک و تر ایسا نہیں ہے جس کا ذکر قرآن میں موجود نہ ہو۔ یا اللہ تُو گمراہی سے راہِ راست پر دلانے والا اور بے بصیرتی سے نجات دینے والا ہے اور گم شدہ اشیا کا واپس دلانے والا۔ محمدؐ اور آلِ محمدؐ پر درود بھیج۔ میرے گناہ معاف کر دے میری گم شدہ چیز واپس دلا دے اور محمد ؐ اور آلِ محمدؐ پر رحمت نازل فرما۔

O	حضرت امیرالمومنین -سے منقول ہے کہ گم شدہ کی واپسی کے لئے دو رکعت نماز پڑھیںہر رکعت میں بعد الحمد کے سورۂ یسٰین اور بعد نماز کے آسمان کی طرف ہاتھ اُٹھا کر یہ کہیں :

اَللّٰھُمَّ رَآدَّ الضَّآلَّۃِ وَالْھَادِیْ مِنَ الضَّلَالَۃِ صَلِّ عَلٰی مُحَمَّدٍ وَّاٰلِ مُحَمَّدٍ وَّاَحْفَظْ عَلَیَّ ضَآ لَّتِیْ وَاَرْدُوْھَا اِلٰیَّ سَالَمِۃً یَااَرْحَمَ الرَّحِمِیْنَ فَاِنَّھَا مِنْ فَضْلِکَ وَعَطَآئِکَ یَا عِبَآدَاللّٰہِ فِی الْاَرْضِ وَیَاسَیَّارَۃَ اللّٰہِ فِی الْاَرْضِ رُدُّوْا عَلَیَّ ضَآ لَّتِیْ فَاِ نَّھَا مِنَ اللّٰہِ وَعَطَآئِہٖ

ترجمہ:	یا اللہ اے گم شدہ چیزوں کے واپس دلانے والے اے گمراہی سے راہِ راست پر لانے والے محمدؐ اور آلِ محمدؐ پر رحمت بھیج۔ میری گم شدہ شے کی حفاظت فرما اور اُسے جوں کی توں واپس فرما دے۔ اے سب رحم کرنے والوں سے زیادہ رحم کرنے والے وہ تیری ہی دی ہوئی اور تیرے ہی فضل سے میرے قبضے میں تھی۔ اے اللہ کے خاص بندہ جو زمین پر موکل ہو اور اے اللہ کی طرف سے زمین میں گشت کرنے والو میری گم شدہ شے مجھے واپس کر دے کیونکہ وہ اللہ ہی کے فضل سے مجھے ملی تھی۔

(۱۲)


حضرت امام حسین - کے مَدفن مُبارک

یعنی کربلائے مُعلّٰی کی خاک پاک کے فائدے بعض ادویات کی خاصیّت

O	بہت سی معتبر حدیثوں میںوارد ہوا ہے کہ حضرت امام حسین -کی قبر مبارک کی خاک پاک ہر مرض کے لئے شفا ہے اور سب سے بڑی دوا ہے۔

O	دوسری حدیث میں حضرت امام جعفر صادق  -سے منقول ہے کہ جس شخص کو کوئی بیماری عارض ہو جائے اور وہ خاک سے علاج کرے تو سوائے اس صورت کے کہ مرض الموت ہو وہ ضرور شفا پائے گا۔

O	تیسری حدیث میں فرمایا کہ خاکِ تربت آنحضرت ہر بیماری کے لیے شفا اور ہر خوف کے لیے امان ہے۔

O	ایک اور حدیث میں فرمایا کہ اپنے بچوں کے گلے خاک شفا سے اُٹھائو کہ وہ بلائوں سے محفوظ رہیں گے۔

O	دوسری روایت میں منقول ہے کہ حضرت امام رضا - جو اسباب کسی جگہ بھتیجے تھے اس میں تھوڑی سی خاک پاک رکھ دیتے تھے۔

O	معتبر حدیث میں منقول ہے کہ ابن یعفور نے حضرت امام جعفر صادق  -سے سوال کیا کہ بعض لوگ خاکِ تربت جناب امام حسین -سے فائدہ پاتے ہیں اور بعض نہیں ارشاد فرمایا کہ واللہ جس شخص کا اعتقاد اُس کے نفع کے بارے میں درست ہے اُس کو نفع ضرور ہو گا۔

O	دوسری حدیث میں منقول ہے کہ کسی شخص نے اُن حضرت سے عرض کی کہ ایک عورت نے مجھے کچھ ڈورے دئیے ہیں کہ غلاف کعبہ کے لئے خدّام کعبہ معظمہ کو دے دوں۔ حضرت نے فرمایا جیسا اُس نے کہہ دیا ہے ویسا ہی کیجئے۔ اور ہماری طرف سے اتنا اور کیجئے کہ تھوڑی سی خاک تربت شریف حضرت امام حسین -لیتا جائیو اُسے بارش کے پانی میں ملا کر تھوڑا سا شہد اور زعفران خرید کر اس میں ملا دیجیو اور ہمارے شیعوں کو دیتا آئیو کہ اس سے اپنے بیماروں کی دوا کیا کریں۔

O	دوسری روایت میں فرمایا کہ حضرت امام حسین -کی قبر مبارک کی خاکِ پاک جملہ امراض کے لئے شفا ہے گو قبر مبارک سے ایک میل ۱؎ کے فاصلے سے اُٹھائی جائے۔

O	ایک اور روایت میں فرمایا کہ خاکِ شفا وہ ہے کہ قبر مبارک سے ستّر ۷۰ ستّر ۷۰ ہاتھ کے فاصلے کے اندر سے اُٹھائی جائے۔

O	دوسری معتبر روایت میں یوں فرمایا ہے کہ خاک شفا وہ ہے جو قبر مطہر کے اطراف میں چار چار میل کے اندر سے اٹھائی جائے۔

O	اور یہ بھی فرمایا کہ شفا دیتے ہیں دعا کے سوائے کوئی چیز اس کے مانند نہیں ہے اور جو باتیں اس کی برکت کم کرنے والی ہیں وہ دو ہیں (۱) نامناسب مقام میں رکھنا۔ (۲) جو شخص خاک کو بغرض شفا کھانے اُس کا شفا کے بارے میں اعتقاد نہ ہونا۔ رہا وہ شخص جس کو اس کے شفا ہونے یقین ہے وہ جس وقت اس سے معالجہ کرے گا تو پھر اور دوا کی ضرورت نہ رہے گی۔

O	خاکِ شفا کو شیطان اور کافر جن مس کرنے سے اور سونگھ کر خراب کر دیتے ہیں اُس کا نفع کم ہو جاتا ہے۔ چونکہ شیطانوں اور کافر جنوں کو اولاد آدم پر رشک ہے کہ وہ فرشتوں کے ڈر سے ۱؎ حائر شریف کے اندر داخل نہیں ہو سکتے اس لئے بہت سے باہر تیار کھڑے رہتے ہیں جتنی خاکِ پاک حائر مطہر سے لوگ باہر لائیں اُسی سے اپنے جسم کو مس کر لیں کہ اُس کی خوشبو اور نفع کم ہو جائے۔

O	اگر خاک پاک اُن کے مس سے محفوظ رہے تو جو بیمار اُسے کھائے فوراً اچھا ہو جائے۔ اس لئے تمہیں چاہئے کہ جب خاک پاک اٹھائو تو اُسے بند کر کے چُھپا لو اور اُس پر خدا کا نام بہت سا پڑھو۔ میں سُن چکا ہوں کہ بعض لوگ خاک پاک لاتے ہیں مگر اس کا کماحقہ ادب نہیں کرتے مثلاً جانوروں کے تو بڑے میں ڈال لیتے ہیں یا کھانے کے برتنوں میں رکھ لیتے ہیں۔ بھلا پھر ایسی خاک پاک سے لوگ شفا کیا پائیں گے۔ اسے یقینی سمجھو کہ جس شخص کا اعتقاد درست نہیں ہے خاک پاک کی وقعت نہ کرنے سے جو اُمور اس کی بہتری کے ہیں سب میں خلل پڑتا ہے۔

O	دوسری حدیث میں منقول ہے کہ کسی شخص نے اُن حضرت سے عرض کیا کہ مجھے بہت سی بیماریاں اور درد ستاتے رہے ہیں اور جو جو دوا میں نے کھائی کسی نے فائدہ نہ کیا۔ فرمایا تو حضرت امام حسین -کی قبر مُطہر کی خاک پاک کیوں نہیں کھاتا کہ اُس میں ہر درد کے لئے شفا اور ہر خوف کے لئے امان ہے۔ جس وقت خاک پاک اُٹھائیو یہ دعا پڑھ لیجیو:

اَللّٰھُمَّ اِنِِّی اَسْئَلُکَ بِحَقِّ ھٰذِہِ الطِّیْنَۃِ وَبِحَقِّ الْمَلِکِ الَّذِیْ اَخَذَھَا وَبِحَقِّ النَّبِیِّ الَّذِیْ قَبَضَھَا وَبِحَقِّ الْوَصَیِّ الَّذِیْ حَلَّ فِیْھَا صَلِّ عَلٰے مُحَمَّدٍ وَّاھْلِبَیْتِہٖ وَاجْعَلْ لِّیْ فِیْھَا شِفَآئً مِّنْ کُلِّ دَآئٍ وَّاَمَانًا مِّنْ کُلِّ خَوْفٍ

ترجمہ:	یا اللہ میں اس مٹی کا واسطہ دیتا ہوں اور اُس فرشتے کا جس نے یہ مٹی اُٹھائی تھی اور اُس نبی کا جس کے ہاتھ میں پہنچی تھی اور اُس وصی کا جو اس میں مدفون ہے اور تجھ سے یہ سوال کرتا ہوں کہ محمدؐ اور اُن کے اہل بیت ؑ پر رحمت بھیج اور میرے لیے اس مٹی کو ہر بیماری سے شفا اور ہر خوف کے لیے امان مقرر فرما۔

	اُس شخص نے دریافت کیا کہ یا حضرت ہر بیماری کی شفا تو میں سمجھ گیا مگر ہو خوف کے لئے امان کیونکر ہے۔ فرمایا کہ جب تو کسی ظالم سے ڈرتا ہو یا تجھے کسی بلا کے پیش آنے کا اندیشہ ہو تو جب گھر سے نکلے تھوڑی سی خاکِ شفا لے لیا کر اور جب خاکِ شفا ساتھ لینے کے لیے اٹھائے تو یہ پڑھ لیا کر:

اَللّٰھُمَّ ھٰذِہٖ طِیْنَۃُ قَبْرِ الْحُسَیْنِ وَلِیِّکَ وَابْنِ وَلِیِّکَ اتَّخَذْتُھَاحِرْزًا لِّمَا اَخَافُ

ترجمہ:	یا اللہ یہ تیرے ولی اور تیرے ولی کے بیٹے حسین ؑ کی قبر مبارک کی مٹی ہے اور میں نے اس لیے اپنے ساتھ لی ہے کہ جن چیزوں سے میں ڈرتا ہوں اور جن سے نہیں ڈرتا اُن سب کے لیے حرز و امان ہو۔

O	ابوحمزہ ثُمالی سے منقول ہے کہ حضرت امام جعفر صادق -نے یہ ارشاد فرمایا کہ جب تم خاک تربت حضرت امام حسین - کو اُٹھائو تو سورۂ الحمد۔ قُل اعوذ برب الفلق۔ قل اعوذ برب الناس۔ قل ہو اللہ احد۔ قل یا ایہا الکافرون۔ سورۂ انا انزلناہ۔ یٰسین۔ آیۃ الکرسی پڑھ کر یہ دعا پڑھو:

اَللّٰھُمَّ بِحَقّ مُحَمَّدٍ عَبْدِکَ وَحَبِیْبِکَ وَنَبِیِّکَ وَرَسُوْلِکَ وَاَمِیْنِکَ وَبِحَقِّ اَمِیْرِ الْمُؤْمِنِیْنَ عَلِیِّ ابْنِ اَبِیْ طَالِبٍ عَبْدِکَ وَاَخِیْ رَسُوْلِکَ وَبِحَقِّ فَاطِمَۃَ بِنْتِ نَبِیِّکَ وَزَوْجَۃِ وَلِیِّکَ وَبِحَقِّ الْمَلِکِ الْمُوَکَّلِ بِھَا وَبِحَقِّ الْوَصِیِّ الَّذِیْ ھُوَ فِیْھَا وَبِحَقِّ الْجَسَدِ الَّذِیْ ضَمَّنَتْہُ وَبِحَقِّ السِّبْطِ الَّذِیْ تَضَمَّنَتْہُ وَبِحَقِّ جَمِیْعِ شِفَآئَ لِّیْ وَلَمِنْ یَسْتَشْفِیْ بِہٖ کُلِّ دَآئٍ وَّسُقْمٍ وَّ مَرَضِ وَّ اَمَانًا مِّنْ کُلِّ دَآئٍ وَّسُقْمٍ وَّعَاھَۃٍ وَّجَمِیْعِ الْاَرْجَاعِ کُلِّھَا اِنَّکَ عَلٰی کُلِّ شَیْیئٍ قَدِیْرٌ

ترجمہ:	یا اللہ تیرے بندے تیرے نبی تیرے حبیب تیرے رسولؐ تیرے امین محمد مصطفی ﷺ کا واسطہ اور تیرے بندے اور تیرے رسول کے بھائی امیرالمومنین علی ابن ابی طالب ؑ کا واسطہ اور تیرے نبی کی بیٹی اور تیرے ولی کی زوجہ فاطمۃ الزہراؑ کا واسطہ۔ حسن ؑ اور حسین ؑ و آئمہ راشدین کا واسطہ۔ اس خاک پاک کا واسطہ اور اُس فرشتے کا جو اُس پر مؤکل ہے اور اُس وصی کا جو اس میں دفن ہے اور اس جسدِ پاک کا جو اس میں ملا ہوا ہے اور اس سبطِ رسول کا جو اس خاک کا پیوند ہو گیا اور تیرے تمام فرشتوں اور نبیوں اور رسولوں کا واسطہ محمدؐ و آلِ محمدؐ پر رحمت بھیج اور اس مٹی کو میرے لیے اور جو جو اس سے طالب شفا ہوں اُن سب کے لیے ہر بیماری اور عیب اور تکالیف کے لیے شفا اور ہر خوف کے لیے امام قرار دے ۔ یا اللہ محمدؐ اور اُن کے اہل بیت ؑ کا واسطہ اس خاک پاک کو نفع بخش علم اور وسیع رزق کا وسیلہ اور ہر بیماری۔ تکلیف۔ مصیبت۔ بلا اور ہر قسم کے درد کے لیے شفا اور رہائی کا ذریعہ مقرر فرما بلا شک تو ہر بات پر قادر ہے۔

	پھر یہ کہو :

اَللّٰھُمَّ رَبَّ ھٰذِہِ التُّوبَۃِ الْمُبَارِکَۃِ الْمَیْمُوْتَۃِ وَالْمَلَکِ الَّذِیْ ھَبَطَ بِھَا وَالْوَصِیِّ ھُوَ فِیْھَا صَلِّ عَلٰی مُحَمَّدٍ وَّاٰلِ مُحَمَّدٍ وَّانْفَعْنِیْ بِھَا اِنَّکَ عَلٰی کُلِّ شَیْئٍ قَدِیْرٌ

ترجمہ:	یا اللہ اے اس خاک مبارک کے پروردگار اور فرشتے کے جو اس پر نازل ہوا ہے اور اس وصی کے جو اس میں دفن ہے محمد ؐو آلِ محمدؐ پر درود بھیج اور مجھے اسی کے ذریعہ سے نفع بخش بلاشک تو ہر چیز پر قادر ہے۔

O	دوسری روایت میں فرمایا کہ جب تم خاک شفا کھانا چاہو تو اوّل اُس کو بوسہ دو پھر دونوں آنکھوں سے لگائو اور چنا بھر سے زیادہ نہ کھائو کیونکہ جو شخص زیادہ کھائے گا گویا اُس نے ہم اہل بیت ؑ کا گوشت اور خون کھایا اور جس وقت اسے مدفن مبارک سے اُٹھائو تو یہ دعا پڑھو:

اَللّٰھُمَّ اِنِّیْ اَسْئَلُکَ بِحَقِّ الْمَلَکِ الَّذِیْ قَبَضَھَا وَاَسْئَلُکَ النَّبِیِّ الَّذِیْ خَزَنَھَا وَاَسْئَلُکَ بِحَقِّ الْوَصِیِّ الَّذِیْ فِیْھَا اَنُ تُصِلِّیْ عَلٰی مُحَمَّدٍ وَّاَنْ تَجْعَلَھَا شَفَآئً مِنْ کُلِّ دَآئٍ وَاَمَانًا مِّنْ کُلِّ خَوْفِ وَحِفظًا مِّنْ کُلِّ سُوْٓئٍ

ترجمہ:	یا اللہ اُس فرشتے کا واسطہ جس نے یہ خا ک پاک مُٹھی بھر کر اُٹھائی تھی اور اس نبی کا واسطہ جس نے اسے شیشے میں رکھوا دیا تھا اور اُس وصی کا واسطہ جو اس میں مدفون ہے میں تجھ سے سوال کرتا ہوں کہ محمدؐ و آلِ محمدؐ پر رحمت بھیج اور اس خاک پاک کو ہر بیماری کے لیے شفا اور ہر خوف کے لیے امان اور ہر بلا سے محافظت کا ذریعہ قرار دے۔

	پھر اُس خاک پاک کو ایک کپڑے میں باندھ لو اور پوٹلی پر سورہ انا انزلناہ پڑھ لو۔

O	دوسری معتبر حدیث میں فرمایا کہ جو شخص خاک شفا کو سوائے طلب شفا کے اور کسی ارادے سے کھائے تو اُس نے گویا ہم اہل بیت ؑ کا گوشت کھایا اور جب جب کوئی شخص بقصد شفا کھائے تو یہ کہہ لے:

بِسْمِ اللّٰہِ وَبِاللّٰہِ اَللّٰھُمَّ رَبَّ ھٰذِہٖ التُّرْبَۃِ الْمُبَارَکَۃِ الطَّاہِرَۃِ وَرَبَّ النُّوْرِ الَّذِیْ اُنْزِلَ فِیْھَاوَرَبَّ الْجَسَدِ الَّذِیْ سَکَنَ فِیْھَا وَرَبَّ الْمَلَآئِکَۃِ الْمُوَکَّلِیْنَ بِھَا اَجْعَلْھَا شِفَآئً مِّنْ دَآئٍ کَذَاوَاکَذَا

ترجمہ:	اللہ کے نام سے شروع کرتا ہوں اللہ کے نام پر بھروسہ ہے۔ یا اللہ۔ اے اس مبارک اورپاک مٹی کے پروردگار اے اس نُور کے پروردگار جو اس میں اتار گیا ہے۔ اے اُس جسدِ پاک کے پروردگار جس نے اس میں قرار لیا ہے۔ اے اُن فرشتوں کے پروردگار جن کی سپردگی میں یہ خاک ہے اس خاک پاک کو فلاں بیماری کے لیے شفا قرار دے۔

	بجائے لفظ کذاوکذا کے اپنی بیماری کا نام لے پھر خاک شفا کھا کر اُوپر سے ایک گھونٹ پانی پی لے پھر یہ کہے:

اَللّٰھُمَّ اجْعَلْھَا رِزْقًا وَّاسِعًا عِلماًنَافِعاًوَّشِفَآئً مِّنْ کُلِّ دَآئٍ وَّ سُقْمٍ

ترجمہ:	یا اللہ اس خاک پاک کو وسیع رزق۔ نفع بخش علم اور ہر بیماری تکلیف سے شفا کا ذریعہ مقرر فرما۔

	اس طرح عمل کرنے سے دَرد اور بیماری ۔ غم اور اندوہ جو کچھ ہو گا رفع ہو جائے گا۔

O	ایک اور روایت میں یوں فرمایا ہے کہ خاکِ شفا کھاتے وقت یہ دعا پڑھے:

بِسْمِ اللّٰہِ وَبِاللّٰہِ اَللّٰھُمَّ اجْعَلْھَا رِزْقًا وَّا سِعًاوَّ عِلْمًا نَافِعًا وَّشِفَآئً مِنْ کُلِّ دَآئٍ اِنَّکَ عَلٰی کُلِّ شَیْئٍ قَدِیْرٌ اَللّٰھُمَّ رَبَّ التُّرْبَۃِ الْمُبَارَکَۃِ وَرَبَّ الْوَصِیِّ الَّذِیْ وَاَرتُہُ صَلِّ عَلٰی مُحَمَّدٍ وَّاٰلِ مُحَمَّدٍ وَّاجْعَلْ ھٰذَا الطِّیْنَ شِفَآئً مِنْ کُلِّ دَآئٍ وَّاَمَانًا مِّنْ کُلِّ خَوْفٍ

ترجمہ:	اللہ کے نام سے شروع کرتا ہوں اللہ پر بھروسہ ہے یا اللہ اس خاک پاک کو رزق وسیع۔ علم نافع اور ہر بیماری سے شفا کو وسیلہ قرار دے بلا شک تو ہر شے پر قادر ہے۔ یااللہ ۔ اے اس مبارک مٹی کے پروردگار اس اُس وصی کے پروردگار جو اس میں پنہاں ہے تو محمدؐ اور آلِ محمدؐ پر رحمت بھیج اور اس مٹی کو ہر بیماری کے لیے شفا اور ہر خوف کے لیے امان قرار دے ۔

O	حضرت امام موسیٰ کاظم علیہ السّلام سے منقول ہے کہ جب میّت کو دفن کریں اُس کے منہ کے برابر کربلا کی مٹی کی ایک سجدہ گاہ رکھ دیں۔

O	دوسری حدیث میں فرمایا کہ مومن کے پاس یہ پانچ چیزیں ضرور رہنی چاہئیں۔ مسواک کنگھا۔ جا نماز۔ خاکِ شفا کی چونتیس دانے کی تسبیح اور عقیق کی انگوٹھی۔

O	حضرت امام جعفر صادق  -سے منقول ہے کہ جو شخص خاکِ شفا کی تسبیح ہاتھ میں رکھے تو اُس پر ایک استغفار پڑھنے سے ستّر ۷۰ استغفار کا ثواب لکھا جائے اور اگر خالی تسبیح پھیرتا رہے گا تو بھی فی دانہ سات ۷ استغفار کا ثواب ہو گا۔

O	دوسری حدیث میں فرمایا کہ جو شخص قبر مطہر حضرت امام حسین -کی خاک پاک کی خرید و فروخت کرے گا وہ ایسا ہو ہو گا جیسے کہ اُن حضرت ؑ کا گوشت فروخت کیایا خریدا۔

O	یہ بھی سمجھ لینا چاہئے کہ علماء میں یہ مشہور ہے خاکِ شفاء چنا بھر کھا سکتے ہیں مگر چونکہ بعض احادیث میں مسور کو لفظ آیا ہے اس لیے بہتر یہ ہے کہ مسور کے دانے سے زیادہ نہ کھائے۔

O	حضرت امام جعفر صادق  -سے منقول ہے کہ جس شخص کو بخار آ جائے تو پہلی رات کو سات ماشہ یا ساڑھے دس ماشہ اسبغول کھا لے تو اس مرض سے بھی بے خوف ہو جائے گا اور سر سام و ذات النجنت سے بھی۔

O	دوسری حدیث میں فرمایا کہ عناب کی فضیلت اور سب میووں پر ایسی ہی جیسی کہ ہم اہل بیت ؑ کی اور سب آدمیوںپر۔

O	حضرت امیرالمومنین صلوٰۃ اللہ علیہ سے منقول ہے کہ عنّاب سے بخار جاتا رہتا ہے۔

O	ایک اور روایت میں منقول ہے کہ اب ابوالحصیب کہتے ہیں کہ میری آنکھوں میں سفیدی پڑ گئی تھی اور مجھے رات کو کچھ نہیں سوجھتا تھا۔ میں نے ایک رات جناب امیرا لمومنین صلوٰۃ اللہ علیہ کو خواب میں دیکھا۔ آپ نے فرمایا کہ عنّاب پیس کر آنکھوں میں لگا دے۔ جب بیدار ہُوا تو میں نے عناب کو گٹھلی پیس کر لگایا میری آنکھوں روشن اور اچھی ہو گئیں۔

O	معتبر حدیث میں حضرت رسول خدا ﷺ سے منقول ہے کہ تم لوگ سَنائے مکّی سے علاج کرو کیونکہ اگر کوئی شے موت کو روک سکتی ہے تو وہ سنائے مکّی ہے۔

O	حضرت امام جعفر صادق -سے منقول ہے کہ چار چیزیں طبیعت کو اعتدال پر لاتی ہیں۔ انار سورانی۔ خرمائے نارس پختہ۔ بنفشہ اور کاسنی۔

O	حضرت امام جعفر صادق -سے منقول ہے کہ کالا دانہ یعنی کلونجی ہر بیماری کے لئے سوائے مرض الموت کے شفا ہے۔

O	یعنی روایتوں میں وارد ہوا ہے کہ لوگوں نے حضرت رسول اللہ ﷺ سے دریافت کیا کہ کالے دانے یعنی کلونجی کا استعمال کیونکر کریں۔ فرمایا اکیس دانے ایک پوٹلی میں باندھ کر رات کو پانی میں بھگو دو۔ علی الصباح اس پانی کے دو قطرے بائیں بائیں نتھنے میں ٹپکا لو۔ دوسرے دن بھی یہی عمل کرو۔ تیرے دن داہنے نتھنے میں ایک قطرہ اور بائیں میں دو قطرے ٹپکائو مگر ہر شب نئے دانے بھگونے چاہئیں۔

O	دوسری روایت میں حضرت امام جعفر صادق  -سے منقول ہے کہ کسی شخص نے اُن حضرت سے یہ شکایت کی تھی کہ مجھے زیادہ پیشاب آنے سے تکلیف ہوتی ہے فرمایا تو پچھلی رات میں کالا دانہ کھا لیا کر۔

O	یہ بھی فرمایا کہ میں بخار میں ۔ درد سر۔ آشوبِ چشم درد شکم اور دوسرے کُل دردوں کے لیے یہی کھاتا ہوں۔ اور خدا مجھے اِسی سے شفا دیتا ہے۔

O	حضرت رسول خدا ﷺ سے منقول ہے کہ اسپند کے ہر ہر درخت ہر ہر پتّے اور ہر ہر دانے پر ایک ایک فرشتہ مقرر ہوتا ہے اور جب تک وہ درخت یا پتّا یا دانہ گل سڑ نہ جائے اُس وقت تک وہ فرشتہ اُس کے ساتھ رہتا ہے۔ اس درخت کے ریشے اور شاخیں غم و الم اور جادو کو دُور کرتی ہیں اور اس کے دانے بہتر ۷۲ بیماریوں کے لئے شفا ہیں۔ لہٰذا تم اسپند اور کُندر سے علاج کیا کرو۔

O	حضرت امام جعفر صادق  -سے منقول ہے کہ جس گھر میں اسپند ہوتا ہے اُس سے شیطان ستر ۷۰ گھر دُور بھاگتا ہے۔ اور اسپند ستر ۷۰ بیماریوں کی دوا ہے جن میں سے ادنیٰ سے ادنیٰ جُذام ہے۔

O	دوسری روایت میں منقول ہے کہ کہ کسی پیغمبر نے خدا سے اپنی اُمّت کی بزدلی کی شکایت کی تھی وحی نازل ہوئی کہ تم اپنی اُمت کو اسپند کھانے کی ہدایت کرو کہ اس کا کھانا باعثِ شجاعت ہے۔

O	اسی روایت میں فرمایا کہ کندر پیغمبروں نے پسند کیا ہے اور کسی چیز کا دھواں اس کے دھوئیں سے جلد آسمان کی طرف نہیں جاتا۔ وہ شیاطین کو دُور اور بلائوں کو دفع کرتا ہے۔

O	حضرت امام حسین -سے منقول ہے کہ اگر لوگوں کو ہلیلۂ زرد کے منافع معلوم ہوں تو اُسے سونے کی تول خریدا کریں۔

O	حضرت امام رضا -سے منقول ہے کہ دفعیہ قولنج کے لیے انجیر کھانا مفید ہے۔یہ بھی فرمایا کہ انجیر کھانے سے گندہ دہنی جاتی رہتی ہے۔ ہڈیاں مضبوط ہو جاتیں ہیں۔ بدن پر بال زیادہ پیدا ہو جاتے ہیں اور طرح طرح کے درد جاتے رہتے ہیں۔

O	حضرت رسول خدا صلی اللہ علیہ وآلہ وسلم سے منقول ہے کہ تر اور خش انجیر کھانے سے بواسیر جاتی رہتی ہے اور درد نقرس اور اندرونی برودت کے غلبہ کو نفع ہوتا ہے۔

O	حضرت امام جعفر صادق  -نے فرمایا کہ خرفے کا ساگ کھانے سے عقل بڑھتی ہے اور اُس سے زیادہ نفع بخش اور عمدہ کوئی ساگ نہیں ہے۔

O	حضرت امام جعفر صادق  -سے فرمایا کہ کا ہو خون کے جوش کو کم کرتا ہے۔

O	حضرت امام جعفر صادق  -سے منقول ہے کہ حضرت خضر ؑ اورا لیاس ؑ کی خوراک کرفس اور دمبلان تھی۔

O	حضرت رسول اللہ صلی اللہ علیہ وآلہ وسلم سے روایت ہے کہ جو شخص رات کو سُداب کھا کر سوئے وہ اُس رات کو بیرونی اور ندرونی دردوں سے اور ذات الجنت سے محفوظ رہے گا۔

O	دوسری حدیث میں منقول ہے کہ آنحضرت صلی اللہ علیہ وآلہ وسلم اجوائن اور سیاہ دانہ اور الشم تینوں کا سفوف بنو ا لیتے تھے اور بعد مرغن غذائوں کے یا ایسے کھانوں کے جس سے ضرر کا خوف ہو تا تھا تناول فرماتے تھے اور کبھی کبھی پسا ہوا نمک اُس میں ملا کر کھانے سے پہلے بھی نوش فرما لیتے تھے اور یہ فرمایا کرتے تھے کہ اگرمیں صبح کو نہار منہ اس سفوف کو کھا لوں تو اور کسی چیز کے کھانے کی پرواہ نہیں رہتی کیونکہ یہ معدے کو قوت دیتا ہے۔ بلغم کو رفع کرتا ہے اور لقوے سے بچاتا ہے۔

O	آنحضرت ﷺ نے فرمایا کہ حق تعالیٰ نے شہد میں ایک خاص برکت عطا کی ہے یعنی اُس میں تمام امراض کے لئے شفا ہے اور ستر پیغمبروں نے اُسے دُعائے برکت کی ہے ۔

O	حضرت امام جعفر صادق  -نے فرمایا کہ شراب کا سرکہ دانتوںکی جڑیں مضبوط کرتا ہے۔ معدے کے کیڑوں کو مار ڈالتا ہے اور عقل بڑھاتا ہے۔

O	فرمایا اشنان کھانے سے زانو سُست ہو جاتے ہیں۔ منی خراب ہو جاتی ہے۔ منہ میں بدبو پیدا ہو جاتی ہے۔ (اشنان ایک قسم کی بڑی کِشمِش کو کہتے ہیں)

O	فرمایا جو شخص اجوائن کھائے اور اخروٹ اگر اُسے بواسیر کا عارضہ ہو گا تو جاتا رہے گا کیونکہ زبیب اور اخروٹ باہم مل کر بواسیر کو جلا دیتے ہیں۔ ریاح دفع کرتے ہیں۔ معدے کو نرم کرتے ہیں اور گُردوں کو گرم۔ (زبیب سے مراد اجوائن ہے)

O	فرمایا کہ ابشم اور نمک ملا کر کھانے سے ریاح دفع ہوتے ہیں۔ سُدّے باقی نہیں رہتے بلغم جل جاتا ہے۔ پیشاب کھل کے آتا ہے۔ منہ میں خوشبو پیدا ہو جاتی ہے۔ معدے میں سختی باقی نہیں رہتی اور لقوہ جاتا رہتا ہے۔ اور جماع کی قوت بڑھ جاتی ہے۔

O	کئی حدیثوں میں وارد ہوا ہے کہ نمک ملنے سے بچھو اور گزندہ جانوروں کا زہر دفع ہو جاتا ہے۔


دسواں باب


لوگوں کے ساتھ زندگی

بسر کرنے کے آدابْ اُن کی قسمیں اور حقوق

(۱)

رشتہ داروں ،ملازموں اور نوکروں کے حقوق

O	بہت سی معتبر حدیثوں میں وارد ہوا ہے کہ رحم قیامت کے دن عرش الہٰی کو پکڑ کر یہ عرض کرے گا کہ اے پروردگار جس نے دنیا میں صلہ رحمی کی ہے آج اُس پر اپنی رحمت نازل فرما اور جس نے دنیا میں قطع رحم کیا ہے تو بھی آج اُس کو اپنی رحمت سے دُور کر لے۔

O	بہت سی معتبر حدیثوں میں منقول ہے کہ عزیزوں کے ساتھ نیکی کرنے سے اعمال قبول ہوتے ہیں ۔ مال زیادہ ہوتا ہے۔ بلائیں دفع ہوتی ہیں۔ عمر بڑھتی ہے اور قیامت کے دن حساب میں آسانی ہو گی۔

O	حدیث حسن میں جناب رسول خد ا ﷺ سے منقول ہے کہ پُل صراط کے دونوں سروں میں سے ایک امانت ہے اور دوسرا سرا صلۂ رحم ۔ پس جس شخص نے لوگوں کی امانت میں خیانت نہ کی ہو گی اور عزیزوں کے ساتھ نیکی کی ہو گی وہ صراط سے بآسانی گزر کر بہشت میں داخل ہو گا اور جس نے امانت میں خیانت اور عزیزوں کے لیے بُرائی کی ہو گی اُسے دُوسرا کوئی عمل فائدہ نہ بخشے گا اور پُل صراط اُسے جہنم میں پھینک دے گا ۔

O	حضرت امام جعفر صادق  -نے فرمایا کہ جو لوگ صلۂ رحم کرتے ہیں اور اپنے پڑوسیوں کے ساتھ بہ نیکی پیش آتے ہیں اُن کے گھروں کی آبادی اور رونق بڑھتی ہے۔

O	حضرت رسول خدا ﷺ سے منقول ہے کہ کسی عمل کا اجرا اتنی جلد نہیں ملتا جتنا کہ عزیزوں کے ساتھ نیکی کرنے کا۔

O	حدیث حسن میں حضرت امام جعفر صادق  -سے منقول ہے کہ ہمیں ایک چیز بھی ایسی معلوم نہیں ہے کہ جو صلۂ رحم کے مانند عمر کو بڑھاتی ہو۔ چنانچہ کبھی ایسا ہوتا ہے کہ ایک شخص کی عمر کے تین سال باقی رہ گئے مگر بسبب صلہ رحمی کے تین کے تینتیس ۳۳ ہو جاتے ہیں۔ برخلاف اس کے کبھی ایسا ہوتا ہے کہ ایک شخص کی عمر کے تینتیس ۳۳ سال باقی رہے ہیں مگر قطع رحمی کی وجہ سے ۳۳ کے تین باقی رہ جاتے ہیں۔

O	حدیث موثق میں منقول ہے کہ کسی شخص نے انہیں حضرت سے سوال کیا کہ میرے کچھ ایسے عزیز ہیں جو شیعہ نہیں ہیں ۔ آیا اُن کا مجھ پر کوئی حق ہے؟ فرمایا بیشک ہے۔ حق رحم کو کوئی بات قطع نہیں کر سکتی البتہ اگر عزیز شیعہ ہوں تو اُن کا دوہر ا حق ہے یعنی ایک حق رحم دوسرا حقِ اسلام ۔ نیز فرمایا کہ صلۂ رحم اور برادرانِ ایمانی کے ساتھ نیکی کرنے سے قیامت کا حساب آسان ہو جائے گا۔اور بہت سے گناہ معاف ہو جائیں گے اس لیے تمہیں مناسب ہے کہ صلۂ رحم اور برادرانِ ایمانی کے ساتھ نیکی کرنا ترک نہ کرو اگرچہ وہ سلام کرنے یا سلام کا باخلاق جواب دینے ہی سے متعلق کیوں نہ ہو۔

O	جناب امیرا لمومنین صلوٰۃ اللہ علیہ نے فرمایا ہے کہ جب عزیز ایک دوسرے کے ساتھ بدی کرتے ہیں تو طرفین کا مال بدکاروں کے ہاتھ پڑتا ہے۔

O	حدیث صحیح میں حضرت امام محمد باقر  -سے منقول ہے کہ تین باتیں ایسی ہیں کہ اُن کا مرتکب مرنے سے پہلے اُن کا عذاب بھگت لیتاہے۔ ظلم ۔ قطع رحم۔ جھوٹی قسم۔ اور اکثر ایسا ہوتا ہے۔ کہ بدکردار لوگوں کے بھی مال اور اولاد میں بسبب صلۂ رحمی کے افزائش ہوتی ہے مگر جھوٹی قسم اور قطع رحمی گھر کے گھر بے چراغ اور نسلیں منقطع کر دیتی ہے۔

O	حضرت رسول خدا صلی اللہ علیہ وآلہ وسلم سے منقول ہے کہ جو شخص اپنے عزیزوں سے ملنے کے لیے یا اُن کو کچھ مال پہنچانے کے لیے اپنے پائوں چل کر جاتا ہے خدائے تعالیٰ سو شہیدوں کا ثواب اُسے عطا فرماتا ہے اور جتنے قدم وہ اُٹھاتا ہے ہر ہر قدم پر چالیس ۴۰ چالیس ہزار درجے بہشت میں اُس کے لیے بلند کیے جاتے ہیں اور وہ ایسا سمجھا جاتا ہے کہ سو برس تک اُس نے خدا کی عبادت خلوص کے ساتھ کی ہے۔

O	دوسری حدیث میں فرمایا کہ تین قسم کے آدمی ہر گز بہشت میں داخل نہ ہوں گے۔ اوّل وہ جس نے شراب پی ہو۔ دوسرے وہ جس نے ہمیشہ جادو کیا ہو ۔ تیسرے جس نے ہمیشہ قطع رحم کیا ہو۔

O	یہ بھی فرمایا کہ جو عزیزوں کے حق کی رعایت کرتا ہے خدائے تعالیٰ بہشت میں اُس کو ہزاردر ہزار ایسے درجے عنایت فرمائے گا کہ ایک درجے سے دوسرے درجے تک سو برس کے راستے کا فاصلہ ہو گا اور ان میں سے پہلا درجہ تو چاندی کا ہو گا اور دوسرا درجہ سونے کا۔ اُس سے آگے مرد ارید کا۔ اُسے سے بڑھ کر زمرد کا۔ آگے چل کر زبرجد کا۔ اس کے بعد مشک کا۔ پھر عنبر کا اس کے بعد کافور کا۔ پھر اسی طرح اور سب چیزوں کے ہوں گے جو خدائے تعالیٰ نے بہشت میں پیدا کی ہیں۔

O	حدیث صحیح میں آنحضرت ﷺ سے منقول ہے کہ میں نے معراج کی رات ایک شخص کو دیکھا کہ عرش کو چمٹا ہوا ہے اور اپنے کسی عزیز کی شکایت کر ر ہا ہے۔ میں نے پروردگار عالم سے سوال کیا کہ اِس کا اور اُس کا کتنی پشتوں کا فاصلہ ہے ؟ خطاب ہوا چالیس پشت کا۔

O	دوسری معتبر حدیث میں آنحضرت ﷺ نے فرمایا کہ جو شخص عزیزوں کے ساتھ نیکی کرتا میں اس بات کا ضامن ہوں کہ خدا اُس کو دوست رکھے گا۔ اُس کی روزی فراخ کرے گا اس کی عمر بڑھائے گا اور اُس کو بہشت میں پہنچائے گا۔

O	نیز فرمایا کہ بہشت کی خوشبو کی لپٹیں ہزار برس کے فاصلے پر پہنچیں گی مگر تین قسم کے آدمی نہ سونگھ سکیں گے۔ اول جس کو ماں باپ نے عاق کر دیا ہو۔ دوسرے قاطع رحم تیسرے بڈھا بدکار۔

O	حدیث صحیح میں حضرت امام محمد باقر  - سے منقول ہے کہ چار صفتیں ایسی ہیں کہ جس شخص میں ان میں سے ایک بھی پائے جائے گی خدائے تعالیٰ اُسے بخش دے گا اور اعلیٰ علیین میں اور بہشت کے اونچے غرفوں میں اُسے جگہ ملے گی۔ اوّل کسی یتیم ک وپناہ دینا۔ اُس کے احوال کی طرف متوجہ ہونا۔ اور اُس کے حق میں بمنزلۂ باپ کے مہربان ہونا۔ دوسرے کمزوروں پر رحم اور اُن کی مدد کرنا۔ تیسرے اپنا مال ماں باپ کے لئے صرف کرنا۔ اُن سے بہ تواضع ونیکی پیش آنا۔ اور اُن کو رنج نہ دینا۔ چوتھے اپنے کے ساتھ غصّہ اور جہالت نہ برتنا بلکہ جن کاموں کا اس کو حکم دیا ہے ان میں اُس مدد کرنا اور جس کام کی انجام دہی اُس کے بس کی نہ ہو اُس سے معذور رکھنا۔

O	معتبر حدیث میںحضرت ﷺ سے منقول ہے کہ تم اپنے ملازموں کو وہی کھانا کھلائو جو خود کھاتے ہو اور وہی اُن کو کپڑے پہنائو جو خود پہنتے ہو۔

O	دوسری روایت میں منقول ہے کہ آنحضرت ﷺ نے اپنے اصحاب سے فرمایا کہ تم یہ چاہتے ہو کہ میں تمہیں وہ لوگ بتا دوں جو سب سے بدتر ہیں۔ عرض کی ہاں اے رسولؐ اللہ فرمایا اول وہ شخص جو تنہا سفر کرتا ہے۔ دوسرے وہ جو قدرت کے عطیات سے لوگوں کو محروم رکھتا ہے۔ تیسرے وہ شخص جو اپنے ملازم کو مارتا ہے۔

O	دوسری حدیث میں فرمایا کہ تین قسم کے آدمی ایسے ہیں کہ اگر تم اُن پر ظلم نہ کرو تو وہ تم پر ظلم کریں گے اوّل کمینے، دوسرے زوجہ، تیسرے نوکر۔

O	معتبر حدیث میں منقول ہے کہ ایک روز حضرت امام جعفر صادق  - کا ایک ملازم غائب ہو گیا حضرت نے اُسے تلاش کیا یہاں تک کہ وہ ایک جگہ سوتا ہوا مِل گیا۔ خود اُس کے سرہانے جا بیٹھے۔ اور اُسے پنکھا جھلنے لگے یہاں تک کہ وہ جاگ اُٹھا۔ اس وقت اتنا فرمایا کہ یہ مناسب نہیں ہے کہ تُو رات کو بھی سوئے اور دن میں بھی ۔ رات کو سویا کر۔

O	معتبر حدیث میں انہیں حضرت سے منقول ہے کہ دو قسم کے آدمیوں کی نماز قبول نہیں ہوتی اول وہ شخص جو کسی گروہ کی پیش نمازی کرتا ہو اور مقتدی اُس سے راضی نہ ہوں۔ تیسرے وہ عورت جس کا شوہر اُس سے ناراض سوئے۔

O	بسند معتبر حضرت رسول اللہ ﷺ سے منقول ہے کہ جو لوگ سب سے پہلے بہشت میں داخل ہوں گے وہ یہ ہیں۔ اوّل شہید۔ دوسرے وہ غلام جو اپنے پروردگار کی اچھی طرح عبادت کرتا اور اپنے آقا کا خیرخواہ ہو۔ تیسرے عیال دار آدمی جو حرام اور شبہہ حرام سے پرہیز کرتا ہو۔

(۲)


پڑوسیوں، یتیموں اور کُنْبے والوں کے حقوق

O	حضرت رسولِ خدا ﷺ سے منقول ہے کہ جبرئیل ؑ مجھے ہمیشہ پڑوسیوں کی رعایت کے بارے میں اس قدر نصیحت کیا کرتے تھے یہاں تک کہ مجھے گمان ہوا کہ وہ اُن کو شریک میراث قرار دیں گے۔

O	آنحضرت ﷺ نے فرمایا کہ جو شخص اپنے پڑوسی کو تکلیف دے گا خدائے تعالیٰ اُس پر بہشت کی خوشبو حرام کر دے گا اور اُس کا ٹھکانا جہنم ہو گا۔

O	نیز فرمایا کہ جو شخص اپنے ہمسائے کی بالشت بھر زمین دبائے گا خدائے تعالیٰ اُس زمین کو ساتویں طبقے تک طوق بنا کر اُس کی گردن میں ڈال دے گا اور جس وقت اُسے معرض حساب میں لائیں گے ت وہ طوق اُس کی گردن میں پڑا ہو گا۔ اِس عذاب سے بچنے کی صرف یہی صورت ہے کہ توبہ کرے اور اُس کی زمین اُسے واپس دے دے۔

O	جناب رسولِ خدا ﷺ سے منقول ہے کہ تین چیزیں سب سے بدتر بلائیں ہیں۔ اول بادشاہ یا حکمران کہ اگر تم اُس کے ساتھ احسان کرو تو وہ شکریہ نہ ادا کرے گا ار اگر کوئی بدی کرو تو معاف نہ کرے گا۔ دوسری وہ پڑوسی جو ظاہر میں تمہیں دیکھ کر خوش ہو اور باطن میں کو سے اگر تمہاری کوئی نیکی دیکھے تو اُسے چھپائے اور اُس کا ذکر بھی نہ کرے۔ اور اگر کوئی بدی دیکھے تو اُس کا اظہار کرے اور ڈھنڈورا پیٹے۔ تیسرے وہ زوجہ کہ جب موجود ہو تو کبھی تمہیں خوش نہ کرے اور جب غائب ہو تو تمہیں اُس کی نسبت اطمینان نہ ہو۔

O	دوسری حدیث میں فرمایا کہ جو شخص اپنے پڑوسی کا مکان چھین لینے کے لئے اُسے تکلیف پہنچائے خدا اُس کا مکان کسی دوسرے پڑوسی کو دے دے گا۔

O	معتبر حدیث میں منقول ہے کہ لوگوں نے حضرت رسالتمآب ﷺ سے دریافت کیا کہ آیا مال میں سوائے زکوٰۃ کے کوئی اور بھی حق ہے؟ فرمایا ہاں ہے اوّل تو ایسے عزیزوں کے ساتھ جو تجھ سے بدی کرتے ہوں اور نیکی اور احسان کرنا۔ دوسرے مسلمان پڑوسیوں کے نیکی کرنا۔ جو شخص رات کو پیٹ بھر کر کھانا کھائے اور اُس کا مسلمان پڑوسی بھوکا رہے وہ یقینا مجھ پر ایمان نہیں لایا۔

O	کئی معتبرحدیثوں میں حضرت امام جعفر صادق  - سے منقول ہے کہ مکان کے ہر طرف چالیس چالیس گھر تک پڑوس کا حکم رکھتے ہیں۔

O	دوسری حدیث میں فرمایا کہ مال کے حقوق میں سے حقِ ماعون بھی ہے جس کے روکنے والے کے لئے خدا نے جہنم کی وعید فرمائی ہے۔ ماعون وہ قرضہ ہے جو پڑوسیوں کو دیا جائے یا وہ نیکی ہے جو اُن کے حق میں کی جائے۔ یا گھر کے روز مرّہ کے مصرف کی چیزیں ہیں جو اُن کو مستعار دی جائیں۔ راوی نے عرض کی کہ ہمارے پڑوسی ایسے ہیں کہ اگر ہم اُن کو مستعار چیزیں دیتے ہیں تو وہ توڑ ڈالتے ہیں اور خراب کر دیتے ہیں اس صورت میں اگر ہم اُن کو نہ دیں تو ہم پر کوئی گناہ تو نہیں ؟ فرمایا اس صورت میں تم پر نہ دینے میں کوئی گناہ نہیں۔

O	دوسری حدیث میں فرمایا کہ پڑوسیوں سے نمک اور آگ کا روکنا جائز نہیں ہے۔

O	حضرت رسول اللہ ﷺ سے منقول ہے کہ جو پڑوسیوں کے لئے ماعون کو روک لیتے ہیں خدائے تعالیٰ آخرت میں اُن سے اپنی نیکی اور احسان کو روک لے گا اور اُن کے حال پر چھوڑ دے گا۔ اور وائے برحال اُس کے جسے خدا اُس کے حال پر چھوڑ دے۔

O	معتبر حدیث میں حضرت امام جعفر صادق  - سے منقول ہے کہ خمیر اور روٹی قرض دینے سے اور آگ دینے سے انکار نہ کرو کہ ان باتوں سے علاوہ اس کے خوبی اخلاق میں داخل ہیں گھر والوں کی روزی بڑھتی ہے۔

O	حضرت امام محمد باقر  - سے منقول ہے کہ جو حقوق تم نے اپنے اوپر لازم کر لیے ہیں اُن میں کبھی معترض نہ ہو اور جو اخراجات تمہارے کنبے کے ہوں وہو دو اور اس میں تنگی مت کرو اور اگر تمہارے بھائی بندوں میں سے کوئی تم کو ایسی تکلیف دینا چاہے کہ جو نفع اُس کو اس امر سے پہنچتا ہو اُس کی نسبت تمہارا نقصان زیادہ ہو تو اُسے قبول مت کرو۔

O	دوسری حدیث میں منقول ہے کہ حضرت امیرالمومنین - صعصعہ ابن صوحان کی عیادت کے لئے جو کہ حضرت کے بزرگ صحابیوں سے تھے تشریف لائے اور جہاں اور باتیں کیں یہ بھی فرمایا کہ اس بات کے سبب کہ میں تیری عیادت کو آیا ہوں اپنی قوم میں فخر مت کیجیو اور اگر تو انہیں کسی کام میں مشغول دیکھے تو خود اس کام سے الگ مت ہو جیو کیونکہ آدمی کی بے قوم و قبیلہ گزر نہیں ہو سکتی۔ وہ ہمیشہ اُن کا محتاج ہے اگر تو ان کی ایک مدد نہ کرے گا تو ان کی بہت سی اعانتیں اپنے حق میں روک دے گا۔ لہٰذا تو اگر اُن کو اچھے حال میں دیکھے تو اُن کی اس امر میں مدد کر اور اگر اُن کو بلا میں مبتلا دیکھے تو بھی انہیں اُن کے حال پر نہ چھوڑ۔ ہاں یہ ضرور ہے کہ تمہارا ایک دوسرے کو مدد دینا نیکی اور اطاعت خدا میں ہو۔ اس میں شک نہیں ہے کہ اگر تم اُن امور میں ایک دوسرے کی امداد کرو گے جو طاعت خدا سے متعلق ہیں اور معصیت خدا سے باز رہو گے تو ہمیشہ مرَفّہ الاحال اور خوش رہو گے۔

O	معتبر حدیث میں منقول ہے کہ چند کافر قیدیوں کو حضرت رسول اللہ ﷺ کے سامنے لائے اور اُن میں سے ایک کو اس غرض سے پیش کیا کہ اُس کی گردن مارنے کا حکم دیں اُسی وقت جبرئیل ؑ نازل ہوئے اور یہ کہا ’’اے محمدؐ جس قیدی کی آپ گردن مارنا چاہتے ہیں یہ لوگوں کو کھانا بہت کھلاتا تھا۔ مہمانداری زیادہ کرتا تھا۔ کنبے میں جو خرچ ہوتے تھے وہ دیا کرتا تھا اور عزیزوں کے بڑے بڑے خرچ خود اٹھاتا تھا۔ حضرت ﷺ نے اُس قیدی سے ارشاد فرمایا کہ حق تعالیٰ نے تیری نسبت مجھے یہ وحی بھیجی ہے اور ان خصلتوں کی وجہ سے میں تجھے قتل سے رہائی دیتا ہوں۔ اُس قیدی نے عرض کی کہ آپ کا پروردگار ان خصلتوں کو پسند کرتا ہے؟ فرمایا ہا۔ قیدی نے کہا تو میں اس خدا کی یکتائی اور آپ کی پیغمبری کی گواہی دیتا ہوں۔ قسم ہے اس خدا کی جس نے آپ کو اشاعت امر حق کے لئے بھیجا ہے میں نے اپنے مال سے کبھی کسی کو محروم نہیں پھیرا۔

O	معتبر حدیثوں میں وارد ہوا ہے کہ یتیم کا مال ناحق کھا جانا گناہ کبیرہ ہے۔

O	معتبر حدیث میں منقول ہے کہ حضرت رسول اللہ ﷺ نے فرمایا کہ جو شخص کسی یتیم کی حفاظت کرے اور اُس کے اخراجات کا متکفل ہو وہ اور میں بہشت میں اس طرح پاس پاس ہوں گے جس طرح یہ کلمہ کی اور بیچ کی انگلی ہے۔ آنحضرتؐ نے اپنی دونوں انگلیاں ملا کر دکھلائیں۔

O	دوسری حدیث میں فرمایا کہ جو شخص کسی یتیم کو اپنے بال بچوں میں داخل کرے لے اور اُس کا خرچ اس طرح اٹھائے کہ وہ کسی دوسرے کا محتاج نہ رہے خدا اُس کے لئے اُسی طرح بہشت واجب فرمائے گا جس طرح مال یتیم کھانے والے کے لئے جہنم واجب فرمایا ہے۔

O	معتبر روایت میں جناب امیرالمومنین - سے منقول ہے کہ جو مومن یا مومنہ پیار سے کسی یتیم کے سر پر ہاتھ پھیرے خدائے تعالیٰ ہر ہر بال کے عوض جس پر اس کا ہاتھ پھرا ہے ایک ایک نیکی اُس کے نامۂ اعمال میں لکھے گا۔

O	دوسری روایت میں منقول ہے کہ ہر ہر بال کے عوض خدائے تعالیٰ قیامت کے دن اس کو ایک نُور عنایت فرمائے گا۔

O	معتبر حدیث میں حضرت رسولِ خدا ﷺ سے منقول ہے کہ جو شخص سنگدلی سے تکلیف اٹھاتا ہو اور وہ چاہے کہ میرا دل ملائم ہو جائے اُسے چاہئے کہ کسی یتیم کو اپنے پاس بلائے اُس پر مہربانی کرے اُسے اپنے ساتھ کھانا کھلائے اور شفقت سے اُس کے سر پر ہاتھ پھیرے حقیقت یہ ہے کہ یتیم کا حق لوگوں پر بہت بڑا ہے۔

O	دوسری حدیث میں فرمایا کہ جب یتیم روتا ہے تو عرشِ الہٰی لرز جاتا ہے اُس وقت پروردگار عالم فرماتا ہے میرے اس بندے کو جس کے ماں باپ کو میں نے اٹھا لیا ہے کس نے رلایا ہے ؟ میں اپنی عزّت وجلال کی قسم کھاتا ہوں کہ جو اس کو تسلی دے کر چپ کرے گا میں اس پر بہشت واجب کروں گا۔

O	معتبر حدیث میں حضرت امام جعفر صادق  - سے منقول ہے کہ خدائے تعالیٰ نے قرآن مجید میں اُس شخص کے لئے جو یتیم کا مال ناحق کھا جائے دو عذاب مقرر فرمائے ہیں ایک تو عذابِ جہنم جو آخرت میں ہو گا اور دوسرا عذابِ دنیا ، وہ یہ ہے کہ لوگ اُس کے بعد اُس کے یتیموں کے ساتھ وہی معاملہ کریں گے جو اس نے اوروں کے یتیموں کے ساتھ کیا ہو گا۔

O	حضرت امام محمد باقر  - سے منقول ہے کہ خدا ئے تعالیٰ قیامت کے دن ایک گروہ کو قبروں سے اس حالت میں اٹھائے گا کہ اُن سب کے مُنہ سے آگ کے شعلے نکلتے ہوں گے اور یہ وہ لوگ ہوں گے جنہوں نے یتیموں کا مال ناحق کھایا ہو گا جیسا کہ خدائے تعالیٰ ارشاد فرماتا ہے:

اِنَّ الَّذِیْنَ یَاکُلُوْنَ اَمْوَالَ الْیَتٰمٰی ظُلْمًا اِنَّمَا یَاْکُلُوْنَ فِیْ بَطُوْنِھِمْ نَارًا وَّسَیَصْلُوْنَ سَعِیْرًا

ترجمہ:	اس میں شک نہیں کہ جو لوگ یتیموں کا مال بروئے ظلم کھاتے ہیں وہ اپنے پیٹ میں آگ بھرتے ہیں اور عنقریب وہ واصل جہنم ہوں گے۔

O	جاننا چاہئے کہ یتیم کا ولی جو اس کے مال میں تصرف کر سکتا ہے اول تو باپ ہے پھر دادا پھر وہ شخص جس کو باپ یا دادا ازروئے وصیّت مقرر کر گئے ہوں اور اگر ان تینوں میں سے کوئی نہ ہو تو حاکم ِ شرع یعنی امام یا جس کو وہ حضرت مقرر فرمادیں اور اگر امام ظاہر نہ ہو تو اکثر علماء کا یہ اعتقاد ہے کہ پھر مجتہد جامع ۱؎ الشرائط کا نمبر ہے یا جس کو ایسامجتہد مقرر کر دے۔

O	معتبر حدیثوں سے ظاہر ہوتا ہے کہ مومنین صالحین بھی قربتہً الی اللہ یتیموں کے حال کے متکفل ہو سکتے ہیں اور اُن کے مال کو اپنی حفاظت میں لے سکتے ہیں۔ بشرطیکہ امانت کو کام میں لائیں اور اُن کے ضروری خرچ کو نہ روکیں اور اُن کو خوشحال رکھیں۔ ہاں اگر خود پریشان حال ہوں اور یتیم کے مال کی حفاظت اُن کو اپنے کام سے روکتی ہو تو اپنا ضروری خرچ اُن کے مال سے لے سکتے ہیں۔ مگر بہتر یہ ہے کہ پوری پوری رعایت کو کام میں لائیں اور جو خدمت وہ انجام دیتے ہیں اُس کی جو متعارف اُجرت اُس نواح میں ہو اُس سے زیادہ کسی طرح نہ لیں۔اسی طرح باپ دادا اور اُن کے مقرر کردہ وصی کو بھی لازم ہے کہ یتیموں کے خرچ میں پوری پوری رعایت کریں (یعنی نہ اُنھیں تکلیف پہونچے نہ فضول خرچی ہو) اور اگر اُن کی حیثیت ایسی نہیں ہے کہ اپنے ذمہ کا قرضہ ادا کر سکیں تو اُن کو یتیموں کے مال میں سے قرضہ لینے کی اجازت نہیں ہے۔ اگر باپ یا دادا پریشان حال ہو ت وہ اپنا ضروری ضروری خرچہ یتیم کے مال میں سے لے سکتا ہے اور اگر ماں پریشان حال ہے تو ولی یتیم کے مال میں سے اُس کا ضروری خرچہ بھی دے سکتا ہے اور اگر یتیم کے اخراجاتا ضروری کا حساب کر کے ولی اُس کا روپیہ اپنے مال میں ملا لے اور سب ایک جگہ کھائیں پئیں تو کچھ حرج نہیں ہے۔

(۳)


دوستوں اور برادرانِ ایمانی کے حقوق

O	معتبر حدیثوں میں منقول ہے کہ حضرت امیرالمومنین - نے وقت وفات حضرت امام حسن - کو یہ وصیت فرمائی کہ تم اپنے برادرانِ ایمانی کے ساتھ قربتہ ً الی اللہ برادر انہ سلوک کیجیو اور نیکوں کی وجہ سے اُن کی نیکی کے دوستی رکھو۔

O	حضرت امام رضا - سے منقول ہے کہ جو شخص کسی برادرِ مومن سے للہ دوستی کرے اس کو بہشت میں ایک گھر ملے گا۔

O	جناب رسولِ خدا ﷺ سے منقول ہے کہ فوائد اسلام کے بعد کسی شخص کا فائدہ اُس کے فائدہ سے بڑھ کر نہیں ہے جس نے قربتہً الی اللہ کسی برادر مومن سے بھائی چارہ کر لیا ہو۔

O	دوسری حدیث میں منقول ہے کہ ایک شخص نے حضرت امام محمد باقر  - کی خدمت میں عرض کی کہ اکثر ایسا ہوتا ہے کہ بلا کسی ظاہری سبب کے میرے دل پر اس قدر غم و الم طاری ہوتا ہے کہ میرے بال بچے اور میرے یار دوست اُس کے آثار میرے چہرے پر دیکھ لیتے ہیں فرمایا خدائے تعالیٰ نے مومنین کو طینتِ بہشت سے پیدا کیا ہے اور اپنی نسیم رحمت سے اُن میں روح پھونک دی ہے اسی سبب سے تمام مومنین مثل حقیقی بھائیوں کے ہیں اور جب اُن میں سے کسی ایک کی روح کو ایذا پہنچتی ہے تو دوسرے بھی اُس کے لیے ملول و محزون ہو جاتے ہیں۔

O	معتبر حدیث میں حضرت رسول اللہ ﷺ سے منقول ہے کہ امام عادل کے چہرے کی طرف نظر کرنا۔ عالم کی صورت دیکھنا۔ ماں باپ کی طرف مہربانی و شفقت سے دیکھنا۔ اور اُس برادر مومن کی طرف دیکھنا جس سے للہ دوستی ہو عبادت ہے۔

O	جناب امیرالمومنین - سے منقول ہے کہ برادرانِ ایمانی دو قسم کے ہیں ایک وہ کہ جن کی دوستی و یاری قابلِ اعتماد ہے اور دوسرے صرف ہنسنے بولنے اور جلسے کے یار ہیں اب اول اُن میں سے مثل تمہارے ہاتھوں اور پائوں یا اہل و عیال اور مال کے ہیں لہٰذا جب کسی بھائی پر ایسا اعتماد ہو تو اُس کے لئے اپنا مال اور جان خرچ کرو۔ اُس کے دوستوں کے دوست بنو اور اُس کے دشمنوں کے دشمن۔ اور اُس کے رازداروں کے رازدار۔ اُس کے عیب چھپائو اور اُس کی نیکیوں کا اظہار کرو۔ مگر یہ یاد رکھو کہ اس قسم کے دوست کبریت احمر سے بھی کم ہیں جو اکسیر کا حکم رکھتے ہیں۔ رہے دوسری قسم کے اُن سے مصاحب کا لطف اٹھائو۔ اس لطف کو تو تم ہاتھ سے نہ کھسئو اور زیادہ کی اُن سے توقع نہ رکھو۔

O	معتبر حدیث میں وارد ہوا ہے کہ مومنوں کے مابین بھائی چارہ اور جان پہچان تو عالم ارواح ہی میں ہو چکی ہے اِس عالم میں جب ایک دوسرے کو دیکھتے ہیں یاد آ جاتا ہے۔

O	دوسری حدیثوں میں وارد ہے کہ مومن مومن کا بھائی ہے مومن مومن کی آنکھ ہے۔ مومن مومن کا رہنما ہے۔ مومن مومن کے ساتھ خیانت نہیں کرتا۔ مومن مومن پر ظلم نہیں کرتا۔ مومن مومن کو فریب نہیں دیتا۔ مومن مومن سے وعدہ کر کے خلاف وعدگی نہیں کرتا۔ مومن مومن سے جھوٹ نہیں بولتا اور مومن مومن کی غیبت نہیں کرتا۔

O	معتبر حدیث میں حضرت امام جعفر صادق - سے منقول ہے کہ دوستی یا محبت یا یک دلی کی چند شرطیں ہیں جس شخص میں وہ سب نہ ہوں اُس کو پکا دوست نہیں کہہ سکتے اور جس میں ان میں سے ایک بھی نہ ہو تو اس پر تو دوست کا خطاب کسی طرح راست ہی نہیں آتا وہ شرطیں یہ ہیں: اول دوست کا ظاہر و باطن تمہارے ساتھ یکساں ہو۔ دوسرے تمہاری عزّت و خوبی کو اپنی عزت و خوبی اور تمہاری ذؒت و عیب کو اپنی ذلت و عیب سمجھے۔ تیسرے صاحب مال یا صاحب اختیار ہو جانے سے تمہارے ساتھ جو برتائو تھا اس میں فرق نہ آئے چھوتے جو بات اس کے حدِ اختیار میں ہو اس میں تم سے مضائقہ نہ کرے پانچویں تکلیفوں اور بلائوں کے وقت تم سے جدا نہ ہو اور تمہاری دوستی ترک نہ کرے۔

O	دوسری حدیث میں فرمایا کہ جو برادر مومن تم سے تین مرتبہ غصہ ہو اور ایک مرتبہ بھی تمہارے حق میں کوئی بدی کی بات نہ کہے وہ دوستی اور اعتبار کے قابل ہے۔

O	ایک اور صحیح حدیث میں فرمایا کہ کسی اپنے بھائی یا دوست پر اتنا زیادہ اعتماد نہ کرو کہ اپنے سارے ہی راز اُس سے کہہ دو کیونکہ اگر وہ کسی وقت تم سے پھر جائے تو تمہارے اختیار میں کوئی بات نہ رہے گی۔

O	حضرت امام رضا - سے منقول ہے کہ بیس برس کی محبت قرابت کے برابر ہے اور علم صاحبان علم میں اُس سے زیادہ ربط اورمیل جول پیدا کر دیتا ہے جو یکجدی بھائیوں میں ہوتا ہے۔

O	حضرت امام جعفر صادق  - سے منقول ہے کہ اگر تمہارا کوئی دوست درجۂ حکومت پر پہنچ جائے اور پہلے کی بہ نسبت تم سے دسواں حصہ بھی دوستی رکھے تو بھی وہ تمہارے لیے کچھ بُرا دوست نہیں ہے۔

O	حضرت امیرالمومنین - سے منقول ہے کہ اپنے دوستوں کے ساتھ یکساں دوستی رکھو اور اپنے آپ کو بالکل ہی اُن کے حوالے نہ کر دو ایسا نہ ہو کہ وہ کسی دن تمہارے دشمن ہو جائیں اور اپنے دشمنوں کے ساتھ پیہم دشمنی مت کئے جائو کیونکہ یہ اُمید ہے کہ شاید وہ کسی دن تیرے دوست ہو جائیں۔

O	حضرت امام جعفر صادق  - سے منقول ہے کہ اپنے دوستوں سے اپنے بھید کی باتیں مت کہو ہاں ایسی بات کا مضائقہ نہیں ہے کہ جس سے تمہارا دشمن بھی واقف ہو ت کچھ نقصان نہ ہو کیونکہ کبھی کبھی ایسا بھی ہوتا ہے کہ دوست دشمن ہو جاتا ہے۔

O	حضرت امام موسیٰ کاظم - سے منقول ہے کہ دنیا کے عیش میں سب سے اچھی دو چیزیں ہیں۔ مکان کی وسعت اور دوستوں کی کثرت۔

O	حضرت لقمان - نے اپنے بیٹے سے یہ فرمایا تھا کہ دوستی سو آدمیوں سے کر لیجیو مگر دشمنی ایک سے بھی نہ کیجیو اور نیک آدمیوں کا غلام بھی بن جائیں مگر بدوں کا بیٹا ہونا بھی قبول نہ کریں۔

O	حضرت امام جعفر صادق  - سے منقول ہے کہ جس شخص کو یہ پانچ چیزیں حاصل نہیں ہیں اُس کی زندگی وبال ہے ۔(۱) صحت جسمانی ۔(۲)امن ۔ (۳) دولت ۔ (۴) قناعت۔ (۵) اور دوست صادق۔

O	دوسری حدیث میں فرمایا کہ جس شخص کی عقل اُس کو نیکی کی نصیحت نہ کرتی ہو اور نفس بدی سے ملامت نہ کرتا ہو اور ایسا کوئی اُس کا مصاحب (ساتھی دوست )نہ ہو جو ہمیشہ اُسے بھلائی کی سمجھاتا رہے تو اُس کی گردن پر ہمیشہ شیطان سوار رہے گا۔

O	دوسری حدیث میں فرمایا کہ اپنے باپ کے دوستوں کی دوستی نہ چھوڑو ورنہ تمہاری یہ حالت ہو جائے گی جیسے کہ روشنی سے اندھیرے میں چلے گئے۔

O	فرمایا جو شخص اپنی محبت کو بے موقع صرف کرتا ہے وہ گویا خود قطع محبت کا خواستگار ہے۔

O	حضرت امیرالمومنین - سے منقول ہے کہ جو شخص مقام تہمت پر جائے اور کوئی شخص اُس کی نسبت گمان بد کرے تو اُسے اپنے تئیں خود ملامت کرنا چاہئے۔ اور جو شخص اپنا راز پوشیدہ رکھتا ہے وہ اُس کے اختیار میں رہتا ہے اور جو بات دو آدمیوں سے گزر جاتی ہے وہ فاش ہو جاتی ہے۔ جب تمہاری کسی سے دوستی ہو جائے تو اس کے ہر فعل کو نیکی پر محمول کرو یہاں تک کہ اس حد کو پہنچ جائے کہ کوئی موقع نیک گمان کا باقی نہ رہے اسی طرح جب تک نیک گمان کا موقع باقی رہے اس کے کسی قول پر بدگمانی مت کرو۔ اور بہت سے نیک آدمیوں کو دوست بنا لو کہ یہ فراخی کے زمانے میں مصیبت کے زمانے کے لئے ایک قسم کی پیشبندی ہے۔ اور جب مصیبت کا زمانہ آئے گا تو یہ لوگ دشمنوں کے دفع کرنے کے لئے تمہاری سپر بن جائیں گے۔ مشورہ ایسے لوگوں سے کرو جو خدا سے ڈرتے ہوں۔ برادرانِ مومن سے بقدر اُن کی پرہیز گاری کے دوستی رکھو۔ بد عورتوں سے بچو اور جُو ان میں نیک ہیں اُن سے بھی حذر کرو۔

O	حضرت امام - سے منقول ہے کہ اگر تم یہ چاہتے ہو کہ تمہارے لیے اعلیٰ درجے کی نعمت حاصل ہو اور تمہاری مردانگی و مرّوت درجۂ کمال کو پہنچ جائے اور تمہارے امور معیشت کی اصلاح ہو جائے تو غلاموں اور کمینے لوگوں کو اپنے کاروبار میں شریک مت کرو کیونکہ اگر تم ان پر بھروسہ کرو گے تو وہ خیانت کریں گے اور اگر تم سے کوئی بات کریں گے تو جھوٹ بولیں گے۔ اور اگر تم پر کوئی بلا آ کر پڑے تو مددگار نہ ہوں گے۔

O	مصاجت ہمیشہ عقلمند کی اختیار کرو گو اس کے مزاج میں سخاوت نہ ہو تاکہ اس کی عقل سے فائدہ اٹھا ئو مگر جو اس کے اخلاق میں بدی ہے اس سے بچو۔ علیٰ ہذا القیاس سخی کی مصاحبت اختیار کرو گو وہ عقل مند نہ ہو کیونکہ تم اپنی عقل کے ذریعے سے اس کی سخاوت سے فائدہ اٹھائو گے اور اُس احمق سے جو بخیل بھی ہو بہت ہی دُور بھاگو۔

(۴)


ان حقوق کا بیان جو مومنوں کے

ایک دوسرے پر ہیں اور مخلوقِ خُداکے ساتھ نیک سلوک کرنا

O	بسند معتبر منقول ہے کہ معلّیٰ ابن خنیس نے حضرت امام جعفر صادق  - سے دریافت کیا کہ مسلمان کا حق مسلمان پر کیا ہے؟ فرمایا کہ سات حق ہیں کہ اُن میں سے ہر ایک واجب ہے۔کہا کیا ہیں ؟ فرمایا: مجھے خوف ہے کہ تجھے ان کا علم ہو جائے اور تو اُن پر عمل نہ کرے اور اُن کی رعایت نہ کر اس پھر اُس کے مصِر ہونے پر ارشاد فرمایا:۔

اوّل :سب سے آسان اور سب سے پہلا حق یہ ہے کہ جو چیز تم اپنے واسطے پسند کرتے ہو اُس کے لئے بھی پسند کرو اور جو اپنے لئے پسند نہیں کرتے اُس کے لئے بھی پسند نہ کرو۔

دوسرے : اُس کے غصے سے بچو اور اُسے خوش رکھو اور جو کچھ وہ حکم دے اُسے مانو۔

تیسرے: جان مال ۔ زبان۔ ہاتھ اور پائوں سے اُس کے مددگار رہو۔

چوتھے: اس کے لئے بمنزلۂ آنکھ اور رہبر اور آئینے کے ہو۔

پانچویں: اگر وہ بھوکا ہو تو تم بھی کھانا نہ کھائو۔ اگر پیاسا ہو تو تم بھی پانی نہ پیو۔ اور اُسے لباس کی ضرورت ہو تو تم بھی کپڑا نہ پہنو۔

ساتویں: اگر وہ تمہیں کسی کام کرنے کے لئے قسم دے اور بجا لائو اور اگر وہ تمہیں اپنے مکان پر کھانا کھانے کے لئے بلائے تو قبول کرلو۔ اور اگر بیمار ہو جائے ت اُس کی عیادت کو جائو۔ اور اگر مر جائے تو اُس کی تجہیز و تکفین میں شریک ہو۔ اور اگرتمہیں یہ معلوم ہو کہ اسے کوئی حاجت ہے تو اُس کے ذکر کرنے سے پہلے تم اُس کی حاجت روائی میں پیش قدمی کرو۔ ان باتوں سے اُسے تمہاری اور تمہیں اُس کی سچی محبت ہو جائے گی۔

O 	دوسری حدیث میں فرمایا کہ مومن کا حق اد اکرنے سے بہتر کوئی عبادت خدائے تعالیٰ کے نزدیک نہیں ہے۔

O 	بسند حسن حضرت امام جعفر صادق  - سے منقول ہے کہ مومن کا اپنے مومن بھائی سے وعدہ کرنا ایسی نذر ہے جس کا کفّارہ ہی نہیں اور جو شخص مومن سے خلافِ وعدگی کرتا ہے اُس نے خدائے تعالیٰ سے خلاف وعدگی کرنے کی ابتدا کی اور غضب الہٰی کا مورد ہوا۔

O 	دوسری حدیث میں جناب رسول خدا ﷺ سے منقول ہے کہ جو شخص خدا اور قیامت کے دن پر ایمان لایا ہے اُسے چاہئے کہ اپنے عہدوں کو پُورا کرے ۔

O 	بہت سی معتبر سندوں سے حضرت رسول اللہ ﷺ سے منقول ہے کہ مومن کے مومن پر سات حق واجب ہیں۔ اوّل یہ کہ سامنے اُس کی تعظیم کرے۔ دوسرے یہ کہ اُس کی محبت اس کے دل میں ہو۔ تیسرے یہ کہ اپنا مال اُس کے کام میں صرف کرے۔ چوتھے اُس کی غیبت کرنا اپنے لیے حرام سمجھے۔ پانچویں جب وہ بیمار ہو تو عیادت کو جائے۔ چھٹے جب وہ مر جائے تو اُس کے جنازے پر حاضر ہو۔ ساتویں اُس کے مرنے کے بعد اُس کی نیکیاں ہی نیکیاں بیان کرے۔

O 	بسند حسن حضرت امام محمد باقر  - سے منقول ہے کہ اپنے مسلمان بھائی کو دوست رکھو اور جو چیزیں تم اپنے لیے پسند کرتے ہو اُس کے لئے پسند بھی کرو۔ اور جو اپنے لئے پسند نہیں کرتے اُس کے لئے بھی پسند نہ کرو۔ جب تمہیں کسی چیز کی ضرورت ہو اُس سے مانگ لو اور جب وہ تم سے مانگے اُسے دے دو اور جو اچھی بات ہے اُس سے نہ چھپائو تاکہ وہ بھی تم سے نہ چھپائے بوقت ضرورت اُس کے مددگار بنے رہو تاکہ وہ بھی تمہارا مددگار ہو۔ پیٹھ پیچھے اُس کی عزّت کرو اور جب وہ سفر سے آئے تو اُس کی ملاقات کو جائو اور ہر طرح اُس کی عزّت وحرمت کرتے رہو کیونکہ تم اور وہ حقیقتہً جدا نہیں ہوا اگر وہ تم سے خفا ہو جائے تو جب تک اُس کا دل صاف نہ ہو جائے جُدا نہ ہو۔ اگر اُسے نعمت خدا کی طرف سے ملے تو تم شکریہ ادا کرو اور اگر اُس پر کوئی بلا نازل ہو تو اُس کی امداد کرو اور پہلے سے زیاد ہاس کے ساتھ محبت و مہربانی کرو۔

O 	حضرت امیرالمومنین صلوٰۃ اللہ علیہ سے منقول ہے کہ مسلمان کے مسلمان پر چھ حق ہیں اوّل جب اُس کے پاس پہنچے تو سلام کرے۔ دُوسرے جب وہ بیمار ہو جائے تو اُس کی عیادت کرے۔ تیسرے جب وہ چھینک لے تو اُس کے لیے دعا کرے۔ چوتھے جب وہ مر جائے تو اُس کی تجہیز و تکفین میں شریک ہو۔ پانچویں جب وہ ضیافت میں بلائے تو قبول کرے۔ چھٹے جو چیز اپنے لیے چاہتا ہے اُس کے لیے چاہتا ہے اُس کے لیے بھی پسند کرے اور جو اپنے لیے مکروہ جانتا ہے اُس کے لیے بھی بُرا جانے۔

O 	بسند ہائے معتبر حضرت رسول اللہ ﷺ سے منقول ہے کہ جس شخص کی صبح اس حالت میں ہو کہ اُسے مسلمانوں کے کسی کام کی فکر نہ ہو تو وہ مسلمان نہیں ہے اور جو شخص یہ آواز سُنے کہ کوئی مسلمان یہ کہہ کر فریاد کرتا ہے کہ اے مسلمانوں میری فریاد کو پہنچو اور اس کی امداد نہ کرے تو وہ مسلمان نہیں ہے۔ فرمایا مجھے سب سے زیادہ اُس شخص سے محبت ہے جس سے لوگوں کو نفع زیادہ پہنچتا ہے۔ نیز فرمایا کہ جو مسلمان مسلمانوں کے کسی گروہ سے آگ یا پانی کا ضرر دفع کرے اُس کے لیے بہشت واجب ہو جاتا ہے۔

O 	حضرت امام جعفر صادق  - سے منقول ہے کہ مومن کا حق مومن پر یہ ہے کہ اُسے دل سے دوست رکھے اور اپنا مال اُس سے عزیز نہ کرے اور اگر وہ سفر میں جائے تو اس کے بال بچّوں کی خبر گیری کرے۔ اگر کوئی اس پر ظلم تو اُس کو مدد دے۔ اگر مسلمانوں کا مال تقسیم ہوتا ہواور وہ موجود نہ ہو تو اُس کا حصّہ لے کر اُس کے لیے رکھ چھوڑے اور جب وہ مر جائے تو اُس کی قبر کی زیارت کیا کرے۔ خود اُس پر کوئی ظلم نہ کرے۔ اُسے فریب نہ دے۔ اُس کی امانت میں خیانت نہ کرے اور اُسے کوئی مکروہ بات نہ کہے۔ اگر اس کے ساتھ بدزبانی کرے گا۔ تو دوستی منقطع ہو جائے گی۔ اور اگر یہ کہے گا کہ تو میرا دشمن ہے تو ایک کافر ہو جائے گا کیونکہ اگر کہنے والے نے جھوٹ کہا تو وہ خود کافر ہے اور سچ کہا تو دوسرا کافر ہے اور اگر اُس پر کوئی جھوٹی تہمت لگائے گا تو تہمت لگانے والے کا ایمان اس طرح گھُل جائے گا جیسے نمک میں پانی ۔

O 	دوسری حدیث میں فرمایا کہ مومن کو چاہئے اپنے برادر مومن کے لئے اُس شے کی خواہش کرے جس کی اپنے سب سے زیادہ عزیز کے لئے کرتا اور اُس کی خواہش نہ کرے جس کی اپنے سب سے زیادہ عزیز کے لئے نہ کرتا۔ اُس خالص دوستی رکھے اور اُس کی خوشی میں خوش میں ہو اور اس کے غم کے ساتھ غمگین اگر ہو سکے تو یہ کوشش کرے کہ اُس کا غم دُور ہو جائے ورنہ خدائے تعالیٰ سے دعا کرے کہ اُس کا غم دُور کر دے۔

O 	ایک اور حدیث میں منقول ہے کہ کوئی شخص حضرت امام جعفر صادق  - کی خدمت میں آیا آپ نے اُس سے دریافت فرمایا کہ تُو نے اپنے بھائیوں کو کس حال میں چھوڑا ہے؟ عرض کی اچھی حالت میں چھوڑا ہے۔ فرمایا جو اُن میں امیر ہیں وہ کچھ غریبوں کے حال کی طرف متوجہ ہوتے ہیں؟ عرض کی بہت کم ۔ فرمایا اُمراء غریبوں کی ملاقات کو کس قدر جاتے ہیں؟ عرض کی کم اُمراء غریبوں کے ساتھ سلوک کتنا کرتے ہیں؟ عرض کی اتنا کم جس کا عدم وجود برابر ہے فرمایا پھر وہ ہمارے شیعہ ہونے کا دعویٰ کیونکر کرتے ہیں۔

O 	دوسری حدیث میں فرمایا کہ نیک لوگوں کے دوست بن جائو۔ ایک دوسرے سب للہ دوستی کرو۔ اور جب باہم ملاقات کرو اور ایک جلسہ میں بیٹھو تو ہمارے دین اور ہماری دین اور ہماری احادیث کا ذکر کرو۔

O 	حضرت امام محمد باقر  - سے منقول ہے کہ مومن پر واجب ہے کہ مومن کے ستّر کبیرہ گناہوں کی عیب پوشی کرے۔

O 	حضرت امام جعفر صاد ق  - سے منقول ہے کہ مومن پر واجب ہے کہ ظاہر وباطن مومن کا خیر خواہ رہے۔

O 	دوسری حدیث میں فرمایا کہ تم پر مخلوقِ خدا کی خیر خواہی لازم ہے کیونکہ خدا کے نزدیک اس سے بہتر کوئی امر نہیں ہے۔

(۵)

مومن کی حاجت روائی کرنا

ان کے کاروبار میں کوشش کرنا اور ان کو خوش کرنا

O 	صحیح حدیث میں حضرت رسول اللہ ﷺ سے منقول ہے کہ جس نے ایک مومن کو خوش کیا اُس نے مجھے خوش کیا اور جس نے مجھے خوش کیا اور جس نے مجھے خوش کیا اُس نے خدا کو خوش کیا۔

O 	معتبر حدیث میں حضرت امام محمد باقر  - سے منقول ہے کہ مومن سے بہ تبسم پیش آنا نیکی اور اُس کی گرد جھاڑ دینا نیکی ہے اور مومنوں کو خوش کرنے سے زیادہ کوئی عبادت خدا کو پسند نہیں۔

O 	دوسری حدیث میں فرمایا کہ خدائے تعالیٰ نے حضرت موسیٰ علی نبینا و علیہ السلام کو خطاب فرمایا کہ اے موسیٰ ؑ کچھ بندے میرے ایسے بھی ہیں کہ اُن کو نہ فقط بہشت عطا کروں گا بلکہ اُن کو بہشت کا حاکم مقرر کروں گا۔ حضرت موسیٰ  - نے عرض کہ پروردگار وہ کون لوگ ہیں؟ ارشاد ہوا کہ وہ مومن جو مومنوں کو خوش کریں۔

O 	پھر اُنھیں حضرت نے فرمایا کہ موسیٰ  - ایک ظالم بادشاہ کے ملک میں رہتے تھے اور وہ اُن کو تکلیف پہنچانے کے درپے تھا۔ حضرت موسیٰ ؑ وہاں سے بھاگ کر کافروں کے ملک میں چلے گئے اور ایک کافر کے ہاں پناہ لی۔ اُس کافر نے اُن کو رہنے کے لیے مکان دیا کھانا کھلایا اور بہ مہربانی پیش آیا (اس مہمان نوازی کی جزایہ ہوئی کہ) جب اُس کافر کے مرنے کا وقت منجانب پروردگار خطاب ہوا کہ میں اپنی عزّت و جلال کی قسم کھاتا ہوں کہ اگر بہشت میں تیرے لیے جگہ ہوتی تو میں ضرور تجھ کو بہشت میں داخل کرتا مگر بہشت کافروں پر حرام ہے لہٰذا آتشِ جہنم کو حکم ہوتا ہے کہ تجھے نہ جلائے اور نہ ڈرائے۔ نیز یہ بھی حکم ہوا کہ فرشتے دونوں وقت اس کو کچھ رزق پہنچا دیا کریں۔

O 	بسند حسن حضرت امام جعفر صادق  - سے منقول ہے کہ حق تعالیٰ نے حضرت دائود ؑ پر وحی نازل کی کہ میرے بندوں میں سے ایک بندہ ایسی نیکی میرے پاس لائے گا کہ میں اُسی کے سبب اُس کو بہشت عنایت کروں گا۔ حضرت دائود ؑ علیہ السلام نے دریافت کیا کہ پروردگارا وہ نیکی کون سی ہے؟ فرمایا کسی بندۂ مومن کو خوش کرنا گو بذریعۂ ایک دانۂ خرماہی کے ہو۔ دائود ؑ نے عرض کی کہ خداوندا جو تجھ کو پہچان لے اُسے کسی طرح تجھ سے نااُمید ہونا سزاوار نہیں ہے۔

O 	دوسری حدیث میں فرمایا جو شخص کسی مومن کو خوش کرے اُس نے اُسی کو خوش نہیں کیا ہے بلکہ مجھے خوش کیا۔ بلکہ حضرت رسالتمآب ﷺ کو خوش کیا۔

O 	معتبر حدیثوں میں اُنھیں حضرت ؑ سے منقول ہے کہ جب مومن قبر سے باہر آئے گا تو اُس کے ساتھ ایک اور شخص بھی باہر نکلے گا اور اُسے اُس اکرام و احترام کی بشارت دے گا جو خدا نے اس کے لیے مقرر فرمائے ہیں۔ مومن جو اب میں اُس سے کہے گا کہ خدا تجھے بھی ایسی  ہی خوبیوں کی خوشخبری دے اس کے بعد وہ شخص اُس مومن کے ساتھ ہی ساتھ رہے گا۔ جب کسی خوفناک مقام کے پاس سے اُس کا گزر ہو گا تو کہہ دے گا کہ تم کیوں ڈرتے ہو یہ مقام تمہارے لیے نہیں ہے اورجب کسی فرحناک مقام کے پاس سے گزر ہو گا تو وہ کہے گا کہ یہ تمہارے ہی لیے ہے۔ اسی طرح بشارت پر بشارت دیتا دیتا چلا جائے گا یہاں تک کہ یہ دونوں موقف حساب میں پہنچ جائیں جب حساب کے بعد پروردگار کی جانب سے یہ حکم پہنچے گا کہ خدا نے تم کو بہشت میں داخل ہونے کا حکم دے دیا۔ مومن یہ سُن کر (مطمئن ہو کر) اُس سے دریافت کرے گا کہ بھائی تو کون ہے جو قبر سے یہاں تک مجھے خوشخبریاں دیتا آیا اس عالم تنہائی اور بیکسی میں میں میرا مونس و غمخوار رہا اور آخر میں مجھ کو منجانب پروردگار ایسی خوشخبری ایسی سُنائی، جواب دے گا کہ میں وہ خوشی ہوں جسے تو نے دُنیا مین فلاں برادر مومن کو پہنچایا تھا خدا نے مجھ کو مجسّم فرما دیا کہ میں تجھ کو خوشخبریاں پہنچائوں اور اُس تنہائی میں تیری غمگساری کروں۔

O 	ایک اور حدیث میں فرمایا کہ جو شخص کسی برادر مومن کی ایک حاجت پوری کرے خدائے تعالیٰ قیامت کے دن اُس کی ایک لاکھ حاجتیں پوری کرے گا جن میں سے ایک تو بہشت ہو گی دوسرے یہ کہ وہ اپنے عزیزوں کی ایک حاجت پوری کرنا بیس حج سے بہتر ہے جن میں سے ہر حج میں ایک لاکھ درہم خرچ ہوں۔

O 	معتبر حدیث میں حضرت امام محمد باقر  - سے منقول ہے کہ ایک حج ستر ۷۰ غلام آزاد کرنے سے بہتر ہے اور مسلمانوں کے ایک گھربھر کا ضروری خرچ اپنے ذمّہ لینا یعنی محض روٹی کپڑا دینا اور اُن کو ذلّت سے بچانا ستر ۷۰ حج سے افضل ہے۔

O 	حدیث حسن میں حضرت امام جعفر صادق  - سے منقول ہے کہ جو شخص خانہ کعبہ کے گرد سات چکر کر کے طواف کرے خدائے تعالیٰ اُس کے نامۂ اعمال میں چھ ہزار نیکیاں لکھتا ہے ہزار حاجتیں بر لاتا ہے۔ مگر کسی مومن کی ایک حاجت بر لانا دس طواف سے افضل ہے۔

O 	دوسری حدیث میں فرمایا کہ جب مسلمان کی حاجت بر لاتا ہے خدائے تعالیٰ اُس سے ارشاد فرماتا ہے کہ تیرا ثواب میرے ذمّہ ہے اور میں اس کے عوض تجھ کو کم از کم بہشت میں داخل کر دوں گا۔

O 	ایک اور حدیث میں فرمایا کہ جب کوئی شخص کسی مومن کی حاجت برآری کے لیے پائوں چل کر جاتا ہے تو خدائے تعالیٰ اُس کے دائیں بائیں دو فرشتے مقرر کر دیتا ہے کہ اُس کے لیے استغفار کریں اور یہ دعا مانگیں کہ اُس کی بھی حاجت پوری ہو۔

O 	معتبر حدیث میں حضرت امام موسیٰ بن جعفر - سے منقول ہے کہ جس شخص کے پاس کوئی برادر مومن اپنی حاجت لے کر آئے تو یہ اُس کے پاس ایک رحمت ہے جو خدا نے اُس کے واسطے بھیجی۔ اگر اس نے قبول کر لی تو اُس نے اپنی دوستی کو ہماری دوستی سے ملحق کر دیا اور جسے ہماری دوستی حاصل ہو گئی اُسے خدائے تعالیٰ دوست رکھتا ہے۔ اور اگر باوجود قدرت کے اُس نے اُس کی حاجت برآری سے انکار کر دیا تو خدائے تعالیٰ جہنم کا ایک سانپ اُس کی قبر میں مقرر کر دے گا کہ قیامت تک اُسے کاٹے جائے۔ جب قیامت کا دن آئے گا تو خدائے تعالیٰ کو اختیار ہے کہ اُسے بخشے یا نہ بخشے۔

O 	حضرت امام محمد باقر  - سے منقول ہے کہ اگر کسی مومن کے پاس کوئی برادر مومن حاجت لے کر آئے اور وہ اُس کی حاجت برآئے اور وہ اُس کی حاجت برآری پر قادر نہ ہو اور اس سبب سے اُس کا دل غمگین ہو تو خدائے تعالیٰ اُس کے غمگین ہونے پر اُس کے لیے بہشت واجب فرمائے گا۔

O 	حضرت امام جعفر صادق  - سے منقول ہے کہ جو مومن کسی برادر مومن کی حاجت روائی کے لیے راستہ چل کر جاتا ہے اُس کے لیے دس نیکیاں لکھی جاتی ہیں اور دس گناہ اُس کے نامۂ اعمال سے مٹا دیے جاتے ہیں۔ اور دس درجے اُس کے لیے بہشت میں بلند کیے جاتے ہیں اور اُس کا یہ راستہ چلنا دس غلاموں کے آزاد کرنے کے برابر ہے۔ اور ایک مہینہ بھر مسجد الحرام میں اعتکاف کرنے سے بہتر ہے۔

O 	حضرت امام رضا  - سے منقو ل ہے کہ خدا کے ایسے بندے بھی ہیں جو لوگوں کی حاجت روائی میں سعی کرتے ہیں وہ روزِ قیامت مطمئن اور بے خوف ہوں گے اور جو شخص کسی مومن کا دل خوش کرتا ہے خدائے تعالیٰ اُس کا دل خوش کرے گا۔

O 	حضرت امام محمد باقر  - سے منقول ہے کہ جو شخص کسی مسلمان بھائی کے لئے راستہ چل کر جاتا ہے خدائے تعالیٰ پچھتر ہزار فرشتوں کو بھیج دیا ہے کہ اُس کی مشائعت کریں اور ہر ہر قدم پر اُس کے لیے ایک ایک نیکی لکھیں۔ ایک ایک گناہ مٹائیں اور ایک ایک درجہ بڑھا دیں۔ اور جب وہ اُس کی حاجت روائی سے فارغ ہو جائے تو ایک حج اور ایک عمرہ کا ثواب اس کے نامۂ اعمال میں لکھ میں دیں۔

O 	حضرت امام جعفر صادق  - نے فرمایا کہ کسی مسلمان بھائی کے لیے اُس کی حاجت برآری کو راستہ چل کر جانا مجھے اس سے زیادہ پسند ہے کہ ہزار غلام آزاد کروں یا ہزار آدمیوں کو کسے کسائے گھوڑوں پر سوا ر کر کے جہاد راہِ خدا پر بھیجوں۔

O 	دوسری حدیث میں فرمایا کہ جو شخص خدائے تعالیٰ کی رضا جوئی کے لیے کسی مسلمان بھائی کی حاجت روائی میں کوشش کرے یا اُس کے لیے راستہ چل کر جائے تو اس کے لیے ہزار در ہزار نیکیاں لکھی جاتی ہیں جن کے سبب سے اُس کے عزیزوں کو۔ پڑوسیوں کو۔ دوست آشنائوں اور جس جس نے اُس کے ساتھ نیکی کی ہو گی اس کو خدائے تعالیٰ بخش دے گا اور روزِ قیامت اُس سے خطاب فرمائے گا کہ جہنم کے دروازہ پر جا اور سوائے اُن لوگوں کے جو دشمن اہلبیت ؑ رسولؐ تھے اور جس نے تیرے ساتھ نیکی کی ہو اُسے جہنم سے نکال ااور اپنے ساتھ بہشت میں لے جا۔

O 	یہ بھی فرمایا کہ خدائے تعالیٰ فرماتا ہے میری مخلوق مثل اولاد کے ہے اُن میں سب سے زیادہ پیارا مجھے وہ ہے جو اُن کے ساتھ سب سے زیادہ مہربانی سے پیش آئے اور اُن کی حاجت برآ ری میں سب سے زیادہ کوشش کرے۔

O 	نیز فرمایا کہ جو شخص کسی برادر مومن کی جو مضطر و غمگین ہو شدت اور سختی کے وقت میں فریاد رسی کرے اُس کے غم کو رفع کرے اور اُس کی حاجت بر لائے تو خدائے تعالیٰ اُس کے لیے بہتّر نعمتیں واجب کرتا ہے ازانجملہ ایک دنیا میں ملے گی کہ اُس کے تمام دُنیاوی کاروبار حسبِ مراد چلیں اکہتر ۷۱ نعمتیں اُس کے لئے جمع رہیں گی کہ قیامت کے دن خوف اور شدّت اور تکلیف کے وقت کام آئیں۔

O 	یہ بھی فرمایا کہ جو شخص کسی مومن کا ایک غم دُور کرے گا خدائے تعالیٰ قیامت کے دن اُس کے بہت سے غم دُور کرے گا اور جس وقت وہ قبر سے نکلے گا تو اُس کا دل خوش اور مطمئن ہو گا۔ اور جو شخص کسی مومن کو کھانا کھلائے خدائے تعالیٰ اُس کو بہشت کی شراب پلائے گا جو سر بمہر ہو گی۔

O 	ایک اور حدیث میں فرمایا کہ جو شخص کسی مومن کا ایک غم دور کرے گا خدائے تعالیٰ اُس کی دنیا و آخرت میں بہت سی حاجتیں برلائے گا۔ اور جو شخص کسی مومن کا ایک عیب چھپائے گاخدائے تعالیٰ دنیا وآخرت کے عیوب میں سے اُس کے ستّر ۷۰عیب چھپائے گا اور جب تک ایک مومن دوسرے مومن کا مددگار رہتا ہے خدا خود اس کا مددگار رہتا ہے۔

O 	معتبر حدیث میں حضرت علی بن الحسین صلوٰۃ اللہ علیہما سے منقول ہے کہ جو شخص کسی برادر ایمانی کی ایک حاجت برلائے گا خدائے تعالیٰ اُس کی سوحاجتیں برلائے گا جن میں سے ایک بہشت ہو گی۔

O 	جو شخص کسی مومن کا ایک غم دُور کرے گا خدائے تعالیٰ قیامت کے دن اُس کے بہت سے غم دُور کرے گا ۔

O 	جو شخص ظالم کے برخلاف ہو کر کسی مومن کی اعانت کرے تو خدائے تعالیٰ پُل صراط کے گزرنے میں اُس کی ایسے وقت اعانت کرے گا جب لوگوں کے قدم لڑکھڑاتے ہوں گے۔

O 	جو شخص کسی مومن کی ایک حاجت اس طرح پوری کرے کہ وہ خوش ہو جائے تو ایسا ہو گا جیسا کہ اُس نے حضرت رسالمتآب ﷺ کو خوش کیا۔

O 	جو شخص کسی مومن کو ایسی حالت میں کہ وہ پیاسا ہو پانی پلائے خدائے تعالیٰ اس کو شراب بہشت سے سیراب فرمائے گا۔

O 	جو شخص کسی مومن کو لباس کی ضرورت تو اسے ایک کپڑا پہنا دے گا خدائے تعالیٰ اُس کو دیبائے بہشت و حریر کے حُلّے پہنائے گا۔

O 	جو شخص کسی مومن کو ایسی حالت میں وہ ننگ تو نہ ہو ایک کپڑا پہنا دے گا جب تک اُس کپڑے کا ایک تار بھی اُس مومن کے جسم پر باقی رہے گا یہ شخص تمام بلائوں سے خدا کی حفاظت و ضمانت میں رہے گا۔

O 	جو شخص کسی مومن کو ایک خادم خدمت کے لئے دے دے تو خدائے تعالیٰ قیامت کے دن غلمانِ بہشت اُس کی خدمت کے لیے مقرر فرمائے گا۔

O 	جو شخص کسی مومن کو سواری دے کر پیادہ چلنے سے بچائے گا خدائے تعالیٰ قیامت کے دن اُس کو ناقہ ہائے بہشت سے ایک ایسا ناقہ سواری کے لیے عنایت کرے گا جس کے سبب سے وہ فرشتوں پر بھی فخر کرے گا۔

O 	جو شخص مرنے کے بعد کسی مومن کو کفن پہنا دے اُسے اتنا ثواب ہو گا کہ گویا وقت ولادت سے وفات تک اُس شخص کو اسی نے کپڑا پہنایا ہے۔

O 	جو شخص کسی مومن کو ایک ایسی عورت دے جو اُسے سے اُنس کرے تو خدائے تعالیٰ ایک فرشتہ کو اُس کی قبر میں موانست کے لیے بھیج دے گا اور یہ شخص اپنے اہل وعیال میں سے جس کو سب سے زیادہ دوست رکھتا ہو گا اُس کی صورت میں وہ فرشتہ آئے گا اور اُس کے پاس رہے گا۔

O 	جو شخص کسی مومن کی بیماری کی حالت میں عیادت کرتا ہے فرشتے اُس کو چاروں طرف سے گھیر لیتے ہیں اور کہتے ہیں۔ ’’خوشا حال تیرا بہشت تیرے لیے مبارک ہو۔‘‘

(یہاں تک فرما کر حضرت نے ارشاد فرمایا) خدا کی قسم مومن کی ایک حاجت بر لانا خدا کے نزدیک متبّرک ۱؎  مہینوں میں سے دو مہینے پے در پے روزے رکھنے اور اعتکاف کرنے سے بہتر ہے۔

O 	حضرت امام موسیٰ کاظم - سے منقول ہے کہ قیامت کے دن خد نے ایک سایہ مقرر فرمایا ہے جس کے نیچے انبیاء ہوں گے یا اوصیاء یا وہ مومن جس نے کسی مومن بندے کو آزاد کیا ہو گا یا وہ مومن جس نے کسی مومن کا قرض ادا کر دیا ہو گا۔ یا وہ مومن جس نے کسی مومن کی شادی کرا دی ہو گی۔

O 	صحیح حدیث میں حضرت امام جعفر صادق  - سے منقول ہے کہ ایک مومن کا قیامت کے دن ایک ایسے شخص پر گزر ہو گاجس کی نسبت خدائے تعالیٰ نے یہ حکم فرما دیا ہو گا کہ اُسے جہنم میں لے جائو اور فرشتہ اُسے جہنم کی طرف لیے جاتا ہوگا۔ وہ شخص اُس مومن کو پہچان کر آواز دے گا کہ تو اس وقت میری فریاد کو پہنچ کہ میں نے دنیا میں فلاں نیکی تیرے ساتھ کی تھی اور فلاں حاجت تیری بر لایا تھا۔ مومن اُس فرشتے سے کہے گا کہ اس سے دست بردرار ہو۔ اور خدائے تعالیٰ اُس حکم دے گا کہ میرا بندۂ مومن اس کا شفاعت خواہ ہے اِسے چھوڑ دو۔

O 	معتبر حدیث میں حضرت علی ابن الحسین ٭ سے منقول ہے کہ تم تمام مسلمانوں کو اپنا عزیز خیال کرو۔ جتنے بوڑھے ہیں ان سب کو اپنے باپ کی جگہ سمجھو اور جتنے بچے ہیں ان سب کو اپنی اولاد کی جگہ سمجھو اور جتنے برابر والے ہیں ان سب کو اپنا بھائی خیال کرو ۔اب یہ بتائو کہ تم ان میں سے کس پر ظلم کرنا پسند کرو گے؟ بُرا بھلا کس کو کہو گے ۔ عیب کس کے ظاہر کرو گے؟ اور اگر شیطان تم کو یہ فریب دینا چاہے کہ تم اپنے آپ کو اوروں سے بہتر سمجھو تو اُس کے دفع کرنے کا طریقہ یہ ہے کہ جس شخص کو تم سن میں اپنے سے بڑا دیکھو اس کی نسبت یہ خیال کرو کہ وہ ایمان اور اعمال میں نیک ہے مجھ سے مقدّم ہے اس لیے مجھ سے مقدّم ہے اس لئے مجھ سے بہتر ہے۔ اور جو تم سے سن میں چھوٹا ہے اُس کی نسبت یہ خیال کرو کہ میرے گناہ اُس سے زیادہ ہیں لہٰذا وہ بھی مجھ سے بہتر ہے اور اگر تمہارا ہم سن ہے تو یہ خیال کرو کہ مجھے اپنے گناہوں کا تو یقین ہے اور اس کے گناہوں کے بارے میں شک ہے اور شک کو یقین پر ترجیح نہیں ہو سکتی اس واسطے وہ بھی مجھ سے بہتر ہے۔

	اگر لوگ تمہاری تعظیم و تکریم کرتے ہوں تو یہ خیال کرو کہ وہ اِن کی ذاتی نیکی ہے یعنی وہ اخلاق آداب پر عمل کرتے ہیں اور اگر لوگ تم سے پرہیز کریں اور تمہاری عزت نہ کریں تو یہ خیال کرو کہ یہ ہماری شامت اعمال ہے۔

	ان قواعد پر عمل کرنے سے زندگی سہل ہو جائے گی دوست زیادہ ہوں گے اور دشمن کم۔ لوگوں کی نیکی سے تم خوش ہو گے اور بدوں سے کوئی رنج نہ پہنچے گا۔ یہ خوب سمجھ لو کہ لوگوں کے نزدیک سب سے زیادہ عزت اُس شخص کی ہے جس کی وہ گھر بیٹھے خبریں سُنا کریں اور وہ سب سے بالکل بے پروا ہو۔ کسی سے کوئی سوال نہ کرے بعد اس کے اُس شخص کا نمبر ہے جو محتاج ہو مگر کسی سے سوال نہ کرے کیونکہ اہل دنیا سب طالب مال ہیں اور جو شخص مال میں ان کا مزاہم نہ ہو وہ انھیں سب سے زیادہ پیارا ہے اور جو بجائے مانگنے کے اُلٹا اپنے مال میں سے انھیں دے دے اُس کی منزلت کا تو کچھ ٹھکانا ہی نہیں۔

O 	دوسری حدیث میں منقول ہے کہ حضرت عیسیٰ - نے اپنے ایک صحابی سے فرمایا کہ تو جو یہ بات چاہتا ہے کہ اور تیرے ساتھ بدی نہ کریں تو بھی کسی کے ساتھ نہ کر۔اور اگر کوئی شخص تیرے داہنے رخسارے پر طمانچہ مارے ت ت اپنا بایاں رخسارہ بھی اُس کے سامنے پیش کر دے ۔

O 	معتبر حدیث میں حضرت امام جعفر صادق  - سے منقول ہے کہ جو مسلمان کسی مسلمان کے پاس اپنی حاجت میں لے کر آئے اور وہ اُس کی حاجت روائی پر قادر بھی ہو اور پھر حاجت بر نہ لائے تو خدائے تعالیٰ قیامت میں اُس کو سرزنش کرے گا کہ دوسروں کو عبرت ہوا اور یہ فرمائے گا کہ تیرا بھائی تیرے پاس ایسی حاجت لے کر آیا تھا جس کے بر لانے کی میں نے تجھے قدرت عطا کی تھی کہ چونکہ تو حاجت روائی کے ثواب ہو ہیچ سمجھتا تھا تو نے اس کی طرف التفات نہ کیا میں بھی اپنی عزت وجلا کی قسم کھاتا ہوں کہ تیری کسی حاجت میں تیری طرف رحمت کی نگاہ نہ کروں گا بالآخر خواہ تجھے بخش دوں یا عذاب کروں۔

O 	دوسری حدیث میں فرمایا کہ جو مومن کسی مومن سے کسی ایسی بھلائی کو جس کا وہ محتاج ہو باوجود اس قدرت کے کہ خود اپنے پاس سے یا دوسرے کے وسیلے سے پہنچا سکتا ہو روک لے تو خدائے تعالیٰ قیامت کے دن اُس کو اس طرح محشور کرے گا کہ مُنہ سیاہ ہو گا۔ آنکھیں نیلی ہاتھ گردن میں بندھے ہوئے اور طوق پڑا ہوا۔ اور یہ فرمائے گا کہ یہ تیری خیانت کی سزا ہے کہ تو نے خدا اور رسول ؐ کے ساتھ کی۔ پھر حکم ہو گا کہ اسے جہنم میں لے جائو۔

O 	حضرت امام موسیٰ کاظم - سے منقول ہے کہ تین آدمی قیامت کے دن عرش کے سائے میں ہوں گے اور اُس دن سوا اُس کے اور کوئی سایہ ہی نہ ہو گا۔ اول وہ جو اپنے مسلمان بھائی کی شادی کرا دے۔ دوسرے جو بوقت ضرورت اُسے خادم دے۔ تیسرے وہ جو کسی مسلمان بھائی کا راز پوشیدہ رکھے۔

(۶)

مومنوں کی مُلاقات اور بیماروں کی عیادت

O 	معتبر حدیثوں میں حضرت امام محمد باقر  - اور حضرت امام جعفر صادق  - سے وارد ہے کہ جو شخص خدائے تعالیٰ کی رضا جوئی کے لیے کسی برادر مومن کی ملاقات کو جاتا ہے تو خدائے تعالیٰ ستّر ہزار فرشتے اُس پر مقرر فرما دیتا ہے کہ جب تک وہ اپنے گھر پلٹ کر آئے اُسے آواز دیتے رہیں کہ تو بڑا خوش نصیب ہے اور بہشت تیرے لیے مبارک ہو۔

O 	معتبر حدیث میں منقول ہے کہ حضرت رسالمتآب ﷺ نے فرمایا کہ جبرئیل ؑ نے مجھے خبر دی ہے کہ خدائے تعالیٰ نے ایک فرشتے کو زمین پر بھیجا اور وہ فرشتہ ایک شخص کے پاس پہنچا جو ایک مکانے کے دروازے پر کھڑا ہوا مالک مکان سے اندر آنے کی اجازت مانگتا تھا، فرشتے نے اُس سے دریافت کیا کہ تجھے مالک مکان سے کیا کام ہے؟ اُس نے کہا کہ وہ میرا مسلمان بھائی ہے میں عنداللہ اُس کی ملاقات کو آیا ہوں۔ فرشتے نے دریافت کیا کہ اس کے سوا کوئی اور مطلب بھی ہے اُس نے جواب دیا کہ نہیں۔ فرشتے نے کہا کہ مجھے خدائے تعالیٰ نے تیرے پاس بھیجا ہے وہ تجھے سلام کہتا ہے اور فرماتا ہے کہ تجھ پر بہشت کو واجب کیا اور یہ بھی فرماتا ہے کہ جو مسلمان کسی مسلمان بھائی کی ملاقات کو جائے تو ایسا ہے گویا وہ میری ملاقات کو آیا اور اس کا ثواب یعنی بہشت میرے ذمّہ ہے۔

O 	دوسری حدیث میں اُنھیں حضرت سے منقول ہے کہ جو شخص کسی برادر مومن کی ملاقات کے لیے اُس مکان پر جائے تو خدائے تعالیٰ اُس سے فرماتا ہے کہ تو میرا مہمان ہے اور میری ہی ملاقات کو آیا ہے اور تیری مہمانداری میرے ذمّہ ہے اور چونکہ تو اپنے برادر مومن کو دوست رکھتا ہے لہٰذا میں نے تجھ پر بہشت واجب کر دیا۔

O 	ایک اور حدیث میں حضرت امام محمد باقر  - سے منقول ہے کہ جو مومن اپنے برادر مومن کی ملاقات کے لئے گھر سے نکلے خداوند عالم ایک فرشتے کو اُس پر مقرر فرماتا ہے کہ ایک پَر کو اپنے زمین پر بچھائے اور دوسرے اُس کے سَر پر سایہ کرتا جائے یہاں تک کہ وہ اس مومن کے گھر پہنچ جائے اُس وقت خدائے جبّار اُس کو آواز دیتا ہے کہ تُو نے میرا حق ادا کیا اور میرے پیغمبر کی سنّت کی پیروی کی لہٰذا مجھ پر لازم ہے کہ تیرا حق ادا کروں۔ تو مجھ سے سوال کر کہ میں تجھے عطا کروں خواہ میرا نام لے کر پکار کہ میں تیری دعا قبول کروں خواہ خاموش رہ کہ ابتدائے رحمت میری ہی طرف سے ہو۔ جب یہ بندۂ مومن واپس آتا ہے تو وہی فرشتہ اپنے بال و پَر سے سایہ کیے ہوئے اُس کے ساتھ ساتھ چلا آتا ہے۔ جب یہ اپنے گھر پہنچ جاتا تو خدائے تعالیٰ کی طرف سے آواز آتی ہے کہ اے میرے بندے تو نے میرے حق کو عظیم سمجھا اس لیے مجھ پر لازم ہے کہ میں بھی تیری عزت کروں لہٰذا میں نے تجھ پر بہشت واجب کیا اور اپنے بندوں کے بارے میں شفاعت کرنے کا حق تجھ کو عنایت کیا۔

O 	حضرت امام جعفر صادق - سے منقول ہے کہ عنداللہ کسی برادر مومن کی ملاقات کے لئے جانا دس ۱۰ مومن بندوں کے آزاد کرنے سے بہتر ہے اور ایک بندۂ مومن کے آزاد کرنے کا یہ ثواب ہے کہ خدائے تعالیٰ اُس کے ہر ہر عضو کے بدلے آزاد کرنے والے کا ہر ہر عضو آتش جہنم سے آزاد کر دیتا ہے۔

O 	معتبر حدیث میں منقول ہے کہ آنحضرتؐ نے دائود ابن سرحان سے فرمایا کہ میرے شیعوں کو میرا سلام پہنچا دینا اور یہ کہہ دینا کہ خدا اُس بندے پر رحمت کرتا ہے جو کسی دوسرے کے پاس بیٹھ کر ہماری حدیثیں یاد کرتا ہے کیونکہ اُن دو کے ساتھ میں تیسرا ایک فرشتہ ہوتا ہے جو اُن دونوں کے واسطے طلب مغفرت کرتا ہے اور جب تم ایک دوسرے سے ملتے ہو اور ہماری حدیثوں کا ذکر کرتے ہو تو اس ملاقات اور ذکر کا یہ نتیجہ نکلتا ہے کہ ہمارا دین و مذہب تمہارے لیے زندہ ہو جاتا ہے اور ہمارے بعد سب سے بہتر وہ شخص ہے جو ہماری حدیثوں کا ذکر کرے اور ہم کو یاد کرے۔

O 	حضرت امام محمد باقر  - سے منقول ہے کہ تم کو ایک دوسرے کے گھر ملاقات کے لئے جائو کہ اس سے ہمارا دین زندہ ہوتا ہے اور خُدا اُس پر رحمت کرے جو ہمارے مذہب کو زندہ رکھے۔

O 	حضرت رسول اللہ ﷺ سے منقول ہے کہ خوشاحال اُن کا جو رضائے خدا کے لئے آپس میں دوستی رکھتے ہیں۔ خدائے تعالیٰ نے بہشت میں یاقوت سُرخ کا ایک ستُون پیدا کیا ہے اور اُس ستون پر ستّر ہزار محل بنائے ہیں اور ہر محل میں ستّر ہزار غُرفہ ہیں اور یہ سب خدا نے اُن لوگوں کے لئے پیدا کئے ہیں جو عنداللہ ایک دوسرے سے دوستی کرتے ہیں اور آپس میں ملتے جُلتے ہیں۔

O 	حضرت امام جعفر صادق  - سے منقول ہے کہ جو شخص ہم پر احسان نہ کر سکے وہ ہمارے ماننے والوں میں سے جو نیک لوگ ہیں اُن کے ساتھ نیکی کرے کہ اُس کے نامۂ اعمال میں وہی ثواب لکھا جائے گا جو ہمارے ساتھ نیکی کرنے سے لکھا جاتا۔ اور جو ہماری ملاقات کرنے کی قدرت نہ رکھتا ہو وہ ہمارے ماننے والوں میں سے نیک لوگوں کی ملاقات کو جائے تا کہ اُس کے لیے ہماری ملاقات کا ثواب لکھا جائے۔

O 	معتبر حدیث میں حضرت امام جعفر صادق  - سے منقول ہے کہ جو شخص کسی بیمار مسلمان کی عیادت کو جائے اگر صبح کے وقت گیا ہے تو شام تک اور اگر شام کے وقت گیا ہے تو صبح تک ستّر ہزار فرشتے اُس پر درود بھیجیں گے۔

O 	دوسری حدیث میں فرمایا کہ جو شخص کسی بیمار کی عیادت کے لئے جاتا ہے ستّر ہزار فرشتے اُس کے ساتھ ہو جاتے ہیں کہ جب تک وہ اپنے گھر پلٹ کر نہیں آتا اس کے لئے طلب مغفرت کرتے رہتے ہیں۔

O 	حضرت امام محمد باقر صلوٰۃ اللہ علیہ سے منقول ہے کہ جو شخص کسی مومن کی عیادت کے لئے جاتا ہے ۔ رحمت الہٰی اُس کے شامل حال ہوتی ہے اور جب اُس کے پاس جا کر بیٹھتا ہے رحمتِ الہٰی اُس کا احاطہ کر لیتی ہے اور جب وہاں سے واپس آتا ہے تو خدائے تعالیٰ ستّر ہزار فرشتے مقرر فرما دیتا ہے کہ دوسرے دن اُسی وقت تک اُس پر درود بھیجیں اُس کے لیے طلب مغفرت کریں اور یہ کہتے رہیں کہ خوشاحال تیر بہشت تیرے لیے مبارک ہو اور اس کو بہشت میں اتنی وسیع جگہ عنایت فرماتا ہے کہ سوار چالیس برس تک اُس میں گھوڑا دوڑا سکے۔

O 	حضرت امام جعفر صادق  - سے منقول ہے کہ جو شخص خدا کی رضاجوئی کے لیے کسی بیمار مومن کی عیادت کرے خدائے تعالیٰ ستّر ہزار فرشتے مقرر فرما دیتا ہے کہ قیامت تک ہمیشہ اُس کے گھر میں آکر خدائے تعالیٰ کی تسبیح و تہلیل بجا لایا کریں اور ان سب کے ذکر کا نصف ثواب اس کے نامۂ اعمال میں لکا جائے گا۔

O 	ایک اور حدیث میں فرمایا کہ جو شخص بیمار ہو اپنے برادران ایمانی کو خبر دے کہ وہ اس کی عیادت کے لئے آئیں اور ثواب حاصل کریں اور اس کو اُنھیں خبر کرنے کا ثواب ملے کیونکہ اس خبر کرنے سے دس نیکیاں اس کے نامۂ اعمال میں لکھی جائیں گی ۔دس گناہ محو کئے جائیں گے اور دس درجہ اس کے لئے بڑھائے جائیں گے۔

O 	صحیح حدیث میں حضرت امام موسیٰ کاظم - سے منقول ہے کہ جب کوئی شخص بیمار ہو تو اسے چاہئے کہ لوگوں کو اپنی عیادت کے لئے آنے کی اجازت دے کیونکہ جو جو لوگ آئیں گے اُن کی ایک ایک دعا قبول ہو گی۔

O 	حضرت امام جعفر صادق  - سے منقول ہے کہ جو شخص کسی برادر مومن کی عیادت کے لئے جائے اُسے چاہئے کہ بیمار سے اپنے حق میں دعا کا طالب ہو کیونکہ بیمار مومن کی دعا فرشتوں کی دعا کا درجہ رکھتی ہے۔

O 	حضرت امام جعفر صادق  - سے منقول ہے کہ آنکھیں دکھنے میں عیادت نہیں اور بیماری کی ابتداء میں تین دن متواتر عیادت چاہئے بعد اس کے ایک دن بیچ کر کے اور جب بیماری زیادہ طول پکڑے تو بیمار کو اُس کے بال بچوں میں چھوڑنا چاہئے اور اُس کی عیادت نہ کرنا چاہئے۔

O 	دوسری حدیث میں فرمایا کہ جب کسی بیمار کو دیکھنے جائو تو کوئی سیب یا بہی یا ترنج یا خوشبو یا عود اپنے ساتھ لیتے جائو کہ ان چیزوں سے بیمار کو راحت پہنچتی ہے۔

O 	ایک اور حدیث میں فرمایا کہ عیادت کامل یہ ہے کہ بیمار کے بازو پر ہاتھ رکھ کر اُس کی صحت کے لئے دعا کریں اور جلد اُٹھ آئیں کیونکہ احمقوں کی عیادت بیمار کو اپنی بیماری سے زیادہ گراں گزرتی ہے ۔

O 	حضرت امیرالمومنین صلوات اللہ علیہ سے منقول ہے کہ عیادت کرنے والوں میں اُس شخص کا ثواب ہے جو جلدی اُٹھ آئے سوائے اُ صورت کے بیمار خود اُس کا بیٹھنا پسند کرے اور اُس سے بیٹھے رہنے کی درخواست کرے۔







ژژژ








































(۷)

مومنوں کو کھانا کھلانا پانی پلانا ، کپڑے پہنانا

اُن کی ہر قسم کی امداد کرنا اور مظلوموں کی حمایت کرنا

O 	حضرت امام جعفر صادق  - سے منقول ہے کہ جو شخص ایک مومن کو پیٹ بھر کر کھانا کھلائے بہشت اُس کے لئے واجب ہوتا ہے اور جو شخص کسی کافر کا پیٹ بھرے خدا پر لازم ہے کہ اُس کے پیٹ کو زقوم جہنم سے بھرے۔

O 	دوسری حدیث میں فرمایا کہ جو شخص تین مسلمانوں کو پیٹ بھر کر کھانا کھلائے خدائے تعالیٰ اُسے تین بہشتوں سے کھانا دے گا۔ جنت الفردوس ، جنت عدن اور جنّت طوبیٰ سے۔

	ایک اور حدیث میں فرمایا کہ جو شخص ایک مومن کو پیٹ بھر کر کھانا کھلائے تو سوائے خدا کے کوئی مخلوق خدا میں سے اُ س کے ثواب کو نہیں جان سکتا خواہ ملک مقرّب ہو یا نبی مرسل نیز فرمایا کہ جن چیزوں سے بخشش واجب ہوتی ہے اُن میں سے ایک یہ بھی ہے کہ بھوکے مسلمان کو کھانا کھلائے۔

O 	حضرت رسول خدا ﷺ سے منقول ہے کہ جو شخص کسی مسلمان کو ایسے مقام پر جہاں پانی مل سکتا ہو پیاس بھر پانی پلا دے تو خُدائے تعالیٰ اُس کو ایک پیاس پانی کے بدلے ستّر ہزار نیکیاں عطا فرمائے گا۔ اور اگر ایسی جگہ پانی پلائے جہاں پانی کم یاب ہو تو اُس کو ایسا ثواب ہو گا گویا اولاد اسمٰعیل ؑ میں سے دس ۱۰ غلام آزاد کر دئیے۔

O 	حدیث حسن میں منقول ہے کہ جو شخص پانی اپنے برادر مومن کو للہ کھانا کھلا دے تو اُس کا ثواب غیر آدمیوں میں سے ایک لاکھ کو کھانا کھلانے کے برابر ہے۔

O 	دوسری حدیث حسن میں سُدَیْر صَراّف سے فرمایا کہ تو ایک غلام روز کیوں نہیں کرتا؟ اُس نے عرض کی کہ میرا مال ملتفی نہیں ہو سکتا۔ فرمایا کہ روزانہ ایک مسلمان کو کھانا ہی کھلا دیا کر کہ اُتنا ہی ثواب تیرے نام لکھا جائے گا۔ اُس نے دریافت کیا کہ وہ شخص مالدار یا مفلس ؟ فرمایا کبھی کبھی مالدار کو بھی کھانے کی احتیاج ویسی ہی ہوتی ہے جیسے مُفلس کو۔

O 	دوسری حدیث میں فرمایا کہ ایک لقمہ جو برادر مسلمان کے پاس بیٹھ کر کھائے میرے نزدیک وہ ایک غلام آزاد کرنے سے بہتر ہے۔

O 	ایک اور حدیث میں فرمایا کہ جو شخص کسی مالدار مومن کو کھانا کھلائے تو اُسے ایسا ثواب ہو گا گویا اولاد اسمٰعیل ؑ میںسے ایک غلام کو قتل سے بچا کر آزاد کیا۔ اور جو کسی محتاج مومن کو کھانا کھلائے اُسے اتنا ثواب ملے گا جتنا اولاد اسمٰعیل ؑ نے سو غلاموں کو قتل سے بچا کر آزاد کر دینے کا۔

O 	ایک اور حدیث میں فرمایا کہ چار کام ایسے ہیں کہ اگر ان میں سے ایک بھی کوئی شخص بجا لائے گا تو داخل بہشت ہو گا۔ پیا سے کو سیراب کرنا۔ بھوکے کو پیٹ بھر کر کھانا کھلانا ۔ضرورت مند کو لباس دینا۔ غلام کو جو مصیبت میں ہو آزاد کرادینا۔

O 	حضرت رسول خدا ﷺ سے منقول ہے کہ خدا کے نزدیک تین عمل سب سے بہتر ہیں۔ اول کسی بھوکے مسلمان کو پیٹ بھر کھانا کھلانا۔ دوسرے کسی مسلمان کا قرض ادا کرنا۔ تیسرے مسلمان کا غم و الم دور کرنا۔ نیز فرمایا کہ جس گھر سے بھوکوں کو کھانا نہیں دیا جاتا اُس سے خیروبرکت اس سے بھی جلد دُور ہو جاتی ہے جتنی جلد اونٹ کے کوہان میں چھُری اُتر جاتی ہے۔

O 	حضرت علی ابن الحسین صلوات اللہ علیہما سے منقول ہے کہ جس شخص کے پاس زائد کپڑا ہو اور اسے یہ بھی علم ہو کہ کسی برادر مومن کو اس کی احتیاج ہے اور وہ اُسے نہ دے خدائے تعالیٰ اُس کی سرنگوں آتش جہنم میں ڈالے گا۔ اور جو شخص پیٹ بھر کر کھانا کھائے اور اُس کے قریب میں مومن بھوکا رہے تو خدائے تعالیٰ فرشتوں سے فرماتا ہے کہ میں تم کو گواہ کرتا ہوں کہ اس بندے نے میرے حکم کی نافرمانی اور دوسروں کی اطاعت کی۔ آگاہ ہو جائو کہ میں نے اسے اسی کے عمل پر چھوڑ دیا۔ اور میں اس کو ہر گز نہ بخشوں گا۔

O 	حضرت رسول خداسے منقول ہے کہ جو شخص خود پیٹ بھر کر سو رہے اور اُس کا مسلمان بھائی بھوکا رہے وہ مجھ پر ایمان نہیں لایا۔

O 	حضرت امام جعفر صادق  - سے منقول ہے کہ اگر کسی شخص کے پاس مکان ہوا اور کسی مومن کو اُس مکان میں رہنے کی ضرورت ہو اور صاحب مکان راضی نہ ہوتا ہو تو خدائے تعالیٰ فرشتوں سے فرماتا ہے کہ میرے اس بندہ نے اُس حاجت مند بندے کو دنیا کا ایک مکان دینے میں بخل کیا۔ یمں اپنی عزّت کی قسم کھاتا ہوں کہ اس کو ہرگز بہشت میں نہ گھُسنے دوں گا۔

O 	حضرت رسول خدا ﷺ سے منقول ہے کہ اگر کوئی شخص مسلمانوں کے راستے میں سے ایسی کوئی چیز ہٹا دے جس سے اُنھیں تکلیف پہچتی ہو تو خدائے تعالیٰ چار سو آیتیں پڑھنے کا ثواب اُس کے نامۂ اعمال می لکھتا ہے جن کے ہر حرف کے بدلے دس نیکیاں ملیں گی۔

O 	دوسری روایت میں فرمایا کہ ایک بندہ صرف اسی وجہ سے داخلِ بہشت ہو گا کہ اُس نے مسلمانوں کے راستے سے ایک کانٹا ہٹا دیا تھا۔

O 	حضرت امام جعفر صاد ق  - سے منقول ہے کہ کسی شخص سے حاجت بیان کرنے سے پہلے اُس کے لیے تحفہ بھیجنا خوب ہوتا ہے۔ یہ بھی فرمایا کہ آپس میں ہدیے اور تحفے بھیجو کہ ہدیہ بھیجنے سے دلوں میں بغض و کینہ باقی نہیں رہتا۔ نیز فرمایا کہ ہدیہ جن برتنوں میں آئے وہ پھیر دو کہ پھر بھی ہدیہ آتا رہے۔ یہ بھی فرمایا کہ ہدیہ تین قسم کا ہوتا ہے اوّل وہ جس کے مقابل نفع کی امید ہو۔ دوسرے وہ جو بطور رشوت کے بھیجا جائے۔ تیسرے وہ جو محض قربتہً الیٰ اللہ بھیجا جائے اور اُس میں کوء یدنیوی غرض شامِل نہ ہو۔

(۸)

مفلسوں، کمزوروں، مظلوموں، بوڑھوں اور

مصیبت زدوںکے حقوق اور اُن کے ساتھ برتائو کرنے کے آدابْ

O 	معتبر حدیث میں حضرت امام جعفر صادق  - سے منقول ہے کہ مفلس مومن مال دار مومن سے چالیس برس پہلے بہشت میں پہنچ جائیں گے۔ پھر فرمایا کہ میں تمہیں ایک مثال سنائوں ۔ فقیر اور امیر کی مثل دو کشتیوں کی سی ہے جو محصول کی چوکی کے پاس سے ہو کر گزریں۔ جو کشتی خالی ہو گی اُسے فوراً چھوڑ دیں گے اور جو بھری ہو گی اُسے مال کا حساب کرنے اور محصول لینے کے لیے ٹھہرائے رکھیں گے۔

O 	دوسری حدیث میں فرمایا کہ بندے کا جس قدر ایمان بڑھتا ہے اُسی قدر روزی تنگ ہو جاتی ہے۔ یہ بھی فرمایا کہ اگر مومنین طلب روزی کے لیے دعا میںالحاح وزاری نہ کرتے تو معمولی حالت سے اور بھی زیادہ روزی تنگ ہوا کرتی ۔

O 	حضرت رسول خدا ﷺ سے منقول ہے کہ فقر ودرویشی مخلوقِ خدا کے پاس خدا کی ایک امانت ہے جو شخص اس کو چھپائے گا خدائے تعالیٰ اُس کو اُس شخص کا سا ثواب دے گا جو دنوں روزے رکھتا ہو اور راتوں نماز پڑھتا ہو۔ اور جو شخص اُس کا اظہار کسی ایسے شخص کے سامنے کر دے گا جو حاجت برآری پر قادر ہو مگر حاجت بر نہ لائے تو اُس سُننے والے نے گویا کہ اُس غریب کو قتل کر دیا مگر شمشیر ونیزہ سے نہیں بلکہ اُس زخم سے جو اُس کے دل میں لگایا۔

O 	حضرت امام جعفر صادق  - سے منقول ہے کہ خدائے تعالیٰ قیامت کے دن غریب مومنوں سے اس طرح باتیں کرے گا گویا خواستگارِ معذرت ہے اور ی ہفرمائے گا کہ میں نے تم کو دُنیا میں سے اس وجہ سے مفلس نہیں کیا تھا کہ تم میرے نزدیک کچھ ذلیل تھے آج تم دیکھو گے کہ میں تمہارے ساتھ کیا معاملہ کرتا ہوں جس جس نے تم سے دنیا میں نیکی کی ہے اُس کا ہاتھ پکڑو اور بے تکلّف بہشت میں لے جائو۔ اُن میں سے ایک شخص عرض کرے گا کہ خداوند اہل دُنیا کے پاس خوبصورت عورتیں تھیں نفیس نفیس کپڑے پہنتے تھے ۔ لذیذ لذیذ کھانے کھاتے تھے۔ اچھے اچھے مکانوں میں رہتے تھے۔ عمدہ عمدہ گھوڑوں پر سوار ہوتے تھے۔ آج ہمیں بھی ایسی ہی سب چیزیں عنائت فرما۔ جواب میں ارشاد ہو گا کہ میں نے جو جو نعمتیں تمام اہل دنیا کو ابتدائے دنیا سے انتہائے دنیا تک عطا کی تھیں اُن سب سے ستّر ستّر گنی تم میں سے ایک ایک کو دے دیں۔

O 	دوسری حدیث میں فرمایا کہ ایک مالدا آدمی جو اچھے اچھے کپڑے پہنے ہوئے تھے حضرت رسول اللہ ﷺ کی خدمت میں آیا اور بیٹھ گیا۔ پھر ایک غریب آدمی میلے کُچیلے کپڑے پہنے ہوئے تھا آیا اور اُس کے برابر بیٹھ گیا۔ اُس مالدار آدمی نے اپنا دامن جو اس غریب آدمی کی ران کے نیچے دب گیا تھا، کھینچ لیا۔ آنحضرت ﷺ نے استفسار فرمایا کہ آیا تو ڈر گیا کہ اِس کا افلاس تجھے چمٹ نہ جائے؟ عرض کیا نہیں۔ فرمایا کیا اس بات کا خوف تھا کہ تیری کچھ دولت اس کے پاس نہ چلی جائے؟ عرض کیا نہیں۔ فرمایا پھر کیا یہ خیال تھا کہ تیرے کپڑے میلے نہ ہو جائیں؟ عرض کیا یہ بھی نہیں۔ حضرت نے فرمایا پھر تو نے ایسی حرکت کیوں کی؟ عرض کیا یارسول ؐاللہ میرا ایک ہم نشین نفس کا شیطان سے بھی بدتر ہے جو ہر بدی کو میری نظر میں مزّین کر کے دکھلاتا ہے اور ہر نیکی کو معیوب۔ لہٰذا میں اس حرکت کی تلافی میں جو مجھ سے سرزد ہوئی اپنا آدھا مال اس مرد مفلس کو دئی دیتا ہوں۔ حضرتؐ نے اُس غریب آدمی سے خطاب کر کے فرمایا کہ تو قبول کرتا ہے؟ اُس نے عرض کی نہیں۔ امیرا بولا کیوں؟ غریب نے کہا مجھے خوف ہے کہیں میں بھی آپ ہی جیسا متکبرانہ نہ ہو جائوں۔

O 	ایک اور حدیث میں منقول ہے کہ حضرت امام جعفر صادق  - نے ایک شخص پریشان حال سے سوال کیا کہ تو کبھی بازار بھی جاتا ہے اور ایسی ایسی چیزیں بھی دیکھتا ہے کہ جن کے خریدنے سے عاجز ہو؟ عرض کی ہاں یابن رسولؐ اللہ ۔ فرمایا جب تو ایسی چیز دیکھے جس کا خریدنا تیری طاقت سے باہر ہو تو تیرے نامۂ اعمال میں ایک نیکی لکھی جاتی ہے۔

O 	دوسری حسن حدیث میں اُنھیں حضرت سے منقول ہے کہ قیامت کے دن لوگوں کا ایک گروہ محشور ہر کر سیدھا بہشت کوچلا آئے گا جب یہ گروہ بہشت کے دروازے پر پہنچے گا تو فرشتے اُن سے سوال کریں گے کہ تم کون ہو؟ وہ کہیں گے کہ ہم محتاج لوگ ہیں۔ فرشتے کہیں گے کہ تمہیں داخلۂ بہشت کی ایسی جلدی پڑ گئی کہ حساب سے پہلے ہی چلے آئے وہ کہیں گے کہ ہمیں دیا ہی کیا تھا جس کا حساب مانگتے ہو ۔اُس وقت منجاب پروردگار آواز آئے گی کہ تم سچ کہتے ہو۔ جائو بہشت میں چلے جائو۔

O 	حضرت امام موسیٰ کاظم  - سے منقول ہے کہ خدائے تعالیٰ فرماتا ہے کہ میں نے اُمراء کو کچھ اس سبب سے دولت مند نہیں کیا کہ وہ میرے نزدیک کوئی عزّت رکھتے ہیں نہ غرباء کو اس لیے ناچیز کیا کہ وہ میری نظر میں خوار وذلیل ہیں بلکہ میں نے بذریعہ غربا کے اُمراء کا امتحان لیا ہے کیونکہ غربا نہ ہوتے تو اُمراء کو بہشت کی صورت بھی دیکھنی نصیب ہوتی ۔

O 	حضرت امام جعفر صادق  - سے منقول ہے کہ جو شخص کسی مومن کو اُس کی مفلسی کے سبب حقیر و ذلیل سمجھے خدائے تعالیٰ قیامت کے دن اُس کو تمام مخلوق کے سامنے ذلیل و رسوا کرے گا۔

O 	صحیح حدیث میں اُنھیں حضرت سے منقول ہے کہ خدائے تعالیٰ فرماتا ہے جو شخص میرے بندۂ مومن کو تکلیف پہنچاتا ہے اُسے چاہئے کہ مجھ سے لڑنے کے لیے تیار ہو جائے ۔اور جو میرے بندۂ مومن کی عزّت کرتا ہے اُسے چاہئے کہ میرے غضب سے بے خوف ہو اور اگر مشرق سے مغرب تک امام عادل کے ساتھ صرف ایک مومن باقی رہے تو زمین کی تمام مخلوقات کے گناہوں کے مقابلے میں ان دونوں کی عبادت کافی سمجھوں گا اور انہیں دونوں کے سبب ساتوں آسمان اور ساتوں زمینیں برقرار رہیں گی اور اُن کے ایمان ہی کو اُن کا ایسا مونس قرار دوں گا کہ اُن کو کسی اور مونس کی ضرورت نہ رہے۔

O 	بہت سی معتبرحدیثوں میں منقول ہے کہ حق تعالیٰ فرماتا ہے جو شخص میرے دوستوں میں سے کسی شخص کو ذلیل و خوار کرتا ہے تو ایسا ہے گویا وہ خود مجھ سے لڑنے کے لیے آمادہ ہوا۔ میں اپنے دوستوں کی امداد بہت جلد کرتا ہوں۔

O 	حضرت رسول خدا ﷺ سے منقول ہے کہ آدمیوں میں سب سے زیادہ ذلیل وہ ہے جو اور لوگوں کو ذلیل کرتا ہے۔

O 	دوسری حدیث میں فرمایا کہ جو شخص کسی مومن کو ذلیل کرے خدائے تعالیٰ اُس کو ذلیل کرتا ہے یہ بھی فرمایا کہ خدائے تعالیٰ نے مومن کو اپنی عظمت و جلالت اور قدرت سے پیدا کیا اور جو کسی مومن پر طعن کرے یا اس کی بات رد کر ے گویا اُس نے خدا کی مخالفت کی۔

O 	حضرت امیرالمومنین صلوات اللہ علیہ سے منقول ہے کہ اپنے مومن غریب بھائیوں کو حقیر مت سمجھو کیونکہ جو شخص کسی مومن کو حقیر جانے گا خدائے تعالیٰ سوائے توبہ کے اور کسی طرح اُسے اس مومن کے ساتھ داخل بہشت نہ کرے گا۔

O 	جناب رسول خدا ﷺ سے منقول ہے کہ جو شخص پُرانے کپڑے پہنے ہوئے گرد آلود پریشان حال ہو اگر وہ بھی خدا کی قسم دے تو اُس کی قسم کو رد نہ کرو۔

O 	حضرت امام جعفر صادق  - سے منقول ہے کہ جو شخص لوگوں سے ٹھّٹھا کرتا ہے گویا اُسے اُن کی محبت کی کچھ پروا نہیں ہے۔

O 	یہ بھی فرمایا کہ غریب مومن کو حقیر مت جانو کیونکہ جو شخص کسی مومن کو حقیر اور ذلیل جانتا ہے خدائے تعالیٰ اُس کو حقیر جانتا ہے اور جب تک توبہ کرے اُس سے ناراض رہتا ہے۔

O 	جناب امیرالمومنین صلوات اللہ علیہ سے منقول ہے کہ کسی مسلمان کے لیے دوسرے مسلمان کو ڈرانا اور دھمکانا جائز نہیں ہے۔

O 	جناب امام جعفر صادق  - سے منقول ہے کہ جو شخص کسی مومن کی دل آزاری کے لئے آدھی بات بھی اپنی زبان سے نکالے گا قیامت کے دن اُس کی دونوں آنکھوں کے درمیان لکھا ہو گا کہ یہ شخص رحمت خدا سے محروم ہے۔

O 	حضرت رسول خُدا ﷺ سے منقول ہے کہ جو شخص اپنے کسی برادر مومن کی لطف و مہربانی سے بات کر کے عزّت بڑھائے یا اُس کی کوئی حاجت بَرلائے یا اُس کا کوئی رنج و غم دُور کرے تو جتنی دیر وہ اس کی حاجت برآری یا مہربانی ومدارت میں صرف کرے گا اتنی دیر اتنی دیر رحمتِ الہٓی اس کے سر پر سایہ فگن رہے گی۔

O 	پھر فرمایا کہ مومن کو مومن اس لیے کہتے ہیں کہ لوگ اپنی جان ومال کے بارے میں اُس کی طرف سے بے خوف ہوتے ہیں۔ اور مسلمان وہ شخص ہے جس کے ہاتھ اور زبان سے لوگوں کو نقصان نہیں پہنچتا۔ اور مہاجر وہ شخص ہے جو گناہوں سے ہجرت کر جائے اور جو شخص کسی مومن کو ذلت دینے کے لیے دھّکا دے دے یا طمانچہ مار دے یا کوئی اور ایسی حرکت اُس کے ساتھ کرے جسے اپنی نسبت گوارا نہ کرتا ہو تو جب تک اُسے راضی کر کے توبہ نہ کرے گا فرشتے برابر اُس پر لعنت کرتے رہیں گے، اس لیے مناسب ہے کہ گراں گزرنے والے معاملات میں تعجیل نہ کرو شاید اُن لوگوں میں کوئی مومن ہو اور تمہیں اس کی کوئی خبر ہو اور صبر و سکون و آہستگی سے کام لو کیونکہ خدا کے نزدیک نرمی اور آہستگی سے بہتر کوئی چیز نہیں ہے۔

O 	دوسری حدیث میں فرمایا کہ جو شخص کسی مسلمان کے مُنہ پر طمانچہ مارے تو سوائے اس صورت کے کہ وہ توبہ کرے خدائے تعالیٰ قیامت کے دن اُس کو اس صورت سے محشور کرے گا کہ وہ اُس کی ہڈی سے ہڈی جُدا ہو گی۔ گردن میں ایک طوق پڑا ہو گا ۔دونوں ہاتھ بھی طوق میں پھنسے ہوں گے اور جہنم میں بھیج دیا جائے گا۔

O 	دوسری معتبر حدیث میں فرمایا کہ مومن کو گالی دینا گناہ کبیرہ ہے۔ مومن سے لڑنا کُفر ہے اور اُس کی غیبت کرنا خدا کی نافرمانی ہے۔

O 	معتبر حدیث میں حضرت امام جعفر صادق  - سے منقول ہے کہ جو شخص کسی مومن کو کسی حاکم کے ذریعہ سے نقصان پہنچانے کی دھمکی دے اور کوئی اور نقصان نہ پہنچائے وہ جہنم میں جائے گا اور جو دھمکی بھی دے اور نقصان بھی پہنچائے وہ جہنم میں فرعون اور آلِ فرعون کے ساتھ ہو گا۔

O 	معتبر حدیثوں میں حضرت رسول اللہ ﷺ سے منقول ہے کہ جو شخص کسی کو قتل کر دے بغیر اس کے کہ اُس جان لینے کا ارادہ کیا ہو یا کسی کو ضرب شدید پہنچائے بغیر اس کے کہ ضرب شدید پہنچانے کا ارادہ رکھتا ہو تو اُس پر بھی خدا کی طرف سے لعنت ہے۔

O 	دوسری حدیث میں فرمایا قسم ہے اُس خدا کی جس کے قبضۂ قدرت میں میری جان ہے کہ اگر تمام آسمان و زمین کے باشندے کسی مومن کے قتل پر راضی ہو جائیں تو خدائے تعالیٰ سب کو جہنم میں بھیج دے گا اور اُسی پروردگار کی قسم جس کے قبضۂ قدر میں میری جان ہے کہ جو شخص کسی مومن کو ناحق ایک کوڑا لگائے گا۔جہنم میں ویسا ہی کوڑا اُس کے بھی لگایا جائے گا۔ اور جو شخص کسی مومن کی طرف ایسینظر سے دیکھے گا کہ جس سے اُس کا ڈرانا مقصور ہو تو خدائے تعالیٰ اُس کو اُس دن ڈرائے گا جس دن خد ا کے سوا کوئی پناہ نہ ہو گی اور اُسے چیونٹیکی صورت میں محشور کرے گا۔

O 	حضرت امام محمد باقر  - سے منقول ہے کہ جو لعنت کسی شخص کے مُنہ سے نکلتی ہے وہ گردش کرتی ہے اگر اُس کا مورد اور مستحق اُسے مِل گیا تو اُس پر پڑتی ہے ورنہ لعنت کرنے والے پر عود کرتی ہے۔

O 	دوسری حدیث میں فرمایا کہ جو شخص کسی مومن کو رُو در رُو طعنہ دے اُس کی موت سب سے بدتر ہو گی اور وہ اس بات کا سزاوار ہے کہ اُس کا انجام بخیر نہ ہو۔

O 	ایک اور حدیث میں منقول ہے کہ کسی شخص نے اُن حضرت سے عرض کیا کہ آپ اُس مسلمان کے بارے میں کیا فرماتے ہیں کہ ایک مسلمان اُس کی ملاقات کو آئے اور اجازت طلب کرے اور وہ باوجود گھر موجود ہونے کے نہ اُسے اندر آنے کی اجازت دے اور نہ آپ باہر آئے فرمایا کہ جو مسلمان کسی مسلمان کے پاس ملاقات کو یا کسی کام کو آئے اور وہ باوجود گھر میں ہونے کے نہ اُسے اندر آنے کی اجازت دے اور نہ خود باہر آئے تو جب تک اُن دونوں کی ملاقات نہ ہو گی اُس وقت تک خدا کی لعنت اُس پر ہوتی رہے گی۔

O 	حضرت امام جعفر صادق  - سے منقول ہے کہ جس مومن کے ہاں ایسی روک ہو کہ دوسرا مومن اُس کے درمیان ستّر ہزار ایسی ایسی دیواریں قائم کر دے گا کہ ہر دیوار کی چوڑائی ہزار ہزار برس کی راہ ہو گی اور ہر دیوار سے دوسری دیوار تک ستّر برس کی راہ علیٰحدہ ہو گی۔

O 	دوسری حدیث میں حضرت امام رضا - سے منقول ہے کہ بنی اسرائیل کے زمانہ میں چار مومن کسی جگہ رہتے تھے اُن میں سے تین کسی ایک کے گھر میں کسی امر کے متعلق گفتگو کرنے کو جمع ہوئے۔ چوتھا بھی اُس مکان پر آیا اور دروازہ کھٹکھٹایا مالک مکان کا غلام باہر نکلا۔ اس مومن نے دریافت کیا کہ تیرا آقا کہاں ہے؟ اُس نے کہہ دیا کہ گھر میں نہیں ہیں ۔وہ مومن یہ سُن کر واپس چلا گیا اور غلام نے اندر جا کر من وعن تمام قصّہ اپنے آقا سے کہہ دیا۔ آقا یہ سُن کر چُپ ہو رہا نہ کچھ پروا کی نہ غلام کو جھوٹ بولنے پر ملامت کی اور نہ اُس مومن کی واپسی پر کوئی رنجیدہ ہوا بلکہ پھر اپنی باتوں میں مشغول ہو گئے۔ دوسرے دن وہ شخص صبح ہی ان کے پاس پھر آیا دیکھا کہ یہ سب اپنے گھر سے نکلتے ہیں اور کھیت جانے کی تیاریاں کر رہے ہیں اُس نے سلام کیا اور خود بھی اُن کے ساتھ چلنے کی اجازت چاہی اُنہوں نے جواب سلام بھی دیا اجازت بھی دی مگر جو واقعہ پہلے دن گزر چکا تھا اُس کا کسی نے بھی عذر نہ کیا کیونکہ وہ مرد مومن تنگدست اور پریشان حال تھا۔ راستے میں یکایک ایک ابر ظاہر ہوا اور وہ سب اس گمان سے کہ مِینہ آنے والا ہے تیز تیز چلے۔ مگر جیسے ہی ابر اُن کے سروں پر آیا ایک منادی نے آسمان کی طرف سے ندا کی کہ اے آگ ان تینوں کو لے لے۔ میں جبرئیل ہوں جو خداوند کی طرف سے تجھے حکم دیتا ہوں ۔ فوراً آگ نمودار ہوئی اور اُن تینوں کو خاک سیاہ کر دیا اور اور وہ مَردِ مفلس خوف زدہ حیران و پریشان رہ گیا۔ وہاں سے شہر کی طرف پلٹا اور حضرت یوشع - کی خدمت میں حاضر ہو کر تمام ماجر ابیان کیا۔حضرت نے فرمایا کہ پروردگا عالم باجود اس کے کہ اُن کے ایمان سے راضی تھا تیرے ساتھ اس طرح معاملہ کرنے کے سبب اُن پر غضب ناک ہوا۔ حضرت کی زبانی یہ قصّہ سُن کر اُس نے عرض کہ میں اُن کی خطا معاف کرتا ہوں اور اُن کے جُرم سے درگزر کرتا ہوں۔ حضرت نے فرمایا کہ اگر معافی نزول عذاب سے پہلے ہو جاتی تو مفید ہوتی اب کیا فائدہ ہاں قیامت کے دن کچھ کام آئے تو آئے۔

O 	معتبر حدیث میں حضرت امام جعفر صادق  - سے منقول ہے کہ جو مومن باجود قدرت رکھنے کے برادر مومن کی اعانت نہ کرے خدائے تعالیٰ دنیا و آخرت میں اس کی اعانت سے دست بردار ہو جاتا ہے۔

O 	حضرت امام محمد باقر  - سے منقول ہے کہ جب تم میں امداد کی قوت نہ ہو تو تم حاکم ظالم کے پاس اُس وقت جبکہ وہ کسی کو پٹواتا یا قتل کراتا یا اور کچھ جبر و تعدّی کرتا ہو مت جائو کیونکہ جو مومن موجو د ہو اُس پر مظلوم مومن کی اعانت واجب ہو جاتی ہے۔

O 	حدیث حسن میں حضرت امام جعفر صادق  - سے منقول ہے کہ نیک بندوں میں سے ایک شخص کو بعد دفن فرشتوں نے قبر میں اُٹھا کر بٹھایا اور اس سے یہ کہا کہ ہم عذابِ الہٰی کے سو ۱۰۰ تازیانے تجھ کو لگائیں گے۔ یہ سُن کر اُس بچارے کے ہو ش اُڑ گئے کہنے لگا مجھ میں سو ۱۰۰ تازیانے سہنے کی قوّت کہاں۔ خیرانھوں نے ایک کم کر دیا۔ الحاصل وہ عذر کرجاتا تھا اور وہ کم کرتے جاتے تھے یہاں تک کہ بیس ۲۰ تازیانوں تک تک نوبت آ گئی تب بھی اُس نے یہی کہا کہ مجھ میں قوت نہیں۔ آخر کار فرشتے بولے کہ ایک تازیانہ لگنا تو ضروری ہی ہے۔ اُس نے دریافت کیا کہ آخر یہ تازیانے کیوں مارتے ہو؟ اُنھوں نے کہا اس سبب سے کہ فلاں دن تو نے نماز بے وضو پڑھی تھی اور فلاں موقع پر تو ایک کمزور مومن کے پاس سے ہو کر گزرا تھا جس پر ظلم ہو رہا تھا اور تو نے اُس کی امداد نہ کی تھی غرضیکہ انھوں نے عذابِ خداکا ایک تازیانہ اُس کے لگایا جس سے اُس کی کی قبر آگ سے پُر ہو گئی۔

O 	دوسری حدیث میں فرمایا کہ چارآدمیوں کی طرف خدائے تعالیٰ قیامت کے دن نظرِ رحمت سے دیکھے گا۔ اول وہ تاجس سے کوئی سودا خریدے اور پھر کسی سبب سے پچھتا کر واپس دے تو وہ پھیر لے۔ دوسرے وہ شخص کہ مضطر کی فریاد کو پہنچے۔ تیسرے وہ شخص جو غلام آزاد کر دے۔ چوتھے وہ شخص جو مرد غیر شادی شدہ کی شادی کرا دے۔

O 	حضرت رسول اللہ ﷺ سے منقول ہے کہ جو شخص اپنے برادر مومن کی فریاد کو پہنچے اور اُس کو ہلاکت یا غم و اندوہ سے بچا لے خدائے تعالیٰ اُس کے لیے دس نیکیاں لکھے گا۔ اور دس عذابوں سے اُسے نجات دے گا۔ اور روزِ قیامت دس شفاعتیں اُس کے لیے مہّیا کر دے گا۔

O 	حضرت امام حسن عسکری - سے منقول ہے کہ جو شخص کسی عاجز بندے کو راستے میں چوپائے سے گھرا ہوا پائے اور جس حال میں کہ اُس کا کوئی فریاد رس نہ ہو یہ اُس کی فریاد رسی کرے اپنے چوپائے پر سوار کرے۔ اُس کا بوجھ سب لا دے تو خدائے تعالیٰ اُس سے خطاب فرماتا ہے کہ تو نے اپنے برادر مومن کی امداد میں اپنے آپ کو بہت کچھ تکلیف دی اور اپنی بسا ط سے بڑھ کر کوشش کی۔ میں تیرے لیے چند فرشتے مقرر کرتا ہوں جن کی تعداد اُن سب آدمیوںسے زیادہ ہے جو ابتدائے دنیا سے منتہائے دنیا تک پیدا ہوئے یا ہوں گے اور اُن میں سے ہر ایک کی قوت اتنی ہے کہ تمام آسمانوں اور زمینوں کا اُٹھا لینا اُس کے نزدیک کوئی بات نہیں کہ تیرے لیے بہشت میں محل اور مکانات تعمیر کریں۔اور تیرے درجے بلند کرتے رہیں تاکہ تو جس وقت بہشت میں پہنچے تو بہشت کے بادشاہوں میں شمار کیا جائے۔

O 	اور جو شخص کسی مظلوم سے ظالم کے ضرر کو دفع کرے جو اُس کے بدن یا مال کو پہنچانا چاہتا ہوں تو خدائے تعالیٰ اُس کی تمام باتوں کے حروف کی گنتی کے برابر اور اس کے تمام حرکات و سکنات کی گنتی کے برابر اور جتنی دیر اُسے لگے اُس دیر کی تعداد کے مطابق لاکھ لاکھ فرشتے پیدا کرے گا کہ وہ ان شیطانوں کو دفع کرتے رہیں جو اُس شخص کی گمراہی کا ارادہ کرتے ہوں۔ اور ہر چھوٹے سے ضرر کے مقابلے میں جو اُس نے دفع کیا ہو گا بہشت میں اُس کو لاکھ خدمتگار اور لاکھ حوریں عطا کی جائیں گی وہ سب اس کی خدمت میں عزّت کریں گے اور یہ کہیں گے کہ تو نے اپنے برادر مومن کا مالی یا جسمانی ضرر دفع کیا تھا ہم اُس کا معاوضہ ہیں۔

O 	حضرت رسول خدا ﷺ سے منقول ہے کہ جو شخص بوڑھے آدمی کی بسبب اُس کے بڑھاپے کے عزّت و حرمت کرے۔ خدائے تعالیٰ اُس کو قیامت کے خوف سے بے خوف کرے گا۔ یہ بھی فرمایا کہ سفید ڈاڑھی والے مومن کی تعظیم خدا کی تعظیم ہے۔

O 	نیز فرمایا کہ جو شخص ہمارے چھوٹوں پر رحم نہ کرے اور ہمارے بڑوں کی تعظیم نہ کرے وہ ہم میں سے نہیں ہے۔

O 	دوسری حدیث میں فرمایا کہ جو شخص کسی اندھے کی دنیوی حاجتوں میں سے کوئی ایک حاجت پوری کرے یا اُس کی حاجت براری کے لیے کچھ راستہ چلے یا اپنی طرف سے کوئی ایسی تدبیرو کوشش کرے کہ خدائے تعالیٰ اُس اندھے کی حاجت بر لائے تو خدائے تعالیٰ اُس شخص کو دنیا میں نفاق سے اور آخرت میں آتشِ جہنم سے نجات دیتا ہے اور اُس کی ستّر دنیوی حاجتیں برلاتا ہے۔ اور جب تک یہ اُس نابینا کے کام میں مشغول رہا ہے۔برابر رحمتِ الہٰی اُس پر مبذول رہتی ہے۔

O 	حضرت امام جعفر صادق  - سے منقول ہے کہ بہرے کو کوئی بات سنوا دینی بغیر اس کے کہ تم اس کام سے دل تنگ ہوئے ہو بہت ہی آسان ہے صدقہ ہے۔

O 	حضرت امام حسن عسکری - سے منقول ہے کہ جناب امیرالمومنین صلوات اللہ علیہ نے فرمایا کہ جو شخص ہموار زمین پر چالیس قدم کسی اندھے کی رہبری کرے تو اگر تمام زمین سونے سے پُر کر دی جائے تو اُس کے ثواب کے مقابل میں ایک سوئی کے ناکے کے برابر بھی نہیں ہو سکتا۔ اور اگر اُس کے راستے میں کوئی مہلکہ تھا اُس سے اُس کو بچا کر آگے نکال دے تو اُس شخص کی نیکیوں کے پلہ میں تمام دنیا سے لاکھ گُنا نیکی زیادہ رکھی جائے گی کہ وہ اس کے تمام گناہوں پر غالب آ جائے گی اور سب کو محو کر دے گی اور اُسے بہشت کے اعلیٰ غرفوں میں پہنچا دے گی۔

O 	حضرت رسولِ خدا ﷺ سے منقول ہے کہ مصیبت زدہ اور جذامی لوگوں کی طرف زیادہ نہ دیکھو کہ اُنھیں رنج پہنچتا ہے۔

O 	دوسری حدیث میں فرمایا کہ جذامی سے اس طرح بھاگو جیسے شیر سے بھاگتے ہیں اور جب اُن سے بات کرو تو تمہارے اور اُن کے درمیان کم از کم ایک گز کا فاصلہ ہو۔

O 	حضرت امام جعفر صادق  - سے منقول ہے کہ جب اس قسم کے لوگوں کو دیکھو تو خدا سے عافیت طلب کرو اور اُن کے مرض سے غافل نہ رہو کہ مبادا تمہارے بدن میں سرایت کر جائے۔

O 	حضرت رسولِ خدا ﷺ سے منقول ہے کہ پانچ آدمیوں سے بہر حال اجتناب لازم ہے۔ اول جذام والے۔ دوسرے سفید داغ والے سے۔ تیسرے دیوانے سے۔ چوتھے حرامی سے۔ پانچویں بدوی عربوں سے۔

O 	دوسری حدیث میں فرمایا کہ جو لوگ بلائوں میں مبتلا ہیں اُن کی طر ف کم دیکھو۔ اُن کے پاس مت جائو۔ اور جب اُن کے پاس سے گزرنے کا موقع پڑے تو جلد گذر جائو۔ ایسا نہ ہو کہ جو بیماری انہیں ہے تمہیں نہ لگ جائے۔

O 	حدیث موثق میں حضرت امام محمد باقر  - سے منقول ہے کہ جب کسی شخص کو ایسی بَلا میں مبتلا دیکھو تو تم چپکے چپکے یہ دعا پڑھ لو کہ وہ نہ سُننے پائے:

اَلْحَمْدُ لِلّٰہِ الَّذیْ عَفَا فِیْ مِمَّا اِبْتَلَاکَ بِہٖ وَفَضَّلَنِیْ عَلَیْکَ وَعَلٰی کَثِیْرٍ مِمَّنً خَلَقَ

ترجمہ:	اللہ تعالیٰ کا شکر ہے جس نے مجھے اس بلا سے محفوظ رکھا جس میں تجھے مبتلا کیا ہے اور مجھے تجھ پر اور بہت سی مخلوق پر فضیلت دی۔

O 	حدیث حسن میں اُنہیں حضرت سے منقول ہے کہ جب تم کسی ایسے شخص کو جو سخت امراض میں مبتلا ہے دیکھو تو تین مرتبہ آہستہ آہستہ یہ دعا پڑھو تاکہ وہ نہ سُنے:

اَلْحَمْدُ لِلّٰہِ الَّذِیْ عَافَانِیْ مِمَّا اِبْتَلَاکَ بِہٖ وَلَوْشَآئَ لَفَعَلَ

ترجمہ:	اللہ کاشکر ہے کہ مجھے اس بلا سے محفوظ رکھا جس میں تجھے مبتلا کیا اور مجھے تجھ پر عافیت کی فضیلت دی۔ یا اللہ جس بلا میں تو نے اسے مبتلا کیا ہے اُس سے مجھے بچائیو۔

	اس دعا کا پڑھنے والا ان بلائوں سے محفوظ رہے گا۔

O 	معتبر حدیث میں حضرت امام جعفر صادق  - سے منقول ہے کہ جو شخص کسی مبتلا کو دیکھ کر یہ دعا پڑھ لے وہ ہر گز اُس بلا میں مُبتلا نہ ہو گا:

اَلْحَمْدُ لِلّٰہِ الِّذِیْ عَدَلَ عَنِّیْ مِمَّا اِبْتَلَاکَ بِہٖ وَفَضَّلَنِیْ عَلَیْکَ بِالْعَافِیَۃِ اَللّٰھُمَّ عَافِنِیْ مِمَّا ابْتَلَیْتَہٗ بِہٖ

ترجمہ:	اللہ کا شکر ہے جس نے مجھ سے اس بلا کو دور رکھا جس میں تجھے مبتلا کیا اور مجھے تجھ پر عافیت کی فضیلت دی۔ یا اللہ جس بلا میں تو نے اسے مبتلا کیا ہے اس سے مجھے بچائیو۔

O 	دوسری روایت میں فرمایا کہ یہ دعا پڑھے:

اَللّٰھُمَّ اِنِّیْ لَااَسْخَرُوَلَا اَفْخَرُ وَلَکِنْ اَحْمَدُکَ عَلٰی عَظِیْم نُعْمَائِکَ عَلَیَّ

ترجمہ:	یا اللہ میں نہ اس شخص پر ہنستا ہوں نہ کوئی فخر کرتا ہوں بلکہ جو نعمتیں تُو نے مجھے عطا فرمائی ہیں ان کی عظمت کے سبب تیرا شکریہ ادا کرتا ہوں۔

O 	حضرت رسول خدا ﷺ سے منقول ہے کہ جب تم ایسے لوگوں کو دیکھو جو بلا میں مبتلا ہیں تو الحمد للہ پڑھو مگر انہیں نہ سُننے دو کہ اُنہیں رنج نہ پہنچے۔

(۹)

مومنوں کے حقوق کی رعایت اور ان کی غیبت

O 	معتبر حدیث میں منقول ہے کہ کسی شخص نے حضرت امام زین العابدین - کی خدمت میں عرض کی کہ فلاں شخص آپ کو گمراہ اور بدعتی جانتا ہے۔ حضرت نے فرمایا کہ تو نے اُس کی ہمنشینی کے حق کی رعایت نہ کی کہ اُس کی بات مجھ تک پہنچائی۔ اور میرے حق کی رعایت نہ کی کہ جو بات مجھے معلوم نہ تھی وہ اُس کی نسبت سے مجھ سے کہی۔ موت سب کے لئے آنے والی ہے۔ اور ہم سب محشور ہوں گے۔ اور قیامت سب کے فیصلے کے لئے مقرر ہے۔ اور خدا ہمارے درمیان میں بھی فیصلہ کر دے گا۔ خبردار آئندہ غیبت مت کیجیو کہ غیبت دوزخیوں کی خوراک ہے۔

O 	معتبر حدیث میں حضرت رسول اللہ ﷺ سے منقول ہے کہ جو شخص خدا اور رسولؐ پر ایمان لایا ہو وہ ایسی صحبت میں ہر گز نہ بیٹھے جہاں کسی امام کو گالی دیتے ہوں یا کسی مسلمان کی غیبت کرتے ہیں۔

O 	دوسری حدیث میں فرمایا کہ جو شخص کسی مسلمان کی غیبت کرتا ہے۔ اُس کے روزے اور وضو کا ثواب جاتا رہتا ہے۔ اور قیامت کے دن اُس کے جسم سے مُردار سے بھی بدتر بُو آئے گی جس سے تمام اہلِ محشر کو تکلیف ہو گی۔ اور اگر وہ توبہ کرنے سے پہلے مر جائے گا تو ایسا سمجھا جائے گا کہ خدائے تعالیٰ کی حرام کی ہوئی چیزوں کو حلال جانتا تھا۔

O 	اور جو شخص کسی برادر مومن پر احسان یعنی کسی جلسے میں لوگ اُس کی غیبت کرتے ہوں اور یہ اُسے روک دے تو خدائے تعالیٰ دنیا و آخرت کی ہزار قسم کی بدیوں سے اُسے نجات دے گا اور اگر باجود قدرت کے منع نہ کرے گا تو غیبت کرنے والے کے گناہ سے ستّر گنا بُرائی اُس کے نامۂ اعمال میں لکھی جائے گی۔

O 	حضرت امام جعفر صادق  - سے منقول ہے کہ جس شخص کو تم اپنی آنکھ سے گناہ کرتے نہ دیکھو اور دو عادل گواہ اُس کے ارتکاب کے متعلق گواہی نہ دیں اور وہ شخص عادل سمجھا جاتا ہو اور اُس کی گواہی مقبول ہو گی گوفی الحقیقت مجرم ہو تو اُس حالت میں جو شخص اس کے گناہ کا افشا کرے گا خدا کی دوستی ہماری امداد سے خارج ہو گا۔ اور شیطان کی دوستی اور امداد میں داخل ہو گا بالتحقیق میرے والد ماجد نے اپنے آبا واجداد سے اور انہوں نے حضرت رسالت مآب ﷺ سے یہ خبر دی ہے کہ جو شخص کسی مومن کی غیب ایسے عیب کے متعلق کرے جو اُس میں موجود ہو۔ خدا اُن دونوں کو بہشت میں جمع نہ کرے گا۔ اور جو شخص کسی مومن کی غیبت ایسے امر کے متعلّق کرے جو اُس میں موجود نہ ہو تو ان کا آپس کا رکھ رکھائو جاتا رہتا ہے۔ اور غیبت کرنے والا جہنمی ہوتا ہے۔

O 	دورسری معتبر حدیث میں فرمایا کہ جو شخص اپنے برادر مومن کے حق میں ایسی باتیں بیان کرے جو آنکھوں دیکھی اور کانوں سُنی ہوں اُس لوگوں میں ہو گا جن کے حق میں خدائے تعالیٰ فرماتا ہے:

اِنَّ الَّذِیْنَ یُحِبُّوْنَ تشِیْعَ الفْاحِشَۃَ اٰمَنُوْا الَھُمْ عَذَابٌ اَلِیْمٌ فِی الدُّنْیَا وَالْاٰخِرَۃِ

ترجمہ:	جو لوگ اس بات کے خوہش مند ہوں کہ مومنوں کے گناہ کی اشاعت ہو ان کے لیے دنیا و آخرت میں تکلیف دہ عذاب ہو گا۔

O 	دوسری حدیث میں فرمایا کہ کسی مومن کا وہ عیب اور گناہ ظاہر کرنا جو خدا نے اپنی ستّاری سے پوشیدہ کیا ہو غیبت ہے۔ اور ایسا کوئی عیب لگانا جو اُس میں نہ ہو بہتان ہے۔

O 	ایک اور حدیث میں فرمایا کہ جو شخص بغیر کسی دشمنی یا مخالفت ہونے کے برادر مومن کی غیبت کرے شیطان اُس کے نُطفے میں شریک ہوا ہے۔

O 	دوسری حدیث میں فرمایا کہ تین خصلتیں ایسی ہیں کہ جس شخص میں ہوں گی چار باتیں اُس کے لیے لازم ہو جائیں گے۔ اوّل جو بات کہے اُس میں جھوٹ نہ ہو۔ تیسرے جو وعدہ کرے پُورا کرے۔

O 	ان تین صفتوں کے ہونے سے ضرور ہے کہ لوگ اُس کی عدالت کے قائل ہوں۔ اُس کی مروت کے مدّاح۔ اُس کی غیبت اُن پر حرام ہو اور اُس کی اُخوت اُن پر واجب ۔

O 	حضرت رسولِ خدا ﷺ سے منقول ہے کہ غیبت بدکاری سے بدتر ہے۔ کیونکہ بدکار جب توبہ کرتا ہے خدائے تعالیٰ اُس کی توبہ قبول کر لیتا اور غیبت کرنے والے کی توبہ اُس وقت تک قبول نہیں ہوتی جب تک کہ مدعی معاف نہ کر دے۔

O 	حضرت امام جعفر صادق  - سے منقول ہے کہ جب تمہارے بھائی نہ موجود ہوں تو اُن کو اس سے زیادہ نیکی کے ساتھ یاد کرو جیسا کہ تم چاہتے ہو کہ غائبانہ وہ تمہیں یاد کریں۔

O 	دوسری حدیث میں فرمایا کہ جو فاسق علانیہ گناہ کرتا ہے اور کسی بات کی پروا نہیں کرتا اُس کی کوئی حرمت نہیں ہے اور نہ اُس کی غیبت حرام ہے۔

O 	حضرت امام محمد باقر  - سے منقول ہے کہ ان تین آدمیوں کی کوئی حرمت نہیں ہے اول صاحب بدعت۔ دوسرا امام ظالم یعنی سردارِ ظالم۔ تیسرے علی الاعلان گناہ کرنے والا فاسق۔

O 	حضرت رسولِ خدا ﷺ سے منقول ہے کہ جو شخص اُس بُری بات کو جو کسی برادر مومن کی عزّت و آبرو کے خلاف کہی گئی ہو رد کر دے اُس کے لیے بہشت بالضرور لکھی جائے گی۔

O 	صحیح حدیث میں حضرت امام محمد باقر  - سے روایت ہے کہ جس شخص کے سامنے اُس کے برادر مومن کی غیبت کرنے والے روک دے اور برادر مومن کی عزّت بچائے تو خدائے تعالیٰ یہ حکم دے گا کہ فرشتے بیت المعمور کے پاس حج کے لیے جمع ہوں چنانچہ آسمانوں کے نصف فرشتے اور عرش و کرسی کے فرشتے جو کہ حجاب جلال و عظمت کے نصف فرشتے ہیں جمع ہو جائیں گے اور خدا کے سامنے سب اُس کی صفت و ثنا بیان کریں گے اور اُس کی رفعت و منزلت کا سوال کریں گے۔ خدائے تعالیٰ فرمائے گا تم میں سے ہر ایک کی تعداد اور اُس کی صفت و ثناء کی تعداد کے مطابق بہشت میں اُس شخص کے درجے میں محل اور باغ اور درخت اُس کے لیے واجب کر دئیے اور اتنا کچھ دیا کہ مخلوق کی عقل اُس کے حساب سے عاجز ہے۔

O 	حضرت امام جعفر صادق  - سے منقول ہے کہ جو شخص کسی مومن کی مذمت دوسروں سے اس غرض سے بیان کرے کہ اُس کا عیب ظاہر ہو۔ اُس کی سخاوت و بہادری میں بٹہ لگے اور وہ لوگوں کی نظروں سے گِر جائے تو خدائے تعالیٰ اُس کو اپنی حمایت ونصرت سے خارج کر دیتا ہے اور وہ شیطان کا حامی ومدد گار سمجھا جاتا ہے۔

O 	معتبر حدیثوں میں منقول ہے کہ جس کا ظاہر و باطن یکساں نہ ہو گا یعنی منہ لوگوں کی تعریف کرے گا اور پیٹھ پیچھے بدی تو قیامت کے دن اُسے آگ کی دو زبانیں ملیں گی۔ ایک سامنے منہ میں اور دوسری گدی میں اور ایک منادی میدانِ حشر میں ندا کرے گا کہ یہ وہ شخص ہے جس کا ظاہر و باطن یکساں نہ تھا۔

O 	دوسری روایت میں منقول ہے کہ محمد ابن فضل نے حضرت امام موسیٰ  - کی خدمت میں عرض کی کہ بردرانِ مومن میں سے ایک ایسا شخص ہے کہ اُس کی بعض باتیں ایسی سُننے میں آتی ہیں کہ وہ مجھے اچھی نہیں معلوم ہوتیں اور جب میں اُس سے اُن باتوں کی نسبت سوال کرتا ہوں تو وہ انکار کرتا ہے حالانکہ یہ خبر مجھے بہت سے ثقہ لوگوں سے پہنچی ہے۔ آپ نے فرمایا کہ اپنے مومن بھائی کے مقابلے میں اپنے دیکھنے اور سُننے کو جھوٹا سمجھ اور اگر پچاس آدمی بقسم گواہی دیں اور وہ اُن سب کے خلاف کہے تو اُس کی بات کی تصدیق کر اور ان سب کو جھوٹا جان اور اُس کی کسی ایسی بات کا افشانہ کر جو اُس کے نقصان یا عیب کا موجب ہو۔

O 	حضرت رسولِ خدا ﷺ سے منقول ہے کہ جو شخص کسی گناہ کا نام لے کر کسی شخص کو رسوا کرے گا اُسے اتنا عذاب ہو گا کہ گویا وہ گناہ اُس نے خود کیا۔ اور جو شخص کسی فعل پر کسی مومن کو طعنہ کرے گا جب تک وہ فعل خود نہ کرلے گا دنیا سے نہ جائے گا۔

O 	حضرت علی ابن الحسین علیہما السلام سے منقول ہے کہ جو شخص مسلمانوں کی عزّت و آبرو کے خلاف بُری باتیں بنانے سے اپنے آپ کو روکے خداوند کریم قیامت کے دن اُس کے سب گناہ بخش دے گا۔

O 	حدیث صحیح میں حضرت امام جعفر صادق  - سے منقول ہے کہ جو شخص کسی مرد مومن یا مومنہ پر کوئی بہتان باندھے تو خدائے تعالیٰ جہنم میں اُس کو اُس پیپ میں قید کرے گا جو زنا کاروں کے اندام نہانی سے بہہ کر جہنم کی دیگوں میں جوش دی جائے گی اور جب تک وہ شخص اُس کو معاف نہ کر دے گا وہ اِسی حالت میں رہے گا۔

O 	حضرت امام موسیٰ کاظم - سے منقول ہے کہ جو شخص کسی آدمی کی نسبت ایسی بات بیان کرے جسے لوگ جانتے ہوں یہ غیبت نہیں۔

O 	معتبر حدیث میں حضرت امام جعفر صادق  - سے منقو ل ہے کہ جو بلا تمہارے برادر مومن پر آتی ہے اُس پر خوش مت ہو۔ اور اُسے رنج مت پہنچائو۔ شاید خدائے تعالیٰ اُس پر رحم کرے اور اُس سے وہ بلادُور کر کے تمہاری طرف بھیج دے۔

O 	یہ بھی فرمایا کہ جو شخص اپنے برادر مومن کی کسی مصیبت پر شماتت کرے گا وہ جب تک اُسی مصیبت میں مبتلا نہ ہوئے گا دنیا سے نہ جائے گا۔

O 	بہت سی معتبر حدیثوں میں وارد ہے کہ کفر سے دوسرے درجے پر اُس شخص کی حالت ہے جو کسی مومن سے دوستی رکھتا ہو اور اُس کی خطائوں اور گناہوں کو اس غرض سے یاد رکھتا جائے کہ کسی دن اُس پر طعن کرے اور اُسے الزام دے۔

O 	منقول ہے کہ آنحضرت ﷺ نے فرمایا اے وہ لوگو جو زبان سے مسلمان ہوئے ہوا اور ایمان تمہارے دل تک نہیں پہنچا ہے مسلمانوں کی مذمت اور عیب جوئی مت کرو کیونکہ جو شخص لوگوں کی عیب جوئی کرتا ہے خدا اُس کو ضرور سوا کرتا ہے۔ اگرچہ کوئی گناہ اپنے گھر کے اندر ہی کیوں نہ کرے۔

O 	حضرت امام جعفر صادق  - نے فرمایا جو شخص کسی مومن پر طعن کرے گا۔ خُدا اُس کو دنیا و آخرت میں ذلیل کرے گا۔

O 	حضرت رسول خُدا ﷺ سے منقول ہے کہ سب سے بدتر جھوٹ یہ ہے۔ کہ لوگوں پر بدگمانی کی جائے۔

O 	حضرت امام جعفر صادق  - سے منقول ہے کہ جو شخص اپنے برادرِ ایمانی پر کوئی تہمت لگائے تو ُاس کے دل میں ایمان اس طرح پگھل جاتا جس طرح پانی میں نمک۔

O 	منقول ہے کہ حضرت رسول اللہ ﷺ نے فرمایا آیا تم یہ چاہتے ہو کہ تم میں لوگ جو سب سے بدتر ہیں اُنھیں بتا دوں؟ لوگوں نے عرض کی۔ ہاں یا رسول ؐ اللہ۔ فرمایا سب سے بدتر وہ لوگ ہیں جو چلغوری کرتے ہیں۔ دوستوں میں جُدائی ڈلوا دیتے ہیں اور بے عیب لوگوں پر عیب لگاتے ہیں۔

O 	حضرت امام محمد باقر  - نے فرمایا کہ چغل خوروں پر بہشت حرام ہے۔

O 	حضرت امام جعفر صادق  - سے منقول ہے کہ جو دو شخص ناراض ہو کر جدائی اختیار کرتے ہیں ان میں سے ایک خدا کی ناراضی اور لعنت کا ضرور مستحق ہوتا ہے اور کبھی ایسا ہوتا ہے کہ دونوں مستوجب ہو جاتے ہیں، کسی نے عرض کی کہ اگر ایک شخص ان میں سے مظلوم ہو تو وہ لعنت کا مستحق کیوں ہو؟ فرمایا وہ اس سبب سے ہوتا کہ وہ دوسرے کے پاس جا کر صفائی کیوں نہیں کر لیتا کہ وہ بدی سے درگزرے اور صلہ و احسان پیش آئے۔

O 	حضرت رسول اللہ ﷺ سے منقول ہے کہ رنجیدگی اور جدائی تین دن سے زیادہ نہ ہونی چاہئے۔

O 	حضرت امام جعفر صادق  - سے منقول ہے کہ جب تک دو مسلمان آپس میں رنجیدہ اور ایک دوسرے سے علیٰحدہ رہتے ہیں۔ شیطان بہت خوش خوش رہتا ہے اور جب دونوں کی صفائی ہو جاتی ہے تو اس کے گھٹنے ٹوٹ جاتے ہیں اور بند سے بند جُدا ہو جاتا ہے، اُس وقت وہ چیختا ہے کہ ہائے یہ کیا بلا میرے سَر پر نازل ہوئی۔

O 	حضرت رسول خُدا ﷺ سے منقول ہے کہ جو دو نجیدہ ہو کر ایک دوسے سے علیٰحدہ ہو جائیں اور تین دن گزرنے پر آپس میں صلح نہ کریں تو دونوں اسلام سے خارج ہو جاتے ہیں۔ اور ان کے درمیان سے ایمانی محبت اُٹھ جاتی ہے، اور جو شخص ان دونوں میں سے پہلے صفائی کرے گا ویہ پہلے بہشت میں جائے گا۔

(۱۰)

ظالموں کے ساتھ برتائو کرنے کے آداب اور اُن کی تھوڑی سی کیفیّت

O 	بسند معتبر منقول ہے کہ حضرت امام موسیٰ کاظم - نے اپنے شیعوں سے ارشاد فرمایا کہ اے گروہ شیعہ اپنے بادشاہ ۱؎ کی اطاعت ترک کر کے اپنے آپ کو ذلیل مت کرو، اگر بادشاہ عادل ہے تو خدا سے اس کی بقاء کی دعا کرو اور اگر ظالم ہے تو اُس کی اصلاح کی دعا کرو، کیونکہ تمہاری بہتری تمہارے بادشادہ کی بہتر ی میں ہے اور منصف بادشاہ بمنزلۂ مہربان اپنے لیے کرتے ہو۔ اور اُن باتوں کی نہ کرو جن کی اپنے لیے نہیں کرتے۔

O 	بسند معتبر حضرت رسول اللہ ﷺ سے منقول ہے کہ جو شخص کسی بادشاہ سے تعرض کر کے تکلیف اٹھائے خدا اُسے ثواب نہیں دیتا نہ اُسے صبر عطا فرماتا ہے۔

O 	حضرت رسولِ خدا ﷺ سے منقول ہے کہ جو شخص طمع دینے کے لیے کسی ظالم بادشاہ کی تعریف کرے یا اُس سے بعجز پیش آئے، جہنم میں اس کا ساتھی ہو گا کیونکہ خدائے تعالیٰ فرماتا ہے:

وَلَاتَرْکُنُوْ ااِلَی الَّذِیْنَ ظَلَمُوْا الَتَمسَّکُمْ النَّارُ

ترجمہ:	دل سے ظلم کرنے والوں کی طرف مائل مت ہو ورنہ آتش جہنم میں جھونکے جائو گے۔

O 	یہ بھی فرمایا کہ جو شخص کسی ظالم کی طرف سے لوگوں کو ستائے یا خود ظالم آزار دیتا ہو اور اُس کی امداد کرے تو ملک الموت جس وقت اس کے پاس آئے گا تو پہلے یہ کہے گا کہ تجھ پر لعنت خدا ہو اور تجھے آتشِ جہنم کی بشارت ہو اور جو شخص تازیانہ ہاتھ میں لے کر ظالم بادشاہ یا حاکم کے سامنے کھڑا ہو گا۔ قیامت کے دن خدائے تعالیٰ اُس تازیانے کو ایک آتشی اژدھا بنا دے گا۔ جس کا طول ستّر ہاتھ کا ہو گا اور جہنم میں اس کے اوپر مسلّط رہے گا۔ نیز فرمایا کہ فاسقوں کے دسترخوان پر کھانا نہ کھائو۔

O 	حضرت امیرالمومنین - نے حضرت امام حسن - کو وفات کے وقت یہ وصیّت کی تھی کہ نیک لوگوں سے ان کی نیکی کے سبب محبت کرنا ور بدلوگوں سے ظاہراً مدارت کرنا مگر دل میں دشمنی رکھنا۔

O 	حضرت امام جعفر صادق  - سے منقول ہے کہ جس شخص نے ظالموں کی بقاء چاہی گویا اُس نے اس بات کو پسند کیا کہ لوگ خدائے تعالیٰ کی نافرمانی کریں، اس نے علی الاعلان خدائے تعالیٰ سے دشمنی کی۔

O 	دوسری حدیث میں فرمایا کہ حضرت عیسیٰ - بنی اسرائیل سے فرماتے تھے کہ ظالم کی اس کے ظلم میں امداد مت کرو ورنہ تمہاری بزرگی باطل ہو جائے گی۔

O 	حضرت رسول اللہ ﷺ سے منقول ہے کہ چار چیزیں دل کو خراب کرتی ہیں اور نفاق کو اس طرح پیدا کرتی ہیں جس طرح پانی درخت کو اگاتا ہے۔ گانا بجانا سُننا ، فحش بکنا، بادشاہ کے ہاں حاضری دینا اور شکار کے لیے جانا۔

O 	حضرت امام جعفر صادق  - سے منقول ہے کہ حرام باتوں سے پرہیز کر کے اپنے دین کی حفاظت و نگرانی کرو اور مخالفوں سے تقیّہ کر کے اور خدا پر ایسا بھروسہ کر کے کہ اپنی حاجتیں شاہان دنیا سے طلب نہ کرو اپنے دین کو قوت دو اور یہ یاد رکھو کہ جو مومن محض طلبِ دنیا کے لیے کسی صاحب سلطنت یا صاحب ثروت کے سامنے جو مذہباً اُس کا مخالف ہو، عجز وانکسار برتتا ہے۔ خدا اُسے گمنام کر دیتا ہے۔ اُسے دشمن سمجھتا ہے۔ اور اسے اس کے حال پر چھوڑ دیتا ہے اور اگر اس شخص سے کچھ دنیا اس کے پلّے پڑ جاتی ہے تو خدا اس سے برکت اٹھا لیتا ہے اور اگر اس روپیہ کو حج یا عمرہ کرنے میں صرف کرے تو اس کو ثواب نہیں دیتا۔

O 	معتبر حدیث میں حضرت رسول اللہ ﷺ سے منقول ہے کہ قیامت کے دن ایک منادی منجانب پروردگار ندا کرے گا کہ ظالم اور ان کے تمام مددگاروں کو لائو حتیٰ کہ جنہوں نے ان کی دوات میں صُوف ڈالا ہے یا ان کی تھیلی کا مُنہ باندھا ہے یا ایک قلم تک بھی اُن کو بھر کر دیا ہے۔ ان سب کو ظالموں کے ساتھ محشور کرو۔

O 	دوسری معتبر حدیث میں فرمایا کہ جتنا کوئی بادشاہ کا مقرّب ہو جاتا ہے اُتنا ہی خدا سے دُور ہو جاتا ہے اور جتنا کسی بندے کا مال زیادہ ہوتا ہے اُتنا ہی اس کا حساب سخت ہوتا ہے اور جتنی کسی بندے کی حکومت زیادہ ہوتی ہے اُتنے ہی اس کے شیطان بڑھ جاتے ہیں۔

O 	یہ بھی فرمایا کہ بادشاہوں کے زیادہ مقرب ہیں وہ خدا سے زیادہ دُور ہیں اور جو خدا کو چھوڑ کر بادشاہ کو اختیار کرتا ہے۔ خدائے تعالیٰ اس کی پرہیز گاری سلب کر لیتا ہے اور اس کو متحیّر وپریشان چھوڑ دیتا ہے۔

O 	حدیث صحیح میں حضرت امام جعفر صادق  - سے منقول ہے کہ جو شخص باوجود قدر رکھنے کے ظالم کے ظلم کا بدلہ نہ لے خدائے تعالیٰ اُس پر کسی ایسے ظالم کو مسلط کرے گا جو اس پر خوب ظلم کرے اس وقت اگر یہ بددعا کرے گا تو قبول نہ ہو گی اور تکلیفیں سہہ کر صبر کرے گا تو اس کا اجر نہ ملے گا۔

O 	دوسری صحیح حدیث میں فرمایا کہ جو شخص کسی مظلوم کے خلاف ظالم کا مددگار ہو جائے تب وہ اس امداد سے دست بردار نہ ہو جائے۔ خدائے تعالیٰ اُس پر برابر غضب ناک رہے گا۔

O 	ایک اور حدیث میں فرمایا کہ حضرت موسیٰ علی نبینا و علیہ السلام کے زمانے میں ایک ظالم بادشاہ تھا جس نے ایک مومن کی حاجت کسی نیک بندے کی سفارش سے پوری کر دی تھی۔ اتفاق سے وہ بادشاہ اور نیک بندہ ایک ہی روز انتقال کر گئے۔ تمام آدمی اس بادشاہ کے جنازے پر اکٹھے ہوئے اور تین دن اس کے سوگ میں بازار بند رہا اور اُس نیک آدمی کا جنازہ اس کے گھر میں پڑا رہا، یہاں تک کہ زمین کے کیڑے اس کے مُنہ کا گوشت کھا گئے۔ تین دن کے بعد حضرت موسیٰ  - نے اس نیک بندے کی میّت کو اس حال میں دیکھ کر درگاہِ باری میں عرض کہ پروردگار وہ تیرا دشمن تھا اور اس جنازہ اعزازواکرام سے اٹھایا گیا۔ اور یہ تیرا دوست ہے جو اس حال میں پڑا ہے۔ خدائے تعالیٰ نے وحی بھیجی کہ اے موسیٰ ؑ باجود یکہ یہ میرا دوست تھا مگر اس نے اُس ظالم سے اپنی حاجت طلب کی تھی اور اُس نے پوری کر دی تھی اُس کو تو میں نے ایک مومن کی حاجت پوری کر دینے کا وہ بدلا دیا اور اُس پر اُس ظالم سے سوال کرنے کے سبب کیڑوں کو مسلّط کر دیا۔

O 	دوسری حدیث میں منقول ہے کہ سلیمان جعفری نے حضرت امام رضا  - کی خدمت میں حاضر ہو کر عرض کیا کہ آپ ان کاروبار اور معاملات کے بارے میں کیا فرماتے ہیں جو لوگوں کو بادشاہوں کی طرف سے سپرد ہوتے ہیں؟ حضرت نے فرمایا کہ بادشاہوں کے کاروبار میں شرکت کرنا، ان کی امداد کرنا اور ان کے کاروبار کے انصرام میں کوشش کرنا کفر کے برابر ہے اور عمداً ان کی طرف نظر کرنا گناہ کبیرہ ہے۔

O 	حضرت امیرالمومنین - سے منقول ہے کہ جو شخص کسی مالدار کے سامنے جا کر گِڑگڑائے اُس کا دوتہائی دین جاتا رہتا ہے۔

O 	معتبر حدیث میں حضرت امام محمد باقر  - سے منقول کہ جو شخص کسی ظالم باشادہ کے پاس جا کر اس کو پرہیز گاری کا حکم دے اور کو پندو نصیحت کرے تو اس شخص کو تمام جنوں اور آدمیوں کے ثواب برابر ثواب ملے گا۔

O 	علی ابن حمزہ سے منقول ہے کہ میرا ایک دوست بنی اُمیّہ کے محرروں میں تھا اور اُس نے میرے ہمراہ حضرت امام جعفر صادق ؑ کی خدمت میں حاضر ہو کر عرض کی کہ میں بنی اُمیّہ کی کچہری میں کام کیا کرتا تھا جس سے میں نے بہت کچھ مال جمع کیا ہے۔ حضرت نے فرمایا کہ اگر لوگ تیری طرح تحریر میں بنی اُمیّہ کی امداد نہ کرتے اُن کے لئے مالِ غنیمت جمع نہ کرتے ان کی طرف سے لڑائیاں نہ لڑتے، ان کے پاس اکٹھے نہ رہتے تو وہ کسی طرح ہمارا حق غضب نہ کر سکتے، اس شخص نے عرض کی جو کچھ ہونا تھا وہ ہو چکا اب بھی کوئی تدبیر ہے؟ حضرت نے فرمایا کہ ہے۔ مگر تو میرے کہنے کے مطابق عمل کرے گا؟ اُس نے عرض کی کہ یابن رسولؐ اللہ کروں گا فرمایا جو کچھ تو نے بنی اُمیّہ کی کچہری میں رہ کر پیدا کیا ہے، اُس میں سے جس جس مال کے مالک کو پہچانتا ہے وہ اُسے واپس دے دے اور جس مال کے مالک کو نہیں پہچانتا اُس کو خیرات کر دے اگر ایسا کرے گا تو میں تیرے لیے بہشت کی ضمانت کرتا ہوں۔

	وہ شخص سر جھُکا کر کوئی گھنٹہ بھر سوچتا رہا اس کے بعد سر اُٹھا کر اس نے عرض کی کہ میں ایسا ہی کروں گا، علی ابن حمزہ کہتے ہیں کہ وہ ہمارے ساتھ کوفہ میں آیا اور اس نے تمام مال جس طرح سے کہا تھا اُسی طرح دے ڈالا یہاں تک کہ جو کپڑے پہنے ہوئے تھے وہ بھی دے دئیے ہم نے آپس میں چندہ کر کے اُس کے لیے کپڑے خریدے اور کچھ نقد بطور خرچ کے دیا۔ چند مہینے کے بعد وہ بیمار ہوا میں اُس کی عیادت کو گیا تو اس وقت اس کی جان کنی کی حالت تھی۔ یکایک آنکھ کھولی اور اِتنا کہا کہ ’’حضرت صادق  - نے اپنی پُوری کی‘‘ اور مر گیا ہم اُسے دفن کر آئے۔ دوسرے برس میں حضرت کی خدمت میں گیا جوں ہی مجھ پر نظر پڑی فرمایا واللہ ہم نے تیرے رفیق سے جس بات کی ضمانت کی تھی پُوری کر دی۔

O 	مفضل ابن مزید سے جو خلفاء کا سیکرٹری اور مذہب کے لحاظ سے شیعہ تھاسے منقول ہے کہ میں نے حضرت امام جعفر صادق  - کی خدمت میں عرض کیا کہ حضرت ان خدمات سے واقف ہیں جو مجھے خلفاء کی انجام دینی پڑتی ہیں۔ حضرت نے فرمایا ہاں جو کچھ تجھے اس کام سے بہم پہنچے وہ شیعوں کو د یدیا کر کیونکہ خدائے تعالیٰ فرماتا ہے۔ اِنَّ الْحَسَنَاتِ یُذْھِیْنَ السَّیِّٔاٰتِ (نیکیاں بدیوں کو مٹا دیتی ہیں۔)

O 	معتبر حدیث میں منقول ہے کہ صفوان شتربان حضرت امام موسیٰ کاظم - کی خدمت میں حاضر ہوا، حضرت نے ارشاد فرمایا کہ تیری اور سب باتیں تو اچھی ہیں مگر ایک یہ بات بُری ہے کہ تو اپنے اونٹ خلیفہ ہارون کو کرایہ پر دیتا ہے۔ صفوان نے عرض کی کہ واللہ میں نے اپنے اونٹ کبھی اُسے بُرے کام کے لیے یا شکار کے لیے یا لہو و لعب کے لیے کرائے پر نہیں دئیے بلکہ ہمیشہ مکہ معظمہ جانے کے لیے کرائے پر دیتا ہوں اور میں خود اس کے ساتھ کبھی نہیں جاتا، اپنے نوکروں اور غلاموں کو بھیج دیتا ہوں، فرمایا تو یہ چاہتا کہ وہ اتنے عرصے تک زندہ رہے کہ تیرا کرایہ اداکرے دے؟ عرض کی بے شک ۔ فرمایا جو ان کی زندگی کا خواہاں ہے وہ ان میں محسوب ہے اور جو اُن میں محسوب ہے وہ جہنمی ہے۔

O 	دوسری حدیث میں منقول ہے کہ عبدالغفار ابن القسم نے حضرت امام محمد باقر  - سے سوال کیا کہ آپ بادشاہ کے پاس جانے کے بارے میں کیا فرماتے ہیں؟ فرمایا تمہارے لیے اچھا نہیں جانتا۔ عرض کی کہ میرا اکثر ملک شام جانا ہوتا ہے وہاں کے اور لوگ مجھے ابراہیم ابن ولید کے پاس لے جایا کرتے ہیں۔ حضرت نے ارشاد فرمایا کہ بادشاہوں اور حاکموں کے پاس جانے سے تین باتیں پیدا ہوتی ہیں۔ اوّل دنیا کی محبّت، دوسرے موت کو بھول جانا، تیسرے جو کچھ خدا نے عنایت فرمایا اس پر راضی اور قانع نہ ہونا۔

	عبدالغفار نے عرض کیا یابن رسول اللہ میں ایک بال بچہ دار آدمی ہوں اور اُس ملک میں نفع کی غرض سے تجارت کو جایا کرتا ہوں۔ چنانچہ حضرت نے اس کے نفع کی کوئی اور صورت تجویز فرما دی۔

O 	حضرت امیرالمومنین - سے منقول ہے کہ جو شخص ظالم بادشاہ کی حکومت سے راضی ہو جائے اور اُس کی امداد کرے، وہ اس کے ہی دوستوں میں محسوب ہو گا۔

O 	حضرت رسول خدا ﷺ سے منقول ہے کہ کہ میری اُمّت کے دو ۲ گروہ ہیں کہ ان کے اچھے ہونے میں تمام اُمّت کی بہتری ہے اور ان کے بُرے ہونے میں ساری امت کی خرابی ہے۔ اوّل فقہاء دوسرے سلاطین۔

O 	حضرت صادق  - نے فرمایا کہ اس امّت میں سے جو جو ہماری امامت کا اعتقاد رکھتے ہوں گے ۔ ان سب کے لیے بجات کی اُمّید ہے۔ مگر تین قسم کے آدمی اس سے مستثنیٰ ہیں۔ اوّل وہ زبردست جو اپنے زیردستوں اور رعایا پر ظلم کرتاہو، دوسرے وہ شخص جو دین میں بدعت پیدا کرتا ہو۔ تیسرے وہ شخص جو علانیہ فسق و فجورکرتا ہو۔

O 	نیز فرمایا کہ تین شخص ایسے ہیں کہ اُن سے جو جھگڑا کرے گا وہ ذلیل و خوار ہو گا۔ اوّل باپ، دوسرے بادشاہ ، تیسرے قرض خواہ۔

O 	حضرت رسولِ خدا ﷺ سے منقول ہے کہ بادشاہ دُنیا میں سب سے زیادہ بے وفا ہیں اور اُنہیں کے سب سے کم دوست ہوتے ہیں۔

O 	حدیث حسن میں آنحضرت ﷺ سے منقول ہے کہ جس شخص کو لوگوں کی حکومت میّسر اور وہ عدالت کمرباندھ لے اپنی قیام گاہ کا دروازہ کھلا رہے اور پردہ اُٹھا دے کہ ہر کس وناکس اُس کے پاس بے روک ٹوک آئے اور وہ سب کی داد فریاد سُنے تو خدائے تعالیٰ پر لازم ہے کہ قیامت کے دن اس کے خوف کو امن سے بدل دے اُس کو بہشت میں داخل کر دے۔

O 	دوسری حدیث میں فرمایا کہ جب خدائے تعالیٰ کو رعیت کی بہتری منظور ہوتی ہے تو ان کے اوپر مہربان بادشاہ مسلط فرماتا ہے اور اُسے منصف وزیر عنایت فرماتا ہے۔

O 	بسند معتبر حضرت رسول اللہ ﷺ سے منقول ہے کہ خداوند عالم فرماتا ہے ۔ میں ہی ایسا خدا ہوں جس کے سوا کوئی اور حد نہیں ہے۔ میں نے بادشاہوں کو پیدا کیا ہے اور میرے ہی ہاتھ میں ان سب کے دل ہیں جو گروہ میرے مطیع ہوتے ہیں۔ ان کے بادشاہوں کے دلوں کو اُن پر مہربان کر دیتا ہوں اور جو جو نافرمانی کرتے ہیں اُن کے بادشاہوں کے دلوں کو ان کے برخلاف پُر غضب کر دیتا ہوں، (لہٰذا جب بادشاہوں کی طرف سے جو روجفا دیکھو تو ) ان کو بُر بھلا کہنے میں اپنا وقت مت ضائع کرو بلکہ میری طرف رجوع کرو اور توبہ کرو، تاکہ میں ان کے دلوں کو تم پر مہربان کر دوں۔

O 	دوسری حدیث میں فرمایا کہ جس وقت خدائے تعالیٰ نے بہشت کو پیدا کیا یہ ارشاد فرمایا کہ میں اپنی عزّت و جلال کی قسم کھاتا ہوں کہ مفصلہ ذیل آدمیوں کو کبھی بہشت میں داخل نہ کروں گا۔ اوّل جو ہمیشہ شراب پیتے ہیں، دوسرے چغل خور ، تیسرے دیوّث، چوتھے ظالموں کی طرف سے لوگوں کو مارپیٹ کرنے والے، پانچویں قبریں اکھاڑنے والے ، چھٹے چونگی کا محصول وصول کرنے والے ساتویں قطع رحم کرنے والے، آٹھویں وہ لوگ جو مسئلہ جبر کے قائل ہیں۔

O 	ایک اور حدیث میں فرمایا کہ جو شخص بطریق ناحق کسی گروہ کا سردار بن جائے گا اور ان پر قابو پا لے گا۔ خدائے تعالیٰ اس کو ایک ایک دن کے عوض ہزار ہزار برس جہنم میں رکھے گا۔ اس کے بعد میدانِ حشر میں وہ اس طرح لایا جائے گا کہ اُس کے ہاتھ گردن میں بندھے ہوں گے پھر اگر خدائے تعالیٰ کے حکم کے مطابق ان کے درمیان حکم کیا ہے (یعنی عدل کیا ہے) ، تو اس کو چھوڑ دیا جائے گا اور اگر اُن پر ظلم کیا ہو گا تو پھر جہنم میں ڈال دیا جائے گا۔

O 	حضرت امام جعفر صادق  - سے منقول ہے کہ جو شخص مسلمانوں کا حاکم ہو جائے اور ان کے اموال کی طرف متوجہ نہ ہو، خدائے تعالیٰ بھی اپنی رحمت اُس سے ہٹا لے گا اور اس کی پروا نہ کرے گا۔

O 	حضرت امیرالمومنین صلوٰت اللہ علیہ سے منقول ہے کہ جو حاکم لوگوں کو ان کا موں سے روکے جن کے متعلق وہ اس کے حضور میں عرضداشت پیش کریں۔ خدائے تعالیٰ قیامت کے دن اُس کی حاجتیں پوری نہ کرے گا۔ اور وہ کوئی شے ان سے بطور ہدیہ اور تحفہ کے لے گا تو یہ سمجھا جائے گا کہ گویا اس نے مالِ غنیمت میں سے چوری کی ہے جو چوریوں میں سب سے بدتر ہے اور اگر کسی سے رشوت لے گا تو یہ سمجھا جائے گا کہ شرک کا مرتکب ہوا۔ (جس کی معافی ہی نہیں۔)

O 	معتبر حدیث میں حضرت امام جعفر صادق  - سے منقول ہے کہ خدائے تعالیٰ نے پیغمبروں میں سے ایک پیغمبر کے پاس جو ایک ظالم بادشاہ کی سلطنت میں رہتے تھے یہ وحی بھیجی کہ تم جا کر اُس بادشاہ سے کہہ دو کہ میں نے اس واسطے تجھے بادشاہ نہیں کیا کہ تو لوگوں کو قتل کرے اور اُن کا مال چھین لے بلکہ میں نے تجھے اس لیے بادشاہ کیا ہے کہ مظلوموں کو مجھ سے فریاد کرنے کی نوبت نہ آئے کیونکہ میں مظلوموں کی دادرسی ضرور کرتا ہوں خواہ وہ کافر ہی کیوں نہ ہوں۔

O 	حضرت امام محمد باقر  - سے منقول ہے کہ جہنم میں ایک پہاڑ ہے جس کا نام صعدا ہے اور اُس پہاڑ میں ایک میدان ہے جس کو سقر کہتے ہیں اور ایک کنواں جس کا نام ہبہب ہے جس وقت اُس کنوئیں کو کھول دیا جاتا ہے تو تمام اہل جہنم اُس کی گرمی سے چیخ اُٹھتے ہیں اور یہ کنواں ظالموں کے لیے مخصوص ہے۔

O 	دوسری روایت میں محمد ابن اسمٰعیل ابن بزیع سے منقول ہے کہ حضرت امام رضا - نے فرمایا کہ بادشاہوں کے دربار میں ایک گروہ خدا کا بھی ہوتا ہے جن کو پروردگار عالم دین حق عطا فرماتا ہے شہروں پر اختیار دیتا ہے کہ اُس کے دوستوں کو نقصانات اور جوروجفا سے بچائیں اور مسلمانوں کے کاروبار درست کر دیں اور مومنوں کی بدحالی میں اُن کے پشت پناہ بنیں اور ہمارے شیعہ اُن کا توسل ڈھونڈ یں۔ خدا تعالیٰ اِسی گروہ کے سبب سے مومنوں کے خوف کو امن سے بدل دیتا ہے یہ لوگ ظالموں کی سلطنت میں راہِ راست پر چلنے والے اور حق پر ثابت قدم رہنے والے اور زمین پر خدا کی امان ہیں ان کے نُور سے اہل آسمان کو اسی طرح روشنی پہنچتی ہے جس طرح ستاروں سے اہل زمین کو۔ قیامت کے دن ان کے نور سے میدانِ حشر منّور ہو جائے گا۔ یہ گروہ بہشت کے لیے پیدا ہوا ہے اگر تم بھی اس گروہ میں محسوب ہونا چاہتے ہو تو ہمارے خالص شیعوں کو خوش رکھا کرو۔

O 	حدیث صحیح میں حضرت امام موسیٰ کاظم - سے اور حدیث معتبر میں جناب رسولِ خدا ﷺ سے منقول ہے کہ جو شخص کسی ایسے آدمی کی حاجت بادشاہ یا حاکم تک پہنچا دے جو اپنی حاجت خود اس تک نہ پہنچا سکتا ہو خدائے تعالیٰ قیامت کے دن اس کے قدم پُلِ صراط پر قائم کر دے گا۔

O 	معتبر حدیث میں منقول ہے کہ حمیری نے حضرت صاحب الامر علیہ الصلوٰۃ والسلام کی خدمت میں ایک عرضی لکھی کہ ایک شخص متولی اوقاف ہے اور اُس میں تصرف کرنا جائز جانتا ہے اور بے دھڑک مال وقف اپنے صرف میں لاتا ہے مجھے کبھی کبھی اُس کے گائوں میں وارد ہونے کا اتفاق ہوتا ہے اگر میں اُس کا کھانا نہ کھائوں تو مجھ سے دشمنی کرتا ہے اور کبھی کبھی میرے لیے ہدیہ و تحفہ بھی بھیج دیتا ہے۔ حضرت ؑ نے اُس کے جواب میں لکھا کہ اگر اس مال وقف سے سوا جس پر اُس کا قابو ہے اُس کے پاس کچھ اور مال یا صورت معاش ہے تو اُس کا کھانا کھایا کرو اور اُس کا تحفہ بھی لے لیا کر اور اگر سوا اس کے مالِ حرام کے اور کچھ اُس کے پاس نہیں ہے تو نہ اُس کا کھانا کھائو نہ اُس کا تحفہ قبول کرو۔

O 	حضرت امام جعفر صادق  - سے منقول ہے کہ تین قسم کی دعائیں خدائے تعالیٰ کی درگاہ سے کبھی رد نہیں ہوتیں۔ نیک اولاد کے حق میں باپ کی دعا اور بد اولاد کے خلاف باپ کی بددعا۔ ظالم کے خلاف مظلوم کی بد دعا اور ظالم سے بدلہ لینے والے کے حق میں مظلوم کی دعا۔ اس مومن کی حق میں جو ہم اہل بیت ؑ کی دوستی کے سبب کسی حاجت مند مومن کو اپنے مال سے مدد دے اُس محتاج مومن کی دعا۔ اور جو شخص باوجود اپنی قدرت اور دوسرے مومن کی احتیاج کے اُس کی امداد سے انکار کر دے اُس کے برخلاف محتاج کی بد دعا۔

O 	حضرت رسولِ خدا ﷺ سے منقول ہے کہ خدائے تعالیٰ فرماتا ہے ’’میرا غصّہ ااور غضب دو قسم کے آدمیوں پر سخت اور شدید ہے۔ ایک ظالم پر جو ظلم کرتا ہے دوسرے اُس شخص پر جو میرے سوا کسی اور سے طالب امداد ہوتا ہے۔‘‘

O 	دوسری حدیث میں منقول ہے کہ خدائے تعالیٰ فرماتا ہے ۔’’میں اُس شخص کی دعا ہر گز قبول نہیں کرتا جس کے ذمّہ کسی کا مظلمہ ہو۔‘‘

O 	حضرت امیرالمومنین - سے منقول ہے کہ اصل ظالم ۔ مددگارِ ظالم اور جو شخص اُس کے ظلم سے راضی ہو تینوں شریک گناہ ہیں۔

O 	حضرت امام جعفر صادق  - سے منقول ہے کہ جو شخص کسی پر ظلم کرتا ہے خدائے تعالیٰ کسی اور کو مسلط کر دیتا ہے کہ اُس پر یا اُس کی اولاد پر ویسا ہی ظلم کرے۔

O 	دوسری حدیث میں فرمایا کہ جو شخص کسی مومن کا حق روک لے گا خدائے تعالیٰ قیامت کے دن اُس کو پانسو برس تک ایک جگہ ٹھہرائے گا یہاں تک کہ اُس کے پسینے سے ندیاں جاری ہو جائیں گی اور منادی ندا کرتا ہو گا کہ یہ ویہ ظالم ہے جس نے خدا کا مقرر کیا ہوا حق نہ دیا تھا۔ اس کے بعد چالیس روز تک اُس پر مامت کی جائے گی پھر حکم ہو گا کہ اب اس کو جہنم میں لے جائو۔

O 	حضرت رسولِ خدا ﷺ سے منقول ہے کہ سب سے بہتر جہاد یہ ہے کہ جب کوئی شخص سو کر اُٹھے تو اُس کے دل میں کسی پر ظلم کرنے کا خیال نہ ہو۔







ژژژ



















(۱۱)

کافروں اور مخالفوں کے ساتھ میل جول کے آداب اور تقیّہ کا بیان

O 	حدیث صحیح میں حضرت امام جعفر صادق  - سے منقول ہے کہ مومن کے لیے کافران ذمّی کے ساتھ کاروبار میں شراکت کرنا یا امانت کے طور پر اُن کو اپنا مال دینا کہ وہ اس کے لیے کچھ خریدیں یا کوئی اور شے اُن کے سپرد کرنا یا اُن سے دوستی رکھنا مناسب نہیں ہے۔

O 	دوسری حدیث صحیح میں حضرت امام موسیٰ کاظم - سے منقول ہے کہ مسلمانوں کو آتش پرست کے ساتھ ایک برتن میں کھانا کھانا ایک فرش پر بیٹھنا یا مصاحبت کرنا ہر گز نہیں چاہئے ۔

O 	دوسری حدیث میں فرمایا کہ اگر تمہیں نصرانی یا آتش پرست ڈاکٹر یا طبیب کے پاس اپنی حاجب لے جانی پڑے تو اُس کو سلام کرنے یا اور کوئی دعائیہ فقرہ اُس کی نسبت کہنے کا کچھ مضائقہ نہیں ہے کیونکہ تمہارے سلام و دعا سے اُس کو کچھ نفع نہیں پہنچ سکتا۔

O 	حضرت رسولِ خدا ﷺ سے منقول ہے کہ اہل کتاب کو تم اوّل سلام مت کرو اور اگر وہ تمہیں سلام کریں تو جواب میں صرف ’علیکم ‘‘ کہہ دو۔ اُن کے ساتھ مصافحہ نہ کرو کنیت سے اُن کا نام نہ لو مگر حالتِ اضطرار میں ان سب باتوں کا کچھ مضائقہ نہیں۔

O 	دوسری حدیث میں منقول ہے کہ ایک شخص نے حضرت امام جعفر صادق  - کی خدمت میں عرض کی کہ میرا کافروں کے ملک میں جانا ہوتا ہے اور لوگ یہ کہتے ہیں کہ اگر تو وہاں مر گیا تو انہیں کے ساتھ محشور ہو گا۔ حضرت ؑ نے فرمایا نہیں یہ غلط ہے بلکہ اگر تو وہاں مر گیا تو اکیلا محشور ہو گا اور قیامت کے دن تیرا نور تیرے آگے ہو گا۔

O 	دوسری حدیث میں ہے کہ لوگوں نے اُنھیں حضرت سے دریافت کیا کہ یہودیوں اور نصرانیوں کو دعا کیونکر دیں؟ فرمایا یہ کہو:

بَارَکَ اللّٰہُ لَکَ فِیْ دُنْیَاکَ (خدائے تعالیٰ تجھے تیری دنیا میں برکت دے )

O 	ایک اور حدیث میں فرمایا کہ اگر یہودیوں ۔ نصرانیوں اور مجوسیوں سے مصافحہ کرو تو کپڑا ہاتھ پر لپیٹ کر مصافحہ کرو اور اگر تمہارا ہاتھ اُن کے ہاتھ سے چھو جائے تو ہاتھ دھو ڈالو۔

O 	علماء میں مشہور یوں ہے کہ خاک یا دیوار سے اُس صورت میں ہاتھ ملنا چاہئے جب کہ خود مسلمان کا ہاتھ یا اُن میں سے کسی کا ہاتھ تر ہو (ورنہ تر نہ ہونے کی صور ت میں دھونا ہی لازم ہے)

O 	صحیح حدیث میں حضرت اامام محمد باقر  - سے منقول ہے کہ اگر کوئی شخص کسی مجوسی سے مصافحہ کرے تو اُسے اپنا ہاتھ دھو ڈالنا چاہئے۔

O 	دوسری معتبر حدیث میں حضرت رسولِ اللہ ﷺ سے منقول ہے کہ جو شخص کسی یہودی نصرانی یا مجوسی کو دیکھ کر یہ کہے:

اَلْحَمْدُ لِلّٰہِ الَّذیِٰ فَضَّلَنِیْ عَلَیْکَ بِالْاِسْلَامِ دِیْنًا وَّ بِالْقُرْآنِ کِتَابًا وَّبِمُحَمَّدٍ نَّبِیًّا وَّ بِعَلِیٍّ اِمَاماً بِالْمُؤمِنِیْنَ اِخْوَانًا وَّبِالْکَعْبَۃِ قْبِلَۃً

ترجمہ:	خدا کا شکر ہے جس نے مجھے تجھ پر ازروئے دین کے اسلام کے سبب سے فضیلت دی اور ازروئے کتاب کے قرآن مجید سے اور ازروئے نبی کے محمد مصطفیٰ ﷺ سے اور ازروئے امام کے جناب امیرالمومنین علی ابن ابی طالب سے اور ازروئے برادرانِ دینی کے مومنین سے اور ازروئے قبلہ کے کعبۃ اللہ سے ۔

	تو خدائے تعالیٰ اُس شخص کو اس کافر کے ساتھ جہنم میں نہ بھیجے گا۔

O 	صحیح حدیث میں حضرت امام جعفر صادق  - سے منقول ہے کہ تقیہ ایمان کی سپر ہے جو شخص تقیہ نہیں کرتا وہ ایمان ہی نہیں رکھتا۔ یہ بھی فرمایا کہ دین کے دس حصّوں میں سے نو حصّے تقیہ ہے۔

O 	حضرت امیرالمومنین صلوات اللہ علیہ سے منقول ہے کہ مخالفوں کے ملک میں تقیہ واجب ہے اور جو شخص دفع ضرر کی غرض سے ازروئے تقیہ قسم کھائے توا س کے ذمّہ کوئی گناہ و کفّارہ نہیں ۔

O 	حضرت امام موسیٰ کاظم - نے فرمایا کہ خدائے تعالیٰ کے نزدیک تم میں وہ شخص سب سے بہتر ہے جو موقع اور محل پر سب سے زیادہ تقیہ کرے۔

O 	حضرت امام جعفر صادق  - سے منقول ہے کہ مخالفوں سے تقیہ کرو۔ اپنا مذہب چھپائو اور اپنے دین کی حفاظت کرو کیونکہ تم مخالفوں میں ایسے ہی ہو جیسے پرندوں میں شہد کی مکھیاں اگر پرندوں کو معلوم ہو جائے کہ ان کے پیٹ میں شہد ہے تو ایک کو جیتا نہ چھوڑیں اور اگر اہل خلاف کو یہ معلوم ہو جائے کہ ہماری محبت تمہارے سینوں میں ہے تو وہ بے شک تم سب کو مار ڈلیں۔

O 	حضرت امام رضا  - سے نے فرمایا کہ جو شخص موقع پر تقیہ کر ترک کرتا ہے وہ ایسا ہی ہے جیسے کہ تارکِ نماز۔

O 	یاد رکھنا چاہئے کہ مخالفوں کے ملکوں میں جس وقت کسی ضرر کا خوف ہو تو تقیہ کرنا واجب ہے۔یعنی اپنے مذہب کا اظہار نہ کرے بلکہ اُنھیں کے مذہب کا اظہار ہوا ور جہاں خفیہ طور پر بھی ممکن نہ ہو وہاں ایسے اوقات کے لوگ دیکھتے ہوں وضو ، نماز اور عبادتیں اُنھیں کے طریقے پر بجالانی چاہئیں اور ہر شخص بجائے خود خوب جانتا ہے کہ ضرر کا خوف کس وقت میں ہے اور کہاں کہاں تقیہ مناسب ہے۔ اور خواہ شیعوں کا ملک ہو یا غیروں کا جس معاملہ میں آدمی کو ضرر کا خوف ہو اُس میں تقیہ چاہئے سوائے معاملۂ قتل کے اس میں تقیہ جائز نہیں ہے مثلاً کسی شخص سے کوئی یہ کہے کہ فلاں شخص کو قتل کر ڈال ورنہ ہم تجھے مار ڈالیں گے تو لازم ہے کہ خود قتل ہو جائے مگر اُسے قتل نہ کرے۔







ژژژ




























(۱۲)

زندوں پر مُردوں کے حقوق

O 	یا د رکھنا چاہئے کہ جب کسی شخص پر موت کے آثار ظاہر ہوں تو پہلے اُسے خود اپنے حال کی طرف توجہ کرنی چاہئے کیونکہ عاقبت کا دائمی سفر درپیش ہے تو اُس کے مناسب حال توشہ بھی ہو۔ لہٰذا پہلی چیز جو اُس کے لیے ضروری ہے گناہوں کا اقرار و اعتراف۔ گذشتہ پر ندامت آئندہ کے لیے کامِل توبہ اور خدائے تعالیٰ کے حضور میں گریہ وزاری تاکہ وہ اس کے پچھلے گناہ معاف کر دے اور جو خوفناک کیفیتیں آئندہ پیش آنے والی ہیں اُن میں اسے اُس کے حال پر نہ چھوڑ دے۔ اس کے بعد وصیّت کی طرف متوجہ ہو اور خداوند مخلوق خدا کے جو حقوق اپنے ذمّہ رکھتا ہو سب ادا کر دے یہ بات پس ماندوں کے لیے نہ چھوڑ جائے کیونکہ مرنے کے بعد اپنا اختیار باقی نہیں رہتا اپنے مال کو حسرت کی نظر سے دیکھنا پڑتا ہے اور شیاطین جن و انس وصیّتوں اور وارثوں کے دلوں میں وسوسے ڈالتے ہیں اور میّت کے ذمّہ جو حقوق تھے وہ نہیں ادا ہونے دیتے اور میت کی کوئی تدبیر کارگر نہیں ہوتی۔ وہ ہر چند یہ کہتا ہے کہ مجھے اتنی ہی دیر کے لیے پھیر لے چلو کہ میں جو جو نیکیاں اپنے مال سے کرنا چاہتا ہوں کر لوں مگر اُس کی کوئی نہیں سُنتا اور اُس وقت کی حسرت و ندامت سے کوئی فائدہ نہیں پہنچتا پھر اپنے تہائی مال کی بابت اپنے عزیزوں کے لیے صدقات وخیرات کے لیے اور جن جن کاموں کے لیے مناسب سمجھے وصیت کردے۔ پھر برادرانِ ایمانی سے اپنے قصور بخشوائے مثلاً کسی کی غیبت کی ہو یا اہانت کی ہو یا کسی کو تکلیف پہنچائی ہو اور وہ موجود ہوں تو اُن سے معافی کی درخواست کرے اور اگر وہ موجود نہ ہوں تو اور برادرانِ ایمانی سے درخواست کرے کہ وہ اُن سے اُس کا قصور معاف کر ا دیں۔ ازاںبعد اپنے بال بچوں کو خدا پر توکل کر کے کسی امین کے سپرد کر دے اور چھوٹے بچوں کے لیے ایک وصی مقرر کرے اس کے بعد اپنا کفن منگائے اُس پر شہادتین اور عقائد حقہ۔ اذکار۔ دعائیں جن کا بڑی بڑی کتابوں میں پورا پورا مذکور ہے خاکِ تربت جناب امام حسین صلوات اللہ علیہ سے لکھوائے ۔ یہ محض اُس صورت میں چاہئے کہ جب پہلے سے غافل ہو اور کفن تیار نہ رکھا ہو ورنہ مومن کو چاہئے کہ ہمیشہ اُس کا کفن تیار موجود رہے۔ چانچہ حضرت امام جعفرصادق  - سے منقول ہے کہ جس شخص کا کفن پہلے سے گھر میں موجود رہے گا وہ غافلوں میں نہ لکھا جائے گا اور جس وقت اس کفن کی طرف دیکھے گا ثواب پائے گا۔ بہر حال کفن مہّیا کر لینے یا پہلے سے موجود ہو تو سامنے منگا لینے کے بعد مال اور اہل و عیال کا خیال چھوڑ دے اور خدائے تعالیٰ کی طرف متوجہ ہو جائے اُسی کو یاد کرے اور یہ سمجھ لے کہ یہ فانی چیزیں میرے کام کی نہیں ہیں بلکہ دُنیا وآخرت میں خدائے تعالیٰ کے لطف ورحمت کے سوا اور کوئی چیز میرے کام نہیں آ سکتی اور جب میرا توکل خدا پر ہے تو پس ماندوں کے کام خود بخود سنور جائیں گے اور اگر میں زندہ بھی رہوں تو خدائے تعالیٰ کی مشیت بغیر نہ انہیں کوئی نفع پہنچ سکتا ہوں نہ نقصان حالانکہ یہ مسلّم ہے کہ خدا ان کا خالق بھی ہے اور سب سے زیادہ مہربان بھی۔ پھر چاہئے کہ بیم و امید کی حالت اخیتار کرے اور رحمت ِ خدا وشفاعت جناب رسالتمآب ﷺ اور حضرات آئمہ معصومین صلوٰت اللہ علیہم اجمعین کا حد سے زیادہ اُمیدوار اور اُن بزرگواروں کی تشریف آوری کا منتظر رہے کیونکہ وہ بزرگوار اُس وقت تشریف لاتے ہیں اور اپنے شیعوں کو بشارت دیتے ہیں اور ملک الموت سے سفارش فرماتے ہیں۔

O 	بسند معتبر حضرت رسول اللہ ﷺ سے منقول ہے کہ جو شخص مرتے وقت نیک وصیّت نہ کرے تو اُس کی عقل یا مروّت ناقص سمجھی جائے گی۔ لوگوں نے دریافت کیا یا رسول اللہ ﷺ وصیت کیونکر کریں؟ فرمایا جب کسی شخص کی وفات قریب ہو اور لوگ اُس کے پاس جمع ہو جائیں تو وہ یہ کہے :

اَللّٰھُمَّ فَاطِرَ السَّمٰوٰتِ وَالْاَرْضِ عَالِمَ الْغَیْبِ وَالشَّھَادَۃِ الرَّحْمٰنُ الرَّحِیْمُ اِنِّیْ اَعْھَدُ اِلَیْکَ اَنِّیْ اَشْھَدُ اَنْ لَّآ اِلٰہَ اِلَّا اَنْتَ وَحْدَکَ لَاشَرِیْکَ لَکَ وَاَنَّ مُحَمَّدًا صَلَّی اللّٰہُ عَلَیْہِ وَآلِہٖ عَبْدُکَ وَرَسُوْلُکَ وَاَنَّ السَّاعَۃَ اٰتِیَۃٌ لَّارَیْبَ فِیْھَا وَاَنَّکَ تُبْعِثُ مَنْ فِی الْلقُبُوْرِ وَ اَنَّ الْجَنَّۃَ حَقٌّ وَّمَاوَعَدَ اللّٰہُ فِیْھَا مِنَ النَّعِیْمِ مِنَ الْمَأٰکِلِ وَوَالْمَشَارِبِ وَالنِّکَاحِ حَقٌوَّاَنَّ الْاِیمَانَ حَقٌّ وَّاَنَّ الدِّیْنَ کَمَا وَصَفْتَ وَاَنَّ الْاِسْلَامَ کَمَا شَرَعْتَ وَاَنَّ النَّارَ حَقٌّ وَاَنَّ الْقَوْلَ کَمَا قُلْتَ وَاَنَّ الْقُرْآنَ کَمَا اَنْزَلْتَ وَاَنَّکَ اَنْتَ اللّٰہُ الْحَقُّ الْمُبِیْنُ وَاَنِّیْ اَعْھَدُ اِلَیْکَ فِیْ دَارِالدُّنْیَا اِنِّیْ رَضِیْتُ بِکَ رَبًّا وَّ بِالْاِسْلَامِ دِیْناً وَّ بِمُحَمَّدٍ صَلَّی اللّٰہُ عَلَیْہِ وَاٰلِہٖ نَبِیًّا وَّ بِعَلِیٍّ اِمَامًا وَّ بِالْقُرْٰانِ کِتَابًا وَّ اَنَّ اَھْلَ بَیْتِ نَبِیِّکَ عَلَیْہِ وَعَلَیْھِمُ السَّلَامِ اَئِمَّۃً اَللّٰھُمَّ اَنْتَ ثَقَتِیْ عِنْدَشِدّتِیْ وَرَجَآئِیْ عِنْدَ کُرْبَتِیْ وَعُدَّتِیْ عِنْدَ الْاُمُوْرِ الَّتِیْ تَنْزَلُ بِیْ وَاَنْتَ وَلِتِّیْ فِیْ نِعْمَتِیْ وَاِلٰھِیْ وَاِلٰہَ اٰبَآئِیْ صَلِّ عَلٰی مُحَمَّدٍ وَّ اٰلِہٖ وَلَا تَکْلِفِیْ اِلٰی نَفْسِیْ طُرْفَۃَ عَیْنٍ اَبَدًا وَّاٰنِسْ فِیْ قَبْرِیْ رَحْشَتِیْ وَاجْعَلْ لِّیْ عِنْدَکَ عَھْدً اَ یْومَ اَلْقَاکَ مَنْشُوْراً

ترجمہ:	یا اللہ اے آسمان و زمین کے پیدا کرنے والے۔ اے خفیہ اور ظاہر کے جاننے والے۔ اے سب سے زیادہ رحم کرنے والے۔ اے مہربان میں تجھ سے عہد کرتا ہوں کہ میں یہ گواہی دیتا رہا ہوں کہ سوا تیرے کوئی معبود نہیں اور تو ایسا یکتا ہے جس کا کوئی شریک نہیں اور حضرت محمد مصطفیٰ ﷺ تیرے بندے اور تیرے رسول ہیں اور قیامت یقینا آنے والی ہے اس میں کوئی شک ہی نہیں اور جو لوگ معدوم و مدفون ہو گئے ہیں اُن کو تو یقینا زندہ کرے گا۔ تیرا حساب لینا برحق ہے اور جنت میں جن جن نعمتوں کا وعدہ کیا گیا ہے خواہ وہ کھانے سے متعلق ہوں یا پینے سے یا نکاح سے سب برحق ہیں۔ دوزخ برحق ہے۔ ایمان برحق ہے۔ دین ویسا ہی ہے جیسے کہ تُو نے بتلایا۔ اسلام وہی ہے جیسا کہ ازروئے شریعت تو نے مقرر فرمایا ہے۔ جو جو باتیں تو نے فرمائیں جوں کی توں ہیں۔ قرآن مجید وہی ہے جو تو نے نازل فرمایا اور بلاشبہ تو خدائے برحق و برتر ہے میں تجھ سے اس داردنیا میں پھر عہد کرتا ہوں کہ میں تیرے خدا ہونے سے اور اسلام کے دین ہونے سے اور حضرت محمد مصطفٰی ﷺ کے نبی ہونے سے اور حضرت علی ابن ابی طالب - کے امام ہونے سے اور قرآن مجید کے کتاب ہونے سے اور تیرے نبی کے اہل بیتؑ کے آئمہ ہونے سے راضی اور خوشنود ہوں۔ یا اللہ تو سختیوں کی حالت میں میرا سہارا۔ مصیبتوں میں میری امیدا ور جو بلائیں تیری طرف سے مجھ پر نازل ہو جائیں ان میں میرا وسیلہ اور جو نعمتیں مجھ کو عنایت کیں اُن میں میرا ولی اور میرا اور میرے ماں باپ کا معبود رہا ہے۔ محمدؐ و آلِ محمدؐ پر رحمت بھیج اور مجھے ایک چشم زدن کے لئے بھی میرے نفس کے حوالے مت کر اور قبر کی تنہائی میں میرا مونس ہو اور جس دن دوبارہ زندہ ہو کر تیرے حضور میں حاضر ہوں تو جو عہد میں اس وقت کرتا ہوں یہی میرا بیان تصّور فرما۔

	اس کے بعد حضرت رسولِ خدا ﷺ نے فرمایا کہ مرنے والا جب وصیّت کرنا چاہے تو خدائے تعالیٰ سے اُس کا عہدوپیمان اس طرح ہونا چاہئے جیسے کہ اوپر مذکور ہوا۔ اور وصیّت ہر مسلمان پر واجب و لازم ہے۔

O	حضرت امام جعفر صادق  - نے حدیث مذکورہ نقل فرمانے کے بعد ارشاد کیا کہ اس قول کی تصدیق سورۂ مریم میں بھی موجود ہے جہاں خدائے تعالیٰ فرماتا ہے :

لَایَمْلِکُوْنَ الشَّفَاعَۃَ اِلَّا مَنِ اتَّخَذَ عِنْدَ الرَّحْمٰنِ عَھْدًا

ترجمہ:	سوائے اُن لوگوں کے جنہوں نے پروردگار عالم سے عہد کر لیا ہے اور کوئی شفاعت کرنے کا مستحق نہ ہو سکے گا۔

	اس آیت میں جس عہد کا ذکر ہے وہ عہد یہی ہے۔

O	حضرت رسالت مآب ﷺ نے جناب امیرالمومنین صلوٰۃ اللہ علیہ سے فرمایا کہ یہ (مذکورۂ بالا) وصیّت نامہ جبرئیل ؑ نے مجھے تعلیم فرمایا ہے تم اسے یاد کر لو اور اپنے اہل بیت اور شیعوں کو تعلیم کر دو۔

	وصیّت کے بعد اگر اپنا صحیفہ پہلے سے مرتب نہ کر لیا ہو تو کچھ مومنوں کو بُلا کر اپنے اعتقادات کا گواہ کر لے اور اعتقادات اس طرح بیان کرے:

بِسْمِ اللّٰہِ الرَّحْمٰنِ الرَّحِیْمِ اَشْھَدُ اَنْ لَآّ اِلٰہَ اللّٰہُ وَحْدَہٗ لَاشَرِیْکَ لَہٗ وَاَنَّ مُحَمَّدًا عَبْدُہٗ وَرَسُوْلُہٗ صَلَّی اللّٰہُ عَلَیْہِ وَاٰلِہٖ وَاَنَّ الْجَنَّۃَ حَقَّ ٗ وَاَنَّ السَّاعَۃَ اٰتِیَۃٌ لَاّرَیْبَ فِیْھَا وَاَنَّ اللّٰہَ بَیْعَثُ مَنْ فِی الْقُبُوْرِ پھر ایک کپڑے یا کاغذ پر یہ لکھا جائے ۔بِسْمِ اللّٰہِ الرَّحْمٰنِ الرَّحِیْمِ شَھِدَالشَّھُوْدُ الْمُسمُّوْنَ فِیْ ھٰذَا الْکِتَابِ اَنَّ اَخَاھُمْ فِی اللّٰہِ عَزَّ وَجَلَّ فُلَانَ بْنَ فُلَانٍ اَشْھَدَ ھُمْ وَاسْتَوْدَعَھُمْ وَاَقَرَّ عِنْدَ ھُمْ اَنَّہٗ یَشْھَدُ اَنْ لَّآ اِلٰہَ اِلَّا اللّٰہُ وَحْدَہٗ لَاشَرِیْکَ لَہٗ وَاَنَّ مُحَمَّدًا عَبْدُہٗ وَرَسُوْلُہٗ وَاَنَّہٗ مُقِرٌّ بِجَمِیْعِ الْاَنْبِیَآئِ وَالرُّسُلِ عَلَیْھِمُ السَّلَامُ وَاَنَّ عَلِیّاً وَّلِیُّ اللّٰہِ وَاِمَامُہٗ وَاَنَّ الْاَئِمَّتُہٗ مِّنْ وُّلْدِہٖ اٰئِمَّۃُ وَاَنَّ اَوَّلَھُمُ الْحَسَنُ واَلْحُسَیْنُ وَعَلِیُّ بَنَ الْحُسَیْنِ وَمُحَمَّدُ بْنُ عَلِیّ وَّ جَعْفَرُ بْنُ مُحَمَّد وَّ مُوْسَی بْنُ جَعْفَرٍ وَّ عَلِیُّ بْنُ مُوْسٰی وَمُحَمَّدُ بْنُ عَلِیٍّ وَّ عَلِیُّ بْنُ مُحَمَّدٍ وَّالْحَسَنُ بْنِ عَلِیٍّ وَّالْقَآئِمُ الْحُجَّۃُ عَلَیْھِمُ السَّلَامُ وَاَنَّ الْجَنَّۃَ حَقُّ وَّالنَّارَحَقٌّ وَّالسَّاعَۃَ اٰتِیَۃٌ لَّارَیْبَ فِیْھَا وَاَنَّ اللّٰہَ یَبْعَثُ مَنْ فِی الْقُبُوْرِ وَاَنَّ مُحَمَّدًا صَلَّی اللّٰہُ عَلَیْہِ وَاٰلِہٖ رَسُوْلُہٗ جَآئَ بِالْحَقِّ وَاَنَّ عَلِیًّا وَّلِیُّ اللّٰہِ وَالْخَلِیْفَۃُ بَعْدَ رَسُوْلِ اللّٰہِ وَمُسْتَخْلَفُہٗ فِیْ اُمَّتِہٖ مُؤَدِّیًا لِاَمْرِرَبِّہ ٖتَبَارَک َوَتَعَالٰی وَاَنَّ فَاطِمَۃَ بِنْتَ رَسُوْلِ اللّٰہِ وَاِبْنَیْھِمَا الْحَسَنُ وَالْحُسَیْنُ اِبْنَا رَسُوْلِ اللّٰہِ صَلَعَمْ وَسِبْطَاہٗوَاِمَامَا لْھُدٰی وَقَابِلًا الرَّ حْمَۃِ وَاَنَّ عَلِیًّا وَّمُحَمَّدًا وَّجَعْفَراً وَّمُوْسٰی وَعَلِیًّا وَّ مُحَمَّدً ا وَّ عَلِیًّا وَّحَسَنًا وَّالْحُجَّۃَ عَلَیْھِمُ السَّلَامُ اَئِمَّۃٌ وَقَادَۃٌ وَّدَعَاۃٌ اِلَی اللّٰہِ عَزَّوَجَلَّ وَحُجَجٌ عَلٰی عِبَادِہٖ

ترجمہ:	خدا کے نام سے شروع کرتا ہوں جو رحمن و رحیم ہے۔ گواہی دیتا ہوں کہ سوائے خدائے یکتا کے جس کا کوئی شریک نہیں ہے اور کوئی معبود نہیں ہے اور حضرت محمد مصطفی ﷺ اُس کے بندے اور رسول ہیں جنّت و دوزخ برحق ہے۔ قیامت کے آنے میں کچھ شبہ نہیں معدوم و مدفون بیشک مبعوث کئے جائیں گے ۔

بسم اللہ الرحمن الرحیم ۔ جن گواہوں کے نام تحریر ہذٰا میں درج ہیں وہ سب اس بات کی گواہی دیتے ہیں کہ ہمارے دینی بھائی فلاں ابن فلاں (یہاں اُس کا یعنی مرنے والے کا اور اُس کے باپ کا لِکھیں ) نے ہمیں گواہ کیا اور اپنے قول کا امین گردانا اور ہمارے روبرو اس بات کا اقرار کیا کہ وہ سوائے خدائے وحدہٗ لاشریک کے کسی کو اپنا معبود نہیں جانتا اور محمد مصطفی ﷺ کو اُس کا بندہ اور رسول جانتا ہے سارے نبیوں اور رسولوں کا اقرار کرتا ہے اور اس بات کا قائل ہے کہ حضرت علی ابن ابی طالب ؑ خدا کے ولی ہیں اور میرے امام اور جو امام اُن کی اولاد میں ہوئے ہیں وہ سب میرے امام ہیں کہ ان میں سے پہلے حسن ؑ ہیں دوسرے حسین ؑ تیسرے علی ابن حسین ؑ چوتھے محمد ابن علی پانچویں جعفر بن محمد چھٹے موسیٰ ابن جعفر ساتویں علی ابن موسیٰ آٹھویں محمد ابن علی نویں علی ابن محمد دسویں حسن ابن علی گیارہویں حجۃ القائم صاحب العصر %۔ وہ اس بات کا بھی مقر ہے کہ جنت اور دوزخ برحق ہے قیامت یقینی آئے گی اور جو لوگ اس وقت مرکھپ گئے ہوں گے خدائے تعالیٰ اُن سب کو زندہ کرے گا اور وہ یہ بھی مانتا ہے کہ محمد مصطفی ﷺ خدا کے رسول کی معرفت جو کچھ پہنچا ہے وہ برحق ہے اور یہ کہ علی ؑ اللہ کے ولی ہیں اور بعد رسول خدا ﷺ کے اُن کے خلیفہ جن کو خود رسولِ خدا ﷺ اپنی امت کے لیے خلیفہ اور خدائے تبارک و تعالیٰ کے احکام بتلانے والا مقرر فرما گئے۔ یہ کہ فاطمہ ؑ رسولِ خدا ﷺ کی بیٹی اور حسن ؑ و حسین ؑ علی ؑ و فاطمہ ؑ کے فرزند رسولِ خدا ﷺ کے بیٹے اور نواسے ہدایت کے مالک اور رحمت کے سردار ہیں اور یہ کہ علی و محمد و جعفر وموسیٰ و علی و محمد و علی و حسن و حجۃ القائم  % امام اور سردار۔ راہِ خدا کی طرف بلانے والے اور خدا کی طرف سے بندوں پر حجت ہیں۔

	عبارت اقرار نامہ کے نیچے گواہوں کے نام لکھے جائیں۔ پھر جن جن کے نام لکھے گئے ہیں اُن سب کو اے فلاں اور اے فلاں کہہ کر آواز دے اور یہ کہے:

اِثبِتُوْا عَلٰی ھٰذِہِ الشَّھَادَۃِ عِنْدَکُمْ حَتَّی تُلْقُوْنِیْ بِھَا عِنْدَ الْحَوْضِ

ترجمہ:	اپنی اس گواہی پر اُس وقت تک قائم رہنا کہ میری تمہاری حوضِ کوثر پر ملاقات ہو۔

	پھر گواہوں کو چاہئے کہ وہ اس سے یہ کہیں :

یا فُلَانُ نَسْتَوْدِعُکَ اللّٰہَ وَالشَّھَادَۃُ وَالْاِقْرَارُ وَالْاِخَآئُ مَوْعُوْدَۃٌ عِنْدَ رَسُوْلُ اللّٰہِ عَلَیْہِ وَاٰلِہٖ وَنَقْرَاُعَلَیْکَ السَّلَامُ وَرَحمۃَ اللّٰہِ وَبَرَکَاتِہٖ

ترجمہ:	اے فلان ہم تمہیں خدا کے سپرد کرتے ہیں اور اس بات کا وعدہ ہے کہ ہماری شہادت تمہارا اقرار اور ہمارا تمہارا دینی بھائی ہونا جناب رسولِ خدا ﷺ کے سامنے بیان کیا جائے گا ہماری طرف سے تجھ پر سلام ہو اور اللہ کی رحمت و برکت ۔

	بعد اس کے اُس صحیفہ کو لپیٹ کر خود اس شخص کی اور گواہوں کی مہریں کر دیں اور بوقت دفن میّت کے داہنی جانب جریدے کے پاس رکھ دیں۔

O	حضرت رسول اللہ ﷺ سے منقول ہے کہ آپ انصار میں سے ایک شخص کے پاس اُس کی جانکنی (عالمِ نزع) کے وقت پہنچے اور اُس دریافت فرمایا کہ تمہاری کیا حالت ہے؟ عرض کی رحمتِ خدا کا اُمیدوار ہوں اور اپنے گناہوں سے خائف۔ فرمایا جس شخص کی ایسے وقت میں یہ دو حالتیں ہوں گی ضرور ہے کہ خدا اُس کی امیدا برلائے گا اور جس شے سے وہ ڈرتا ہے اُس سے بچا لے گا۔

O	دوسری حدیث میں منقول ہے کہ جناب رسالتمآب ﷺ ایک شخص کے پاس حالت احتضار (عالم نزع کے وقت) میں تشریف لے گئے اور اُس سے فرمایا کہ یہ پڑھو۔

اَللّٰھُمَّ اغْفِرْلِی الْکَثِیْرَ مِنْ مَّعْصِیَتِکَ وَاْبَلْ مِنِّیْ الْیَسِیْرَمِنْ طَاعَتِکَ

ترجمہ:	یا اللہ میں نے تیرے گناہ بہت کئے ہیں وہ معاف فرمادے اور تیری عبادت بہت کم کی ہے وہ قبول فرمالے۔

	رہا وہ امر جو مرنے والے عزیزوں اور اُس کے برادرانِ ایمانی سے متعلق ہے اُنھیں چاہئے کہ اُسے اس حالت میں اکیلا نہ چھوڑیں بلکہ اُس کے پاس قرآن مجید۔ دعائیں سورۂ یٰسین اور سورۂ والصّافات پڑھیں اور وحدانیت مثلاً بہشت دوزخ کے برحق ہونے کا۔ خدا کے کامل صفات سے متصف ہونے کا ناقص صفتوں بری ہونے کا وغیرہ وغیرہ اُسے بار بار تعلیم کریں اور اگر وہ خود نہ کہہ سکتا ہو تو اُسے پڑھ پڑھ کر سُنائیں، نیز دعائے عدیلہ اُس کے سامنے پڑھیں اورع اگر وہ عربی نہ جانتا ہو تو اس کے معنے اُسے بتائیں اس کے پائوں قبلہ کی طرف کر دیں اور اس وقت ناپاک مرد اور عورت اس کے پاس نہ آئیں کہ فرشتے اُن سے نفرت کرتے ہیں مگر اور لوگ موجود نہ ہوں تو حالتِ اضطرار میں اُن کو بھی پاس اُن سے نفرت کرتے ہیں مگر اور لوگ موجود نہ ہوں تو حالتِ اضطرار میں اُن کو بھی پاس رہنے کی اجازت ہے لیکن جان نکلنے کا وقت قریب آئے تو پاس سے ہٹ جائیں۔

O	معتبر حدیثوں میں وارد ہے کہ اگر کسی شخص کی جان نکلنی دشوار ہو تو اُسے اُس جگہ لے جائیں جہاں وہ ہمیشہ نماز پڑھتا رہا ہو یا اُس جائے نماز پر لٹا دیں جس پر وہ نماز پڑھا کرتا تھا تاکہ اگر آرام ہونا ہے تو شفا ہو جائے گی ورنہ جان آسانی سے نکل جائے گی۔

O	معتبر حدیث میں منقول ہے کہ حضرت رسالت مآب ﷺ اولادِ عبدالمطلب میں سے کسی شخص کے پاس جبکہ وہ حالتِ احتضار میں تھا تشریف لے گئے اور یہ حکم دیا کہ اُس کے پائوں قبلہ کی طرف کر دیں تاکہ فرشتے اُس کے پاس آئیں اور رحمتِ الہٰی اُس پر نازل ہو۔

O	حضرت امام رضا  - سے منقول ہے کہ مرنے والے پر حالت احتضار میں ہر گز ہاتھ مت رکھو اور اگر وہ ہاتھ پائوں مارے تو اُسے نہ روکو جیسا کہ جاہل کرتے ہیں بلکہ اُس کے پاس قرآن مجید پڑھو ذکرِ خدا کرو اور محمد ؐ اور آل محمدؐ پر درود بھیجو۔

O	 دوسری حدیث میں منقول ہے کہ حضرت امام جعفر صادق  - کا ایک فرزند حالتِ احتضار میں تھا اور حضرت امام محمد باقر  - مکان میں ایک طرف بیٹھے ہوئے تھے۔ جو شخص اس کے پاس جاتا آپ اُسے روکتے اور یہ فرماتے تھے کہ ہاتھ اُس پر نہ رکھو کیونکہ اس حالت میں ناتواں میں ہے اور اُس پر ہاتھ رکھنا ایسا ہے جیسے اُسے قتل کرنا۔

O	معتبر حدیث میں حضرت رسولِ خدا ﷺ سے منقول ہے کہ اپنے مرنے والوں کو لا اِلہ الا اللہ تلقین کرو کیونکہ جس کا آخری کلام یہ کلمہ ہو گا وہ بہشت میں داخل ہو گا۔

O	دوسری حدیث میں فرمایا کہ اُنھیں لا الہ الا اللہ تلقین کرو کہ اس سے گناہ دور ہوتے ہیں۔

O	حدیث صحیح میں حضرت امام محمد باقر  - سے منقول ہے کہ جب تم کسی کو حالت جانکندانی میں پائو تو اُس سے یہ کلمات فرج کہلوائو:

لَااِلٰہَ اِلَّا اللّٰہُ الْحَلِیْمُ الْکرِیْمُ لَا اِلٰہَ اِلَّا اللّٰہُ الْعَظِیْمُ سُبْحَانَ اللّٰہِ رَبِّ السَّمٰوٰاتِ السَّبْع ِوَرَبِّ الْاَرْضِیْنَ السَّبْعِ وَمَا فِیْھِنَّ وَرَبِّ الْعَرْشِ الْعَظِیْمِ وَالْحَمْدُ لِلّٰہِ رَبِّ الْعَالَمِیْنَ

ترجمہ:	سوائے خدائے صاحب حلم وکرم کے کوئی معبود نہیں۔ سوائے خدائے بزرگ و برتر کے کوئی معبود نہیں پاک ہے وہ اللہ جو ساتواں آسمانوں اور ساتوں زمینوں کا اور جو کچھ اُن میں اور اُن کے مابین ہے اُن سب کا عرش بزرگ کا پروردگار ہے اور ہر قسم کی تعریف اُسی خدا کے لیے سزاوار ہے جو کُل مخلوق کا پروردگار ہے۔

O	دوسری حدیث میں منقول ہے کہ حضرت امیرالمومنین - کے مکان میں جس شخص کو احتضار کی نوبت پہنچتی تھی آپ اُس سے کلمات فرج پڑھواتے تھے اور جب وہ پڑھ چکتا تو فرماتے کہ اب تیرے لیے کوئی محل خوف باقی نہیں ہے۔

O	دوسری حدیث میں جو حسن ہے منقول ہے کہ حضرت رسولِ خدا ﷺ بنی ہاشم میں سے ایک شخص کی عبادت کے لئے اُس کی حالت احتضار میں تشریف لے گئے اور اُسے حکم دیا کہ کلمات فرج پڑھے۔ جب وہ پڑھ چکا تو آپ نے فرمایا کہ الحمد للہ خدا نے اسے آتش نے اسے آتش دوزخ سے نجات دی۔

O	ایک اور حدیث میں حضرت امام جعفر صادق  - سے منقول ہے کہ شیطان ہر شخص کے پاس اس کے مرنے کے وقت شیاطین کے ایک گروہ کو تعینات کر دیتا ہے جس وقت اُس کی جان نکلتی ہو دین کے بارے میں اُس کے دل میں شک ڈالتے رہیں۔ اگر مرنے والا مومن کامل ہے تو اُس کے دل میں وہ شک ڈال نہیں سکتے مگر دوسروں کی حالت دِقّت سے خالی نہیں اس لئے مناسب ہے کہ جب تک مرنے والا بات کر سکے اُسے کلمات فرج۔ شہادتیں اقرار امامت آئمہ معصومین صلوٰۃ اللہ علیہم اجمعین ایک ایک کر کے بتلاتے رہیں۔

O	دوسری صحیح حدیث میں فرمایا کہ اگر کوئی بُت پرست بھی مرتے وقت مذہب شیعہ کا اعتقاد اور آئمہ معصومین % کی امامت کا واقعی اقرار کر لے گا تو آتشِ جہنم اُس کے کسی عضو کو نہ چھوئے گی۔

O	ایک اور حدیث میں فرمایا کہ ایک شخص کی موت آ پہنچی۔ حضرت رسالت مآب ﷺصحابہ کے ایک گروہ کے ساتھ اُس کے پاس تشریف لے گئے وہ اُس وقت بے ہوش تھا آپ نے ارشاد فرمایا کہ اے ملک الموت اس سے ذرا کی ذرا دست بردار ہو جائو کہ میں کچھ دریافت کرنا چاہتا ہوں۔ پس وہ شخص ہوش میں آ گیا۔ آنحضرت ؐ نے دریافت فرمایا کہ تجھے کیا نظر آتا ہے؟ عرض کی بہت سفیدی اور سیاہی۔ فرمایا کہ تجھ سے قریب تر کون سی چیز ہے؟ عرض کیا سیاہی۔ حضرت نے فرمایا یہ کہہ :

اَللّٰھُمَّ اغْفِرْلِیَ الْکَثِیْرَ مِنْ مَّعَاصِیْکَ وَاَقْبَلْ مِنِّی الْیَسِیْرَمِنَ طَاعَتِکَ

ترجمہ:	یا اللہ میرے گناہ جو کثرت سے ہیں معاف فرما دے اور عبادت جو تھوڑی سی ہے قبول فرمائے۔

	پھر وہ شخص بیہوش ہو گیا۔ پھر آپ نے ملک الموت سے فرمایا کہ اسے ذرا سی مہلت دو پھر وہ ہوش میں آیا۔ آنحضرتؐ نے پھر دریافت فرمایا کہ اب تجھے کیا نظر آتا ہے؟ عرض کی بہت سفیدی اور بہت سیاہی ۔ فرمایا قریب ترکون سی ہے عرض کی سفیدی۔ فرمایا یہ شخص بخشا گیا۔

O	یہ حدیث بیان کر کے حضرت صاد ق  - نے فرمایا کہ جس شخص کے پاس ایسے وقت میں پہنچو اُس سے یہی دعا پڑھوایا کرو۔

O	ایک اور حدیث میں منقول ہے کہ حضرت رسول اللہ ﷺ ایک جوان کے پاس جو مرنے کو تھا تشریف لائے اور اس سے یہ فرمایا کہ لا الہ الا اللہ کہہ مگر اُس کی بازن بند ہو گئی تھی وہ نہ کہہ سکا۔ حضرت ؐ نے ایک عورت سے جو اُس کے سرہانے بیٹھی ہوئی تھی۔ دریافت کیا کہ اس کی ماں بھی ہے؟ اُس نے عرض کی کہ اس کی ماں میں ہی ہوں۔ فرمایا تو اس سے خوش ہے یا ناراض۔ اُس نے عرض کی کہ چھ برس ہوئے میں نے اس سے بات بھی نہیں کی۔ فرمایا کہ اب تو اس سے راضی ہو جا۔ اُس نے عرض کی بہت اچھا اب میں اس سے خوش ہوں۔ آنحضرتؐ نے اُس جوان سے فرمایا کہ لا الہ الا اللہ کہہ۔ اُس کی زبان کُھل گئی اور اُس نے کہہ دیا۔ آنحضرتؐ نے اس سے دریافت کیا کہ تجھے کیا نظر آتا ہے ؟ عرض کی کہ اے بدہئیت میلے کپڑوں والا کالا آدمی جس سے سخت بدبو آتی ہے میرے پاس کھڑا ہے اور ابھی میرا گلا پکڑے ہوئے تھا فرمایا یہ کہہ :

یَامَنْ یَّقٰبَلُ الْیَسِیْرَ وَیَعْفُوْمَنِ الْکَثِیْرِ اِقْبَلْ الْیَسِیْرَوَا عْفُ عَنِّی الْکَثِیْرَ اِنَّکَ اَنْتَ الغَفُوْرُ الرَّحِیْمُ

ترجمہ:	اے وہ ذات جو تھوڑی سی کو قبول کر لیتا ہے اور بہت سی کو معاف فرما دیتا ہے۔ میری تھوڑی سی کو قبول فرما لے اور بہت سی کو معاف فرما دے بلاشک تو بڑا بخشنے والا اور رحم کرنے والے ہے۔

	اُس جوان نے یہ دعا پڑھی۔ آنحضرتؐ نے فرمایا اب تجھے کیا نظر آتا ہے؟ عرض کی ایک خوش منظر نفیس لباس والا حسین آدمی میرے پاس ہے جس سے بہت ہی اچھی خوشبو آتی ہے اور کالا آدمی جا رہا ہے ۔ فرمایا اسی دعا کو پھر پڑھ لے ۔ جب پڑھ چکا تو آپ نے فرمایا اب تجھے کیا نظر آتا ہے؟ عرض کی وہ کالا آدمی اب مجھے نہیں دکھائی دیتا اور وہ خوبصورت آدمی میرے پاس موجود ہے اور یہ کہتے کہتے اُس کا دم نکل گیا۔

O	جب کسی مومن کا انتقال ہو جائے تو سنّت ہے کہ اُس کی آنکھیں اور مُنہ بند کر کے ٹھوڑی کے نیچے سر تک ایک پٹی باندھ دیں اور ہاتھ سیدھے کر کے پہلوئوں کے برابر کر دیں اور ایک کپڑا اُس کو اُڑھا دیں۔ قرآن مجید اُس کے پاس پڑھیں اور تجہیز و تکفین میں بہت جلدی کریں۔

O	حضرت امام جعفر صادق  - سے منقول ہے کہ برادرانِ ایمانی کو اس کے مرنے کی خبر کرنی چاہئے کہ وہ اُس کے جنازے پر آ کر نماز پڑھیں اور اُس کے لئے استغفار کریں تاکہ میّت کو بھی ثواب ہو اور اُن کو بھی۔

O	حدیث حسن میں حضرت امام جعفر صادق  - سے منقول ہے کہ جب لوگ مومن کو قبر میں رکھتے ہیں تو اس کو آواز دی جاتی ہے کہ پہلا عطیہ جو ہم تجھے دیتے ہیں وہ بہشت ہے اور پہلا عطیہ جو تیرے جنازے پر آنے والوں کو دیتے ہیںوہ اُن کے گناہوں کی بخشش ہے۔

O	دوسری حدیث میں فرمایا کہ پہلا تحفہ جو مومن کی قبر میں دیا جاتا ہے یہ ہے کہ جو جو لوگ اُس کے جنازے کے ساتھ آتے ہیں سب بخش دئیے جاتے ہیں۔

O	ایک اور حدیث میں فرمایا کہ جو شخص کسی مومن کے جنازے کے ساتھ دفن تک رہے گا۔ خدائے تعالیٰ قیامت کے دن ستّر ۷۰ فرشتے اُس کے لئے مقرر فرمائے گا کہ قبر سے لے کر موقف حساب تک اُس کے ساتھ اور اُس کے لئے طلب مغفرت کرتے ہیں۔

O	نیز فرمایا کہ جو شخص جنازے کو ایک طرف کندھا دے اُس کے پچیس گناہ بخشے جاتے ہیں اور اگر چاروں طرف کندھا دے تو سب گناہ بخشے جاتے ہیں۔ اور بہتر صورت یہ ہے کہ اوّل میّت کی داہنی جانب کا اگلا سرا جو جنازے کا بایاں پہلو ہے داہنے کندھے پر لے پھر پچھلے سرے کو داہنا کندھا دے بعد اس کے میّت کی بائیں جانب کا پچھلا سرا بائیں کندھے پر اٹھائے پھر بائیں جانب کا اگلا سِرا بائیں کندھے پر اٹھائے اس صورت چاروں کندھے دینے کو تربیع کہتے ہیں۔ اگر مکرر تربیع کرنا چاہے تو جنازے کے آگے ہو کر نہ نکلے بلکہ جنازے کے پیچھے سے لوٹ کر اُسی طرح تربیع بجا لائے اور بہتر یہ ہے کہ راستے چلنے میں بھی جنازے کے پیچھے پیچھے چلیں یا پہلو میں چلیں اور آگے ہو کر نہ چلیں۔

O	ان سب حدیثوں کا ظاہر مطلب یہ ہے کہ اگر مومن کا جنازہ ہو تو اس کے آگے چلنا اچھا ہے مگر اہل خلاف جنازے کے آگے نہ چلنا چاہئے کیونکہ عذاب کے فرشتے اُس کے استقبال کو آتے ہیں اور جنازے کے ساتھ سوار ہو کر جانا مکروہ ہے۔

O	حضرت رسولِ خدا ﷺ سے منقول ہے کہ جو شخص جنازے کو دیکھ کر یہ دعا پڑھے تو آسمان پر کوئی فرشتہ ایسا نہیں رہتا کہ اُس کی آواز پر رحم کھا کر نہ روئے:

اَللّٰہ اَکْبَرُ ھٰذَا مَا وَعَدَتَا اللّٰہُ وَرُسُوْلُہٗ وَصَدَقَاللّٰہُ وَرَسُوْلُہٗ اَللّٰھُمَّ زِدْنَا اِیْمَانًا وَّ تَسْلِیْمًا اَلْحَمْدُ لِلّٰہِ الَّذِیْ تَعَزَّزَبِالْقُدرَبِالْقُدْرَۃِ وَقُھَرَ الْعِبَادَ بِالْمَوْتِ

ترجمہ:	اللہ اکبر وہ حالت یہی ہے جس کا خدا اور اُس کے رسول نے ہم سے وعدہ کیا ہے اوراُن دونوں کا وعدہ سچا ہے۔ یا اللہ ہمارا ایمان اور تسلیم ورضا کا درجہ بڑھا دے۔ ہر قسم کی تعریف اُس خدا کے لئے زیبا ہے جو اپنی قدرت سے غالب ہے اور جس نے بندوں کو موت سے مغلوب کیا ہے۔

O	حضرت رسولِ خدا ﷺ سے منقول ہے کہ جو شخص جنازے کی مشائعت کرے گا ہر ہر قدم پر اُس کے لئے لاکھ نیکیاں لکھی جائیں گی اور لاکھ لاکھ گناہ اُس کے نامۂ اعمال سے مٹائے جائیں گے اور لاکھ لاکھ درجہ اُس کے لئے بہشت میں بلند کئے جائیں گے اور اگر اُس جنازے پر نماز پڑھے گا تو خدائے تعالیٰ اُس شخص کی وفات کے بعد ایک لاکھ فرشتے اُس کے جنازے پر نماز پڑھنے کے لئے بھیجے گا جو دفن ہونے کے وقت ہونے کے وقت تک اس کے لیے استغفار کرتے رہیں گے اور اگر یہ شخص دفن ہونے کے وقت تک ساتھ رہا تو خدائے تعالیٰ اُنھیں لاکھ فرشتوں کو جو اس کے جنازے پر بھیجے جائیں گے مقرر فرما دے گا کہ قیامت کے دن تک اس کے قبر سے نکلنے کے وقت کے وقت تک اس کے لئے استغفار کرتے رہیں۔

O	معتبر حدیث میں حضرت امام محمد باقر  - سے منقول ہے کہ جو مومن کسی مومن کو غسل دے اور اُسے ایک پہلو سے دوسرے پہلو پلٹتے وقت یہ دعا پڑھے اُس کے ایک برس کے گناہ بخشے جائیں گے مگر اُن میں گناہانِ کبیرہ داخل نہیں ہیں۔

اَللّٰھُمَّ اِنَّ ھٰذَا بَدَنُ عَبْدِکَ الْمُؤْمِنِ وَقَدْ اَخْرَجْتَ رُوْحَہٗ مِنْہُ وَفَرَّقْتَ بَیْنَھُمَا فَعَفْوَکَ ئَ فْوَکَ

ترجمہ:	اے میرے پروردگار تیری معافی درکار ہے۔ تیری معافی درکار ہے۔

O	دوسری حدیث میں فرمایا کہ جو شخص کسی میت کو غسل دے اور جو عیب اُس میت کے اُسے معلوم ہوں اُن کا کسی پر اظہار نہ کرے تو اُس کے سب گناہ بخشے جائیں گے۔

O	ایک اور حدیث میں فرمایا کہ حضرت موسیٰ  - نے اپنے پروردگار سے اس شخص کے ثواب کی نسبت دریافت کیا تھا جو کسی میت کو غسل دے وحی الہٰی ہوئی کہ میں اُس کو گناہوں سے ایسا پاک کر دیتا ہوں گویا ابھی ماں کے پیٹ سے پیدا ہوا ہے۔

O	حدیث حسن میں حضرت امام جعفر صادق  - سے منقول ہے کہ جو شخص کسی مومن کو غسل دے اور غسل دیتے وقت بار بار رَبِّ عَفْوَکَ عَفْوَکَ کہے خدائے تعالیٰ اُس کو بھی بخش دیتا ہے۔

O	فقہ الرضا  - میں منقول ہے کہ جس وقت غسال میّت کے پیٹ پر ہاتھ پھیرے یہ دعا پڑھے :

اَللّٰھُمَّ اِنِّیْ سَلَکْتُ حُبَّ مُحَمَّدٍ وَّاٰلِہٖ صَلَواتُ اللّٰہُ عَلَیْھِمْ فِیْ بَطْنِہٖ فَاسْلُکْ بِہٖ سَبِیْلَ رَحْمَتِکَ

ترجمہ:	یا اللہ میں نے محمد اور آلِ محمد صلوٰۃ اللہ اللہ علیہم کی محبت اس میّت کے بطون میں بھر دی ہے اب تو سا تھ رحمت کا برتائو کرنا۔

O	معتبر حدیث میں حضرت امام محمد باقر  - سے منقول ہے کہ جو شخص کسی مومن کو کفن دے اُسے اتنا ثواب ہو گا گویا قیامت تک اُس کی پوشاک کا ذمّہ لیا تھا۔ اور جو شخص کسی مومن کی قبر کھودے اُسے اتنا ثواب ہو گا گویا اُس نے مرحوم کو قیامت تک رہنے کے لئے ایک دل پسند مکان دے دیا۔

O	حضرت رسول اللہ ﷺ سے منقول ہے کہ جو شخص ایک جنازے پر نماز پڑھے اُس کے جنازے پر ستّر ہزار فرشتے نماز پڑھیں گے اور اس کے تمام پہلے گناہ بخش دئیے جائیں گے پھر اگر بعد نماز دفن کے وقت تک ساتھ رہے تو ہر ہر قدم پر اُس کو ایک ایک قیراط ثواب ملے گا کہ ہر قیراط کو ہِ اُحد کے برابر ہو گا۔

O	دوسری حدیث میں فرمایا کہ جو مومن کسی مومن کے جنازے پر نماز پڑھ لیتا ہے اُس کے لئے بہشت واجب ہو جاتی ہے سوائے اس صورت کے کہ بعد میں وہ منافق ہو جائے یا اُس کے ماں باپ اُسے عاق کر دیں۔

O	بسند معتبر حضرت امام جعفر صادق  - سے منقول ہے کہ جب کوئی مومن مرجائے اور اُس کے جنازے کی نماز میں چالیس مومن شریک ہو کر یہ کہیں :

اَللّٰھُمَّ اِنَّا لَانَعْلَمُ مِنْہٗ اِلَّا خَیْراً وَّاَنْتَ اَعْلَمُ بِہٖ مِنَّا

ترجمہ:	خداوندا ہم اس میّت کے حالات سے سوائے نیکی کے واقف نہیں ہیں اور تواُس کے اعمال وافعال سے کہیں زیادہ آگاہ ہے۔

	تو خدائے تعالیٰ فرماتا ہے کہ میں نے تمہاری گواہی تسلیم کر لی ہے اور اس کے وہ سب گناہ جو میں جانتا ہوں اور تم نہیں جانتے بخش دئیے۔

O	دوسری معتبر حدیث میں حضرت جعفر صادق  - سے منقول ہے کہ جب میّت کو قبر کے پاس پہنچائو تو اُسے پائنتی کی طرف قبر میں اتارو اور جب اُسے قبر میں رکھ چُکو تو آیۃ الکرسی پڑھ کر یہ کہو:

بِسْمِ اللّٰہِ وَفِیْ سَبِیْلِ اللّٰہِ وَعَلٰی مِلَّۃِ رَسُوْلِ اللّٰہِ اَللّٰھُمَّ افْتَحْ لَہٗ فِیْ قَبْرِہٖ وَاَلْحِقْہُ بِنَبِیِّۃٖ اَللّٰھُمَّ کَانَ مُحْسِنًا فَزِدْ فِٓیْ اِحْسَانِہٖ وَاِنْ کَانَ مُسِیْٓئًافَا غْفِرْلَہٗ وَارْحَمْہُ وَتَجَاوَزَعَنْہُ

ترجمہ:	اللہ کے نام پر اطاعت الہٰی کی راہ میں اور دینِ رسول اللہ ﷺ (خاتمہ ہوا ہے) یا اللہ تو اس کی قبر میں میں دریچۂ جنت کھول دے اور اس کو جناب رسول خدا ﷺ سے ملا دے۔ یا اللہ یہ اگر نیک ہے تو اس کی نیکیاں اور بڑھا دے اور اگر بد ہے تو اس کے گناہ معاف کر دے اس پر رحم فرما اور اس کی خطائوں سے درگزر فرما۔

	اور اس کے لئے بہت کچھ استغفار کرو۔

O	حضرت علی ابن الحسین ٭ جب کسی میّت کو قبر میں اُتارتے تھے تو یہ دعا پڑھا کرتے تھے:

اَللّٰھُمَّ جَافِ الْاَرْضَ عَنْ جَنْبَیْہِ وَصَاعِدْ عَمَلَہٗ وَلَقِّہٖ مِنْکَ رِضْوَانًا

ترجمہ:	یا اللہ زمین کو اس کے دونوں پہلوئوں سے فراخ کر دے ۔ اس کے نامۂ اعمال کو درجۂ قبولیت عطا فرما اور اس سے خوشنود ہو۔

O	دوسری حدیث میں فرمایا کہ جب میّت کو قبر میں رکھیں لازم ہے کہ جو آدمی اُس کی بہ نسبت زیادہ بزرگ ہوں وہ اُس کے سر کے قریب ہوں۔ خدا کا نام لیتے ہوں۔ جناب رسالت مآب ﷺ اور اُن کی اولاد پر درود بھیجتے ہوں۔ شیطان کے شر سے پناہ مانگتے ہوں اور سورۂ حمد معوذتین سورۂ اخلاص اور آیۃ الکرسی پڑھتے ہوں۔ قبر میں رکھنے کے بعد ممکن ہو تو میّت کا مُنہ کھول کر اُس کا رخسارہ خاک پر لگا دیں اور اس وقت اُسے اقرار شہادتین۔ اقرار امامت آئمہ معصومین اور دیگر تمام اعتقادات حقہ تلقین کریں۔

O	ایک اور حدیث میں حدیث فرما یا کہ جب میت کو مٹی دینے لگیں تو یہ کہیں:

اَللّٰھُمَّ اِیْمَانًا بِکَ وَتُصْدِ یْقًا ببَعْثِکَ ھٰذَا مَا وَعَدَنَا اللّٰہُ وَرَسُوْلُہٗ

ترجمہ:	یا اللہ تجھ پر ایمان ہے اور قیامت کے دن مُردوں کو دوبارہ زندہ کرنے کی تصدیق کی جاتی ہے یہی ہے وہ حالت جس کا ہم سے اللہ اور اللہ کے رسولؐ نے وعدہ کیا ہے۔

	تو اُس خاک کے ہر ذرّے کے عوض ایک ایک نیکی اُن کے نامۂ اعمال میں لکھی جائے گی۔ جس وقت قبر کو پُر کر کے لوگ واپس ہو جائیں تو جو میّت کا سب سے قریبی رشتہ دار ہو وہ قبر کے سرہانے بیٹھ کر آواز بلند اُسے تلقین کرے کہ اس دوسری تلقین کے باعثِ منکر نکیر اُس سے سوال نہیں کرتے۔

O	سُنّت موکدہ ہے کہ میّت کے دفن ہونے کے پہلے بھی اُس کے عزیزوں کو پُرسا دینا مستحب ہے۔

O	معتبر حدیث میں حضرت رسول اللہ ﷺ سے منقول ہے کہ جو شخص کسی غمزدہ کو پُرسا دے تو اسے قیامت کے دن حُلۂ بہشت پہنایا جائے گا اور اسے اتنا ہی ثواب ملے گا جتنا کہ خود صاحبِ مصیبت کو بغیر اس کے کہ صاحب مصیبت کا ثواب کچھ بھی کم ہو۔

O	کئی معتبر حدیثوں وارد ہوا ہے کہ جو شخص کسی برادر مومن کی قبر کے پاس سات مرتبہ سورۂ قدر پڑھے تو خدائے تعالیٰ خود اُس کی قبر پر ایک فرشتہ مقرر فرما دے گا کہ خدا کی عبادت کیا کرے اور اس کی عبادت کا ثواب اس شخص کے نام لکھا جائے گا۔ اور جس وقت یہ اپنی قبر سے محشور ہو گا اس وقت سے لے کر بہشت میں پہنچنے تک قیامت کے جو خوف آئیں گے خدائے تعالیٰ ان سب سے اس فرشتہ کی بدولت محفوظ و مامون کر دے گا۔

O	حضرت رسول اللہ ﷺ سے منقول ہے کہ جو شخص کسی قبرستان سے گزرے تو گیارہ مرتبہ سورۂ اخلاص پڑھے اور اس کا ثواب قبرستان کے مردوں کو بخش دے تو جتنے مردے وہاں دفن ہوں گے اتنا ہی ثواب اُسے بھی ملے گا۔







ژژژ




گیارہواں بابْ


ملنے جلنے کے آدابْ

آپس سلام ،مصافحہ اورمعانقہ کرنے

نیز چھینکنے ، نشست وبرخاست اور مصاحبت کے آدابْ

(۱)

سلام اور جواب، سلام کی فضیلت اور اس کے آدابْ

O	معتبر حدیث میں منقول ہے کہ حضرت رسول اللہ ﷺ نے اپنے اصحاب کے لئے سات خصلتوں کے اختیار کرنے کا حکم دیا (۱) بیماروں کی عیادت کرنا (۲) مردوں کے جنازے کے ساتھ جانا (۳) ہر شخص قسم سے کوئی بات کہے اُن کی مان لینا (۴) جو شخص چھینک لے اُسے دعا دینا (۵) مظلوم کی حمایت ونصرت کرنا (۶) ہر شخص کو سلام کرنا (۷)ضیافت کو قبول کرنا۔

O	دوسری معتبر حدیث میں آنحضرت ؐ سے منقول ہے۔ بہشت میں چند مکان ایسے ہیں جن کے اندر سے باہر کی سب کیفیت نظر آتی ہے اور باہر سے اندر کی۔ میری اُمّت سے یہ مکان اُن لوگوں کو رہنے کے لئے ملیں گے جو لوگوں سے باخلا ق گفتگو کرتے ہوں۔ ان کو کھانا کھلاتے ہوں سلام بآواز بلند کرتے ہوں اور رات کی جبکہ اور سب سوتے ہوں نماز پڑھتے ہوں اس کے بعد فرمایا کہ بلند سے سلام کرنے کا یہ مقصد کہ کسی مسلمان کو سلام کرنے میں بخل نہ کرے۔

O	حضرت امام جعفر صادق  - سے منقول ہے کہ تواضع و انکسار میں یہ بات بھی داخل ہے کہ جس شخص سے سامنا ہو جائے اُسے سلام کریں۔

O	حضرت رسول خدا ﷺ سے منقول ہے کہ جو شخص سلام کرنے سے پہلے باتیں کرنی شروع کر دے اُسے جواب مت دو اور آنے والا جب تک سلام نہ کرے اُس کے کھانے کی تواضع نہ کرو۔

O	دوسری حدیث میں فرمایا کہ سب سے زیادہ عاجز وہ شخص ہے جو دعا کرنے میں عاجز ہوا ور سب سے زیادہ بخیل وہ ہے جو سلام کرنے میں بخل کرے۔

O	ایک اور حدیث میں فرمایا کہ جو شخص دس مسلمانوں سے چلتے پھرتے ملے اور انہیں اسلام کرے تو ایک غلام آزاد کرنے کا ثواب اُس کے نامۂ اعمال میں لکھا جائے گا۔

O	حضرت امام جعفر صادق  - سے منقول ہے کہ جو مومن مومنوں کے ایک گروہ کو سلام کرے فرشتے اس کے سلام کا جواب دیتے ہیں:

اَلسَّلَامُ عَلَیْکَ وَرَحْمَۃُ اللّٰہِ وَبَرَکَاتُہٗ اَبَدًا

ترجمہ:	خدا کا سلام اور اُس کی رحمت برکتیں تجھ پر ہمیشہ رہیں۔

O	حضرت رسولِ خدا ﷺ سے منقول ہے کہ سلام کرنا سُنّت ہے۔ اور اس کا جواب دینا واجب ہے۔

O	حضرت امام جعفر صادق  - سے منقول ہے کہ جب کوئی شخص سلام کرے تو بلند آواز سے کرے کہ سب سُن لیں تاکہ اُسے یہ کہنے کا موقع نہ ملے کہ میں نے سلام کیا تھا اور کسی نے جواب نہ دیا۔ اسی طرح جب کوئی شخص سلام کا جواب دے تو وہ بھی بلند آواز سے تاکہ کرنے والا یہ نہ کہہ سکے کہ میں نے سلام کیا تھا اور کسی نے میرے سلام کا جواب نہ دیا۔

O	دوسری حدیث میں فرمایا کہ جو شخص السَّلام علیکم کہے اُس کے لئے دس نیکیاں لکھی جاتی ہیں اور جو شخص سَلَامُ عَلَیْکُمْ وَرَحْمَۃُ اللّٰہِ وَبَرَکَاتُہٗ (تم پر خدا کا سلام اور اُس کی رحمت اور برکتیں )کہے اُس کے لئے تیس نیکیاں۔

O	ایک اور حدیث میں فرمایا کہ تین شخص ایسے ہیں کہ ا گروہ اکیلے بھی ہوں تو اُن سے بات کرنے میں جمع کا صیغہ استعمال کرنا چاہئے اوّل چھینکنے والا کہ اُس کو یَرْحَمَکُمُ اللہ (اللہ تم پر رحم کرے) کہنا چاہئے گو اُس کے ساتھ کوئی اور نہ ہو۔ دوسرے جس پر سلام کرو اُسے اَلسَّلَامُ عَلَیْکُم یَا سَلَامٌ عَلَیْکُمْ کہو گو وہ اکیلا ہی ہو تیسرے جس کو دعا دی جائے اُس سے کہو عَافَاکُمُ اللہ (اللہ تم پر عافیت عطا فرمائے) گو وہ اکیلا ہی ہو اور وجہ اس کی یہ ہے کہ ساتھ فرشتے ہوتے ہیں۔ نیز سلام و دعا کے قصد میں اور مومنوں کو بھی جو غائب ہیں داخل کر سکتے ہیں۔

O	حضرت امیرالمومنین صلوٰۃ اللہ علیہ سے منقول ہے کہ کسی کو یہ دعا دینی کہ حَیَّاکَ اللہ (اللہ تجھے زندہ رکھے) مکروہ ہے اگر یہی دعا دینی ہو تو یوں کہو حیَّاکَ اللہ بالسَّلاَم۔(خدا تجھے سلامتی کے زندہ رکھے)

O	حضرت امام جعفر صادق  - سے منقول ہے کہ تین آدمیوں کو سلام نہ کرنا چاہئے اوّل جو شخص جنازہ کے ساتھ جا رہا ہے۔ دوسرے جو نماز جمعہ کو جا رہا ہو۔ تیسرے جو حمام میں ہو اور یہ گمان ہو کہ لنگی باندھے ہوئے نہ ہو گا۔

O	حضرت امام محمد باقر  - سے منقول ہے کہ جب تم مسجد میں پہنچو اور لوگ نماز پڑھ رہے ہوں تو تم سلام نہ کرو بلکہ حضرت رسولِ خدا ﷺ کا نام لے کر سلام کرو اور نماز میں متوجہ ہو جائو اور اگر کسی ایسے جلسے میں پہنچو جہاں لوگ باتیں کر رہے ہوں تو اُس کو سلام کر دو۔

O	حضرت امیرالمومنین صلوٰۃ اللہ علیہ سے منقول ہے کہ جو شخص اپنے گھر میں جائے تو چاہئے کہ اپنے گھر والوں کو سلام کرے اور اگر گھر میں نہ ہو تو یہ کہے اَلسَّلاَمُ عَلَیْنَا مِنْ رَّبَّنَا۔(ہم پر ہمارے رب کی طرف سے سلامتی ہو)

	نیز فرمایا کہ اگر کوئی شخص تم سے کہے کہ حَیَّاکَ اللہ بِالسَّلامِ (خدا تم کو سلامتی کے ساتھ زندہ رکھے) تو تم اُس کے جواب میں کہو۔ اَنْتَ فَحیَّاکَ اللہ بِالسَّلاَمِ وَاَدْخِلْکَ دَارُ لَم تَامِ۔(خدا تم کو بھی زندہ اور سلامت رکھے اور بہشت میں پہنچا دے۔)

O	حضرت رسول خدا ﷺ سے منقول ہے کہ جب تم آپس میں ایک دوسرے سے ملاقات کرو تو سلام اور مصافحہ کرو اور جب رخصت ہونے لگو تو ایک دوسرے کے لئے طلبِ مغفرت کرو۔

O	دوسری حدیث میں فرمایا کہ جو شخص اپنے گھر میں پہنچے اور اپنے اہل وعیال وک سلام ۱؎ کرے تو اس کے گھر میں برکت ہو گی اور فرشتوں کو اُس گھر سے اُنس ہو جائے گا۔

O	حضرت امام جعفر صادق  - سے منقول ہے کہ اگر کوئی عورت کسی گروہ کے پاس پہنچے تو اُسے اُن لوگوں کو مخاطب کر کے علیکم السلام کہنا چاہئے اور اگر مرد پہنچے تو اُسے اہل جلسہ کو مخاطب کر کے السلام علیکم یا یا سلام علیکم کہنا چاہئے ۔

	بعض احادیث میں وارد ہے کہ چند قسم کے لوگ ایسے ہیں کہ انہیں سلام نہ کرنا چاہئے۔ (۱) یہودی (۲) آتش پرست (۳)عیسائی (۴)بُت پرست (۵)جو شخص پاخانے میں ہو (۶)جو سامنے شراب کا سامان لیے بیٹھا ہو (۷)وہ شاعر جو شوہردار اور عفیفہ عورتوں کی نسبت فحش باتیں کرتا ہو یا لغو اشعا رکہتا ہو (۸)وہ لوگ جو ایک دوسرے کو ماں کی گالی دینا دل لگی سمجھتے ہوں (۹)جو شخص چوپڑ۔ شطرنج۔ گنجفہ۔ تاش۔ جوا یا اور اسی قسم کی بازیوں میں سے کسی طرح کا کھیل کھیلتا ہو (۱۰)جو شخص طنبورہ یا آلاتِ رقص و سرود میں سے کوئی چیز بجاتا ہو (۱۱)وہ مرد جس کے ساتھ لوگ لواطہ کرتے ہوں اور کچھ اس کی پرواہ نہ کرے (۱۲)جو شخص مسلمانوں سے سود لیتا ہو (۱۳)جو فاسق و فاجر کھلے خزانے فسق و فجور کرتا ہو (۱۴)جو شخص نماز پڑھ رہا ہو۔

O	صحیح روایت میں وارد ہوا ہے کہ شطرنج کھیلنے والے کو سلام کرنا گناہِ کبیرہ ہے اسی طرح جو شخص شراب پیتا ہے اس پر سلام کرنے کی ممانعت ہے۔

O	جو حدیثیں ممانعت سلام میں اور اوپر بیان ہوئیں عجب نہیں کہ اُن کا یہ مطلب ہو کہ اس قسم کے لوگوں پر سلام کرنے کی کچھ زیادہ فضیلت نہیں یا یہ مراد ہو کہ اُن پر ازروئے مہربانی و محبت کے یا اُن کی حرکاتِ ناشائستہ سے خوش ہو کر سلام نہ کیا جائے کیونکہ بہت سی حدیثیں اس مضمون کی بھی وارد ہوئی ہیں کہ سب آدمیوں کو سلام کرنا اچھا ہے۔

O	حضرت رسول خدا ﷺ سے منقول ہے کہ جب کوئی شخص کسی جلسے سے اُٹھے اور اہل جلسہ کو سلام کر کے رخصت ہو جائے تو اُس کے بعد اگر وہ لوگ نیک باتیں کرنے لگیں تو ثواب اُس شخص کو بھی ملے گا اور اگر بُری بُری باتیں کرنے لگیں تو اُس کا عذاب حاضرین ہی پر ہو گا اُس کے ذمّہ کوئی گناہ نہ ہو گا۔

O	حضرت امام جعفر صادق  - سے منقول ہے کہ چھوٹے کو چاہئے کہ بڑے کو سلام کرے۔ راستہ چلنے والے یا آنے والے کو چاہئے کہ بیٹھے ہوئوں کو سلام کرے۔ چھوٹے گروہ کو چاہئے کہ بڑے گروہ کو سلام کرے۔

O	دوسری حدیث میں فرمایا کہ سوار کو چاہئے کہ پیادہ کو سلام کرے اور شتر سوار کو چاہئے کہ خرسوار کو سلام کرے اور کھڑے ہوئے کو چاہئے کہ بیٹھے ہوئے کو چاہئے کہ بیٹھے ہوئے کو سلام کرے اور گھوڑے پر سوار ہو اُسے چاہئے کہ خچر کے سوار کو سلام کرے۔

O	کئی معتبر حدیثوں میں انہیں حضرت سے منقول ہے کہ جب ایک گروہ کا گزر دوسرے گروہ کے پاس سے ہو اور اُن میں سے ایک شخص سلام کرلے تو وہ سب کی طرف سے سمجھا جائے گا۔ علیٰ ہذا القیاس اگر کوئی شخص ایک گروہ کو سلام کرے ۔ اور اُن میں سے ایک شخص سلام کا جواب دے دے تو وہ سب کی طرف سے سمجھا جائے گا۔

O	حدیث حسن میں انہیں حضرت سے منقول ہے کہ جناب رسالت مآب ﷺ عورتوں کو سلام کیا کرتے تھے۔ اور وہ جواب میں سلام دیا کرتی تھیں۔

O	حضرت امیرالمومنین صلوٰۃ اللہ علیہ بڑھیا عورتوں کو سلام کیا کرتے تھے۔ جو ان عورتوں کو سلام کرنا مکروہ جانتے تھے اور یہ فرمایا کرتے تھے کہ مجھے خوف معلوم ہوتا ہے کہ اس کی آواز اچھی ہو اور اس طرح سلام کرنے کے ثواب سے گناہ زیادہ ہو۔ مگر اس قسم کی باتیں دوسروں کی تعلیم کے لئے فرمائی ہیں کیونکہ وہ حضرت خود اس قسم کی باتوں سے معصوم اور منزّہ تھے۔

O	حضرت امام جعفر صادق  - سے منقول ہے کہ اہل کتاب یعنی یہود اور نصاریٰ اور مجوس کو تم اوّل سلام مت کرو اور اگر وہ تمہیں سلام کریں تو جواب میں صرف علیکم کہہ دو۔

O	دوسری روایت میں فرمایا کہ جب کوئی یہودی ۔ نصرانی یا بُت پرست یعنی مشرک تمہیں سلام کرے تو جواب میں صرف علیکم کہہ دو۔

O	واضح ہو کہ جہاں اور سلام ہیں وہاں اجازت حاصل کرنے کا بھی سلام ہے اُ س کی صورت یہ ہے کہ جب کسی کے گھر میں داخل ہونا چاہیں تو سنّت ہے کہ پہلے تین مرتبہ باہر سے سلام کہیں اگر سلام کا جواب سنیں، تو پھر اس گھر میں جائیں ورنہ باہر سے باہر واپس ہو جائیں اس سلام کا جواب کسی کے ذمّہ واجب نہیں ہے۔

O	حضرت امام جعفر صادق  - سے منقول ہے کہ اجازت تین دفعہ مانگنی چاہئے کیونکہ پہلی مرتبہ میں تو سنتے ہی ہیں اور دوسری مرتبہ میں خیال کرتے ہیں کہ کس کی آواز ہے تیسری مرتبہ میں اگر اس کا آنا پسند کرتے ہیں تو اجازت دے دیتے ہیں اور اگر انہیں پسند ہوتا تو اس غٖرض سے چپ ہو رہتے ہیں کہ لوٹ جائے اور خدائے تعالیٰ یہ فرماتا ہے:

یَا اَیَّھُا الَّذِیْنَ اٰمَنُوْا الَا تَدْخُلُوْا بُیُوَتِکُمْ حَتَّی تَسْتانِسُوْا وَتُسَلِّمُوْا عَلٰی اَھْلِھَا

ترجمہ:	اے ایمان والو سوائے اپنے مکانوں کے اور گھروں میں نہ جائو جب تک کہ استیناس نہ کرو اور گھر والوں کو سلام نہ کرو۔

O	حضرت امام جعفر صادق  - نے فرمایا کہ استیناس کے معنی ہیں زور سے پائوں زمین پر مارنا اور سلام کرنا وغیرہ جس سے گھر والوں کو خبر ہو جائے کہ کوئی آتا ہے۔

(۲)


مصافحہ یعنی ہاتھ مِلانے کی معانقہ یعنی گلے ملنے کی فضیلت اور ہر ایک کے آدابْ

O	صحیح حدیث میں حضرت جعفر صادق  - سے منقول ہے کہ جو لوگ ایک جگہ موجود ہوں ان کا سلام تو مصافحہ سے کرنے سے پورا ہو جاتا ہے اور جو شخص سفر سے آیا ہو اس کا سلام گلے ملنے سے۔

O	معتبر حدیث میں حضرت ابوعبیدہ سے منقول ہے کہ میں حضرت امام محمد باقر  - کے ساتھ ایک ہی کجاوے میں ہمسفر تھا سوار ہونے کے وقت پہلے میں کجا دے میں جا بیٹھتا تھا اور بعد میں حضرت سوار ہوتے تھے اور جب دونوں ٹھیک ہو کر بیٹھ جاتے تھے تو حضرت مجھے سلام کرتے تھے اور میرا حال اس طرح دریافت فرماتے تھے جس طرح وہ لوگ جو مدّت کے بعد ملے ہوں ایک دوسرے سے دریافت کرتے ہیں اور جب اُترنے کا وقت ہوتا تو اوّل حضرت سبق فرماتے اور جب دونوںزمین پر پہنچ لیتے حضرت سلام کرتے اور میرا حال اسی طرح دریافت فرماتے۔ میں نے عرض کیا یابن رسول ؐ اللہ آپ یہ باتیں جس طرح کرتے ہیں اور لو گ جو ہمارے پاس رہتے ہیں ان میں سے کوئی بھی اس طرح نہیں کرتا حضرت نے فرمایا شاید تو مصافحہ کرنے کا ثواب نہیں جانتا جتنی دیر دو مومن ملاقات اور مصافحہ میں مصروف رہتے ہیں اتنی دیر اُن کے گناہ اس طرح ان سے گرتے ہیں جس طرح درختوں سے پتے اور جب تک وہ ایک دوسرے سے جدا نہیں ہوتے خدائے تعالیٰ ان پر رحمت کی نظر رکھتا ہے۔

O	حدیث حسن میں حضرت امام جعفر صادق  - نے فرمایا کہ رسول اللہ ﷺ جب کسی شخص سے مصافحہ کرتے تھے تو جب تک کہ وہ شخص اپنا ہاتھ خود نہ ہٹاتا تھا آنحضرتؐ اپنا دست مبارک نہ ہٹاتے تھے۔

O	دوسری حدیث میں فرمایا کہ آپس میں مصافحہ کرو کہ مصافحہ کے سبب سینے کینے سے صاف ہو جاتے ہیں۔

O	دوسری حدیث میں اسحاق صراف سے منقول ہے کہ مَیں کوفہ میں تھا اور یہاں کے رہنے والے بہت سے شیعہ میرے اس آ جاتے تھے اور میں شہرت سے ڈرتا تھا میں نے اپنے غلام سے کہہ دیا کہ جو مومن مجھے دریافت کرتا ہوا آئے اس سے کہہ دیا کر کہ یہاں نہیں ہے۔ اتفاق سے اُسی سال میں حج کو گیا اور جب حضرت امام جعفر صادق  - کی خدمت میں پہنچا تو اُن حضرت ؑ کا اپنے ساتھ پہلا سا برتائو نہ پایا۔ میں نے عرض کی قربان جائوں اس تغیر کا باعث کیا ہے؟ فرمایا وہی جو تیرا مومنوں کے ساتھ متغیر ہو جانے کا سبب ہے۔ مَیں نے عرض کی قربان جائوں میں مشہور ہو جانے سے ڈرتا تھا۔ ورنہ مجھے جتنی اُن سے محبت ہے خدا ہی خوب جانتا ہے۔ حضرت نے فرمایا کہ اے اسحاق جب تیرے برادرانِ ایمانی تجھ سے زیادہ ملنے کو آئیں تو اس امر سے رنجیدہ مت ہو کیونکہ جب کوئی مومن کسی برادر مومن سے ملتا ہے اور وہ اُن سے خوش ہو کر مرحبا کہتا تو کہنے والے کے لئے قیامت تک مرحبا لکھی جاتی ہے اور جب وہ ایک دوسرے سے ملاقات کر کے مصافحہ کرتے ہیں تو خدائے تعالیٰ اُن پر رحمتیں نازل فرماتا ہے جن میں سے ننانوے اُس کے حصّے میں آتی ہیں جو دوسرے کو زیادہ دوست رکھتا ہے اور خود نظرِ رحمت سے اُنھیں دیکھتا ہے مگر نظرِ رحمت بھی اُسی پر زیادہ ہوتی ہے جو دوسرے سے محبت زیادہ کرتا ہے۔ اور جب معانقہ کی غرض سے ایک دوسرے کے گلے میں باہیں ڈالتے ہیں تو رحمت الہٰی اُن کو بالکل احاطہ کر لیتی ہے۔ اور اگر محض خوشنودی خدا کے لیے ملنے کھڑے ہوئے ہیں اور کوئی دنیوی غرض شامل نہیں ہے تو اُن کو منجانب اللہ خطاب ہوتا ہے کہ تمہارے سب کے سب گناہ بخش دئیے گئے اب از سرِ نو عمل کرو۔ اور جب ایک دوسرے کی مزاج پُرسی اور باتیں کرتے ہیں تو فرشتے آپس میں کہتے ہیں کہ ہٹ جائو شاید یہ کچھ راز کی باتیں کریں کیونکہ خدا خود ان کے حق میں ستّار ہے۔

	اسحاق کہتا ہے کہ میں نے عرض کی یا ابن رسولؐ اللہ تو ایسے وقت میں ہم جو جو باتیں کریں وہ تو نہ لکھی جاتی ہوں گی؟ یہ سُن کر حضرت ؑ نے بلند آواز سے آہ سرد کھینچی اور اتنا روئے کہ آنسو رخسارۂ مبارک سے ڈھلک کر ریش اقدس سے ٹپکنے لگے اور فرمایا کہ اے اسحاق خدائے تعالیٰ نے مومنوں کی تعظیم کے سبب سے فرشتوں کو یہ حکم دیا ہے کہ جب دو مومن آپس میں ملاقات اور باتیں کریں تو اُن کے پاس سے ہٹ جائو کہ تو گواس وقت فرشتے نہ لکھتے ہوں مگر خدا وند کریم تو اُن کی کل کیفیّت سے آگاہ ہے۔ خفیہ سے خفیہ راز اور پوشیدہ بات حتیٰ کہ جو دلوں اور سینوں میں محفوظ ہیں اُس پر سب روشن ہیں تو ایسے میں جو باتیں وہ کریں گے تو کیا اُسے خبر نہ ہو گی۔

	اے اسحاق خدا سے اس طرح ڈر گویا کہ تو اُسے دیکھ رہا ہے اور وہ تجھے اگر تیرا یہ گمان ہے کہ وہ تجھے نہیں دیکھتا تو تُو کافر ہے اور اگر تو یہ جانتا ہے کہ وہ تجھے دیکھتا ہے اور پھر تو اپنے گناہوں کو مخلوق سے تو چھپاتا ہے اور اُس کے سامنے علی الاعلان کرتا ہے تو معلوم ہوا کہ تُو اُسے اس کے ادنیٰ ادنیٰ بندوں سے بھی کم جانتا ہے۔

O	دوسری حدیث میں فرمایا کہ تم لوگوں کے لئے آپس میں مصافحہ کرنے کا اتنا ہی ثواب ہے جتنا راہِ خدا میں جہاد کرنے کا۔

O	حضرت امام جعفر صادق  - اور حضرت امام محمد باقر  - سے منقول ہے کہ جو مومن کسی مومن کی ملاقات کے ارادے سے جائے بشرطیکہ اُس کا حق بھی پہچانتا ہو تو خدائے تعالیٰ ہر قدم پر ایک ایک نیکی اُس کے نامۂ اعمال میں لکھتا ہے۔ ایک ایک گناہ محو کرتا ہے اور ایک درجہ اُس کے لئے بڑھاتا ہے اور جس وقت یہ شخص اُس مومن کے دروازے کو کھٹکھٹاتا ہے تو آسمان کے دروازے اُس کے لیے کُھل جاتے ہیں اور جب دونوں آپس میں ایک دوسرے سے مصافحہ یا معانقہ کرتے ہیں تو خدائے تعالیٰ نظرِ رحمت اُن کی طرف کر کے فرشتوں سے بہ فخر ومباہات ارشاد فرماتا ہے کہ میرے ان دونوں مومن بندوں کو دیکھو جو صرف میری خوشنودی کے لیے ایک دوسرے سے ملے ہیں اور میری رضا کے لیے ایک دوسرے کے دوست ہیں پس مجھ پر لازم ہے کہ اُن پر اس وقت کے بعد کوئی عذاب نہ کروں بعد ملاقات جب وہ مومن واپس جاتا ہے تو بہت سے فرشتے اُس کے ساتھ جاتے ہیں جو گنتی میں اُس کی سانس اور اس کے قدموں اور باتوں کے برابر ہوتے ہیں اور دوسرے دن اُسی وقت تک دُنیا و آخرت کی بلائوں سے محافظت کرنے کے لئے اُس کے ساتھ رہتے ہیں اور اگر وہ اس اثناء مر جائے تو قیامت کے دن حساب سے نجات پاتا ہے اور اگر وہ دوسرا مومن جس کے پاس یہ شخص گیا ہے اس کا حق شناس ہے اور اُس کی حرمت سے آگاہ ہے تو اس کو بھی اُتنا ہی ثواب ملتا ہے۔

O	حضرت امام جعفر صادق  - سے منقول ہے کہ تم شیعوں کی پیشانیوں میں ایک نُور ہے جس کے سبب تم کو اہل دنیا پہچان لیتے ہیں۔ جب تمہاری آپس میں ملاقات ہو تو ایک دوسرے کی پیشانی پر بوسہ دیا کرو۔

O	دوسری حدیث حسن میں فرمایا کہ کسی شخص کے سر اور ہاتھ کو بوسہ دینا نہ چاہئے سوائے جناب رسالت مآب ﷺ کے سر اقدس اور دست مطہّر کے یا اس شخص کے جس کے سر اور ہاتھ کو بوسہ دینے سے خود جناب رسالت مآب ﷺ کا سر مبارک یا دستِ مطہّر مراد ہو اور اس کے یہ معنی سمجھ میں آتے ہیں کہ اس بات کا اشارہ آئمہ معصومین صلوٰۃ اللہ علیہم اجمعین کی طرف ہے اور ظاہر اًاور سادات و علماء بھی اس میں شامل ہیں تاکہ لوگ سادات کی تعظیم آنحضرت ﷺ کے فرزند ہونے کی وجہ سے کریں اور علماء کی آنحضرتؐ کے دین کے مرَوّج اور علوم کے محافظ ہونے کے سبب سے ۔ مگر احتیاط اس میں ہے کہ سوائے دستِ مبارک آنحضرتؐ یا امام ؑ کے اور کسی کے ہاتھ پر بوسہ دینا نہ چاہئے۔ چنانچہ دوسری حدیث میں حضرت امام جعفر صادق  - سے منقول ہے کہ سوائے پیغمبرؐ یا وصی پیغمبر کے اور کسی کے ہاتھ پر بوسہ دینا مناسب نہیں۔

O	صحیح حدیث میں حضرت امام موسیٰ کاظم - سے منقول ہے کہ جو شخص اپنے کسی عزیز قریب کا اُس کی قرابت کے سبب سے بوسہ لے تو کچھ مضائقہ نہیں۔

O	برادرانِ ۱؎ ایمانی کے رخساروں کا بوسہ لینا چاہئے۔ اور امام  - کی پیشانی کا دونوں آنکھوں کے درمیان۔ حضرت امام جعفر صادق  - سے منقول ہے کہ دہن کا بوسہ اپنی بی بی اور بچّوں کے اور کسی کا نہ لیا جائے یعنی نامحرم کا بوسہ لینا جائز نہیں ہے۔

(۳)


مجالس اور محافل میں بیٹھنے کے آدابْ

O	منقول ہے کہ حضرت رسولِ خدا ﷺ نے جناب امیرالمومنین ﷺ کو یہ وصیّت فرمائی کہ آٹھ آدمیوں کو اگر ذلّت پہنچے تو اُنھیں اپنے آپ ملامت کرنا چاہے۔

	اول: جو شخص کسی کے ہاں دعوت میں بلا طلب چلا جائے۔ دوسرے:وہ شخص جو صاحب خانہ پر حکومت کرے تیسرے وہ شخص جو اپنے سے بھلائی کا طالب ہو۔ چوتھے وہ شخص جو بخیلوں اور لئیموں سے بذل و احسان کی امید رکھتا ہو۔ پانچویں وہ شخص جو دو آدمیوں کی بات میں بغیر اُن کی اجازت کے دخل دے۔ چھٹے وہ شخص جو بادشاہ کا استخفاف کرے۔ ساتویں وہ شخص جو محفل یا مجلس میں کسی ایسی جگہ جا بیٹھے جو اس کے شایانِ شان نہ ہو۔ آٹھویں وہ شخص جو ایسے شخص سے باتیں کرتا ہو جو اس کی طرف توجہ نہ کرے۔

O	حضرت امیرالمومنین - سے منقول ہے کہ جس شخص میں یہ تین خصلتیں مجموعاً یا فرداً فرداً نہ ہوں اور وہ صدر مجلس میں بیٹھے وہ احمق ہے۔ اوّل جو کچھ اُس سے دریافت کریں اُس کا جواب دے سکے۔ دوسرے جب اور لوگ حق کے بیان سے عاجز ہوں تو وہ پورا پورا بیان کر سکے۔ تیسرے معاملات میں ایسی رائے دے سکے کہ اُس رائے پر چلنے والوں کے لیے بہتری ہی بہتری ہو۔

O	حضرت امام جعفر صادق  - سے منقول ہے کہ جب کوئی گروہ کسی مجلس میں بیٹھا ہو تو مومن کو اُن سب کے پیچھے بیٹھنا چاہئے کیونکہ لوگوں کے سروں پر سے پھلانگتے ہوئے صدر مجلس کی طرف جانا کمی عقلی کی علامت کی ہے۔

O	بسند معتبر حضرت رسول اللہ ﷺ سے منقول ہے کہ مفصلۂ ذیل باتیں تواضع اور فروتنی کی علامتوں کی علامتوں میں داخل ہیں۔ اوّل محفل یا مجلس میں جس درجہ پر بیٹھنے کے لائق ہو اُس کمتر درجے پر بیٹھ جانا۔ دوسرے ہر شخص کو سلام کر لینا۔ تیسرے لڑائی جھگڑوں سے باز رہنا ہر چند حق کا طرفدار ہو۔ چوتھے اپنی پر ہیز گاری و نیکی کی تعریف کا لوگوں سے اُمیدوار نہ ہونا۔

O	دوسری حدیث میں فرمایا کہ جب لوگ کسی جلسے میں اپنی اپنی جگہ بیٹھے ہوں اور کوئی شخص پہنچے اور ان لوگوں میں سے کوئی صاحب اُس کو بلائیں اور اُس کے بیٹھنے کے لیے جگہ کشادہ کر دیں تو مناسب ہے کہ اُس جگہ جا بیٹھے کیونکہ یہ ایک عزّت ہے جو اُس کے برادر مومن نے اُس کے واسطے کی ہے اور اگر کوئی نہ بلائے اور نہ جگہ خالی کرے تو جہاں جگہ مل سکے وہیں بیٹھ جانا مناسب ہے۔

O	دوسری معتبر حدیث میں فرمایا کہ جو شخص کسی کے گھرآئے اُس کے لیے مناسب ہے کہ صاحب خانہ جس جگہ اُسے بیٹھنے کو حکم دے وہیں بیٹھ جائے کیونکہ صاحب خانہ اپنے گھر کی نیکی و بدی سے خوب واقف ہوتا ہے۔

O	حضرت امیرالمومنین صلوٰۃ اللہ علیہ نے فرمایا کہ شارع عام پر ہر گز ہر گز نہ بیٹھو۔

O	دوسری حدیث میں فرمایا کہ کسی شخص کے لیے لوگوں کے درمیان ران کھول کر بیٹھنا مناسب نہیں ہے۔

O	حضرت امام حسن عسکری - سے مذکور ہے کہ جو شخص اپنے مرتبے سے کم درجہ پر بخوشی بیٹھ جائے گا۔ جب تک اُس جگہ سے نہ اُٹھے گا۔ خدا اور اُس کے فرشتے برابر اُس پر درود بھیجتے رہیں گے۔

O	حضرت امام جعفر صادق  - سے منقول ہے کہ حضرت رسالت مآب ﷺ جب کسی محفل میں جاتے تھے تو جو مقام دروازے سے زیادہ قریب ہوتا تھا وہیں بیٹھ جاتے تھے۔

O	دوسری معتبر روایت میں حضرت امام جعفر صادق  - سے منقول ہے کہ جناب رسالت مآب ﷺ اکثر رو بقبلہ بیٹھتے تھے۔

O	دوسری حدیث میں منقول ہے کہ حضرت رسالت مآب ﷺ نشست کے تین طرز اختیار کرتے تھے۔ کبھی تو زانو زمین سے اٹھا کر کھڑے کر لیتے تھے اور دونوں ہاتھوں کو زانو کے اِرد گرد لا کر ایک ہاتھ کا پہنچا دوسرے ہاتھ سے پکڑ لیتے تھے۔ اور کبھی کبھی دو زانوں بیٹھتے تھے جس طرح نماز میں بیٹھتے ہیں۔ اور کبھی ایک پائوں پر رکھ کے بیٹھتے تھے مگر چار زانو کبھی نہ بیٹھتے تھے۔

O	معتبر حدیث میں منقول ہے کہ جناب رسالت مآب ﷺ نے فرمایا کہ جو لوگ ایک جگہ گرمی کے موسم میں بیٹھے ہوں ضرور ہے ان میں سے ہر ایک اپنے ہر طرف تخمیناً ایک ایک بالشت کا فاصل چھوڑ کر بیٹھے تاکہ لوگوں کو گرمی سے تکلیف نہ پہنچے۔

O	حضرت امام جعفر صادق  - سے منقول ہے کہ جو شخص تنگ جگہ میں چار زانو بیٹھے اسے آدمی نہ سمجھو۔

O	کئی حدیثوں میں وارد ہوا ہے کہ احتباہ عربوں کی دیوار ہے۔ احتباہ اُسے کہتے ہیں کہ زانو زمین سے اٹھا کر زانو اور پیٹھ کے ارد گرد ایک کپڑا باندھ کر بیٹھیں یا ہاتھوں کو زانو کے گرد لاکر ایک ہاتھ سے دوسرے ہاتھ کو پکڑلیں جیسا کہ اوپر بیان ہو چکا ہے اور مطلب اس سے یہ ہے کہ عرب لوگ صحرائوں میں اور ایسے مقامات میں جو دیوار کے قریب نہیں ہوتے اس طرح بیٹھتے ہیں تاکہ اس طرح کی نشست دیوار سے لگ کر بیٹھنے کا کام دے۔

O	حدیث موثق میں حضرت امام جعفر صادق  - سے منقول ہے کہ لوگوں نے آنحضرتؐ سے احتباہ کے بارے میں دریافت کیا تھا۔ آپ نے ارشاد فرمایا کہ اگر ستّر نمایاں نہ ہو تو کچھ مضائقہ نہیں۔

(۴)


صاحب خانہ کو اپنے گھر آنے والے سے جو برتائو کرنا چاہئیں اُن کے آدابْ

O	حدیث معتبر میں حضرت امام جعفر صادق  - سے منقول ہے کہ سوائے دینی بزرگی کے اور کسی طرح کے واسطے تعظیم کے لیے اُٹھنا مکروہ ہے یعنی عالم کی اُس کے علم کے سبب اور نیک وپرہیز گار آدمی کی اُس کے تقویٰ اور پرہیز گاری باعث تعظیم جائز ہے۔

O	حضرت رسولِ خدا ﷺ سے منقول ہے کہ جو شخص کسی کے گھر آئے صاحب خانہ پر اُس کا حق یہ ہے کہ وہ اُس کے آنے اور پھر گھر سے جانے کے وقت تھوڑی تھوڑی دور ساتھ چلے۔

O	یہ بھی فرمایا کہ جب کوئی شخص کسی کے گھر آئے تو جب تک وہ وہاں سے نہ جائے صاحب خانہ پر حاکم ہے اور جو کچھ وہ حکم دے صاحب خانہ کو اُس کی اطاعت کرنی چاہئے۔

O	حضرت امام جعفر صادق  - سے منقول ہے کہ جو مومن کسی مومن کے لیے کوئی تحفہ لائے مثلاً کوئی تکیہ یا بچھونا یا کوئی کھانے پینے کی چیز یا کوئی مومن کسی مومن کو سلام ہی کرے تو بہشت ان چیزوں کا معاوضہ دینے کے لیے قریب ہوتی ہے۔ اُس وقت خدائے تعالیٰ کی طرف سے وحی ہوتی ہے کہ میں نے اہل بہشت کا کھانا سوائے پیغمبروں اور اُن کے وصیوں کے اور اہلِ دنیا پر حرام کر دیا ہے جب قیامت کا دن ہو گا بہشت کو حکم ہو گا کہ آج تو مومنین کے تحفوں کا بدلہ دے دے اُس وقت غلمان اور حوریں بہشت سے بڑے بڑے خوان جن پر موتیوں کی جھالر لگے ہوئے خوان پوش پڑے ہوں گے لے کر نکلیں گے اور میدانِ حشر میں اُن لوگوں کے پاس لائیں گے۔ اُن بیچاروں کی عجب کیفیت ہو گی ایک طرف تو جہنم اور اُس کے عقوبات پیشِ نظر ہوں گے اور دوسری طرف بہشت اور اُس کے نعمات سے حواس باختہ ہوں گے اور عقل مسلوب۔ خوان سامنے آئیں گے مگر کچھ نہ کھائیں گے تب ایک منادی عرش کے نیچے سے ندا کرے گا کہ خدائے تعالیٰ نے اُس شخص پر جہنم قطعی حرام کی ہے جس نے بہشت کے کھانے میں سے کچھ بھی کھا لیا اس وقت ہاتھ بڑھا بڑھا کر کھائیں گے۔

O	دوسری معتبر حدیث میں منقول ہے کہ دو شخص جناب امیرالمومنین صلوٰۃ اللہ علیہ کے مکان پر آئے۔ حضرتؐ نے ہر ایک کے لیے ایک ایک بچھونا بچھا دیا ایک تو اُس بچھونے پر بیٹھ گیا مگر دوسرے نے اپنے بچھونے پر بیٹھنے سے انکار کر دیا۔ حضرت ؐنے اُس سے فرمایا کہ بیٹھ جا۔ کیونکہ جب عزّت دی جاتی ہے تو اُس سے سوائے گدھے کے کوئی انکار نہیں کرتا بعد اس کے فرمایا کہ جب رسالت مآب ﷺ کا حکم ہے کہ جب تمہارے پاس کسی قسم کا معزّز آدمی آئے تو بھی اُس کی عزّت کرو۔

O	ایک اور حدیث میں حضرت امام جعفر صادق  - سے منقول ہے کہ تین آدمیوں کا حق کے سوائے منافق کے اور سب جانتے ہیں۔

اوّل۔سفید ریش والا بوڑھا مسلمان

دوسرے۔حافظ قرآن یا معنی قرآن کا جاننے والا۔

تیسرے۔ امام عادل۔

نیز فرمایا کہ بوڑھوں کی تعظیم خدا کی تعظیم ہے۔

O	حضرت رسول اللہ ﷺ سے منقول ہے کہ جس کی لوگ عزّت کریں اُس کی عزّت کو قبول کرنا چاہئے۔ عزّت سے سوائے گدھے کے کوئی انکار نہیں کرسکتا۔

O	کئی حدیثوں میں آیا ہے کہ لوگوں نے حضرت امام رضا  - سے دریافت کیا کہ وہ کون سی عزّت ہے جس کو روزانہ کرنا چاہئے؟ فرمایا عزتیں اس قسم کی ہیں جیسے کسی کے لیے بیٹھنے کو جگہ کر دینا عطر وغیرہ پیش کرنا۔ یا بیٹھنے کے لیے کوئی چیز بچھا دینا اور اسی طرح کے امتیازات۔

O	حضرت امام حسن عسکری - سے منقول ہے کہ کسی شخص کی ایسے طور سے خاطر مت کروکہ اُسے ویسی ہی تمہاری خاطر کرنی دشوار ہو جائے۔

O	حضرت رسولِ خدا ﷺ سے منقول ہے کہ جو شخص مسلمانوں کے ایک گروہ کی خدمت کرے خدائے تعالیٰ اُسے بہشت میں اُن کی تعداد کے مطابق غلمان عطا فرمائے گا۔

O	حضرت امام جعفر صادق  - نے فرمایا کہ جو شخص اپنے برادر مومن کی جو اُس کے پاس آئے عزّت کرے تو ایسا ہی ہے جیسے اُس نے خدا کی عزّت کی۔

O	حضرت رسول اللہ ﷺ سے منقول ہے کہ بعوض ہر مہربانی کے جو کوئی شخص اپنے برادر مومن کے ساتھ برتے گا خدائے تعالیٰ اس کو بہشت میں میں حوریں اور غلمان عنایت فرمائے گا۔

O	دوسری حدیث میں فرمایا کہ جو اپنے برادر مومن کا مہربانی کی باتوں سے اکرام کرے یعنی نرمی سے اُس سے بات کرے اور اُس کا غم دُور کر دے تو جب تک وہ اس قسم کے اکرام میں مصروف رہے گا خدائے تعالیٰ کی رحمت برابر اُس کے شامل حال رہے گی۔

(۵)


وہ جلسے اور محفلیں جن میں جانا رَوا ہے اور وہ لوگ جن کے پاس بیٹھنا اُٹھنا مناسب ہے

O	حضرت امام محمد باقر  - سے منقول ہے کہ اُس شخص کی پیروی کرو جو تم کو رُلا رُلا دے مگر تمہارا خیرخواہ ہو اور اُس شخص کے کہنے پر مت چلو جو تم کو ہنساتا ہو مگر فریب دینا چاہتا ہو۔

O	حضرت رسول اللہ ﷺ سے منقول ہے کہ پہلے سمجھ لو کہ تم کس سے باتیں ہو اور کس کے پاس اُٹھتے بیٹھتے ہو کیونکہ ہر شخص کو موت کے وقت اُس کے ہم نشین دکھلائے جاتے ہیں اگر ان کا چال چلن اچھا ہوتا ہے اور وہ نیک ہوتے ہیں تو اُسے خوشی ہوتی ہے اور اگر ان کا چال چلن بد ہوتا ہے تو اُسے رنج ہوتا ہے۔

O	حضرت امام جعفر صادق  - نے فرمایا کہ میں اپنے بھائیوں میں سب سے بہتر اُسے جانتا ہوں جو میرے عیب مجھ پر ظاہر کر دے۔ یہ بھی فرمایا کہ پُرانے دوستوں کی محبت لازم سمجھو اور نئے دوستوں کی صحبت سے ڈرتے رہو کیونکہ وہ اپنے عہد کو وفا داری سے نہیں نباہتے۔ اور تمام آدمیوں سے خواہ تمہارا کسی پر کتنا ہی اعتبار ہو بدگمان ضرور رہو۔

O	حضرت امیرالمومنین صلوٰۃ اللہ علیہ نے وفات کے وقت یہ وصیت فرمائی کہ اُن مقامات سے جہاں تہمت لگنے کا اندیشہ ہو اور اُن صحبتوں سے جن کی نسبت لوگ بدگمانیاں کرتے ہوں بہت اجتناب کرو کیونکہ بدہم نشین اپنے دوست کو فریب دیتا ہے۔

O	حضرت رسول خدا ﷺ سے منقول ہے کہ جو شخص بدکاروں کے پاس بیٹھتا بیٹھتا ہو وہ تہمت کا زیادہ سزاوار ہے۔

O	حضرت امیرالمومنین صلوات اللہ علیہ سے منقول ہے کہ جوشخص مقامات تہمت میں ہو اور لو اُس کی نسبت بدگمانی کریں تو اُسے اپنے آپ کو ملامت کرنی چاہئے۔

O	حضرت امام موسیٰ کاظم - سے منقول ہے کہ شک اور تہمت کے موقعوں سے بچو۔ مناسب نہیں ہے کہ کوئی شخص اپنی ماں کے ساتھ بھی راستے میں کھڑا ہو کیونکہ سب راہ گیر یہ نہیں جانتے کہ یہ اس کی ماں ہے۔

O	معتبر حدیث میں منقول ہے کہ حضرت عیسیٰ - نے فرمایا کہ بدمصاحبت اخلاق میں سرایت کر جاتی ہے اور بدہم نشین موجب ہلاکت ہوتا ہے اس لیے تم غور کر لو کہ تمہارے ہم نشین کیسے ہیں۔

O	حضرت امام جعفر صادق  - سے منقول ہے کہ نیک لوگوں کے ساتھ نیک لوگوں کی دوستی موجب ثواب ہے اور نیک لوگوں کے ساتھ بُرے لوگوں کی دوستی نیک لوگوں کے لیے باعث فضیلت ہے۔ اور نیک لوگوں کے ساتھ بدوں کی دشمنی نیک لوگوں کی زینت ہے اور بد لوگوں کے ساتھ نیکوں کی دشمنی بدوں کے لیے موجب خواری ہے۔

O	حضرت امام زین العابدین  - سے منقول ہے کہ پانچ قسم کے آدمیوں کے ساتھ ہر گز ہرگز مصاحبت و رفاقت نہ کرنی چاہئے۔ اوّل جھوٹے کے ساتھ کہ اس کی مثال کی سراب جیسی ہے کہ وہ اپنے جھوٹ سے ہمیشہ تمہیں دھوکا دے گا اور اکثر بعید کو قریب دکھلائے گا ۔ اور قریب کو بعید۔ دوسرے فاسق کے ساتھ۔ کہ وہ تم کو ایک خوراک کھانے یا اس سے بھی کم کے عوض دوسروں کے ہاتھ بیچ دے گا۔ تیسرے بخیل کے ساتھ کہ وہ سخت سے سخت ضرورت میں بھی اپنے مال سے تمہاری امداد نہ کرے گا۔ چوتھے احمق کے ساتھ کہ اگر وہ تمہیں نفع بھی پہنچانا چاہے گا تو الٹا نقصا ن ہی پہنچائے گا۔ پانچویں اُس شخص کے ساتھ جو قاطع رحم ہو کیونکہ خدائے تعالیٰ نے ایسے شخص پر قرآن مجید میں تین جگہ لعنت فرمائی ہے۔

O	حضرت عیسیٰ - نے فرمایا کہ مسلمان کے لیے زیبا نہیں ہے کہ کسی بدکار یا احمق یا جھوٹے کو اپنا بھائی یا دوست بنائے۔

O	حضرت رسول خدا ﷺ نے فرمایا کہ تین قسم کے آدمیوں کی ہمنیشنی دل کو مُردہ کر دیتی ہے۔ اول کمینے یا ادنیٰ درجے کے لوگ۔ دوسرے عورتیں۔ تیسرے اُمراء۔

O	حضرت لقمان - نے اپنے بیٹے سے یہ کہا کہ اپنے دوستوں سے زیادہ میل جول مت کرو کہ وہ میل جو ل آخر باعث جدائی ہو جاتا ہے اور اُن سے الگ بھی مت رہو کہ موجب ذلّت ہے نیکی اس شخص کے ساتھ کرو جو اُس کا خواہاں ہو۔ اور جس طرح سے بھیڑیے بکری میں دوستی نہیں ہے اُسی طرح نیکوں اور بدوں میں دوستی نہیں ہو سکتی۔ اور جو شخص رال کے پاس جائے گا وہ ضرور اُس کو چمٹ جائے گی۔ اسی طرح جو شخص بدکاروں کی صحبت میں بیٹھے گا اُن کی بدیاں ضرور سیکھے گا۔ جو شخص لوگوں سے لڑے گا گالیاں ضرور سُنے گا۔ جو شخص کسی بُری محفل میں بیٹھے گا اُسے تہمت ضرور لگائی جائے گی۔ جو شخص بدہمنشین کے پاس بیٹھے گا وہ ہر گزبدی سے محفوظ نہ رہے گا۔ اور جو شخص اپنی زبان کی نگہداشت نہ کرے گا وہ ہمیشہ پشیمان ہو گا۔

O	حضرت امام جعفر صادق  - سے منقول ہے کہ بدعتی لوگوں کی مصاحب و ہمنشینی سے گریز کرو ورنہ لوگ تم کو بھی ویسا سمجھیں گے۔

O	حضرت رسولِ خدا ﷺ نے فرمایا ہے کہ آدمی اپنے دوست اور مصاحب کے دین پر ہوتا ہے۔ نیز فرمایا کہ احمق سے دوستی مت کرو کہ جس وقت تم اُس سے زیادہ خوش ہو گے قریب ہے کہ اُسی وقت وہ تمہیں رنجیدہ کردے۔

O	حضرت رسولِ خدا ﷺ سے منقول ہے کہ سب سے دانا وہ شخص ہے جو جاہلوں کی صحبت سے بھاگے۔

O	حضرت امام جعفر صادق  - سے منقول ہے کہ جو شخص کسی برادر مومن کو کوئی بُرا کام کرتے دیکھے اور اُس کا روکنا بھی اُس کے اختیار میں ہو اور پھر نہ رو کے تو اُس نے دوستی اور برادری میں خیانت کی۔ اور جو شخص احمق کی مصاحبت سے پرہیز نہ کرے اُس میں بہت جلد اُس کے اخلاق میں سرایت کر جائیں گے۔

O	حضرت امیرالمومنین صلوٰۃ اللہ علیہ نے فرمایا کہ تمہارے مصاحبوں میں سب سے بدتر وہ ہے جو گناہ کی باتوں کو تمہاری نظر میں اچھا کر دکھائے۔ یہ بھی فرمایا کہ بدوں کی ہم نشینی سے نیکوں کے بارے میں بدگمانی پیدا ہوتی ہے۔

O	صحیح حدیث میں حضرت امام جعفر صادق  - سے منقول ہے کہ جس شخص کی مصاحبت سے تمہیں دینی نفع نہ پہنچے اُس کی حالت کی طرف توجہ اور اُس کی صحبت کی رغبت مت کرو۔

O	دوسری حدیث میں فرمایا کہ چار چیزیں بالکل ضائع ہوتی ہیں۔ اوّل بے وفا سے محبت کرنا۔ دوسرے ایسے شخص کے ساتھ نیکی کرنا جو احسان نہ مانے ۔ تیسرے ایسے شخص کو علم سکھانا جو توجہ نہ کرے۔ چوتھے راز ایسے شخص سے کہہ دینا جو اُس کی حفاظت نہ کرے۔

O	حضرت امام موسیٰ کاظم - سے منقول ہے کہ عالم کی صحبت میں کوڑے پر بیٹھنا جاہل کی صحبت میں اعلیٰ درجے کے فرش پر بیٹھنے سے بہتر ہے۔

O	حضرت رسولِ خدا ﷺ سے منقول ہے کہ حواریوں نے حضرت عیسیٰ - کی خدمت میں عرض کی کہ ہم کن لوگوں کی ہم نشینی اختیار کریں؟ فرمایا ایسے لوگوں کی جن کے دیکھنے سے تمہیں خدا یاد آئے جن کی باتوں سے تمہارا علم بڑھے اور جن کے افعال سے عقبیٰ کی طرف تمہارا میلان زیادہ ہو۔

O	دوسری حدیث میں فرمایا کہ دین داروں کے پاس بیٹھنا دنیا وآخرت دونوں جہاں کی بزرگی ہے۔

O	حضرت امام محمد باقر  - نے فرمایا کہ جس شخص پر مجھے بھروسہ ہو اُس کے پاس ایک دفعہ بیٹھنا میرے نزدیک ایک سال کی عبادت سے بہتر ہے۔

O	دوسری حدیث میں فرمایا کہ امیروں کے پاس مت بیٹھو کیونکہ جب کوئی بندہ خدا اُن کے پاس اوّل جا کر بیٹھتا ہے گو گو وہ یہ جانتا ہو کہ خدا نے مجھے بہت سی نعمتیں دے رکھی ہیں مگر ابھی وہاں سے اُٹھنے نہیں پاتا کہ یہ گمان پیدا ہو جاتا ہے کہ خدا نے مجھے کچھ بھی نہیں دیا۔

O	حضرت رسول خدا ﷺ سے منقول ہے کہ چار چیزیں دل کو مُردہ کر دیتی ہیں۔ اوّل گناہ پر گناہ کرنا۔ دوسرے عورتوں کے ساتھ زیادہ باتیں کرنا۔ تیسرے احمقوں سے جھگڑنا کہ تم ایک بات کہو اور وہ دوسری کہے اور حق کو نہ مانے۔ چوتھے مُردوں کے ساتھ ہم نشینی کرنا۔ لوگوں نے عرض کیا کہ یا رسولؐ اللہ مُردے کون؟ فرمایا وہ اُمراء جو خدا کو بھول گئے ہوں۔

O	منقول ہے کہ حضرت امام زین العابدین - اپنی اولاد سے فرمایا کرتے تھے کہ دیندار اور خداشناس لوگوں کی صحبت میں بیٹھو اور اگر ایسے لوگ میّسر نہ ہوں تو اوروں کی صحبت سے تنہائی بہتر اور موجب سلامتی ہے اور اگر چار وناچار اُن لوگوں کی صحبت میں بیٹھنا ہی پڑے تو بامروّت لوگوں کے پاس بیٹھو کہ وہ اپنے جلسوں میں فحش نہیں بکتے۔

O	حضرت امام موسیٰ کاظم - سے منقول ہے کہ آدمی کو اپنے باپ کے مصاحبوں کی عزّت و حفاظت کرنا لازم و مناسب ہے کیونکہ اُن کے ساتھ نیکی کرنا ایسا ہی ہے جیسے اپنے باپ کے ساتھ نیکی کرنا۔

O	دوسری حدیث میں فرمایا کہ حضرت لقمان اپنے بیٹے سے فرمایا کرتے تھے کہ جن صحبتوں میں تم بیٹھنا چاہو پہلے بنظر بصیرت اُن کو دیکھو اگر اُن میں کوئی گروہ خدا کا یاد کرنے والا ہے تو تم اُن کے پاس بیٹھو کیونکہ بصورت تمہارے عالم ہونے کے تمہارے علم سے اُنہیں نفع پہنچے گا اور اُن کے پاس تمہارے بیٹھنے سے اُن کا علم بڑھ جائے گا اور بصورت جاہل ہونے کے تمہیں اُن سے حاصل ہو گا اور ممکن ہے کہ خدا اُن پر رحمت نازل کرے اور تم بھی اُس میں شریک ہو۔ اور اگر اُن میں سے کوئی ایسا گروہ ہے جو خدا کو یاد نہیں کرتا اُن کے پاس مت پھٹکو کیونکہ بصورت تمہارے عالم ہونے کے اُنہیں تمہارے علم سے کچھ نفع نہ ہو گا اور بصورت جاہل ہونے کے تمہاری جہالت اور بڑھ جائے گی اور ممکن ہے کہ خدا اُن پر کوئی عذاب نازل کرے اور تم کو بھی اُس میں شریک کرے۔

O	حضرت امیرالمومنین - سے منقول ہے کہ اُس گروہ میں جہاں خدائے تعالیٰ کو یاد کرتے ہوں جانا لازم ہے۔

O	دوسری حدیث میں فرمایا کہ زمانے کے دانا یہ کہہ گئے ہیں کہ اپنے گھر سے دوسرے کے گھر جانے کے لیے ان دس اسباب میں سے کوئی ایک سبب ہونا چاہئے۔

	اوّل حج وغیرہ ادا کرنے کے لیے خدا کے گھر جانا۔ دوسرے دینی بادشاہوں کے گھر جانا کہ اُن کی اطاعت خدا کی اطاعت سے ملی ہوئی ہے۔ اُن کا حق واجب ہے۔ اُن کی اطاعت کا نفع بہت بڑا ہے اور اُن کی مخالفت کا ضرر بہت سخت ہے۔ تیسرے دینی و ونیوی علوم حاصل کرنے کے لیے علماء کے گھر جانا۔ چوتھے صاحبان جو دو بخشش کے گھر جانا جو اپنا مال ثواب آخرت کی اُمید پر خرچ کرتے ہوں۔ پانچویں اُن احمقوں کے گھر جانا جن کے (بہ سبب حادثاتِ زمانہ) لوگ محتاج ہو جاتے ہیں اور اپنی حاجتیں اُن کے پاس لے جاتے ہیں۔ چھٹے حصولِ عزّت و رفع حاجت کے لیے بڑے آدمیوں کے گھر جانا۔ ساتویں معاملات میں مشورہ کرنے کے لیے اُن لوگوں کے پاس جانا جن کی رائے پر لوگوں کو بھروسہ ہو اور جن کی متانت و استقلال سے لوگوں کو نفع کی اُمید ہو۔ آٹھویں برادرانِ ایمانی کے گھر اس عوض سے جانا کہ اُن سے ملنا جُلنا واجب اور ان کا حق لازم ہے۔ نویں دشمنوں کے گھر اس لیے جانا کہ میل جول سے اُن کا ضرر دور ہو اور رفق ومدارات سے اُن کی عدوات جاتی رہے۔ دسویں ایسی صحبت میں جانا جہاں کی ملاقات سے آدابِ مجلس حاصل ہوں۔ اخلاق درست ہوں۔ اور اُن سے باتیں کرنے سے اُنس پیدا ہو۔

(۶)


چھینکنے، ڈکارنے اور تھوکنے کے آدابْ

O	حضرت امام جعفر صادق  - سے منقول ہے کہ مسلمانوں کا حق مسلمان بھائی پر یہ ہے کہ جب اُس سے ملے سلام کرے ۔ اور بیمار ہو تو اُس کی عیادت کرے پیٹھ پیچھے اُس کا خیراخواہ رہے اور جب وہ چھینک لے تو اُس کے حق میں دعا کرے۔

	لازم ہے کہ چھنیک لینے والا یہ کہے: اَلْحَمْدُ لِلّٰہِ رَبِّ الْعَالَمِیْنَ لَاشَرِیْکَ لَہٗ (حمد اُس خدا کے لیے جو تمام مخلوقات کی پرورش کرتا ہے اور جس کا کوئی شریک نہیں) (یہ حمد بطور اظہارِ تشکر ہے) اور دوسرے لوگ اُس کے حق میں یہ کہیں یَرْحَمُکُمُ اللّٰہُ (خدا تم پر رحم کرے) اور وہ اُن کے جواب میں کہے یَھْدِیْکُمُ اللّٰہُ وَیُصْلِحُ بَالَکُمْ (اللہ تم کو ہدایت کرے اور تمہاری حالت بہتر کر دے)

O	حضرت رسول خدا ﷺ سے منقول ہے کہ جب کوئی شخص چھینک لے تو تم اُس کو دعا دو گو اُس کے اور تمہارے بیچ میں دریا اور ندّی ہی کیوں نہ حائل ہو۔

O	صحیح حدیث میں حضرت امام رضا  - سے منقول ہے کہ آدمی کا مُنہ شیطان کا پھاٹک ہے اور چھینک خداوند عالم کی طرف سے ہے۔

O	دوسری حدیث میں منقول ہے کہ جس حالت میں آدمی صحیح و تندرست ہوتا ہے اُس پر خدائے تعالیٰ کی طرف سے بہت سی نعمتیں ہوتی ہیں مگر وہ اُن کا نعمتوں کا شکریہ ادا کرنا بھول جاتا ہے اس سبب سے خدائے تعالیٰ ہوا کو حکم دیتا ہے کہ اُس کے بدن میں دوڑتی پھرے اور ناک سے نکل جائے یہی وجہ ہے کہ اس حالت میں خدائے تعالیٰ کی حمد مقرر کی گئی ہے کیونکہ یہ حمد اُن نعمتوں کا شکریہ اور اُس بھول کی تلافی ہو جاتی ہے۔

O	حضرت امام محمد باقر  - نے فرمایا چھینک بہت ہی اچھی چیز ہے بدن کو نفع پہنچاتی ہے اور خدا کو یاد دلاتی ہے۔

O	حدیث حسن میں اُنھیں حضرت سے منقول ہے کہ جب کوئی شخص چھینک لے تو یہ کہے:

اَلْحَمْدُ لِلّٰہِ رَبِّ الْعَالَمِیْنَ وَصَلَّی عَلٰی مُحَمَّدٍ وَّ اَھْلِبَیْتِہٖ

O	دوسری حسن حدیث میں اُنھیں حضرت نے فرمایا کہ جب کسی شخص کو چھینک آئے توپاس بیٹھنے والے اور آواز سُننے والے اُس سے کہیں ۔ یَرْحَمَکُمُ اللّٰہَ اور وہ اُن کے جواب میں کہے۔ یَغْفِرُ اللّٰہُ لَکُمْ یَرْحَمُکُمْ

O	ایک اور حدیث میں فرمایاچھینک لینے والا کہے اَلْحَمدُ لِلّٰہِ لَاشَرِیْکَ لَہٗ اور دوسرے اُس سے کہیں یَرْحَمُکُمُ اللّٰہُ اور وہ جواب میں کہے یَغْفِرُ اللّٰہُ لَکُمْ وَلَنَا۔(خدا تمہیں بھی بخش دے اور ہمیں بھی)

O	حضرت امام جعفر صادق  - سے منقول ہے کہ ایک نابالغ لڑکا حضرت رسولِ خدا ﷺ کے پاس بیٹھا تھا اُسے چھینک آئی اور اُس نے اَلْحَمْدُ لِلّٰہِ کہا۔ آنحضرت ﷺ نے فرمایا بَارَکَ اللّٰہُ فِیْکَ۔

O	دوسری حدیث میں منقول ہے کہ حضرت امام جعفر صادق  - نے چھینک لی تو فرمایا ’’اَلْحَمْدُ لِلّٰہِ رَبِّ الْعَالَمِیْنَ‘‘ پھر ناک پر انگلی رکھ کر فرمایا ’’رَغَمَ اَنْفِیْ لِلّٰہِ رَغْمًا وَاخِرًا‘‘ (میں خدا کے سامنے زیادہ ذلیل اور پست ہوں)

O	حضرت امیرالمومنین - سے منقول ہے کہ جو شخص چھینک لینے کے بعد یہ کہے۔ ’’اَلْحَمْدُ لِلّٰہِ رَبِّ الْعَالَمِیْنَ عَلٰی کُلِّ حَالٍ‘‘ اُسے کانوں اور دانتوں کا درد کبھی نہ ستائے گا۔

O	حضر ت امام جعفر صادق  - سے منقول ہے کہ جو شخص کسی کی چھینک کی آواز سُن کر خدا کی تعریف کرے اور پیغمبرؐ اور اُن کے اہل بیت ؑ پر درود بھیجے تو وہ آنکھوں اور دانتوں کے درد سے محفوظ رہے گا۔ یہ بھی فرمایا کہ اگر چھینکنے والے کے اور تمہارے درمیان ایک دریا حائل ہو تو بھی حمد خدا وغیرہ کہو۔

O	دوسری حدیث میں فرمایا کہ کان اور دانتوں کے درد کے دفعیہ کے لیے جب چھینک آئے الحمد للہ کہو۔

O	ایک اور حدیث میں حضرت رسول خدا ﷺ سے منقول ہے کہ جب مسلمان چھینک لے کر کسی سبب سے چپ رہ جاتا ہے تو فرشتے اُس کی طرف سے اَلْحَمْدُ لِلّٰہِ رَبِّ الْعَالَمِیْنَ کہتا ہے تو فرشتے اُس سے یَغْفِرُ اللّٰہُ لَکَ کہتے ہیں۔ نیز فرمایا کہ بیمار کا چھینک لینا اُس کی تندرستی کی علامت اور جسم کی راحت کا موجب ہے ۔

O	حضرت امام جعفر صادق  - سے منقول ہے کہ چھینکیں جسم کو نفع دیتی ہیں جب تک تین سے زیادہ نہ ہوں اور اگر تین سے زیادہ آئیں تو پھر داخلِ مرض ہیں۔

O	دوسری حدیث میں فرمایا جو شخص چھینکنے اور ناک پر ہاتھ رکھ کر یہ کہے اَلْحَمْدُ لِلّٰہِ رَبِّ الْعَالَمِیْنَ کَثِیْراً کَمَا ھُوَ اَھْلُہٗ وَصَلَّی اللّٰہُ عَلٰی مُحَمَّدِ نِ النَّبِیّ وَاٰلِہٖ وَسَلَّمَ اُس کی ناک کے بائیں نتھنے سے ٹڈّی سے چھوٹا اور مکھی سے بڑا ایک پَردار جانور نکل کر عرش کے نیچے جا پہنچتا ہے اور قیامت تک اُس کے لیے استغفار کرتا رہتا ہے۔

O	ایک اور حدیث میں فرمایا کہ جس شخص کو چھینک آئے وہ سات دن تک مرنے سے مامون رہتا ہے۔

O	حضرت رسولِ خدا ﷺ سے کئی روایتوں میں منقول ہے کہ چھینک اس بات کی تصدیق کرتی ہے جس کے متصل واقع ہو اور اس بات کی سچائی کی علامت بھی ہے۔

O	حضرت امام محمد باقر  - سے منقول ہے کہ جب کسی کو چھینک آئے تو مناسب ہے کہ کلمہ کی انگلی ناک پر رکھ کر یہ کہے۔ اَلْحَمْدُ لِلّٰہِ رَبِّ الْعَالَمِیْنَ وَصَلَّی اللّٰہُ عَلٰی مُحَمَّدٍ وَّ اٰلِہٖ الطَّاھِرِیْنَ رَغَمِ لِلّٰہِ اَنْفِیْ رَغْمًا دَاٰخِرًا مَّاعِزًا غَیْرَ مُسْتَنْکِفٍ وَّ لَا مُسْتَحْبٍ(اُس خدا کا شکر ہے جو مخلوقات کا پرورش کرنے والا ہے اور محمدؐ مصطفیٰ اور اُن کی آل پاک پر خدا کی رحمت ہو یا میں خدا کے سامنے حد سے زیادہ ذلیل و پست اور بُزدل ہوں اور اس بات کے اظہار میں مجھے کوئی شرم یا تاسّف نہیں ہے) اور جب کوئی دوسرا چھینکے تو تین مرتبہ تو یَرْحَمُکَ اللّٰہُ کہے اور اگر اس سے زیادہ چھینکیں آئیں تو شِفَاکَ اللّٰہُ کہے یہ بھی فرمایا کہ مرد مومن چھینک لے تو یَرْحَمُکَ اللّٰہُ کہو اور زن مومنہ کے لیے عَانَاکِ اللّٰہُ (خدا تجھے عافیت دے) اور بچّے کے لیے زَرَعَکَ اللّٰہُ (خدا تجھے بڑھائے) بیمار کے لیے شِفَاکَ اللّٰہ (خدا تجھے شفا دے) کافر کے لیے ھَدَاکَ اللّٰہُ (خدا تجھے ہدایت کرے) اور پیغمبر یا امام کے لیے صَلَّی اللّٰہُ عَلَیْکَ(خدا تجھ پر رحمت نازل کرے) اور کسی اور کے جواب میں یَغْفِرُ اللّٰہُ نَاَوَلَکُمْ

O	حضرت امام جعفر صادق  - سے منقول ہے کہ بہت سی چھینکیں آنا پانچ قسم کی بیماریوں سے بچاتا ہے۔ اول جذام۔ دوسرے لقوہ۔ تیسرے آنکھوں میں پانی اُترنا چوتھے نتھنوں کا خشک اور سخت ہو جانا۔ پانچویں آنکھوں میں پروال اور اگر یہ منظور ہو کہ چھینکیں کم ہو جائیں تو چھ رتی روغن مَروَہ ۱؎  ناک میں ٹپکا لیں۔ راوی حدیث کہتا ہے کہ میں نے پانچ دن ایسا ہی کیا چھینکیں بند ہو گئیں۔

O	حضرت امام محمد باقر  - سے منقول ہے کہ اگر کسی کو پاخانے میں چھنک آئے تو اُسے چاہئے کہ اَلْحَمْدُ لِلّٰہِ دل میں کہہ لے اور یہ بھی احتمال ہے کہ اُن حضرت کی مراد یہ ہو کہ چپکے چپکے کہے۔

O	حضرت امام رضا  - سے منقول ہے کہ چھینکنے کے وقت اور جانور کو ذبح کرنے کے وقت جناب رسالت مآب ﷺ اور اُن کی آلِ اطہار ؑ پر درود بھیجنا واجب ہے۔

O	حضرت رسول خدا ﷺ سے منقول ہے کہ کسی کو ڈکار آئے تو آسمان کی طرف مُنہ نہ اُٹھائے۔ یہ بھی فرمایا کہ ڈکار خدا کی ایک نعمت ہے اس کے بعد الحمد للہ کہنا چاہئے۔

O	حضرت امیرالمومنین - سے منقول ہے کہ مومن کو مناسب ہے کہ قبلہ کی طرف مُنہ کر کے نہ تھوکے اور اگر بھول کر ایسا ہو جائے تو استغفار پڑھے۔

O	حدیث حسن میں حضر ت امام جعفر صادق  - سے منقول ہے کہ اگر کسی شخص کو نماز میں چھینک آئے تو وہ اَلْحَمْدُ لِلّٰہِ رَبِّ الْعَالَمِیْنَ کہہ لے۔

O	دوسری حدیث میں فرمایا کہ تم حالتِ نماز میں اگر کسی کے چھینکنے کی آواز سُنو تو گو تمہارے چھینکنے والے کے درمیان دریا حائل ہو تاہم اَلْحَمْدُ لِلّٰہِ وَصَلَّی اللّٰہُ عَلٰی مُحَمَّدٍ وَّاٰلِ مُحَمَّدٍ کہہ لو۔

(۷)


مزاح کرنا، ہنسنااور ہم نشینی کے آدابْ نیز اپنے جلسوں کے راز کی رازداری کرنا

O	حدیث صحیح میں حضرت امام محمد باقر  - سے اور دوسری حدیث میں حضرت امام موسیٰ کاظم ؑ سے منقول ہے کہ جب تین آدمی ایک جلسہ میں بیٹھے ہوں تو اُن میں دو آپس میں کانا پھوسی نہ کریں کیونکہ یہ تیسرے رفیق کے رنج اور ایذا کا باعث ہو گا۔

O	معتبر حدیث میں حضرت رسول اللہ ﷺ سے منقول ہے کہ جو شخص اپنے بھائی مسلمان کی بات کاٹ دے تو ایسا ہے گویا اُس نے اُس کا منہ نوچ لیا ۔

O	بہت سی حدیثوں میں منقول ہے کہ ہم نشینی راز داری ہے یعنی جو باتیں اپنے جلسے میں ہوں اُن کا ذکر بلا مرضی اور بغیر علم دوسرے ہم نشینو کے اور کہیں نہ ہونا چاہئے۔

O	حضرت رسول اللہ ﷺ سے منقول ہے کہ کسی شخص کو مناسب نہیں کہ جس بات کو اُس دوست چھپانا چاہے اُس کا ذکر کہیں کرے سوائے اس کے کہ اُسے اس بات کا علم ہو کہ اس کا اظہار ضروری ہے یا اُس دوست کی نیکیاں ہوں۔

O	حضرت رسولِ خدا ﷺ سے منقول ہے کہ سب جلسوں کی رازداری کرنی چاہئے سوائے اُن جلسوں کے جن میں ناحق کوئی قتل کیا گیا ہو زنا کیا گیا ہو یا کوئی مال غضب کیا گیا ہو۔

O	حضرت امام جعفر صادق  - سے منقول ہے کہ کوئی مومن ایسا نہیں ہو سکتا جسے مزاح اور خوشی طبعی کی عادت نہ ہو۔

O	دوسری حدیث میں منقول ہے کہ اُن حضرت نے ایک شخص سے دریافت کیا کہ تم آپس میں خوش طبعی کس درجے تک ہے؟ اُس نے عرض کی کہ کم ہے حضرت نے فرمایا کہ زیادہ کرو کیونکہ مزاح کرنا اخلاق کی خوبی میں داخل ہے اور برادر مومن کی خوشی کا باعث ہوتا ہے اور اکثر ایسا ہوتا ہے تھا۔ کہ جناب رسولِ خدا ﷺ جن لوگوں کو خوش کرنا چاہتے تھے اُن سے مزاح فرماتے تھے۔

O	حضرت امام محمد باقر  - سے منقول ہے کہ جو شخص لوگوں میں خوش طبعی کرتا جب تک وہ فحش نہ بکے اُس کو دوست رکھتا ہے۔

O	حضرت امام جعفر صادق  - سے منقول ہے کہ مومن کا ہنسنا بہ تبّسم ہونا چاہئے آواز نہ نکلے۔

O	دوسری حدیث میں فرمایا کہ بہت ہنسنے سے آدمی کا دل مُردہ ہو جاتا ہے اور دین اس طرح ضائع ہو جاتا ہے جیسے نمک پانی میں گُھل جاتا ہے۔ نیز فرمایا کہ بغیر کسی تعجب کے ہنسانا دانی ہے۔

O	دوسری حدیث میں حسن میں منقول ہے کہ بہت زیادہ مزاح نہ کرو کہ اس سے چہرے کی رونق جاتی رہتی ہے۔ یہ بھی فرمایا کہ جس شخص سے تمہیں محبت ہو اُس سے مزاح کرو مگر ہاتھا پانی نہ کرو۔

O	دوسری حسن حدیث میں فرمایا کہ قہقہہ مار کر ہنسنا شیطان کی طرف سے ہے۔ یہ بھی فرمایا کہ زیادہ ہنسنے سے چہرے کی آب و تاب جاتی رہتی ہے۔

O	حضرت امیرالمومنین صلوٰۃ اللہ علیہ سے منقول ہے کہ لوگوں کا ٹھٹھا نہ اُڑائو کہ وہ بھی ادنیٰ درجے کی گالی سمجھی جاتی ہے اور اس سے اور لوگوں کے دلوں میں کینے پیدا ہو جاتے ہیں۔

O	حضرت امام محمد باقر  - سے منقول ہے کہ جب قہقہہ مار کر ہنسو تو یہ کہہ لو اَللّٰھُمَّ لَا تَمْقَتْنِْیْ (یا اللہ مجھ سے دشمنی نہ رکھیو)

O	حضرت امام جعفر صادق  - سے منقول ہے کہ مذاق کرنے سے عزت و آبرو میں بٹہ لگ جاتا ہے اور لوگوں کے دل سے رعب اُٹھ جاتا ہے۔

O	دوسری حدیث میں فرمایا کہ ہاتھا پائی کرنے سے محبت جاتی رہے گی اور زیادہ دل لگی کرنے سے لوگوں کو تم پر جُرأت ہو جائے گی۔

O	حدیث صحیح میں حضرت امام موسیٰ کاظم - سے منقول ہے کہ ٹھٹھا کرنے سے نورِ ایمان جاتا رہے گا اور مروّت و مردانگی کم ہو جائے گی۔

O	دوسری حدیث میں فرمایا کہ حضرت یحییٰ  - فقط رویا کرتے تھے ہنستے کبھی نہ تھے اور حضرت عیسیٰ - روتے بھی تھے اور ہنستے بھی تھے مگر کردار حضرت عیسیٰ - حضرت یحییٰ  - کے کردار سے بہتر تھا۔

O	دوسری حدیث میں منقول ہے کہ حضرت دائود  - نے حضرت سلیمان - سے فرمایا کہ بیٹا زیادہ نہ ہنسا کر کیونکہ زیادہ ہنسنے سے قیامت کے دن آدمی مفلس ہو گا۔

O	حضرت رسول خدا ﷺ نے فرمایا کہ جس شخص کو جہنم کی موجودگی کا یقین ہو مجھے تعجّب ہے کہ اُس شخص کو ہنسی کیونکر آتی ہے۔

O	حضرت امام جعفر صادق  - نے فرمایا کہ بت سے آدمی ایسے ہیں جو اوقات گزاری اور بیہودگی کے طور پر ہنستے ہیں اُنھیں قیامت کے دن بہت سا رونا پڑے گا اور بعض آدمی ایسے ہیں جو اپنے گناہوں پر بہت سا روتے ہیں وہ بہشت میں خوش حال ہوں گے اور قیامت کے دن بہت سا ہنسیں گے۔

	الحاصل ان حدیثوں اور دیگر حدیثوں سے ایسا معلوم ہوتا ہے کہ مومن کو ایسا نہ رہنا چاہئے کہ مُنہ پھولا ہوا ہے۔ طبیعت منقبض ہے۔ ہر شخص سے رُکے رُکے ہیں۔ بلکہ اُسے چاہئے کہ کشادہ روخندہ پیشانی رہے اور تھوڑی تھوڑی خوش طبعی کرے۔ البتہ بہت سا ہنسنا بہت دل لگی اور مذاق کرنا۔ لوگوں کے ٹھٹھے اڑانا مذموم ہے یہ ناداں اور کم ظرفوں کا کام ہے۔

(۸)


ایک دوسرے کے پاس بیٹھنا

اور پاس بیٹھنے والوں کے باہمی حقوق

O	حضرت رسولِ خدا ﷺ سے منقول ہے کہ جو تمہارے پاس اور تمہارے پڑوس میں رہنے والے ہوں اُن کے ساتھ نیک برتائو کرو اور اُن کے تمام حقوق ادا کرو کہ تمہارا ایمان کامل ہو جائے اور جو تمہارے پاس اُٹھنے بیٹھنے والے ہیں اُن کی ہم نشینی کے حقوق ادا کرو تاکہ تمہارا اسلام کامل ہو۔

O	مفضّل سے منقول ہے کہ میں حضرت امام جعفر صادق  - کی خدمت میں گیا آپ نے ارشاد فرمایا کہ ہم سفر کون تھا؟ میں نے عرض کہ برادرانِ ایمانی میں سے ایک شخص تھا۔ فرمایا اب وہ کیا ہوا؟ میں نے عرض کی کہ جب میں داخل شہر ہوا ہوں مجھے اُس کا مقام قیام معلوم نہیں۔ فرمایا تو نہیں جانتا کہ جو شخص چالیس قدم کسی کے ساتھ چلے خدائے تعالیٰ قیامت کے دن اُس کے حقوق کے متعلق بھی سوال کرے گا۔

O	حضرت رسولِ خدا ﷺ سے منقول ہے کہ آدمی میں یہی عیب کافی ہے کہ جن باتوں کو وہ اوروں کی نسبت عیب سمجھے اپنے بارے میں وہ اُن کی نسبت چشم پوشی کرے اور لوگوں کو کسی ایسی عادت کی نسبت بُرا بھلا کہے جس کو وہ خود نہیں چھوڑ سکتا اور اپنے ہم نشین کو کسی ایسی چیز کی نسبت تکلیف دے جس سے خود کوئی نفع حاصل نہیں کر سکتا۔

O	حضرت امام محمد باقر  - نے فرمایا کہ آدمی دو قسم کے ہیں یا مومن یا جاہل۔ مومن کو تکلیف نہ دینا چاہئے اور جاہل کے ساتھ بے عقلی سے نہ پیش آنا چاہئے ورنہ تم بھی ویسے ہی ہو جائو گے۔

O	حضرت امام جعفرصادق  - سے منقول ہے کہ جو شخص اپنے مصاحبوں کے ساتھ حق مصاحبت ادا نہ کرے اور رفیقوں کی رفاقت اچھی طرح نہ بنا ہے اور جس کا نمک کھائے اُس کے ساتھ نمک حلالی نہ برتے اور جو شخص اس کے ساتھ مہربانی کرتا ہو اُس کے ساتھ مہربانی سے نہ پیش آئے وہ ہمارا نہ ہم اُس کے۔

O	حضرت امام محمد باقر  - سے منقول ہے کہ منافق کے ساتھ بناوٹ کے طور پر میٹھی باتیں کرو مگر تمہاری محبت قلبی خالص مومنوں کے لیے ہو اور اگر تمہارا کوئی یہودی ہم نشین ہو تو حق ہم نشینی اُس کا بھی اچھی طرح بجا لائو۔

O	حضرت رسولِ خدا ﷺ نے فرمایا کہ لوگوں کے ساتھ مہربانی کرو تاکہ اُن کے دل میں تمہاری محبت ہو جائے ۔

O	دوسری حدیث میں فرمایا کہ تین چیزوں سے آدمی کی محبت اُس کے مسلمان بھائی کے دل میں زیادہ ہو جاتی ہے اوّل جب اُس سے ملے تو ہشاش بشاش اور خوش حال ملے۔ دوسرے جب وہ پاس بیٹھنا چاہے تو اُس کے لیے جگہ کر دے۔ تیسرے جو نام اُسے پسند ہو اُسی سے اُسے پکارے نیز فرمایا کہ لوگوں کے ساتھ دوسری اور محبت کا اظہار نصف دانائی ہے۔

O	حدیث صحیح میں حضر ت امام جعفر صادق  - سے منقول ہے کہ جب کسی سے تمہاری دوستی ہو تو اُس پر اپنا خلوص ظاہر کرو کہ یہ اُس محبت کے زیادہ استحکام کا باعث ہو گا۔

O	دوسری حدیث میں فرمایا کہ حضرت رسول خدا ﷺ مجمع اصحاب میں سب کی طرف برابر التفات فرماتے تھے کسی ایک طرف بہ نسبت دوسرے کے زیادہ توجہ نہ ہوتی تھی اور کبھی اپنے اصحاب کے سامنے پائوں نہ پھیلاتے تھے۔

O	صحیح حدیث میں حضرت امام موسیٰ کاظم - سے منقول ہے کہ جب کوئی سامنے موجود ہو تو اُسے اُس کی کنیت سے پکارو اور جب غیب میں ذکر کرو تو اُس کا نام لو۔

	اہابی عجم میں بجائے کنیت کے القاب کام میں آتے ہیں جیسے آخوند۔ آقا۔ میرزا۔ نواب وغیرہ۔ اور ہندوستان میں میر صاحب۔ سیّد صاحب ۔ مرزا صاحب۔ خان صاحب وغیرہ ۔

O	حضرت رسولِ خدا ﷺ سے منقول ہے کہ جب کسی شخص کو کسی مسلمان بھائی سے محبت ہو تو مناسب ہے کہ اُس کا۔ اُس کے باپ کا۔ اُس کے کُنبہ کا اور اُس کے عزیزوں کا نام معلوم کرلے کہ یہ دوستی اور برادری کے لازم حقوق میں سے ایک حق ہے اگر ایسا نہ کرے گا تو وہ احمقوں کی سی ملاقات سمجھی جائے گی۔

O	دوسری حدیث میں فرمایا کہ عجز و مجبوری یہ تین چیزیں ہیں۔ اوّل یہ کہ کوئی شخص کسی کی دعوت کرے اور وہ وعدہ کرلے اور کھانا کھانے نہ آئے۔ دوسری یہ کہ کوئی شخص کسی کا مصاحب و ہم نشین ہواور وہ کسی وقت میں اُس سے جُدا ہو کر چلا بھی جائے اور اُسے آخر تک یہ نہ معلوم ہو کہ وہ کون تھا اور کہاں سے آیا تھا۔ تیسرے کوئی شخص اپنی زوجہ سے ہمبستر ہو اور اُس کے مُنْزَل ہونے سے پہلے مُنْزَلْ ہو جائے۔ اس لیے مناسب ہے کہ ہمبستری کرنے میں جلدی کو کام میں نہ لائیں حتی الامکان دیر کریں تاکہ انزال ایک ساتھ واقع ہو۔

O	حضرت امام موسیٰ کاظم - سے منقول ہے کہ تم اپنے برادر مومن سے زیادہ بے تکلفی کی باتیں نہ کرو اور ایک حجاب باقی رکھو کہ آپس کی شرم وحیا نہ جاتی رہے۔

O	حضرت امام جعفرصادق  - سے منقول ہے کہ جو شخص اپنے برادرِ ایمانی کے چہرے پر سے گھاس پھونس کا تنکا یا کوڑا و مٹی وغیرہ جو لگا ہو دور کر دے خدائے تعالیٰ اُس کے نامۂ اعمال میں دس نیکیاں لکھے گا۔ اور جو شخص کسی برادر مومن کو دیکھ کر خوش یا متبسّم ہو گا تو اُس کے لیے بھی دس نیکیاں لکھی جائیں گی ۔

O	حضرت امیرالمومنین صلوٰۃ اللہ علیہ سے منقول ہے کہ جو شخص کسی مومن کے چہرے پر سے تنکا وغیرہ دُور کر دے تو اُسے یہ کہنا چاہئے ۔ اَمَاطَ اللّٰہُ عَنْکَ مَا تَکْرَہٗ (جو امر تجھے ناگوار ہے خدا وہ تجھ سے دُور کرے)

O	دوسری حدیث میں منقول ہے کہ حضرت رسول خدا ﷺ نے ان الفاظ کے کہنے کی ممانعت فرمائی ہے۔ لَاوَحَیٰوتِکَ وَحَیٰوۃِ فُلَانٍ (مجھے تمہاری اور فلاں شخص کی جان کی قسم )

O	دوسری حدیث میں فرمایا کہ میری امّت میں سب سے بدتر وہ گروہ ہے جن کی بدی سے لوگ ڈرتے ہوں۔ جتنے اس قماش کے ہیں نہ وہ میرے نہ میں اُن کا۔

O	حضرت امام جعفرصادق  - سے منقول ہے کہ ولدالحرام کی چند علامتیں ہیں اوّل اہل بیتؑ رسالت کا دشمن ہونا۔ دوسرے جس حرام سے وہ پیدا ہوا ہے اُسی کی طرف مائل ہونا۔ تیسرے دینِ خدا کی حقارت کرنا۔ چوتھے ہر لحاظ سے لوگوں کو تکلیفیں پہنچانا اور جو شخص لوگوں سے مل کر انھیں تکلیف پہنچائے وہ ضرور والدالحرام ہو گا یا اُس کی ماں ایامِ مخصوصہ میں بار آور ہوئی ہو گی۔

O	حضرت رسول اللہ ﷺ سے منقول ہے کہ لوگوں سے جھگڑے ہر گز نہ کرو کہ اس سے وقار بھی جاتا رہتا ہے اور مروّت بھی۔ اور جبرئیل - جس طرح شرانجواری اور بُت پرستی کی ممانعت منجانب پروردگار پہنچاتھے اُسی طرح لوگوں سے جھگڑنے کی بھی۔

O	حضرت امام جعفر صادق  - سے منقول ہے کہ مومن کا کینہ محلّ نزاع تک محدود ہوتا ہے یعنی جب وہ اپنے برادرِ ایمانی سے علیٰحدہ ہو کر اُس جگہ سے ہٹا دل سے اُس کا کینہ بھی جاتا رہا۔ مگر کافر کی طرف سے کینہ عمر بھر رہتا ہے۔

O	حضرت مام محمد باقر  - سے منقول ہے کہ ایک شخص نے حضرت رسول اللہ ﷺ کی خدمت میں حاضر ہو کر عرض کی کہ مجھے کوئی نصیحت فرمائیے۔ آنحضرت ؐ نے فرمایا کہ جب تو اپنے کسی برادرمومن سے ملے تو بہ کشادہ پیشانی ملا کر۔

O	حضرت امام جعفر صادق  - نے فرمایا کہ خوبیٔ اخلاق کی حد یہ ہے کہ لوگوں سے بہ مہربانی و مدارت پیش آئے اور شیریں کلامی سے بات کرے اور جب کسی سے ملے بہ کشادہ پیشانی ملے ۔

O	حضرت رسول خدا ﷺ نے فرمایا کہ لوگوں سے بہ کشادہ پیشانی ہشاش وبشاش مِلنا کینے کو دفع کر دیتا ہے۔

O	حضرت امام جعفر صادق  - نے فرمایا کہ تین باتوں میں دنیا و آخرت کی خوبی ہے اوّل جو تم پر ظلم کرے تم اُس کو معاف کر دو۔ دوسرے جو شخص تم سے قطع محبت کرنی چاہے تم اُس کے ساتھ میل جول کرو۔ تیسرے جو تم سے جہالت اور اکھّڑ پن سے پیش آئے تم اُس کے ساتھ حلم اور بُردباری برتو۔

O	دوسری صحیح حدیث میں فرمایا کہ جو شخص باوجود قدرت رکھنے کے غصّہ پی جائے خدائے تعالیٰ قیامت کے دن اُس کے دل کو ایمان سے پُر کرے گا اور اُس کو ہول محشر سے نجات دے گا۔

O	حضرت امام محمد باقر  -سے منقول ہے کہ جو شخص باوجود قدرت رکھنے کے غصّہ کو کام میں نہ لائے خدائے تعالیٰ دنیا وآخرت میں اُس کی عزّت بڑھائے گا۔

(۹)


محافل و مجالس میں ذکرِ الہٰی کی فضیلت

O	حضرت رسولِ خدا ﷺ سے منقول ہے کہ جہاں تک ہو سکے جلد باغ ہائے بہشت میں پہنچو۔ لوگوں نے عرض کی یا رسولؐ ؐاللہ باغ ہائے بہشت کون سے ہیں فرمایا کہ وہ حلقے اور مجمع جن میں خدا کو یاد کیا جاتا ہے۔

O	جناب امیرالمومنین صلوٰۃ اللہ علیہ نے فرمایا کہ خدا کو سب جگہ یاد کرو کیونکہ وہ سب جگہ تمہارے پاس موجود ہے۔

O	دوسری حدیث میں فرمایا کہ حضرت رسولِ خدا ﷺ جس جلسے میں بیٹھ کر اُٹھتے تھے خواہ چند لمحہ ہی کیوں نہ بیٹھے ہوں اُسی جلسے میں پچیس ۲۵ مرتبہ استغفار پڑھ لیتے تھے۔

O	معتبر حدیثوں میں حضرت رسول اللہ ﷺ سے منقول ہے کہ غافل لوگوں میں خدا کا یاد کرنے والا ایسا ہی ہے کہ جیسا اُس وقت خدا کی راہ میں جہاد کرنے والا جبکہ اور جہاد سے بھاگے جاتے ہوں اور ایسے شخص کا انجام بہشت ہے۔

O	صحیح حدیث میں حضرت امام جعفر صادق  - سے منقول ہے کہ جس محفل میں نیک اور بد سب قسم کے آدمی جمع ہوں اور خدا کا کسی نوع کا ذکر کیے بغیر اُٹھ جائیں تو قیامت کے دن وہ جمع ہونا اُن سب کے لیے موجب حسرت وندامت ہوگا۔

O	صحیح حدیث میں حضرت امام محمد باقر  - سے منقول ہے کہ اُس توریت میں جس میں کوئی تحریف نہیں ہوئی یہ لکھا کہ حضرت موسیٰ  - نے پروردگار عالم سے غرض کی کہ خداوندا بعض گروہ ایسے بھی میرے پاس آتے ہیں کہ میں تیری شان اُس سے کہیں رفیع تر اور کہیں برتر سمجھتا ہوں کہ تیرا ذکر اُن کے سامنے کروں۔ پروردگار عالم نے جواب دیا کہ اے موسیٰ  - میرا نام ہر موقع پر لینا اور مجھے ہر حالت میں یاد کرنا بہتر ہی بہتر ہے۔

O	حضرت امام جعفر صادق  - سے منقول ہے کہ حق تعالیٰ نے فرمایا کہ اے فرزند آدم تو مجھے آدمیوں کے مجمع میں یاد کر تاکہ میں تجھے اُس مجمع میں یاد کروں جو تیرے مجمع سے کہیں بہتر ہے۔

O	دوسری حدیث میں فرمایا کہ خدائے تعالیٰ فرماتا ہے جو شخص میرا ذکر مومنوں کے گروہ کے سامنے کرتا ہے میں اُس کا ذکر فرشتوں کے گروہ کے سامنے کرتا ہوں۔

O	حضرت امام محمد باقر  - سے منقول ہے کہ جو شخص قیامت کے دن پورا پورا ثواب حاصل کرنا چاہے اُسے لازم ہے کہ جب کسی جلسے سے اُٹھے تو یہ آیتیں پڑح لیا کرے:

سبُْحَانَ رَبِّکَ رَبِّ الْعِزَّۃِ عَمَّا یَصِفُوْنَ وَسَلٰمٌ عَلَی الْمُرْسَلِیْنَ وَالْحَمْدُ لِلّٰہِ رَبِّ الْعَالَمِیْنَ

ترجمہ:	تیرا پروردگار صاحب غلبہ و قوت ہے اُن سب باتوں سے پاک و منزہ ہے جو جو کچھ لوگ اُس کی نسبت بیان کرتے ہیں پیغمبروں پر خدا کا سلام ہو اور ہر قسم کی تعریف و توصیف اُس خدا کے لئے زیبا ہے جو مخلوقات کا پرورش کرنے والا ہے۔

O	دوسری حدیث میں منقول ہے کہ ان آیتوں کا کسی جلسے کے آخر میں پڑھ لینا اُس جلسے کے گناہوں کا کفّارہ ہو جاتا ہے۔

(۱۰)


محفلوں اور مجمعوں میں حضرت رسول خدا ﷺ اور آئمہ و اہل بیت % کاذکر کرنے

اُن کے علوم میں بحث و مباحثہ کرنے اور اُن کے فضائل کی حدیثیں بیان کرنے کی فضیلت

O	حضرت امام جعفر صادق  - سے منقول ہے کہ جو لوگ کسی جلسے میں میں جمع ہوں اور خدا کا اور ہمارا ذکر نہ کریں تو قیامت کے دن اُس مجمع کا اُن کو افسوس کرنا پڑے گا۔

O	حضرت امام محمد باقر  - نے فرمایا ہے کہ ہمارا ذکر خدا کا ذکر ہے اور ہمارے دشمنوں کا ذکر شیطان کا ذکر ہے۔

O	حضرت امام جعفر صادق  - سے منقول ہے کہ خدائے تعالیٰ کے چند فرشتے اس بات پر مقرر ہیں کہ روئے زمین پر پھرتے رہیں۔ جب ان کا گزر کسی ایسے گروہ پر ہوتا ہے جو محمد ؐو آل محمدؐ ٭ کا ذکر کر رہے ہوں تو وہ آپس میں ایک دوسرے سے کہتے ہیں کہ ٹھہر جائو ہمارا مطلب مِل گیا چنانچہ وہ بیٹھ جاتے ہیں اور اُس گروہ کے شریک حال ہو جاتے ہیں۔ جب یہ گروہ متفرق ہوتا ہے تو اگر ان میں سے کوئی بیمار ہوتا ہے تو وہ فرشتے اُس کی عیادت کو آتے ہیں اور اگر کوئی مر جاتا ہے تو اُس کے جنازے پر حاضر ہوتے ہیں اور اگر کوئی غائب ہو جاتا ہے تو اُس کی جستجو کرتے ہیں۔

O	دوسری حدیث میں فرمایا کہ جو فرشتے آسمانوں پر ایسے ہیں وہ اُن شیعوں کی طرف خاص نظر ڈالتے ہیں جو اکیلے اکیلے یاد و دو تین تین مل کر فضائل آلِ محمدؐ صلوٰۃ اللہ علہیم بیان کرتے ہوں۔ پھر وہ ایک دوسرے سے کہتے ہیں کہ تم اس جماعت کی ہمّت نہیں دیکھتے کہ باوجود اپن قلّت کے اور اپنے دشمنوں کی کثرت کے فضائل آلِ محمد ﷺ بیان کر رہے ہیں فرشتوں کا ایک اور گروہ اُن کو جواب دیتا ہے ذٰلِکَ فَضْلُ اللّٰہِ یُؤْتِیْہِ مَنْ یَّشَآئُ وَاللّٰہُ ذُوْالْفَضْلِ الْعَظِیْمِ (یہ خدا کا فضل ہے جسے چاہے وہ عنایت کرے اور خدا سے زیادہ فضل والا اور کوئی اُس کی بزرگی سب سے بڑی ہے)

O	معتبر حدیث میں منقول ہے کہ حضرت امام محمد باقر  - نے مُبشّر سے دریافت فرمایا کہ آیاتم لوگ ہمارے شیعہ کسی موقع پر جمع ہوتے ہو اور ہم اہل بیت ؑ کے علوم اور فضائل کا آپس میں ذکر کرتے ہو؟ اُس نے عرض کی ہاں واللہ ۔ حضرت نے فرمایا کہ واللہ مجھے بھی یہ بات پسند ہے کہ میں تمہاری اُس مجلس میں آئوں اور تمہاری خوشبو سونگھوں کیونکہ تم خدا اور خدا کے فرشتوں کے دین پر ہو۔اب حرام چیزوں سے پرہیز کر کے عبادتِ خدا میں کوشش کر کے ہماری امداد کرو کہ ہم تمہارے شفاعت خواہ ہوں۔

O	دوسری حدیث میں فرمایا کہ جہاں تین یا زیادہ مومن اکٹھے ہوتے ہیں وہاں اُتنے ہی فرشتے بھی آ جاتے ہیں اگر یہ مومنین خدا سے کسی چیز کے طلب گار ہوتے ہیں تو وہ فرشتے آمین کہتے ہیں اور اگر کسی شر سے خدا کی پناہ مانگتے ہیں تو وہ فرشتے بھی یہ دعا کرتے ہیں کہ خدا اُن سے اُس بدی کو ٹال دے اور اگر کوئی حاجت طلب کرتے تو فرشتے خدا سے سوال کرتے ہیں کہ ان کی حاجت پوری ہو جائے۔

	اور جس جگہ تین یا زیادہ منکرانِ حق اہل بیت ؑ جمع ہوتے ہیں وہاں ضرور بالضرور اُن سے دس گُنے شیطان بھی آ جاتے ہیں جس طرح کی یہ لوگ باتیں کرتے ہیں اُسی طرح کی وہ شیاطین بھی کرتے ہیں اگر یہ لوگ ہنستے ہیں تو شیاطین بھی اُن کے ساتھ ہنستے ہیں اور اگر یہ خدا کے دوستوں کی مذمت کرتے ہیں تو وہ بھی ان کا ساتھ دیتے ہیں لہٰذا اگر کوئی مومن ایسے شیطانوں میں جا پھنسے تو اُس کے لیے مناسب ہے کہ جب خدا کے دوستوں کے مذمت شروع ہو تو وہاں سے اُٹھ جائے اور شیطانوں کا ہمنشین و شریک نہ رہے کیونکہ خدا کے غضب کی برداشت کسی سے نہیں ہو سکتی اور خدا کی لعنت کو کوئی شے دفع نہیں کر سکتی اور وہاں سے اُٹھ چلے جانے میں کسی طرح مجبور ہو تو دل سے اُن مذمتوں کا انکار کرے اور ذرا ذرا سی دیر کیلئے اُٹھ جایا کرے اور پھر چلا آیا کرے۔

O	حضرت امام موسیٰ کاظم - سے منقول ہے کہ مومنوں کا عنداللہ ایک دوسرے کی ملاقات کو جانا جیسا شیطان اور اُس کے لشکریوں کو زخمی کرتا ہے ایسی اور کوئی شے نہیں کرتی جب دو مومن ایک دوسرے سے ملتے ہیں اور خدا کو یاد کرتے ہیں اور ہم اہل بیت ؑ کی فضیلت کا ذکر کرتے ہیں تو شیطان کے چہرے کا تمام گوشت گِر پڑتا ہے ذرہ بھی باقی نہیں رہتا اور جو تکلیف اس سے اُسے پہنچتی ہے اس کے سبب سے اُس کی روح استغاثہ شروع کر دیتی ہے۔آسمانوں کے اور بہشتوں کے فرشتوں کو جب اس بات کی خبر ہوتی ہے تو اُس پر لعنت کرتے ہیں اور کوئی مقرب فرشتہ ایسا باقی نہیں رہتا جو اُس پر لعنت نہ کرتا ہو اُس وقت وہ نااُمید اور محروم زمین پر گِر پڑتا ہے۔

O	حضرت رسول خدا ﷺ سے منقول ہے کہ اپنی مجلسوں کو جناب امیرالمومنین علی ابن ابی طالب - کے ذکر سے مزیّن کرو کیونکہ اِس ذکر میں پیغمبروں کی خصلتوں میں سے ستّر خصلتیں ہیں۔

O	دوسری حدیث میں فرمایا کہ خدائے تعالیٰ نے میرے بھائی علی ؑ کے لیے اتنی فضیلتیں مقرر کی ہیں کہ زیادتی کے سبب سے اُن کا شمار نہیں ہو سکتا اور جو شخص اِن فضیلتوں میں سے ایک فضیلت کا ذکر کرے اور دل سے اس کا اقرار اور یقین بھی رکھتا ہو تو اس کے اگلے پچھلے سب گناہ بخش دئیے جائیں گے گو قیامت کے دن اُس کے گناہوں کی تعداد اور جنّوں کے گناہوں کی تعداد کے برابر ہو اور جو شخص اُن کی فضیلتوں میں سے ایک فضیلت لکھے جب تک اُس کتاب کا نشان باقی رہے گا فرشتے اُس کے لیے طلبِ مغفرت کرتے رہیں گے۔ اور جو شخص اُن کی فضیلتوں میں سے ایک فضیلت کو سُنے گا خدائے تعالیٰ اُس کے تمام وہ گناہ جو کانوں سے متعلق ہیں بخش دے گا۔ اور جو شخص اُن کے لکھے ہوئے فضائل میں سے کسی ایک فضیلت پر نظر ڈالے گا اُس کے وہ تمام گناہ جو آنکھوں متعلق ہیں بخش دے گا۔

O	دوسری حدیث میں فرمایا کہ جو شخص طلب علم میں راستہ چلتا ہے خدائے تعالیٰ اُس کے لیے بہشت کا راستہ کشادہ کر دے گا اور فرشتے طالب علم کے لیے بخوشی اپنے بال و پر بچھا دیتے ہیں۔ اور جو مخلوقات آسمانوں اور زمینوں میں ہیں وہ سب طالب علم کے لیے دعا کرتے ہیں یہاں تک کہ سمندر کی مچھلیاں بھی۔ اور عالم کی فضیلت عابد پر ایسی ہے جیسے چودھویں رات کے چاند کی اور ستاروں پر۔

O	دوسری حدیث میں فرمایا کہ اُس شخص پر سخت افسوس ہے جو جمعہ کے دن بھی مسائل دینے سیکھنے کے لیے اپنے کاروبار دنیوی سے فارغ نہ ہو۔

O	ایک اور حدیث میں میں فرمایا کہ خدائے تعالیٰ فرماتا ہے کہ میرے بندوں میں علم کا تذکرہ مُردہ دلوں کو زندہ کر دیتا ہے۔

O	دوسری حدیث میں فرمایا کہ آپس میں ملاقات کرو تو علم کا مباحثہ کرو اور حدیثیں بیان کرو کیونکہ حدیثیں اُن دلوں کو روشن کر دیتی ہیں جو زنگ آلود ہو گئے ہوں اور دل ویسے ہی زنگ آلود ہو جاتے ہیں جیسے تلواریں اور جس طرح تلواروں کی جلا صیقل سے ہوتی ہے اسی طرح دلوں کی احادیث سے ہو جاتی ہے۔

O	حضرت امام محمد باقر  - سے منقول ہے کہ علم کا باہم مذکرہ کرنا اُس نماز کا ثواب رکھتا ہے جو قبول ہو چکی ہو۔

(۱۱)


برادرانِ ایمانی سے مشورہ کرنا اور اُس کے آدابْ

O	حضرت امیرالمومنین صلوٰ ۃ اللہ علیہ سے منقول ہے کہ جو شخص اپنی رائے کو کافی و وافی سمجھتا اور دوسروں کی رائے نہیں لیتا وہ اپنی جان کو بہت سے خطروں میں ڈالتا ہے۔

O	دوسری حدیث میں فرمایا کہ مشورہ ایسے لوگوں سے کرو جو خدا سے ڈرتے ہوں اور برادرانِ ایمانی سے بقدر اُن کی پرہیز گاری کے محبت کرو ۔بدکار عورتوں سے ڈرتے رہو اور نیک بیبیوں پر بھی اعتماد نہ کرو اور اگر تمہیں کوئی نیک کام کرنے کے لیے کہیں تو ان کے خلاف کرو تاکہ اُن کو یہ خیال نہ پیدا ہو سکے کہ وہ بدیوں میں تم کو اپنے موافق بنا سکیں گی۔

O	ایک اور حدیث میں فرمایا کہ میں اُس شخص سے بیزار ہوں کہ کوئی مسلمان اُس سے مشورہ کرے اور وہ جس بات میں اُس کی بہتری سمجھتا ہو وہ نہ بتائے۔

O	حضرت رسولِ خدا ﷺ سے منقول ہے کہ جب کوئی گروہ آپس میں مشورہ کرتا ہو اور اس مشورے میں کوئی شخص محمدیا حامد یا محمود یا احمد نام بھی شریک ہو تو جو بات اُن کے حق میں بہتر ہو گی وہ ضرور بالضرور اُن پر ظاہر ہو جائے گی۔

O	حضرت امام جعفر صادق  - سے منقول ہے کہ آپ نے عمار سا باطی سے فرمایا تھا کہ اگر تو یہ چاہتا ہے کہ خدا کی نعمت سے برابر فائدہ اُٹھائے ۔بامروّت مشہور ہوا اور تیری عمر خیروخوبی میں بسر میں ہو تو اپنے معاملات میں غلاموں اور کمینے لوگوں سے رائے نہ لیا کر۔

O	حضرت رسول خدا ﷺ سے منقول ہے کہ بُزدل اور ڈرپوک لوگوں سے رائے نہ لو کہ وہ بلائوں سے نکلنے کے آسان راستے کو تم پر دشوار کر دیں گے اور بخیل لوگوں سے مشورہ نہ کرو کہ وہ تمہارے مقصدو مراد تک پہنچنے سے تمہیں روکیں گے۔ اور جو لوگ دُنیا کے بارے میں حریص ہوں اُن سے بھی مشورہ نہ کرو کیونکہ وہ اُن طریقوں کی خوبیاں بیان کریں گے جو سب سے بدتر ہیں۔

O	دوسری حدیث میں فرمایا کہ یا علی ؑ جو شخص استخارہ کر لیتا ہے حیران نہیں ہوتا اور جو شخص معاملات میں لوگوں سے استشارہ کر لیتا ہے اُسے پچھتانا نہیں پڑتا۔

O	حضرت امیرالمومنین صلوٰ ۃ اللہ علیہ نے فرمایا کہ جو شخص مشورہ کرے گا بردبادی سے بچے گا۔

O	دوسری حدیث میں منقول ہے کہ اکثر ایسا ہوتا تھا کہ حضرت امام علی رضا - باوجود اُس عقل کامل کے (جو اُن کو حاصل تھی) اپنے غلاموں میں سے ایک حبشی غلام سے مشورہ کر لیتے تھے اور یہ فرمایا کرتے تھے کہ بسا اوقات خدائے تعالیٰ جو ہمارے حق میں بہتر ہوتا ہے وہ اسی کی زبان پر جاری کردیتا ہے۔

O	معتبر حدیث میں منقول ہے کہ عقلمند دیندار اور پرہیز گار آدمی سے مشورہ کرو اور جب وہ کوئی بات کہے تو اُس کے خلاف مت کرو ورنہ تمہاری دُنیا و آخرت کی خرابی کا باعث ہو گا۔

O	حضرت امام جعفر صادق  - سے منقول ہے کہ جس شخص سے کوئی برادر مومن رائے لے اور وہ جس بات میں اُس شخص کی بہتری جانتا ہو وہ نہ کہے کہ خدا اس کی عقل و رائے سلب کر لیتا ہے۔

O	دوسری حدیث میں فرمایا کہ مشورہ کرنے کے چند قاعدے ہیں جو اُن کا لحاظ نہ رکھے گا اُس کے لیے مشورے کا نقصان بہ نسبت نفع کے زیادہ ہو گا۔ اوّل جس شخص سے مشورہ کیا جائے وہ دانا ہو دوسرے آزاد ہو اور دیندار ہو۔ تیسرے رائے طلب کرنے والے کا برادرِ ایمانی یا سچّا دوست ہو۔ چوتھے جس امر میں مشورہ کرنا ہے وہ امر تمام وکمال اُس پر کھول دیا ہو تاکہ وہ اُس کے تمام پہلوئوں سے ویسا ہی واقف ہو جائے جیسا کہ یہ خود ہے ۔ پھر جو کچھ وہ رائے دے اُسے پوشیدہ رکھے۔ ان قواعد پر عمل کرنے سے یہ فائدہ ہو گا کہ اگر رائے دینے والا دانا ہے تو تم اُس کے مشورے سے فائدہ اٹھائو گے اور اگر وہ آزاد و دیندار ہے تو تمہاری بہتری میں جو سعدی و کوشش کا حق ہے وہ پورا پورا ادا کرے گا اور اگر وہ تمہارا برادرِ ایمانی یا سچّا دوست ہے تو جو راز تم نے اُس سے کہہ دیا ہے اُس کو افشا نہ کرے گا۔

O	یاد رکھنا چاہئے کہ مشورے کی فضیلت اور اہتمام میں یہی بات کافی ہے کہ خود حق سبحانہ و تعالیٰ نے اپنے پیغمبر ؐ کو جو عقل کامل رکھتے تھے قرآن مجید میں مشورہ کرنے کا حکم دیا ہے۔ قولہ تعالیٰ وَشَاوِرْ ھُمْ فِی الْاَمْرِفَاِذَا عَزَمْتَ فَتَوکَّلْ عَلَی اللّٰہِ (معاملات میں اُن (اصحاب) سے مشورہ کیا کرو اور جب کسی کام کا پختہ ارادہ کر لوتو خدا پر بھروسہ کیا کرو۔)

(۱۲)


خط لکھنے کے آدابْ

O	حضرت امام جعفر صادق  - سے منقول ہے کہ برادرانِ ایمانی کی آپس میں محبت اس سے ظاہر ہوتی ہے کہ جب ایک جگہ موجود ہوں تو ایک دوسرے ک ملاقات کو جائیں اور جب کوئی سفر میں ہو تو باہم اُن کے خط و کتابت رہے۔

O	حدیث صحیح میں انہیں حضرت سے منقول ہے کہ جس طرح سلام کا جواب دینا واجب ہے اسی طرح خط کا جواب لکھنا واجب ہے۔

O	دوسری حدیث میں فرمایا کہ بسم اللہ الرحمن الرحیم لکھنا ترک نہ کرو گو اس کے بعد ایک شعر ہی لکھو۔

O	یہ بھی فرمایا کہ جو مضمون لکھنا ہو اُس کی کتابت بسم اللہ الرحمن الرحیم کی کتابت زیادہ اچھی اور خوبصورت ہونی چاہئے۔

O	حدیث موثق میں ہے کہ لوگوں نے اُن حضرت سے دریافت کیا کہ خط میں مکتوب الیہ کا نام اپنے نام سے پہلے لکھنا کیسا ہے؟ فرمایا کچھ مضائقہ نہیں یہ تو ایک عزّت ہے جو تم اُسے دیتے ہو۔

O	دوسری حدیث میں منقول ہے کہ اُن حضرت نے کسی جگہ کے متعلق خط لکھنے کا حکم دیا جب وہ خط لکھ کر اُن حضرت کو دکھلایا گیا تو آپ نے فرمایا کہ جو کچھ اس خط میں لکھا ہے اُس کی تعمیل کی اُمید کیونکر ہو سکتی ہے حالانکہ مناسب مناسب موقعوں پر ان شاء اللہ تعالیٰ لکھنا چھوڑ دیا گیا ہے پھر فرمایا کہ اسے غور سے دیکھو اور جہاں جہاں ان شاء اللہ ہونا چاہئے بنا دو۔

O	صحیح حدیث میں حضرت امام رضا  - سے منقول ہے کہ جب خط لکھو تو اُس پر مٹّی چھڑک دو کہ اس سے حاجت خوب روا ہوتی ہے۔

O	دوسری حدیث میں منقول ہے کہ حضرت امام علی نقی  - خط کے اوّل میں یہ لکھا کرتے تھے۔

بِسْمِ اللّٰہِ الرَّحْمٰنِ الرَّحِیْمِ اُذْکُرْ اِنْشَآء اللّٰہُ تَعَالٰٰی وَالْاَمْرُ بِیَدِاللّٰہِ

ترجمہ:	لفظ انْشااللہ تعالیٰ کہہ لو کینوکہ کام فی الحقیقت خدا کے ہاتھ ہے۔

	یہ بھی فرمایا کہ جو شخص کاروبار اور خط پتّر میں بسم اللہ الرحمن الرحیم کہنا اور لکھنا چھوڑ دیتا ہے اگر اُس کو تارک الصلوٰۃ سے تشبیہہ دیں تو کچھ مبالغہ نہیں۔

O	حضرت امام جعفر صادق  - سے منقول ہے کہ مضمونِ خط سے کاتب کی دانائی کا انداز ہ ہو سکتا ہے اور ادائے رسالت سے قاصد کی فراست معلوم ہو سکتی ہے۔

O	دوسری حدیث میں فرمایا کہ جب تم کسی حاجت کے لیے رقعہ یا خط لکھو اور یہ بھی چاہو کہ وہ حاجت پوری ہو تو پہلے خالی قلم سے روشنائی کے رقعہ کے سرے پر یہ دعا لکھ دو

بِسْمِ اللّٰہِ الرَّحْمٰنِ الرَّحِیْمِ اِنَّ اللّٰہَ وَعَدَ الصَّابِرِیْنَ الْمَخْرَجَ مِمَّا یَکْرَھُوْنَ وَالرِّزْق مِنْ حَیْثُ لَا یَحْتَسِبُوْنَ جَعَلَنَا اللّٰہُ وَ اِیَّاکُمْ مِّنَ الَّذِیْنَ لَاخَوْفٌ عَلَیْھِمْ وَلَاھُمْ یَحْزَنُوْنَ

ترجمہ:	بسم اللہ الرحمن الرحیم بیشک خدا نے صبر کرنے والوں سے یہ وعدہ کیا ہے کہ جو حالت اُن کو ناگوار ہے اُس سے نجات دے گا اور رزق ایسی جگہ سے پہنچائے گا جہاں سے اُن کو گمان بھی نہیں ہے ۔خدا ہمارا تمہارا شمار اُن لوگوں میں کرے گا جن کو کوئی ڈر نہ ہو گا اور نہ اُنھیں کوئی رنج پہنچے گا۔

	راوی حدیث کا بیان ہے کہ جب میں اس پر عمل کرتا تھا میری حاجت پوری ہوتی تھی۔

O	صحیح حدیث میں منقول ہے کہ کسی شخص نے حضرت امام موسیٰ کاظم - سے دریافت کیا کہ ہمارے پاس بہت سے کاغذات جمع ہو جاتے ہیں اگر ان میں خدا کا نام نہ ہو تو آیا ہم انھیں آگ سے جلا سکتے ہیں۔ فرمایا نہیں پہلے اُنھیں پانی سے دھو ڈالو۔

O	حدیث حسن میں منقول ہے کہ لوگوں نے انھیں حضرت سے دریافت کیا کہ خدا کا نام تھوک سے بھی مٹا سکتے ہیں؟ فرمایا جو پاک چیز میسّر آئے اُس سے مٹائو۔

O	حضرت رسول خدا ﷺ سے منقول ہے کہ کتاب خدا کی عبارت یا خدا کا کوئی نام اگر کاٹنا یا محو کرنا ہو تو پاک سے پاک چیز جو میسر ہو اُس سے مٹائو اور اس بات کی سخت ممانعت فرمائی کہ قرآن مجید آگ سے جلایا جائے یا قلم سے مٹایا جائے اور بعض نسخوں میں لفظ قلم کی جگہ قدم بھی لکھا ہے۔


بارہواں باب


خانہ داری کے آدابْ

(۱)

فراخی ٔمکان

O	حدیث حسن میں حضرت امام جعفر صادق  - سے منقول ہے کہ آدمی خوش نصیبی میں سے ایک یہ بات بھی ہے کہ اُس کامکان وسیع اور کھلا کھلا ہو۔

O	صحیح حدیث میں منقول ہے کہ حضرت امام موسیٰ کاظم - نے ایک مکان خریدا اور اپنے دوستوں میں سے ایک کو حکم دیا کہ تم اُس مکان میں جا رہو کیونکہ تمہارا مکان تنگ ہے اُس شخص نے عرض کیا کہ یہ مکان میرے باپ نے بنایا ہے اس میں سے جانا مناسب نہیں ہے۔ حضرت نے فرمایا یہ کچھ ضرور تمہارے باپ نے حماقت کی ہو تو تم بھی احمق بنے رہو۔

O	حضرت امام جعفر صادق  - سے منقول ہے کہ تین چیزیں مومن کی راحت کا موجب ہوتی ہیں اول تو وہ ہو ا دار مکان جو اس قدر پردہ دار بھی ہو کہ اُس کے عیوب اور پوشیدہ باتیں لوگوں پر ظاہر نہ ہوں دوسرے نیک بخت بی بی جو دنیا اور آخرت کے معاملات میں اس کی مددگار ہو۔ تیسرے کوئی بیٹی یا بہن جو اس کے گھر سے مرنے کے بعد نکلے یا نکاح کے بعد۔

O	حضرت امام موسیٰ کاظم - سے منقول ہے کہ زندگانی کا لطف مکان کی کشادگی اور خدمت گاروں کی کثرت میں ہے۔

O	حضرت امام محمد باقر  - سے منقول ہے کہ مکان کی تنگی بھی زندگی کی آفتوں میں سے ایک آفت ہے۔

O	دوسری روایت میں منقول ہے کہ انصار میں سے ایک شخص نے تنگی مکان کی شکایت۔حضرت رسولِ خدا ﷺ سے کی۔ آنحضرتؐ نے فرمایا کہ تو بہت پُکار پُکار کر خدائے تعالیٰ سے فراخی مکان کی دعا مانگ وہ تجھے ایک بڑا سا مکان عنایت فرما دے گا۔

O	دوسری حدیث میں فرمایا کہ مکان کی نحوست سے مراد یہ باتیں ہیں۔ صحن کا چھوٹا ہونا پڑوسیوں کا بد ہونا اور خود مکان میں بہت سے عیب ہونا۔

O	ایک اور حدیث میں فرمایا کہ چار چیزیں دلیل خوش نصیبی ہیں۔ نیک بخت بی بی ۔ وسیع مکان۔ لائق پڑوسی ۔ خوبصورت و شائستہ سواری۔ اور چار چیزیں دلیل بدبختی ہیں۔ بد عورت، تنگ مکان، نامعقول پڑوسی اور نالائق سواری۔

O	حضرت امام جعفر صادق  - منقول ہے کہ تلخی زندگانی ان دو باتوں میں ہے ایک تو آئے دن مکان بدلنا۔ دوسرے روٹی بازار سے خریدنا۔

(۲)


مکان میں زیادہ تکلّفات کرنے اور زیادہ اونچا مکان بنانے کی مذمّت

O	صحیح حدیث میں حضرت امام جعفر صادق  - سے منقول ہے کہ جو شخص حرام طریقے سے مال جمع کر لیتا ہے خدائے تعالیٰ اُس پر بہت زیادہ اور بہت بلند عمارت بنان ے کا شوق مسلّط کر دیتا ہے کہ وہ مال حرام کیچڑ پانی میں ضائع ہو جائے۔

O	دوسری حدیث میں فرمایا کہ جو عمارت ضرورت سے زیادہ ہے وہ قیامت کے دن مالک کے لیے وبال ہو گی۔

O	ایک اور حدیث میں فرمایا کہ جتنی عمارت سکونت کے لیے کافی ہو جو شخص اُس سے زیادہ بنائے گا قیامت کے دن وہ اسی پر لادی جائے گی۔

O	حضرت امام علی نقی  - سے منقول ہے کہ خدائے تعالیٰ نے اپنی زمین میں بعض قطعات ایسے قرار دئیے ہیں کہ اُن کا نام مرحومات رکھا ہے اور اُسے یہ بات پسند ہے کہ اُن مقامات پر اُس کا نام لیا جائے۔ اُسے یاد کیا جائے اور اُس سے دعا مانگی جائے اور وہ لوگوں کی دعائیں قبول کرے۔

O	اسی طرح بعض قطعات ایسے قرار دئیے ہیزہیں کہ اُن کا نام منتقمات رکھا ہے اور جو شخص حرام طریقے سے مال پیدا کرتا ہے خدائے تعالیٰ منتقمات میں سے کسی قطعہ کو اُس پر مسلط فرما دیتا ہے کہ وہ اپنے مال کو اُس میں صرف کر دے۔

O	دوسری حدیث میں منقول ہے کہ حضرت امیرالمومنین - ایک شخص کے دروازے پر سے گزرے جو پختہ اینٹوں سے بنا ہوا تھا۔ حضرتؑ نے دریافت فرمایا کہ یہ دروازہ کس شخص کے مکان کا ہے؟ کسی شخص نے عرض کی کہ فلاں غافل مغرور کا۔ اس کے بعد حضرت کا گزر ایک دوسرے مکان کے دروازے پر سے ہوا کہ وہ بھی پختہ اینٹ کا بنا ہو ا تھا۔ فرمایا کہ یہ دوسرے مغرور اور غافل کا مکان معلوم ہوتا ہے۔

O	حضرت رسول خدا ﷺ سے منقول ہے کہ جو شخص شہرت و ناموری کی غرض سے کوئی عمارت بنوائے تو قیامت کے دن اُس مکان کو زمین کے ساتویں طبقہ تک کھود کر آگ میں تپائیں گے اور اُس کے گلے میں ڈال کر اُس کو جہنم میں ڈال دیا جائے گا اور قعر جہنم تک کوئی شے بیچ میں حائل نہ ہو گی۔ ہاں اگر توبہ کر لے تو بچ سکتا ہے۔ لوگوں نے دریافت کیا کہ یا رسول ؐ اللہ ! شہرت اور ناموری سے کیا مراد ہے؟ فرمایا کہ ضرورت سے بہت زیادہ بنانا دوسرے اتنا بلند بنانا کہ ہمسایوں کو تکلیف پہنچے۔ تیسرے یہ غرض مدِ نظر رکھنا کہ اپنے اور بھائیوں کے مقابلے میں فخر و مباہات کرے۔

O	حضرت امام جعفر صادق  - سے منقول ہے کہ خدائے تعالیٰ کی طرف سے ایک فرشتہ عمارتوں پر مقرر ہے اور جو شخص اپنے مکان کی چھت آٹھ ہاتھ سے زیادہ بلند کرتا ہے اُس سے یہ کہتا ہے کہ اے فاسق تو کہاں تک چلا جائے گا ۔ دوسری روایت میں بجائے لفظ ’’اے فاسق‘‘ کے اے سب فاسقوں سے بڑھ کر فاسق وارد ہے۔

O	دوسری چند روایتوںمیں وارد ہے کہ جو شخص مکان کی چھت آٹھ ہاتھ سے زیادہ اونچی کرتا ہے جن اور شیاطین اُس گھر میں آتے رہتے ہیں۔

O	دوسری حدیث میں منقول ہے کہ کسی شخص نے حضرت امام جعفر صادق  - سے یہ شکایت کی کہ میرے بال بچوں کو جن ستاتے ہیں۔ حضرت ؑ نے فرمایا تیرے مکان کی چھت کتنی اونچی ہے؟ اُس نے عرض کی دس ہاتھ۔ حضرت ؑ نے فرمایا کہ زمین سے آٹھ ہاتھ ناپ لے اور آٹھ اور دس کے مابین دیواروں پر چوطرفہ آیۃ الکرسی لکھدے کیونکہ جس مکان کی بلندی آٹھ ہاتھ سے زیادہ ہوتی ہے جن اُس میں آ رہتے ہیں۔

O	ایک اور حدیث میں منقول ہے کہ ایک شخص نے حضرت امام محمد باقر  - سے عرض کی کہ جنّوں نے ہم کو گھر سے نکال دیا۔ حضرت ؑ نے فرمایا کہ تم اپنے مکانوں کی چھت سات ہاتھ کی رکھو اور اُس کی مختلف سمتوں میں پالو۔ راوی کہتا ہے کہ جب ہم نے ایسا کیا پھر کبھی تکلیف نہ پائی۔

O	معتبر حدیث میں حضرت امام جعفر صادق  - سے منقول ہے کہ اپنے مکان کی چھت سات ہاتھ اونچی بنائو کیونکہ جب سات ہاتھ سے زیادہ بلند ہو گی تو اُس میں شیطان آ رہے گا کیونکہ شیطان نہ آسمان میں رہتا ہے نہ زمین میں بلکہ ہوا میں رہتا ہے۔

O	دوسری معتبر روایت میں ابوحزیمہ سے منقول ہے کہ میں نے حضرت امام جعفر صادق  - کے حُجرے کے دروازے پر آیۃ الکرسی لکھی ہوئی دیکھی اور جس جگہ حضرت ؑ کا مصلیٰ تھا وہاں بھی قبلہ کی طرف آیۃ الکرسی لکھی ہوئی تھی۔

(۳)


نقاشی کرنا،تصویر کھینچنا اور جاندار وںکی ایسی مورت بنانا جس کا سایہ پڑے

O	علماء میں یہ بات مشہور ہے کہ جس کا سایہ پڑ سکے ایسی مورت بنانا حرام ہے۔ دیواروں اور کپڑوں پر تصویریں بنانا مکروہ ہے مگر بعض اس کے بھی حرام ہونے کے قائل ہیں اور احتیاط اس میں ہے کہ عمارت میں طلا کاری مطلق نہ کریں اور کسی قسم کی تصویر نہ بنائیں یہاں تک کہ درخت وغیرہ کی بھی خاص کر تمام و کمال انسان کی تصویر بنانے سے سخت پرہیز کریں اور اگر کوئی تصویر کھچی ہوئی ہو تو چاہئے کہ اُس کو ناقص کر دیں مثلاً اُس کی آنکھیں چھوڑ دیں یا کوئی عضو مٹا دیں۔

O	حضرت رسولِ خدا ﷺ سے منقول ہے کہ جبرئیل ؑ نے مجھ سے بیان کیا کہ اے محمدؐ پروردگار عالم آپ کو سلام کہتا ہے اور مورتیں بنانے کی اور مکان میں تصویریں کھینچنے کی ممانعت کرتا ہے۔

O	معتبر حدیث میں آنحضرت ﷺ سے منقول ہے کہ جبرئیل ؑ نے بیان کیا کہ ہم فرشتوں کا گر وہ اُس گھر میں جس میں کوئی کتّا ہو یا مورت ہو یا وہ برتن ہو جس میں لوگ پیشاب کرتے ہوں۔

O	معتبر حدیثوں میں وارد ہوا ہے کہ جو شخص کوئی صورت بنائے قیامت کے دن اُس سے کہا جائے گا کہ اُس جان ڈالے اور چونکہ وہ جان نہ ڈال سکے گا اُس پر عذاب کیا جائے گا۔

O	حدیث موثق میں منقول ہے کہ لوگوں نے حضرت امام جعفرصادق  - سے اُن بچھونوں اور فرشوں کی نسبت دریافت کیا جن پر تصویریں بنی ہوں۔ فرمایا گھر میں ایسی تصویروں کے ہونے کا مضائقہ نہیں ہے جو پامال ہوتی ہوں خواہ اُن پر اُٹھتے بیٹھتے ہوں یا راستہ چلتے ہوں۔

O	حدیث حسن میں حضرت امام محمد باقر  - سے منقول ہے کہ مکان میں ایسی صورتوں کے ہونے کا مضائقہ نہیں ہے جن کے چہرے بگاڑ دئیے گئے ہوں اور باقی بدن بدستور ہو۔

O	حدیث صحیح میں حضرت امام موسیٰ کاظم - سے منقول ہے کہ جس مکان میں کوئی تصویر تمہارے برابر ہو اس میں نماز نہ پڑھو اور اگر مجبوری ہو تو اُس تصویر کو کاٹ دو یا الٹ دو اور نماز پڑھ لو۔

O	چند معتبر حدیثوں میں حضرت امام امیرالمومنین - سے منقول ہے کہ جناب رسالت مآب ﷺ نے مجھے یہ حکم دینے کے لیے مدینہ بھیجا کہ جو صورت و مورت ہو ہٹا ڈالی جائے اور جو اونچی قبریں ہیں سب برابر کر دی جائیں اور کتّے مروا ڈالے جائیں۔

O	دوسری دو حدیثوں میں حضرت امام جعفر صادق  - سے منقول ہے کہ قبر پر کوئی عمارت نہ بنائو اور مکان کی چھت پر کوئی تصویر نہ کھینچیو کیونکہ جناب رسالت مآب ﷺ ان دونوں باتوں کو بہت ہی مکروہ جانتے تھے۔

O	ایک اور حدیث میں ہے کہ لوگوں نے اُن حضرت سے درخت اور سورج اور چاند وغیرہ کی تصویریں کھینچنے کی نسبت دریافت کیا فرمایا جو جاندار نہیں ہیں اُن کا کچھ مضائقہ نہیں ہے۔

(۴)


فرش مکان اور بستر کے آدابْ

O	حضرت امام موسیٰ کاظم - سے منقول ہے کہ تین چیزیں داخل زینت ہیں۔ (۱) خوشخرام چارپایہ (۲)خوش رو غلام (۳)خوبصورت فرش۔

O	حضرت امام جعفر صادق  - سے منقول ہے کہ آدمی کو ایک بستر اپنے لیے درکار ہے اور ایک اپنی زوجہ کے لیے اور ایک مہمان کے لیے اس سے زیادہ شیطان کا مال ہے۔

O	دوسری روایت میں منقول ہے کہ حضرت امام زین العابدین - کے ہاں کچھ بچھونے اور نمدے ایسے تھے کہ اُن میں طرح طرح کی تصویریں بنی تھیں اُن پر بیٹھا اُتھا کرتے تھے۔

O	دوسری حدیث میں منقول ہے کہ کچھ لوگ اُن حضرت کے پاس آئے اور حضرت کے گھر میں عمدہ عمدہ بچھونے اور فرش دیکھ کر کہنے لگے کہ ہم آپ کے مکان میں ایسی چیزیں دیکھ رہے ہیں جو ہمیں اچھی معلوم نہیں ہوتیں۔ حضرت ؑ نے فرمایا کہ ہم نکاح کرتے ہیں تو عورتوں کا مہر دے دیتے ہیں اُن کا جو جی چاہے اپنے مال سے خرید لیں۔ یہ ہمارا مال نہیں ہے۔

O	دوسری حدیث میں میں منقول ہے کہ ایک شخص امام محمد باقر  - کی خدمت میں گیا دیکھا کہ آپ ایک بڑے سجے ہوئے مکان میں بیٹھے ہیں جس میں خوبصورت خوبصورت فرش بچھے ہیں۔ دوسرے دن پھر گیا تو کیا دیکھتا ہے کہ آپ ایک ایسے مکان میں بیٹھے ہیں جس میں بوریے کے سوا کچھ نہیں ہے اور خود بھی موٹے جھوٹے کپڑے پہنے ہیں۔ حضرت ؑنے فرمایا کل جو تو نے دیکھا وہ میری زوجہ کا گھر تھا اور اُسی کی باری تھی۔

O	دوسری حدیث میں منقول ہے کہ لوگوں نے حضرت امام موسیٰ کاظم - سے حریر اور دیبا کے فرش کے متعلق سوال کیا کہ آیا اُس پر سونا۔ اُٹھنا بیٹھنا۔ نماز پڑھنا ہو سکتا ہے؟ فرمایا کہ نیچے بچھائو اور اُس پر اُٹھو بیٹھو مگر اُس پر سجدہ نہ کرو۔

O	ایک اور حدیث میں منقول ہے کہ حضرت امام رضا - گرمی کے موسم میں بوریے پر بیٹھا کرتے تھے اور جاڑوں میں کمبل پر اور گھر میں موٹے جھوٹے کپڑے پہنتے تھے اور جب باہر نکلتے تھے تو لوگوں کے لیے زینت فرماتے تھے۔

O	معتبر روایت میں منقول ہے کہ حضرت امیرالمومنین - کا جناب فاطمہ ؑ سے عقد ہوا تو اُن حضرت ؑ کا اوڑھنا ایک عبا تھی اور بچھونا یاک بھیڑ کی کھال تھی اور تکیہ بھی چمڑے کا تھا جس میںکھجو ر کی چھال بھری تھی۔

O	دوسری حدیث میں منقول ہے کہ حضرت امام جعفر صادق  - نے فرمایا کہ اکثر مجھے ایسی جگہ نماز پڑھنی ہوتی ہے جہاں میرے روبرو ایسا فرش بچھا ہوتا ہے جس پر پرندوں کی تصویریں ہوتی ہیں میں اُن فرش پر کپڑا ڈال کر نماز پڑھ لیتا ہوں۔ اور شام سے کئی فرش میرے لیے بطور ہدیہ اور تحفے کے آئے ہیں جن پر پرندوں کی تصویریں بنی ہیں مگر اُن کے سروں کو بدل کر درختوں کی صورت بنا دیا ہے۔

O	ایک اور حدیث میں منقول ہے کہ لوگوں نے اُن حضرت ؑ سے دریافت کیا کہ کبھی کبھی ہمارے ہاں ایسا فرش بچھا یا جاتا ہے جس پر تصویریں بنی ہوتی ہیں۔ حضرت ؑ نے فرمایا کہ جس چیز کو بطور فرش کے بچھایا جائے اور اُٹھنے بیٹھنے اور چلنے پھرنے کے کام آئے یعنی تصویریں پامالی میں رہیں تو کچھ مضائقہ نہیں ۔

(۵)


گھر میں عبادت کرنے کے آدابْ

O	صحیح حدیث میں حضرت امام جعفر صادق  - سے منقول ہے کہ حضرت امیرالمومنین - نے اپنے مکان میں حجرہ مقرر فرمایا تھا جس میں سوائے ایک فرش۔ ایک قرآن مجید اور ایک تلوار کے کوئی چیز نہ تھی اسی حُجرے میں آپ نماز پڑھا کرتے تھے۔

O	دوسری موثق حدیث میں فرمایا کہ حضرت امیرالمومنین صلوٰۃ اللہ علیہ نے اپنے مکان میں نماز کے لیے ایک حجرہ مقرر فرمایا تھا جو نہ بہت چھوٹا تھا نہ بہت بڑا۔ جب رات ہوتی تو آپ اپنی جانماز اُس میں لے جاتے اور نماز پڑھا کرتے تھے۔

O	ایک اور معتبر حدیث میں منقول ہے کہ اُن حضرت نے مُسمّع کو لکھا کہ مجھے تمہارے لیے یہ بات پسند ہے کہ اپنے گھر میں ایک جگہ نماز پڑھنے کی مقرر کرو اور دو مٹے اور پرانے کپڑے پہن کر اُس جگہ جائو اور خدا سے یہ سوال کرو کہ مجھے آتشِ جہنم سے آزاد کر اور بہشت میں داخل کر اور کوئی دعا خلاف شرع نہ مانگو اور کسی کے لیے بددعا نہ کرو۔

O	معتبر حدیث میں حضرت رسول خدا ﷺ سے منقول ہے کہ اپنے مکانوں کو تلاوتِ قرآن سے منوّر کرو اور اُنھیں قبر نہ بنائو جیسے کہ یہود اور نصاریٰ اپنی عبادت گاہوں میں عبادت کرتے ہیں اور اپنے مکانوں کو معطل کر دیتے ہیں۔ جس گھر میں تلاوت قرآن زیادہ ہوتی ہے اُس گھر کی خیروخوبی بڑھتی ہے اور گھر والوں کی آسودگی زیادہ ہوتی ہے اور اُس گھر سے آسمان والوں کو اُسی طرح روشنی پہنچتی ہے جس طرح ستاروں سے اہل زمین کو۔

O	حدیث حسن میں حضرت امام جعفر صادق  - سے منقول ہے کہ جس گھر میں کوئی مسلمان قرآن مجید پڑھنا ہے اہل آسمان آپس میں وہ گھر ایک دوسرے کو اسی طرح بتلاتے ہیں جس طرح اہل زمین آسمان کے تاروں کو۔

O	حضرت امیرالمومنین صلوٰۃ اللہ علیہ سے منقول ہے کہ جس گھر میں قرآن مجید پڑھا جاتا ہے یا خدا کا ذکر کیا جاتا ہے۔ اُس گھر کی برکت بڑھتی ہے فرشتے اُس میں موجود رہتے ہیں اور شیطان اُس سے بھاگتے ہیں اور اُس گھر کی روشنی اہل آسمان کو اسی طرح پہنچتی ہے جس طرح ستاروں کی اہل زمین کو اور جس گھر میں قرآن میں قرآن مجید نہیں پڑھا جاتا یا خدا کا ذکر نہیں کیا جاتا اس کی برکت کم ہو جاتی ہے۔ فرشتے اُس سے دور ہوتے ہیں اور شیاطین وہاں موجود رہتے ہیں۔

(۶)


گھر میں جانوروں کا پالنا خصوصاً کبوتر اور مُرغ

O	حضرت رسولِ خدا ﷺ سے منقول ہے کہ بہت سے جانور گھر میں رکھو کہ شیاطین اُن میں مشغول رہیں اور تمہارے بچوں کو نقصان نہ پہنچائیں۔

O	حضرت امام محمد باقر  - سے منقول ہے کہ گھر میں ایسے جانور جیسے کبوتر، مرغ بکریاں رکھنی اچھی ہیں تاکہ جنّوں کے بچے اُن سے کھیلیں اور تمہارے بچّوں سے سروکار نہ رکھیں۔

O	معتبر حدیث میں منقول ہے کہ کسی شخص نے حضرت رسول اللہ ﷺ سے تنہائی کی شکایت کی آنحضرت ؐ نے فرمایا کہ ایک جوڑا کبوتر کا پال لے۔

O	صحیح حدیث میں حضرت امام جعفر صادق  - سے منقول ہے کہ کبوتر پیغمبروں کے پرندوں میں سے ہے۔

O	دوسری حسن حدیث میں منقول ہے کہ بیت الحرام کے کبوتر اُن چند کبوتروں کی نسل میں سے ہیں جو حضرت اسمٰعیل - نے پال رکھے تھے اور اُن سے مانوس تھے اس لیے مستحب ہے کہ گھر میں چند کبوتروں کو قینچ کر کے رکھنا چاہئے تاکہ وہ گھر سے مانوس ہو جائیں۔

O	دوسری حدیث میں فرمایا کہ جس گھر میں کبوتر ہوں گے اُس گھر کے رہنے والے جنّوں کی آفت سے محفوظ رہیں گے کیونکہ جنّوں کے بچے بھی گھروں میں کھیلتے پھرتے ہیں جس گھر میں کبوتر ہوتے ہیں وہ اُن میں مشغول رہتے ہیں آدمیوں کی طرف متوجہ نہیں ہوتے۔

O	ایک اور حدیث میں فرمایا کہ کبوتر گھروں میں رکھو کیونکہ حضرت نوحؑ نے اس کو پسند کیا ہے اور دعا دی ہے۔ اور کسی پرند پر اتنا پیار نہیں آتا جتنا کبوتر پر۔

O	حضرت امام موسیٰ کاظم - سے منقول ہے کہ کبوتر کا جو پَر جھڑتا ہے وہی شیاطین کی نفرت اور بھاگنے کا سبب ہوتا ہے۔

O	دوسری روایت میں دائود ابن فرقد سے منقول ہے کہ میں نے حضرت امام جعفر صادق  - کے گھر میں ایک راعبیؔ کبوتر دیکھا جو بہت بولتا تھا۔ حضرت نے فرمایا تو جانتا ہے یہ کبوتر کیا کہتا ہے میں نے عرض کی نہیں۔ فرمایا کہ یہ قاتلانِ امام حسین ؑ پر لعنت کرتا ہے تم بھی اسی قسم کے کبوتر پالو۔

O	دوسری حدیث میں راوی یہ روایت چشم دید منقول ہے کہ وہ حضرت ؑ کبوتروں کے لیے جو آپ کے گھر پلے ہوئے تھے روٹی کے ٹکڑے توڑ رہے تھے۔

O	ایک اور حدیث میں عبدالکریم سے منقول ہے کہ میں اُن حضرت کے دولت سرا پر گیا دیکھا کہ تین سبز کبوتر موجود ہیں۔ میں نے عرض کی کہ یہ تو گھر میلا کرتے ہیں۔ فرمایا کہ ان کا گھر میں رکھنا مستحب ہے۔

O	دوسری حدیث میں فرمایا کہ حضرت رسول اللہ ﷺ کے ہاں ایک جوڑا سُرخ کبوتر کا تھا۔

O	ایک اورحدیث میں فرمایا کہ حضرت امیرالمومنین صلوٰۃ اللہ علیہ کے زمانے میں ایک کنواں کھودا گیا تھا۔ لوگوں نے اُن حضرت کو خبر دی کہ جن اس کنوئیں میں پتھر پھینکتے ہیں۔ حضرت تشریف لائے اور اُس کنوئیں کی جگت پر کھڑے ہو کر فرمایا کہ اس شرارت سے باز آئو ورنہ میں یہاں کبوتروں کو آباد کروں گا۔ پھر فرمایا کہ کبوتروں کے پروں کی آواز سے شیاطین دفع ہوتے ہیں۔

O	محمد ابن کرامہ سے منقول ہے کہ میں حضرت امام موسیٰ کاظم - کی خدمت میں گیا۔ دیکھا کہ حضرت کی دولت سَرا میں ایک جوڑا کبوتر کا ہے جن میں نَر کا رنگ سبز ہے اور اُس پر سفید نقطے ہیں۔ اور مادہ کا رنگ سیاہ ہے اور حضرت اُن کے لیے روٹی توڑ رہے ہیں۔ حضرت نے فرمایا کہ یہ رات کو حرکت کرتے ہیں۔ میرے مونس ہیں اور جب رات کو پھڑ پھڑاتے ہیں تو اُن جنوں اور شیطانوں کو جو گھر میں گھُستے ہیں بھگا دیتے ہیں۔

O	کئی حدیثوں میں حضرت امام جعفر صادق  - سے منقول ہے کہ کبوتر کو جہاں بھیج دیں نوے میل تک تو اپنی عقل سے جاتا ہے اور پلٹ آتا ہے۔ اس سے زیادہ دُور سے واپس آجانااُس کی دانائی پو موقوف نہیں بلکہ تقدیر اور آب ودانہ کے ہاتھ ہے۔

O	کئی اور حدیثوں میں منقول ہے کہ گھریلو کبوتر اور قسم باہو خدا کو بہت یاد کرتے ہیں۔ اہل بیت ٭ کو دوست رکھتے ہیں۔ اور صاحبِ خانہ کو دعا دیتے ہیں کہ خدائے تعالیٰ تمہیں برکت دے۔

O	معتبر حدیث میں حضرت امام جعفر صادق  - سے منقول ہے کہ جس گھر میں سفید رنگ کا مرغ بڑے بڑے بال وپَر کا ہو گا وہ گھر اور اس کے اِرد گرد کے سات گھر بلائوں سے محفوظ رہیں گے مگر دو رنگے کبوتر کا ایک دفعہ پھڑ پھڑانا سات سفید مرغوں سے بہتر ہے۔

O	دوسری حدیث میں فرمایا کہ سفید مرغ میرا اور ہر مومن کا دوست ہے ۔

O	حضرت امام موسیٰ کاظم - سے منقول ہے کہ مرغ میں پانچ خصلتیں پیغمبروں کی ہیں۔ اوّل سخاوت دوسرے شجاعت، تیسرے نماز کا وقت پہچاننا۔ چوتھے کثرتِ جماع۔ پانچویں غیرت۔

O	حضرت امیرالمومنین - سے منقول ہے کہ مرغ کا بانگ دنیا اُس کی نماز ہے اور پھڑپھڑانا رکوع وسجود۔

O	حضرت رسول خدا ﷺ سے منقول ہے کہ مرغ کو گالی مت دو کہ وہ لوگوں کو نماز کے لیے جگاتا ہے۔

(۷)


بھیڑ، بکری کا گھر میں پالنا

O	حدیث موثق میں حضرت امام جعفر صادق  - سے منقول ہے کہ جو صاحبِ خانہ ایک بھیڑ یا دُنبی اپنے گھر میں پال لے گا خدائے تعالیٰ اُس کی بھی روزی عنایت کرے گا اور تمام گھر والوں کی روزی بھی بڑھا دے گا۔ اور فقر اُس گھر سے ایک منزل دُور ہو جائے گا۔ اور اگر دو ۲ بھیڑیں یا دُنبیاں پا لے گا تو خدا اُن دونوں کی روزی بہم پہنچائے گا۔ گھر والوں کی روزی بڑھائے گا اور اُن کی پریشانی اُن سے دو منزل دُور ہو جائے گی۔ اگر تین بھیڑیں یا دنبیاں پال لے گا تو خدائے تعالیٰ اُن تینوں کی روزی بہم پہنچائے گا سب گھر والوں کا رزق بڑھا دے گا۔ اور اُن کی مفلسی و پریشانی قطعاً زائل کر دے گا۔

O	حضرت امام محمد باقر  - سے منقول ہے کہ جس گھر میں ایک بھیڑ یا دُنبی دودھ دینے والی ہوتی ہے۔ روزانہ دو مرتبہ فرشتے اُس گھر کے رہنے والوں سے یہ کہتے ہیں۔ کہ خدا تم کو برکت دے۔

O	دوسری حدیث میں حضرت امام جعفرصادق  - سے منقول ہے کہ جس مومن کے گھر میں ایک بکری دودھ دینے والی ہوتی ہے۔ روز ایک فرشتہ صبح ہی اس کو اور اُس کے بال بچّوں کو یہ دعا دیتا ہے ’’تم پاک و پاکیزہ رہو۔ خداتمہیں برکت دے۔ خوش وخرم رہو۔ بھرے پُرے رہو۔‘‘ اور اگر دو بکریاں دودھ دینے والی ہوتی ہیں تو دو فرشتے یہی دعا روز دیتے ہیں۔

O	معتبر حدیث میں منقول ہے کہ جناب رسول اللہ ﷺ نے اپنی چچی سے فرمایا کیا چیز مانع ہے کہ تم اپنے گھر میں برکت نہیںرکھتیں؟ ’’انہوں نے عرض کی یا رسولؐ اللہ برکت کیا چیز ہے؟ فرمایا دودھ دینے والی بھیڑ یا دُنبی ‘‘ پھر فرمایا جس گھر میں ایک بھیڑ یا دنبی یا بکری یا گائے دودھ دیتی ہو وہ اس گھر کی برکت کا باعث ہوتی ہے۔

O	دوسری حدیث میں فرمایا کہ خدائے تعالیٰ نے تین چیزیں برکت کر کے بھیجی ہیں اوّل پانی دوسرے آگ، تیسرے بھیڑ یا دُنبی۔

O	معتبر حدیث میں حضرت امام جعفر صادق  - سے منقول ہے کہ جس گھر میں شام کے وقت تیس بھیڑیں یا دُنبیاں داخل ہوں گی فرشتے دوسرے روز تک اُس گھر کی نگرانی کریں گے۔

O	ایک اور حدیث میں فرمایا کہ بھیڑ بکریاں بھی پالو اور اونٹ بھی۔

O	حضرت رسول اللہ ﷺ نے فرمایا کہ بھیڑیں اور دُنبیاں بہت اچھا مال ہے۔

O	دوسری حدیث میں فرمایا کہ بھیڑیں اور دُنبیاں پالو تو اُن کی آسائش کی جگہ خوبصورت بنائو اُسے صاف رکھو اور اُن کے بدن سے بھی خاک مٹی صاف کرتے رہا کرو۔

(۸)


تمام پرندوں کا حال اور بعض اُن حیوانات کا ذکر جن کو مارنا نارَوا ہے

O	معتبر حدیث میں منقول ہے کہ ایک فاختہ نے حضرت امام محمد باقر  - کے گھر میں گھونسلا بنا لیا تھا۔ ایک دن حضرت نے اُسے بولتے ہوئے سُنا جو لوگ حاضر تھے اُن سے دریافت فرمایا کہ تم لوگ سمجھتے ہو کہ یہ کیا کہتی ہے؟ عرض کیا نہیں۔ فرمایا یہ کہہ رہی ہیں فَقَدْتُکُمْ فَقَدْتُکُمْ (میں نے تم کو گم کیا۔ میں نے تم کو گم کیا)پھر فرمایا پیشتر اس کے کہ یہ ہم کو دفع کرے میں اِس کو دفع کیے دیتا ہوں۔ اس کے بعد اس کے مار ڈالنے کا حکم دیا۔

O	دوسری حدیث میں منقول ہے کہ ایک روز حضرت امام جعفر صادق  - اپنے بیٹے اسمٰعیل کے گھر تشریف لائے دیکھتا کہ ایک فاختہ پنجرے میں بند رکھی ہے اور وہ بول رہی ہے حضرت ؑ نے فرمایا اے فرزند تمہارے اس فاختہ کے پالنے کا کیا باعث ہوا۔ کیا تم نہیں جانتے کہ یہ منحوس ہے؟ اور صاحبِ خانہ کو بددعا دیتی ہے۔ پیشتر اس کے کہ اس کی نحوست تمہیں نیست و نابود کرے تو اس کو نیست ونابود کر دو۔

O	معتبر حدیث میں منقول ہے کہ ایک روز حضرت امام جعفر صادق  - بیٹھے ہوئے تھے کہ ایک شخص کا گذر ہوا۔ جس کے ہاتھ میں مُردہ ابابیل تھی۔ حضرت نے جلدی سے اُٹھ کر اُس کے ہاتھ سے لے لی اور زمین پر پھینک دی۔ پھر فرمایا کہ آیا تمہارے کسی عالم نے اس پرندے کے مارنے کا حکم دیا ہے یا کسی فقیر نے؟ میرے والد نے سلسلہ بسلسلہ میرے جدّا مجد جناب رسالت مآب ﷺ سے یہ خبر پہنچائی ہے کہ آنحضرت ؐ نے چھ جانوروں کے مارنے کی ممانعت فرمائی ہے۔ ایک شہد کی مکھّی۔ دوسرے چیونٹی۔ تیسرے مینڈک۔ چوتھے لٹورا۔ پانچویں ہُدہُد۔ چھٹے ابابیل۔ان میں سے شہد کی مکھی کو اس سبب سے کہ وہ پاکیزہ کھانے والی اور پاکیزہ جمع کرنے والی ہے۔ اور وہی وہ شے ہے جو نہ جنّوں میں سے ہے نہ آدمیوں میں سے اور خدا نے اس پر وحی بھیجی ہے جیسا کہ قرآن مجید میں فرمایا۔ وَاَوْحٰی رَبُّکَ اِلٰی النَّحِلْ (تیرے رب نے شہد کی مکھی کو وحی بھیجی) ۔ اور چیونٹی کو اس سبب سے کہ حضرت سلیمان - کے زمانے میں قحط ہوا تھا اور وہ حضرت مع اپنے اصحاب کے باہر تشریف لے گئے تھے۔یکا یک دیکھا کہ ایک چیونٹی آسمان کی جانب ہاتھ پھیلائے ہوئے کھڑی یہ عرض کر رہی ہے ’’خداوندا ہم تیری مخلوقات سے میں۔ اور ہر طرح تیرے محتاج ہیں تو ہمیں اپنے خزانۂ غیب سے روزی عنایت فرما اور آدمؑ کی اولاد میں سے بیوقوف لوگوں نے جو گناہ کیے ہیں اُن کی مکافات میں ہم کو مبتلا نہ کرو۔‘‘حضرت سلیمان- نے یہ سُن کر اپنے اصحاب سے فرمایا کہ ’’پھر چلو خدائے تعالیٰ تمہارے لیے دوسروں کی دعا کے سبب بارانِ رحمت نازل فرمائے گا۔‘‘

O	اور مینڈک کے مارنے کو اس سبب سے منع کیا کہ جب نمرود نے حضرت ابراہیم - کے جلانے کے لیے آگ روشن کی تھی تو زمین کے کل جانوروں نے خدائے تعالیٰ سے اُس آگ پر پانی ڈالنے کی اجازت مانگی تھی۔ خدائے تعالیٰ نے سوائے مینڈک کے اور کسی کو اجازت نہیں دی اُس نے ایسی جانگاہی کی کہ اُس کا دو تہائی جسم آگ سے جل گیا اب جو باقی ہے ایک تہائی ہے۔

O	ہُد ہُد کے مارنے کو اس لیے ممانعت ہے کہ اُس س نے سلیمان - کو ملک بلقیس کے وجود کی خبر پہنچائی تھی۔

O	لٹورا ایک بڑے سر والا پرندہ ہے جو چڑیوں کو شکار کرتا ہے۔ اس کے مارنے کی ممانعت اس لیے ہے کہ اس نے مہینہ بھر تک حضرت آدم ؑ کی رہبری کی تھی اور سراندیپ سے آپ کو جدّہ لے گیا تھا۔

O	ابابیل کا مارنا اس لیے ممنوع ہے کہ وہ اہل بیت % کی مظلومی پر رنج وافسوس کرنے کے سبب ہوا میں گردش کیا کرتی ہے اور اس کا زمزمہ سورۂ الحمد کا پڑھنا ہے۔ کیا تو نے خیال نہیں کیا کہ وہ آخر میں ولاالضّالین صاف کہتی ہے۔

O	صحیح حدیث میں منقول ہے کہ لوگوں نے حضرت امام موسیٰ کاظم - سے چیونٹی کے مارنے کے متعلق سوال کیا فرمایا کہ جب تک وہ تمہیں نہ ستائے تم بھی اُسے نہ ستائو۔ پھر ہُدہُد کے مارنے کا ذکر پوچھا۔ فرمایا کہ اُسے نہ ستائو نہ اُسے ذبح کرو وہ بہت ہی اچھا پرندہ ہے۔

O	دوسری حدیث میں جناب امام رضا - سے منقول ہے کہ حضرت رسولِ خدا ﷺ نے پانچ جانورں کے مارنے کی ممانعت فرمائی ہے اوّل صرویا صوام ۱؎ ۔ دوسرے ہُدہُد ۔ تیسرے شہد کی مکھی۔ چوتھے چیونٹی۔ پانچویں مینڈک اور پانچ جانوروں کے مانے کا حکم دیا ہے اوّل کوّا دوسرے بِھڑیں۔ تیسرے سانپ۔ چوتھے بِچھّو۔ پانچویں بائولا کتّا۔

O	ایک اور حدیث میں فرمایا کہ حضرت رسول اللہ ﷺ نے فرمایا کہ جس شخص نے سانپ کو مارا ایسا ہے جیسے ایک کافر کو قتل کیا۔

O	موثق حدیث میں منقول ہے کہ لوگوں نے حضرت امام موسیٰ کاظم - سے سانپ کے مارنے کی نسبت سوال کیا۔ آپ نے فرمایا کہ جناب رسالت مآب ﷺ نے یہ فرمایا کہ جو شخص سانپ کو یہ سمجھ کر نہ مارے کہ اس کا مارنا گناہ ہے تو وہ میری اُمّت سے خارج ہے البتہ اگر یہ سمجھ کر چھوڑ دے کہ جانور ہے اور ہمارا کچھ حرج نہیں کرتا تو کچھ مضائقہ نہیں ۔

O	دوسری حدیث میں منقول ہے کہ حضرت رسول اللہ ﷺ نے جانوروں کو آگ میں جلانے کی ممانعت فرمائی ہے۔

O	حضرت امام جعفرصادق  - سے منقول ہے کہ خدا تعالیٰ ایک عورت کو اسی سبب سے عذاب کرے گا کہ اُس نے ایک بلّی کو باندھ رکھا تھا اور وہ پیاس سے مر گئی۔

O	ایک حدیث میں یہ بھی منقو ل ہے کہ چیونٹی کے مارنے کا کچھ مضائقہ نہیں خواہ تمہیں ستاتی ہو یا نہ ستاتی ہو۔

O	دوسری حدیث میں حضرت رسول اللہ ﷺ سے منقول ہے کہ ابابیل کی عزّت کرو۔ کیونکہ وہ نسبت اور پرندوں کے آدمیوں سے زیادہ مانوس ہو جاتی ہے اور جب بولتی ہے تو سورۂ الحمد پڑھتی ہے۔

O	معتبر حدیث میں حضرت امام رضا  - سے منقول ہے کہ ہُد ہُد کے ہر پر لے اوپر سریانی زبان میں لکھا ہے:

	آلُ مُحَمَّدٍ خَیْرُ الْبَرِیَّۃِ (آلِ محمدؐ سب مخلوق سے بہتر ہیں)۔

O	معتبر حدیث میں حضرت امام حضرت امام جعفر صادق  - سے منقول ہے کہ قنبرہ کو نہ کھائو۔ نہ اُسے گالی دو۔ اور نہ بچوں کو اُس سے کھیلنے دو۔ کیونکہ وہ خدا کو زیادہ یاد کرتا ہے اور اُس کا ذکر یہ ہے :

لَعَنَ اللّٰہُ مُبْغِضِیْ اٰلٍ مُحَمَّدٍ عَلَیْھِمُ السَّلَامُ (خدا دشمنانِ آلِ محمدؐ پر لعنت کرے)۔

O	معتبر حدیث میں حضرت علی ابن الحسین + سے منقول ہے کہ قنبرہ کے سَر پر جو بال ہیں یہ حضرت سلیمان ؑ کے ہاتھ پھیرنے سے پیدا ہوئے ہیں کیونکہ ایک دن اس کانر مادہ کے ساتھ جفتی کرنا چاہتا تھا۔ مادہ نے مضائقہ کیا تو نر نے کہا میں چاہتا ہوں کہ اولاد پیدا ہو جو خدا کو یاد کرے۔ مادہ راضی ہو گئی۔ جب انڈے دینے کا وقت قریب آیا تو نَر نے پوچھا انڈے کہاں دے گی؟ مادہ نے کہا میں چاہتی ہوں کہ رَہ گزر سے دُور کسی جگہ دُوں۔ نَر نے کہا راستے کے قریب بہتر ہو گا کیونکہ اگر کوئی آئے گا تو یہ گمان کرے گا کہ ہم دانہ چگنے آئے ہوئے ہیں۔ اُس نے ایسا ہی کیا اور جب بچّے نکلنے کا وقت آیاتو دیکھتے کیا ہیں کہ حضرت سلیمان - مع لشکر کے آتے ہیں اور پرندے اُن کے سر پر سایہ کئے ہوئے ہیں۔ مادہ بولی کہ لے دیکھ حضرت سلیمان مع لشکر کے آ گئے۔ اب ہمیں اور ہمارے انڈے بچوں کو پامال کر دیں گے۔ نر نے کہا کہ حضرت سلیمان رحیم و کریم ہیں۔ آیا تیرے پاس کوئی چیز ہے جو تو نے اپنے بچّوں کے لیے چُھپا کر رکھی ہو؟ اُس نے کہا ہاں۔ میرے پاس ایک ٹڈی ہے جو میں نے تجھ سے چھپا کر اپنے بچوں کے لئے رکھی ہے۔ اور تو نے بھی بچوں کے لئے کوئی چیز ذخیرہ کی ہے؟ نَر نے کہا ہاں۔ میں نے تجھ سے چھپا کر اپنے بچوں کے لیے ایک خرما رکھ چھوڑا ہے مادہ بولی تُو تو اپنا خرما لے لے اور میں اپنی ٹڈی لے لوں۔ اور دونوں حضرت سلیمانؑ کی خدمت میں پہنچ کر اپنا اپنا ناچیز ہدیہ پیش کریں اور اپنی حاجت عرض کریں۔ حضرت سلیمان ؑ ہدیہ بہت ہی پسند کرتے ہیں۔ چنانچہ نر نے خرمہ اپنی چونچ میں اُٹھا لیا اور مادہ نے ٹڈی اپنے پنجے میں لے لی۔ اور دونوں اُڑ کر حضرت سلیمان ؑ کی خدمت میں حاضر ہوئے۔ وہ حضرت اپنے تخت پر بیٹھے ہوئے تھے۔ جب اُن کو آتے ہوئے دیکھا اپنے دونوں ہاتھ کھول دئیے۔ نَر اُن کے داہنے ہاتھ پر جا بیٹھا اور مادہ بائیں پر۔ حضرت نے اُن دونوں کا حال دریافت کیا اور اُنہوں نے اپنا قصہ اُن حضرت سے عرض کیا۔ حضرت سلیمان ؑ نے اُن کا ہدیہ قبول فرمایا اور جدھر اُن کے انڈے تھے اُدھر سے اپنے لشکر کو پھر جانے کا حکم دیا پھر اُن کے سر پر ہاتھ پھیرا اور اُن کو برکت کی دعا دی اسی سبب سے اُن سَر پر بال پیدا ہو گئے۔

O	کئی معتبر حدیثوں میں وارد ہے کہ بچوں کو گھونسلوں سے نہ پکڑو بلکہ وہ جب تک اُرنے کے لائق نہ ہو جائیں اُن کو اُن کے حال پر رہنے دو بعد اس کے پکڑنے کا مضائقہ نہیں اور رات کے وقت شکار کرنے یا پکڑنے کے ارادے سے پرندوں کے گھونسلوں پر مت جائو کیونکہ رات کے وقت وہ امان میں ہیں۔

O	صحیح حدیث میں حضرت امام رضا  - سے منقول ہے کہ رات کے وقت پرندوں کو گھونسلوں میں سے پکڑنے کا کچھ مضائقہ نہیں اس لیے علماء نے یہ کہا ہے کہ رات کے وقت پرندوں کا شکار کرنا اُن کے چھوٹے بچوں کو گھونسلے سے نکال لینا مکروہ ہے علیٰ ہذا القیاس اور حیوانات کا بھی رات کو مارنا مکروہ ہے۔

O	دوسری حدیث میں منقول ہے کہ لوگ حضرت امام رضا  - کی خدمت میں بیٹھے ہوئے تھے۔ اور مور کے حُسن کی تعریف کر رہے تھے۔ حضرت نے فرمایا کسی جانور کا حُسن مرغ سفید کے حُسن سے نہیں ہے۔ اور مرغ مور سے زیادہ خوش آواز ہے اور اُس کی برکت بھی زیادہ ہے۔ لوگوں کو وہ اوقاتِ نماز سے مطلع کرتا ہے۔ حالانکہ مور بسبب اُس گناہ کے جو اُس سے سرزد ہوا اور جس کے سبب سے وہ مسخ کیا گیا اپنے اوپر لعنت و ملامت کرتا ہے۔

O	ایک اور حدیث میں منقول ہے طائوس یمانی حضرت امام جعفر صادق  - کی خدمت میں حاضر ہوا تو حضرت نے اُس سے سوال کیا طائوس تو ہی ہے؟ اُس نے عرض کی کہ ہاں یابن رسولؐ اللہ ۔ آپ نے فرمایا کہ طائوس ایک منحوس جانور ہے جس مجمع میں داخل ہوتا ہے اُسے پریشان کر دیتا ہے۔

O	دوسری حدیث میں منقول ہے کہ سالم اُن حضرت کی خدمت میں گیا جب بیٹھا تو سُنا کہ بہت سی چڑیاں ای جگہ جمع ہو کر چیں چیں چیں کر رہی ہیں غل مچا رہی ہیں۔ حضرت نے فرمایا تو سمجھتا ہے یہ کیا کہتی ہیں عرض کیا نہیں ۔ فرمایا یہ کہہ رہی ہیں کہ خداوندا ہم بھی تیری مخلوقات سے ہیں اور تیری روزی بغیر زندہ رہ سکتے تو ہمارے دانے اور پانی کی خبر لے۔

O	دوسری حدیث میں منقول ہے کہ حضرت امام زین العابدین - نے ایک ایسے ہی موقع پر یہ فرمایا تھا کہ یہ اپنے خدا کو یاد کر رہی ہیں اور اُس سے روزی طلب کرتی ہیں۔

O	معتبر حدیث میں حضرت امام رضا  - سے منقول ہے کہ چغد پہلے زمانے میں گھروں میں رہتا تھا اور کھانے کے وقت دسترخوان پر آجاتا تھا اور جو کھانا اُس کو ڈالتے تھے کھا لیا کرتا تھا جب دشمنوں نے حضرت امام حسین - کو شہید کیا تو آبادی سے چلا گیا اور ویرانوں اور پہاڑوں اور جنگلوں میں رہنے لگا اور کہا کہ تم بہت ہی بُری اُمّت ہو کہ تم اپنے پیغمبرؐ کے بیٹے کو مار ڈالا مجھے تم سے ڈر لگتا ہے کہ کہیں مجھے بھی مار ڈالو۔

O	کئی حدیثوں میں حضرت امام جعفر صادق  - سے منقول ہے کہ جب سے حضرت امام حسین - کو شہید کیاہے چغد دن میں کبھی باہر نہیں نکلتا رات کو باہر نکلتا ہے اور اُسی دن سے اُس نے قسم کھا لی ہے کہ آبادی میں نہ رہے گا اور سارے سارے دن روزے سے رہتا ہے اور غمگین رہتا ہے جب رات ہوتی ہے تو افطار کرتا ہے اور صبح تک حضرت امام حسین - کے لیے گریہ وزاری میں مشغول رہتا ہے۔

O	دوسری حدیث میں اُن حضرت سے منقول ہے کہ اگر لوگوں کے کھانے پر مکھّی نہ بیٹھا کرتو ہر شخص جذام میں مبتلا ہو جاتا۔

O	معتبر حدیث میں حضرت رسول اللہ ﷺ سے منقول ہے کہ جب مکھّی کسی کھانے یا پانی کے برتن میں گِر پڑھے تو اُس کو غوطہ دے کر نکالو کیونکہ اُس کے ایک پَر میں زہر ہوتا اور دوسرے میں شفا اور وہ ہمیشہ زہر والے پر کو کھانے اور پانی میں ڈبوتی ہے تم اس کا دوسرا پر بھی ڈبو دو۔

(۹)


کتّا گھر میں رکھنے کی ممانعت

O	حدیث حسن میں حضرت امام جعفر صادق  - سے منقول ہے کہ مسلمان کے گھر میں کتّے کا ہونا مکروہ ہے۔

O	دوسری حدیث میں انہیں حضرت سے منقول ہے کہ جو شخص اپنے گھر میں کتّا رکھتا ہے اُس کے اعمال کا ثواب میں سے روزانہ ایک مقدار کم کر دی جاتی ہے۔

O	صحیح حدیث میں حضرت امیرالمومنین - سے منقول ہے کہ شکاری کتّے اور گلّے کے محافظ کتّے کے علاوہ اور کتّوں میں کوئی بھلائی نہیں ہے۔

O	حضرت امام جعفر صادق  - سے دو ۲ موثق حدیثوں میں منقول ہے کہ شکاری کتّے کو مکان میںرکھو مگر علیٰحدہ جگہ میں۔ کم از کم اس کے اور تمہارے درمیان میں ایک ایسا دروازہ ہو جو بند ہو سکے۔

O	دوسری موثق حدیث میں منقول ہے کہ جن کتّوں کا سارا بدن کالا ہوتا ہے وہ جنّ ہیں۔

O	حضرت رسولِ خدا ﷺ سے منقول ہے کہ کتّے کمزور جنّ ہیں جس وقت تم کھانا کھانے بیٹھو اور کتّا موجود ہو تو اُس کو کھانا دو یا نکال دو کیونکہ اُن کے نفس بد ہیں۔

O	حضرت امام جعفرصادق  - سے منقول ہے کہ جو کتّے یک رنگ سیاہ یا سفید یا سُرخ ہوں یہ سب جنوں میں سے ہیں اور جو ابلق کتّے ہیں یہ جنوں اور آدمیوں میں سے مسخ ہو گئے ہیں۔

O	صحیح حدیث مں ابوحمزہ سے منقول ہے کہ مکہ و مدینہ کے درمیان حضرت امام جعفر صادق  - کی خدمت میں حاضر تھا۔ یکا یک وہ حضرت ؑ بائیں طرف کو مُڑے ایک یک رنگ سیاہ کتّے کو دیکھا اور اُس سے فرمایا خدا تیرا بُرا کرے تجھے کیا پیش آیا ہے کہ تو ایسا تیز تیز جا رہا ہے؟ دیکھتا کیا ہوں کہ اتنے میں وہ پرندہ بن کر اُڑ گیا۔ میں نے دریافت کیا کہ یابن رسولؐ اللہ یہ کیا چیز تھی؟ فرمایا اس کا نام عثم ہے اور یہ جنّوں کا قاصد ہے اسی وقت ہشام مر گیا ہے اور یہ اُس کے مرنے کی خبر ہر شہر میں کرنے جارہا ہے۔

O	دوسری حدیث میں منقول ہے کہ حضر ت رسول اللہ ﷺ نے اُن لوگوں کو جن کے گھر آبادی سے دُور ہوں کتّے پالنے کی اجازت دی ہے۔

O	معتبر حدیث میں رسول اللہ ﷺ سے منقول ہے کہ شکار کو بہت نہ جا کہ اس سے تمہیں ضرر پہنچنے کا اندیشہ ہے اور جس وقت کتّے یا گدھے کی آواز سُنو شیطان ملعون کے شر سے خدا کی پناہ مانگو کیونکہ ان دونوں کو بعض ایسی چیزیں نظرآتی ہیں جو تم کو نہیں دکھائی دیتیں۔

O	موثق حدیث میں منقول ہے کہ جانوروں کو آپس میں لڑانا اچھا نہیں مگر کتّے کو شکار کرنے کے لیے حیوانات پر چھوڑنا جائز ہے۔

O	بہت سی معتبر حدیثوں میں وارد ہو ا ہے کہ جس جانور کو تعلیم کیا ہو ا کتّا شکار کرے اگر تم ایسے وقت اُس کے پاس جا پہنچو کہ اُس میں جان باقی ہے تو ذبح کر لو۔ اور اگر مر گیا ہو تو بی حلا ہے بشرطیکہ کتّے کو چھوڑنے کے وقت بسم اللہ کہہ لی ہو۔ اور جسے اور جانوروں نے شکار کیا ہو یا ایسے کتّے نے شکار کیا ہو جسے تعلیم نہ دی گئی ہو اُس پر اگر ایسے وقت پہنچو کہ جان باقی ہے تو اُسے حلال کرو لو ورنہ حرام ہے اور جس حیوان کو پیکاں دار یا بے پیکاں کے تیرے سے شکار کیا ہے اور وہ اس کے بدن میں گھُس گیا ہو تو اگر اس کے پاس ایسے وقت جا پہنچو کہ اُس میں جان باقی ہے تو اُسے ذبح کر لو اور اگر اُس میں جان باقی نہیں ہے مگر تیر چلانے کے وقت بسم اللہ کہہ لی تھی تو وہ حلال ہے ورنہ حرام اور تلواروں نیزوں اور دیگر شکار کے آہنی ہتھیاروں کا ہے اور اگر پتھر یا بندوق یا غُلّہ یا اور چیزوں سے شکار کرے جن میں لوہا نہ ہو اور صرف اُس کا صدمہ مارتا ہو تو اگر ایسے وقت جا پہنچے کہ ذبح کر لیا تو حلال ہے ورنہ حرام ہے۔

O	معتبر حدیث میں حضرت امیرالمومنین - سے منقول ہے کہ جو شخص یک رنگ سیاہ کتّے نے کیا ہے اُسے نہ کھائو کیونکہ حضرت رسول اللہ ﷺ نے ایسے کتّے کے مار ڈالنے کا حکم دیا ہے اور عُلماء نے اُس کے شکار کو مکروہ سمجھا ہے۔ اسی طرح اُس شکار کے بھی کھانے کی ممانعت ہے جسے یہودی یا نصرانی یا مجوسی کے تعلیم کیے ہوئے کتّے نے کیا ہو اس کو بھی علماء نے مکروہ سمجھا ہے۔ علیٰ ہذا القیاس جمعہ کے روز پیش از نماز جمعہ مچھلی کے شکار کو بھی منع کیا ہے اور مچھلی شکار میں یہ شرط ہے کہ اُسے پانی سے زندہ نِکال لیں اور پانی باہر مَرے اگر پانی کے اندر مر گئی تو حرام ہے اور یہ بھی لازم ہے کہ اُسے مسلمان نکالے اگر کوئی کافر نکالے اور مُسلمان اُسے لے لے اور مسلمان کے ہاتھ میں آ کر مرے تو حلال ہے۔ اسی طرح اگر کوئی مچھلی خود بخود کنارے پر آ پڑے اور مسلمان اُسے زندہ پکڑ لے تو حلال ہے اور زندہ دیکھی ہو اور ہاتھ پہنچنے سے پہلے مر گئی تو اُس میں اختلاف ہے اور اجتناب میں احتیاط ہے۔

O	ٹڈی کا شکار اسی طرح ہوتا ہے کہ مسلمان اُسے اپنے ہاتھ سے پکڑے یا کسی شکار کے آلہ سے جس ٹڈی کے پر نہ نکلے ہوں وہ حلال ہے۔

O	آگاہ ہونا چاہئے کہ شکار کو لہو ولعب قرار دینا جس سے مطلب صرف تفریح طبع اور سیر ہو اسی طرح کہ جانوروں کو مارا اور ڈال دیا جائز نہیں ہے اور اگر ایسے شکار کے لیے سفر کیا ہے تو نماز پوری پڑھنی چاہئے۔ اور روزنہ بھی رکھنا چاہئے ۔ ہاں شکار سے مطلب اہل و عیال کی روزی بہم پہنچانا یا تجارت کرنا ہے تو جائز ہے اور اس کے متعلق اگر سفر کیا ہے تو نماز وروزہ قصر کرنا چاہئے۔

(اس رسالہ میں ان کے شکار کی تفصیل کی گنجائش نہیں وہ شکار کے متعلق کتاب میں دیکھنا چاہئے)

(۱۰)


چراغ جلانا، مکان خریدنا اور نئے گھرمیں آباد ہونا

O	معتبر حدیث میں حضرت رسول خدا ﷺ سے منقول ہے کہ رات کو سوتے وقت چراغ گل کر دو مبادا چوہا بتی کھینچ لے جائے اور گھر میں آگ لگ جائے۔

O	حضرت امام جعفر صادق  - سے منقول ہے کہ چارچیزیں بالکل ضائع ہیں جن سے کوئی منتفع نہیں ہوتا منجملہ ان کے ایک وہ چراغ جو چاندنی میں روشن کیا جائے۔

O	دوسری حدیث میں حضرت امیرالمومنین - سے منقول ہے کہ پانچ چیزیں بالکل ضائع ہیں اوّل وہ چراغ جو دھوپ میں روشن کیا جائے اُس کا تیل ضائع ہوتا ہے اور اُس کی روشنی سے فائدہ نہیں اُٹھایا جا سکتا۔ دوسرے وہ بارش جو شورہ زار زمین میں برسے یہ پانی بالکل ضائع ہوتا ہے اور اس کا کوئی نفع نہیں ہوتا۔ تیسرے وہ کھانا جو تم کسی شخص کے لیے تیار کرو اور اُس کے پاس لائو اور اُس کا پیٹ بھرا ہوا ہو اور اُس سے کچھ لذّت نہ حاصل کر سکے۔ چوتھے وہ عورت جسے دلہن بنا کر نامرد شوہر کے سپر د کیا جائے۔ پانچویں نیکی جو ایسے شخص کے حق میں کی جائے جو شکر گزار نہ ہو۔

O	دوسری حدیث میں حضرت امام جعفرصادق  - سے منقول ہے کہ غروب آفتا ب سے پہلے روشن کرنا پریشانی کو دُور کرتا ہے اور روزی بڑھاتا ہے۔

O	ایک اور معتبر حدیث میں حضرت رسول اللہ ﷺ سے منقول ہے کہ اندھیرے میں گھر جانا مکروہ ہے۔ سوائے اس کے کہ پہلے سے چراغ روشن کر لیا جائے یا آگ جلا لی جائے۔

O	حضرت امام جعفرصادق  - سے منقول ہے کہ جب چراغ روشن ہو کر کے گھر میں رکھیں تو یہ دعا پڑھیں:

اَللّٰھُمَّ اجْعَلْ لَّنَا نُوْرًا نَّمْشِیْ بِہٖ فِی النّاسِ وَلَا تَحْرِمُنَانُوْرَکَ یَوْمَ نَلْقَاکَ وَاجْعَلْ لَّنَا نُوْرًا اِنَّکَ نُوْرٌ لٓاَ اِلٰہَ اِلَّا انْتَ

ترجمہ:	یا اللہ ہمارے لیے ایک روشنی مقرر فرما جس سے ہم لوگوں میں چلیں پھریں اور قیامت کے دن اپنی روشنی ہم پر حرام نہ کر اور ہمارے لیے ایک نور قرار دے کیونکہ تو خود ایک نور ہے اور تیرے سوا کوئی معبود نہیں۔

اور جب چراغ بڑھائیں تو یہ دعا پڑھیں:

اَللّٰھُمَّ اَخْرِجْنَا مِنَ الظَّلُمَاتِ اِلَی النُّوْرِ

ترجمہ:	یا اللہ ہم کو اندھیرے سے نکال کر روشنی میں پہنچا دے۔

O	معتبر حدیث میں آنحضرت ﷺ سے منقول ہے کہ جو شخص مکان خریدے سنّت ہے کہ ولیمہ اور مہمانی کرے۔

O	معتبر حدیث میں آنحضرت ﷺ سے منقول ہے کہ جو شخص نیا مکان بنائے مناسب ہے کہ ایک موٹی تازی بھیڑ ذبح کر کے اُس کا گوشت مفلسوں کو کھلائے اور یہ دعا پڑھے:

اَللّٰھُمَّ ادْحَرْعَنِّیْ مَرَدَۃَ الْجِنِّ وَالْاِنْسِ وَالشَّیَاطِیْنِ وَبَارِکْ لِیْ فِیْ بِنَآئِیْ

ترجمہ:	یا اللہ مجھ سے سرکش جنوں اور آدمیوں اور شیطانوں کو دُور کر اور میری عمارت میں مجھے برکت دے۔

تو خدائے تعالیٰ سرکش جنوں۔ آدمیوں اور شیطانوں کا ضرر اُس سے دُور کرے گا اور وہ عمارت بنانا اُس کے لئے مبارک ہو گا۔

(۱۱)


مکان کے متعلق کچھ آدابْ

O	معتبر حدیث میں حضرت امیرالمومنین صلوٰۃ اللہ علیہ سے منقول ہے کہ اُس مکان میں آدمی کو ایک رات بی رہنا مکروہ ہے جس میں پردہ نہ ہو۔

O	دوسری حدیث میں منقول ہے کہ حضرت رسول اللہ ﷺ سے منقول ہے کہ تین آدمیوں سے خدائے تعالیٰ اپنی حمایت اور حفاظت اٹھا لیتا ہے۔ اوّل وہ شخص جو ٹوٹے مکان میں اُترے اور رہتا اختیار کرے۔ دوسرے وہ شخص شارع عام پرنماز پڑھے۔ تیسرے وہ شخص جو اپنے چوپائے کو بلا قیدو بند کے چھوڑ دے اور کسی کو اس کی نگرانی پر بھی مقرر نہ کرے۔

O	صحیح معتبر حدیث روایت میں حضرت امیرالمومنین صلوٰۃ اللہ علیہ سے منقول ہے کہ گھر کا کوڑا رات کو گھر میں نہ رکھو دن ہی دن میں نکال دو کیونکہ شیطان کوڑے پر سکونت اختیار کرتا ہے۔

O	حضرت امام محمد باقر  - سے منقول ہے کہ مکان میں جھاڑو دینے اور صفائی کرنے سے افلاس زائل ہوتا ہے۔

O	حضرت رسول خدا ﷺ نے فرمایا کہ شیطان تمہارے گھروں میں اُس جگہ رہتا ہے جہاں مکڑی جالے بنتی ہے۔

O	موثق حدیث میں حضرت امام جعفر صادق  - سے منقول ہے کہ کھانے اور پانی کے برتنوں کے مُنہ بند رکھو کہ شیطان بند برتنوں کے مُنہ نہیں کھولتا۔ اور سوتے وقت چراغ بڑھا دو کہ چوہا گھر میں آگ نہ لگا دے۔

O	دوسری حدیث میں منقول ہے کہ حضرت رسول اللہ ﷺ جب گرمی کے سبب سے باہر سونا شروع کرتے تھے تو جمعرات کے دن نکلتے تھے اور ہوا ٹھنڈی ہو جانے پر اندر سونا شروع کرتے تو جمعہ کے دن سے۔

O	صحیح حدیث میں حضرت امام محمد باقر  - سے منقول ہے کہ جو شخص کسی قبر پر پیشاب کرے یا پاخانہ پھر دے یا کھڑے ہو کر پیشاب کرے یا کھڑے پانی میں پیشاب کردے یا اکیلے مکان میں سوئے یا کھانے سے ہاتھ بھرے ہوئے ہوں اور سو رہے اور شیطان اس پر قابو پا لے اور اُسے دیوانہ بنا لے تو پھر اُسے نہ چھوڑے گا اور شیطانوں سوائے ایسی صورتوں کے جن کا اوپر مذکور ہوا اور کسی حالت میں آدمی پر قابو نہیں پا سکتا۔ چنانچہ جناب رسالت مآب ﷺ کسی غزوے میں تشریف لے جاتے تھے اثنائے راہ میں ایک ایسی وادی سے گزر ہوا جس میں جن بہت رہتے تھے۔ آنحضرتؐ نے اصحاب میں آواز دی کہ دو دو آدمی ایک دوسرے کا ہاتھ پکڑ کے اس وادی میں داخل ہوں اکیلا اکیلا کوئی نہ جائے۔ ایک شخص نے اس حکم کے برخلاف کیا یعنی تنہا گیا اُسے فی الفور مر گی آگئی۔ لوگوں نے آنحضرت ؐ کو خبر کی آنحضرتؐ نے اُس کے ہاتھ کا انگوٹھا پکڑ کے زور سے دبایا اور یہ فرمایا بِسْمِ اللّٰہِ اُخْرُجْ خَبِیْثُ اَنَارَسوْلُ اللّٰہِ (اے خبیث خدا کے نام کی برکت سے بھاگ جائیں رسولؐ اللہ ہوں)فوراً اُس کی مرگی جاتی رہی اور اُٹھ کھڑا ہوا۔

O	دوسری حدیث میں منقول ہے کہ آنحضرت ﷺ نے کسی شخص سے دریافت فرمایا کہ تو کہاں اُترا ہے۔ اُس نے عرض کی فلاں مقام میں۔ آنحضرتؐ نے فرمایا کہ اُس جگہ اور کوئی تیرے پاس ہے عرض کی نہیں۔ فرمایا کہ گھر میں اکیلا مت رہ اور اُس جگہ سے کسی اور مکان میں چلا جا کیونکہ شیطان کسی وقت آدمی پر ایسی جرأت نہیں کرتا جیسی اُس وقت جبکہ وہ کسی مکان میں تنہا ہو۔

O	معتبر حدیث میں حضرت رسول اللہ ﷺ سے منقول ہے کہ جس کپڑے میں روز مرّہ گوشت لاتے ہو اُسے گھر میں مت رکھو کہ وہ خوابگاہ شیطان ہے اور کوڑا دروازے کے آگے جمع نہ کرو کہ وہ جائے گاہ شیطان ہے اور جب اپنے حُجرے کے دروازے پر پہنچو تو بسم اللہ کہہ لو کہ اِس سے شیطان بھاگ جاتا ہے ہے اور جب حُجرے میں داخل ہو تو سلام کہہ کر اس سے برکت نازل ہوتی ہے اور فرشتوں کو اُس گھر سے اُنس ہو جاتا ہے۔

O	حضرت رسول خدا  ﷺ سے منقول ہے کہ کوڑا رات کو گھر میں نہ رکھو دن ہی دن میں باہر پھینک دو کیونکہ شیطان کوڑے پر بیٹھا ہے۔

O	حضرت امیرالمومنین صلوٰۃ اللہ علیہ سے منقول ہے کہ اپنے گھروں میں مکڑی کا جالا نہ رکھو کہ اُس کے رہنے دینے سے مفلسی وپریشانی ہوتی ہے۔

O	دوسری حدیث میں حضرت امام جعفر صادق  - سے منقول ہے کہ برتنوں کو دُھلے اور صاف رکھنے سے اور مکان اندر باہر جھاڑو دینے سے روزی میں زیادتی ہوتی ہے۔

O	حضرت امیرالمومنین - سے منقول ہے کہ مکڑی کا جالا اور کوڑا گھر میں رکھنے سے پریشانی بڑھتی ہے۔

O	حضرت رسول خدا ﷺ سے منقول ہے کہ جس رومال سے ہاتھ پونچھتے ہوں اور وہ کھانے اور چربی میں بھرا ہوا اُسے رات کو مکان میں مت رکھو کہ وہ شیطان کی خوابگاہ ہے۔

O	حضرت امام جعفرصادق  - سے منقول ہے کہ اپنے برتنوں کو کھلے مت رکھو کہ شیطان اُن میں تھوکتا ہے اور جو چیز اُن میں ہوتی ہے اُس میں سے جتنی چاہتا ہے نکال لیتا ہے۔

O	حضرت رسول خدا ﷺ سے منقول ہے کہ اپنے بال بچّوں۔ یا دوستوں اور چوپایوں کی غروب آفتاب ہونے کے وقت تک حفاظت کرو کیونکہ یہی وقت ہے جس میں شیطان اُن پر غالب ہو سکتا ہے۔

O	معتبر حدیث میں منقول ہے کہ حضرت رسول اللہ ﷺ نے پڑوسیوں کے گھر میں جھانکنے کی ممانعت فرمائی ہے۔

O	دوسری حدیث میں آنحضرت ﷺ نے فرمایا کہ کچھ عادتیں خدا نے میرے لیے پسند نہیں کیں اور میں بھی یہ نہیں چاہتا ہوں کہ میری اولاد میں جو امام ہیں وہ یا اُن کے شیعہ اُن عادتوں میں سے کسی کو اختیار کریں۔ اوّل حالتِ نماز میں اپنی داڑھی یا کپڑے یا ہاتھوں سے بازی کرنا۔ دوسرے روزے کی حالت میں فحش بکنا۔ تیسرے کسی کو صدقہ دے کر اُس پر احسان جتلانا۔ چوتھے حالت جنت میں مسجدوں میں مسجدوں میں جانا۔ پانچویں قبرستان میں ہنسنا۔ چھٹے لوگوں کے گھروں میں جھانکنا۔

O	صحیح حدیث میں منقول ہے کہ ایک دن حضرت رسول خدا ﷺ امّہات المومنین میں سے کسی کے حُجرے میں تھے۔ ایک شخص نے کیوڑا کے چھید میں سے اُس حُجرے میں جھانکا آنحضرت ﷺ نے فرمایا کہ میں قریب ہوتا تو ابھی تیری آنکھ پھوڑ ڈالتا ۔

(۱۲)


گھر کے اندر اور باہر جانے کے آدابْ

O	حضرت رسولِ خدا ﷺ سے منقول ہے کہ رات کے اوّل حصّے میں ایک نیند لینے کے بعد گھر سے مت نکلو کیونکہ بعض مخلوقات ایسی بھی ہیں جو اُس وقت زمین میں پھیلی ہوئی ہوتی ہیں اور جو کچھ اُن کو حکم ہوتا ہے اس کی تعمیل کرتی ہیں۔

O	صحیح حدیث میں حضرت امام رضا  - سے منقول ہے کہ جب گھر سے باہر نکلو تو یہ کہہ لو:

بِسْمِ اللّٰہِ اٰمَنْتُ بِاللّٰہِ وَتَوَکَّلْتُ عَلَی اللّٰہِ مَاشَاء اللّٰہُ وَلَاحَوْلَ وَلَاقُوَّۃَ اِلَّا بِاللّٰہِ

ترجمہ:	اللہ کے نام سے شروع کرتا ہوں۔ اللہ پر ایمان لایا ہوں۔ اللہ ہی پر بھروسہ ہے۔ جو اللہ کی مرضی۔ سوائے اللہ کے کسی میں قوت وقدرت نہیں۔

ان کلمات کے کہنے سے فرشتے شیطانوں کے منہ پر تھپڑ ماریں گے اور اُن کو تمہارے پاس نہ پھٹکنے دیں گے۔

O	حضرت رسول اللہ ﷺ سے منقول ہے کہ جب کوئی شخص گھر سے نکلتے وقت بسم اللہ کہتا ہے تو فرشتے اپس کے جواب میں کہتے ہیں کہ تو سلامت رہے گا اور جب وہ اس کے بعد لَا اِلٰہَ اِلَّا اللہ ُ کہتا ہے تو فرشتے اُس کے جواب کہتے ہیں کہ تیرے سب کام بن جائیں گے پھر جب وہ تَوَکَّلْتُ عَلَی اللہ ِ کہتا ہے تو فرشتے اُس سے کہتے ہیں کہ تو بلائوں سے محفوظ رہے گا۔

O	معتبر حدیث میں حضرت امام رضا  - سے منقول ہے کہ جب میرے والد ماجد دولت سرا سے باہر تشریف لے جاتے تو یہ دعا پڑھتے:

بِسْمِ اللّٰہِ الرَّحْمٰنِ الرَّحِیْمِ خَرَجْتُ بِحَوْلِ اللّٰہِ وَقُوَّتِہٖ لَا بِحَوْلِیْ وَقُوَّتِیْ بَلْ بِحَوْلِکَ وَقُوَّتِکَ یَارَبِّ مُتَعَرِّضًا لِّرِزْقِکَ فَأتِنِیْ بِہٖ فِیْ عَافِیَۃٍ

ترجمہ:	بسم اللہ الرحمن الرحیم میں اللہ کی قوت و قدرت سے باہر نکلا ہوں اپنی قوت وقدرت سے نہیں۔ اے اللہ تیری قوت و قدرت سے نہیں۔ اے اللہ صرف تیری قوت وقدرت سے تیرے رزق کی تلاش میں چلا ہوں وہ باآرام تمام مجھے عنایت فرما۔

O	معتبر حدیث میں حضرت امیرالمومنین - سے منقول ہے کہ جب کوئی شخص اپنے گھر میں داخل ہو تو اپنے اہل وعیال کو سلام کرے اور اگر اہل وعیال نہ ہوں تو کہے۔ اَلسَّلامُ عَلَیْنَا مِنْ رَبِّناَ (ہم پر ہمارے خدا کی طرف سے سلامتی ہو) اور جب گھر میں پہنچے تو سورۂ قل ہواللہ اَحد پڑھ لے اس فقر وپریشانی دُور ہوتی ہے۔ اور جب کہیں کسی خاص کام کے واسطے جانا ہو تو جمعرات کی صبح کو جائے اور جانے سے پہلے سورۂ آل عمران کی وہ آیتیں جو ذیل میں لکھی ہیں اور آیۃ الکرسی۔اِنَّا اَنْزَلْنَاہُ اور سورۂ الحمد پڑھ لے وہ آیتیں یہ ہیں۔

اِنَّ فِِیْ خَلْقِ السَمٰوٰتِ وَالْاَرْضِ وَاخْتِلَافِ اللَّیْلِ وَالنَّھَارِ لَاٰیٰتٍ لِّاُوْلِی الْاَلْبَابِ لا الَّذِْیْن َیَذْکُرُوْنَ اللّٰہَ قَیِامًا وَّقُعُوْدًا وَّعَلٰی جُنُوْبِھِمْ وَیَتَفَکَّرُوْنَ فِیْ خَلْقِ السَّمٰوٰتِ وَالْاَرْضِ رَبَّنَا مَا خَلَقْتَ ھٰذَابَاطِلًا سُبْحٰنَکَ فَقِنَا عَذَابَ النَّارِ ط رَبَّنَا اِنَّکَ مَنْ تُدْخِلِ النَّارَ فَقَدً اَخْزَیْتَہٗ وَمَالِلظّٰلِمِیْنَ مِنْ اَنْصَار ط رَبَّنَا اِنَّنَا سَمِعْنَا مُنَادِیًا یُّنَادِیٔ لِلْاِیْمَانِ اَنْ اٰمِنُوْا بِرَبِّکُمْ فَااَمنَّا رَبَّنَافَاغْفِرْلَنَاذُنُوْبَنَاوَکَفِّرْ عَنَّاسَیِّاٰتِنَا وَتَوَفَّنَامَعَ الْاَبْرَارِط رَبَّنَا وَاٰتِنَا مَاوَعَدْتَّنَا عَلٰی رُسُلِکَ وَلَا تُخْزِنَا یَوْمَ الْقِیٰمَۃِ اِنَّکَ لَا تُخْلفِ الْمِیْعَادَ

ترجمہ:	بلا شک آسمان و زمین کی پیدائش اور رات اور دن کے تغیّر و تبدل میں اُن عقلمندوں کے لیے نشانیاں موجود ہیں جو خدا کو کھڑے اور بیٹھے اور لیٹے یاد کرتے رہتے ہیں اور آسمان و زمین کی پیدائش پر غور کرتے ہیں اور پھر یہ کہتے ہیں کہ اے پروردگار تو نے ان کو فضول نہیں پیدا کیا تو پاک و پاکیزہ ہے ہم کو عذابِ جہنم سے نجات دے اے پروردگار تو جس کو جہنم میں بھیجے گا پوری رسوائی اُس کی ہو گی اور ظالموں کا کوئی مددگار نہیں۔ اے پروردگار ہم نے بیشک تیری طرف سے راہِ ایمان کی طرف بُلانے والے کی آواز سُنی کہ تم اپنے پروردگار پر ایمان لائو پس ہم ایمان لائے۔ اے پروردگار اب تو ہمارے کبیرہ گناہوں کو معاف کر دے اور صغیرہ سے درگزر فرما اور ہمارا خاتمہ نیک لوگوں کی معیّت میں ہو۔ اے پروردگار جن جن چیزوں کے تو نے اپنے رسولوں کی زبانی ہم سے وعدے کیے ہیں وہ سب عطا فرمائیو اور ہمیں قیامت کے دن رسوا نہ کیجیو بلا شبہ تو وعدہ خلاف نہیں ہے۔

O	صحیح حدیث میں حضرت امام جعفر صادق  - سے منقول ہے کہ جب گھر سے باہر جائو تو یہ پڑھ لو:

بِسْمِ اللّٰہِ تَوَکَّلْتُ عَلَی اللّٰہِ مَاشَآئَ اللّٰہُ لَاقُوَّۃَ اِلَّا بِاللّٰہِ اَللّٰھُمَّ اِنِّیْ اَسْئَلُکَ خَیْرَ مَا خَرجْتُ لَہٗ وَاَعُوْذُبِکَ مِنْ شَرِّمَا خَرَجْتُ عَلَیْہِ اَللّٰھُمَّ اَوْسِعْ عَلَیَّ مِنْ فَضْلِکَ وَاَتْمِمْ عَلَیَّ نِعْمَتِکَ وَاسْتَعْمِلْنِیْ فِیْ طَاعَتِکَ وَاجْعَلْنِیْ رَاغِبًا فِیْمَا عِنْدَکَ وَتَوَفَّنِیْ فِیْ سَبِیْلِکَ وَعَلٰی مِلَّتِکَ وَمِلَّتِ رَسُوْلِکَ صَلَّی اللّٰہُ عَلَیْہِ وَاٰلِہٖ

ترجمہ:	اللہ کے نام سے شروع کرتا ہوں اللہ پر بھروسہ ہے جو اللہ کی مرضی سوائے اللہ کے کسی میں قوت نہیں ہے یا اللہ میں جس منفعت کے حاصل کرنے کے لیے نکلا ہوں اُ س کی بہتری کا تجھ سے سائل ہوں اور جس چیز کے خلاف آیا ہوں اُس کے شر سے تیری پناہ مانگتا ہوں یا اللہ مجھ پر اپنا فضل و کرم کر اپنی نعمت مجھ پرپوری کر اپنی بندگی میں مجھے مصروف کر اور جو نعمتیں تیرے پاس مہّیا ہیں اُن کا مجھ طالب بنا اور اپنے طریقہ پسندیدہ اور اپنے رسول ﷺ کی ملّت پر میرا خاتمہ کر۔

O	دوسری صحیح حدیث میں حضرت امام باقر  -سے منقول ہے کہ جو شخص گھر سے نکلنے کے وقت یہ دعا پڑھے خدائے تعالیٰ اُس کے گناہ بخش دے گا۔ اُس کی توبہ قبول کرے گا۔ اُس کی حاجتیں روا کرے گا اور اُس کو آفتوں اور بدیوں سے محفوظ رکھے گا۔ وہ دعا یہ ہے:

اَعُوْذُبِمَا عَازَتْ بِہٖ مَلَائِکَۃُ اللّٰہِ وَرُسُلُہٗ مِنْ شَرِّ ھٰذَا الْیَوْمِ الْحَدِیْدِ الَّذِیْ اِذَا غَابَتْ شَمْسُہٗ لَمْ تَعْدُ مِنْ شَرِّ نَفْسِیْ وَمِنْ شَرِّ غَیْرِیْ وَ مِنْ شَرِّ الشَّیَاطِیْنِ وَمِنْ شَرِّ مِنْ نَّصَبَ لِاَوْلِیَآئِ اللّٰہِ وَمِنْ شَرِّ الْجِنِّ وَالْاِنْسِ وَمِنْ شَرِّ السِّبَاعِ وَلْھَوَامِّ وَمِنْ رُکُوْبِ الْمَحَارِمِ کُلِّھَا اُجِیْرُ نَفْسِیْ بِاللّٰہِ مِنْ کُلِّ سُوْٓئٍ

ترجمہ:	میں اُسی چیز کی پناہ مانگتا ہوں جس کی اللہ کے پیغمبروں اور فرشتوں نے اُس نئے دن کے شر سے جو سورج ڈوبنے کے بعد پھر واپس نہ آئے گا پناہ مانگی ہے میں اپنے نفس کے شر سے غیروں کے شر سے شیطان کے شر سے جو لوگ خدا کے دوستوں کے دشمن ہیں اُن کے شر سے جنوں اور آدمیوں کے شر سے ۔ درندوں کے شر سے اور حشرات الارض کے شر سے اور تمام اَفعالِ حرام کے ارتکاب کے شر سے پناہ مانگتا ہوں اور ہر قسم کی بدی سے محفوظ رکھنے کے لیے اپنا نفس خدائے تعالیٰ کی حمایت میں سونپتا ہوں۔

O	حدیث حسن میں حضرت امام جعفر صادق  - سے منقول ہے کہ جو شخص گھر سے نکلنے کے وقت دس مرتبہ سورۂ قل ہو اللہ احد پڑھ لے گا وہ جب تک گھر واپس آئے گا خدائے تعالیٰ کی حفاظت و حمایت میں رہے گا۔

O	دوسری معتبر حدیث میں منقول ہے کہ وہ حضڑت گھر سے نکلنے کے وقت یہ دعا پڑھا کرتے تھے:

اَللّٰھُمَّ بِکَ خَرَجْتُ وَلَکَ اَسْلَمْتُ وَبِکَ اٰمَنْتُ وَعَلَیْکَ تَوَکَّلْتُ اَللّٰھُمَّ بَارِکْ لِیْ فِیْ یَوْمِیْ ھٰذَا وَارْزُقْنِیْ فَوْذَہٗ وَفَتْحَہٗ وَنَصْرَہٗ وَظُھُوْرَہٗ وَھُدَاہٗ وَبَرَکَتَہٗ وَاصْرِفْ عَنِّیْ شَرَّہٗ وَشَرَّمَا فِیْہِ بِسْمِ اللّٰہِ وَبِاللّٰہِ وَاللّٰہُ اَکْبَرُوَا الْحَمْدُ لِلّٰہِ رَبِّ الْعَالَمِیْنَ اَللّٰھُمَّ اِنِّیْ خَرَجْتُ فَبَارِکْ لِی فِیْ خُرُوْجِیْ وَانْفَعْنِیْ بِہٖ

ترجمہ:	یا اللہ میں تجھ پر بھروسہ کر کے نکلا ہوں اور تجھی پر اسلام اور ایمان لایا ہوں اور تجھی پر بھروسہ ہے۔ یا اللہ مجھے آج کے دن برکت عنایت فرما اور مجھے اس دن کی کامیابی اور فتوح اور عزّت اور ہدایت اور برکت عنایت فرما اور مجھ سے آج کے دن کا اور جو واقعات اس میں گزریں اُن کا شر رفع کر۔ اللہ کے نام سے شروع کرتا ہوں اور اللہ ہی پر بھروسہ ہے۔ اللہ سب سے بڑا اور اللہ جو تمام مخلوقات کا پالنے والا ہے اُس کا شکریہ ادا کرتا ہوں۔ یا اللہ میں گھر سے نکلاہوں تو اس نکلنے کو میرے لیے مبارک کر اور مجھے اس سے نفع پہنچا۔

O	حدیث حسن میں انہیں حضرت سے منقول ہے کہ جب آدمی گھر سے نکلے تین دفعہ اللہ اکبر کہہ لے پھر یہی کہے:

بِاللّٰہِ اَخْرُجُ وَبِاللّٰہِ اَدْخُلُ وَعَلَی اللّٰہِ اَتَوَکَّلُ

ترجمہ:	خدائے تعالیٰ کے بھروسے پر باہر نکلتا ہوں اور خدا ہی کے بھروسہ پر اندر جاتا ہوں اور خدا ہی پر میرا تکیہ ہے۔

پھر تین دفعہ یہ کہے:

اَللّٰھُمَّ افْتَحْ وَجْھِیْ ھٰذَا بِخَیرٍ وَّ اخْتِمْ لِی بِخَیْرٍ وَّ قِنِیْ شَرَّ کُلِّ دَابَّۃٍ اَنْتَ اٰخِذٌ بِنَا صِیَتِھَا اِنَّ رَبِّیْ عَلٰٰی صِرَاطٍ مُّسْتَقِیْمٍ

ترجمہ:	یا اللہ میرے سامنے خیرخوبی کا دروازہ کھول دے اور اختتام بھی خیروخوبی ہی کے ساتھ ہو اور مجھے ہر زمین پر چلنے والے کے شر سے جس کی تقدیر کا ت مالک ہے محفوظ رکھیو بلا شک میرے رب کا راستہ سیدھا راستہ ہے۔

کہ اس دعا کا پڑھنے والا جس جگہ سے جائے اُس جگہ واپس آنے تک خدائے تعالیٰ کی حفاظت و ضمانت میں رہتا ہے۔

O	موثق حدیث میں حضرت امام محمد باقر  - سے منقول ہے کہ جو شخص گھر سے نکلنے کے وقت یہ دعا پڑھ لے تو خدائے تعالیٰ اُس کے دُنیا و آخرت کے کام بنا دے گا۔

بِسْمِ اللّٰہِ حَسْبِیَ اللّٰہُ تَوَکَّلْتُ عَلَی اللّٰہِ اَللّٰھُمَّ اِنِّیْ اَسْئَلُکَ خَیْرَ اُمُوْرِیْ کُلِّھَا وَاَعُوْذُبِکَ مِنْ خِزْیِ الدُّنْیَا وَعَذَابِ الْاٰخِرَۃِ

ترجمہ:	اللہ کے نام سے شروع کرتا ہوں اللہ میرے لیے کافی ہے اللہ پر میرا بھروسہ ہے۔ یا اللہ میں تمام معاملات کی بہتر کا تجھ سے سائل ہوں اور دنیا کی رُسوائی اور آخرت کے عذاب سے تیری پناہ مانگتا ہوں۔

O	دوسری روایت میں منقول ہے کہ جب وہ حضرت حُجرے سے نکلتے تھے تو یہ دعا پڑھتے تھے :

بِسْمِ اللّٰہِ خَرَجْتُ وَعَلَی اللّٰہِ تَوَکَّلْتُ لَاحَوْلَ وَلَاقُوَّۃَ اِلَّا بِاللّٰہِ

ترجمہ:	اللہ کا نام لے کر نکلتا ہوں اور اللہ پر بھروسہ ہے اور بغیر مدد خدا کے کسی میں کوئی قوت و قدرت نہیں۔

O	حضرت امیرالمومنین - سے منقول ہے کہ جو شخص گھر سے باہر نکلنے کے وقت اپنی انگوٹھی کے نگینے کو ہتھیلی کی طرف پھرا کر دیکھے اور سورۂ انا انزلاناہُ پڑھ کر یہ کہے:

اٰمَنْتُ بِاللّٰہِ وَحْدَہٗ لَاشَرِیْکَ لَہٗ اٰمَنْتُ بِسِوِّاٰلِ مُحَمَّدٍ وَّ عَلَا نِیَتِھِمْ

ترجمہ:	میں اللہ پر ایمان لایا ہوں جو ایسا یکتا ہے کہ اُس کا کوئی شریک نہیں اور میں آلِ محمد ﷺ کے ظاہر و باطن پر ایمان لایا ہوں۔

تو اُس دن اُس کو کوئی تکلیف و رنج نہ پہنچے گا۔

O	دوسری روایت میں منقول ہے کہ گھر سے باہر نکلنے کے وقت یہ کہے:

بِسْمِ اللّٰہِ وَبِاللّٰہِ وَلَاحَوْلَ وَلَا قُوَّۃَ اِلَّا بِاللّٰہِ تَوَکَّلْتُ عَلَی اللّٰہِ

ترجمہ:	اللہ کا نام لے کر شروع کرتا ہوں اللہ پر تکیہ ہے اللہ کی مدد کے بغیر کسی میں قدرت و طاقت نہیں۔ اللہ پر بھروسہ ہے۔

پھر سورۂ الحمد ۔ قُل اعوذ بربّ النّاس۔ قُل اعوذُ برب الفلق۔ قل ہو اللہ اَحد۔ آیۃ الکرسی ہر ایک ایک مرتبہ آگے پیچھے دائیں بائیں اوپر ہر شش جہت کی طرف پڑھے اور گھر میں داخل ہونے کے وقت یہ کہے:

بِسْمِ اللّٰہِ وَبِاللّٰہِ وَاَشْھَدُ اَنْ لَّا اِلٰہَ اِلَّا اللّٰہُ وَحْدَہٗ لَاشَرِیْکَ لَہٗ وَاَشْھَدُ اَنَّ مُحَمَّدًا عَبْدُہٗ وَرَسُوْلُہٗ

ترجمہ:	اللہ کانام لے کر شروع کرتا ہوں اللہ پر بھروسہ ہے۔ اس بات کی گواہی دیتا ہوں کہ سوائے خدائے یکتا کے جس کا کوئی شریک نہیں ہے اور معبود نہیں ہے اور اس بات کی بھی گواہی دیتا ہوں کہ محمد مصطفیٰ ﷺ اُس کے رسول ہیں۔

اس کے بعد گھر والوں کو سلام کرے اور اگر گھر میں کوئی نہ ہو تو اس دعا کے بعد یہ کہے:

اَلسَّلَامُ عَلٰی مُحَمَّدِ بْنِ عَبْدِ اللّٰہِ خَاتِمِ النَّبِیّیْنَ السَّلَامُ عَلَی الْاَئِمَّۃِ الْھَادِیْنَ الْمَھْدِیِّیْنَ َلسَّلَامُ عَلَیْنَا وَعَلٰی عِبَادِ اللّٰہِ الصَّالِحِیْنَ

ترجمہ:	حضرت محمد ؐ ابن عبداللہ پر جو سب سے پچھلے نبی ہیں سلام ہو۔ اماموں پر جو خود ہدایت یافتہ اور اوروں کو ہدایت کرنے والے ہیں سلام ہو ہم پر اور اللہ کے نیک بندوں پر سلام ہو۔

O	معتبر حدیث میں حضرت امام جعفر صادق  - سے منقول ہے کہ جو شخص تحت ۱؎ الحنک باندھ کر گھر سے نکلے میں اس بات کا ضامن ہوں کہ وہ صحیح و سلامت گھر لوٹ آئے گا۔

O	معتبر حدیث میں حضرت امام محمد باقر  - سے منقول ہے کہ جب کسی حاجت کے لیے جائو تو دن میں جائو کیونکہ رات کو حاجت پُوری نہیں ہوتی۔


تیرہواں باب


پیادہ چلنے، سوار ہونے، بازار جانے،

تجارت کرنے کھیتی باڑی کرنے اور چوپائے پالنے کے آدابْ

(۱)

گھوڑے ، خچّراورگدھے پر سوار ہونا اور ان کی اقسام

O	حضرت رسول اللہ ﷺ سے منقول ہے کہ سواری کا چارپایہ رکھنا آدمی کی خوش قسمتی میں داخل ہے۔

O	حضرت امام جعفر صادق  - سے منقول ہے کہ چار پایہ رکھو کہ وہ تمہاری زینت ہے اور اس کے ذریعہ سے تمہارے بہت سے کام نکلتے ہیں اور روزی اُس کی خدا کے ذمّہ ہے۔

O	حضرت امام محمد باقر  - سے منقول ہے کہ عیب دار چوپایہ رکھنا جان کا جنجال ہے۔

O	حضرت امام جعفر صادق  - نے فرمایا کہ جو شخص چارپایہ خریدے اُس پر سوار ہونے کا فائدہ اُس کے لیے ہے اور روزی اُس کی خدا کے ذمّہ ہے۔

O	دوسری حدیث میں فرمایا کہ یہ آدمی کی خوش قسمتی کی بات ہے کہ چارپایہ اُس کے پاس ہو جس پر وہ اپنی اور اپنے برادرانِ ایمانی کاربرآری کے لیے سوار ہو ا کرے۔

O	دوسری حدیث میں منقول ہے کہ آپ نے یونس ابن یعقوب سے فرمایا کہ تو ایک گدھا پال لے کہ وہ تیرا بوجھ اُٹھایا کرے گا اور روزی اُُس کی خدا کے ذمّہ ہو گی۔ راوی کہتا ہے کہ میں نے گدھا خرید لیا اور چونکہ میں سالانہ جمع خرچ رکھتا تھا جب انتہائے سال پر میں نے حساب کیا تو خرچ میں کچھ افزائی نہ تھی۔

O	دوسری روایت میں منقول ہے کہ حضرت امام موسیٰ کاظم - نے ابن طیفور سے دریافت کیا کہ تو کس چیز پر سوار ہوتا ہے؟ عرض کی گدھے پر۔ فرمایا کتنے کو خریدا ہے؟ عرض کی تیرہ (۱۳ ) اشرفی کو۔ فرمایا یہ تو فضول کرچی ہے کہ گدھا اس قیمت کو خریدا جائے اور خچر نہ لیا جائے عرض کی خچر کا خرچ زیادہ ہوتا ہے۔ فرمایا جو گدھے کا خرچ پہنچاتا ہے وہی خچر کا بھی پہنچائے گا۔ شاید تو یہ نہیں جانتا کہ جو شخص گھوڑا پالے اور ہم اہل بیت ؑ کے خروج کا منتظر ہو اور ہمارے دشمنوں کو وہ گھوڑا دکھا دکھا کر غصہ دلائے تو خدا تعالیٰ اُس گھوڑے کی روزی بہم پہنچاتا ہے اور اُس شخص کا سینہ کشادہ کرتا ہے اور اُس کی آرزوئیں اور حاجتیں برلاتا ہے۔

O	ایک اور روایت میں منقول ہے کہ ایک دن حضرت امام موسیٰ کاظم - خچّر پر سوار ہوئے مخالفوں میں سے ایک شخص نے کہا کہ یہ کیا چوپایہ ہے جس پر آپ سوار ہوئے نہ اسے دشمن کے پیچھے بھگا سکتے ہیں نہ اس پر جنگ کر سکتے ہیں۔ حضرت نے فرمایا کہ اس جانور میں نہ گھوڑے کی سی بلندی وسرفرازی ہے اور نہ گدھے کی سی ذلت وخواری اور سب سے اچھی حالت اوسط ہی کی حالت ہوتی ہے۔

O	دوسری حدیث میں انھیں حضرت سے منقول ہے کہ جو شخص ایسا گھوڑا رکھے کہ جس کے ماں اور باپ دونوں عرب ہوں اُس کے نامۂ اعمال سے تین گناہ روز ہٹائے جاتے ہیں اور گیارہ نیکیاں اُس میں لکھی جاتی ہیں۔ اور جو شخص ایسا گھوڑا رکھے کہ اُس کے ماں باپ میں سے ایک عرب ہو تو اُس کے نامۂ اعمال میں سے دو گناہ روز مٹائے جاتے ہیں اور سات نیکیاں لکھی جاتی ہیں۔ اور جو شخص اپنی زینت اور حاجت روائی کے لیے یا اپنے دشمنوں کو دفع کرنے کی غرض سے ایک ٹٹّو ہی رکھے تو بھی اُس کے نامۂ اعمال میں سے ایک گناہ روز مٹایا جائے گا اور چھ نیکیاں لکھی جائیں گی۔

O	معتبر روایت میں حضرت رسول خدا ﷺ سے منقول ہے کہ گھوڑوں کی پیشانی سے خیروبرکت قیامت تک وابستہ ہے۔

O	دوسری حدیث میں حضرت امام موسیٰ کاظم - سے منقول ہے کہ جس شخص کے ہاں ایسا سُرنگ گھوڑا ہو جس کی پیشانی پر چھوٹا بڑا سفید ٹیکا ہو وہ اچھا ہے اور اگر پچکلیان ہو تو میرے نزدیک اور بھی اچھا ہے جس گھر میں ایسا گھوڑا ہو گا افلاس و پریشانی اُس گھر میں نہ آئے گی اور جب تک وہ گھوڑا صاحب خانہ کی ملکّیت میں رہے گا اُس گھر میں ظلم راہ نہ پائے گا۔

O	حضرت امام محمد تقی  - سے منقول ہے کہ جو شخص علیٰ الصبح اپنے گھر سے سے یا کسی دوسرے کے گھر سے نکلے اور پچکلیان سُرنگ گھوڑا اُس کی نظر پڑ جائے تو اُس دن خوش قسمتی ہی خوش قسمتی پیش آئے گی اور جتنی اُس کی پیشانی کی سفیدی زیادہ ہو گی اُتنی ہی خوش حالی اور خوش نصیبی زیادہ ہو گی اور اگر کوئی شخص کسی کام کے لیے جائے اوراس قسم کے گھوڑے پر اُس کی نظر پڑ ے تو وہ حاجت پوری ہو گی۔

O	دوسری حدیث میں فرمایا کہ حضرت امیرالمومنین صلوات اللہ علیہ وآلہ یمن سے چار گھوڑے جناب رسالت مآب ﷺ کے لیے بطور تحفہ کے لائے۔ آنحضرتؐ نے استفسار فرمایا کہ ان گھوڑوں میں کوئی گھوڑا ایسا بھی ہے جس کے سفید نشان ہو؟ حضرت امیرالمومنین ؑ نے عرض کیا جی ہاں ایک سُرنگگھوڑا اس نشان کا موجود ہے۔ حکم دیا کہ اُسے میرے لیے رکھو۔ پھر فرمایا کہ دو کمیت اسی نشان کے ہیں؟ عرض کی ہیں۔ حکم دیا اُن کو حسنین (٭ )کے لیے رکھو۔ پھر فرمایا کہ چوتھا ایک رنگ مشکی ہے؟ عرض کی ہے۔ حکم دیا کہ اس کو فروخت کرو اور قیمت اُس کی اپنے بال بچّوں میں صرف کر لو کیونکہ مبارک گھوڑا وہی ہے جس کے سفید نشان ہوں گویا مراد حضرت کی پچکلیان سے ہے۔

O	حضرت امام موسیٰ کاظم - نے فرمایا کہ سوائے گدھے اور خچر کے اور چوپایوں کا یک رنگ ہونا مکروہ ہے اور گدھے اور خچر کی پیشانی پر سفید نشان کا ہونا اچھا نہیں ہے۔ سوائے اُس صورت کے کہ پٹہ ہو اور وہ بھی کچھ اچھا نہیں ہوتا۔

O	حضرت امام محمد باقر  - سے منقول ہے کہ میرے نزدیک چارپایوں میں سب سے بہتر گدھا ہے۔

O	حضرت رسول خدا ﷺ سے منقول ہے کہ گھوڑے کا مبارک ہونا یہ ہے کہ اُس کا رنگ سُرنگ ہو یا مشکی اور پیشانی سفید ہو اور تین ہاتھ پائوں سفید ہوں یعنی داہنے ہاتھ میں سفیدی نہ ہو۔

O	طرخان چارپایوں کے دلّال سے منقول ہے کہ حضرت امام جعفر صادق  - نے مجھ سے ایک کالے رنگ کا خچّر طلب کیا اور یہ فرمایا کہ اُس کا منہ سفید ہونا چاہئے اور پیٹھ اور پائوں کا بیچ سفید ہو۔

(۲)

چوپایوں کی پرورش کرنا اُن کے حقوق کی رعایت

O	معتبر حدیث میں حضرت رسول خدا ﷺ سے منقول ہے کہ ہر چوپائے کے اُس کے مالک پر چھ ۶ حق ہیں۔ اوّل جب اُس پر سے اُترے اُسے دانہ گھاس دے۔ دوسرے جہاں راستے میں پانی ملے اُسے پانی پر لے جائے تاکہ ضرورت ہو تو وہ پانی پی لے۔ تیسرے اُس کے منہ پر کوئی چیز نہ مارے کیونکہ بھی اپنی زبان میں خدا کی تسبیح و تہلیل کرتا ہے۔ چوتھے جب سوار ہو تو اُس پر کھڑا نہ ہو سوائے اُس وقت کہ راہِ خدا میں جہاد کر رہا ہو۔ پانچویں اُس کی طاقت سے زیادہ اُس پر بوجھ نہ لادے۔ چھٹے جتنی قوت رکھتا ہو اُتنا ہی تیز چلائے۔ زیادہ تکلیف نہ دے۔

O	حضرت امام جعفر صادق  - سے بھی یہ حدیث اسی طرح منقول ہے مگر اُس میں اتنا زیادہ ہے کہ اُن حضرت نے یہ بھی فرمایا کہ کسی چارپائے کے مُنہ پر داغ نہ دے۔

O	حضرت امیرالمومنین صلوات اللہ علیہ وآلہ سے منقول ہے کہ جو شخص کسی چارپائے کو سفر میں لے جائے تو اُسے لازم ہے کہ جب منزل پر اُتر تو اپنے کھانے پینے سے پہلے اُس کو گھاس دانے کی خبر لے۔

O	حضرت رسول خدا ﷺ نے فرمایا کہ ایک چارپائے پر جب تین آدمی آگے پیچھے سوار ہوں تو ایک اُن میں سے ملعون ہے یعنی وہ جو سب سے آگے بیٹھا ہو۔

O	دوسری حدیث میںمنقول ہے کہ آنحضرت ﷺ نے ایک اونٹ دیکھا کہ اُس کی پیٹھ پر بوجھ لدا ہوا ہے اور پائوں بندھے ہوئے ہیں۔ فرمایا اس کے مالک سے کہہ دو کہ تیار رہے قیامت کے دن یہ اونٹ خدا کے رُوبَرو اس پر دعویٰ کرے گا۔

O	معتبر حدیث میں منقول ہے کہ حضرت امام جعفر صادق  - کے روبرو سے ایک اونٹوں کی قطار گزری آپ نے ملاحظہ فرمایا کہ اس اونٹ کے حق میں انصاف کر کہ خدا عدالت کو دوست رکھتا ہے۔

O	معتبر حدیث میں منقول ہے کہ حضرت امام زین العابدین - نے ایک ہی اونٹ پر بیس ۲۰ حج کئے مگر کبھی اُس کو چابک بھی نہ مارا۔

O	معتبر حدیثوں میں منقول ہے کہ کسی جاندار کے مُنہ پر کوئی چیز نہ مارو کہ وہ اپنے خدا کی تعریف و تسبیح کرتا ہے اور ہر شے کی ایک حرمت ہوتی ہے اور حیوانات کی حرمت یہ ہے کہ اُن کے مُنہ پر کچھ نہ مارو۔

O	حضرت ابوذر غفاری ÷ سے منقول ہے کہ چارپائے یہ کہتے ہیں کہ ’’پروردگارا ہمارے مالک کو نیکی عطا کر کہ وہ ہمارے ساتھ نرمی کا برتائو کرے۔ ہمارے حق میں نیکی کرے ہمارے گھاس دانے اور پانی کی خبر رکھے اور ہم پر ظلم و تعدّی نہ کرے۔

O	دو معتبرسندوں سے حضرت امام جعفر صادق اور حضرت امام موسیٰ کاظم ٭ سے منقول ہے کہ جب کسی چوپائے کا مالک اُس پر سوار ہونا چاہے تو یہ کہے: اَللّٰھُمَّ اَجْعَلْ لِّیْ رَحِیْمًا ( یا اللہ اس کو مجھ پر مہربان کر)۔

O	دوسری معتبر روایت میں حضرت امام جعفر صادق  - سے منقول ہے کہ ایک شخص نے مقام ربذہ میں جناب ابوذر غفاریؓ کو دیکھا کہ اپنے گدھے کو خوب پانی پلا رہے ہیں اُن سے دریافت کیا کہ آپ کے پاس کوئی ایسا آدمی نہیں ہے اتنا سا کام آپ کا انجام دے؟ فرمایا کہ میںنے جناب رسالت مآب ﷺ سے یہ سُنا ہے کہ ہر چوپایہ صبح دم خدا سے یہ سوال کرتا ہے کہ ’’پروردگار ا میرے مالک کو یہ توفیق عطا کر کہ مجھے گھاس سے سیر اور پانی سے سیراب کرے اور میری طاقت سے زیادہ مجھ سے کام نہ لے۔‘‘

O	موثق حدیث میں صفوان ساربان سے منقول ہے کہ میں نے حضرت امام جعفر صادق  - کے لیے اسی (۸۰) درہم کا ایک اونٹ خریدا جب اُسے حضرت کی خدمت میں لے گیا تو حضرت نے فرمایا کہ یہ کجا وہ اُٹھاسکتا ہے؟ تب میں کجاوہ لاد کر حضرت کے پاس لے گیا یہ دیکھ کر حضرت نے فرمایا کہ اگر لوگوں کو یہ معلوم ہو جائے کہ خدائے تعالیٰ کمزور جانوروں کو بار برداری کی ایسی ایسی طاقت عنایت کی ہے تو پھر کبھی وہ قیمتی جانور نہ خریدیں۔

O	دوسری حدیث میںابن ابی یعفور سے منقول ہے کہ حضرت صادق  - نے مجھے پیدل راستہ چلتے ہوئے دیکھا۔ فرمایا کہ تیرے پاس اونٹ ہے تو سوار کیوں نہیں ہوتا میں نے عرض کی کہ میرا اونٹ کمزور ہے میں چاہتا ہوں کہ اُس پر بوجھ ہلکا رہے۔ فرمایا تو یہ نہیں جانتا کہ اونٹ کمزور ہو یا زور آور دونوں کو خدا نے باربرداری کی طاقت یکساں عنایت کی ہے۔

O	کئی معتبر حدیثوں میں حضرت رسول اللہ ﷺ سے منقول ہے کہ ہر اونٹ کے کوہان پر ایک شیطان بیٹھا رہتا ہے اس لیے مناسب ہے کہ جب اُس سے کام لو نرمی سے لو ار اُس پر سوار ہونے یا بوجھ لادنے کے وقت کے ذکر خدا کرو۔

O	دوسری معتبر حدیث میں آنحضرت ﷺ سے منقول ہے کہ جس اونٹ کو سات مرتبہ حج میں لے جائیں اور وہ ہر مرتبہ موقف عرفات میں پہنچا ہو تو خدائے تعالیٰ اُس کو بلا شک بہشت کے چوپایوں میں داخل کرے گا۔

O	دوسری حدیث میں بجائے سات مرتبہ کے پانچ مرتبہ لکھا ہے اور ایک اور حدیث میں تین ہی مرتبہ ورارد ہے۔

O	حضرت امام جعفر صادق  - سے منقول ہے کہ جو شخص اُس اونٹ پر سوار ہو جس پر بوجھ لدا ہو اور اُترتے وقت جان بوجھ کو بے احتیاطی سے کود پڑے اور مر جائے تو وہ جہنم میں جائے گا۔

O	دوسری حدیث میں فرمایا کہ اگر کسی شخص کا چوپایہ اس کی سواری میں گِر پڑے اور اس کا مالک اُس سے کہہ دے تَعِسْتَت ۱؎ و چوپایہ جواب میں کہتا ہے تَعِسَ اَعْصَانَا لِلرَّبِّ ۲؎ ۔

O	دو معتبر حدیثوں میں جناب رسول خدا ﷺ سے منقول ہے کہ اگر کوئی چوپایہ بھاگے تو اُسے مارو اور جو چلتے میں ٹھوکر کھائے اور گِر پڑے اُسے مت مارو۔

O	دوسری حدیث میں فرمایا کہ چوپائے کہ اوپر بیٹھے ہوئے نہ ایک پائوں دوسرے پائوں پر رکھو اور نہ دونوں پائوں ایک طرف لٹکائو اور نہ اُس کی پشت کو آرام گاہ قرار دو کہ وہ کھڑا ہو ہے اور آپ اُس پر بیٹھے باتیں بنا رہے بلکہ جب راستہ نہ چل رہے ہو تو اُتر آئو اور جب چلنا پڑے تو سوار ہو لو۔

O	حضرت علی ابن الحسین ٭سے منقول ہے کہ حیوانات چار چیزوں سے غافل نہیں ہیں۔ ایک تو اپنے خدا کو پہچانتے ہیں۔ دوسرے اپنی چراہ گاہ جانتے ہیں۔ تیسرے موت سے واقف ہیں۔ چوتھے نر و مادہ کی تمیز رکھتے ہیں۔

O	لوگوں نے حضرت امام جعفرصادق  - سے دریافت کیا کہ چلنے کے لیے حیوان کو کب مارنا جائز ہے ؟ فرمایا جب وہ اُس چال سے نہ چلے جس چال سے بھوک کے وقت تھان کی طرف جاتا ہے۔

(۳)


زین و لگام کے آدابْ

O	جاننا چاہئے کہ بہتر ومناسب یہ ہے کہ زین لگام میں سے کوئی چیز سونے یا چاندی کی نہ ہو اور سنّت ہے کہ چارجامہ اور زین پوش نہ ریشم کے ہوں نہ سُرخ رنگ اور عورتوں کے لئے زین پر سوار ہونا سخت مکروہ ہے۔

O	معتبر حدیثوں میں وارد ہے کہ منجملہ اُن بدعتوں کے جو آخر زمانے میں ظاہر ہوں گی ایک یہ بھی ہے کہ عورتیں زین پر سوار ہونے لگیں۔

O	روایت حسن میں حضرت امام جعفر صادق  - سے منقول ہے عورتوں کے لئے زین کی سواری ملعون و ممنوع ہے۔

O	بسند معتبر حضرت امام محمد باقر  - سے منقول ہے کہ عورتوں کے لیے زین پر سوار ہونا جائز نہیں سوائے اس کے کہ کوئی ضرورت پیش آئے یا سفر میں ہوں۔

O	صحیح حدیث میں منقو ل ہے کہ علی ابن جعفر نے حضرت امام موسیٰ کاظم - سے دریافت کیا کہ آیا اُس گھوڑے پر سوار ہو سکتے ہیں جس کا زین یا لگام چاندی کی ہو؟ فرمایا کہ اگر صرف مُلمّع ہے جو علیٰحدہ نہیں ہو سکتا تو کچھ مضائقہ نہیں واِلّا سوار نہیں ہو سکتے۔

O	دوسری حدیث میں حضرت امام جعفر صادق  - سے منقول ہے کہ جناب رسالت مآب ﷺ کی اونٹنی کی نکیل چاندی کی تھی۔

O	بہت سی معتبر حدیثوں میں وارد ہوا ہے کہ رسول خدا ﷺ نے جناب امیر - سے فرمایا کہ خبردار کبھی بھی سُرخ زین پر سوار نہ ہونا خواہ وہ گھوڑے پر ہو یا اونٹ پر کہ وہ منجمہ اُن چیزوں کے جن پر شیطان سوار ہوتا ہے۔

O	دوسری روایت میں منقول ہے کہ حضرت امام زین العابدین - و حضرت امام جعفر صادق  - اونٹ کے سُرخ زین پر سوار ہو لیتے تھے۔

O	ایک اور حدیث میں منقول ہے کہ لوگوں نے حضرت امام جعفر صادق  - سے دریافت کیا کہ شیر، تیندوے اور چیتے وغیرہ کی کھالوں کو بطور زین پوش کے استعمال کر سکتے ہیں؟ حضرت نے فرمایا کر سکتے ہیں مگر نماز کے وقت کام میں نہیں لا سکتے ۔

O	معتبر حدیثوں میں جناب رسالت مآب ﷺ سے منقول ہے کہ میں پانچ چیزوں مرتے دم تک نہ چھوڑوں گا جن میں سے ایک یہ بھی ہے کہ اُس گدھے پر سوار ہوتا ہوں گا جس پر جھول پڑی ہو۔

O	حضرت امام موسیٰ کاظم - سے منقول ہے کہ ہر چوپائے کی ناک میں ایک شیطان ہوتا ہے اس لیے مناسب ہے کہ جب اُسے لگام دینے لگیں تو بسم اللہ کہہ لیں۔

O	صحیح حدیث میں حضرت امام جعفر صادق  - سے منقول ہے کہ جو چوپایہ لگام دینے کے وقت بگڑتا ہو یا بھاگ جاتا ہو تو اگر اُس کا کان پکڑا جا سکے تو اُس کے کان میں ورنہ یونہی اس پر یہ آیت پڑھے:

اَفَغَیْرَدِیْنِ اللّٰہِ یَبْغُوْنَ وَلَہٗ اَسْلَمَ مَنْ فِی السَّمٰوَاتِ وَالْاَرْضِ طَوْعًا وَّکَرْھًا وَّاِلَیْہِ یُرْجَعُوْنَ

ترجمہ:	کیا وہ لوگ سوائے دین خدا کے کسی اور دین کے خواہش مند ہیں حالانکہ آسمان وزمین کی کل چیزیں بہ رضا ورغبت یا بجبروا کرا ہ خدا کو مانے ہوئے ہیں اور سب کی بازگشت اُسی کی طرف ہے۔

(۴)


سواری کے آدابْ اور اس کی دعائیں

O	بسند معتبر حضرت رسول اللہ ﷺ سے منقول ہے کہ جب کوئی شخص کسی چوپائے پر سوار ہوتے وقت بسم اللہ کہہ لیتا ہے تو ایک فرشتہ اس کے پیچھے سوار ہو جاتا ہے اور جب تک وہ شخص اُس جانور پر سوار رہتا ہے اس کی نگہبانی کرتا ہے اور اگر سوار ہوتے وقت بسم اللہ نہیں کہتا تو ایک شیطان اس کے پیچھے بیٹھ لیتا ہے اور وہ اس سے کہتا ہے کہ کچھ گانا سُنائیے مگر وہ گانا نہیں جانتا تو اُس سے یہ کہتا ہے کہ جھوٹی اور امیدیں باندھیے پس جب تک وہ اُس سواری پر رہتا ہے خیالات محال میں مبتلا رہتا ہے۔

O	نیز فرمایا کہ جو شخص سواری کے وقت یہ کہہ لے:

بِسْمِ اللّٰہِ لَاحَوْلَ وَلَا قُوَّۃَ اِلَّا بِاللّٰہِ اَلْحَمْدُ لِلّٰہِ الَّذِیْ ھَذٰنَا لِھَذَا وَمَا کُنَّا لِنَھْتَدِیَ لَوْلَا اَنْ ھَدَانَا اللّٰہُ سُبْحَانَ الَّذِیْ سَخَّرَلَنَا ھٰذَا وَمَا کُنَّا لَہٗ مُقْرِنِیْنَ

ترجمہ:	اللہ کا نام لے کر سوار ہوتا ہوں قدرت و قوت صرف اللہ میں ہے اللہ کا شکر ہے جس نے ہم کو ان باتوں کی ہدایت کی اور اگر اللہ ہم کو ہدایت نہ کرتا تو ہم ہدایت نہ پاتے ۔ پاک و پاکیزہ ہے وہ پروردگار جس نے ان جانوروں کو ہمارا مطیع کیا ہے حالانکہ ہم میں ان کے مطیع کرنے کی قوت نہ تھی۔

تو اُترنے کے وقت تک وہ اور اُس کا چارپایہ ہر طرح محفوظ رہیں گے ۔

O	حضرت رسول خدا ﷺ سے منقول ہے کہ جو شخص سوار ہونے کے وقت آیۃ الکرسی پڑھ کر یہ پڑھے:

اَسْتَغْفِرُ اللّٰہَ الَّذِیْ لَا اِلٰہَ اِلَّا ھُوَ الْحَیُّ الْقَیُّوْمُ وَاَتُوْبُ اِلَیْہِ اَللّٰھُمَّ اغْفِرْلِیْ ذُنُوْبِیْ فَاِنَّہٗ لَایَغْفِرُالذُّنُوْبَ اِلَّا اَنْتَ

ترجمہ:	میں اُس اللہ سے طلب مغفرت کرتا ہوں جس کے سوا کوئی معبود نہیں ہے جو زندہ اور قائم ہے اور میں اُسی کی طرف رجوع کرتا ہوں۔ یا اللہ میرے گناہ بخش دے کیونکہ گناہوں کو سوائے تیرے کوئی نہیں بخشتا۔

تو خدائے تعالیٰ فرشتوں سے فرماتا ہے کہ میرا بندہ معترف ہے کہ گناہوں کو سوائے میرے کوئی نہیں بخش سکتا سو تم گواہ رہو کہ میں نے اس کے گناہ اسی بات پر بخش دئیے۔

O	جناب امیرالمومنین صلوات اللہ علیہ سے منقول ہے کہ جب چوپائوں پر سوار ہو تو ذکر خدا کرو اور یہ کہہ لو:

سُبْحَانَ الَّذِیْ سَخَّرَلَنَا ھٰذا وَمَا کُنَّا لَہٗ مُقْرِنِیْنَ وَاِنَّا اِلٰی رَبَّنَا لَمُنْقَلِبُوْنَ

ترجمہ:	پاک و پاکیزہ ہے وہ خدا جس نے ان چوپایوں کو ہمارا مطیع کیا حالانکہ ہم میں ان کے زیر کرنے کی طاقت نہ تھی اور ہم سب کی باز گشت خدا کی طرف ہے۔

O	علی ابن ربیعہ سے منقول ہے کہ جب حضرت امیرالمومنین صلوات اللہ علیہ وآلہ رکاب میں پائوں رکھتے تھے تو بسم اللہ کہتے تھے اور جب پورے سوار ہو لیتے تھے تو یہ دعا پڑھتے تھے:

اَلْحَمْدُ لِلّٰہِ الَّذِیْ کَرَّمْنَا وَحَمَلَنَا فِی الْبَرِّ وَالْبِحْرِوَ رَزَقَنَا مِنَ الطَّیِّبَاتِ وَفَضَّلَنَا عَلٰی کَثِیْرٍ مِّمَّنْ خَلَقَ تَفْضِیْلاً سُبْحَانَ الَّذِیْ سَخَّرَلَنَا ھٰذَا وَمَا کُنَّا لَہٗ مُقْرِنِیْنِ

ترجمہ:	اللہ کا شکر ہے جس نے ہم کو بزرگی دی۔ خشکی و تری میں ہم کو سواریاں عنایت کیں عمدہ عمدہ چیزیں ہمارے کھانے پینے کے لیے مقرر فرمائیں اور اپنی بہت سی مخلوقات پر ایسی فضیلت بخشی جو فضیلت بخشنے کا حق ہے۔ پاک و پاکیزہ ہے وہ ذات جس نے ان جانوروں کو ہمارا مطیع کیا ہے حالانکہ ہم میں اُن کے زیر کرنے کی قدرت نہ تھی۔

پھر تین مرتبہ سُبْحَانَ اللہ ِ فرماتے تھے۔ تین مرتبہ اَلْحَمْدُ للہ ِ اور تین بار اللہ اکبر بعد ان سب کے یہ دعا پڑھتے تھے:

رَبِّ اغْفِرْلِیْ ذُنُوْبِیْ فَاِنَّہٗ لَا یغْفِرُ الذُّنُوْبَ اِلَّآ اَنْتَ

ترجمہ:	یا اللہ میرے گناہ بخش دے کیونکہ سوائے تیرے کوئی نہیں بخش سکتا۔

O	دوسری روایت میں منقول ہے کہ جب حضرت امام جعفر صادق  - رکاب میں پائوں رکھتے تھے تو یہ فرماتے تھے:سُبْحَانَ الَّذِیْ سَخَّرَلَنَا ھٰذا وَمَا کُنَّالَہٗ مُقْرِنِیْنَ۔ پھر سات دفعہ سُبْحَان اللہ ِ سات دفعہ اَلْحَمْدُ للہ ِ اور سات با لَآ اِلٰہَ اِلَّا اللہ پڑھا کرتے تھے۔

O	ایک اور روایت میں منقول ہے کہ جب وہ حضرت اونٹ پر سوار ہوتے تھے تو یہ دعا پڑھا کرتے تھے:

بِسْمِ اللّٰہِ لَاحَوْلَ وَلَا قُوَّۃَ اِلَّا بِاللّٰہِ سُبْحَانَ الَّذِیْ سَخَّرَلَنَا ھٰذا وَمَا کُنَّا لَہٗ مُقْرِنِیْنَ وَاِنَّا اِلٰی رَبَّنَا لَمُنْقَلِبُوْنَ

ترجمہ:	اللہ کا نام لے کر شروع کرتا ہوں قدرت و قوت صرف خدا میں ہے وہ ذات جس نے ان جانوروںکو ہمارا مطیع کیا حالانکہ اُن کے زیر کرنے کی ہم میں طاقت نہیں اور اس میں ذرا شک نہیں کہ ہم سب اپنے خدا کی طرف پھر کر جائیں گے۔

O	حضرت رسولِ خدا ﷺ سے منقول ہے کہ ہر اونٹ کے کوہان پر ایک شیطان ہوتا ہے اس لیے جب اونٹ پر سوار ہونے لگو تو جیسا خدائے تعالیٰ فرماتا ہے یہ پڑھ لیا کرو:سُبْحَانَ الَّذِیْ سَخَّرَلَنَا وَمَا کُنَّالَہٗ مُقْرِنِیْنَ۔

O	دوسری معتبر حدیث میں منقول ہے کہ جب حضرت امیرالمومنین - کا چوپایہ ٹھوکر کھاتا یا اُس کا پائوں پھسلتا تو آپ یہ دعا پڑھا کرتے تھے:

اَللّٰھُمَّ اِنّیْ اَعُوْذُبِکَ مِنْ زَوَالِ نِعْمَتِکَ وَمِنْ تَحْوِیْلِ عَافِیتِکَ وَمِنْ فُجَاۃِ نِعْمَتِکَ

ترجمہ:	یا اللہ میں تیری نعمت کے زائل ہو جانے سے تیری عافیت کے بدل جانے سے اور تیری بلا کے یکا یک نازل ہونے سے تیری ہی پناہ مانگتا ہوں۔

O	معتبر حدیث میں منقول ہے کہ کسی شخص نے حضرت امام جعفر صادق  - کی خدمت میں یہ شکایت کی کہ میرا چوپایہ چلتے چلتے رک جایا کرتا ہے۔ حضرت نے فرمایا کہ تو اُس کے کان میں یہ آیت پڑھ دے:

اَوَلَمْ یَرَوْا اَنَّا خَلَقْنَا لَھُمْ مِمَّا عَمِلْتَ اَیْدِیْنَا اَنْعَامًا لَھَا مَالِکُوْنَ وَذَلَّلْنَا ھَا لَھُمْ فَمِنْھَارَکُوْبُھُمْ وَمِنْھَایَأ کُلُوْنَ

ترجمہ:	کیا لوگوں نے یہ نہیں دیکھا کہ ہم نے ان کے استعمال کے لیے اپنی قدرت سے چارپائے پیدا کئے جن کے وہ وقت مالک ہیں اور ہم نے ہی چوپایوں کو ان کا ماتحت کر دیا ہے کہ ان میں سے بعض پر وہ سوار ہوتے ہیں اور بعض کو کھاتے ہیں۔

O	حدیث حسن میں جناب امام جعفر صادق  - سے منقول ہے کہ سوار کو لازم ہے کہ پیادہ چلنے والوں کو آگاہ کر دے کہ اُس کے چوپائے سے اُن کو کوئی ضرر نہ پہنچے۔

O	یہ بھی فرمایا کہ ایک دن جناب امیر - سوار چلے جاتے تھے، ایک گروہ پیادہ پا حضرت کے ساتھ ہو لیا۔ حضرت نے دریافت کیا کہ آیا تمہیں کچھ کام ہے؟ انہوں نے عرض کی نہیں۔ ہم صرف یہ چاہتے ہیں کہ کچھ دُور رکاب سعادت انتساب میں چلیں۔ فرمایا اس کی کچھ ضرورت نہیں لوٹ جائو کیونکہ پیادہ لوگوں کا سوار کے ساتھ چلنا سوار غرور و تکبر کا باعث ہوتا ہے اور پیادہ پا چلنے والوں کی ذلّت وخواری کا۔

O	دوسری حدیث میں عبداللہ ابن عطا سے منقول ہے کہ ایک دن میں حضرت امام محمد باقر  - کی خدمت میں گیا۔ حضرتؑ نے فرمایا کہ ہمارے لیے دو چوپایوں پر زین ڈالو۔ میں حسبِ حکم گیا اور ایک گدھے اور ایک خچّر پر چارجامہ کس لایا۔ خچر حضرت کے سامنے پیش کیا کہ آپ سوار ہوں۔ فرمایا نہیں گدھا لے آئو۔ کہ میرے نزدیک سب چوپایوں میں گدھا بہتر ہے اور خچّر پر خود سوار ہو لو۔ میں نے تعمیل ارشاد کی اور گھدا لے آیا اور رکاب پکڑ کر کھڑا ہو گیا جب حضرت سوار ہونے لگے تو یہ فرمایا:

اَلْحَامْدُ لِلّٰہِ الَّذِیْ ھَدَانَا لِلْاِسْلَامِ وَعَلَّمْنَا الْقُرْآنَ وَمَنَّ عَلَیْنَا بِمُحَمَّدٍ صَلَّے اللّٰہُ عَلَیْہِ وَاٰلِہٖ وَالْحَمْدُ لِلّٰہِ الَّذِیْ سَخَّرَلَنَا ھٰذَا وَمَاکُنَّا لَہٗ مُقْرِنِیْنَ وَاِنَّا اِلٰی رَبِّنَا لَمُنْقَلِبُونَ وَالْحَمْدُ لِلّٰہِ رَبِّ الْعَالَمِیْنَ

ترجمہ:	اللہ کا شکر ہے جس نے ہم کو اسلام کی ہدایت کی اور قرآن مجید کا علم دیا اور اپنے رسول جناب محمد مصطفیٰ ﷺ کو معبوث کر کے ہم پر احسان کیا اور اللہ کا شکر ہے کہ اُس نے چوپایوں کو ہمارا مطیع کیا حالانکہ ہم میں اُن کے زیر کرنے کی قدرت نہ تھی۔ بلا شک ہم سب کی بازگشت اپنے پروردگار کی طرف ہے۔ہر قسم کی تعریف اللہ کے لیے زیبا ہے جو تمام مخلوقات کا پرورش کرنے والا ہے۔

بعدہٗ روانہ ہو گئے۔ میں کیا دیکھتا ہوں کہ گدھا چلنے میں کُلیلیں کرتا جاتا ہے اور حضرت نے آگے سے زین تھام رکھا ہے میں نے عرض کی یاابن رسولؐ اللہ آپ کو تکلیف ہے؟ فرمایا کہ جناب رسالت مآب ﷺ کے پاس ایک گدھا تھا جس کا نام یعفور تھا۔ جب اُس پر سوار ہوتے تھے تو وہ اس خوشی سے کہ آنحضرتؐ مجھ پر سوار ہوئے ہیں چلنے میں اس قدر کُلیلیںکرتا تھا کہ آنحضرتؐ کے دو شہائے مبارک ہلنے لگتے تھے اور آپ آگے سے زین تھام لیا کرتے تھے اور یہ فرمایا کرتے تھے۔ اَللّٰھُمَّ لَیْسَ مِنِّیْ وَلٰکِنْ ذَا مِنْ عَفِیْرٍ (یا اللہ یہ میری طرف سے نہیں بلکہ یہ اکڑ کر چلنا یعفو ر کی طرف سے ہے)

O	اے عزیز و یہ بات قابل خیال ہے کہ وہ بزرگوار ایک گدھے کے بھی اکڑ کر چلنے سے خوف کرتے تھے اور پروردگار عالم کی جناب میں عذر خواہ ہوتے تھے پس جو لوگ عربی نزاد خوش رفتار گھوڑوں پر بہ نخوت وتکبّر یا بہ نازو غمزہ سوار ہوتے ہیں اپنی مستانہ رفتار سے گویا آسمان و زمین پر احسان کرتے ہیں اور اپنے سوا کسی کی ہستی ہی نہیں گنتے وہ کیونکر عذر کریں گے۔

O	معتبر حدیث میں جناب امام جعفر صادق  - سے منقول ہے کہ آیا تمہیں شرم نہیں آتی کہ تم اپنے چوپائے پر سوار خوابِ غفلت میں رہتے ہو اور وہ تمہاری سوار میں اپنے پروردگار کی یاد میں رہتا ہے۔

O	حضرت امیرالمومنین صلوات اللہ علیہ سے منقول ہے کہ میرے چوپائے نے کبھی ٹھوکر نہیں کھائی کیونکہ میں نے سوار ہو کر کسی کی کھیت کوپامال نہیں کیا۔

(۵)


پیدل چلنے کے آدابْ

	اس فصل کی بعض حدیثیں جوتا اور کپڑے پہننے کے آدابْ میں بیان ہو چکی ہیں۔

O	معتبر حدیث میں موسیٰ بن جعفر صلوٰۃ اللہ علیہما سے منقول ہے کہ تیز تیز راستہ چلنے سے مومن کا حُسن جاتا رہتا ہے۔

O	حدیث حسن میں جناب رسالت مآب ﷺ سے منقول ہے کہ عورتوں کو راستے کے کنارے کنارے چلنا چاہئے کہ مردوں کو بیچ راستے میں۔

O	دوسری حدیث میں فرمایا کہ سوار بہ نسبت پیادہ کے اور ننگے پائوں والا بہ نسبت اُس کے جو جوتا پہنے ہوئے ہو راستے کے بیچ میں چلنے کا زیادہ مستحق ہے۔

O	معتبر حدیث میں منقول ہے کہ حضرت امام زین العابدین - اس شائستگی سے راستہ چلتے تھے گویا ایک پرندہ حضرت کے سر پر بیٹھا ہے اور وہ ڈرتے تھے کہ یہ اُڑ نہ جائے اور حضرت کا داہنا ہاتھ بائیں ہاتھ سے کبھی نہ بڑھتا تھا۔

O	معتبر حدیث میں جناب رسولِ خدا ﷺ سے منقول ہے کہ جب کوئی شخص زمین پر غرور وتکبر سے راستہ چلتا ہے تو خود زمین اور جتنی چیزیں زمین کے اوپر اور نیچے ہیں سب اُس پر لعنت کرتی ہیں۔

O	دوسری حدیث میں فرمایا کہ جب میری اُمّت کے لوگ سائلوں کا سوال سُن سے ایسی غفلت اور بے پروائی کرنے لگیں گے جیسے سُنا ہی اور راستہ میں غرور وتکبر کام میں لانے لگیں گے تو پروردگار عالم نے اپنی عزّت کی قسم کھائی ہے کہ اُن کو یہ عذاب دے گا کہ وہ آپس میں ایک دوسرے کے لیے موجب تکلیف ہو جائیں گے۔

O	ایک اور حدیث میں فرمایا کہ جس زمانے میں میری اُمت کے لوگ راستہ چلنے میں اکڑ اکڑ کر چلنے لگیں گے تو ان کے درمیان فتنہ و فساد ہو گا کہ آپس میں ایک دوسرے پر تلوار کھینچیں گے۔

O	دوسری حدیث میں فرمایا کہ جو شخص سفر اور حضرمیں راستہ چلتے وقت اپنے ہاتھ میں عصا رکھے اور اُس کے راستہ چلنے سے بجائے نخوت و تکبر کے تواضع وانکسار کی شان معلوم ہو تو ہر ہر قدم پر اس کے لیے ہزار ہزار نیکیاں لکھی جائیں گی اور ہزار ہزار گناہ محو کیے جائیں گے اور ہزار ہزار درجنے بلند ہوں گے۔

O	ایک اور حدیث میں فرمایا کہ عصا ہاتھ میں رکھیں کہ یہ پیغمبروں کی سُنّت ہے اور بنی اسرائیل کیا چھوٹے کیا بڑے کیا بُڈھے کیا جوان سب عصا ہاتھ میں رکھتے تھے کہ غرور وتکبّر نہ پیدا ہو۔

O	یہ بھی فرمایا کہ عصا ہاتھ میں رکھنے سے افلاس و پریشانی دُور ہوتی ہے اور شیطان اس کے پاس نہیں پھٹکنے پاتا۔

O	حضرت امام جعفرصادق  - سے روایت ہے کہ اگر تم عقلمند ہو تو جس طرف جانا چاہتے ہو پہلے اپنی نیت ٹھیک کر لو، اپنے جانے کی ایک صحیح غرض قرار دے لو۔ اور جو خلاف شرع باتیں مرکوز خاطر ہوں اُن سے اپنے نفس کو روکو ۔یہ بھی لازم ہے کہ راستہ چلنے میں برابر غوروخوض کرتے رہو۔ ہر ہر قدم پر صنعت الہٓی سے عبرت حاصل کرو۔ چلنے میں نخوت و تکبر نہ کرو جو چیزیں میں حرم ہیں اُن سے اپنی نظر کو بچائو اور برابر خدا کی یاد کرتے چلے جائو کیونکہ جن جن مقامات پر خدا کا ذکر کیا جائے گا وہ سب قیامت کے دن ذکر کرنے والے کی بابت شہادت دیں گے اور اس کے لیے طلبِ مغفرت کرتے رہیں گے کہ وہ بہشت میں داخل ہو۔ راستے میں لوگوں سے زیادہ باتیں مت کرو کہ یہ خلاف ادب ہے اور اکثر راستے شیطان کی کمین گاہ اُس کے مکر سے غافل نہ رہو۔ المختصر ایسا کرو کہ تمہارا جانا اور پلٹ کر آنا خدا کی اطاعت میں ہو اور تمہاری اصل روانگی ایسے کام کے لیے ہو جس میں خدا کی خوشنودی ہو۔ اور یہ خیال ہر دم پیشِ نظر رکھو کہ تمہاری جملہ حرکات و سکنات تمہارے نامۂ اعمال میں لکھی جاتی ہیں۔

(۶)


اونٹ، گائے بھینسیں اور بھیڑ بکریاں پالنا

O	معتبر حدیث میں منقول ہے کہ لوگوں نے جناب رسالت مآب ﷺ سے دریافت کیا کہ سب سے بہتر کون سا پیشہ ہے؟ حضرت نے فرمایا کھیتی جو آدمی خود جوتے بوئے اور فصل کاٹنے کے وقت اپنا حق لے لے اور خدا کا حق ادا کر دے پھر انہوں نے عرض کی کہ کھیتی کے بعد فرمایا بھیڑ بکریاں پالنا کہ جہاں پانی اور چارہ میّسر ہوا وہیں اُن کو چرایا اپنی نماز پڑھے۔ اور اپنے مال کی زکوٰۃ دے دے۔ انہوں عرض کی کہ بھیڑ بکریاں کے بعد ؟ فرمایا گائے بھینسیں پالنا کہ وہ صبح وشام دودھ دیتی ہیں۔ عرض کی گائے بھینسوں کے بعد؟ فرمایا اُن کی رکھوالی جو زمین میں پائوں گاڑے کھڑے ہیں اور خشک سالی میں میوہ بہم پہنچاتے ہیں یعنی خرمے کے درخت۔ پھر فرمایا کہ خرمے کے درخت بہت ہی اچھا مال ہے جو اُن کو فروخت کر لیتا ہے ایسا ہے گویا اُس مٹی کی قیمت اُٹھا لی جو آندھی سے اُڑ کر پہاڑ پر جا پڑی ہو۔ مگر یہ اُسی صورت میں ہے کہ نقددام وصول کرلے درختوں سے مبادلہ نہ کرے۔ لوگوں نے دریافت کیا کہ یا رسولؐ اللہ خرمہ کے درخت لگانے اور رکھوالی کرنے کے بعد کون سا پیشہ بہتر ہے؟ آنحضرت نے کچھ جواب نہ دیا۔‘‘

O	کسی شخص نے عرض کی کہ یا رسولؐ اللہ اونٹ پالنے کی سنبت کیوں نہ فرمایا۔ آنحضرتؐ نے جواب دیا کہ اونٹ پالنے میں محنت و مشقت زیادہ ہے اکثر گھر سے دُور رہنا پڑتا ہے اور صبح وشام کا خرچ ہے۔

O	دوسری حدیث میں فرمایا کہ بھیڑ بکریوں میں زندہ اور تندرست ہوں جب بھی نفع ہے اور مرنے کے بعد بھی نفع سے خالی نہیں یعنی جب وہ مرنے لگیں تو ذبح کر کے دکھا لو نقصان تب بھی نہیں۔ اور گائے بھینس جب تک زندہ اور تندرست ہے نفع ہے اور مرنے کے بعد نقصان رہا اونٹ سو یہ شیطان کا پڑوسی ہے اس کے ہونے میں بھی نقصان ہے اور نہ ہونے میں بھی یعنی جب وہ اچھا بھلا ہو تب بھی مالک کے لیے مضر ہی مضر ہے کچھ نفع بخش نہیں۔ لوگوں نے عرض کی یا رسولؐ اللہ بعد اس کے کہ جو کچھ آپ نے اونٹ کے بارے میں فرمایا اونٹ کون پالے گا؟ فرمایا ہر زمانے میں ایسے بدبخت اور بدکار لوگ بھی ہوں گے جو اونٹ پالتے رہیں گے۔

O	دوسری حدیث میں فرمایا کہ روزی کے دس حصّوں میں سے نو حصّے تجارت میں ہیں اور ایک بھیڑ بکری پالنے میں ۔

O	ایک اور حدیث میں فرمایا کہ بھیڑ بکریاں ضرور پالو کہ اس سے تمہیں صبح وشام نفع پہنچے گا۔

O	دوسری معتبر حدیث میں منقول ہے کہ اونٹ کا ہونا مالک کی عزّت کا باعث ہوتا ہے۔

O	صحیح حدیث میں منقول ہے کہ جناب امام جعفر صادق  - نے صفوان اونٹ والے سے فرمایا کہ میرے لیے ایک اونٹ خرید مگر وہ بدصورت ضرور ہو کیونکہ بدصورت کی عُمر زیادہ ہوتی ہے۔

O	دوسری حدیث میں فرمایا کہ کالے اور بدصورت اونٹ خرید وکہ ان کی عُمریں بڑی ہوتی ہیں۔

O	ایک اور معتبر حدیث میں منقول ہے سُرخ بالوں والے اونٹ نہ خریدو کہ ان کی عُمریں کم ہوتی ہیں۔

O	جناب رسالت مآب ﷺ سے منقول ہے کہ اونٹ کی قطار کے بیچ میں ہو کر نہ نکلو کیونکہ کوئی قطار ایسی نہیں ہوتی جس میں دو دو اونٹوں کے درمیان ایک ایک شیطان نہ ہوتا ہو۔

O	حدیث حسن میں منقول ہے کہ جناب زین العابدین - اپنی حیثیت اور رتبہ کے مطابق سوا شرفی کا اونٹ خرید کر اس پر سوار ہوتے تھے۔

O	معتبر حدیث میں حضرت امیرالومنین - سے منقول ہے کہ حاملانِ عرش میں سے ایک بیل کی صورت بھی ہے اور بَیل سب جانورں کا سردار اور سب سے بہتر ہے اور جب تک بنی اسرائیل نے بچھڑے کی پرستش نہ کی تھی اُس وقت تک بَیل تمام حیوانات میں سب سے زیادہ خوبصورت اور سب سے زیادہ سربلند تھا۔ جب بنی اسرائیل سے یہ غلطی ہوئی تو اُس فرشتے نے جو بَیل کی صورت کا شرم کے مارے اپنا سر جھکا لیا اس کی متعابعت ہ ربَیل نے کی اور اُسی وقت سے کوئی بَیل شرم سے آسمان کی طرف نظر اُٹھا کر نہیں دیکھتا۔

O	جناب رسولِ خدا ﷺ سے منقول ہے کہ جو اونٹ آدمی کا فُضلہ کھانے لگے تو جب تک کہ چالیس دن اُس کو مقّید کر کے گھاس نہ کھلائو اُس کا گوشت نہ کھائو نہ اُس کا دودھ پیو اور نہ اُس پر سواری لو۔

O	علماء کے نزدیک اس کا گوشت اور دودھ بالکل حرام ہے اور اس پر سوار ہونا مکروہ ہے اور یہ حکم اور حیونات سے بھی متعلق ہے اور وہ پاک اسی طرح ہو سکتے ہیں کہ ایک خاص مدّت تک باندھ کر رکھے جائیں اور گھاس وغیرہ پاک کھلائی جائے ۔مدّت ہر ایک کی جُدا جُدا مقرر ہے اور کتب میں مذکور ہے۔

(۷)


حیوانا ت خریدنے اور پالنے کے آدابْ

O	معتبر حدیث میں حضرت امام موسیٰ ابن جعفر + سے منقول ہے کہ جو شخص کوئی چارپایہ خریدے اُسے لازم ہے کہ اُس جانور کے بائیں کھڑا ہو اور اُس کے بال اپنے دائیں ہاتھ سے پکڑ کر اُس کے سر پر یہ چیز پڑھے۔ سورۂ الحمد ۔ قل ہواللہ احد۔ قُل اعَوْذُ بِرَبِّ الفَلَقِ۔ قُلْ اَعُوْذُ بِرَبّ النَّاسِ اور سورۂ حشر کی آخری چار آیتیں یعنی

لَوْاَنْزَلْنَا ھٰذَا الْقُرْآنَ عَلٰی جَبَلٍ لَّرَاَیْتَہٗ خَاشِعًا مُّتَصَدِّعًا حَشْیَۃِ اللّٰہِ ط وَتِلْکَ الْاَ مْثَالُ نَضْرِبُھَا لِلنَّاسِ لَعَلَّھُمْ یَتَفَکَّرُوْنَ ْ ھُوَ اللّٰہُ الَّذِیْ لَآ اِلٰہَ اِلَّا ھُوَ الْمَلکُ الْقُدُّوْسُ السَّلٰمُ الشَّھَادَۃِ ھُوَ الرَّحْمٰنُ الرَّحِیْمُ  ھُوَ اللّٰہُ الَّذِیْ لٓاَ اِلٰہَ اِلَّا ھُوَ الْمَلکُ الْقُدُّوْسُ السَّلٰمُ الْمُؤْمِنُ الْمُھَْمِنُ الْعَزِیْزُ الْجَبَّارُ الْمُتَکَبِّرُ ط سُبْحٰنَ اللّٰہِ عَمَّا یُشْرِکُوْنَ ھُوَ اللّٰہُ الْخَالِقُ الْبَارِیُٔ الْمُصَوِّرُلَہُ الْاَسْمَآئُ الْحُسْنٰی یُسَبِّحُ لَہُ مَافِی السَّمٰوٰتِ وَالْاَرْضِ ط وَھُوَ الْعَزِیْزُ الْحَکِیْمُ

ترجمہ:	اگر اس قرآن کو ہم پہاڑ پر نازل کرتے توتم دیکھتے کہ وہ بھی خدا کے خوف سے لرز لرز کر پھٹ جاتا اور یہ مثالیں ہم آدمیوں کے لیے اس غرض سے بیان کرتے ہیں کہ وہ غور کریں۔ اللہ وہ ہے جس کے سوا کوئی معبود نہیں چھپے اور کھلے کا جاننے والا ہے اور دنیا وآخرت میں رحم کرنے والا۔ سب پر غالب سب سے زیادہ زبردست اور صاحب بزرگی ہے اور جو کچھ شرک کرنے والے بیان کرتے ہیں اُن سب باتوں سے اس کی ذات بری اور پاک ہے۔ وہ اللہ پیدا کرنے والا اور عدم وجود میں میں لانے والا صورتوں کا تجویز کرنے والا۔ تمام اچھے اچھے نام اُسی کے ہیں۔ آسمان و زمین کی تمام چیزیں اس کی پاکی بیان کرتی ہیں اور وہ صاحب حکمت اور زبردست ہے۔

اور سورۂ بنی اسرائیل کے آخر کے دوآیتیں

قُلِ ادْعُوْ اللّٰہَ اَوِادْعُو الرَّحْمٰنَ ط اَیَّامًّا تَدْعُوْ افَلَہُ الْاَسْمَآئُ الْحُسْنٰی وَلَا تَجْھَرْ بِصَلَاتِکَ وَلَاتُخَافِتْ بِھَا وَابْتَغِ بَیْنَ ذٰلِکَ سَبِیْلًاہ وَقُل الْحَمْدُ لِلّٰہِ الَّذِیْ لَمْ یَتَّخِذْ وَلَدًا وَّلَمْ یَکُنْ لَّہٗ شَرِیْکٌ فِی الْمُلْکِ وَلَمْ یَکُنْ لَہٗ وَلِیٌّ (مِنَ الذُّکِّ وَکَبِّرْہُ تَکْبِیْرًہ) ۔۔۔اَللّٰہُ اَکْبَرُ

ترجمہ:	اے ہمارے رسولؐ کہہ دو کہ اُسے خواہ اللہ کے نام سے پکارو یا رحمن کے نام سے جس نام سے بھی پکارو (زیبا ہے) کیونکہ اچھے اچھے نام سب اُسی کے ہیں اور اے رسولؐ تم اپنی نماز نہ بہت پکار پکار کے پڑھو اور نہ بہت چُپکے چُپکے بلکہ درمیان کی راہ اختیار کرو اور یہ کہو کہ سب تعریف اللہ کے لیے سزاوار ہے جس کے نہ کوئی بیٹا ہے اور نہ اس کی سلطنت کا شریک اور نہ جسے کبھی ایسی احتیاج ہوتی ہے کہ کسی سے امداد طلب کرے اور اس کی ایسی بڑائی کہ جو بڑائی کرنے کا حق ہے۔ اللہ سب سے زیادہ بڑا ہے۔

(امام جعفر صادق  - سے منقول ہے کہ جو شخص سورۂ بنی اسرائیل ک یہ آیت پڑھے اسے لازم ہے کہ تین مرتبہ اللہ اکبر کہے)

اور یہ آیۃ الکرسی کا یہ عمل کر لینے کے بعد وہ چوپایہ تمام آفتوں سے محفوظ رہے گا۔

O	موثق حدیث میں حضرت امام جعفر صادق  - سے منقول ہے کہ جب کسی حیوان کے خریدنے کا ارادہ ہو تو یہ کہا کرو :

اَللّٰھُمَّ قَدِّ رْلِیْ اَطْوَلَھُنَّ حَیٰوۃَ وَاَکْثَرَھُنَّ مَنْفَعَۃً وَّخَیْرَ ھُنَّ عَافِیَۃً

ترجمہ:	یا اللہ اس جانور کی عمر سب جانوروں سے زیادہ ہو۔ اس سے مجھے بہ نسبت اوروں کے منفعت زیادہ ہو اور یہ سب سے زیادہ مجھے آرام دے۔

O	صحیح حدیث میں منقول ہے کہ علی ابن جعفر نے حضرت امام موسیٰ کاظم  - سے دریافت کیا کہ آیا کسی جانور کے مُنہ پر داغ دے سکتے ہیں؟ فرمایا کچھ مضائقہ نہیں۔ یعنی حرام نہیں مگر مکروہ ہے چنانچہ موثق حدیث میں منقول ہے لوگوں نے جناب امام جعفر صادق ؑ سے حیوانات کے داغنے کے باب میں سوال کیا۔ آپ نے فرمایا کہ سوائے مُنہ کے اعضا کو داغنا مناسب ہے۔

O	دوسری حدیث میں فرمایا کہ جناب رسالت مآب ﷺ نے اس بات کی ممانعت فرمائی کہ حیوانات کے چہرے داغے جائیں یا کوئی چیز اُن کے مُنہ پر ماری جائے کیونکہ وہ بھی خدائے تعالیٰ کی تسبیح کرتے رہتے ہیں۔

O	ایک اور حدیث میں ہے کہ لوگوں نے اُن حضرت سے بھیڑوں کے چہرے پر داغ دینے کی نسبت سوال کیا۔ آپ نے فرمایا کہ اُن کے کانوں پر داغ دیا کرو۔

O	جناب رسول خدا ﷺ سے منقول ہے کہ حیوانات کا دودھ دوہتے وقت تھوڑا سا دودھ اُن کے تھنوں میں چھوڑ دیا کرو کہ دودھ جلد جمع ہو جایا کرے کیونکہ اگر تھنوں میں دودھ مطلق نہ چھوڑا جائے تو اور دودھ زیادہ دیر میں اُترتا ہے۔

O	دوسری حدیث میں فرمایا کہ بھیڑ بکریاں جہاں رات کو بند ہوتی ہوں اُس جگہ کو خُوب صاف رکھو اور اُن کی ناک سے جو رطوبت خارج ہوتی ہے اُس کو پاک و صاف کرتے رہو اور ان کے باڑے میں نماز پڑھا کرو کیونکہ بھیڑ بکریاں بہشتی جانور ہیں۔

O	حضرت امام موسیٰ کاظم -ے منقول ہے کہ بھیڑ بکریوں کے باڑے سے نکلنے کے وقت سیٹی کی آواز دیا کرو اور اُن کے جنگل سے واپس کے آنے وقت تُتکاری کی۔

O	معتبر حدیث میں منقول ہے کہ لوگوں نے اُن حضرت ؑ سے حیونات کے خَصّی کرنے کی نسبت دریافت کیا۔ آپ نے فرمایا کچھ مضائقہ نہیں۔ یعنی حرام نہیں ہے۔

O	حضرت امام محمد باقر  - سے منقول ہے کہ حیوانات کا خصّی کرنا یا آپس میں لڑانا مکروہ ہے۔

O	دوسری حدیث میں فرمایا کہ ایک دن جناب امیرالمومنین صلوات اللہ علیہ وآلہ ایک ایسے راستے پر جا نکلے جہاں سرِ راہ لوگوں نے ایک مادہ پر نَر کو چھوڑ رکھا تھا۔ حضرت نے یہ دیکھ کر فوراً مُنہ موڑ لیا اور اُن لوگوں سے یہ فرمایا کہ ایسا کرنا نہ فقط نامناسب بلکہ ممنوع اور قبیح ہے یہ تو ایسے موقع پر ہونا چاہئے جہاں کوئی مردو عورت نہ دیکھ سکتے۔

O	معتبر حدیث میں منقول ہے کہ لوگوں نے حضرت امام جعفر صادق  - سے دریافت کیا کہ زندہ دُنبہ کی چکی کاٹ سکتے ہیں؟ فرمایا کہ اگر اس سے تمہاری غرض اپنے جانور کی درستی ہے تو کچھ مضائقہ نہیں مگر وہ چکی مُردار کا حکم رکھتی ہے اُس سے کوئی نفع اُٹھا سکتے۔

O	یاد رکھنا چاہئے کہ علماء میں معتبر حدیثوں کے موافق یہ مشہور ہے کہ اگر کوئی بھیڑ یا بکری کابچّہ سُور کا دودھ اتنا پئے کہ اُس کا گوشت اور ہڈیاں اُسی سے پرورش ہوئی ہوں تو اُس کا گوشت حرام ہے اور جتنی بھیڑ بکریوں کی نسبت یہ علم ہو کہ اس کی نسل سے ہیں وہ سب حرام ہیں۔ ہاں جن کی نسبت علم نہ ہو وہ حلال ہیں اور اگر تھوڑا ہی دودھ پیا ہو اور اُس حد تک نہ پہنچاہو تو بھی اس کا دودھ اور گوشت مکروہ ہے اور اس کراہت کے رفع کرنے کا یہ طریقہ ہے کہ اگر وہ ابھی دودھ پیتا ہے تو سات دن اس کو باندھ کر کسی بھیڑ بکری کا دودھ پلائیں اور اگر اُس کا دودھ چُھٹ چکا ہو تو اسی طرح سات روز تک اُسے حلال گھاس دانہ کھلائیں۔

O	صحیح حدیث میں منقول ہے کہ ایک شخص نے حضرت امام علی نقی - کی خدمت میں عرضی لکھی کہ ایک عورت نے ایک بکری کے بچّے کو اتنے عرصے تک اپنا دودھ پلایا ہے جتنے عرصے اس کو ضرورت دودھ پینے کی رہی اب وہ بچّہ بکری بن گئی خود اُس نے بچہ دیا ہے اور دودھ دیتی ہے۔ کیا اس کا دودھ پی سکتے ہیں؟ حضرت نے جواب میں لکھا کہ اُس عورت کا فعل مکروہ تھا۔ مگر اس دودھ کے پینے میں کچھ حرج نہیں۔

(۸)


حیوانات کے احوال و اقسام کا مجمل بیان

O	معتبر حدیثوں میں حضرت امام جعفر صادق  - سے منقوول ہے کہ جتنے پرندے اور جتنے صحرائی دریائی جانور شکار ہوتے ہیں اتنی ہی تسبیحیں جو وہ اپنی اپنی زبان میں کرتے تھے ضائع ہو جاتی ہیں۔

O	دوسری حدیث میں فرمایا کہ پہلے تمام وحوش وطیور اور درندے اور چرندے ملے جُلے رہا کرتے تھے یہاں تک حضرت آدم ؑ کے بیٹے قابیل نے اپنے بھائی ہابیل کو قتل کیا اُس وقت سے ایک دوسرے سے نفرت کرنے لگے اور دوسرے سے الگ ہو گئے اور ہر حیوان نے اپنے ہم شکل کی طرف میلان کیا۔

O	حضرت امام حسین - سے منقول ہے کہ جب گِد چیختا ہے تو کہتا ہے کہ اے فرزند آدم چاہے جس طرح کی زندگانی بسر کر لے انجام ہر حالت میں موت ہے۔ پھر ایک دوسری آواز لگاتا ہے ۔اس میں یہ کہتا ہے کہ ’’اے پوشیدہ باتوں کے جاننے والے اور اے بلائوں کے دفع کرنے والے۔‘‘

O	مور کہتا ہے کہ ’’میں نے اپنے نفس پر ظلم کیا۔ اپنے بنائو سنگھار پر غرور کیا اب تو میرا گُناہ بخش دے ۔‘‘

O	تیتر کہتا ہے ’’اَلرَّحْمٰنُ عَلَی الْعَرْشِ اسْتَوای‘‘(خدائے تعالیٰ عرش یعنی کل اجسام پر حاوی ہے)۔

O	خانگی مُرغ کہتا ہے : ’’خدایا توبرحق ہے اور تیرا قول حق ۔‘‘

O	باشا کہتا ہے: ’’میں تیری خدائی پر قیامت کے دن ایمان لایا۔‘‘

O	کُرکُرہ کہتا ہے : ’’خدا پر توکل کر کہ وہ تجھے روزی دے۔‘‘

O	عقاب کہتا ہے : ’’جو خدا کا مطیع ہے وہ بدبخت نہیں ہوتا۔‘‘

O	شاہین کہتا ہے :’’سُبْحَانَ اللّٰہِ حَقًّا حَقًّا ط ‘‘(حق بات یہ ہے کہ خدائے تعالیٰ کی ذات پاک و پاکیزہ ہے)۔

O	چغد کہتا ہے : ’’لوگوں سے علیٰحدہ رہنے میں زیادہ اُنس پیدا ہوتا ہے۔‘‘

O	جنگلی کوّا کہتا ہے : اے روزی دہندہ حلال روزی دے۔‘‘

O	کلنگ کہتا ہے: ’’خداوندا مجھے میرے دشمنوں کے شر سے محفوظ رکھ۔‘‘

O	لکل کہتا ہے: ’’جو لوگوں سے الگ رہے گا اُن کے آزار سے نجات پا لے گا۔‘‘

O	اَرْدِک کہتا ہے: ’’اے خدا میں تجھ سے بخشش کا طلب گار ہوں۔‘‘

O	ہُد ہُد کہتا ہے : ’’جو شخص خدا کی نافرمانی کرتا ہے وہ سخت بدبخت ہے۔‘‘

O	قمری کہتی ہے: ’’اے پوشیدہ باتوں کے جاننے والے ۔ اے خدا۔‘‘

O	ٹوٹرو کہتاہے : ’’اے خدا تو ہی مالک ہے تیرے سوا کوئی مالک نہیں۔‘‘

O	چڑیا کہتی ہے : ’’جو باتیں خدائے تعالیٰ کو غضب میں لاتی ہیں میں اُن سب کی نسبت خدا سے مغفرت مانگتی ہوں۔‘‘

O	بُلبُل کہتی ہے: ’’لَا اِلٰہَ اِلَّا اللّٰہُ حَقًّا حَقًّا‘‘ (حق بات یہ ہے کہ سوائے خدا کے کوئی معبود نہیں)۔

O	چکور کہتی ہے: ’’حق نزدیک ہے ۔ حق نزدیک ہے۔‘‘

O	سمانا کہتا ہے: ’’اے فرزند آدم تو موت کو کس قدر بھولا ہوا ہے۔‘‘

O	فاختہ کہتی ہے: ’’یَا وَاحِدُ یَا اَحَدُ یَا صَمَدُ یَافَرْدُ‘‘

O	سبز قبا کہتا ہے : ’’اے میرے مولا مجھے آتشِ جہنم سے آزاد کر۔‘‘

O	ہوچہ (قنبرہ) کہتا ہے: ’’اے میرے مولا تمام گنہگاروں کی توبہ قبول کر۔‘‘

O	پالتو کبوتر کہتا ہے : ’’اگر تو میرے گناہ نہ بخشے گا تو میں بدبخت وبے نصیب رہوں گا۔‘‘

O	شتر مُرغ کہتا ہے: ’’سوائے خد اکے کوئی معبود نہیں ہے۔‘‘

O	پرستک (ابابیل) سورۂ الحمد پڑھتی ہے اور یہ کہتی ہے: ’’اے تمام گنہگاروں کی توبہ قبول کرنے والے اے خدا حقیقی تعریف تیری ہے۔‘‘

O	بھیڑ کا بچّہ کہتا ہے : ’’نصیحت حاصل کرنے کے لیے موت کافی ہے۔‘‘

O	بکری کا بچّہ کہتا ہے : ’’میری موت نے مجھے جلد آ لیا اور میرے گناہ بہت زیادہ اور بہت سخت ہیں۔‘‘

O	شیر کہتا ہے: ’’عبادتِ خدا کے کام میں بہت کچھ اہتمام کرنا چاہئے ۔‘‘

O	بَیل کہتا ہے :’’گناہوں سے باز رہ کیونکہ تو ایسے خدا کے سامنے ہے جس کو تو نہیں دیکھتا اور وہ سب کو دیکھتا ہے اور وہ تمام مخلوقات کا مالک ہے۔‘‘

O	ہاتھی کہتا ہے : ’’کوئی طاقت اور کوئی تدبیر موت کے دفعیہ میں کارگر نہیں ہوتی۔‘‘

O	چیتا کہتا ہے: ’’یَا عَزِیْزُ یَجَبَّارُ یَامُتَکَبِّرُ یَا اللّٰہُ‘‘

O	اونٹ کہتا ہے : ’’خدائے تعالیٰ ظالموں اور زبردستوں کا ذلیل کرنے والا اور پاک وپاکیزہ ہے اس کی پاکی بیان کرتا ہوں۔‘‘

O	گھوڑا کہتا ہے : ’’ہمارا پروردگار منزّہ اور مبّرا ہے۔‘‘

O	بھیڑ یا کہتا ہے : ’’جس چیز کا خدا محافظ ہو وہ کبھی ضائع نہیں ہوتی۔‘‘

O	گیدڑ کہتا ہے: ’’اُن گنہگاروں کے لیے بڑا افسوس اور سخت عذاب ہے جو اپنے گناہوں پر اصرار کرتے ہیں۔‘‘

O	کُتّا کہتا ہے :’’ذلیل ہونے کے لیے خدا کی نافرمانی کافی ہے۔‘‘

O	خرگوش کہتا ہے: ’’اے خدا حقیقی تعریف تیری ہی ہے مجھے ہلاک نہ کر۔‘‘

O	لومڑی کہتی ہے: ’’دُنیا مکر کا گھر ہے۔‘‘

O	ہرن کہتا ہے :’’ مجھے آزار سے نجات دے ۔‘‘

O	گینڈا کہتا ہے : ’’میری فریاد کو پہنچ ورنہ میں ہلاک ہو جائوں گا۔‘‘

O	تیندوا کہتا ہے :’’خدائے تعالیٰ جو محض اپنی قدرت سے سب پر غالب ہے پاک وپاکیزہ ہے میں بھی اُس کی پاکی بیان کرتا ہوں۔‘‘

O	سانپ کہتا ہے :’’اے رحیم خدا جو تیری نافرمانی کرتا ہے وہ کیسا بدبخت ہے۔‘‘

O	بچّھو کہتا ہے: ’’بدی ڈرائونی چیز ہے۔‘‘

اس کے بعد اُن حضرت ؑ نے فرمایا مخلوقِ خدا میں ایک بھی ایسا نہیں ہے جو کوئی نہ کوئی تسبیح نہ کرتا ہو جیسا کہ خدائے تعالیٰ نے فرمایا:

وَاِنْ مِّنْ شَیْیٍٔ اِلَّا یُسَبِّحُ بِحَمْدِہٖ وَلٰکِنْ لَّا تَفْقَھُوْنَ تَسْبِیحَھُمْ ط

ترجمہ:	کوئی شے ایسی نہیں ہے جو خدائے تعالیٰ کی تسبیح نہ کرتی ہو مگر تم ان کی تسبیح کو سمجھتے نہیں۔‘‘

O	حضرت امام موسیٰ کاظم - سے منقول ہے کہ جو حیوانات مسخ ہو گئے ہیں اُن کی بارہ قسمیں ہیں۔

اوّل ہاتھی یہ ایک بادشاہ تھا جو بدکار اور اغلام کا مرتکب ہوا کرتا تھا۔

دوسرے ریچھ۔ یہ ایک جنگل میں رہنے والا دیوّث بدوی تھا۔

تیسرے خرگوش۔ یہ ایک عورت تھی جو اپنے شوہر سے خیانت کرتی تھی اور غسلِ ماہواری بجا نہ لاتی تھی۔

چوتھے شیر یہ ایک چور تھا جو لوگوں کے خُرمے چُرالیا کرتا تھا۔

پانچویں سہیل ۔ یمن میں ایک شخص تھا جو لوگوں کے مال کا دسواں حصّہ جبراً بطور محصول کے وصول کر لیا کرتا تھا۔

چھٹے زُہرہ۔ یہ ایک عورت تھی جس کی نسبت لوگ کہتے ہیں کہ ہاروت و ماروت نے اس سے فریب کھایا۔

ساتویں بندر اور آٹھویں سور] یہ دونوں بنی اسرائیل کے گروہ میں سے تھے جو باجود ممانعت سخت ہفتہ کے دن شکار کرتے تھے۔

نویں گوہ اور دسویں چھپکلی] یہ گروہ بنی اسرائیل سے وہ لوگ تھے جو حضرت عیسیٰ ؑ کے زمانے میں اُس مائدے کے بارے میں ایمان نہیں لائے جو اُن حضرتؑ پر آسمان سے نازل ہوا تھا اور اسی کی سزا میں مسخ کیے گئے تھے پس ایک گروہ تو ان کا سمندر میں چلا گیا اور ایک خشکی میں رہا۔

گیارہویں بچھّو۔ یہ ایک مُفسد آدمی تھا جو اِدھر کی اُدھر اور اُدھر کی اِدھر لگا کر لوگوں میں فساد کرا دیا کرتا تھا۔

بارہویں بھِڑ ۱؎ ۔ یہ ایک قصائی تھا جو ترازو می ڈنڈی مارا کرتا تھا۔

دوسری روایت میں منقول ہے کہ ریچھ ایک مرد تھا جس کے ساتھ لوگ بدفعلی کیا کرتے تھے۔

گوہ۔ ایک بدو تھا جو حاجیوں کا مال لوٹ لیا کرتا تھا۔

مکڑی۔ ایک عورت تھی جو اپنے خاوند کے لیے جادو کیا کرتی تھی۔

عموص۔ ایک لُترا آدمی تھا جو دوستوں میں جُدائی ڈلوا دیا کرتا تھا۔

مارماہی۔ ایک دیوّث آدمی تھا۔

شیر۔ درختوں سے خُرمے چُرلیا کرتا تھا۔

بندر۔ یہودی ہیں جو سبت کے دن مچھلیوں کا شکار کیا کرتے تھے۔

O	حضرت امام علی رضا  - سے منقول ہے کہ چوہے یہودیوں کا ایک گروہ ہیں جن پر خدائے تعالیٰ کا غضب نازل ہوا تھا۔

	مچھر ۔ ایک شخص تھا جو پیغمبروں سے ٹھٹھا کیا کرتا تھا۔

جوں (قمل) حسد سے مسخ ہو گئی پیغمبرانِ بنی اسرائیل میں سے ایک پیغمبر ایک روز نماز پڑھ رہے تھے ۔ جہلائے بنی اسرائیل سے سے ایک شخص ان کے پاس آ کھڑا ہو اُن سے ٹھٹھا لگا اور جوں کی صورت مسخ ہو گیا۔

چھپکلی بھی بنی اسرائیل کا ایک گروہ تھا جو پیغمبروں کی اولاد کو گالیاں دیا کرتے تھے۔ اور اُن سے دشمنی رکھتے تھے۔

O	دوسری حدیث میں منقول ہے کہ زہرہ اور سہیل جو مسخ ہو گئے ہیں وہ دو ستارے نہیں ہیں بلکہ دو جانور جو سمند ر میں رہتے ہیں۔

O	معتبر روایتوں میں وارد ہوا ہے کہ بنی اُمّیہ میں سے جو لگو مرجاتے ہیں وہ چھپکلی کی شکل میں مسخ ہو جاتے ہیں۔ یہ بھی فرمایا کہ جب چھپکلی کو ماروغسل کر لو۔

O	معتبرو روایت میں منقول ہے کہ جو مسخ ہوئے وہ تین دن سے زیادہ زندہ نہ رہے مر گئے مگر خدائے تعالیٰ نے ان کی صورتوں کے چند حیوانات پیدا کر دئیے اور ان کا کھانا حرام قرار دیا تاکہ دوسروں کو اُن کے دیکھنے سے عبرت ہو اور اُن کے سے اعمال نہ کریں۔

O	جناب رسول خدا ﷺ سے منقول ہے کہ خدائے تعالیٰ نے سات سو اُمّتوں کو اس وجہ سے مسخ کیا کہ انھوں نے بعد اپنے پیغمبروں کے اُن کے اوصیاء کی اطاعت نہ کی پس ان میں سے چار سو قسمیں تو خشکی میں رہتی ہیں اور تین سو سمندر میں چلی گئیں۔

(۹)


تجارت اور حلال روزی کی فضیلت

O	معتبر حدیثوں میں حضرت رسول خدا ﷺ سے منقول ہے کہ دولت مندی گناہوں سے بچنے اور تقویٰ اختیار کرنے میں سب سے اچھا مددگار ہے۔

O	حضرت امام جعفر صادق  - سے منقول ہے کہ جس شخص کے دل میں یہ خواہش نہ ہو کہ وجہ حلال سے مال جمع کرے اور غرض اُس جمع کرنے سے یہ ہو کہ اپنے آپ کو سوال سے بچائے اور اپنا قرضہ ادا کر دے اور اپنے عزیزوں کے ساتھ نیکی کرے تو اس شخص میں کوئی خیر وخوبی نہیں ہے۔

O	دوسری حدیث میں فرمایا کہ حصول آخرت کے لیے دُنیا سے مدد لو اور خود لوگوں کے ذمے بار مت ہو جائو۔

O	جناب رسالت مآب ﷺ سے منقول ہے کہ جو شخص اپنے اہل وعیال کا بار دوسروں کے ذمے وہ معلون ہے۔

O	حدیث حسن میں منقول ہے کہ ایک شخص نے حضرت امام جعفر صادق  - سے سوال کیا کہ آیا ہم طالب دُنیا ہوں اور اس بات کی خواہش کریں کہ ہمارے پاس مال دنیا جمع ہو جائے؟ فرمایا تجھے مال دنیا کس لیے چاہئے؟ عرض کیا اپنے اور اپنے بال بچوں کے خرچ کے لیے صلۂ رحمی کے لیے۔ خیرات و صدقات کے لیے اور حج وعمرہ بجا لانے کے لیے۔ حضرت نے یہ سُن کر فرمایا کہ ان کاموں کے لیے روپیہ پیدا کرنا طلب دنیا نہیں یہ طلبِ آخرت ہے۔

O	دوسری حدیث میں فرمایا دولتمندی جو ظلم سے باز رکھے اُس افلاس سے بہتر ہے جس سے گناہ کی ترغیب پیدا ہوتی ہو۔

O	معتبر حدیث میں منقول ہے کہ علمائے اہل سنّت میں سے ایک شخص جناب امام محمد باقر  - کی خدمت میں ایسے وقت پہنچا کہ وہ حضرت دو غلاموں کے سہارے سے راستے میں چلے جا رہے تھے اور اُس دن گرمی بہت زیادہ تھی۔ اُس عالم نے اعتراضاً امام - کی خدمت میں عرض کیاکہ آپ بزرگان قریش میں سے ایک مُسن آدمی ہیں مناسب نہ تھا کہ ایسے وقت میں طلبِ دُنیا کے لیے دولت سرا سے نکلتے اگر اس حالت میں موت آ جاتی تو کیا ہوتا؟ اُن حضرت ؑ نے فرمایا کہ اگر اس حالت میں موت آ جاتی تو بہت ہی اچھا ہوتا کیونکہ وہ ایسے وقت پہنچتی کہ میں خدائے تعالیٰ کی عبادت میں مشغول تھا اور ایسا کام کر رہا تھا کہ جس سے اپنے آپے کو اور اپنے بال بچّوں کو تجھ جیسوں کے پاس اپنی حاجتیں لے جانے سے محفوظ رکھوں۔ ڈرنا تو اُس موت سے چاہئے جو ایسے وقت میں آن پہنچنے کہ انسان معصیت خدا میں مُبتلا ہو۔ وہ عالم اپنی اس گستاخی سے پشیمان ہوا اور عرض کرنے لگا کہ جو آپ کچھ آپ نے فرمایا بجا اور درست ہے۔ میں تو حضرت کو نصیحت کرنا چاہتا تھا مگر مجھے خود حضرت سے نصیحت حاصل ہوئی۔

O	معتبر حدیث میں جناب امیرالمومنین - سے منقول ہے کہ خدائے تعالیٰ نے حضرت دائود  - سے خطاب فرمایا کہ اگر تو اپنے ہاتھ سے محنت کرتا ہوتا اور بیت المال کا مال نہ کھاتا تو بہت ہی نیک بندہ ہوتا۔ حضرت دائود - اس خطاب کو سُن کر چالیس دن تک روتے رہے پس خدائے تعالیٰ نے لوہے کو حکم دیا کہ تو میرے بندے دائود کے لیے نرم ہو جا چنانچہ لوہا اُن حضرت کے ہاتھ میں موم کے مانند نرم ہو جاتا تھا اور وہ اُس سے روز ایک زرہ بنا کر ہزار درہم کو فروخت کر لیا کرتے تھے یہاں تک کہ اپنی تمام عمر میں تین سو ساٹھ (۳۶۰) ساٹھ زرہیں بنائیں اور بیت المال کے پھر کبھی محتاج نہ ہوئے۔

O	دوسری حدیث میں منقول ہے کہ جناب امام محمد جعفر صادق  - نے عمرو ابن مسلم کا حال پوچھا۔ لوگوں نے عرض کی کہ اُس نے تجارت چھوڑ دی ہے۔ حضرت نے تین مرتبہ فرمایا کہ یہ تو شیطان کا کام ہے۔ آیا وہ یہ نہیں جانتا کہ جناب رسالت مآب ﷺ تجارت کیا کرتے تھے اور خود پروردگار عالم نے گروہ تجار کی تعریف کی ہے جس جگہ یہ فرمایا کہ ’’بعض آدمی ایسے بھی ہیں جن کو تجارت اور خرید وفروخت خدا کی یاد سے غافل نہیں کرتی۔‘‘ اور جن کا یہ ذکر ہے وہ سوداگروں کا ایک گروہ تھا جو تجارت کیا کرتے تھے مگر جب نماز کا وقت آتا تھا تو نماز میں مشغول ہو جایا کرتے تھے۔ ایسے تاجر اُن لوگوں سے بدرجہا اچھے ہیں جو سوداگری نہ کرتے ہوں مگر نماز وقت پر ادا کرتے ہوں۔

O	موثق حدیث میں منقول ہے کہ لوگوں نے اُن حضرت ؑ کی خدمت میں ایک شخص کی نسبت عرض کی کہ وہ یہ کہتا ہے کہ میں خانہ نشین رہوں گا۔ نمازیں پڑھوں گا۔ روزے رکھوں گا۔ خدا کی عبادت کرتا رہوں گا۔ میری روزی بھی کہیں نہ کہیں سے مجھے ضرور ملے گی۔ حضرت نے جن تین شخصوں کی دعا قبول نہیں ہوتی یہ بھی اُن میں میں ایک ہے۔

O	دوسری حدیث میں منقول ہے کہ کسی شخص نے اُن حضرت سے یہ عرض کی کہ یہ چاہتا ہوں کہ خدا مجھے بآسائش و آرام رزق دے ۔ فرمایا جب تک تو طلبِ روزی کے لیے ویسی سعی نہ کرے گا جیسا کہ خدا کا حکم ہے میں تیرے لیے دعا نہ کروں گا۔

O	ایک اور معتبر حدیث میں منقول ہے کہ اُن حضرت ؑ نے لوگوں سے کسی شخص کا حال دریافت کیا ایک شخص نے عرض کی کہ وہ بہت ہی پریشان ہو گیا۔ حضرت نے فرمایا کہ اب وہ کس کام میں مشغول ہے ؟ اُس شخص نے عرض کی کہ اب تو خانہ نشین ہے مگر خدا کی عبادت میں مشغول ہے فرمایا اُس کی بسر کیونکر ہوتی ہے؟ عرض کی بعض برادرانِ ایمانی اُس کے خبر گیراں ہیں۔ حضرت نے فرمایا کہ جو لوگ اس کی معاش کے خبر گیراں ہیں اُن کی عبادت اس کی عبادت سے کہیں بہتر ہے۔

O	معتبر حدیث میں حضرت امام محمد باقر  - سے منقول ہے کہ جو شخص اس غرض سے طلبِ دنیا کرے کہ اُسے لوگوں سے سوال نہ کرنا پڑے اپنے بال بچوں کا خرچ فراغت سے چلا سکے اور اپنے پڑوسیون کے ساتھ سلوک کر سکے تو قیامت کے دن اُس کا چہرہ چودھویں رات کے چاند کی طرح چمکتا ہو گا۔

O	جناب رسالت مآب ﷺ سے منقول ہے کہ عبادت کے ستر جزو ہیں سب میں بہتر یہ ہے کہ وجہ حلال سے روزی پیدا کی جائے۔

O	معتبر روایت میں منقول ہے کہ جب تم نے اپنی دکان کھولی اور مال پھیلا کر بیٹھے تو جو کچھ تمہارے ذمّہ تھا کرچکے اب باقی خدا کے ذمّے ہے اُس پر توکل کرو۔

O	معتبر حدیثوں میں حضرت رسول اللہ ﷺ سے منقو ل ہے اور یہ بات آپ نے مجھے حجۃ الوداع کے موقع پر فرمائی ہے کہ جبرئیل ؑ نے مجھے خبر دی ہے کہ جو جاندار مرتا ہے وہ اُس تمام روزی کو مرنے سے پہلے کھا چکتا ہے تو جو اُس کے لیے خدا نے مقدر فرمائی تھی لہٰذا تم خدا سے ڈرو اور طلبِ روزی میں حد سے زیادہ کوشش نہ کرو اور روزی کا دیر کر کے پہنچنا تمہیں اس بات کی طرف راغب نہ کرے کہ خدا کی نافرمانی کر کے کوئی شے بہم پہنچائو کیونکہ خدائے تعالیٰ نے اپنی مخلوق میں حلال روزی تقسیم فرمائی ہے حرام نہیں تقسیم کی۔ اب جو خدا کی نافرمانی سے بچے گا اور صبر کرے گا اُسے اُس کی حلال روزی پہنچ جائے گی اور جو صبر نہ کرے گا جلدی کر بیٹھے گا اور حرام مال لے لے گ اُس کی اتنی ہی حلال روزی تو کم ہو جائے گی اور قیامت کے دن حرام کی جوابدہی اُس کے ذمّے ہو رہے گی۔

O	جناب امام جعفر صادق  - سے منقول ہے کہ اگر بندہ کسی سوراخ میں بھی چلا جائے گا تو اُس کی روزی خدا وہیں پہنچا دے گا اس لی طلبِ روزی میں حد سے زیادہ جدوجہد نہ کرو۔

O	معتبر حدیث میں اُنھیں حضرت سے منقول ہے کہ خدائے تعالیٰ نے مومن کی روزی بعض ایسے مقامات پر مقرر فرمائی ہے جہاں کی نسبت گمان بھی نہیں ہوتا اسی لیے چونکہ اُن کو یہ علم نہیں ہوتا کہ ہمیں روزی کہاں سے ملے گی وہ خدائے تعالیٰ سے زیادہ دعا کرتے ہیں۔

O	دوسری حدیثوں میں حضرت امام جعفر صادق  - سے منقول ہے کہ تجارت کرنے سے عقل بڑھتی ہے اور تجارت چھوڑ دینے سے عقل کم ہو جاتی ہے۔

O	حضرت امام موسیٰ کاظم - نے ایک تاجر سے فرمایا کہ تو علیٰ الصَّباح اُس شے کی طرف جایا کر جو تیری عزّت کا موجب ہے یعنی بازار۔

O	کئی حدیثوں میں منقول ہے کہ علی الصّباح طلب روزی میں جایا کرو۔

(۱۰)


آدابِ تجارت کا بیان

O	منقول ہے کہ حضرت امیرالمومنین صلوات اللہ علیہ وآلہ منبر پر فرمایا کرتے تھے کہ اے سوداگرو! پہلے تجارت کے مسئلے یاد کر لو پھر تجارت میں مشغول ہو کیونکہ اس اُمّت کے لیے منافع اور سود کا فرق چیونٹی کے پائوں کے اُس نشان سے بھی زیادہ باریک ہے جو سخت پتھر پر بنا ہو اور جھوٹی قسم نہ کھائو کیونکہ سوائے اُن لوگوں کے جو ٹھیک ٹھیک لیتے دیتے ہوں اور جتنے تاجر ہیں وہ فاجر ہیں اور فاجر کا ٹھکانا جہنم ہے۔

O	جناب رسو ل خدا ﷺ سے منقول ہے کہ جو شخص لین دین کرتا ہو اُسے پانچ چیزوں سے بچنا چاہئے ۔ سود کھانا۔ قسم کھانا۔ مال کا عیب چھپانا۔ جو چیز دوسرے کے ہاتھ بیچنی ہو اُس کی تعریف کرنا۔ اور جو چیز اوروں سے خود خریدنا ہو اُس کی مذمت کرنا۔

O	معتبر حدیث میں منقو ل ہے کہ جناب امیرالمومنین علیہ الصلوٰۃ والسلام ہر روز علی الصّباح دوش مبارک پر دُرّہ لٹکا کر کوفہ کے بازاروں میں گشت کیا کرتے تھے اور یہ فرماتے تھے کہ اے لوگو! جب تم خرید و فروخت میں مشغول ہو تو پہلے خدا سے خیروخوبی کی دعا مانگو۔ خریدو فروخت میں سہولت بر تو ہر کام کو پوری توجہ سے انجام دو کہ برکت حاصل ہو ۔خریداروں سے واقفیت بڑھائو بہ مہربانی و مدارات پیش آئو۔ تحمل اور بُردباری کو اپنا شعا قرار دو۔ قسم کھانے اور جھوٹ بولنے سے اجتناب کرو۔ لوگوں پر ظلم نہ کرو اور مظلوموں کے معاملے میں انصاف کرو۔ سود کے پاس نہ پھٹکو۔ پیمانہ اور وزن پورے پورے دو ڈنڈی نہ مارو۔

O	دوسری حدیث میں فرمایا کہ سوائے اُس شخص کے جو خرید وفروخت کے مسئلے جانتا ہو اور کوئی بازار میں نہ بیٹھے کیونکہ بغیر مسئلہ جانے کار تجارت کرے گا اُس کی تجارت سود خواری سمجھی جائے گی۔

O	معتبر حدیث میں حضرت امام محمد باقر  - سے منقول ہے کہ جو شخص صبح اور سہ پہر کو بازار جائے اور جب بازار میں پہنچے یہ کہے: اَللّٰھُمَّ اِنِّیْ اَسْئَلُکَ مِنْ خَیْرِھَا وَخَیْرِاَھْلِھَا (یا اللہ میں بازار اور اہل بازار کی بہتری کو تجھ سے سائل ہوں) ۔تو خدائے تعالیٰ اُس پر ایک فرشتہ مقرر کر دیتا ہے جو گھر واپس آنے تک اُس کی اور اُس کے مال کی حفاظت کرتا ہے وہ فرشتہ اُس سے یہ کہتا ہے کہ آج تو نے بازار اور اہل بازار کے شر سے نجات پائی اور اُن کی خیروخوبی تجھے خدا کے حکم سے حاصل ہوئی۔ اس کے بعد جب دوکان پر بیٹھے تو یہ کہے:

اَشْھَدُ اَنْ لَّآ اِلٰہَ اِلَّا اللّٰہُ وَحْدَہٗ لَاشَرِیْکَ لَہٗ وَاَشْھَدُ اَنَّ مُحَمَّدًا صَلَّے اللّٰہُ عَلَیْہِ وَاٰلِہٖ عَبْدُہٗ وَرَسُوْلُہٗ اَللّٰھُمَّ اِنِّیْ اَسْئَلُکَ مِنْ فَضْلِکَ رِزْقًا حَلَالًا طَیِّبًا وَّاَعُوْذُبِکَ مِنْ اَنْ اَظْلِمَ اَوْ اُظْلَمَ اَعُوْذُبِکَ مِنْ صَفَقَۃٍ خَاسِرَۃٍ وَّیَمِیْنٍ کَاذِبَۃٍ

ترجمہ:	میں اس بات کی گواہی دیتا ہوں کہ سوائے خدائے یکتا کے جس کا کوئی شریک نہیں اور کوئی معبود نہیں ہے اور اس بات کی بھی گواہی دیتا ہوں کہ محمد مصطفیٰ ﷺ اُس کے بندے اور اس کے رسول ہیں یا اللہ میں یہ سوال کرتا ہوں کہ تو اپنے فضل سے مجھ کو حلال و پاکیزہ رزق عنایت فرمایاور اس سے تیری پناہ مانگتا ہون کہ میں خود کسی پر ظلم کروں یا مجھ پر کوئی ظلم کرے اور ٹوٹا دینے والی تجارت سے اور جھوٹی قسم سے بھی تیری پناہ مانگتا ہوں۔

O	جب یہ دعا پڑھ لے گا تو وہ فرشتہ جو اُس پر معین ہے یہ کہے گا کہ تیرے لیے بشارت ہو آج اس بازار میں تجھ سے زیادہ کسی کا حصّہ نہیں تو نیکیوں کے جمع کرنے میں اور بدیوں کے محو کرنے میں جلد ی کی۔ اب تھوڑی دیر میں حلال وپاکیزہ ومبارک روزی جو خدا نے تیرے لیے مقرر کی ہے آتی ہے۔

O	صحیح حدیث میں حضرت امام جعفر صادق  - سے منقول ہے کہ جب تم بازار میں پہنچو تو یہ دعا پڑھو:

اَللّٰھُمَّ اِنِّیْ اَسْئَلُکَ مِنْ خَیْرِھَا وَخَیْرِاَھْلِھَا وَاَعُوْذُبِکَ مِنْ شَرِّھَا وَشَرِّ اَھْلِھَا اَللّٰھُمَّ اِنِّیْ اَعُوْذُبِِکَ مِنْ اَنْ اَظْلِمَ اَوْ اُظْلَمَ وَابْغِیْ عَلَیَّ وَاَعْتِدِیْ اَوْ یُعْتِدٰی عَلَیَّ اَللّٰھُمَّ اِنِّیْ اَعُوْذُبِکَ مِنْ شَرِّ ابْلِیْسَ وَجُنُوْدِہٖ وَشَرِّ فَسَقَۃِ الْعَرَبِ وَالْعَجَمِ وَحَسْبِیَ اللّٰہُ لَا اِلٰہَ اِلَّا ھُوَ عَلَیْہِ تَوَکَّلْتُ وَھُوَ رَبُِّ الْعَرِشِ الْعَظِیْمِ

ترجمہ:	یا اللہ میں اس بازار اور اہل بازار کی خوبیوں کا تجھ سے سائل ہوں اور اُن کے شر سے تیری پناہ مانگتا ہوں۔ یا اللہ میں اس بات سے تیری پناہ مانگتا ہوں کہ میں خود کسی پر ظلم کروں یا مجھ پر کوئی ظلم کرے اور میں کسی کو دھوکا دوں یا مجھے کوئی دھوکا دے اور میں کسی پر زیادتی کروں یا مجھ پر کوئی زیادتی کرے۔ یا اللہ میں ابلیس اور اُس کے لشکر کے شر سے اور تمام عرب وعجم کے بدکار لوگوں کے شر سے بھی تیری پناہ مانگتا ہوں ۔ وہ اللہ جس کی سوا کوئی معبود نہیں میرے لیے کافی ہے اُسی پر میرا بھروسہ ہے اور وہی عرشِ عظیم کا مالک ہے۔

O	دوسری صحیح حدیث میں انھیں حضرت سے منقول ہے کہ جو شخص بازار یا مسجد میں داخل ہونے کے وقت ایک مرتبہ یہ ہے:

اَشْھَدُ اَن لَّا اِلٰہَ اِلََّا اللّٰہُ وَحْدَہٗ لَا شَرِیْکَ لَہٗ وَاللّٰہُ اکْبَرُ کَبِیْرًا وَالْحَمْدُ لِلّٰہِ کَثِیْرًا وَّسُبْحَانَ اللّٰہِ بُکْرَۃً وَّ اَصِیْلًا وَلَاحَوْلَ وَلَا قُوَّۃَ اِلَّا بِاللّٰہِ الْعَلِیّ الْعَظِیْمِ وَصَلَّی اللّٰہُ عَلٰی مُحَمَّدٍ وَّاٰلِہٖ

ترجمہ:	میں اس بات کی گواہی دیتا ہوں کہ سوائے خدائے یکتا کے جس کا کوئی شریک نہیں کوئی معبود نہیں اللہ بہت بڑا ہے۔ اللہ کی تعریف زیادہ ہے۔ اللہ کی پاکی صبح وشام بیان ہونی چاہئے سوائے خدا بزرگ و برتر کے کسی میں قوت و قدرت نہیں۔ محمدؐ اور آلِ محمدؐ پر خدا کی رحمت ناز ل ہو۔

تو اس کو ایک حج مقبول کا ثواب ملتا ہے۔

O	ایک اور معتبر حدیث میں منقول ہے کہ جو شخص بازار میں یہ کہے: ’’اَشْھَدُ اَنْ لَّا اِلٰہَ اِلَّا اللّٰہُ کَثِیْرًا وَّ سُبْحَانَ اللّٰہِ بُکْرَۃً وَّاصِیْلًا وَلَاحَوْلَ وَلَا قُوَّۃِ اِلَّا بِاللّٰہِ الْعَلِیِّ الْعَظِیْمِ وَ صَلَّی اللّٰہُ عَلٰی مُحَمَّدٍ وَّاٰلِہٖ‘‘تو خدائے تعالیٰ اُس کے نامۂ اعمال میں ایک کروڑ نیکیاں لکھے گا۔

O	معتبر حدیث میں حضرت امام محمد باقر  - سے منقول ہے کہ جو شخص بازار میں پہنچے اور معاملات کے نفع و نقصان اُتار اور چڑھائو دیکھے اُسے چاہئے کہ یہ کہے:

اَشْھَدُ اَنْ لَّآ اِلٰہَ اِلَّا اللّٰہُ وَحْدَہٗ لَاشَرِیْکَ لَہٗ وَاَشْھَدُ اَنَّ مُحَمَّدًا عَبْدُہٗ وَرَسُوْلُہٗ ۔۔۔

اَللّٰھُمَّ اِنِّیْ اسْئَلُکَ مِنْ فَضْلِکَ وَاَسْتَجِیْرُبِکَ مِنَ الظُّلْمِ والْغَرَمِ وَالْمَاثِمِ

ترجمہ:	یا اللہ میں تیرے فضل کا سائل ہوں اور عذاب اور قرض اور گناہوں کی سزا سے تیری پناہ مانگتا ہوں۔

O	دوسری روایت میں حضرت امام جعفر سادق  - سے منقول ہے کہ جو شخص بازار میں جا کر یہ دعا پڑھے:

اَشْھَدُ اَنْ لَّآ اِلٰہَ اِلَّا اللّٰہُ وَحْدَہٗ لَاشَرِیْکَ لَہٗ اَشْھَدُ اَنَّ مُحَمَّدًا عَبْدُہٗ وَرَسُوْلُہٗ اَللّٰھُمَّ اِنِّیْ اَعُوْذُبِکَ مِنَ الظُّلْمِ وَالْمَآثِمِ وَالْمَغْرَمِ

ترجمہ:	یا اللہ میں نقصان دہ سوداگری۔ چھوٹی اور کساد بازاری سے تیری پناہ مانگتا ہوں۔

تو خدائے تعالیٰ اُس کو بشمار اُن لوگوں کے جو اس بازار میں ہوں خواہ ناطق ہوں یا صامت ثواب عطا فرمائے گا۔

O	جناب امیرالمومنین - سے منقول ہے کہ بازار میں جب لوگ کاروبارِ دنیا میں مشغول ہوں تو تم خدا کی یاد زیادہ کرو کہ یہ تمہارے گناہوں کے کفارے کا باعث ہو گا اور حسات کی زیادتی کا اور تم غافلوں میں نہ لکھے جائو گے۔ اور جب اپنی ضرورت کی چیزیں خریدنے نے کو بازار جائو تو بازار میں پہنچتے ہی یہ پڑھو:

اَشْھَدُ اَنْ لَّا اِلٰہَ اِلَّا اللّٰہُ وَحْدَہٗ لَاشَرِیْکَ لَہٗ وَاَشْھَدُ اَنَّ مُحَمَّدًا عَبْدُ ہٗ وَرَسُوْلُہٗ صَلَّی اللّٰہُ عَلَیْہِ وَاٰلِہٖ اَللّٰھُمَّ اِنِّیْ اَعُوْذُ بِکَ مِنْ صَفَقَۃٍ خَاسِرَۃٍ وَّیَمِیْنٍ فَاجِرَۃٍ وَّاَعُوْذُ بِکَ مِنْ بَوَارِ الْاَیِّمِ

O	معتبر حدیث میں جناب رسالت مآب ﷺ سے منقول ہے کہ جو شخص بازار میں پہنچنے کے وقت یہ دعا پڑھ لے گا خدائے تعالیٰ بے شمار اپن کل مخلوقات کے جو ابتداء سے قیامت کے دن تک پیدا کرے گا اُسے ثواب عنایت فرمائے گا:

سُبْحَانَ اللّٰہِ وَالْحَمْدُ لِلّٰہِ وَلَّآ اِلٰہَ اِلَّا وَحْدَہٗ لَاشَرِیْکَٗ لَہُ الْمُلْکُ وَلَہ الْحَمْدُ یُحْیِیْ وَیُمِیْتُ وَھُوَ حَیٌّ لَّایَمُوْتُ بِیَدِہِ الْخَیْرُ وَھُوَ عَلٰی کُلِّ شَیْیٍٔ قَدِیْرٌ

ترجمہ:	اللہ تعالیٰ پاک وپاکیزہ ہے اللہ کا شکر ہے سوائے خدا یکتا کے جس کا کوئی شریک نہیں اور کوئی معبود نہیں حقیقی سلطنت اور ہر قسم کی تعریف اُسی کے لیے زیبا ہے وہی جلاتا ہے وہی مارتا ہے خود ایسا زندہ ہے جس کے لئے موت نہیں ہر قسم کی خیروخوبی اُسی کے ہاتھ میں ہے۔

O	صحیح حدیث میں جناب امام جعفر صادق  - سے منقول ہے کہ جب تم اسباب یا کچھ اشیاء خریدوتو تین مرتبہ اللہ اکبر کہہ لو اور تین مرتبہ یہ دعا پڑھ لو:

اَللّٰھُمَّ اِنِّیْ اشْتَرَیْتُہٗ الْتَمِسُ فِیْہِ مِنْ خَیْرِکَ فَاجْعَلْ لِّیْ فِیْہِ خَیْرًا اَللّٰھُمَّ اِنِّیْ اشْتَرَیتُہٗ الْتَمِسُ فِیْہِ مِنْ فَضْلِکَ فَاجْعَلْ لِّیْ فِیْہِ فَضْلًا اَللّٰھُم اِنِّیْ اشْتَرَیْتُہٗ الْتَمِسُ فِیْہِ مِنْ رِّزْقِکَ فَاجْعَلْ لِّیْ فِیْہِ رِزْقًا

ترجمہ:	یا اللہ میں نے جو اسے خریدا ہے تو اس غرض سے کہ تیری طرف سے اس میں مجھے کوئی بہتری حاصل ہو پس تو اس میں میرے لیے کوئی کوئی بہتری مقرر کرنا۔ یااللہ میں نے جو اسے خریدا ہے تو اس غرض سے کہ اسی کے سبب سے مجھ پر تیرا مزید فضل ہو پس تو اسے میرے حق میں موجب فضل قرار دے۔ یا اللہ میں نے جو اسے خریدا ہے تو اس غرض سے کہ اس کے سبب سے تیری طرف سے مجھے زیادہ رزق ملے پس تو اس کی تقدیر سے میرا رزق بڑھا دے۔

O	دوسری روایت میں منقول ہے کہ حضرت امام رضا - جو مال خریدتے تھے اُس پر یہ لکھ دیا کرتے تھے۔ بَرَکَۃً لَّنَا اس میں احتمال پیدا ہوتا ہے کہ شاید حضرت اُنگلی سے لکھتے ہوں گے۔

O	صحیح حدیث میں حضرت امام جعفر صادق  - سے منقول ہے کہ جب تم کوئی چیز خریدنی چاہو تو تین مرتبہ یہ دعا پڑھ لو:

یَا حَیُّ یَا قَیَّوْمُ یَا دَائِمُ یا رَؤُفُ یَارَحِیْمُ اَسْئَلُکَ بِعِزَّتِکَ وَقُدْرَتِکَ وَمَا اَحَاطَ بِہٖ عِلْمُکَ اَنْ تَقْسِمَ لِیْ مِنَ التِّجَارَۃِ الْیَوْمِ اعْظْمَھَا رِزْقًا وَّاَوْسَعَھَا فَضْلاً وَّخَیْرَھَا عَاقِبَۃً فَاِنَّہٗ لَاخَیْرَفِیْمَآ لَاعَاقِبَۃَ لَہٗ

ترجمہ:	اے زندہ اے قائم اے ہمیشہ رہنے والے اے سب سے زیادہ مہربان اے بوقت حساب درگزر کرنے والے میں تیری عزّت کا تیری قدرت کا اُن سب چیزوں کا جو تیرے علم میں ہیں واسطہ دے کر تجھ سے سوال کرتا ہوں کہ آج کی تجارت سے مجھے بہت سا رزق ملے اور بہت بڑی بزرگی حاصل ہو اور انجام بخیر ہو کیونکہ جن چیزوں کا انجام بخیر نہیں وہ کسی طرح اچھی نہیں۔

O	یہ بھی فرمایا کہ جب کوئی جانور یا غلام خریدو تو یہ کہو:

اَللَّھُمَّ قَدِّرْلِیْ اَطْوَلَھَا حَیٰوۃً وَّاَکْثَرَھَا مُنْفَعَۃً وَّخَیْرَھَا عَاقِبَۃً

ترجمہ:	یا اللہ میرے لیے اس کی عمر بڑھ ادے اور اس کا نفع زیادہ کر اور انجام بخیر ہو۔

O	حدیث حسن میں انہیں حضرت سے منقول ہے کہ جب کوئی چوپایہ خریدنے جائو تو تین دفعہ یہ دعا پڑھ لیا کرو:

اَللّٰھُمَّ اِنْ کانْتْ عَظیْمَۃَ الْبَرَکَہِ الْمَنْفَعَۃِ الْمَیْمُوْنَۃِ النَّاصِیَۃِ فَیَسِّرْلِیْ شِرَآئَ ھَاوَ اِنْ کَانَتْ غَیْرَذٰلِکَ فَاصرِفْنِیْ عَنْھَا اِلَی الَّذِیْ ھُوَ خَیْرٌ لِّیْ مِنْھَا فَاِنَّکَ تَعْلَمُ وَلَا اَعْلَمُ وَتَقْدِرُوَلَا اَقْدِرُوَاَنْتَ عَلَّامُ الْغُیُوْبِ

ترجمہ:	یا اللہ اگر اس جانور سے برکت زیادہ ہو نفع زیادہ ملے اور یہ مبارک پیشانی بھی ہو تو اس کی خریداری میرے لیے آسان فرما اور اگر اس کے خلاف ہو تو مجھے کسی اور ایسے جانور کی طرف متوجہ فرما دے جو میرے لیے بہتر ہو کیونکہ تو عالم دانا اور میں جاہل ناواقف تو قادر ہے اور میں محتاج اور تو پوشیدہ باتوں کا سب سے زیادہ جاننے والا ہے۔

O	دوسری روایت میں منقول ہے کہ جب تمہیں کسی کام کے لیے جان اہو تو ایسے وقت جایا کرو کہ آفتاب اتنا اونچا ہو گیا ہو کہ اُس کی شعاعوں کی سُرخی جاتی رہی ہو۔ جانے سے پہلے دو رکعت نماز پڑھا کرو اس طرح کہ رکعت اول میں بعد سورۂ حمد سورۂ قل ہواللہ احد اور رکعت دوم میں قل یا ایہاالکٰفرون اور بعد سلام یہ دعا :

اَللّٰھُمَّ اِنِّیْ غَدَوْتُ الْتَمسُ مِنْ فَضْلِکَ کَمَا اَمَرْتِنِیْ فَارْزُقْنِیْ مِنْ فَضلکَ رِزْقًا وَّ اسِعًا حَلَا لًاطَیِّبًا وَّاَعْطِنِیْ فِیْمَا رَزْقْتَنِیْ الْعَافِیَۃَ غَدَوْتُ بِحَوْلِ اللّٰہِ وَقُوَّتِہٖ غَدَوْتُ بِغَیْرِ حَوْلٍ مِنِّی وَلَا قُوَّۃٍ وَلٰکِنْ بِحَوْلِکَ وَقُوَّتِکَ وَاَبْرَأُ اِلَیْکَ مِنْ الْحَوْلِ وَالْقُوَّۃِ اَللّٰھُمَّ اِنِّیْ اَسْئَلُکَ بَرَکَۃَ ھٰذَا الْیَوْمِ فَبَارِکْ لِیْ فِیْ جَمِیْعِ اُمُوْرِیْ یَا اَرْحَمَ الرَّحِمِیْنَ وَصَلَّی اللّٰہُ عَلٰی مُحَمَّدٍ وَّاٰلِہِ الطَّیِّیْنَ الطَّاھِرِیْنَ

ترجمہ:	یا اللہ میری صبح اس حالت میں ہوئی ہے کہ تجھ سے تیرے حکم کے مطابق تیرے فضل کا سوال کرتا ہوں تو اپنے فضل سے مجھے بہت سا عمدہ سے عمدہ حلال اور پاکیزہ رزق عطا فرما اور وہ شے عنایت کر جس سے عافت کلّی حاصل ہو۔ میں نے اللہ کی قوت وقدرت سے صبح کی ہے اپنی طاقت سے نہیں بلکہ میں یہ جانتا ہوں کہ حقیقی قوت وقدرت یا اللہ تجھی میں ہے۔ یا اللہ میں آج کے دن برکت کا تجھ سے سائل ہوں۔ اے سب رحم کرنے والوں سے زیادہ رحم کرنے والے میرے تمام معاملات میں برکت دے اور محمد مصطفیٰ ؐ اور اُن کی آل پاک و پاکیزہ پر رحمت بھیج۔

O	فقہ الرضا میں لکھا ہے کہ جب کسی مال کو باندھ کر حفاظت سے رکھنا منظور ہو تو اس پر آیۃ الکرسی پڑھ بھی دو اور لکھ کر بھی اُس کے اندر رکھ دو اور یہ دعا بھی آیۃ الکرسی کے ساتھ لکھ دو:

وَجَعلْنَا مِنْ م بِیْنِ اَیْدِیْھِمْ سَدًّا وَّمِنْ خَلْفِھِمْ سَدًّا فَاَ غْشَیْنَا ھُمْ فَھُمْ لَا یُبْصِرُوْنَ ط لَا ضَیْعَۃَ عَلٰی مَا حَفِظَہُ اللّٰہُ فَاِنْ تَوَلَّوْ افْقُلْ حَسْبِیَ اللّٰہُ لٓاَ اِلٰہَ اِلَّا ھُوَ عَلَیْہِ تَوَکََّلْتُ وَھُوَ رَبُّ الْعَرْشِ الْعَظِیْمِ

ترجمہ:	ہم نے ایک دیوار ان کے آگے بنائی ہے اور ایک پیچھے پھر اوپر سے پاٹ دیا ہے اب انہیں نہیں سوجھتا ۔ جس چیز کا خدا حافظ ہو وہ ضائع نہیں ہو سکتی۔ اگر اس کے بعد بھی وہ رُخ کریں تو یہ کہہ دے کہ اللہ جس کے سوا کوئی معبود نہیں میرے لیے کافی ہے اُسی پر میرا بھروسہ ہے اور وہی عرشِ عظیم کا مالک ہے۔

اس عمل سے وہ مال ہر بلا سے محفوظ رہے گا۔

O	نیز فرمایا کہ اگر تمہارا مال تلف ہو جائے تو یہ دعا پڑھو:

اَللّٰھُمَّ اِنِّیْ عَبْدُکَ وَابْنَ عَبْدِکَ وَبْنُ اَمَتِکَ وَفِیْ قَبْضَتِکَ فَاصِیَتِیْ بِیَدِکَ تَحْکُمْ فِیْھَا تَشَآئُ وَ تَفُعَلُ مَا تُرِیْدُ اَللّٰھُمَّ فَلَکَ الْحَمْدُ عَلٰی حُسْنِ قَضَائِٓکَ وَبَلَآئِکَ اَللّٰھُمَّ ھُوَ مَالُکَ وَرِزْقُکَ وَاَنَا عَبْدُکَ خَوَّلْتَنِیْ حِیْنَ رَزْقْتَنِیْ اَللّٰھُمَّ فَاَلْھِمْنِیْ شُکْرَکَ فِیْہِ وَالصَّبْرَ عَلَیْہِ حِیْنَ اُصِبْتُ وَاُخِذْتُ اَللّٰھُمَّ اَنْتَ اَعْطَیْتَ وَاَنْتَ اَصَبْتَ وَاَخَذْتَ اَللّٰھُمَّ لَاتَحْرِمْنِیْ ثَوَابَہَ وَلَا تَقُضْنِیْ مِنْ خَلْقِہٖ فِی دُنْیَایَ وَاٰخِرَتِیْ اِنَّکَ عَلٰی ذٰلِکَ قَدِرٌ اَللّٰھُمَّ اِنَّا لَکَ وَاِلَیْکَ وَمِنْکَ لَا اَمْلِکُ لِنَفْسِیْ ضَرَّاوَّلَا نْفْعًا

ترجمہ:	یااللہ میں تیرا بندہ ہوں اور تیرے غلام اور تیری لونڈی کا بیٹا ہوں۔ تیرے اختیار میں ہوں اور میری تقدیر یترے ہاتھ میں ہے جو تو چاہتا ہے فیصلہ کرتا ہے اور جس بات کا تو ارادہ کرتا ہے ظہور میں آتی ہے۔ یا اللہ جو تیرا فیصلہ ہے اور جو آزمائش تیری طرف سے ہوئی ہے بہتر اورقابل شکر ہے یا اللہ وہ تیرا مال اور تیرا ہی رزق تھا اور میں تیرا بندہ ہوں جب تو نے مجھے عنایت کیا تھا اس کا مالک بنا دیا تھا۔ یا اللہ اب وہ مجھ سے چھن گیا ہے اور مجھے اس کا رنج و صدمہ ہے اس کے بار ے میں مجھے صبر وشکر کی توفیق عنایت فرما۔ یا اللہ تو نے ہی دیا تھا اور تو نے ہی لے لیا یا اللہ اب مجھے اس کے ثواب سے محروم نہ کیجیو۔ اور دنیا وآخرت میں مجھے بُھلا نہ دیجیو ذرا شبہہ نہیں کہ تو میری حاجت برآری پر قادر ہے یا اللہ تو نے ہی مجھے پیدا کیا ہے تیرا ہی میں بندہ ہوں تجھ سے ہی میری حاجتیں متعلق ہیں اور ہر حالت میں میرا مرجع تو ہی ہے۔ میں اپنے نفس کے لیے نفع و ضرر کا ذرا سا بھی اختیار نہیں رکھتا ۔

O	معتبر حدیث میں حضرت رسول خدا  ﷺ سے منقول ہے کہ بازار بدترین حصص زمین ہیں اور وہ شیطان کے میدان ہیں جہاں وہ ہر روز صبح کو اپنا علم گاڑتا ہے اور کُرسی بچھا کر بیٹھتا ہے اور اپنی اولاد کو پھیلا دیتا ہے کہ کسی کو یہ فریب دیں کہ وہ ڈنڈی ماریں۔ کسی کو یہ بہکائیں کہ وہ پیمانے کم رکھیں کسی کو یہ دھوکا دیں کہ وہ ناپ میں چوری کرین اور کسی کے دل میں یہ وسوسہ ڈالیں کہ مال کی اصلی قیمت کچھ کی کچھ بتائیں۔ پھر تاکید کے ساتھ اُن سب کو یہ حکم دیتا ہے کہ جس گروہ کا باپ (آدمؑ) مر گیا ہے اُس کی خوب خبر لو اور بہکانے میں کوئی دقیقہ نہ رکھو میں تمہارا باوا زندہ بیٹھا ہوں۔ (اور اُن کے باپ کے سبب سے خفیف اور ذلیل ہوا ہوں) پس جو شخص اوّل بازار میں گھُستا ہے اُس کے ساتھ شیطان آتا ہے جو شخص سب سے آخر بازار سے نکلتا ہے اُس کے ساتھ جاتا ہے اور مسجدیں خدا کے نزدیک بہترین حصّہ زمین ہیں اور سب سے زیادہ پیارا خدا کو وہ شخص ہے جو مسجد میں سب سے پہلے جائے اور سب سے پیچھے باہر آئے۔

O	دوسری حدیث میں فرمایا کہ خدا کو سب سے زیادہ پسند وہ شخص ہے جو بازار میں سب سے زیادہ داخل ہو اور سب سے پیچھے نکلے۔

O	حضرت صادق  - سے منقول ہے کہ جس شخص کا کروبار بگڑ گیا ہو اُس سے کوئی شے نہ خریدو کیونکہ اُس سے لین دین میں برکت نہیں ہوتی۔

O	دوسری حدیث میں فرمایا کہ کُرد لوگوں سے میل جول نہ کرو وہ جنوں کا ایک گروہ ہے جن کے غائب ہونے کی قوت خدا نے سلب کر لی ہے۔

O	معتبر حدیثوں میں وارد ہوا ہے کہ جو لوگ امراض متعدی مثل جذام و برص وغیرہ مبتلا ہوں اُن سے لین دین نہ کرو۔

O	دوسری حدیث میں فرمایا کہ نو دولتوں سے سودا نہ کرو بلکہ اُن لوگوں سے جنہوں نے نعمت و فراغت میں پرورش پائی ہے۔

O	ایک اور حدیث میں فرمایا کہ ایسے کمینے آدمی سے جو گالیاں دینے اور گالیاں کھانے کی پروا نہ کرتا ہو کوئی سودا نہ خریدو۔

O	دوسری حدیث میں فرمایا کہ جو شخص کسی مومن کو دھوکا دے وہ ہمارے گروہ سے خارج ہے۔

O	نیز فرمایا کہ جناب رسالت مآب ﷺ نے دودھ میں پانی ملانے کی ممانعت کی ہے۔

O	حدیث حسن میں منقول ہے کہ حضرت امام جعفر صادق  - نے ہشام سے فرمایا کہ تو زیر سقف سائے میں رکھ کر اپنا مال نہ بیچ کیونکہ ایسی حالت میں اُس مال کی اصلیت نہیں کھلنے پاتی اور خریدار کو دھوکا ہوجاتا ہے اور دھوکا دینا جائز نہیں ہے۔

O	نیز فرمایا کہ جو شخص خریدتے وقت بھی قسمیں کھائے اور بیچتے وقت بھی خدائے تعالیٰ قیامت کے دن اُس کی طرف نظرِ رحمت سے نہ دیکھے گا۔

O	حضرت امیرالمومنین صلوات اللہ علیہ وآلہ سے منقول ہے کہ قسم ہر گزر ہر گز نہ کھائو کیونکہ جو نفع قسم کھا کے حاصل کیا جائے وہ کھانا تو حلال ہو جاتا ہے مگر اس میں برکت نہیں رہتی۔

O	جناب رسول خدا ﷺ سے منقول ہے کہ جو شخص ایسا کرے کہ اِدھر لیا اُدھر بیچ دیا اُسے روزی ملے گی اور جو اس غرض سے روک رکھے کہ جب مہنگا ہو جائے تب بیچوں وہ ملعون ہے۔

O	یہ بھی فرمایا کہ جو گروہ کوئی مال لے کر کسی شہر میں آئے اُسے شہر کے اندر لانے دو باہر کے باہر سودا نہ کرو اور شہر کے رہنے والے لین دین کے بارے میں دیہات والوں کے لیے دَلّال نہ بنیں خدائے تعالیٰ بعض مسلمانوں کے سبب سے بعض کو روزی پہنچاتا ہے۔

O	معتبر حدیث میں منقول ہے کہ جناب امام جعفر صادق  - نے اسحاق بن عمار سے فرمایا کہ اپنے بیٹے کو صّرافی نہ کرنے دے کیونکہ صّراف سود سے نہیں بچ سکتا۔ نہ کفن فروشی ۔ کیونکہ کفن فروش لوگوں کی موت چاہتا ہے۔ اور جتنے لوگ زیادہ مرتے ہیں اُتنا ہی خوش ہوتا ہے۔ نہ جَو و گندم فروشی کہ اس تجارت کا کرنے والا احتکار (مہنگا ہونے کی نیّت سے غلّے کا جمع کر کے رکھ چھوڑنا) سے نہیں بچ سکتا۔ نہ ذبح کرنے اور کھال اُتارنے کا پیشہ۔ اس پیشے کا کرنے والا سنگدل ہو جاتا ہے اور سنگ دل رحمتِ خدا سے دُور ہے۔ اور نہ بردہ فروشی۔ کیونکہ سب سے بدتر وہ آدمی ہے جو آدمیوں کو بیچے۔

O	حضرت رسولِ خدا ﷺ سے منقول ہے کہ میں نے اپنے گھر میں ایک غلام عطا کیا اور اس بات کی ممانعت کر دی کہ اُس سے قصابی۔ حجّامی (یعنی پچھنے لگانا) اور زرگری کا کام نہ لیا جائے۔

O	دوسری حدیثوں میں منقول ہے کہ اگر پچھنے لگانے کی اُجرت پہلے سے نہ ٹھہرائے اور بعد پچھنے لگانے کے جو کچھ دے دیں وہ لے لے تو اس پیشے کا مضائقہ نہیں ہے۔

O	بعض حدیثوں میں جو لاہے کے پیشے بھی مذمت آئی ہے۔

O	دوسری حدیث میں منقول ہے کہ کسی شخص نے جناب امام جعفر صادق  - سے بچّوں کی تعلیم کے پیشے کی بابت دریافت کیا۔ فرمایا کہ اس کی اُجرت لیا کرو۔ اُس نے عرض کی کہ وہ اشعار کی کتابیں اور رسالہ وغیرہ پڑھتے ہیں۔ آیا میں اپنی اُجرت پہلے سے ٹھہرا لوں ؟ فرمایاں ہاں کچھ مضائقہ نہیں۔ مگر یہ شرط ہے کہ سب بچّوں کو یکساں سمجھیو فیس کی کمی و بیشی کے لحاظ سے کسی پر کم اور کسی پر زیادہ توجہ نہ کریں۔

O	ایک اور حدیث میں منقول ہے کہ لوگوں نے اُن حضرت سے عرض کی کہ اہل خلاف کہتے ہیں کہ معلمی کا پیشہ حرام ہے۔ فرمایا وہ دشمنانِ خدا جھوٹے ہیں۔ یہ چاہتے ہیں کہ لوگوں کے بچے قرآن مجید نہ پڑھیں۔ اگر کوئی شخص اپنے لڑکے کی پڑھوائی معلم کو دے تو وہ اُس کے لیے بالکل جائز اور حلال ہے۔ ہاں یہ صورت بہتر ہے کہ پہلے سے چُکائے نہیں جو کچھ بچّے کا ولی خوشی سے دے قبول کرے۔

O	معتبر حدیثوں میں وارد ہے کہ جب قرآن مجید فروخت کرو تو کاغذ و جلد کے فروخت کرنے کی نیت ہو نوشتے کے فروخت کی نیت نہ کرو۔

O	صحیح حدیث میں حضرت امام موسیٰ کاظم - سے منقول ہے کہ کتابتِ قرآن مجید کی اُجرت لینے کا کچھ مضائقہ نہیں ہے۔

O	معتبر حدیث میں حضرت امام جعفر صادق  - سے منقول ہے کہ جو شخص پیسہ پیدا کرنے کی غرض سے ساری رات جاگتا رہے اور ضروری نیند نہ لے وہ کمائی اُس کے لیے حرام ہے۔ اکثر علماء نے اس حرام کے لفظ کو کراہت شدید محمول کیا ہے۔

O	کئی معتبر حدیثوں میں اُنھیں حضرت ؑ سے منقول ہے کہ جس شخص نے نوکری یا ملازمت کے عنوان سے اپنے آپ کو لوگوں کے اختیار میں دے دیا ہے اُس نے اپنی روزی اپنے اوپر خود حرام کر لی ہے اور اپنے آپ کو خدا کی روزی سے محروم کر لیا۔

(۱۱)


کھیتی باڑی کرنے اور باغ لگانے کی فضیلت

O	علی ابن ابی حمزہ سے منقول ہے کہ میں نے جناب امام موسیٰ کاظم - کو اپنی زمین خود بوتے جوتتے دیکھا حالانکہ حضرت کے پائوں تک پسینے میں ڈوبے ہوئے تھے۔ میں نے عرض کی قربان ہو جائوں حضور کے خادم کہاں گئے کہ یہ کام آپ خود اپنے ہاتھوں سے انجام دے رہے ہیں؟ فرمایا کہ جناب رسول خدا ﷺ اور حضرت امیرالمومنین صلوات اللہ علیہ وآلہ اور میرے تمام پیغمبروں کا اور اُن کے وصیوں کا اور اُن کی اُمتوں کے نیک لوگوں کا پیشہ ہے۔

O	معتبر حدیث میں حضرت امام جعفر صادق  - سے منقول ہے کہ خدائے تعالیٰ نے اپنے پیغمبروں کے لیے زمین کا جو تنابو ناپسند کیا ہے کہ انھیں مینہ کا آنا بُرا نہ لگے۔

O	دوسری حدیث میں فرمایا کہ خدائے تعالیٰ نے پیغمبروں کی روزی کھیتی اور دودھ دینے والے جانوروں کے تھن میں مقرر فرمائی ہے کہ جو بارش آسمان سے نازل ہو اس کا ایک قطرہ بھی اُنھیں ناگوار نہ معلوم ہو۔

O	دوسری حدیث میں فرمایا کہ کھیتیاں کرو اور باغ لگائو۔ واللہ کوئی شخص اس سے زیادہ حلال اور پاک پیشہ نہیں کر سکتا۔ واللہ دَجّال کے آ جانے کے بعد بھی تم یہی پیشہ کرتے رہو۔

O	معتبر حدیث میں جناب امام زین العابدین - سے منقول ہے کہ کھتی سب سے اچھا پیشہ ہے جس سے نیک اور بد سب کو رزق پہنچتا ہے۔ فرق یہ ہے کہ نیک لوگ جو کچھ کھاتے ہیں اُن کا کھانا اُن کے لیے استغفار کرتا ہے اور بدوں کا کھانا اُن پر لعنت۔ نیز بہت سے حویانات اور پرند بھی کھیتی سے رزق پاتے ہیں۔

O	حضرت امام جعفر صادق  - سے منقول ہے کہ کھتی کرنا سب سے بڑی کیمیا ہے۔

O	دوسری حدیث میں فرمایا۔ کاشتکار لوگ اور سب لوگوں کا خزانہ ہیں وہ زمین کو جوتتے بوتے ہیں خدائے تعالیٰ اُن کو پاک وپاکیزہ روزی عنایت فرماتا ہے قیامت کے دن اُن کا مقام سب لوگوں سے بہتر ہو گا اور وہ مقربین میں شمار کئے جائیں گے اور مبارک اسم سے موسوم ہوں گے۔

O	ایک اور حدیث میں منقول ہے کہ اُن حضرت ؑ کا گزر ایسے لوگوں کے پاس سے ہوا جو بیچ ڈال رہے تھے۔ فرمایا بوئے جائو کہ خدائے تعالیٰ ہوا کے ذریعہ سے بھی ویسے ہی اُگا سکتا ہے جیسے پانی کے ذریعہ سے۔

O	معتبر حدیثوں میں منقول ہے کہ اُن حضرت ؑ کا گزر چند ایسے لوگوں کے پاس سے ہوا جو زمین جوت رہے تھے۔ فرمایا جوتے جائو کہ حضرت امیرالمومنین - مرزعہ آباد کرنے کی غرض سے خود اپنے ہاتھ سے پھاوڑا لے کر زمین کھودا کرتے تھے اور جناب رسولِ خدا ﷺ خُرمے کی گٹھیاں اپنے لعاب دہن سے تر کر کے اپنے دست مبارک سے بُو دیا کرتے تھے اور وہ اُسی وقت اُگ آیا کرتی تھیں۔

O	معتبر حدیثوں میں منقول ہے کہ جناب امیرالمومنین -نے خاص اپنی مزدوری سے ایک ہزار غلام خرید کر آزاد فرمائے۔

O	موثق حدیث میں منقول ہے کہ ایک شخص حضرت امیرالمومنین -کی خدمت میں پہنچا دیکھا کہ آپ نے تیس سیر سے زیادہ عمداہ خرمہ کی گٹھیاں اُتھائی ہیں اور لیے جا رہے ہیں اُس شخس نے عرض کی کہ یہ کیا ہے؟ فرمایا اگر منظورِ خدا ہے تو خُرمہ کے لاکھ درخت ہیں۔ پھر آپ نے وہ سب لے جا کر اپنے باغستان میں بو دیں وہ سب اُگ آئیں اور ان میں سے ایک ضائع نہ ہوئی۔

O	معتبر حدیث میں ابی عمر سے منقول ہے کہ میں نے حضرت امام جعفر صادق  - کو اس حالت میں دیکھا کہ موٹے کپڑے پہنے ہوئے ہیں اور بیلچہ ہاتھ میں لیے باغ میں خود کام کر رہے ہیں۔ اور پسینہ حضرت کی پشت مبارک سے ٹپک رہا ہے۔ میں نے عرض کی قربان ہو جائوں یہ بیلچہ مجھے عنایت کیجئے کہ میں یہ کام کروں۔ فرمایا مجھے یہ بات پسند ہے کہ آدمی اپنی روزی پیدا کرنے کے لیے خود دھوپ کی تکلیف پائے۔

O	دوسری معتبر حدیث میں انھیں حضرت سے منقول ہے کہ چھ چیزیں ایسی ہیں جن کا نفع مرنے کے بعد بھی مومن کو پہنچ سکتا ہے ۔ اوّل فرزند صالح جو اُس کے لیے استغفار کرتا ہو۔ دوسرے اُس کا قرآن مجید جس میں لوگ تلاوت کرتے ہوں ۔تیسرے کنواں جو بنوا دیا ہو۔ چوتھے درخت جو لگوا دیا ہو۔ پانچویں نہرو جو کُھدوا دی ہو۔ چھٹے کوئی نیک رسم جو اس طرح کر دی ہو کہ اُس کے مرنے کے بعد بھی لوگ اُس پر عمل کرتے رہیں۔

O	حدیث حسن میں اُنھیں حضرت سے منقول ہے کہ مرنے کے بعد جو چیزیں آدمی چھوڑ جاتا ہے اُن میں سے کوئی اُس پر ایسی شاق نہیں گزرتی جیسا روپیہ۔ راوی نے عرض کی کہ جب روپیہ ہو تو کیا کرے؟ فرمایا کہ باغات اور املاک و مکانات خرید لے۔

O	دوسری حدیث میں فرمایا کہ جو شخص چاہی یا نہری زمین بیچ کر اُس کے عیوض میں دوسری ویسی ہی زمین خرید لے گا اُس کی قیمت نقدر ضائع ہو جائے گی اور اُس سے کوئی فائدہ نہ اُٹھا سکے گا۔

(۱۲)


کھیتی باڑی کرنے اور باغ لگانے کے آدابْ

O	بسند معتبر حضرت امام جعفر صادق  - سے منقول ہے کہ جب حضرت آدم ؑ زمین پر آئے تو کھانے پینے کے محتاج ہوئے۔ حضرت جبرئیل ؑ سے شکایت کی۔ اُنھوں نے کہا کہ کھیتی کیا کیجئے۔ حضرت آدمؑ نے کہا کہ مجھے کوئی دعا تو سکھلا دو۔ انہوں نے کہا یہ دعا بھی پڑھ لیا کرو:

اَللّٰھُمَّ اکْفِنِیْ مَؤْتَہَ الدُّنْیَا وَکُلَّ ھَوْلٍ دُوْنَ الْجَنَّۃِ وَالْبِسْمِ الْمَعَافِیَۃَ حَتَّی تُھنَّئَنِی الْمَعِیْشَۃَ

ترجمہ:	یا اللہ تو میری دنیا کی روز مرہ کی ضرورتوں کا کفیل ہو جا اور فکر جنّت کے سوا اور افکا ر سے نجات دے اور مجھے مکروہات سے محفوظ رکھ کر زندگانی دُنیا گوارا ہو۔

O	حدیث حسن میں جناب صادق  - سے منقول ہے کہ جب تم کھیت میں بیج ڈالنا چاہو تو پہلے اس میں سے ایک مٹھی بھر کر روبقبلہ کھڑے ہو اور تین مرتبہ یہ کہو:

اَفَرَأَیْتُمْ مَّا تَحْرُ ثُوْنَ اَاَنْتُمْ تَزْرَعُوْنَہٗ اَمْ نَحْنُ الزَّارِعُوْنَ

ترجمہ:	کیا دیکھتے ہو کہ تم جو جو کچھ بوتے ہو آیا اُسے تم اُگاتے ہو یا ہم اُگاتے ہیں۔

اس کے بعد ایک مرتبہ یہ کہو :

اَللّٰھُمَّ اجْعَلْہُ حَبًّا مُّبَارَکًا وَّارْزُقْنَا فِیْہِ السَّلَامَۃَ

ترجمہ:	یا اللہ ان دانوں میں برکت دے اور ہمارے لیے ان میں سلامتی عطا فرما۔

اس کے بعد جو دانے ہاتھ میں ہیں وہ بو دو۔

O	دوسری روایت میں منقول ہے کہ دانے بوتے وقت یہ کہو:

اَللّّٰھُمَّ قَدْ بَذَرْتُ وَاَنْتَ الزَّارِحُ فَاجْعَلْہُ حَیًّا مُّتَرَاکِیًا

ترجمہ:	یا اللہ بیچ تو میں نے ڈال دیا اُگانے والا تو ہے اب تو ان کی بالیں بنا دے۔

O	دوسری روایت میں فرمایا کہ پودے لگانے اور بیج ڈالنے کے وقت جس جس دانے پر یہ پڑھ دو۔ سُبْحَانَ الْبَاعِثِ الْوَارِثِ (بعد موت زندہ کرنے والا اور سب کے بعد باقی رہنے والا پاک وپاکیزہ ہے ) تو ان شاء اللہ ضائع نہ ہو گا۔

O	ایک اور روایت میں فرمایا کہ درخت لگانے اور کھیت بونے کے وقت یہ آیت پڑھو :

وَمَثَلُ کَلِمَۃٍ طَیِّبَۃٍ کَشَجَرَۃٍ طَیَّبَۃٍ اَصْلَھَا ثَابِتٌ وَّقرْعُھَا فِی السَّمَآئِ تُؤْتِیْ اُکُلَھَا کُلَّ حِیْنٍ بِاِذْنِ رَبِّھَاء

ترجمہ:	اچھی بات کی مثال اچھے درخت کی سی ہے جس کی جڑ قائم ہو۔ اور شاخیں آسمان کی طرف اور ہر وقت اپنے خدا کے حکم سے پھل دیتا ہے۔

O	حضرت امام محمد باقر  - سے منقول ہے کہ بیج میں سے ایک مُٹھی بھر لو۔ روبقبلہ کھڑے ہو جائو اور تین مرتبہ یہ پڑھو:

اَاَنْتُمْ تَزْرَعُوْنَہٗ اَمْ نَحْنُ الزَّارِعُوْنَ (کیا تم اسے اگاتے ہو یا ہم اگانے والے ہیں) پھر کہو:

اَللّٰھُمَّ اجْعَلْہُ حَرْثًا مُّبَارَکَا وَّا رْزُقْنَا فِیْہِ السَّلَامَۃَ وَاجْعَلْہُ حَبًّا مُّتَرَاکِبَاوَلَا تَحْرِ مْنِیْ خَیْرَمَا اَبْتَغِیْ وَلَا تَفْنِنِّیْ بِمَا مَتَّعْتَنِیْ بِحَقِّ مُحَمَّدٍ وَّاٰلِہِ الطَّیِبِیْنَ

ترجمہ:	یا اللہ تو ہمارے لئے اس کھیتی کو مبارک کر اور ہمیں اس میں سے پورا پورا رزق سلامتی کے ساتھ حاصل ہو۔ ان بیجوں کو بالیں بنا دے اور جع نفع اُن میں سے چاہتا ہوں اس سے مجھے محروم نہ کر اور واسطہ محمد مصطفیٰ ﷺ اور اُن کی آلِ پاک کا جو نفع ت مجھے پہنچائے اُس سے آزمائش میں نہ ڈال۔

اس کے بعد مُٹھی بُود و۔

O	حضرت امام جعفر صادق  - سے منقول ہے کہ جو شخص یہ چاہے کہ خُرمے کے درخت خوب پھلیں اور خُرمے بھی عمدہ ہوں اُسے چاہئے کہ چھوٹی چھوٹی خشک مچھلیاں لے کر نیم کوب کر لے اور ہر شگوفہ میں تھوڑی تھوڑی چھڑک دے اور باقی کو ایک پاک تھیلی میں بھر کر خرموں کے درخت کے بیچ میں رکھ دے۔

O	دوسری حدیث میں اُنھیں حضرت سے منقول ہے کہ خرمے کے درخت نہ کاٹو ایسا نہ ہو کہ تم پر عذاب نازل ہو۔

O	ایک اور روایت میں فرمایا کہ خرمے کا درخت کاٹنا مکروہ ہے۔ لوگوں نے دریافت کیا کہ بیری کا درخت کاٹنا کیسا ہے ؟ فرمایا کہ جو بیری کے درخت جنگل میں ہوں اُن کا کاٹنا اچھا نہیں کیونکہ وہاں درخت کم ہوتے ہیں مگر شہر میں ہوں تو کچھ مضائقہ نہیں۔

O	لوگوں نے حضرت امام رضا - سے دریافت کیا کہ بیری کا درخت کاٹنا کیسا ہے؟ فرمایا میرے والد ماجد نے بیری کا درخت کاٹ کر اس کے بجائے انگور لگایا تھا۔

O	حضرت رسول اللہ ﷺ سے منقول ہے کہ جناب عیسیٰ ؑ کا ایک ایسے شہر سے گزر ہوا جہاں کے میوئوں میں کیڑے بہت ہوتے تھے۔ شہر کے باشندوں نے اس بات کی اُن حضرت ؑ سے شکایت کی۔ فرمایا کہ جب تم درخت لگاتے ہو تو اُس کے تھالوں میں پہلے مٹی ڈالتے ہو اور پھر پانی دیتے ہو اسی سبب سے میوئوں میں کیڑے پیدا ہوتے ہیں۔ آئندہ سے پہلے پانی دیا کرو پیچھے مٹی ڈالا کرو۔ چنانچہ اس ہدایت پر عمل کرنا شروع کیا تو وہاں میوئوں میں کیڑوں کا ہونا موقوف ہو گیا۔

O	جناب امام جعفر صادق  - سے منقول ہے کہ جو شخص بیری کے درختوں کو سینچے تو ایسا ہے گویا کسی مومن کو عین تشنگی کے وقت پانی پلایا۔

	نیز فرمایاکہ خدائے تعالیٰ نے جتنے درخت پیدا کئے سب میوہ دار تھے اور سب کے پھل کھانے کے لائق تھے۔ جب لوگ خدا ہے ہاں بیٹا ہونے کے قائل ہوئے آدھے درختوں کے میوے جاتے رہے اور کانٹے جو درختوںمیں پیدا ہوئے اُس کا سبب یہ ہے کہ لوگوں نے شرک شروع کیا یعنی مخلوق کی تعظیم و عبادت مثل خالق حقیقی کے کرنے لگے ۔


چودھواں باب


سفر کے آدابْ

(۱)

کون کونسے سفر جائز ہیں اور کون کونسے ناجائز

کون کونسے دن تاریخیں سفر کے لیے سعد ہیں اور کون کونسی نحس

O	جناب امام جعفر صادق  - سے منقول ہے کہ حکمت آل دائود میں یہ لکھا ہے کہ سفر صرف تین باتوں کے لیے کرنا چاہئے۔ اول اس لیے کہ اس میں توشۂ آخرت حاصل ہو۔ دوسرے اس لیے کہ اُمورِ معیشت کی اصلاح ہو۔ تیسرے سیروتفریح کے لیے بشرطیکہ حرام نہ ہو۔

O	دوسری حدیث میں فرمایا کہ سفر کرو کہ تمہیں صحت حاصل ہو۔ جہاد کرو کہ تمہیں دین و دنیا کی غنیمت ملے اور حج کرو کہ مال دار ہو جائو اور کسی کے محتاج نہ ہو۔

O	ایک دوسری حدیث میں فرمایا کہ سفر ایک قطعہ عذاب ہے اس لیے سفر سے جو کام مدِ نظر ہے جب وہ پورا ہو جائے تو بہت جلد پلٹ کر اپنے اہل وعیال میں آ جائو۔

O	صحیح حدیث میں منقول ہے کہ محمد ابن مسلم نے حضرت امام جعفرصادق  - سے دریافت کیا کہ میں ایسے ملک میں جایا کرتا ہوں جہاں سوائے برف اور یخ کے اور کوئی شے نہیں ہوتی (وہاں وضو وغیرہ کی کیا تدبیر کرے؟) فرمایا کہ جب حالت اضطرار ہے تیمم کر لے اور پھر کبھی ایسے ملک میں نہ جائے جہاں (احکامِ دین کی تعمیل نہ ہو سکے اور) دین برباد ہو۔

O	صحیح حدیث میں منقول ہے کہ ایک شخص نے جناب امام موسیٰ کاظم  - کی خدمت میں آ کر یہ عرض کی کہ میں سفر میں جانا چاہتا ہوں آپ میرے لیے دعا کریں۔ فرمایا تو کس دن جائے گا؟ عرض کی پیر کے دن کو۔ کیونکہ وہ دن مبارک ہے اُس دن حضرت رسول اللہ ﷺ پیدا ہوئے ہیں۔ حضرت نے فرمایا جو یہ کہتے ہیں جھوٹے ہیں۔ جناب رسول خدا ﷺ تو جمعہ کے دن پیدا ہوئے تھے۔ پیر سے زیادہ تو کوئی دن بھی منحوس نہیں ہے کہ اُسی دن جناب رسالت مآب ﷺ نے وفات پائی۔ اُسی دن ہم اہل بیت ؑ کے گھر آسمانی وحی کا آنا بند ہوا۔ اور اُسی دن ہم اہل بیت ؑ کا حق غصب کیا گیا۔ آیا تو یہ چاہتا ہے کہ میں تجھے مشکلیں آسان ہونے کا ایسا دن بتلا دوں کہ جس میں خدائے تعالیٰ نے لوہا حضرت دائود  - کے لیے نرم کر دیا؟ اس نے عرض کیا ہاں یابن رسولؐ اللہ ۔ فرمایا کہ وہ منگل کا دن ہے۔

O	معتبر حدیث میں حضرت امام جعفر صادق  - سے منقول ہے کہ جس شخص کا سفر ارادہ ہو چاہئے کہ ہفتہ(Saturdat) کے دن جائے کیونکہ اگر پہاڑ سے کوئی پتھر بھی اُس دن ہٹے گا تو خدائے تعالیٰ اُس کو ضروربالضرور اُسی جگہ واپس پہنچا دے گا۔ اور جب مشکل کام درپیش ہوں تو منگل کے دن جائے کہ اُس دن لوہا حضرت دائود  - کے لیے نرم ہوا ہے۔

O	معتبر حدیثوں میں منقول ہے کہ جناب رسول خدا ﷺ جمعرات کے دن سفر کیا کرتے تھے اور یہ فرمایا کرتے تھے کہ جمعرات کا دن خدا ورسولؐ خدا اور فرشتوں کو پسند ہے۔

O	صحیح حدیث میں جناب امام جعفر صادق  - سے منقول ہے کہ جمعہ کی صبح کو سفر کرنا اور حاجات دنیاوی کے بارے میں کوشش کرنا اسلیے مکروہ ہے کہ مبادا نماز جمعہ رہ جائے مگر بعد نماز برکت کے لیے ہر کام کرنا اچھا ہے۔

O	دوسری حدیث میں فرمایا کہ شب جمعہ میں سفر کرنے کا کچھ مضائقہ نہیں۔

O	حضرت امام رضا  - سے منقول ہے کہ جو شخص مہینے کے آخری بدھ میں اُن لوگوں کا قول باطل کرنے کی نیت سے جو اس دن سفر کرنا فال بد سمجھتے ہیں سفر کرے گا وہ ہر بلا سے محفوظ رہے گا اور خدائے تعالیٰ اس کی ہر حاجت پوری کر دے گا۔

O	بعض روایتوں میں وارد ہوا ہے کہ ان تاریخوں میں سفر نہ کرو۔ تیسری چوتھی۔ پانچویں تیرھویں ۔ سولھویں۔ بیسویں۔ اکیسویں۔ چوبیسویں۔ پچیسویںاور چھبیسویں۔

O	دوسری روایت میں منقول ہے کہ چوتھی اور اکیسویں سفر کے لیے اچھی ہے۔

O	ایک اور روایت میں منقول ہے کہ آٹھویں اور تئیسویں سفر کے لیے اچھی نہیں ہے۔ اگر تاریخ سعد ہو اور دن نحس یا تاریخ نحس ہو اور دن سعد تو دن کی رعایت کرنا اولیٰ ہے کیونکہ ہفتہ کے دن کے بارے میں زیادہ معتبر حدیثیں وارد ہوئیں ہیں۔

O	دوسری معتبر روایت میں منقول ہے کہ جو شخص قمر در عقرب میں سفر یا نکاح کرے تو انجام اچھا نہ ہو گا۔

(۲)


صدقہ دینے اور دعائیں پڑھنے سے سفر کی نحوستوں کا زائل ہونا

O	صحیح حدیث میں حضرت امام جعفر صادق  - سے منقول ہے کہ صدقہ دے دو اور جس روز چاہے سفر کرو۔

O	دوسری صحیح حدیث میں منقول ہے کہ لوگوں نے اُنہیں حضرت سے دریافت کیا کہ آیا ایسے دنوں میں جیسے بدھ وغیرہ ہیں سفر کرنا مکروہ ہے ؟فرمایا کہ سفر شروع کرتے وقت صدقہ دے دو اور جس وقت چاہے چلے جائو۔

O	ایک اور صحیح حدیث میں منقول ہے کہ ابن ابی عمیر کا بیان ہے کہ میں علم نجوم دیکھا کرتاتھا اور طالع وغیرہ پہچانتا تھا اور میرے دل میں یہ بات کھٹکتی رہتی تھی کہ خاص خاص ساعتوں میں خاص خاص کام کرنے چاہئیئں۔ آخر میں نے اپنا یہ خدشہ جناب امام موسیٰ کاظم - کی خدمت میں عرض کر دیا۔ فرمایا کہ جب تیرے دل میں کسی امر کا خیال آئے تو اس کے بعد پہلا مسکین جو تری نظر پڑے اُسے کچھ صدقہ دے دے اور اُس کام کو چلا جا خدائے تعالیٰ اس کا ضرر تجھ سے دفع کر دے گا۔

O	دوسری حدیث میں حضرت امام جعفر صادق  - سے منقول ہے کہ جو شخص صبح کے وقت کچھ صدقہ دے دیتا ہے خدائے تعالیٰ اُس دن کی نحوست اُس سے دفع کر دیتا ہے۔

O	ایک اور حدیث میں منقول ہے کہ جب جناب امام زین العابدین - کا ارادہ اپنے کھیتوں میں سے کسی کھیت میں جانے کا ہوتا تھا تو سلامتی کے لئے راہِ خدا میں کچھ خیرات کرتے اور یہ صدقہ اس وقت دیتے جب پائوں رکاب میں رکھتے اور جب بفضلِ خدا وہ حضرت صحیح وسلامت واپس آ جاتے تو خدائے تعالیٰ کا شکر بجا لاتے اور جوکچھ میّسر ہوتا تصدق فرماتے۔

O	حدیث حسن میں منقول ہے کہ عبدالملک نے جناب امام جعفر صادق  - کی خدمت میں عرض کیا کہ علم نجوم کی بلا میں مبتلا ہو گیا ہوں ۔چنانچہ جب میں کسی کام کو جانا چاہتا ہوں تو زائچے پر نظر ڈالتا ہوں۔ اگر کوئی بدی نظر آتی ہے تو میں جانا موقوف کرتا ہوں اور بیٹھ رہتا ہوں اگر بھلائی دکھائی دیتی ہے تو چلا جاتا ہوں۔ حضرت نے فرمایا کہ آیا تو نجوم سے یہ حکم لگا لیتا ہے کہ یہ حاجت پوری ہو جائے گی؟ اُس نے عرض کی کہ ہاں ابن رسولؐ اللہ ایسا ہی ہوتا ہے ۔ فرمایا تو اپنی نجوم کی کتاب جلا ڈال۔

سیّد ابن طائو س علیہ الرحمہ نے روایت کی ہے کہ جب کسی مومن کو ایسے اوقات میں سفر پیش آئے جن میں سفر کرنا مکروہ ہے تو آغازِ سفر سے پہلے سورہ ٔ الحمد۔ قل اعوذ بربّ الفق۔ قل اعوذ بربّ الناس ۔ آیۃ الکرسی۔ انا انزلناہٗ اور سورۂ آلِ عمران کی یہ آخری آیتیں پڑھے۔

اِنَّ فِیْ خَلْقِ السَّمٰوٰاتِ وَالْاَرْضِ وَاخْتِلَافِ اللّٰیْلِ وَالنَّھَارِ لَاٰیٰتٍ لِاُوْلِی الْاَلْبَابِ الَّذِیْنَ یَذْکُرُوْنَ اللّٰہَ قِیَامًا وَّعَلٰی جُنُوْبِھِمْ وَیَتَفَکَّرُوْنَ فِیْ خَلْقِ السَّمٰوٰتِ وَالْاَرَضِ رَبَّنَا مَاخَلَقْتَ ھٰذَابَا طِلاً سُبْحٰنَکَ فَقِنَا عَذَابَ النَّارِ ط رَبَّنَا اِنَّکَ مَنْ تُدْخِلِ النَّارَ فَقَدْ اَخْزَیْتَہٗ وَمَا لِلظَّلِمِیْنَ مِنْ اَنْصَارٍ ط ربَّنَا اِتَّنَا سَمِعْنَا مُنَادِیًا یُّنَادِیْ لِلْاِیْمَانِ اَنْ اٰمِنُوْا بِرَبِّکُمْ فَآمَنَّا رَبَّنَا فَاغْفِرْلَنَا ذُنُوْبنًا وَکَفِّرْ عَنَّا سَیِّئٰا تِنَا وَتَوَفَّنَا مَعَ الْاَبْرَارِ ط رَبَّنَا وَاٰتِنَا مَاوَعَدْ تَّنَا عَلٰی رُسُلِکَ وَلَا تُخْْزِنَا یَوْمَ الْقِیٰمَۃِ اِنَّکَ لَا تُخْلِفُ الْمِیْعَادَ ط فَاسْتَجَابَ لَھُمْ رَبُّھُمْ اَنِّیْ لَا اُضِیْعُ عَمَلَ عَامِلٍ مِّنْکُمْ مِنْ ذَکَرٍاَ وْاُنْثٰی بَعْضُکُمْ مِّنْ م بَعْضٍ فَالَّذِیْنَ ھَاجَرُوْا وَاُخْرِجُوْا مِنْ دِیَارِھِمْ وَاُوْذُوْ فِیْ سَبِیْلِیْ وَقٰتَلُوْا وَقُتِلُوْا لَاُکَفِّرَنَّ عَنْھُمْ سَیِّیٰاتِھِمْ وَلَاُدْخِلَنَّھُمْ جَنّٰتٍ تَجْرِیْ مِنْ تَحْتِھَا الْاَنْھٰرُ ثَوَابًا مِّنْ عِنْدِاللّٰہِ وَاللّٰہُ عِنْدَہٗ حُسْنُ الثَّوابِ ط لَا یَغُرَّنَّکَ تَقَلُّبُ الَّذِیْنَ کَفَرُوْا فِی الْبِلَادِ مَتَاعٌ قَلِیْلٌ قف ثُمَّ مَاْ وٰھُمْ جَھَنَّمَ وَبِئسَ الْمِھَادُ ط لٰکِنِ الَّذِیْنَ اتَّقَوْا رَبَّھُمْ لَھُمْ جَنّٰتٌ تَجْرِیْ مِنْ تَحْتِھَا الْاَنْھٰرُ خٰلِدِیْنَ فِیْھَا نُزُ لًا مِّنْ عِنْدِ اللّٰہِ وَمَا عِنْدَ اللّٰہِ خَیْرٌ لِّلْابْرَارِ ط وَاِنَّ مِنْ اَھْلِ الْکِتٰبِ لَمَنْ یُّؤْمِنُ بِااللّٰہِ وَمَا اُنْزِلَ اِلَیْھِمْ خٰشِعِیْنَ لِلّٰہِ لَا یَشْتَرُوْنَ بِاٰیٰتِ اللّٰہِ ثَمَنًا قَلِیْلًا ط اُولٰیئِٓکَ لَھُمْ اَجْرُھُمْ عِنْدَ رَبِّھِمْ اِنَّ اللّٰہَ سَرِیْعُ الْحِسَابَ ط یٰٓاَیُّھَا الَّذِیْنَ اٰمَنُو اصْبِرُوْا وَصَابِرُوْ وَرَابِطُوْ قف وَ اتَّقُوا اللّٰہَ لَعَلَّکُمْ تُفْلِحُوْنَ

ترجمہ:	بلا شک آسمان و زمین کی پیدائش اور رات دن کے تغیر وتبدل میں اُن عقلمندوں کے لیے نشانیاں موجود ہیں جو خدا کو کھڑے اور بیٹھے اور لیٹے یاد کرتے رہتے ہیں آسمان و زمین کی پیدائش میں غور کر کے یہ کہتے ہیں کہ اے پروردگار تو نے ان کو فضول نہیں بنایا۔ افعال فضول کے صادر ہونے سے تیری ذات پاک و منزہ ہے بس ہم کو عذابِ جہنم سے نجات دے۔ اے پروردگار جس کو تو جہنم میں بھیجے گا اُس کی پوری پوری رسوائی ہو گی۔ اور ظالموں کی کوئی مدد نہ کر سکے گا۔ اے پروردگار ہم نے بے شک راہِ ایمان کی طرف بلانے والے کی آواز سُنی کہ تم اپنے پروردگار پر ایمان لائو پس ہم ایمان لے آئے۔ اے پروردگار اب تو ہمارے کبیرہ گناہوں کو معاف کر دے اور صغیرہ سے درگزر فرما اور ہمارا خاتمہ نیک لوگوں کی معیّت میں کیجیو۔ اے پروردگار جن جن چیزوں کے تونے اپنے رسولوں کی زبانی وعدے کئے ہیں وہ سب عطا فرمائیو اور قیامت کے دن ہم کو رسوا نہ کیجیو بلا شبہہ تو وعدہ خلاف نہیں ہے پس خدائے تعالیٰ نے اُں کی دعا قبول کر لی اور یہ فرمایا کہ میں تم میں سے کسی عمل کرنے والے کے عمل ضائع نہ کروں گا خواہ وہ مرد ہو یا عورت کیونکہ دونوں کی اصل ایک ہی ہے۔ رہے وہ خاص لوگ جنھوں نے میرے سبب سے اپنے وطن چھوڑے۔ اپنے گھروں سے نکالے گئے طرح طرح کی تکلیفیں پائیں۔ کافروں سے لڑے اور جہاد میں شہید ہو گئے اُن کے گناہوں کو میں ضرور بالضرور بخش دوں گا اور اُن کو اُن جنتوں میں داخل کروں گا جن کے نیچے نہریں بہتی ہیں یہ اجر اُن کا اللہ کی طرف سے ہو گا اور بہتر سے بہتر اجر خدا ہی کے قبضہ قدرت میں ہے ۔ کفار کا اس دنیا کا عیش تجھ کو ہر گز ہرگز دھوکے میں نہ ڈالے یہ چند روزہ ہے پھر اُن کا ٹھکانا دوزخ ہے اور وہ بہت ہی بُرا ٹھکانا ہے مگر جو لوگ اپنے خدا سے ڈرتے رہتے ہیں اُن کے لیے اُس نے جنتیں مہیا کی ہیں جن کے نیچے نہریں بہتی ہیں اور جن میں وہ ہمیشہ رہیں گے خدائے تعالیٰ کی طرف سے مہمانیاں ہوں گی اور جو کچھ خدا نے نیک لوگوں کے لیے تیار کیا ہے وہ بہت ہی اچھا ہے رہے اہل کتاب (یہود ونصاریٰ) اُن میں سے جو جو خدائے تعالیٰ پر قرآن مجید پر اور پہلے نبیوں کی کتابوں پر ایمان لائیں گے۔ اللہ سے ڈرتے رہیں گے اور اس کی آیتوں کو تھوڑی تھوڑی قیمت پر نہ بیچیں گے اُن کا اجر بھی خدائے تعالیٰ کے پاس مہّیا ہے اور خدائے تعالیٰ بہت ہی جلد حساب لینے والا ہے۔ اے ایمان لانے والو جو اُمور تم پر واجب کئے گئے ہیں اپنے نفوس کو ان کی تعمیل پر آمادہ کرو جو مصیبتیں تم پر پڑیں ان کو سہو اپنے آئمہ کا ساتھ دو اور اللہ سے ڈرتے رہو تاکہ تم فلاح پائو۔

اور ان کے بعد یہ دعا پڑھے:

اَللّٰھُمَّ بِکَ یَصُوْلُ الصَّآئِلُ وَبِّکَ یَطُوْلُ الَّآئِلُ وَلَا حَوْلَ لِکُلِّ ذِیْ حَوْلٍ اِلَّا بِکَ وَلَا قُوَّۃَ یَمْتَا زُھَا ذُوْ قُوَّۃٍ اِلَّا مِنْکَ اَسْئَلُکَ بِصِفْوَتِکَ مِنْ خَلْقِکَ وَخِیَرَتِکَ مِنْ بَرِیَّتِکَ مُحَمَّدٍ نَّبِیّکَ وَعِتْرَتِہٖ وَسُلَالَتِہٖ عَلَیْہِ وَعَلَیْھِمُ السَّلَامُ وَصَلِّ عَلَیْہِ وَعَلَیْھِمْ وَاکْفِنِیْ شَرَّھٰذَا الْیَوْمِ وَضُرَّہٗ وَارْزُقْنِیْ خَیْرَہٗ وَیُمْنَہٗ وَبَرَکَاتِہٖ وَاقْضِ لِیْ فِیْ مُتَصَرِّ فَاتِیْ بِحُسْنِ الْعَاقِبَۃِ وَبُلُوْغِ الْمَحَبَّۃِ وَالظَّفَرِ بِالْاُمْنِیَّۃِ وَکِفَایَۃِ الطَّاغِیَۃِ الْمُغْوِیَۃِ وَکُلِّ ذِیْ قُدْرَۃٍ لِّیْ عَلٰی اَذِیَّۃٍ حَتّٰی اَکُوْنَ فِیْ جُنَّۃٍ وَّعَصْمَۃٍ مِنْ کُلِّ بَلَآئٍ وَّنِعْمَۃٍ وَّاَبْدِلْنِیْ مِنْ الْمَخَاوِفِ فِیْہِ اَمْنَا وَّ مِنَ الْعَرَآئِقِ فِیْہِ یُسْرًا حَتّٰی لَا یَصُدَّنِیْ صَادٌ عَنِ الْمُرَادِ وَلَایُمِلُّ بِیْ طَارِقٌ مِّنْ اَذِی الْعِبَادِ اِنَّکَ عَلٰی کُلِّ شَیْیئٍ قَدِیْرٌ وَالْاُمُوْرُ اِلَیْکَ قَصِیْرُ یَامَنْ لَیْسَ کَمِثْلِہٖ شَیٌْٔ وَھُوَ السَّمِیْعُ الْبَصِیْرٌ

ترجمہ:	یا اللہ جو حملہ کرنے والا حملہ کرتا ہے وہ تیری قوت سے اور جو دولت نفع پہنچاتی ہے وہ تیرے ہی حکم سے۔ کوئی متحرک بغیر تیری قدرت کے حرکت نہیںکر سکتا اور قوی جس قوت کے سبب ممتاز ہے وہ تیرا ہی عطیہ ہے۔ میں تیرے بندوں میں سے سب سے برگزیدہ اور تیری مخلوق میں سے سب سے بہتر تیرے نبی محمد مصطفی ﷺ اور اُن کی اولاد کا واسطہ دے کر تجھ سے سوال کرتا ہوں کہ ان پر رحمت نازل کر اور مجھے آج کے دن کے شر اور نقصان سے بچا لے۔ اور خیروبرکت عطا کر اور اتنی حاجتیں میری پوری کر جو چیزیں میرے قبضہ میں ہیں ان کا انجام بخیر ہو۔ مجھے تجھ سے اور میرے متعلقین کو مجھ سے محبت پیدا ہو۔ ان خواہشوں میں کامیاب ہوں اور گمراہ کرنے والی سرکشی سے محفوظ ہوں اور جو مجھے ایذا پہنچانے پر قدر رکھتے ہیں وہ تکلیف نہ پہنچا سکیں۔ میں ہر قسم کی بلا اور مصیبت سے تیری پناہ اور حفاظت میں رہوں۔ آج کے خوف کو امن سے بدل دے اور مشکلوں کو آسانی سے کہ حصول مقصد میں کوئی حارج نہ ہو سکے اور مخلوق کی طرف سے کوئی تکلیف نہ پہنچ سکے اے وہ ذات کہ جس کے مانند کوئی اور شے نہیں ہے اور وہ ہر راز کا سُننے والا اور ہر پوشیدہ بات کا دیکھنے والا ہے بلا شک تو ہر شے پر قادر اور تمام امور کو مرجع ہے۔

O	صحیح حدیث میں حضرت امام موسیٰ کاظم - سے منقول ہے کہ سات چیزوں کا مسافر کے سامنے آنا منحوس ہے۔ اوّل کوّے کا داہنی جانب بولنا۔ دوسرے کتّے کا جو دم اٹھائے ہوئے ہو۔ تیسرے بھیڑیا جو اپنی دُم کے بل بیٹھا ہو۔ اور اُس کو دیکھ کر چیخے۔ اور تین دفعہ اونچا نیچا ہو۔ چوتھے ہرن جو داہنی طرف سے راستہ کاٹ کر بائیں جانب کو چلا جائے۔ پانچویں اُلّو کا بولنا۔ چھٹے سفید بالوں والی بڑھیا کا سامنے آنا۔ ساتویں کنکٹے گدھے کا سامنے آنا۔ جب کسی مسافر کے سامنے ان چیزوں میں سے کوئی آ جائے ۔ اور اُس کے دل میں خوف اور وہم پیدا ہو تو اُسے لازم ہے کہ یہ دعا پڑھے:

اِعْتَصِمْتُ بِکَ یَارَبِّ مِنْ شَرِّ مَا اَجِدُ فِیْ نَفْسِیْ فَاعْصِْمنِیْ ذٰلِکَ

ترجمہ:	اے پروردگار میرے جو خطرہ میرے دل میں گزر رہا ہے اس کے شر سے ڈر کر تیری پناہ پکڑتا ہوں پس تو مجھے اس سے بچا لے۔

پھر اس کو ئی ضرر نہ پہنچے گا۔

O	ایک اور روایت میں منقول ہے کہ جب سفر سے پہلے صدقہ دینے لگو تو یہ دعا پڑھ لو:

اَللّٰھُمَّ اِنِّیْ اشْتَرَیْتُ بِھٰذِہِ الصَّدَقَۃٍ سَلَامَتِیْ وَسَلَامَۃً سَفَرِیْ وَمَا مَعِیَ فَسَلَّمْنِیْ وَسَلِّمْ مَا مَعِیَ وَبَلّغِْنِیْ وَبَلّلِغْ مَا مَعِیْ بِبَلَاغِکَ الْحَسَنِ الْجَمِیْلِ

ترجمہ:	یا اللہ میں اس صدقہ سے اپنی سلامتی اپنے سفر کی سلامتی اور جو جو کچھ میرے ساتھ ہے اُس سب کی سلامتی خریدتا ہوں پس تو مجھے اور میرے ساتھ جملہ اشخصاص اور اشیاء کو سلامت رکھ اور ہم سب کو منزلِ مقصود اور مقصد تک بہت ہی اچھی طرح پہنچا دیجئے۔

اور بعد صدقہ دینے کے یہ دعا پڑھو:

لَا اِلٰہَ اِلَّا اللّٰہُ الْحَلِیْمُ الْکَرِیْمُ لَا اِلٰہَ اِلَّا اللّٰہُ الْعَلِیُّ الْعَظِیْمُ سُبْحَانَ اللّٰہِ رَبِّ السَّمٰوٰتِ وَرَبِّ الْاَرْضِیْنَ السَّبْعِ وَمَا فِیْھِنَّ وَمَا بَیْنَھُنَّ وَرَبِّ الْعَرْشِ الْعَظِیْمِ وَسَلَامٌ عَلَی الْمُرْسَلِیْنَ وَالْحَمْدُ لِلّٰہِ رَبِّ الْعَالَمِیْنَ وَصَلَّی اللّٰہُ عَلٰی مُحَمَّدٍ وَّاٰلِہِ الطَّیِّبِیْنَ الطَّاھِرِیْنَ اَللّٰھُمَّ کُنْ لِّیْ جَارًا مِّنْ کُلِّ شَیْطَانٍ مَّرِیْدٍ بِسْمِ اللّٰہِ دَخَلْتُ وَبِسْمِ اللّٰہِ خَرَجْتُ اَللّٰھُمَّ اِنِّیْ اُقَدِّمُ بَیْنَ یَدَیْ نِسْیَانِیْ وَعَجَلَتِیْ بِسمِْ اللّٰہِ وَمَا شَآئَ اللّٰہُ فِیْ سَفِرِیْ ھٰذَا ذَکَرْتُہٗ اَمْ نَسِیْتُہٗ اَللّٰھُمَّ اَنْتَ مُسْتَعَانٌ عَلَی الْاُمُوْرِ کُلِّھَا وَاَنْتَ الصَّاحِبُ فِی السَّفَرِ وَالْخَلِیْفَۃُ فِی الْاَھْلِ اَللّٰھُمَّ ھَوِّنْ عَلَیْنَا سَفَرَنَا وَاَطْوِلَنَا الْاَرْضَ وَسَیِّرْنَا فِیْھَا بِطَاعَتِک وَطَاعَۃِ رَسُوْلِکَ اَللّٰھُمَّ اِنَّا نَعُوْذُ بِکَ مِنْ وَعْثَآئِ السَّفَرِ وَنَاصِرِیْ اَللّٰھُمَّ اَللّٰھُمَّ اَقْطَعْ عَنِّیْ بُعْدَہٗ وَمشَقَّتَہٗ وَاَصْحِبْنِیْ فِیہِ وَاخْلُفْنِیْ فِیْ اَھْلِیْ بِخَیْرِ وَلَاحَوْلَ وَلَا قُوَّۃَ اِلَّا بِاللّٰہِ الْعَلِیِ الْعَظِیْمِ ط

ترجمہ:	سوائے اللہ کے جو صاحب کرم اور بُردبار ہے اور کوئی معبود نہیں ہے سوئے خدائے بزرگ وبرتر کے اور کوئی معبود نہیں اللہ جو ساتوںآسمانوں اور ساتوں زمینوں کا اور جو مخلوقات ان کے اندر اور جو مخلوقات ان کے مابین ہیں ان سب کا اور عرشِ عظیم کا پروردگار ہے اُس کی ذات جو کچھ بھی مخلوق اس کی نسبت کہے (مثلاً بیٹا یا جورو یا شریک) اس سے پاک و منزّہ ہے۔ تمام پیغمبروں پر سلام ہے۔ ہر قسم کی تعریف اللہ کے لیے سزاوار ہے جو کل مخلوقات کا خیرگیراں اور روزی دہندہ ہے۔ محمد مصطفی ﷺ کی آلِ پاکیزہ پر اللہ کی رحمت نازل ہو۔ یا اللہ ہر مخالفِ حق ظالم اور ہر لعین شیطان سے مجھے پناہ دیجئے میں اللہ کا نام لے کر گھر میں آتا ہوں اور اللہ کا نام لے کر گھر سے نکلتا ہوں۔ یا اللہ میں اپنی خورجی اور گٹھری تیرا نام لے کر آگے روانہ کرتا ہوں۔ اس سفر میں وہی ہو گا جو اللہ چاہے گا۔ یا اللہ ہمارا سفر ہم پر آسان کر دے زمین ہمارے قدموں کے نیچے سمٹتی چلی جائے۔ یا اللہ ہمارا سفر ہمارے لیے باعثِ درستی ٔ امور ہو اور جو کچھ تو اس میں ہمیں عطا فرمائے وہ ہمارے لیے مبارک ہو اور ہمیں آتشِ دوزخ سے بچائیو۔ یا اللہ میں سفر کی صعوبت۔ حالت کی دگر گونی اور اہل وعیال مال ودولت اور زن وفرزند کی پریشانی سے تیری پناہ مانگتا ہوں ۔ یا اللہ تو میرا قوتِ بازو اور مددگار ہے۔ یا اللہ گھر سے دُوری کا اور تکلیف کا زمانہ جلد ختم ہو۔ راستے میں میرا ساتھ دیجئے اور میرے بال بچوں کی اچھی طرح حفاظت فرمائیو۔ سوائے خدائے بزرگ وبرتر کے کسی میں قوت اور قدرت نہیں۔

(۲)


روانگی کے وقت کا غسل، نماز اور دعائیں

O	سیّد ابن طائوس علیہ الرحمہ نے روایت کی ہے کہ جب کوئی شخص سفر کا ارادہ کرے تو سُنّت ہے کہ روانگی سے پہلے غسل کرے اور غسل کے وقت یہ دعا پڑھے:

بِسْمِ اللّٗہِ وَبِاللّٰہِ وَلَا حَوْلَ وَلَا قُوَّۃَ اِلاَّ بِاللّٰہِ الْعَلِیِّ الْعَظِیْمِ وَعَلٰی مِلَّۃِ رَسُوْلِ اللّٰہِ صَلَّی اللّٰہُ عَلَیْہِ وَاٰلِہٖ وَالصَّادِقِینَ عَنِ اللّٰہِ صَلَوَاتُ اللّٰہِ عَلَیْھِمْ اَجْمَعِیْنَ اَللّٰھُمَّ طَھِّرْبِہٖ قَلْبِیْ وَ اَشْرَحْ بِہٖ صَدْرِیْ وَنَوِّرْبِہٖ قَبْرِیْ اَللّٰھُمَّ اجْعَلْہُ لِیْ نُوْرًا وَّطَھُوْرًا وَّحِرْزًا وَّ شِفَآئٌ مِّنْ کُلِّ دَٓائٍ وَّاٰفَۃٍ وَّعَاھَۃٍ وَّسُوْٓ ئٍ مِّمَّآ اَخَافُ وَاَحْذَرُ وَطَھِّرْ قَلْبِیْ وَجَوَارِ حِیْ عِظَامِیْ وَشَعْرِیْ وَبِشْرِیْ وَمُخِّیْ وَفَقْرِیْ وَفَاقَتِیْ اِلَیْکَ یَا رَبَّ الْعَالَمِیْنَ اِنَّکَ عَلٰی کُلِّ شَیْئٍ قَدِیْرٌ

ترجمہ:	اللہ کا نام لے کر شروع کرتا ہوں اللہ پر بھروسہ ہے سوائے خدائے بزرگ و برتر کے کسی میں قوت وقدرت نہیں جناب رسولِ خدا ﷺ اور ان کے سچے جانشینوں کی جو منجانب اللہ مقرر ہوئے ملت پر قائم ہوں۔ ان سب پر خدائے تعالیٰ کی رحمت ہو۔ یا اللہ اس غسل سے میرا دل پاک۔ سینہ فراخ اور قبر نورانی کر دے۔ یا اللہ اُن سب کا حرز گردان۔ اور میرا دل۔ اعضا۔ہڈیاں۔ خون۔ بال۔ چہرہ۔ گودا رگ و پٹھے اور میری جن جن چیزوں کو زمین اُٹھائے ہوئے ہے ان سب کو اس غسل سے پاک کر دے۔ یا اللہ جس دن مجھے تجھ سے حاجت پیش آئے تو اے تمام عالم کے پروردگار یہ غسل (طہارت کا ) شاہد ہو۔ بالتحقیق تو ہر شے پر قادر ہے۔

O	معتبر حدیث میں جناب رسالت مآب ﷺ سے منقول ہے کہ سب سے بہتر امین جس کے سپرد سفر میں جاتے وقت آدمی اپنے بال بچّوں کو کر جائے یہ ہے کہ روانگی کے وقت دو رکعت نماز پڑھے اور یہ کہے:

اَللّٰھُمَّ اِنِّیْ اِسْتَوْدِعُکَ نَفْسِیْ وَاَھْلِیْ وَمَالِیْ وَذُرِّیَّتِیْ وَدُنْیَایَ وَاٰخِرَاتِیْ وَاَمَانَتِیْ وَخَاتِمَۃَ عَمَلِیْ

ترجمہ:	یا اللہ میں اپنی جان اپنے اہل وعیال۔ اپنا مال اپنی اولاد۔ اپنی دنیا اپنی آخرت اپنی امانت اور اپنا انجام تیرے سپرد کرتا ہوں۔

O	ابن طائوس علیہ الرحمہ نے فرمایا کہ جس نماز کا حدیث اسبق میں بیان ہوا اس کی رکعت اوّل میں سورۂ قل ہواللہ احد اور رکعت دوم میں سورۂ انا انزلناہٗ پڑھنی چاہئے۔

O	معتبر حدیث میں منقول ہے کہ جب حضرت امام محمد باقر  - سفر کا ارادہ فرماتے تھے تو اپنے بال بچوں کو ایک حُجرے میں جمع کر کے یہ دعا پڑھا کرتے تھے:

اَللّٰھُمَّ اِنِّیْ اسْتَوْدِعُکَ الْغَدَاۃَ نَفْسِیْ وَمَالِیْ وَاَھْلِیْ وَوُلْدِیْ وَالشَّا ھِدَ مِنَّا وَالْغَائِبَ اَللّٰھُمَّ احفِظْنَا وَاحْفَظْ عَلَیْنَا اَللّٰھُمَّ اجْعَلْنَا فِیْ جَوَارِکَ اَللّٰھُمَّ لَا تَسْلُبْنَا نِعْمَتِکَ وَلَا تُغْیِّرْ مَابِنِا مِنْ عَافَیَتِکَ وَفَضْلِکَ

ترجمہ:	یااللہ میں آج کی صبح کو اپنی جان۔ اپنا مال۔ اپنے بال بچے اور جو میرے عزیز حاضر ہیں اور جو غائب ہیں ان سب کو تیرے سپرد کرتا ہوں۔ یا اللہ تو ہم سب کی حفات کر اور ہمیں اپنے جوارِ رحمت میں جگہ دے یا اللہ ہم سے اپنی نعمت سلب نہ فرما اور تیرا فضل اور تیری عنایتیں جو ہمارے حال پر ہیں اُن میں فرق نہ آئے۔

O	سید ابن طائوس علیہ الرحمہ نے روایت کی ہے کہ اُس نماز کے بعد یہ دعا پڑھے:

اَللّٰھُمَّ اِنِّیْ اَسْتَوْدِعُکَ الْیَوْمَ نَفْسِیْ وَاَھْلِیْ وَمَا لِیْ وَوُلْدِیْ وَمَنْ مِنِّیْ بِسَبِیْلِ الشَّاھِدِ مِنْھُمْ وَالْغَآئِبِ اَللّٰھُمَّ احْفَظْنَا بِحِفْظِ الْاِیْمَانِ وَاحْفِظْ عَلَیْنَا اَللّٰھُمَّ اجْمَعْنَا فِیْ رَحْمتِکَ وَلَا تَسْلُبْنَا فَضْلَکَ اِنَّا اِلَیْکَ رَاغِبُوْنَ اَللّٰھُمَّ اِنَّا نَعُوْذُبِکَ مِنْ وَحْشَائِ السَّفَرِ وَکَابَۃِ الْمُنْقَلَبِ وَسُوْٓئِ النَّظِرِ فِی الْاَھْلِ وَالْمَالِ وَالوَلَدِ فِی الدُّنْیَا وَلْاٰخِرَۃِ اَللّٰھُمَّ اِنِّیْ اَتَوَجَّہُ اِلَیْکَ ھٰذَا التَّوَجُّہٗ طَلَبًا لِّمَرْضَاتِکَ تَقَرُّبًا اِلَیْکَ اَللّٰھُمَّ فَبَلِّغَنِیْ مَا اُوَمِّلُہٗ وَاَرْجُوْہُ فِیْکَ وَفِیْ اَوْلِیَآئِکَ یَااَرْحَمَ الرَّاحِمِیْنَ

یا یہ پڑھے:

اَللّٰھُمَّ خَرَجْتُ فِیْ وَجْھِیْ ھٰذا بِلَا ثِقَۃٍ مِّنِیْ لِغَیْرِکَ وَلَارَجَائٍ یَاوِیْ بِیْ اِلَّا اِلَیْکَ وَلَا قُوَّۃَ اَتَّکِلُ عَلَیْھَا وَلَا حِیْلۃَ الْجَآئُ اِلَیْھَا اِلَّا طَلَبَ رِضَاکَ وَ وَابْتِغَآئُ رَحْمَتِکَ وَتُعَرُّضًا لِّثَوَابِکَ وَسَکُوْنًا اِلٰی احُسْنِ عَآئِدَ تِکَ وَاَنْتَاَعْلَمُ بِمَا سَبَقَ لِیْ فِیْ عِلْمِکَ فِیْ وَجْھِیْ مِمَّا اُحِبُّ وَاَکْرَہُ اَللّٰھُمَّ فَاصْرِفْ عَنِّیْ مَقَادِیْرَ کُلِّ بَلَآئٍ وَمَقْضٰی کُلِّ لَا وَآئٍ وَّالْبُسطْ عَلَیَّ کَنَفًا مِنْ رَحْمَتِکَ وَلُطْفًا مِّنْ عَفْوِکَ وَسَعَۃً مِنْ رِّزْقِکَ وَتُمَامًا مِّنْ نِّعْمَتِکَ وَجَمَاعًا مِّنْ مُّعَانَاتِکَ وَوَفِّقْ لِیْ فِیْہِ یَارَبِّ جَمِیْعَ قَضَآئِکَ عَلٰی مُوْافَقَۃِ ھَوَایَ وَحَقِیْقۃِ اَمَلِیْ وَادْقَعْ عَنِّیْ مَا اَحْذَرُ وَمَا لَا اَحذَرُ عَلٰی نَفْسِیْ مِمَّا اَنْتَ اَعْلَمُ بِہٖ مِنِّیْ وَاجْعَلْ ذٰلِکَ خَیْرًا لِّیْ وَدُنْیَایَ مَعَ مَا اَسْئَلُکَ اَنْ تَخْلِفَنِیْ فِیْمَنْ خَلَفْتُ وَرَآئِیْ مِنْ وُّلْدِیْ وَاَھْلِیْ وَمَالِیْ وَاِخْوَانِیْ وَجَمِیعْعِ خْرَائِتِیْ بِاَفْضَلِ مَاتَخْلُفُ فِیْہِ غَائِبًا مِّنَ الْمُؤْمِنِیْنَ فِیْ تَحْصِیْنِ کُلِّ عَوْدَۃٍ وَحِفْظِ کُلِّ مَضِیْعَۃٍ وَّتَمَامِ کُلِّ نِعْمَۃٍ وَّ دِفَاعِ کُلِّ سَیِئَۃٍ وَکِفَایَۃٍ کُلِّ مَحْذُوْرٍ وَّصَرْفِ کُلِّ مَکْرُوْہٍ وَّ کَمَالِ مَا یَجْمَعُ لِیْ بِہِ الرِّضَا وَالسُّرُوْرِ فِیْ الدُّنْیَا وَالْاٰخِرَۃِ ثُمَّ ارْزُقْنِیْ ذِکْرَکَ وَشُکْرَکَ وَطَاعَتَکَ وَعِبَادَتِکَ حَتّٰی تَرْضیٰ وَبَعْدَ الرِّضَا اللّٰھُمَّ اِنِّیْ اَسْتَوْدِ عُکَ الْیَوْمَ دِیْنِیْ وَمَالِیْ وَاَھْلِیْ وَذُرِّیَّتِیْ وَجَمِیْعَ اِخْوَانِیْ اَللّٰھُمَّ احْفَظِ الشَّاھِدَ مِنَّا وَالْغَائِبَ اَللّٰھُمَّ اَحْفَظْنَا وَاحْفَظْ عَلَیْنَا اَللّٰھُمَّ اجْعَلْنَا فِیْ جَوَارِکَ وَلَا تَسْلُبْنَا نِعْمَتِکَ وَلَا تُغَیِّرَ مَا بِنَا مِنْ نِّعمَۃٍ وَّعَافِیَۃِ وَّفَضْلٍ ط

ترجمہ:	یا اللہ میں آج کے دن اپنی جان اپنے اہل وعیال اپنا مال و دولت اپنی اولاد اور اپنے عزیز کیا حاضر اور کیا غائب سب تیرے سپرد کرتا ہوں۔ یا اللہ تو ہماری حفاظت کر۔ یا اللہ ہمیں اپنی رحمت میں پھر جمع کر دیجیو اور اپنا فضل ہم سے سلب نہ فرما کیونکہ ہم سب تیری طرف متوجہ ہیں۔ یا اللہ ہم سفر کی صعوبت اور حالت کے تغّیر سے اور اہل وعیال مال ودولت اور بال بچوں کو نظر لگ جانے سے دنیا وآخرت میں تیری پناہ مانگتے ہیں۔ یا اللہ میں تیری رضا جوئی اور تیرا تقرب حاصل کرنے کی نیت سے یہ سفر کرتا ہوں۔ یا اللہ میری جو جو آرزوئیں ہیں وہ سب پوری ہو جائیں کیونکہ اے سب رحم کرنے والوں سے زیادہ رحم کرنے والے تیری ذات پاک اور تیرے خاص دوست میری اُمیدگاہ ہیں۔

یا اللہ میں اس سفر میں اپنے اوپر بھروسہ کر کے نہیں نکلا ہوں۔ میرا جو بھروسہ ہے تجھ پر ہے اور میری جو امید ہے تجھ سے ہی وابستہ ہے ۔ سوائے تیری رضا جوئی کے نہ مجھ میں کوئی قوت ہے جس پر بھروسہ کروں۔ اور نہ کوئی تدبیر ہے جس پر تکیہ کر لوں میں صرف تیری رحمت کا طالب تیرے ثواب کا آرزو مند اور تیری طرف سے جو فوائد پہنچیں ان کی خواہش رکھنے والا ہوں۔ اس سفر میں مجھے جو جو اچھی بُری باتیں پیش آتی ہیں ان کا علم میری بہ نسبت تجھے کہیں زیادہ ہے یا اللہ جو بلائیں اور تنگیاں میرے لیے مقدر ہو چکی ہوں اُن کو دُور کر دے۔ اپنی رحمت میرے لیے وسیع فرما۔ گناہ میرے بخش دے رزق بکثر عنایت کر نعمت اپنی پور کر نہ مجھے کسی سے تکلیف پہنچے اور نہ کسی کو مجھ سے اور اے پروردگار میرے جو جو فیصلے تو نے میرے حق میں فرمائے وہ میری آرزوئوں کے موافق اور میری امیدوں کے مطابق ہوں اور جن جن چیزوں سے مجھے اپنی جان کے متعلق خوف ہے اور جن سے خوف نہیں ہے اور تو ان سب کو مجھ سے بہتر جانتا ہے اُن سب کے شر سے تو مجھے محفوظ رکنا اور اس سفر کو دنیا و آخرت کی بہبودی کا باعث میرے لیے قرار دے۔ ی اللہ میں اپنے بال بچے اہل و عیال مال و دولت عزیز و قریب جو جو چھوڑے جاتا ہوں ان سب کی حفاظت ان سے بہتر فرما جیسی کہ تو ان مومنین کے متعلقین کی فرماتا ہے جو اپنے گھر سے غائب ہوتے ہیں۔ نہ میرے متعلقین کے ستر اور پردے میں بٹہ لگے اور نہ کوئی شے ضائع ہو۔ نعمتیں تیری ان کے لیے جاری رہیں ہر قسم کی بُرائی اور خوف وخطر کی چیزیں دُور ہوتی رہیں اور کوئی ناگوار امر پیش نہ آئے اور جن چیزوں سے مجھے تیری رضا ملے اور دنیا و آخرت میں خوشی ہو وہ سب ان کو میسر آئیں۔ اس سوال کے پورا کرنے کے بعد مجھے اپنی یاد اپنا شکر اور اپنی بندگی وعبادت کی توفیق عنایت فرما کہ تو مجھ سے خوش ہو جائے اور تیری رضا کے سوال کے بعد یا اللہ میں آج کے دن اپنا دین ویمان۔ جان ومال۔ اہل وعیال اور عزیز وقریب سب تیرے سپرد کرتا ہوں یااللہ جو گھر میں ہیں ان کی جو پردیس میں ہیں ان کی تو ہر طرح سے حفاظت فرما۔یا اللہ تو ہمیں اپنے جوارِ رحمت میں جگہ دیجیو۔ نعمت اپنی سلب نہ کیجیو اور جو تیرا فضل وعافیت ہم پر ہے اس میں تغّیر و تبدل نہ ہو۔

O	معتبر حدیث میں منقول ہے کہ جب حضرت امام جعفر صادق  - سفر کا ارادہ کرتے تھے یہ دعا پڑھتے تھے:

اَللّٰھُمَّ خَلِّ سَبِیْلَنَا وَاَحسِنُ مَسِیْرَنَا وَاَعْظِمُ عَافِیَتِنَا

ترجمہ:	یا اللہ ہمارے راستہ صاف کر ہمارا چلنا مبارک ہو اور ہم بخیروعافیت رہیں۔

O	دوسری روایت میں منقول ہے کہ جب جناب رسالت مآب ﷺ کا سفر کا ارادہ ہوتا اور روانگی کے لیے تیار ہوتے تو یہ دعا پڑھتے:

اَللّٰھُمَّ بِکَ انْتَشَرْتُ وَاِلَیْکَ تَوَجَّھْتُ وَبِکَ اعْتَصَمْتُ اَنْتَ ثِقَتِیْ وَرَجَآئِیْ اَللّٰھُمَّ اکْفِنِی وَوَجِّھْنِیْ اِلَی الْخَیْرِ حَیْثُ مَا تَوَجَّھْتُ

ترجمہ:	یا اللہ تیری ہی قوت کے ذریعہ سے میں اٹھا ہوں اور تیری ہی طرف متوجہ ہوں اور تیری ہی پناہ پکڑتا ہوں تو ہی میرا امیدگاہ ہے اور تجھی پر بھروسہ ہے۔ یا اللہ جن چیزوں کی مجھے فکر ہے اور جن چیزوں کی نہیں ہے جن کو تو مجھ سے بہتر جانتا ہے ان سب کی فکر میں ہی بری ہوں۔ یا اللہ تقویٰ میرا توشہ ہو گناہ میرے معاف ہوں اور جدھر میں جائوں خیر وخوبی پیش آئے۔

O	معتبر حدیث میں حضرت امام موسیٰ کاظم ابن جعفر + سے منقول ہے کہ جس شخص کا سفر کا ارادہ ہو اُسے چاہئے کہ اپنے گھر کے دروازے پر اُس طرف منہ کر کے کھڑا ہو جائے جدھر جانا ہے اور الحمد ۔ آیۃ الکرسی اپنے سامنے کے رُخ اور دائیں بائیں پڑھ کر یہ دعا پڑھے:

اَللّٰھُمَّ احْفِظْنِیْ وَاحْفَظْ مَا مَعِیْ وَسَلِّمْنِیْ وَسَلِّمْ مَا مَعِیَ بِبَلَاغِکَ الْحَسَنْ الْجَمِیْلِ

ترجمہ:	یا اللہ میری اور میرے ساتھ کی جملہ چیزوں کی حفاظت فرما سب کو سلامت رکھ اور بہت اچھی طرح سے پہنچا دے۔

اس عمل کے کرنے والے کو اس کے ساتھ کے جملہ اشخاص و اشیاء کو خدائے تعالیٰ سلامت رکھے گا اور بحفاظت پہنچا دے گا۔

O	سید ابن طائوس علیہ الرحمہ نے روایت کی ہے کہ جب گھر کے دروازے سے سفر کے ارادہ سے نکلے تو دروازے پر کھڑا ہو تسبیح جناب فاطمہ زہرا = پڑھے اور سورۂ الحمد و آیۃ الکرسی جس طرح سے اوپر کی حدیث میں مذکور ہوا پڑھ کر یہ دعا پڑھے:

اَللّٰھُمَّ اِلَیْکَ وَجَّھْتُ وَجْھِیْ وَعَلَیْکَ خَلَّفْتُ اَھْلِیْ وَمَا لِیْ حَوَّلْتَنِیْ قَدْ وَثِقْتُ بِکَ فَلَا تُخَیِّبْنِیْ یَا مَنْ لَا یَخِیْبُ مَنْ اَرَادَہٗ وَلَا یَضِیْعُ مَنْ حَفِظَہٗ اَللّٰھُمَّ صَلِّ عَلٰی مُحَمَّدٍ وَّآلِ مُحَمَّدٍ وَّاحْفَظْنِیْ فِیْھَا عِبْتُ عَنْہُ وَلَاتُکِلْنِیْ اِلٰی نَفْسِیْ یَا اَرْحَمَ الرَّاحِمِیْنَ اَللّٰھُمَّ بَلِّغَنِیْ مَاتَوَجَّھْتُ لَہٗ وَسَبِّبْ لِیْ الْمُرَادَوَ سَخِّرَلِیْ عِبَادَکَ وَبَلَادَکَ وَارْزُقْنِیْ زِیَارَۃِ وَوَلِیِّکَ اَمِیْرِ الْمُؤْمِنِیْنَ وَالْاَئِمَّۃِ مِنْ وَلْدِہٖ وَجَمِیْعِ اَھْلِبَیْتِ عَلَیْہِ وَعَلَیْھِمُ السَّلَامُ وَمُدِّنِیْ مِنْکَ بِالْمَعُوْنَۃِ جَمِیْعِ اَحْوَالِیْ وَلَا تُکِلْنِیْ اِلٰی نَفْسِیْ وَلَاْ اِلٰی غَیْرِیْ فَاَکِلَّ وَ اعْطِبَ وَزَوِدْ فِیْ التَّقْویٰ وَاغفِرْلِیْ فِی الْاٰخِرَۃِ وَ الْاُوْلٰی اَللّٰھُمَّ اجْعَلْنِیْ اَوْجَہَ مِنْ تَوَجَّہَ اِلَیْکَ

ترجمہ:	یا اللہ میں اپنا رُخ تیری طرف کرتا ہوں اور اپنے اہل وعیال مال ودولت کو تجھی پر چھوڑے جاتا ہوں میرا بھروسہ تجھی پر ہے۔ یا اللہ جو تجھ سے ارادت رکھتے ہیں وہ محروم نہیں رہتے۔ اور جن کی تو حفاظت کرتا ہے وہ ضائع نہیں ہوتے مجھے بھی محروم نہ رکھیو۔ یا اللہ محمدؐ و آلِ محمدؐ پر رحمت نازل کیجیو اور اے سب رحم کرنے والوں میں زیادہ رحم کرنے والے جو مقامات میرے پیش نظر نہیں ہیں۔ اُن میں میری حفاظت فرما اور مجھے اپنی فکر آپ نہ کرنا پڑے۔ یا اللہ جہاں میرے جانے کا ارادہ ہے وہاں پہنچا دے حصولِ مقصد کے لیے کوئی سبب پیدا کر دے۔ اپنے بندوں کو اور اپنے شہروں کو میرا مطیع کر دے۔ اپنے نبی ؐ کی اپنے ولی ؑ کی اور اُن کی اولاد میں جو امام ؑ ہوئے ہیں اُن کی اور ان کے اہل بیت ؑ کی جو قابل درود وسلام ہیں زیارت سے مجھے مشرف فرما اور ہر حالت میں میرا معین ومددگار رہ نہ مجھے میرے حال پر چھوڑ اور نہ کسی غیر کے ہاتھ میں سونپ کہ میں رنج و تکلیف میں پڑ جائوں گا۔ تقویٰ و طہارت میرا توشہ ہو اور دنیا و آخرت میں میرے تمام گناہ بخش دے یا اللہ جو تیری طرف اپنا رخ کئے ہوئے ہیں ان سب میں میری آبرو زیادہ ہو۔

پھر یہ دعا پڑھے:

بِسْمِ اللّٰہِ وَبِاللّٰہِ وَتَوَکَّلْتُ عَلَی اللّٰہِ وَاسْتَعْنَتُ بِاللّٰہِ وَالْجَاتُ ظَھْرِیْ اِلَی اللّٰہِ وَفَوَّضُتُ اَمْرِیْ اِلَی اللّٰہِ رَبِّ اٰمَنْتُ بِکِتَابِکَ الَّذِیْ اَنْزَلْتَ وَنَبِیِّکَ الَّذِیْ اَرْسَلْتَ لِاَنَّہٗ لَا یَاْتِیْ بِالْخَیْرِ اِلاَّ اَنْتَ وَلَا یَصْرِفُ السَّوْئَ اِلاَّ اَنْتَ عَزَّجَارُکَ وَجَلَّ ثَنَآئُ کَ وَتَقَدَّ سَتْ اَسْمَآئُ کَ وَ عَظُمَتُ اٰلْآؤْ کَ وَلَا اِلٰہَ غَیْرُکُ

ترجمہ:	اللہ کے نام سے شروع کرتا ہوں ۔اللہ پر بھروسہ ہے ۔ اللہ سے مددچاہتا ہوں۔ اللہ ہی میرا پشت وپناہ ہے اور اللہ ہی کو میں اپنا کام سونپے دیتا ہوں۔ اے پروردگار میرے میں تیری کتاب پر جو تونے نازل فرمائی اور تیرے نبی ؐ پر جسے تو نے بھیجا ایمان لایا ہوں اور مجھے اس بات کا یقین ہے کہ ہر خیروخوبی کا پہنچانے والا اور ہر قسم کی بدی کا دفع کرنے والا سوائے تیرے اور کوئی نہیں تیری پناہ لینے والا عزت پاتا ہے۔ تیری تعریف سب سے زیادہ بزرگ ہے تیرے نام پاک و پاکیزہ اور تیری نعمتیں سب سے بڑی ہیں اور تیرے سوا اور کوئی معبود نہیں ہے۔

O	اس روایت میں یہ بھی وارد ہوا ہے کہ جو شخص صبح کو گھر سے نکلتے وقت یہ دعا پڑھ لے تو شام تک کہ گھر پلٹ کر نہ آئے گا اُسے کوئی تکلیف نہ پہنچے گی اگر کسی کو رات کے وقت باہر رہنے کا اتفاق ہو اور شام کے وقت گھر سے جاتے ہوئے یہ دعا پڑھ لے تو صبح آنے کے وقت تک ہر آفت سے محفوظ رہے گا۔

O	دوسری روایت میں وارد ہوا ہے کہ احضرت امام جعفر صادق  - جب سفر میں تشریف لے جاتے تھے تو یہ دعا میں پڑھا کرتے تھے:

اَللّٰھُمَّ احْفِظْنِیْ وَاحْفَظْ مَا مَعِیْ وَبَلِّغْنِیْ وَبَلِّغ مَا مَعِیْ بِبَلَاغِکَ الْْحَسَنِ بِاللّٰہِ اسْتَفْتِحُ وَبِاللّٰہِ اَسْتَنْجِحُ وَبِمُحَمِّدٍ صَلَّی اللّٰہِ عَلَیْہِ وَاٰلِہٖ اَتَوَجَّہُ اَللّٰھُمَّ سَھِّلْ لِیْ کُلَّ حَزُوْنَۃٍ وَّذَلِّلْ لِّیْ کُلَّ صَعُوْبَۃٍ وَاَعْطِنِیْ مِنَ الْخَیْرِ کُلِّہٖ اَکْثَرَ مِمَّا اَرْجُوا وَاصْرِفْ عَنِّیْ مِنَ الشَرِّ اَکْثَرَ مِمَّا اَحْذَرُ فِیْ عَافِیَۃٍ یَا اَرْحَمَ الرَّاحِمِیْنَ

ترجمہ:	یا اللہ میری اور میرے ساتھ کی سب چیزوں کی حفاظت فرما اور ہمیں منزل مقصود تک اچھی طرح پہنچا دے اللہ کا نام لے کر میں سفر شروع کرتا ہوں اور اللہ ہی سے کامیابی کی امید ہے اور محمد مصطفیٰ ﷺ کا اس سفر میں توسّل ہے یا اللہ جن باتوں کی نسبت مجھ کو ترد د ہے وہ بسہولت رفع ہو جائے اور جو امور سخت معلوم ہوتے ہیں وہ آسان ہو جائیں اور جتنی خیروخوبی کی مجھے اُمید ہے اُس سے زیادہ عطا فرما اور جن خرابیوں اور پریشانیوں کا مجھ کو اندیشہ ہیء ان کو رفع فرما اے سب رحم کرنے والوں سے زیادہ رحم کرنے والے مجھے عافیت عطا فرما۔

اور یہ دعا بھی پڑھتے تھے:

اَسْئَلُ اللّٰہَ الَّذِیْ بِیَدِہٖ مَادَقَّ وَجَلَّ وَبِیَدِہٖ اَقْوَاتُ الْمَلَآئِکَۃِ اَنْ یَّھَبَ لَنَا فِیْ سَفَرِنَا اَمْنًا وَّ اَیْمَانًا وَّسَلَامَۃً وَّاِسْلَامًا وَّ فِقْھًا وَّ تَوْفِیْقًا وَّبَرَکَۃً وَّھُدًی وَّشُکْرًا وَّعَافِیَۃً وَّمَغْفِرَۃً وَّعَزْمًا لَّا تُغَادِ رُذَنْبًا

ترجمہ:	میں اللہ تعالیٰ سے جس کے ہاتھ تمام بڑی بڑی باتیں اور باریک باریک نکات ہیں اور جس کے ہاتھ تمام فرشتوں کی روزی ہے یہ سوال کرتا ہوں کہ سفر میں ہم کو سلامت اور محفوظ رکھے۔ اسلام و ایمان ہمارا قائم رہے ہدایت و فقہ پر عمل کرنے کی توفیق عنایت ہو برکت دعا فیت ہمارا ساتھ دے گناہوں کی بخشش میّسر ہو اور ارادہ ہمارا ایسا مستقل ہو کہ بیچ میں نہ ٹوٹے اور کوئی گناہ ہم سے نہ سرزد ہو۔

O	حضرت امیرالمومنین صلوات اللہ علیہ سے منقول ہے کہ جب کوئی شخص سفر کے لیے گھر سے نکلے تو کہے:

اَللّٰھُمَّ اَنْتَ الصَّاحِبُ فِی السَّفَرِ وَالْحَامِلُ عَلَی الظَّھْرِ وَالْخَلِیْفَۃُ فِی الْاَ ھْلِ وَالْمَالِ وَالْوَلَدِ

ترجمہ:	یا اللہ تو سفر کا بھی ساتھی سواری پر سوار ہونے کی طاقت دینے والا اور اہل وعیال ومال ودولت کا محافظ ہے۔

اس کے بعد چاہئے کہ یہ وہ دعائیں جو گھر سے نکلنے اور سوار ہونے کے وقت پڑھنی مناسب ہیں اور پہلی فصلوں میں مذکور ہو چکی ہیں پڑھے اور جب سوار ہو لے تو یہ پڑھے:

اَلْحَمْدُ لِلّٰہِ الَّذِیْ ھَدٰینَا لِلْاِسْلَامِ وَمَنَّ عَلَیْنَا بِمُحَمَّدٍ وَّاٰلِہٖ سُبْحَانَ الَّذِیْ سَخَّرَلَنَا ھٰذَا وَمَا کُنَّالَہٗ مُقْرِنِیْنَ وَاِنَّا اِلٰی رَبِّنَا لَمُنْقَلِبُوْنَ وَالْحَمْدُ لِلّٰہِ رَبِّ الْعَالَمِیْنَ اَللّٰھُمَّ اَنْتَ الْحَامِلُ عَلَی الظَّھْرِ وَالْمُسْتَعَانُ عَلَی الْاَمْرِ اَللّٰھُمَّ بَلِّغْنَا بَلَاغًا نَبْلَغُ بِہٖ اِلٰی خَیْرٍ وَّ بَلَاغًا نَبْلُغُ بِہٖ اِلٰی رَحْمَتِکَ وَرِضْوَانِکَ وَمَغْفِرَتِکَ اَللّٰھُمَّ لَا ضَیْرَ اِلَّا ضِیْرُکَ وَلَا خَیْرَ اِلَّا خَیْرُکَ وَلَا حَافِظْ غَیْرُکَ

ترجمہ:	ہر قسم کی تعریف اللہ کے لیے زیبا ہے جس نے ہم کو اسلام کی ہدایت کی اور محمد مصطفیٰ ﷺ اور اُن کی آل پاک کے سبب ہم پر احسان کیا۔ پاک وپاکیزہ ہے وہ خدا جس نے ان جانوروں کو ہمارا مطیع کیا گو ہم میں اُن کے مطیع کرنے کی قوت نہ تھی۔ ہماری بازگشت خدا ہی کی طرف ہے۔ خدا جو تمام عالم کا پرورش کرنے والا ہے اُس کا شکر ہے یا اللہ تو ہی سواری کی پیٹھ پر سوار کرنے والا ہے اور تجھی سے ہر امر میں مددمانگی جاتی ہے یا اللہ تو ہمیں اس طرح پہنچا دے کہ ہمیں نفع حاصل ہو اور تیری رحمت ۔ خوشنودی اور بخشش ہمارے شامل حال ہو۔ یا اللہ اصلی نفع نقصان وہ ہے جو تیری طرف سے پہنچے اور تیرے سوا کوئی حفاظت کرنے والا نہیں ہے۔

(۴)


روانگی کے کچھ آدابْ اور اُن چیزوں کا بیان جو ساتھ لینی چاہئیں

O	معتبر حدیث میں حضرت امیرالمومنین - سے منقول ہے کہ جناب رسالت مآب ﷺ نے فرمایا کہ جو شخص سفر میں جاتے وقت بادام تلخ کا عصا اپنے ساتھ لے ذیل کی یہ آیتیں پڑھ لے تو خدائے تعالیٰ اُس کو اپنے گھر واپس آنے کے وقت تک ہر درندہ۔ زہریلے جانور اور چور سے محفوظ رکھے گا اور جب تک عصا ہاتھ سے نہ رکھے گا ستترّ (۷۷) فرشتے اس کے لیے استغفار کرتے رہیں گے۔ آیات مذکور یہ ہیں:

وَلَمَّا تَوَجَّہَ قِلْقَآئَ مِدْیَنَ قَالَ عَسٰی رَبِّیْ اَنْ یَّھْدِیَنِیْ سَوَآئَ السَّبِیْلَ وَلَمَّا وَرَدَمَآئَ مَدْیَنَ وَجَدَ عَلَیْہِ اُمَّۃً مِّنْ النَّاسِ یَسْقُوْنَ وَوَجَدَ مِنْ دُونِھِمْ اِمْرَاتَیْنِ تَذُرْدَانِ قَالَ مَاخَطْبُکُمَا ط قَالَتَا لَا نَسْقِیَ حَتّٰی یُصْدِرَا لرِّعَآئُ وَاَبُوْنَا شَیْخُ کَبِیْرٌ فَسَقٰے لَھُمَا ثُمَّ تَوَلّٰی اِلٰی الظِّلِّ فَقَالَ رَبِّ اِنِّیْ لَمِا اَنْزَلْتَ اِلَیَّ مِنْ خَیْرِ فَقِیْرٌ ط فَجَائَ تْہُ اِحَدٰھُمَا تَمْشِیْ عَلَے اسْتِحْیَآئٍ قالَتْ اِنَّ اَبِیْ یَدْعُوْکَ لِیجْزِیْکَ اَجْرَمَا سَقَیْتَ لَنَا ط فَلَمَّا جَآئَ ہٗ قَصَّ عَلَیْہِ الْقَصَصَ قَالَ لَاتَخَفْ ط نَجَوْتَ مِنَ الْقَوْمِ الظّٰلِمِیْنُ ط قَالَتْ اِحْدٰنھُمَا یَا اَبَتِ اسْتَاجَرْہٗ اِنَّ خَیْرَ مَنِ اسْتَاجَرْتَ الْقَوِیُّ الْاَمِیْنُ ط قَالَ اِنِّیْ اُرِیْدُ اَنْ اُنْکِحَکَ اِحْدَی ابْنَتَیَّ ھٰتَیْنِ عَلٰٰی اَنْ تَاْجُرَنِیْ ثَمَانِیْ حِجَجٍ فَاِنْ اَتْمَمْتَ عَشْرًا فَمِنْ عِنْدَکَ وَمَا اُرْیْدُ اَنْ اَشْقَّ عَلَیْکِ سَتَجِدُنِیْ اِنْشَآئَ اللّٰہُ مِنَ الصَّالِحِیْنَ ط قَالَ ذٰلِکَ بَیْنِیْ وَبَیْنَکَ اَیَّمَا الْاَجَلَیْنِ قَضَیْتُ فُلَاعُدْوَانَ عَلَیَّ وَاللّٰہُ عَلٰی مَانَقُوْلُ وَکِیْلٌ ط

ترجمہ:	جب وہ مدین کی طرف گیا تھا کہ شاید میرا پروردگار مجھ کو میرا سیدھا راستہ بتلا دے اور جب وہ مدین کے کنوئیں پر پہنچاتو دیکھا کہ ایک گروہ پانی پلا رہا ہے اور دو عورتیں اپنی بھیڑ بکریوں کو روکے ہوئے نیچے کھڑی ہیں۔ اُن دونوں سے دریافت کیا کہ تم الگ تھلگ کیسی کھڑی ہو؟ انھوں نے جواب دیا کہ جب تک لوگوں کے جانور پانی نہیں پی چکتے ہیں ہمیں کوئی نہیں پلانے دیتا اور ہمارا باپ بہت بوڑھا ہے۔ موسیٰ  - نے اُن دونوں کے جانوروں کو پانی پلا دیا پھر سائے میں تشریف لے گئے اور یہ فرمایا کہ خداوندا تیری طرف سے جو خیروخوبی ہوتی ہے مجھے اس کی احتیاج ہے۔ تھوڑی دیر میں اُن دونوں عورتوں میں سے ایک شرمائی ہوئی آئی اور یہ کہا کہ میرے والد تم کو بلاتے ہیں کہ تم نے جو ہمارے جانوروں کو پلا دیا ہے اُس کی اُجرت دیں۔ جب حضرت موسیٰ ؑ اُن کے پاس پہنچے اور اُن سے کل قصہ بیان کیا تھا انہوں نے فرمایا کہ اب کچھ خوف نہیں۔ تمہیں ظالموں کے ہاتھ سے نجات مل گئی۔ اُن دونوں میں سے ایک بولی کہ بابا جان ان کو نوکر رکھ لیجئے کیونکہ نوکری کے لیے یہ بہت اچھے ہیں۔ قوت میں بھی اور امانت میں بھی۔ شعیب - بولے میں یہ چاہتا ہوں کہ اپنی دونوں بیٹیوں میں سے ایک کا نکاح تمہارے ساتھ کروں مگر شرط یہ ہے کہ تم آٹھ برس میری خدمت کرو۔ اور اگر دس پورے کر دو تو یہ تمہاری مہربانی ہے مگر میں تم پر بار ڈالنا نہیں چاہتا ان شاء اللہ تم مجھے نیک پائو گے موسیٰ ؑ بولے میرا آپ کا یہ عہد ہو گیا ان مدتوں میں سے جون سی بھی پوری کردوں پھر میرے ذمہ کوئی بات نہیں ہے اور اللہ ہم دونوںکے اقرار کا شاہد ہے۔

O	دوسری روایت میں انہیں حضرت سے منقول ہے کہ جو شخص یہ چاہے کہ اُس کے لیے طی الارض ہو جائے اُسے چاہئے کہ بادام کا تلخ عصا ہاتھ میں رکھے۔

O	دوسری حدیث میں فرمایا کہ حضرت آدمؑ سخت بیمار ہوئے تھے اور اُن کو وحشت عارض ہو گئی تھی جبرئیل - نے فرمایا کہ آپ درخت بادام تلخ کی ایک لکڑی توڑ کر اپنے سینے سے لگائیں اُنھوں نے ایسا ہی کیا۔ خدائے تعالیٰ نے اُن کی وحشت رفع کر دی۔

O	آگارہ رہنا چاہئے کہ منجملہ اُن چیزوں کے جو سفر میں ساتھ رکھنی چاہئیں تسبیح تربت جناب امام حسین - بھی ہے چنانچہ منقول ہے کہ جب حضرت امام جعفر صادق  - عراق میں تشریف لائے اور لوگ اُن حضرت کے پاس اکٹھے ہو گئے تو انہوں نے دریافت کیا یا ابن رسول اللہ ! ی ہتو ہم جانتے ہیں کہ خاک پاک تربت جناب امام حسین - ہر بیماری کے لیے شفا ہے۔ آیا یہ خوف وبہم سے بھی ایمنی کا باعث ہے؟ حضرت نے فرمایا کہ اگر کوئی شخص یہ چاہے کہ اُس کو کوف سے امان ملے تو خاک شفا کی ایک تسبیح لے کر تین مرتبہ یہ دعا پڑھے:

اَصْبَحْتُ اَللّٰھُمَّ مُعْتَصِمًا بِذَمَامِکَ وَجَوَارِکَ الْمَنیْع ِالَّذِیْ لَایُطَاوَلُ وَلَا یُجَاوَلُ مِنْ شَرِّ کُلِّ طَارِقٍ وَّغَاشِمٍ مِنْ سَاپِرِمَنْ خَلَقُتَ وَمَا خَلَقْتَ مِنْ خَلْقِکَ الصَّامِتِ وَالنَّاطِقِ فِیْ جُنَّۃٍ مِّنْ کُلِّ مَخُوْبٍ بِلِبَاسٍ سَابِغَۃٍ حَفِیَّۃٍ وَّ ھِیَ وِلَآئُ اَھْلِ بَیْتِ نَبِیْکَ عَلَیْھِمُ السَّلَامُ مُحْتَجِزًا مِّنْ قَاصِدٍ لِّیْ اِلٰے اَذِیَّۃٍ بِجِدَارِ حَصِیْنِ اِلْاِ خْلَاصِ فِی الْاَعْتِرَافِ بِحَقّھِمْ وَالتَّمَسُّکِ بِجَبْلِھِمْ جَمِیْعًا مُّوْقِنًا اَنَّ الْحَقَّ لَھُمْ وَ مَعَھُمْ وَ مِنْھُمْ وَفِیْھِمْ بِھِمْ اُوَلِیْ مَنْ شَرِّ کُلِّ مَا اتَّقِیْہِ یَا عَظِیْمُ حَجِزْتِ الْاَعَادِیْ عَنِّیْ بِبَدیْعِ السَّمٰوٰاتِ وَالْاَرْضِ اِنَّا جَعَلْنَا مِنْ م بَیْنِ ایْدِیْھِمْ سَدًا وَّمِنْ خَلْفِھِمْ سَدًّا فَاَغْشَیْنٰھُمْ فَھُمْ لَا یُبْصِرُوْنَ

ترجمہ:	یا اللہ آج کی صبح میں نے تیری پناہ لی ہے اور تیرا قلعہ پناہ ایسا زبردست ہے کہ نہ اُس سے کوئی شے اونچی ہو سکتی ہے اور نہ اُس پر کوئی حملہ کر سکتا ہے (مجھے یقین ہے کہ ) جتنی تیری مخلوق خواہ صامت ہے یا ناطق اُس کے شر سے اور (بالخصوص) جتنے انسان ہیں ان میں سے جو جو ستم گار ہیں یا راتوں کو ناگہاں آکر لوگوں کو ستانے والے ہیں ان سب کے شر سے ایسا محفوظ رہوں گا گویا زرہ پہنے ہوئے ہوں اور ڈھال میرے ہاتھ میں ہے اور قلعہ کی فصیل کی آڑ پکڑے ہوئے ہوں۔ وہ زرّہ اور ڈھال کیا ہے تیرے نبی کے اہل بیت % کی دوستی ہے جو ہر اُس شخﷺ کو جو مجھے تکلیف دینے کا ارادہ کرتا ہے روکتی ہے اور فصیل کیا ہے؟ اُنھیں کے حقوق کا خلوص کے ساتھ اقرار کرنا اور اُن کی حبل المتین کو مضبوطی کے ساتھ پکڑے رہنا اور اس بات کا یقین رکھنا کہ حق اُن کے لیے۔ اُن کے ساتھ۔ اُن کے ارشاد میں۔ اُن کے مابین اور اُن سے ملا ہوا ہے۔ جو ان کے دوست ہیں اُن کا دوست ہوں اور جو ان کے دشمن ہیںمیں اُن کا دشمن ہوں اور جو اُن سے بیگانہ بنتے ہیں میں بھی اُن سے نا آشنا ہوں۔ یا اللہ جن جن چیزوں سے میں ڈرتا ہوں اُن سب کے شر سے مجھے اُن کے واسطے سے پناہ دے۔ اے سب سے بزرگ میں نے تیرے واسطے سے جو آسمان و زمین کا پیدا کرنے والا اپنے مقابلے میں دشمنوں کو بند کر دیا ہے علی التحقیق ہم نے اُن کے آگے ایک دیوار بنا دی ہے اور پیچھے بھی ایک دیوار بنا دی ہے اور اوپر سے پاٹ دیا ہے اب انھیں کچھ نہیں سوجھتا۔

اس کے بعد تسبیح کو بوسہ دے کر آنکھوں سے لگائے اور یہ کہے:

اَللّٰھُمَّ اِنِّیْ اَسْئَلُکَ بِحَقِّ ھٰذِہِ التُّرْبَۃِ الْمُبَارَکَۃِ وَبِحَقِّ اَبِیْہِ وَ بِحَقِّ اُمِّہٖ وَ بِحَقِّ اِخِیْہِ وَبِحَقِّ وُلْدِہِ الطَّاھِرِیْنَ اجْعَلْھَا شِفَآئً مِنْ کُلِّ دَآئٍ وَّ اَمَانًا مِّنْ کُلِّ خَوْفٍ وَّ حِفْظًا مِّنْ کُلِّ سُوْٓئٍ

یا اللہ میں اس خاک پاک کا واسطہ اور اس کے صاحب کا ان کے جدامجد کا۔ اُن کے والد ماجد کا۔ اُن کی والدہ ماجدہ کا ان کے برادرِ معظم کا اور اُن کی اولاد میں جتنے معصوم ہوئے ہیں اُن سب کا واسطہ دے کر تجھ سے سوال کرتا ہوں اس خاک پاک کو میرے لیے ہر بیماری سے شفا۔ ہر خوف سے امان اور ہر مصیبت کے لیے حفاظت قرار دے۔

صبح کے وقت یہ عمل کر لینے سے شام تک خدا کی حفظ و امان میں رہے گا۔

O	دوسری روایت میں منقول ہے کہ جو شخص کسی بادشاہ یا کسی سے ڈرتا ہو اُسے چاہئے کہ جب گھر سے باہر جانے لگے عمل مذکورۂ بالا کر لیا کرے کہ یہ اُن کے شر سے محفوظ رکھنے کے لیے حرز کا کام دے گا۔

O	سفر میں جو جو انگوٹھیاں مسافر کو اپنے ساتھ رکھنا چاہئیں اُن کا بیان انگشتریوں کی فصل میں مفصّل ہو چکا ہے اعادے کی ضرورت نہیں۔

O	معتبر حدیث میں حضرت امام جعفر صادق  - سے منقول ہے کہ جو شخص اپنے گھر سے عمامہ باندھ کر نکلے گا میں اس کا ضامن ہوں کہ وہ اپنے اہل وعیال میں صحیح و سالم پلٹ کر آئے گا۔

O	دوسری معتبر روایت میں حضرت امام موسیٰ کاظم - سے منقول ہے کہ جس شخص کا سفر کا ارادہ ہو اور وہ روانگی کے وقت عمامہ باندھے اور عمامے کا دوسرا سرا ٹھوڑی کے نیچے سے لا کر باندھ لے تو میں اس بات کا ضامن ہوں کہ اُس کو چوری کا۔ پانی میں ڈوبنے کا اور آگ سے جلنے کا کوئی خطرہ پیش نہ آئے گا۔

O	معتبر حدیث میں حضرت امام رضا  - سے منقول ہے کہ جناب رسالت مآب ﷺ نے فرمایا کہ جو شخص شنبہ کے روز سفر کرے سفید عمامہ سر پر ہو اور تحت الحنک باندھ ہوئے ہو تو اگر وہ ایک پہاڑ کو بھی اُکھاڑ پھینکنے کی نیت سے گیا ہو تو بھی وہ ارادہ ضرور پورا ہو گا۔

O	معتبر حدیث میں منقول ہے کہ حضرت لقمان ؑ نے اپنے بیٹے کو یہ نصیحت کی کہ اے فرزند تو سفر کو جائے تو تلوار۔ کمان۔ گھوڑا۔ موزہ۔ عمامہ۔ ضروری ضروری رسیاں۔ پانی کی مشک۔ سوئی دھاگہ اور جن دوائوں کی تجھے اور تیرے ساتھیوں کو احتیاج ہو وہ سب ساتھ لے جائیو۔

O	دوسری حدیث میں منقول ہے کہ جب جناب رسالت مآب ﷺ سفر میں جاتے تو تیل کی شیشی۔ سُرمہ دانی۔ قینچی۔ آئینہ۔ مسواک۔ کنگھا۔ سوئی دھاگہ۔ رسّی۔ سُتاری۔ اور نعل کے تسمے ساتھ لے لیتے تھے۔

O	منجملہ اُن تعویذات کے جن کا سفر میں ساتھ ہونا مناسب ہے وہ تعویذ ہے جس کی نسبت یہ روایت ہے کہ وہ جناب رسالت پناہ ﷺ کی تلوار کے قبضے میں تعبیر ہوا تھا وہ تعویذ یہ ہے:

بِسْمِ اللّٰہِ الرَّحْمٰنِ الرَّحِیْمِ یَا اَللّٰہُ یَا اَللّٰہُ اَسْئَلُکَ یَا مَلِکَ الْملُوْکِ الْاَوَّلُ الْقَدِیْمُ الْاَبَدِیُّ الَّذِیْ لَا یَزُوْلُ وَلَا بَحُوْلُ اَنْتَ اللّٰہُ الْعَظِیْمُ الْکَافِیْ لِکُلِّ شَیْئٍ الْمُحِیْطُ بِکُلِّ شَیْئٍ اَللّٰھُمَّ اکْفِنِیْ بِاِسْمِکَ الْاَعْظَمِ الْوَاحِدِ الْاَحَدِ الصَّمَدِ الَّذِیْ لَمْ یَلِدْ وَلَمْ یَکُنْ لَّہٗ کُفُوًا اَحَدٌ وَاحْجُبْ شُرُوْرَھُمْ وَشُرُوْرَ الْاَعْدَآئِ کُلِّھِمْ وَسُیُوْفِھِمْ وَبَاسِھِمْْْْ وَاللّٰہُ مِنْ وَّرَآئِھِمْ مُحِیْطٌ اَللّٰھُمَّ احْجُبْ عَنِّیْ شَرَّ مَنْ اَرْادَنِیْ بِسُوْٓئٍ بِحِجَابِکَ الَّذِیْ اِحْتَجَبْتَ بِہٖ فَلَمْ یَنْظُرْ اِلَیْکَ اَحَدٌ مِنْ شَرِّفَسَقَۃِ الْجِنِّ وَالْاِنْسِ وَمِنْ شَرِّ سِلَاحِھِمْ وَمِنَ الْحَدِیْدِ وَمِنْ کُلِّ مَا یَتَخَوَّفُ وَ یُحْذَرُوْا وَ مِنْ شَرِّ کُلِّ شَدَّۃٍ وَّبَلِیَّۃٍ وَ مِنْ شَرِّ مَا اَنْتَ بِہٖ اَعْلَمُ وَ عَلَیْہِ اَقْدَرُ اِنَّکَ عَلٰی کُلِّ شَیْیئٍ قَدِیْرٌ وَصَلَّے اللّٰہُ عَلٰی نَبِیّہٖ مُحَمَّدٍ وَاٰلِہٖ وَ سَلَّمَ تَسْلِیْمًا

ترجمہ:	اللہ کے نام سے شروع کرتا ہوں جو بڑا رحم کرنے والا اور معاف کرنے والا ہے۔ یا اللہ ۔ یا اللہ ۔ یا اللہ اے بادشاہوں کے بادشاہ ۔ اے سب سے پہلے۔ اے قدیم اے وہ جس کی ہستی ہمشیہ سے ہے اور جس کے لیے کوئی تغیرو زوال نہیں میرا سوال تجھ سے ہے اور تو خدائے بزرگ ہر شے کے لیے کافی ہے اور ہر شے پر حاوی ہے یا اللہ واسطہ تیرے اسم اعظم و بزرگ و فرد و یکتا و بے نیاز کا جس سے نہ کوئی پیدا ہوا نہ وہ کسی سے پیدا ہو اور جس کا شریک و سہیم ایک بھی نہیں ہے تو میرے لیے کفایت فرما اور لوگوں کے شر کو۔ کل دشمنوں کے شر کو اُن کی تلواروں کو اور ان کی ہر قسم کھا ایذا دہی کو روک دے۔ جب اللہ اُن کو ہر طرف سے گھیرے ہوئے ہے (تو پھر کیا خطرہ ہے) یا اللہ جو شخص مجھے کوئی بدی پہنچانے کا ارادہ کرے تو مجھے اُس کے شر سے محفوظ رکھنے کے لیے ایسا حجاب ڈال دے جیسا کہ خود تیرا حجاب عظمت ہے کہ نہ تجھ تک بدکار جنوں اور آدمیوں کے شر سے کسی کی اذیت پہنچ سکتی ہے نہ اُن کے ہتھیاروں کی نہ لوہے کی نہ اُن چیزوں سے جن سے بالعموم لوگ ڈرتے اور حذر کرتے ہیں اور نہ کسی بلا و مصیبت کی اور نہ چیزوں کے شر کی جن سے تو زیادہ واقف اور جن پر تو پورا پورا قادر ہے بالتحقیق تیری قدرت ہر شے پر محیط ہے۔ اپنے نبی محمد مصطفی ﷺ پر اور اُن کی آل پاک بھیج اور ایسا سلام جو سلام بھیجنے کا حق ہے۔

O	وہ تعویذجو عمامے میں رکھنا چاہئے :

اَقْبِلْ وَلَاتَخَفْ اِنَّکَ مِنَ الْاٰمِنِیْنَ لَا تخَفْ نَجَوْتَ مِنَ الْقَوْمَ الظَّلِمِیْنَ لَا تَخَفْ اِنَّکَ اَنْتَ الْاَعْلٰی لَا تَخَافَا اِنَّنِیْ مَعَکُمَا اَسْمَعْ وَاَریٰ لَا تَخَافُ دَرَکًا وَّلَا تَخْشیٰ الَّذِیْ اَطْعَمَھُمْ مِّنْ جُوْعٍ وَّ اٰمَنَھُمْ مِنْ خَوْفٍ فَسَیَکُفِیْکَھُمُ اللّٰہُ وَھُوَ السَّمِیْعُ الْعَلِیْمُ فَاللّٰہُ خَیْرٌ حَا فِظًا وَ ھُوَ اَرْحَمُ الرَّحِمِیْنَ اُدْخُلُو ا عَلَیْھِمْ الْبَابَ فَاِذَا دَخَلْتُمُوْْہُ فَاِنَّکُمْ غَالِبُوْنَ وَ عَلَی اللّٰہِ فَتَوَکَّلُوْٓا اِنْ کُنْتُمْ مُّؤْمِنِیْنَ

ترجمہ:	آگے بڑھ ڈر نہیں تو مامون ہے۔ ڈر نہیں تو نے ظالموں کے ہاتھ سے نجات پائی۔ ڈر نہیں تیرا ہی بول بالا ہو گا۔ ڈرو نہیں میں تم دونوں کے ساتھ ہوں۔ تمہاری پیغام رسانی سنوں گا اور تمہاری تعمیل احکام دیکھوں گا۔ عوارض مابعد سے ہر گز نہ ڈرو۔ خدائے تعالیٰ وہ ہے جو اُن کو بھوک میں کھانا دیتا ہے اور خوف کے وقت مامون رکھتا ہے۔ قریب ہے کہ خدا تیرے لیے اُن سب کے شر سے کفایت کرے کیونکہ وہ ہر بات کو سُننا اور ہر امر کو جانتا ہے۔ اللہ سے بہتر نگہبان اور کوئی نہیں اور وہ سب رحم کرنے والوں سے زیادہ رحم کرنے والا ہے اُن کے پاس دروازے سے جائو جب تم اندر پہنچے تمہیں غالب رہو گے۔ اگر تم مومن ہو اللہ پر بھروسہ کرو۔

O	وہ تعویذ جو سواری کے چوپائے کے گلے میں باندھنا چاہئے:

اَللّٰھُمَّ احْفَظْ عَلَیَّ مَا لَوْ حَفِظَہٗ غَیْرُکَ لَضَاعَ وَاسْتُرْ عَلَیَّ مَالَوْ سَتَرَہٗ غَیْرُکَ لَشَاعَ وَاحْمِلْ عَنِّیْ مَالَو حَمَلَہٗ غَیْرُکَ لَکَاعَ وَاجْعَلْ عَلَیَّ ظِلاَّ ظَلِیًّا اَتَوَفّی بِہٖ کُلَّ مَنْ اَرَادَ فِیْ بِسُوْئٍ اَوْ نَصَبَ لِیْ مَکَرًا اَرْھَیَّا َٔ لِیْ مَکْرُوْھًا حَتّٰی یَعُوْدَ وَھُوَ غَیْرُ ظَافِرٍ لِّیْ وَلَا قَدِرٍ عَلَیَّ اَللّٰھُمَّ احْفَظْنِیْ کَمَا حَفِظْتَ بِہٖ کِتَابَکَ الْمُنْزَلَ عَلٰی قَلبِ نَبِیِّکَ الْمُرْسَلِ اَللّٰھُمَّ اِنَّکَ قُلْتَ وَ قَوْلُکَ الْحَقُّ اِنَّا نَحْنُ نَزَّلْنَا الذِّکْرَوَ اِنَّا لَہٗ لَحَافِظُوْنَ

ترجمہ:	یا اللہ تو میری محافظت فرما کیونکہ جس چیز کا محافظ تیرے سوا کوئی اور ہوتا ہے وہ ضائع ہو جاتی ہے اور میری پردہ پوشی فرما کیونکہ جس کا پردہ پوش تیرے سوا کوئی اور ہوتا ہے وہ بات کھل جاتی ہے اور میری فکروں کا بار دُور کر کیونکہ اگر تیرے سوا کوئی اور افکار کو دُور کرتا تو خرابی پیدا ہوتی اور مجھ پر اپنا سایہ رحمت ڈال تاکہ جو میرے ساتھ کوئی بدی کرنے کا ارادہ کرے یا کوئی جال پھیلائے یا اور کسی طرح تکلیف دہی پر آمادہ ہو تو وہ ناکام رہے۔ نہ میرے مقابلہ میں فتح یاب ہو اور نہ مجھ پر قابو پا سکے۔ یا اللہ میری ویسی ہی حفاظت کر جیسی تو اپنی کتاب کی حفاظت کرتا ہے جسے تو نے اپنے نبی مرسلؐ کے قلب مطہّر پر نازل فرمایا۔ یا اللہ تو نے فرمایا اور تیر اقول حق ہے۔ بالتحقیق ہم نے ہی قرآن مجید نازل کیا ہے اور ہم ہی اس کے محافظ ہیں۔

O	حضرت امام جعفر صادق  - سے منقول ہے کہ جو شخص سورۂ عَبَسَ کو سفید کاغذ لکھ کر اپنے ساتھ رکھ لے تو جس راستے سے سفر میں جائے گا اُس راستے میں سوائے نیکی کے کوئی بات نہ دیکھے گا اور اس راستے کی تمام بدیوں سے محفوظ رہے گا۔

(۵)


سفر میں زادِ راہ ساتھ رکھنے اور اُس کے خرچ کرنے کے آدابْ

O	حضرت امام جعفر صادق  - سے منقول ہے کہ جب سفر میں جائو تو دسترخوان اپنے ساتھ لو اور راستے کے لیے عمدہ عمدہ کھانے تیرا کرا کر اس میں رکھو۔

O	جناب رسالت مآب ﷺ سے منقول ہے کہ اس بات سے بھی آدمی کی عزّت بڑھتی ہے کہ جب سفر میں جانے لگے تو عمدہ کھانا اپنے ہمراہ لے۔

O	دوسری حدیث میں منقول ہے کہ جناب امام زین العابدین - جب حج یا عمرے کے لیے سفر کرتے فرماتے تو اچھے سے اچھے کھانے اپنے ساتھ لے لیتے تھے۔

O	جناب امام جعفر صادق  - سے منقول ہے کہ جو کھانا سفر میں ساتھ رکھا جائے اس میں روٹی ضرور ہو کہ باعثِ برکت ہے۔

O	دوسری حدیث میں منقول ہے کہ حضرت امام موسیٰ کاظم - کی نظر ایک توشہ دان پر پڑی جس میں پیتل کے کنڈے لگے ہوئے تھے۔ فرمایا ان کنڈوں کو اُکھاڑ کر لوہے کے کنڈے لگا دو تاکہ جانور توشہ دان میں نہ گھسنے پائیں۔

O	ایک اور حدیث میں منقول ہے کہ جناب امام جعفر صادق  - نے اپنے ایک صحابی سے دریافت کیا کہ تم حضرت امام حسین- کی قبر مطہّر کی زیارت کے لیے جایا کرتے ہو؟ عرض کی جی ہاں ۔ فرمایا اگر اپنے ماں باپ کی قبور کی زیارت کے لیے جائو تو ایسا نہ کرنا۔ اُس نے عرض کی ت پھر ہم کیا کھائیں؟ فرمایا روٹی دودھ یا چھاچھ کے ساتھ۔

O	دوسری حدیث میں فرمایا میں نے سُنا ہے کہ بہت سے لوگ ایسے ہیں کہ جب جناب امام حسین - کی قبر منّور کی زیارت کے لیے جاتے ہیں تو نعمت خانہ اپنے ساتھ لے جاتے ہیں جس میں کباب حلوا ن اور قسم قسم کے حلوے ہوتے ہیں اور جب اپنے دوستوں کی قبور کی زیارت کے لیے جاتے ہیں تو ایسا نہیں کرتے۔

O	حضرت رسالت مآب ﷺ سے منقول ہے کہ خدا کے نزدیک خرچ کرنے کا سب سے بہتر طریقہ میانہ روی ہے اور خدائے تعالیٰ اسراف کو پسند نہیں کرتا سوائے اس کے کہ حج یا عمرے میں کیا جائے۔

O	حدیث حسن میں منقول ہے کہ صفوان نے جناب امام جعفر صادق  - سے دریافت کیا کہ میں اپنے بال بچوں کو حج میں اپنے ساتھ لے جایا کرتا ہوں اور خرچ اپنی کمر میں باندھ لیتا ہوں حضرت نے فرمایا کہ اچھا ہے۔ میرے والد ماجد یہ فرمایا کرتے تھے کہ مسافر کی تقویت اس میں ہے کہ اپنے خرچ کو محفوظ رکھے۔

O	دوسری حدیث میں منقول ہے کہ ایک اور شخص نے اُنھیں حضرت سے عرض کیا کہ آیا وہ سکّہ جن پر تصویریں بنی ہوں اپنے پاس رکھوں اور حالتِ احرام میں اپنی ہمیانی میں ڈال کر اپنی کمر میں باندھ لوں؟ فرمایا کچھ مضائقہ نہیں ۔ وہ تو تیار خرچ ہے اور خدا کے بعد تیرا بھروسہ اُسی پر ہے۔

(۶)


دوستوں کوساتھ لے جانے اور اُن کے ساتھ برتائو کے آدابْ

O	بہت سی معتبر حدیثوں میں وارد ہوا ہے کہ شخص اکیلا سفر میں جائے وہ ملعون ہے۔

O	دوسری حدیث میں منقول ہے کہ جناب رسول خدا ﷺ نے جناب امیرالمومنین ؑ کو وصیت کی کہ یاعلی ؑ سفر میں اکیلے کبھی نہ جائو کیونکہ شیطان ایک شخص کے تو ساتھ رہتا ہے اور دو ۲ شخصوں سے ذرا دُور دُور۔ اے علیؑ جو شخص اکیلا سفر میں جاتا ہے وہ ایک گمراہ ہے اور جو دو ۲ اکٹھے ہو کر جاتے ہیں وہ دو گمراہ ہیں۔ ہاں اگر تین مل کر جائیں تو مسافر ہیں۔

O	ایک اور روایت میں منقول ہے کہ کوئی شخص جناب امام جعفر صادق  - کی خدمت میں آیا۔ حضرت ؑ نے اُس سے دریافت کیا کہ راستے میں تیرے ساتھ کون تھا؟ عرض کی میں اکیلا تھا۔ فرمایا اگر سفر سے پہلے تیری ملاقات مجھ سے ہوتی تو میں سفر کے آداب تجھ کو تعلیم کر دیتا۔ پھر یہ ارشاد فرمایا کہ اکیلا جانے والا ایک شیطان ہے اور دو مل کر جانے والے ہیں دو ۲ شیطان ہیں۔ تین مل کر جانے والے مصاحب اور اکٹھّے چلنے والے رفیق۔

O	بسند معتبر حضرت امام موسیٰ بن جعفر + سے منقول ہے کہ جس شخص کو تنہا سفر کرنے کا اتفاق ہو اُسے یہ پڑھ لینا چاہئے:

مَاشآئَ اَللّٰہُ لَاحَوْلَ وَلَا قُوَّۃَ اِلَّا بِاللّٰہِ اَللّٰھُمَّ اٰنِسْ وَحْشَتِیْ وَاَعِنِّیْ عَلٰی وَحْدَتِیْ وَاٰدِغَیْبَتِیْ

ترجمہ:	جو اللہ کو منظور ہو سوائے خدا کے قدرت و قوت کسی میں نہیں۔ یا اللہ میری وحشت میں میرا مونس بن اور تنہائی میں مددگار۔ اور میری چیزیں میری نظر سے غائب رہیں گی اُن کی دشمنی سے حفاظت فرما۔

O	معتبر حدیث میں حضرت رسولِ خدا ﷺ سے منقول ہے کہ اوّل رفیق بہم پہنچا لو پھر سفر میں جائو۔ نیز فرمایا کہ جو دو ۲ رفیق ہوتے ہیں اُن میں سے خدا کو زیادہ پیارا اور اُس کے نزدیک زیادہ ثواب والا وہ ہوتا ہے جو اپنے رفیق کی مُدارت زیادہ کرے۔

O	دوسری حدیث میں فرمایا کہ خدا کے نزدیک مصاحبوں اور رفیقوں کا تعداد میںچار ہونا سب سے بہتر ہے اور جس گروہ میں سات سے زیادہ ہوں گے اُن کا شوروشغب زیادہ ہوگا۔

O	احادیث مندرجۂ بالا کا خلاصہ یہ ہے ہم سفر ساتھیوں سے کی تعداد کم از کم تین ہے اور زیادہ سے زیادہ سات اور ہم توشہ و ہمسفر ساتھیوں کا سات سے زیادہ ہونا اچھّا نہیں۔

O	جناب رسالت مآب ﷺ سے منقول ہے کہ مسنون یہ امر ہے کہ ہم توشہ رفیق اپنا اپنا خرچ اپنے اپنے پاس سے نکال کر پہلے دوسروں کے سامنے رکھ دے کہ اس سے خوشنودی خاطر اور خوبی اخلاق کی افزونی ہوتی ہے۔

O	حضرت امیرالمومنین علیہ الصلوٰۃ والسلام سے منقول ہے کہ سفر میں اُس شخص کے ساتھ نہ جائو جو تمہاری فضیلت اپنے اوپر اتنی بھی نہ سمجھے جتنی تم اُس کی فضیلت اپنے اوپر سمجھتے ہو۔

O	جناب امام جعفر صادق  - سے منقول کہ مصاحبت اور رفاقت اُس شخص کی کرو جس سے تمہاری زینت بڑھے۔ اُس شخص کی مصاحبت نہ کرو جس کے خود تم باعث زینت ہو۔

O	دوسری حدیث میں شہاب سے منقول ہے کہ میں نے جناب امام جعفر صادق  - سے جا کر عرض کیا کہ حضرت کو میری دولت مندی کا حال اور اس بات کا کہ میں اپنے بردران ایمانی کے ساتھ سلوک کرتا ہوں معلوم چنانچہ میں اُن لوگوں کے لیے جو سفر مکہ میں رفیق ہوتے ہیں بہت کچھ خرچ کرتا ہوں اور اُنھیں خوب دل کھول کر کھلاتا پلاتا ہوں۔ فرمایا اے شہاب ایسا نہ کیا کر کیونکہ جیسا کہ تو دل کھول کر خرچ کرتا ہے اگر وہ بھی ایسا ہی کریں تو اُن کو نقصان نہ ہو گا اور آئندہ مفلسی وپریشانی پیش آئے گی اور اگر تو خرچ کیے جائے اور وہ نہ کریں تو یہ اُن کی ذلّت کی بات ہے۔ لہٰذا رفاقت ایسے لوگوں کی ہونی چاہئے جو توانگری اور دانائی میں تیرے برابر ہوں۔

O	ایک اور روایت میں حضرت امام محمد باقر  - سے منقول ہے کہ اگر مصاحبت کرنی ہو تو اپنے مثل اور مانند کی مصاحبت اور رفاقت اختیار کرو۔ ایسے شخص کے رفیق نہ بنو جو تمہارے خرچ کا بار اپنے ذمہ لے کر یہ مومن کی ذلّت وخواری کا باعث ہے۔

O	حضرت امام جعفر صادق  - سے منقول ہے کہ مسافر کا حق اُس کے رفیقوں پر یہ ہے کہ اگر وہ راستے میں بیمار ہو جائے تو تین دن اُس کے لیے ٹھہریں۔

O	دوسری حدیث میں منقول ہے کہ لوگوں نے حضرت امام محمد باقر  - سے دریافت کیا کہ اگر بہت سے لوگ باہم سفر کر رہے ہوں اور ایک ان میں سے مالدار ہو باقی سب مفلس تو آیا وہ مالدار اُن سب کا خرچ اُٹھا سکتا ہے؟ فرمایا کہ اگر وہ بدل راضی ہوں تو کچھ مضائقہ نہیں۔

O	دوسری روایت میں منقول ہے کہ لوگوں نے حضرت امام جعفر صادق  - سے دریافت کیا کہ ایک شخص سفر میں مالدار لوگوں کے ساتھ جاتا ہے اُس کی حیثیت اُن لوگوں کی حیثیت سے بہت کم ہے۔ وہ سب اپنا اپنا خرچ کرتے ہیں اور یہ ان کے برابر خرچ نہیں کر سکتا۔ حضور اس کے بارے میں کیا فرماتے ہیں؟ فرمایا میں اس بات کو پسند نہیں کرتا کہ وہ اُن کے ساتھ ہو کر اپنے آپ کو ذلیل کرے اُسے اُن لوگوں کی ہمراہی اختیار کرنی چاہئے جو اُس کے مِثل ومانند ہوں۔

O	معتبر حدیث میں منقول ہے کہ جو لوگ اپنے مصاحبوں کے ساتھ عمدہ برتائو اور اپنے رفیقوں کے ساتھ نیک سلوک نہ کریں وہ اور جو کسی کا نمک کھا کر اُس کے حق نمک کی رعایت نہ کریں وہ ہمارے نہ ہم اُن کے۔

(۷)


سفر کے چند آدابْ

O	حدیث میں امام جعفر صادق  - سے منقول ہے کہ حضرت لقمان ؑ نے اپنے بیٹے کو یہ نصیحت کی جب تو لوگوں کے ساتھ سفر میں جائے تو اپنے معاملات میں اُن سے مشورہ زیادہ کر میل جول کے وقت ہنستا بولتا رہ ۔ باہم خرچ کرنے میں سخاوت کو کام میں لا۔ اگر وہ تیری ضیافت کریں تو قبول کر لے اور اگر تجھ سے کچھ مدد چاہیں تو امداد دے۔ اور تین چیزوں میں سب سے بڑھا رہ ایک تو زیادہ خاموش رہنے میں۔ دوسرے زیادہ نماز پڑھنے میں۔ تیسرے جو کچھ تیرے پاس ہے خواہ سواری یا مال یا کھانا پینا اِس کی بابت سخاوت و جوانمردی کو کام میں لانے میں۔ اگر وہ تیری گواہی چاہیں یعنی کسی امر حق میں تجھے گواہ بنائیں تو مان لے اور گواہی دے دے اور اگر تجھ سے مشورہ کریں تو حتیٰ الامکان اس امر میں کوشش کر کہ اچھی رائے اُنھیں دیا جائے رائے قائم کرنے میں جلدی نہ کر اور جب تک خوب غور وفکر نہ کر لے اپنی رائے اُن پر ظاہر نہ کر بلکہ جو مشورہ اُنھوں نے تجھ سے طلب کیا ہے اُس میں بیٹھے بیٹھے غوروفکر کر پھر سورہ اور اُٹھنے کے بعد غور کر۔ المختصر جلدی نہ کر بلکہ اُن مختلف حالتوں اور مختلف وقتوں میں اپنی پوری پوری حکمت ودانائی و غوروخوض کو اُن کے امر کے متعلق رائے قائم کرنے میں کام لا کیونکہ اگر کوئی شخص کسی سے رائے طلب کرے اور وہ اپنی عقل خداداد کو پوری پوری صرف کر کے اس کو اچھی سے اچھی رائے نہ دے تو خدا اُس کی عقل و رائے کو سلب کر لیتا ہے اور اپنی امانت اُس سے چھین لیتا ہے۔

O	جب تو یہ دیکھے کہ تیرے ہمراہی پیادہ چل رہے ہیں تو تو بھی پیادہ ہو لے اور اگر اُنھیں کوئی اور کام کرتے دیکھے تو تو بھی اُن کا شریک ہو جا۔ اگر وہ لوگ خیرات کریں یا کسی کو قرض دیں تو تو بھی حصّہ رسد دینے میں مضائقہ نہ کر جو تجھ سے عمر میں بڑے ہیں اُن کی معقول باتیں ضرور مان لے اگر تیرے ہمراہی تجھ سے کسی کام کے لیے کہیں یا کسی شے کا سوال کریں تو جہاں تک بن پڑے حامی بھر لے انکار نہ کر کیونکہ ایسے موقعوں پر انکار کرنا اظہارِ عجز وموردِ طعن ہے۔

O	جب تم راستہ بھول جائو اور حیران رہ جائو تو وہیں اُتر پڑو اور اگر راہ مقصود میں شک ہو تو کھڑ ہو جائو۔ ایک دوسرے سے مشورہ کرو۔ اور بہترین تجویز پر غور کرو۔ اور اگر کوئی اِکّا دُکّا آدمی سامنے نظر آئے تو اُس سے راستہ نہ پوچھو بلکہ خود اُس کے بارے میں غوروخوض کرو کیونکہ بیابان میں ایک شخص تنہا ہونا بجائے خود ایک شک کی بات ہے کہ شاید وہ قزّا قوں کا جاسوس ہو یا کوئی شیطان جو تمہیں حیران کرنا چاہتا ہو۔ اسی طرح دو شخصوں سے بھی حذر کرو سوائے اُس صورت کے بعض علامتیں اور قرینے ایسے نظر آئیں جو اس وقت میرے خیال میں نہیں ہیں کیونکہ عقلمند آدمی جب بنظر غوروخوض کسی چیز کو اپنی آنکھ سے دیکھتا ہے تو اس پر اس شے کا حق وباطل پوشیدہ نہیں رہتا اور حاضر وہ باتیں دیکھ سکتا ہے جو غائب کو نظر نہیں آتیں۔

O	اے فرزند! جب نماز کا وقت آ جائے تو کسی کام کے لیے اسے ڈھیل میں نہ ڈال فوراً نماز پڑھ کہ فرصت پا لے کیونکہ نماز ایک فرض ہے جتنی جلد اُسے ادا کر دے گا ہلکا ہو جائے گا اور نماز باجماعت ادا کر گو نیزوں کی زد پر ہی کیوں نہ ہو۔

O	سواری کے چوپائے پر نہ سو کہ اس سے اُس کی پیٹھ زخمی ہو جائے گی اور یہ کوئی عقلمندی کی بات نہیں۔ ہاں اگر کھجاوے میں ہو اور جوڑوں کی سُستی کے سبب سے سونا ممکن ہو تو کچھ حرج نہیں ہے۔

O	جب منزل کے قریب پہنچو تو اپنی سواری سے اُتر پڑو کہ وہ سواری تیری مددگار ہے خود اپنے کھانے پینے سے پہلے اُس کے گھاس دانے کی خبر لے لو۔ جب منزل پر اُترنا منظور ہو تو ایسی جگہ اختیار کرنی چاہئے جو دیکھنے میں خوش منظر ہو۔ وہاں کی مٹی نرم ہو اور اُس میں گھاس بہت پیدا ہوتی ہو۔ جب منزل پر اُترو تو آرام کرنے سے پہلے دو ۲ رکعت نماز پڑھ لو اور جب قضائے حاجت کے لیے جانا ہو تو قافلے سے بہت دُور جائو اور جب اسباب بار کرنا منظور ہو تو بھی دو رکعت نماز پڑھ لو ۔ پھر اُس زمین کو وداع کرو اور اُس زمین پر اور اُس کے باشندوں پر سلام کرو کیونکہ کوئی قطعۂ زمین ایسا نہیں ہے جس میں کچھ فرشتے سکونت پذیر نہ ہوں۔ اگر ممکن ہو تو ہر کھانا کھانے سے پہلے تھوڑا سا اُس میں سے تصدّق کرو جب تک سوار رہے قرآن مجید پڑھتا رہ اور جب تک کسی دوسرے کام میں مشغول ہو خدا کو یاد کرتا رہ اور جتنے عرصہ تک تنہا اور بیکار رہے دعا مانگے جا اول حصۂ شب میں ہر گز ہر گز سو بلکہ آرام کے لیے منزل کر۔ ہاں پچھلی آدھی رات میں چلنے کا کچھ مضائقہ نہیں۔ جب راستہ چل رہا ہو تو غل مچاتا ہوا نہ چل۔

O	حضرت امیرالمومنین صلوات اللہ علیہ وآلہ سے منقول ہے کہ حضر میں تو اعلیٰ درجے کی انسانیت ہے قرآن مجید پڑھنا۔ علماء کی صحبت میں بیٹھنا۔ فقہ اور دیگر علوم میں غوروفکر کرنا اور تمام نمازوں کو باجماعت ادا کرنا۔ اور سفر میں سب سے بہتر اپنا زادِ راہ خرچ کرنا اپنے ہمراہیوں کا مخالف نہ بننا اور ہر نشیب وفراز میں اُترتے چڑھتے بیٹھتے خدا کو بہت یاد کرتا۔

O	دوسری روایت میں حضرت امام جعفر صادق  - سے منقول ہے کہ مندرجہ ذیل باتیں داخل آدابِ سفر ہیں۔ زادِ راہ بہت سا ساتھ لینا۔ جو کھانا ساتھ ہو اس کا عمدہ ہونا اپنے سب ہمراہیوں کے ساتھ بانٹ کر کھانا۔ رفیقوں سے جُدا ہونے کے بعد جو اُن کے راز تمہیں معلوم ہو گئے ہوں اُن کی پردہ داری کرنا اور جن باتوں میں خدائے تعالیٰ کی ناراضی کا اندیشہ نہ ہو اُن میں بہت مزاح وخوش طبعی کرنا۔

O	دوسری حدیث میں فرمایا۔ یہ مروت سے بعید ہے کہ جو بات سفر میں کسی کی دیکھی ہو وہ لوگوں سے کہتا پھرے۔

O	جناب رسول خدا ﷺ سے منقول ہے کہ حُدیٰ (اونٹ کو مست کرنے والی نظم) پڑھنا اور ایسے اشعار پڑھنا جن میں کوئی بات حرام وجھوٹ نہ ہو مسافر کا توشہ ہے اور راستہ کٹنے کا وسیلہ۔

O	حضرت امام جعفر صادق  - سے منقول ہے کہ جب تو کسی گروہ کے ساتھ سفر میں ہو تو اُن سے یہ نہ کہہ کر یہاں اُترو یا وہاں نہ اُترو کیونکہ اگر یہ کام تو انھیں کی رائے پر چھوڑ دے گا تو اُن میں کوئی نہ کوئی ایسا ہو گا جو اُسے سنبھال لے۔

O	معتبر حدیثوں میں جناب رسالت مآب ﷺ سے منقول ہے کہ جو شخص کسی مومن مسافر کی اعانت کرے گا خدائے تعالیٰ علاوہ غم واندوہ سے نجات دینے کے تہتر (۷۳) سخت سے سخت دُنیوی بلائیں اس سے دفع فرمائے گا اور اس وقت میں جبکہ ہوں قیامت سے لوگوں کے دم بند ہوں گے ستّر قسم کی آخرت کی بلائیں بھی اُس سے دفع ہوں گی۔

(۸)


راستہ طے کرنے کے آدابْ

O	معتبر حدیثوں میں جناب رسالت مآب ﷺ سے منقول ہے کہ جب پیادہ چلنے سے تھک جائو تو تیز تیز چلو کہ اس سے تھکان جاتی رہتی ہے۔

O	دوسری معتبر حدیث میں فرمایا کہ کمر اور پیٹ مضبوط باندھ لو کہ تمہارے لیے پیادہ چلنا آسان ہو جائے۔

O	معتبر حدیث میں حضرت امام جعفر صادق  - سے منقول ہے کہ صبح اور سہ پہر کے وقت راستہ چلنا چاہئے۔

O	معتبر روایت میں حضرت رسول خدا ﷺ سے منقول ہے کہ منقول ہے کہ شباشب کونج کیا کرو کہ رات میں راستہ اس آسانی سے قطع ہوتا ہے گویا طی الارض ہو گیا۔

O	جناب امام جعفر صادق  - سے منقول ہے کہ پچھلی رات میں طی الارض ہو جاتا ہے۔

O	نیز فرمایا کہ جب حضرت امیرالمومنین صلوات الہ علیہ کو سفر کرنا ہوتا تو پچھلی رات میں روانہ ہوتے تھے۔

O	جناب رسول خدا ﷺ سے منقول ہے کہ جب رات کو منزل کرنا منظور ہو تو نہ سرِ راہ اُترو اور نہ کسی دریا یا ندّی کے پیٹے میں کہ یہ مقامات درندوں اور سانپوں کے چلنے پھرنے کے ہیں۔

O	معتبر حدیث میں جناب امام جعفر صادق  - سے منقول ہے کہ ندّیوں کے پیٹے میں نہ اُترو مُبادا سیلاب آ جائے اور تمہیں نقصان پہنچے۔

O	معتبر حدیث میں جناب رسولِ خدا ﷺ سے منقول ہے کہ خدائے تعالیٰ ہمدردی پسند کرتا ہے اور ہمدرد کا معین ہوتا ہے۔ لہٰذا جب تمہاری سواری کے حیوانات لاغر ہوں تو ہر ہر پڑائو پر اُترے جائو اور اگر راستے میں بیابان ہو اور گھاس نہ ہو تو وہاں سے جلد گزر جائو اور جہاں زیادہ گھاس ہو وہاں تھوڑی تھوڑی دُور پر ٹھہرتے جائو۔

O	جناب امام محمد باقر  - سے منقول ہے کہ اگر خشک زمین میں جہاں گھاس نہ ہو سفر کرنے کا اتفاق ہو جائے تو تیز وتند جائو۔ اور جہاں ایسی زمین ہو جس میں پانی اور چارہ بکثرت ہو وہاں سواری کے جانوروں کے ساتھ ہمدردی برتو اور آہستہ چلو۔

O	حضرت رسول خدا ﷺ سے منقول ہے کہ جہاں راستہ بھول جائو وہاں دہنی سمت اختیار کرو۔

O	جناب امیرالمومنین صلوات اللہ علیہ وآلہ سے منقول ہے کہ جو شخص سفر میں راستہ بھول جائے اُسے یہ آواز دینی چاہئے۔ یَا صَالِحُ اَغِثْنِیْکیونکہ تمہارے مومن بھائی جنوں میں ایک شخص صالح نام جو خوشنودی خدا کے لیے صحرائوں میں پھرتا رہتا ہے۔ وہ جب تمہاری آواز سُنتا ہے جواب دیتا ہے اور راستہ بتا دیتا ہے۔

O	معتبر حدیث میں جناب امام محمد باقر  - سے منقول ہے کہ جب راستہ بھول جائو تو یہ آواز دو:

یَاصَالِحُ یَا اَبَا صَالِحٍ اَرْشِدُ وْنَا اِلٰی الطَّرِیْقَ رَحِمَکُمُ اللّٰہُ

ترجمہ:	اے صالح اور اے ابو صالح خدا تم پر رحم کرے ہمیں ٹھیک بتلا دو۔

راوی حدیث کا بیان ہے کہ ایک سفر میں ہم راستہ بھول گئے میں نے ایک شخص کو دیکھا کہ وہ ہم سے دُور جا کر اِسی طرح آواز دینے لگا جس طرح اوپر مذکور ہے۔ تھوڑی دیر میں پلٹ کر آیا اور کہنے لگا کہ میں نے ایک آہستہ آواز سُنی جس نے یہ کہا کہ راستہ دائیں جانب ہے چنانچہ اُس سمت کو تھوڑی ہی دُور چلے تھے کہ راستہ مل گیا۔

O	عمر ابن یزید سے جس کا شمار آئمہ معصومین % کے ثقات اصحاب میں ہے روایت کی گئی ہے کہ ہم ایک سال مکہ معظمہ کے سفر میں راستہ بھول گئے پس تین روز وہیں رہے۔ بہت ڈھونڈا راستہ نہ مِلا۔ چنانچہ تیسرے روز ہمارے ساتھ کا پانی بھی ختم ہو گیا۔ اس وقت ہم نے احرام کے کپڑے کفن کی طرح پہن لیے اور حنوط بھی کر لیا۔ اسی حال میں ہمارے رفیقوں میں سے ایک شخص اُٹھا اور اُس نے یہ آواز دی۔ یَا صَالِحُ یَا اَبَالْحَسَنِ کسی نے دُور سے جواب دیا۔ میں نے پوچھا خدا تجھ پر رحم کرے تو کون ہے؟ اُس نے کہا میں جنوں کے اُس گروہ میں سے ہوں جو حضرت رسول خدا ﷺ پر ایمان لایا تھا۔ اب اُن میں سے میرے سوا اور کوئی باقی نہیں ہے اور میرا یہ کام ہے کہ بھولے بھٹکوں کو راستہ بتلا دیتا ہوں چنانچہ ہم بھی اُس کی آوز کے رُخ پر چلے گئے اور راستہ پر جا پہنچے۔

(۹)


سفر اور منازل کی دعائیں

O	صحیح حدیث میں حضرت امام جعفر صادق  - سے منقول ہے کہ جب جناب رسالت مآب ﷺ کو حالتِ سفر میں نشیب کی طرف چلنا پڑتا تھا تو سبحان اللہ فرمایا کرتے تھے اور جب بلندی کی طرف چڑھنا ہوتا تھا تو اللہ اکبر کہا کرتے تھے۔

O	دوسری صحیح حدیث میں فرمایا کہ جب تم سفر میں ہو تو یہ کہو:

اَللّٰھُمَّ اجْعَلْ مَسِیْرِیْ عَبْرًا وَصُمْنِیْ تَفَکُّرًا وَکَلَامِیْ ذِکْرًا

ترجمہ:	یا اللہ میرے چلنے کو محض قطع راہ قرار دے۔ میرے خاموش رہنے کو اپنی صنائع عجیبہ میں غوروفکر اور میرے بولنے کو اپنا ذکر۔

O	معتبر حدیث میں جناب رسالت مآب ﷺ سے منقول ہے کہ جو کسی ندّی کے پیٹے میں اُترتے وقت لَا اِلٰہَ اِلَّا اللّٰہُ وَاللّٰہُ اکْبَرُ کہہ لے تو خدائے تعالیٰ اس ندی کے کل پیٹے کو اُس کے لیے حسنات سے پُر کر دے گا۔

O	دوسری حدیث میں فرمایا کہ جو شخص بلندیوں کے اوپر لَا اِلٰہَ اِلَّا اللّٰہُ وَاللّٰہُ اکْبَرُ کہے گا تو انتہائے زمین تک جتنی چیزیں اس کے سامنے ہیں سب یہی کلمہ ادا کریں گی۔

O	معتبر حدیث میں منقول ہے کہ دو شخصوں نے رسول خدا ﷺ کی خدمت میں حاضر ہو کر عرض کی کہ ہم ملک شام کی طرف بغرض تجارت جانا چاہتے ہیں۔ حضرت ہمیں کوئی ایسی دعا تعلیم فرما دیں کہ راستے میں پڑھ لیا کریں تو سب طرح سے محفوظ رہیں۔ فرمایا جہاں تم مقام کرو اور نماز عشاء کے بعد سونے کے ارادے سے بستر پر لیٹو تو پہلے میری دختر نیک اختر فاطمہؑ زہرا کی تسبیح پڑھ کر ایک مرتبہ آیۃ الکرسی پڑھ لیا کرو کہ اس عمل کی برکت سے صبح تک ہر بلا سے محفوظ رہو گے۔ چنانچہ جب وہ روانہ ہوئے تو چوروں کا ایک گروہ بھی اُن کے پیچھے ہو لیا۔ منزل پر پہنچ کر نماز عشاء پڑھ کر جب وہ سونے لگے تو جناب فاطمہؑ زہرا صلوات اللہ علیہا کی تسبیح اور آیۃ الکرسی پڑھ لی۔ کچھ رات گئے چوروں نے جو ذرا فاصلے پر اُترتے تھے اپنے غلام کو اُن کی خبر لینے کے لیے بھیجا۔ غلام نے اُن کے پاس آ کر فقط ایک دیوار دیکھی اور ان کا کچھ نشان نہ پایا واپس آ کر جو حالت دیکھی تھی بیان کر دی۔ چور اپنے غلام کے قول کی تصدیق کیے خود آئے اور وہی کیفیت دیکھ گئے۔ صبح کو اُن لوگوں سے پھر ملے اور دریافت کیا کہ رات آپ کو ڈھونڈھنے آئے تھے یہاں سوائے ایک حصار کے کچھ بھی نہ دکھائی دیا۔ کیا آپ کا کوئی خاص قصّہ ہے؟ اگر کوئی بات ہے تو بیان فرمائیے۔ اُنھوں نے کہا کہ ہم نے سوتے وقت حسبِ تعلیم جناب رسولِ خدا ﷺ حضرت فاطمہ زہرا صلوات اللہ علیہا کی تسبیح اور آیۃ الکرسی پڑھ لی تھی چوروں نے کہا کہ جائیے آپ پر کوئی چور قابو نہیں پا سکتا۔

O	دوسری معتبر حدیث میں آنحضرت ﷺ سے منقول ہے کہ جس شخص کو ایسی منزل میں اُترنے کا اتفاق ہو جہاں درندوں کا خطرہ زیادہ ہو تو اُسے یہ دعا پڑھ لینی چاہئے:

اَشْھَدُ اَنْ لَّآ اِلٰہَ اِلَّا اللّٰہُ وَحْدَہٗ لَا شَرِیْکَ لَہٗ الْمُلْکُ وَلَہُ الْحَمْدُ بِیَدَہِ الْخَیْرُ وَھُوَ عَلٰٰی کُلِّ شَیْئٍ قَدِیْرٌ اَللّٰھُمَّ اِنِّیْ اَعُوْذُبِکَ مِنْ شَرِّ کُلِّ سَبُعٍ

ترجمہ:	میںگواہی دیتا ہوں کہ سوائے خدائے یکتا و بے ہمتا کے کوئی معبود نہیں حقیقی سلطنت اُس کی ہے اور ہر قسم کی حمدوثنا کاوہ سزاوارہے ہر طرح کی خیروخوبی اُس کے ہاتھ ہے اور وہی ہر شے پر قادر ہے۔ یا اللہ میں ہر درندے کے شر سے تیری پناہ مانگتا ہوں۔

اس دعاکے پڑھنے سے یہ اثر ہوتا ہے کہ جب تک اُس منزل روانہ نہ ہو لیگا درندوں کے شر سے محفوظ رہے گا۔

O	معتبر حدیث میں حضرت امام جعفر صادق  - سے منقول ہے کہ جس شخص کو کسی ایسی جگہ جانا ہو جہاں کسی طرح کا خوف ہے تو اُسے یہ آیت پڑھ لینی چاہئے:

رَبِّ اَدْخِنْنِیْ مُدْخَلَ صِدْقٍ وَّاَخْرِجْنِیْ مُخْرَجَ صِدْقٍ وَّاجْعَلْ لِّیْ مِنْ لُّدُنْکَ سُلْطَانًا نَّصِیْرًا

ترجمہ: 	یا اللہ میرا اُس جگہ جانا اور وہاں سے آنا حق و صدق ہو اورمیری امداد کے لیے اپنی طرف سے کوئی حجت مقررفرمادے۔

جب وہ شخص یا چیز جس سے خوف کرتا ہے سامنے آ جائے تو آیۃ الکرسی پڑھ لے۔

O	دوسری حدیث میں فرمایاکہ جس وقت تم سفر یا بیابان میں ہو اور جنّوں یا بھوت پلید وغیرہ سے ڈرتے ہو تو داہنا ہاتھ سر پر رکھ کر یہ کہو:

اَفَغَیْرَدِیْنِ اللّٰہِ تَبْغُوْنَ وَلَہٗ اَسْلَمَ مَنْ فِی السَّمٰوٰاتِ وَالْاَرْضِ طوعًا وَّ کَرْھًا وَّ اِلَیْہِ تُرْجَعُوْنَ

ترجمہ:	کیاتم اللہ کے دین کے سوا کسی اور دین کے طالب ہو حالانکہ آسمان وزمین کی کل مخلوقات برضا و رغبت یا بجبر واکراہ اس کا اقرار کر چکی ہے اور تم سب کو پھربھی اسی کے پاس جانا ہے۔

تاکہ اُس منزل کی تمام خوبیاں تمہیں میسر آئیں اور وہاں کے ہر طرح کے شر سے تم محفوظ رہو۔

O	معتبر حدیث میں منقول ہے کہ جناب رسول خدا ﷺ نے جناب امیرالمومنین  - سے فرمایا کہ یا علیؑ جب تمہارا کسی شہر یا قصبہ یا گائوں میں جانے کا اتفاق ہو تو جس وقت وہ مقام نظر آنے لگے تو یہ کہو:

اَللّٰھُمَّ اِنِّیْ اَسْئَلُکَ خَیْرَھَا وَاَعُوْذُبِکَ مِنْ شَرِّ ھَا اَللّٰھُم َّاَطْعِمْنَا مِنْ جَنَاھَا وَاَعِذْنَا مِنْ رَبَاھَا وَجَبِّبْنَا اِلٰٓی اَھْلِھَا وَجَبِّبْ صَالِحِیْ اَھْلِھَا اِلَیْنَا

ترجمہ:	یا اللہ میرایہاں اُترنا مبارک کر کیونکہ سب سے بہتر اُتارنیوالا اور میزبان تو ہی ہے۔

O	دوسری روایت میں جناب امام جعفر صادق  - سے منقول ہے کہ تم جب کسی شہر کے قریب پہنچو اور اُس کی آبادی پر تمہاری نظر پڑے تو یہ کہو:

اَللّٰھُمَّ رَبَّ السَّمٰوٰتِ السَّبْعِ وَمَا اَظَلَّتْ وَرَبَّ الْاَرَضِیْنَ السَّبْعِ وَمَا اَقَلَّتْ وَرَبَّ الرِّیَاحِ وَمَا ذَرَتْ وَرَبَّ الشَّیَاطِیْنَ وَمَا اَضَلَّتْ اَسْئَلُکَ اَنْ تُصَلِّیَ عَلٰی مُحَمَّدٍ وَّاٰلِ مُحَمَّدٍ وَّ اَسْئَلُکَ مِنْ خَیْرِ ھٰذِہِ الْقَرْیَۃِ وَمَا فِیْھَا وَاَعُوْذُبِکَ مِنْ شَرِّھَا وَشَرِّ مَا فِیْھَا

ترجمہ:	یا اللہ میں اس بستی کی نیکیوں کا تجھ سے سائل ہوں اور تجھ سے سائل ہوں اور اس کی بدیوں سے تیری پناہ مانگتا ہوں۔ یا اللہ اس کے پھل میرے کھانے میں آئیں اور اس کی بیماریوں سے مجھے محفوظ رکھ اور اس کے باشندوں کے دل میں میری محبت اور میرے دل میں یہاں کے نیکو کاروں کی محبت ڈال دے۔

یا اللہ اے ساتوںآسمانوں کے اور جن اشیاء پر وہ سایہ فگن ہے اُن سب کے پروردگار۔ اے ساتوں زمینوں کے اور جن چیزوں کے وہ اپنے اوپر لیے ہوئے ہیں اُن سب کے پروردگار۔ اے ہوا کے اور جو چیزیں اُس سے متفرق ہو جاتی ہیں اُن سب کے مالک۔ اے شیاطین کے اور جن جن کووہ گمراہ کرتے ہیں اُن سب کے مالک میرا تجھ سے یہ سوال ہے کہ تو محمدؐ و آل محمدؐ پر درود بھیج اورمیں اس بستی اور اس کے باشندوں سے جو خیر مجھے پہنچنے والی ہے اُس کا تجھ سے سوال کرتا ہوں۔

O	دوسری حدیث میں حضرت امام محمد باقر  - سے منقول ہے کہ شیاطین محمول اور کجادوں کے پاس آ کر اونٹوں کو بھگا دیا کرتے ہیں لہٰذا تم اُن کے دفعیہ کے لیے آیۃ الکرسی پڑھ لیا کرو۔

O	حضرت امام موسیٰ کاظم  - سے منقول ہے کہ جو شخص سفر میں ہو اور چوروں یا درندون سے ڈرتا ہو اُسے اپنے گھوڑے کی یال پر یہ لکھ دینا چاہئے: لَا تَخَافُ دَرَکًْا وَّلَا تَخْشٰی (نہ پکڑے جانے کا تجھے ڈر ہے نہ انجام کا خوف) تاکہ وہ بحکم خدا  اُن کے ضرر سے محفوظ رہے۔

O	حدیث مندرجۂ بالا کا راوی بیان کرتا ہے میں خود سفر حج میں تھا۔ ناگہاں ایک بیابان میں ہم کو بدوئوں نے آ گھیرا۔ سارے قافلہ کو خوب زدوکوب کیا۔ میں بھی انھیں میں تھا مگر یہ آیت اپنے گھوڑے کی یال پر لکھ چکا تھا۔ میں اُسی خدا کی قسم کھا کر کہتا ہوں جس نے حضرت محمد رسول اللہ ﷺ کو برسالت مبعوث کیا اور جناب امیرالمومنین - کو امامت سے مشرف فرمایا کہ خدائے تعالیٰ نے اُن چوروں کو میری طرف سے گویا اندھا کر دیا وہ کوئی نقصان مجھے نہ پہنچا سکے۔

O	دوسری روایت میں مروی ہے کہ جب جناب رسول خدا ﷺ کسی سَفر میں جاتے اور رات ہو جاتی تو یہ دعا پڑھ لیا کرتے تھے:

یَا اَرْضُ رَبِّیْ وَربُّکِ اللّٰہ ُوَاَعُوذُ بِاللّٰہُ وَ اَعُوْذُ بِاللّٰہِ مِنْ شَرِّکِ وَمِنْ شَرِّ مَا فِیْکِ وَسُوْٓئٍ مَا یَدُبُّ عَلَیْکِ وَاَعُوْذُ بِاللّٰہِ مِنْ اَسَدٍ وَّ اَسُوْدٍ وَمِنْ شَرِّ الْحَیَّۃِ وَالْعَقْرَبِ مِنْ شَرِّ سَاکِنِ الْبَلَدِ وَمِنْ وَّالِدٍ وَمَا وَلَدَ اَللّٰھُمَّ رَبَّ السَّمٰوٰتِ السِّبْعِ وَمَا اَظْلَلنَ وَرَبَّ الْاَرْضِیْنَ السَّبْعِ وَمَا اَقْلَلْنَ وَرَبَّ الرِّیَاحِ وَمَا ذَوَیْنَ وَرَبَّ الشَّیَاطِیْنِ وَمَا اَضْلَلْنَ اَسْئَلُکَ اَنْ تُصَلِّیَ عَلٰی مُحَمَّدٍ وَاٰلِ مُحَمَّدٍ وَّ اَسْئَلُکَ خَیْرَ ھٰذِہِ اللَّیْلَۃِ وَخَیْرَھٰذِہِ الْیَوْمَ وَخَیْرَ ھٰذِہِ الشَّھْرِ وَخَیْرَھٰذِہِ السَّنَۃِ وَخَیْرَ ھٰذِہِ الْبَلَدِ وَاَھْلِہٖ وَخَیْرَ ھٰذِہِ الْقَرْیَۃِ وَاَھْلِھَا وَخَیْرَ مَا فِیْھَا وَاَعُوْذُ بِاللّٰہِ مِنْ شَرِّ ھَا وَشَرِّ مَا فِیْھَا وَمِنْ شَرِّ کُلٍّ دَآبَّۃٍ رَبِّیْ اٰخِذٌ بِنَا صِیَتِھَا اِنَّ رَبِّیْ عَلٰی صِرَاطٍ مُّسْتَقِیْمٍ

ترجمہ:	زمین میرا پروردگار اور تیرا پروردگار اللہ ہے میں تیرے شر سے اور جو مخلوق تجھ میں ہے اُس کے شر سے اور جو تجھ پر چلتی پھرتی ہے اس کی بدی سے اللہ کی پناہ مانگتا ہوں۔ میں شیروں سے اور شیر کی قسم کے کل جانوروں سے۔ سانپوں اور بچھوئوں کے شر سے۔ اس ملک کے باشندوں کے شر سے خواہ وہ صاحب اولاد ہوں خواہ نابالغ اُن سب سے اللہ کی پناہ مانگتا ہوں یا اللہ اے ساتوں آسمانوں کے اور جن چیزوں پر وہ سایہ افگن ہے اُن کے پروردگار اور اے ساتوں زمینوں کے جن چیزوں کو وہ اٹھائے ہوئے ہیں اُن سب کے پروردگا رے ہوائون کے اور جن کو وہ پراگندہ کر دیتی ہے اُن سب کے پروردگار۔ اے شیطانوں کے اور جن جن کو وہ گمراہ کر دیتے ہیں۔ ان سب کے مالک میرا تجھ سے یہ سوال ہے کہ محمدؐ اور آلِؐ پر درود بھیج۔ نیز میں تجھ سے اس رات کی۔ اس دن کی۔ اس مہینے کی۔ اس سال کی۔ اس ملک والوں کی اس بستی کی اور اس کے باشندوں کی اور تمام اس بستی کی اور چیزوں کی ہر خیروخوبی کا طالب ہوں اور اس بستی کی جو چیزیں اس میں ہیں اُن سب کی اور ہر زمین پر چلنے والے کی جس کی تقدیر پر میرے پروردگار کا ہاتھ ہے اُن سب کے شر سے اللہ کی پناہ مانگتا ہوں۔ اس میں ذرا شبہ نہیں کہ میرے پروردگار کی راہ راست ہے۔

O	سیّد ابن طائوس علیہ الرحمہ نے روایت کی ہے جب مسافر کو کسی ٹیلے یا اور بلندی پر چڑھنے کا یا کسی پُل پر جانے کا موقع پیش آئے تو اُسے یہ پڑھنا چاہئے:

اَللّٰہُ اَکْبَرُ اَللّٰہُ اکْبَرُ اَللّیہُ اَکْبَرُ لَآ اِلٰہَ اِلَّا اللّیۃُ وَاللّٰہُ اَکْبَرُ وَالْحَمْدُ لِلّٰہِ رَبِّ الْعَالَمِیْنَ اَللّٰھُمَّ لَکَ الشَّرَفُ عَلٰی کُلِّ شَرَفٍ ط

ترجمہ:	خدا اس سے بزرگ تر ہے کہ اُس کا کسی طرح وصف کیا جائے۔ سوائے خدا کے کوئی معبود نہیں اور وہ اس سے بزرگ تر ہے کہ اُس کا کسی طرح وصف کیا جائے۔ ہر قسم کے تعریف خدا کے لیے زیبا ہے جو ہر قسم کی مخلوقات کا پالنے والا ہے یا اللہ تجھ کو ہر بلندی پر بلندی حاصل ہے۔

O	دعائوں میں یہ بھی منقول ہے جس شخص کو راستے میں دشمنوں یا چوروں کا ڈر ہو وہ یہ دعا پڑھے:

یَا اٰخِذًا بِنَوَاصِیْ خَلْقِہٖ وَالسَّابِقُ بِھَا اِلٰی قُدْرَتِہٖ وَالْمُنْفِذُ فِیْھَا حُکْمَہٗ وَخَالِقَھَا وَجَاعِلَ قَضَآئِۃٖ لَھا غَالِبًا اِنِّیْ مَکِیْدٌ لِضُعْفِیْ وَلِقُوَّتِکَعَلٰی مَنْ کَادِنِیْ تَعَرَّضْتُ فَاِنَْ حُلْتَ بَیْنِیْ وَبَیْنَھُمْ فَذٰلِکَ مَا اَرْجُوْہُ وَاِنْاَسْلَمِنْی اِلَیْھِمْ غَیَّرُ وْامَا بِیْ مِنْ نِعْمَتِکَ یَا خَیْرَ الْمُنْعِمِیْنَ لَا تَجْعَلْ اَحَدًا مُغَیِّرًا نِعْمَتَکَ الَّتِیْ اَنْعَمْتَ بِھَا عَلَیَّ سِوَاکَوَلَا تُغَیِّرْھَا وَاَنْتَ رَبِّیْ وَقَدْ تَرَی الَّذِیْ نَزَلَ بِیْ فَحُلْ بَیْنِیْ وَبَیْنَ شَرِّ ھِمْ بِحَقّ مَابِہٖ تَسْتَجِیْبُ الدَّعَائَ یَا اَللّٰہُ یَا رَبَّ الْعَالَمِیْنَ

ترجمہ:	اے اپنی مخلوقات کی پیشانیوں کے مالک اے اپنی قدرت کے باعث اُن کا روز ازل سے علم رکھنے والے۔ اے وہ جس کا حکم اُن سب پر چلتا ہے ۔ اے کل مخلوق کے خالق اور اے وہ ذات جس کا فیصلہ اُن سب پر غالب ہے میں اپنی کمزوری کے سبب اندیشہ کی حالت میں ہوں۔ مگر جو مجھ سے فریب کرنا چاہتے ہیں تیری قوت برتے پر اُن کے مقابلے کے لیے تیار ہوں اگر تو میرے اور اُنکے مابین حائل ہو گیا تو فہوالمراد اور اگر تو نے مجھے ان کے حوالے کر دیا تو جو نعمت تو نے مجھے عطا کر رکھی ہے اس میں تغیر و تبدل کردیں گے۔ اے بہترین منعمین جو نعمتیں تو نے اپنے بندے کو دے رکھی ہیں۔ اپنے سوا اور کسی کے ہاتھ سے اُن میں تغیر وتبدل روا نہ رکھ اور چونکہ تو میرا پروردگار ہے تو بھی اس میں تغیر وتبدل نہ فرما۔ اے اللہ اے تمام عالم کے پرورش کرنے والے بلا شک تو ان کو دیکھ سکتا ہے جو میرے ساتھ بدی کرنے پر اُتر آئے ہیں۔ واسطہ اُن چیزوں کا جن کی وجہ سے تودعا قبول فرماتا ہے تو میرے اور اُن کے شر کے درمیان حائل ہو جا اور مجھے نجات دے۔

O	حضرت امیرالمومنین - سے منقول ہے کہ دشمنوں کے لیے یہ دعا پڑھے:

اَللّٰھُمَّ اِنِّیْ اَعُوْذُبِکَ اَنْ اُضَامَ فِیْ سُلْطَانِکَ اَللّٰھُمَّ اِنِّیْ اَعُوْذُبِکَ اَنْ اُضَلَّی فِیْ ھُدَاکَ اَللّٰھُمَّ اِنِّیْ اَعُوْذُبِکَ اَنْ اَفْتَقِرَ فِیْ عِبَادِکَ اَللّٰھُمَّ اِنِّیْ اَعُوْذُبِکَ اَنْ اُضَاعَ فِیْ سَلَامَتِکَ اَللّٰھُمَّ اِنِّیْ اَعُوْذُبِکَ اَنْ اُغْلَبَ وَالْاَمْرُلَکَ

ترجمہ:	یا اللہ میں اس بات سے تیر ی پناہ مانگتا ہوں کہ باوجود تیرے تسلط کے میں ستایا جائو۔ یا اللہ میں اس بات سے تیری پناہ مانگتا ہوں کہ باوجود تیری ہدایت موجود ہونے کے میں گمراہ ہوں۔ یا اللہ میں اس بات سے تیری پناہ مانگتا ہوں کہ تیرا بندہ ہو کر محتاج رہوں۔ یا اللہ میں اس بات سے تیری پناہ مانگتا ہوں کہ باوجود تیری سلامتی میں ہونے کے میں ضائع ہو جائوں۔ یا اللہ میں اس بات سے تیری پناہ مانگتا ہوں کہ تو مرجع امور ہو اور میں مغلوب ہو جائوں۔

O	حضرت امام جعفر صادق  - سے منقول ہے کہ اگر غول بیابانی سے مڈبھیڑ ہو جائے تو اذان کہہ دو۔

O	سید ابن طائوس علیہ الرحمہ نے روایت کی ہے۔ جب کسی منزل پر اُترو تو یہ کہو: اَللّٰھُمَّ اَنْزِلْنِیْ مُنْزِلَاً مُّبَارَکًا وَّاَنْتَ خَیْرُالْمُنْزِلِیْنَ(یا اللہ میرا اس جگہ کا اُترنا مبارک کر کہ تو سب سے بہتر اُتارنے والا ہے) اس کے بعد دو رکعت نماز پڑھے جس کی ہر رکعت میں بعد سورۂ حمد کے کوئی چھوٹی سی سورت پڑھی جائے اور نماز سے فارغ ہونے کے بعد یہ کہے:

اَللّٰھُمَّ ارْزُقْنَا خَیْرَ ھٰذِہِ الْبُقْعَۃِوَاَعِذْنَا مِنْ شَرِّھَا اَللّٰھُمَّ اَطْعِمْنَا مِنْ جَنَاھَا وَاَعِذْنَا مِنْ وَّبَاھَا وَجَبِّبْ صَالِحْی اَھْلِھَآ اِلَیْنَآ

ترجمہ:	یا اللہ اس مقام کی خیروخوبی ہمارے حصے میں آئے۔ اس کے شر سے ہمیں محفوظ رکھ۔ یا اللہ اس کے پھل کھانے میں آئیں اس کی بیماریوں سے ہم محفوظ رہیں اور اس کے نیک باشندوں سے ہمیں محبت پیدا ہو۔

اس کے بعد یہ کہے:

اَشْھَدُ اَنْ لَّآ اِلٰہَ اِلَّا اللّٰہُ وَحْدَہٗ لَاشَرِیْکَ لَہٗ اَشْھَدُ اَنَّ مُحَمَّدًا عَبْدُہٗ وَرَسُوْلُہٗ وَاَنَّ عَلِیًّا اَمِیْرَالْمُؤْمِنِیْنَ وَالْاَئِمَّۃَ مِنْ وُّلْدِہٖ اَئِمَّۃٌ اَتَوَلَّا ھُمْ وَاَتَبَرَّئُ مِنْ اَعْدَآئِھِمْ اَللّٰھُمَّ اِنِّیْ اَسْئَلُکَ خَیْرَ ھٰذِہِ الْبَقْعَۃِ وَاَعُوْذُبِکَ مِنْ شَرِّھَا اَللّٰھُمَّ اجْعَلْ اَوَّلَدَخُوْلِنَا ھٰذَا صَلَاحًا وَّاَوْسَطَہٗ فَلَاحَا وَّاٰخِرَہٗ نَجَاحًا

ترجمہ:	میں اس بات کی گواہی دیتا ہوں کہ سوائے خدائے یکتا و بے ہمتا کے کوئی معبود نہیں۔ اور میں اس بات کی گواہی دیتا ہوں کہ حضرت محمد مصطفی ﷺ اُس کے بندے اور اُس کے رسول ہیں اور یہ کہ جناب علی ابن ابی طالب ؑ امیرالمومنین ہیں۔ اور جتنے امام اُن کی اولاد میں ہوئے ہیں وہ برحق امام ہیں مجھے اُن سب سے تولاّ ہے اور اُن کے دشمنوں سے بیزاری۔ یا اللہ میں تجھ سے اس زمین کی خیروخوبی کا سائل ہوں اور اس کے شر سے تیری پناہ مانگتا ہوں۔ یا اللہ ہمارے یہاں آنے کا پہلا حصّہ مبارک ہو اور وسط کا درستی اُمور اور آخر کار کامیابی۔

O	سید ابن طائوس علیہ الرحمہ نے یہ بھی فرمایا ہے کہ اگر تم کو کسی منزل میں حشرات الارض کا خوف ہو تو یہ دعا جو اسرار میں سے ہے پڑھ لیا کرو:

یَا ذَارِیَٔ مَنْ فِی الْاَرْضِ کُلِّھَا لِعِلْمِکَ بِمَایَکُوْنُ مِمَّا یَکُوْنَ مِمَّا ذَرَأْتَ لَکَ السُّلْطَانُ عَلٰی کُلِّ مَنْ دُوْنَکَ اِنِّیْ اَعُوْذُبِقُدْرَتِکَ عَلیٰٰ کُلِّ شَیْیٍٔ مِّنَ الضُّرِّ فِیْ بَدَنِیْ وَمِنْ سَبُعٍ اَوْھَآمَّۃٍ اَوْعَارِضٍ مِّن سَآئِرَالدَّوَآبِّ یَاخَالِقَھَا بِفِطْرَتِہٖ اِدْرَاْھَا عَنِّیْ وَاحْجِزھَا وَلَا تُسَلِّطْھَا عَلَیَّ وَعَافِنِیْ مِنْ شِرِّھَا وَبَاْسِمَا یَا اَللّٰہُ الْعَلِیُّ الْعَظِیْمُ احْفَظَنِیْ بِحِفْظِکَ وَاحْجُبْنِیْ بِسِتْرِکَ الْوَافِیْ فِیْ مَخَا فِیْ یَا رَحِیْمُ

ترجمہ:	اے زمین کی کل مخلوقات کے پیدا کرنے والے جس کو اپنی مخلوقات کے متعلق جو کچھ ہونے والا ہے اور جس جس طرح ہونے والا ہے اس سب کا علم حاصل ہے تیرے سوا جتنی چیزیں ہیں اُن سب پر تیرا اقتدار و اختیار ہے اور میں جسمانی آزار سے۔ درندوں سے ۔ حشرات الارض سے اور ہر قسم کے جانورں کی گزند سے تیری اس قدرت کی جو تجھے ہر شے پر حاصل ہے پناہ مانگتا ہوں۔ اے کل مخلوقات کو اپنی قدر ت سے پیدا کرنے والاے اُن کے ہر قسم کے جرر کو مجھ سے دور و دفع کر۔ مجھ پر ان میں سے کئی غلبہ نہ پا سکے اور مجھے ان کے شر اورخوف اے امن وامان عنایت فرما۔یا اللہ اے بزرگ وبرتر مجھے اپنی حمایت و حفاظت میں رکھ اور اے سب سے زیادہ رحم کرنے والے تمام خوفناک حالتوں میں تو خود میرے لیے سپر ہو جا۔

O	شیخ طبرسی رحمۃ اللہ علیہ نے ذکر کیا ہے کہ جب منزل سے روانگی کا ارادہ ہو تو دو رکعت نماز پڑھو خدائے تعالیٰ سے اُس کی حمایت و ضمانت کا سوال کرو اور اس مقام کے ساکنین کو وداع کرو کیونکہ ہر مقام میں کچھ فرشتے بحکم خدا سکونت رکھتے ہیں اور سب سے آخر میں یہ کہو:

اَلسَّلَامُ عَلٰی مَلآَئِکَۃِ اللّٰہِ الْحَافِظِیْنَ اَلسَّلٰمُ عَلَیْنَا وَعَلٰی عِبَادِ اللّٰہِ الصَّالِحِیْنَ وَرَحْمَۃُ اللّٰہِ وَبَرَکَاتُہٗ

ترجمہ:	 اللہ تعالیٰ کے محافظ فرشتوں کو سلام۔ ہم پر اور اللہ کے کل نیک بندوں پر سلام اور رحمت و برکت ہو۔

(۱۰)


بحری سفر کرنے اور پُلوںسے گزرنے کے آدابْ

O	صحیح حدیث میں حضرت امام محمد باقروحضرت امام جعفر صادق  - سے منقول ہے کہ تجارت کی نیّت سے سمندر کا سفر کرنا مکروہ ہے۔

O	حضرت امیرالمومنین - سے منقول ہے کہ جو شخص تجارت کی غرض سے سمندر کا سفر کرے اُس نے عمدہ طریقے سے روزی پیدا کرنے کی کوشش نہیں کی۔

O	صحیح حدیث میں حضرت امام محمد باقر  - سے منقول ہے کہ جو شخص تجارت کی نیت سے کشتی یا جہاز پر سوار ہو اُس نے اپنے دین کو معرض تلف میں ڈالا۔

O	معتبر حدیثوں میں وارد ہوا ہے کہ جناب رسولِ خدا ﷺ نے طوفان وتلاطم کے وقت میں سفر دریا کی ممانعت فرمائی ہے۔

O	حدیث حسن میں حضرت امام رضا - سے منقول ہے کہ جب کشتی یا جہاز میں سوار ہونے لگو تو یہ کہو:

بِسْمِ اللّٰہِ مَجْرٖھَا وَمُرْسٰھَا اِن َّرَبِّیْ لَغَفُوْرٌ رَّحِیْمٌ

ترجمہ:	اللہ کا نام لے کر سوار ہوتا ہوں جس کے سبب سے جہاز اور کشتیاں چلتی بھی ہیں اور ٹھہرتی بھی ہیں اس میں ذرا شک نہیں کہ میرا پروردگار سب سے زیادہ بخشنے والا اور سب سے زیادہ رحم کرنے والا ہے۔

اگر دریامیں طوفان آ جائے تو بائیں کروٹ لیٹ کر دائیں ہاتھ سے موج کی طرف اشارہ کرو اور یہ کہو:

قِرِّیْ بِقَرَارِ اللہِّٰ وَاسْکُنِیْ بِسَکِیْنَۃِ اللّٰہِ وَلَا حَوْلَ وَلَا قُوَّۃَ اِلَّا بِاللّٰہِ الْعَلِیِّ الْعَظِیْمِ

ترجمہ:	اللہ کی قدرت سے تو قرار پکڑ اور اس کے سکینہ سے تو سکون حاصل کر کیونکہ سوائے خدائے بزرگ وبرتر کے کوئی قوت وقدرت خواہ متعلقِ بسکوں یا بہ حرکت کسی میں نہیں ہے۔

O	روایتوں میں سے ایک روایت میں وارد ہوا ہے کہ سمندر کے اضطراب وتلاطم کے وقت یہ کہو :

بِسْمِ اللّٰہِ اسْکُنْ بِسَکِیْنَۃِ اللّٰہِ وَقِرْبِ وِقَارِ اللّٰہِ وَاھْدَأْ بِاِذْنِ اللّٰہِ وَلَا حَوْلَ وَلَاقُوَّۃَ اِلَّا بِاللّٰہِ

ترجمہ:	اللہ کا نام لے کر شروع کرتا ہوں۔ سکونت خدا سے ساکن ہو جا۔ وقار خدا سے قرار پکڑ اور خدا کے حکم سے آرام لے کہ سوائے خدائے بزرگ وبرتر کی امداد کے قوت حرکت و سکون کسی میں نہیں۔

روایٔ حدیث کا بیان ہے کہ میں بارہا جہاز میں سوار ہوا اور جب کبھی طوفان کا اتفاق ہوا میں نے حضرت امام رضا - کے فرمانے کے بموجب یہی دعا پڑھی اس دعا کاپڑھنا تھا کہ سمندر ایسا ساکن ہو جاتا گویا طوفان آیا ہی نہ تھا۔

O	حضرت امیرالمومنین صلوات اللہ علیہ وآلہ سے منقول ہے کہ جس شخص کو ڈوبنے کا خوف ہو وہ یہ پڑھ لیا کرے:

بِسْمِ اللّٰہِ مَجْرٖھَا وَمُرْسٰھَا اِنَّ رَبِّیْ لَغَفُوْرٌ رَّحِیْمٌ بِسْمِ اللّٰہِ الْمَلِکِ الْحَقِّ وَمَا قَدَرُوْا اللّٰہَ حَقَّ قَدْرِہٖ وَالْاَرْضُ جَمِیْعًا قَبْضَتُہَ یَوْمَ الْقِیٰمَۃِ وَالسَّمٰوٰتُ مَطْوِیَّاتٌ بِیَمِیْنِہٖ سُبْحَانَہٗ وَتَعَالٰٰی عَمَّا یُشْرِکُوْنَ

ترجمہ:	اللہ کا نام لے کر شروع کرتا ہوں جس کے سبب جہاز چلتے اور لنگر انداز ہوتے بلا شبہ میرا پروردگار سب سے زیادہ بخشنے والا اور رحم کرنے والا ہے۔ اللہ کا نام لے کر شروع کرتا ہوں جو بادشاہ برحق ہے انھوں نے اللہ کو ہر گز ایسا نہیں سمجھا جیسا کہ سمجھنے کا حق ہے۔ قیامت کے دن زمین سراسر اُس کی خالص مالکیت ہو گی اور آسمان اُس کی قدرت سے لپٹے ہوئے ہوں گے جن جن اشیاء کو لوگ اُس کا شریک ٹھہراتے ہیں ان سب سے اُس کی ذات منزہ وبرتر ہے۔

O	دوسری حدیث میں اُنھیں حضرت سے منقول ہے کہ ڈوب جانے کا ڈر ہو تو یہ آیتں پڑھے:

اَللّہُ الَّذِیْ نَزَّلَ الْکِتَابَ بِالْحَقّ وَ ھُوَ یَتَوَلَّی الصَّالِحِیْنَ وَمَاقَدَرُوْ اللّٰہَ حَقَّ قَدْرِہٖ وَالْارْضُ جَمِیْعًا قَبْضَتُہُ یَوْمَ الْقِیٰمَۃِ وَالسَّمٰوٰتُ مَطْوِیّٰتٌ بِیْمِیْنِہٖ سُبْحَانَہٗ وَتَعَالٰی عَمَّا یُشْرِکُوْنَ

ترجمہ:	اللہ وہ ہے جس نے یہ کتاب برحق نازل کی وہ نیکو کار لوگوں کا دوست ہے انھوں نے خدا کو ہرگز ویسا نہیں سمجھا جیسا سمجھنے کا حق ہے حالانکہ قیامت کے دن زمین سراپا اُس کی خالص ملکیت ہو گی اور آسمان اُس کی قدرت سے لپٹواں صورت میں ہوں گے۔ جن جن چیزوں کو لوگ اُس کا شریک ٹھہراتے ہیں اُن سے اُس کی ذات پاک ومنزّہ ہے۔

O	دوسری روایت میں منقول ہے کہ جب جہاز پر سوار ہونا چاہو تو سو مرتبہ اللہ اکبر کہو اور سور مرتبہ درود شریف پڑھو اور سو مرتبہ یہ لعن:

اَللّٰھُمَّ العْنْ مَنْ ظَلَمَ اٰلَ مُحَمَّدٍ اَللّٰھُمَّ اَحْسِنْ مَسِیْرَنَا وَعَظِّمْ اُجُوْرَنَا اَللّٰھُمَّ بِکَ اَنْتَشَرْنَا وَاِلَیْکَ تَوَجَّھْنَا وَبِکَ اٰمَنَّا وَبِحَبْلِکَ اعْتَصَمْنَا وَعَلَیْکَ تَوَکَّلْنَا اَللّٰھُمَّ اَنْتَ ثِقَتُنَا وَرَجَآئُ نَا وَنَاصِرُنَا وَلَا تَحِلُّ بِنَا مَا لَا تُحِبُّ اَللّٰھُمَّ بِکَ نَحُلُّ وَبِکَ نَسِیْرُ اَللّٰھُمَّ خَلِّ سَبِیْلَنَا وَاَعْظِمْ عَافِیَتِنَا اَنْتَ الْخَلِیْفَۃُ فِی الْاَھْلِ وَالْمَالِ وَاَنْتَ الْحَامِلُ فِی الْمَآئِ وَعَلَی الظَّھْرِ وَقَالَ ارْکَبُوْ ا فِیْھَا بِسْمِ اللّٰہِ مَجْرٖیھَا وَ مُرْسٰھَا اِنَّ رَبِّیْ لَغَفُوْرٌ رَّحِیْمٌ وَمَاقَدَرُوْا للّٰہَ حَقَّ قَدْرِہٖ وَالْاَرْضُ جَمِیْعًا قَبْضَتُہٗ یَوْمَ الْقِیٰمَۃِ وَالسَّمٰوٰتُ مَطْوِیَّاتٌ بِیَمِیْنِہٖ سُبْحَانَہٗ وَتَعَالٰی عَمَّا یُشُرِکُوْنَ اَللّٰھُمَّ اَنْتَ خَیْرُ مَنْ وَفَدَ اِلَیْہِ الرِّجَالُ وَشُدَّتْ اِلَیْہِ الرِّجَالُ فَاَنْتَ سَیِّدِیْ اَکْرَمُ مَزُوْرٍ وَاَکْرَمُ مَقْصُوْدٍ قَدْ جَعَلْتَ لِکُلِّ زَآئِرٍ کَرَا مَۃً ولِکُلِّ وَافِدً تُحْفَۃً فَاسْئَلُکَ اَنْ تَجْعَلَ تُحْفَتَکَ اِیَّایَ فَکَاکَ رَقَبَتِیْ مِنَ النَّارِ وَاشْکُرْ سَعْیٖ وَارْحَمْ مَسِیْرِیْ مِنْ اَمَلِیْ بِغَیْرٍ مَنٍّ مِّنِّیْ عَلَیقکَ بَلْ لَّکَ الْمِنَّۃُ عَلَیَّ اَنْ اَجْعَلْتَ لِیْ سَبِیْلاً اِلٰی زِیَارَۃِ وَلِیِّکَ وَعَزَّفْتَنِیْ فَضْلَہٗ وَحَفِظْتَنِیْ فِیْ لَیْلِیْ وَنَھَارِیْ حَتَّی بَلَغَنِیْ ھٰذَالْمَکَانَ وَقَدْرَجَوْتُ بِکَ فَلَا تَقْطَعْ رَجَآئِی وَاَمَّلْتُکَ فَلَا تُخَیِّبْ اَمَلِیْ وَاجْعَلْ مَسِیْرِیْ ھٰذَا کَفَّارًَُ لِّذُنُوْبِیْ یَا اَرْحَمَ الرَّاحِمِیْنَ

ترجمہ:	یا اللہ جنہوں نے آلِ محمدؐ پر ظلم کیا ہے اُن پر لعنت بھیج۔ اللہ کا نام لے کر شروع کرتا ہوں اللہ ہی پر بھروسہ ہے ۔ رسولِ ؐ خدا اور اُن کی آلِ برحق پر رحمت نازل ہو۔ یا اللہ ہمارا چلنا نیکی میں شمار فرما اور ہمارا اجر زیادہ کر۔ یا اللہ تیرے طفیل سے ہم سونے کے بعد اُتھتے ہیں تیری ہی طرف ہمارا رُخ ہے تجھی پر ایمان ہے۔ تیری ہی رسی ہمارے ہاتھ میں ہے اور تجھی پر بھروسہ ہے۔ یا اللہ تجھی پر اعتماد ہے اور تجھی سے امید۔ تو ہی ہمارا مددگار ہے اور تیرے چاہے بغیر نہ کوئی نعمت ملتی ہے اور نہ ہم پر کوئی مصیبت پڑتی ہے۔یا اللہ ہم تیرے ہی آسرے پر منزل پر اُتر پڑتے ہیں اور تیرے ہی سہارے سے پھر چل کھڑ ے ہوتے ہیں۔ یا اللہ ہمارا راستہ تکالیف سے خالی ہو اور ہماری عافیت زیادہ ہو۔ اہل وعیال اور اللہ کا نام لے کر اس میں سوار ہو جائو جس کے سبب سے جہاز چلتے اور ٹھہرتے ہیں ۔ بلاشبہ میرا پروردگار سب سے زیادہ بخشنے وزلا اور رحم کرنے والا ہے۔ اُن لوگوں نے اللہ کو ویسا نہیں سمجھا جیسا سمجھنے کا حق ہے قیامت کے دن زمین اس سرے سے اُس سرے تک خدا کی خالص ملکیت ہو گی اور آسمان اُس کی قدرت سے لپٹے ہوئے دفتر کے مانند ہو جائیں گے۔ جن جن اشیاء کو لوگ اُس کا شریک ٹھہراتے ہیں اُن سب سے اُس کی ذات پاک وپاکیزہ ہے۔ یا اللہ جن لوگوں کے ہاں لوگ بڑے بڑے سامانوں سے آ کر مہمان ہوتے ہیں تیرا درجہ اُن سب سے کہیں زیادہ ہے تو میرا سردار ہے اور جن کی زیارت کا لوگ قصد کر کے آتے ہیں اُن سب سے زیادہ بزرگ ہے۔ تو نے ہر زائر کے لیے ایک درجہ مقرر کیا ہے اور ہر اپنے گھر پر آنے والے کے لیے ایک تحفہ ۔ میرا سوال تجھ سے یہ ہے کہ مجھے جو تحفہ تیری جناب سے ملے وہ آتشِ جہنم سے آزادی ہو۔ یا اللہ میری سعی مشکور فرما اور اہل وعیال سے جو میری جدائی ہے اس پر رحم کھا حالانکہ میرا کوئی احسان تیرے ذمہ نہیں بلکہ یہ تیرا سب سے بڑا احسان مجھ پر ہے کہ اپنے ولی کی زیارت کی میرے لیے سبیل کر دی اُن کے فضل وکمال کا مجھ کو علم بخشا شب وروز میری حفاظت کی حتیٰ کہ مجھے اس مقام تک صحیح وسلامت پہنچا دیا۔ یا اللہ مجھے تیری جناب سے امید لگی ہے پس مجھے ناامید مت کر اور مجھے تجھ سے ایک آس ہے سو میری آس نہ توڑ اور اے سب رحم کرنے والوں سے زیادہ رحم کرنے والے میرے اس سفر کو میرے گناہوں کا کفارہ قرار دے۔

سیّد ابن طائوس علیہ الرحمہ نے فرمایا کہ اگر مسافر کا مقصود کا مقصود جہاز میں بیٹھنے سے زیارت کے سوا کچھ اور ہو تو اس مذکورۂ بالا دعا کی عبارتوں کو موقع سے ادل بدل کر اپنے مقصود موافق کر لے۔

O	معتبر حدیث میں جناب امام جعفر صادق  - سے منقول ہے کہ ہر پُل پر ایک شیطان رہتا ہے لہٰذا جب تم وہاں پہنچو تو بسم اللہ کہہ لو کہ وہ تم سبے بھاگ جائے۔

O	دوسری حدیث میں منقول ہے کہ جب پُل پر قدم رکھو یہ کہو:

بِسْمِ اللّٰہِ اَللّٰھُمَّ ادْحَرْ عَنِّیْ الشَّیْطَانَ الرَّجِیْمِ

ترجمہ:	اللہ کا نام لے کر قدم رکھتا ہوں۔ یا اللہ مجھ سے شیطان لعین کو دُور کر۔

(۱۱)


مسافر کی رخصت ،واپسی اور استقبال کے آدابْ

O	صحیح حدیث میں حضرت امام جعفر صادق  - سے منقول ہے کہ جناب رسالت مآب ﷺ کسی مومن کو رخصت کرتے تھے تو یہ فرمایا کرتے تھے:

رَحِمَکُمُ اللّٰہُ وَزَوَّدَ کُمْ التَّقْویٰ وَوَجَھَّکُمْ اِلٰی کُلِّ خَیْرٍ وَقَضٰی لَکُمْ کُلَّ حَاجَۃٍ وَسَلَّمَ لَکُمْ دِیْنَکُمْ وَدُنْیَاکُمْ وَر۔دَّکُمْ سَالِمِیْنَ اِلٰی سَالِمِیْنَ

ترجمہ:	 خدائے تعالیٰ تم پر رحم کرے پرہیز گاری تمہارا توشہ قرار دے۔ ہر خیروخوبی تمہیں میسر آئے۔ ہر حاجت تمہاری پورے کرے۔ دین ودنیا کو تمہارے سلامت رکھے اور تمہیں صحیح و سلامت پھیر لائے۔ اور تم اپنے اہل و عیال اور دوستون کو صحیح وسلامت پائو۔

O	دوسری معتبر حدیث میں حضرت امام محمد باقر  - سے منقول ہے کہ جب جناب رسول خدا  ﷺ کسی مسافر کو وداع فرماتے تھے تو اُس کا داہنا ہاتھ یا بازو پکڑ کر یہ فرماتے تھے:

اَحْسَنَ اللّٰہُ لَکَ الصَّحَابَۃَ وَاکْمَلَ لَکَ الْمَعُوْنَۃَ وَسَھَّلَ لَکَ الخَرُوْنَۃَ وقَرَّبَ لَکَ الْبَعِیْدَ وَکَفَکَ الْمُھِمَّ وَحَفِظَلَکَ دِیْنَکَ وَاَمَانَتَکَ وَخَوَاتِیْمَ عَمَلِکَ وَوَجَّھَکَ لِکُلِّ خَیْرٍ عَلَیْکَ بِتَقْوٰی اللّٰہِ اَسْتَوْدِ عُکَ اللہَّٰ سِرْ عَلیٰٰ بَرَکَۃِ اللّٰہِ

ترجمہ:	خدا کرے تجھے رفیق اچھے میسر آئیں۔ خوردونوش و افر ملتا رہے۔ مشکل راستہ بآسانی قطع ہو۔ جو بچھڑے ہوئے ہوں جلد ملیں جو سخت کام درپیش ہے پورا ہو جائے۔ تیرے دین اور ایمان اور انجام بخیر ہونے کا خدائے تعالیٰ محافظ رہے۔ ہر خیروخوبی تجھے میّسر آئے۔ پرہیز گاری کو اپنے اوپر لازم سمجھو۔ میں تجھے اللہ کے سپرد کرتا ہوں جا تجھے اللہ برکت عنایت کرے۔

O	دوسری روایت میں منقول ہے کہ اُس وقت میں آنحضرت یہ فرمایا کرتے تھے:

اَسْتَوْدِعُ اللّٰہَ دِیْنَکَ وَامَانَتَکَ وَخَوَاتِیْمَ عَمَلِکَ فَوَجَّھَکَ لِلْخَیْرِحَیْثُ مَاتَوَجَّھْتَ وَزَوَّدَکَ التَّقْوٰی وَغَفَرَلَک َالذُّنُوْبَ

ترجمہ:	میرا تیرا دین تیرا ایمان تیرے اعمال کا انجام اللہ کے سپرد کرتا ہون جہاں تو جائے تجھے بہتری میسر آئے۔ پرہیز گاری تیرا توشہ ہو اور خدا تیرے گناہوں کو بخش دے۔

O	ایک اور روایت میں منقول ہے کہ جناب امام جعفر صادق  - کے صحابیوں کا ایک گروہ آپ کو رخصت کرنے آیا تو اُن حضرت نے فرمایا:

اَللّٰھُمَّ اغْفِرْلَنَا مَا اَذْنَبْنَا وَھَا نَحْنُ مُذْنِبُوْنَ وَثَبِّتْنَا وَاِیَّاھُمْ بِالْقَوْلِ الثَّابِتِ فِی الْاٰخِرَۃِ وَالدُّنْیَا وَعَافِنَا وَاِیَّاھُمْ مِنْ شَرِّمَ قَضَیْتَ فِیْ عِبَادِکَ وَبِلَادِکَ فِیْ سِنَتِنَا ھٰذِہٖ الْمُسْتَقْبِلَۃِ وَعَجِّلْ نَصْرَاٰلِ مُحَمَّدٍ وَلِیِّھِمْ وَاَخْزِعَدُوَّھُمْ عَاجِلًا

ترجمہ:	یا اللہ جو گناہ ہم نے کیے ہیں بخش دے کیونکہ ہم بندے بہرحال قصوروار ہیں ہم کو اور ان سب کو دنیا وآخرت میں کلمہ حق پر ثابت قدم رکھ اور اس آنے والے برس میں اپنے بندوں کے لیے اور اپنی سلطنت اور جو کچھ تو نے مقرر فرمایا ہے اُس کے شر سے ہمیں اور ان سب کو نجات دے۔ آلِ محمد ﷺ اور اُن کے حاکم کی جلد نصرت فرما اور اُن کے دشمن کو جلد رسوا کر دے۔

O	معتبر حدیث میں منقول ہے کہ مسافر جب سفر سے پلٹ کر آئے تو سنت ہے کہ اپنے برادرانِ ایمانی کی ضیافت کرے۔

O	معتبر حدیث میں حضرت امام محمد باقر  - سے منقول ہے کہ جب کوئی شخص سفر سے پھر کر آئے تو مناسب ہے کہ اپنے اہل وعیال کے واسطے کچھ تحفہ لائے گو وہ ایک پتھرہی ہو۔

O	جناب امام جعفر صادق  - سے منقول ہے کہ جو شخص مکہ معظمہ سے ہو کر آتا تو اُس حضرت رسول خد ا ﷺ یہ فرماتے:

قَبَّلَ اللّٰہُ مِنْکَ وَاخْلَفَ عَلَیْکَ نَفَقَتْکَ وَغَفَرَذَنْبَکَ

ترجمہ:	خدا تیری سعی اور تیرا عملِ خیر قبول کرے۔ تیری وجہ معاش پھر بحال کر دے اور تیرے گناہ بخش دے۔

O	دوسری حدیث میں منقول ہے کہ جس وقت حاجی سفر حج سے پلٹ کر آئیں اور راستے کی گرد اُن پر پڑی ہوئی ہو اُس وقت جو شخص معانقہ کی نیت سے اُن کی گردن میں ہاتھ ڈالے گا اُ س کو حجر الاسود کے بوسہ لینے کا ثواب حاصل ہو گا۔

O	دوسری روایت میں منقول ہے کہ جب کوئی شخص سفر سے پلٹ کر آئے تو مناسب یہ ہے کہ جب تک وہ غسل کر کے دو رکعت نماز پڑھ کر سجدۂ شکر میں سو مرتبہ شکر الہٰی نہ کر لے کسی اور کام میں مشغو ل نہ ہو۔ اور جب جناب جعفر طیار ؓ ملک حبش سے واپس آئے تھے تو جناب رسولِ ؐ خدا نے اُن کو اپنے سینے سے لگا لیا تھا اور اُن کے دونوں ابروئوں کے مابین بوسہ دیا تھا اور جناب رسالت مآب ﷺ کے اصحاب کا یہ معمول تھا کہ جب آپس میں ایک دوسرے سے ملتے تھے تو مصافحہ کیا کرتے تھے اور اگر ان میں سے کوئی سفر سے واپس آتا تھا تو اُس کے گلے ملتے تھے۔

O	معتبر حدیثوں میں وارد ہوا ہے کہ مومنوں کی مشایعت بوقت رونگی تھوڑی دُور تک اور استقبال مستحب ہے اور مومنوں کی مشایعت و استقبال کے واسطے نماز و روزہ قصر ہو سکتا ہے۔

(۱۲)


متفرق آدابْ اور مفید باتیں

O	جناب امام جعفر صادق  - سے منقول ہے کہ اکثر ایسا ہوتا ہے کہ ہمارے شیعہ بعض کاموں کی ابتداء میں بسم اللہ الرحمن الرحیم کہنا بھول جاتے ہیں اور خدائے تعالیٰ اُن کو کسی نہ کسی آزمائش میں ڈالتا ہے کہ وہ متنبہ ہو جائیں اور خدائے تعالیٰ کی حمد وثنا یاد رکھیں اور حق تعالیٰ اس آزمائش کے سبب ان کی اُس تقصیر سے درگزر فرماتا ہے اس لیے مناسب ہے کہ آدمی ہر کام کے شروع بسم اللہ الرحمن الرحیم کہہ لیا کرے۔

O	جناب امام محمد باقر  -سے منقول ہے کہ جب خدائے تعالیٰ نے حضرت آدم ؑ کو میوہ درخت بہشت کے کھانے کی ممانعت کی تو اُنہوں نے بہت اچھا تو کہہ لیا مگر ان شاء اللہ تعالیٰ کہنا بھول گئے۔ نتیجہ یہ ہوا کہ اُس درخت کے پھل بھی کھا گئے اور بہشت سے بھی نکالے گئے پس خدائے تعالیٰ نے اپنے پیغمبر کو یہ حکم دیا: وَلَا تَقُوْلَنَّ لِشَایْ وَاِنِّیْ فَاعِلٌ ذَالِکَ عَدًا ط اِلَّا اَنْ یَّشَآئَ اللّٰہُ وَاذْکُرْ رَّبَّکَ اِذْانَسَیْتَ یعنی کسی امر کی نسبت ہر گز ہر گز یہ نہ کہو کہ میں کل کروں گا سوائے اس کے اُسے مشیت الٓہی کے ساتھ مقید کر دیا جائے یعنی یوں کہو کہ خدا نے چاہا تو ۔ اور جب بھول گئے ہو اپنے خدا کو یاد کرو یعنی اگر لفظ ان شاء اللہ کہنا بھول گئے ہو تو جب یاد آئے کہہ لو گو ایک سال کے بعد ہی کیوں نہ یاد آئے۔

O	معتبر حدیث میں موسیٰ بن جعف صلوات اللہ علیہم سے منقول ہے کہ ان نو باتوں کے کرنے سے بھول پیدا ہوتی ہے ۔ (ا) کھٹّا سیب (۲)دھنیا (۳)پنیز (۴)چوہے کا جھوٹا کھانا (۵)کھڑے پانی میں پیشاب کرنا (۶)قبروں کے کتبے پڑھنا (۷)دو عورتوں کے درمیان ہو کر راستہ چلنا (۸) جوئیں زندہ چھوڑ دینا (۹) گدّی میں پچھنے لگوانا۔

O	حضرت امیرالمومنین صلوات اللہ علیہ وآلہ سے منقول ہے کہ تین چیزوں سے حافظہ بڑھتا ہے ۔ دا، مسواک کرنا (۲)روزہ رکھنا (۳)قرآن مجید پڑھنا۔

O	معتبر حدیث میں منقول ہے کہ ایک دن وہ حضرت غمگین تھے فرمانے لگے کہ میں نہیں جانتا مجھے رنج ہوا حالانکہ میں نہ کبھی چوکھٹ پر بیٹھا ہوں نہ کبھی بھیڑ بکریوں کے ریوڑ میں سے ہو کر گزرا ہوں نہ میں نے کھڑے کھڑے کبھی پائجامہ پہنا ہے اور پہننے کے کپڑوں سے کبھی ہاتھ منہ پونچھے ہیں۔

O	حضرت امام جعفر صادق  - سے منقول ہے کہ چند چیزوں سے غم جاتا رہتا ہے اوّل راستہ چلنا۔ دوسرے سوار ہونا۔ تیسرے پانی میں غوطہ لگانا۔ چوتھے سبزہ زار دیکھنا۔ پانچویں کچھ کھانا پینا۔ چھٹے حقِ زوجیّت ادا کرنا ۔ساتویں مسواک کرنا۔ آٹھویں خطمی سے سر دھونا۔

O	حضرت امیرالمومنین صلوات اللہ علیہ سے منقول ہے کہ چند باتیں افلاس پیدا ہوکرنے والی ہیں اور چند باتیں توانگری بخشے والی ہیں۔ فقر و افلاس پیدا کرنے والی یہ سولہ چیزیں ہیں۔

(۱)مکڑی کا جالا گھر میں رہنے دینا۔ (۲) حمام میں پیشاب کرنا۔ (۳)حالت جناب میں کچھ کھانا پینا۔ (۴)جھائو کی لکڑی سے خلال کرنا۔ (۵)کھڑے کھڑے کنگھا کرنا۔ (۶)جھاڑو گھر میں دے کر کوڑا رہنے دینا۔ (۷)جھوٹی قسم کھانا۔ (۸)زنا کرنا۔ (۹) اظہارِ حرص کرنا۔ (۱۰)مغرب عشاء کے مابین سونا۔ (۱۱)طلوع صبح صادق اور (۱۲) طلوع آفتاب کے مابین سونا ۔ (۱۳) بہت جھوٹ بولنا۔ (۱۴)رات کے سائل کو خالی پھیر دینا۔ (۱۵)اندازے سے زیادہ خرچ کرنا۔ (۱۶)اپنے عزیزوں سے بُرا سلوک کرنا۔اور توانگری پیدا کرنے والی اور مال بڑھانے والی یہ ستّرہ (۱۷)چیزیں ہیں۔ (۱)ظہروعصر کی نماز ملا کر پڑھنا ۔(۲)مغرب و عشا کی نماز ایک ساتھ پڑھنا۔ (۳) صبح وعصرکی نماز کے بعد تعقیبات پڑھتا۔(۴) عزیزوں کے ساتھ نیکی وسلوک کرنا۔ (۵)گھر کے صحن میں جھاڑو دینا۔(۶)اپنا مال بردرانِ ایمانی کو بانٹ کر کھنا۔ (۷)علی الصباح طلب روزی میں نکلنا۔(۸) لوگوں کے مال میں خیانت نہ کرنا۔ (۱۰) حق اور سچ بات کہنا۔ (۱۱)موذن جو کچھ اذان میں کہے اُن کلمات کا اعادہ کرنا۔ (۱۲)پاخانے میں باتیں نہ کرنا۔ (۱۳)طلب دنیامیں حریص نہ ہونا۔ (۱۴)جس شخص سے کوئی نعمت ملتی ہو اُس کا شکریہ ادا کرنا ۔ (۱۵)کھانے سے پہلے ہاتھ دھونا۔ (۱۶)جو ریزے دسترخوان پر گر پڑے ہوں اُن کو چُن کر کھا لینا۔ (۱۷)ہر روز تیس مرتبہ سبحان اللہ کہنا کہ جو شخص اس کا ورد کرے گا خدائے تعالیٰ اُس سے ستر (۷۰) قسم کی بلا دُور کر دے گا جس میں ادنیٰ قسم کی بلا افلاس وپریشانی ہے۔

O	معتبر حدیث میں جناب امام جعفر صادق  - سے منقول ہے کہ جو شخص ہم اہل بیت ؑ کی مدح میں ایک بیت نظم کرے گا خدائے تعالیٰ اُس کے لیے بہشت میں ایک مکان بنا دے گا۔

O	دوسری حدیث میں فرمایا کہ جو شخص ہم اہل بیت ؑ کی شان میں ایک شعر کہنا چاہتا ہے اس کی تائید روح القدوس کے ذریعہ سے کی جاتی ہے۔

O	ایک اور حدیث میں حضرت امام رضا - سے منقول ہے کہ جو مومن ہم اہل بیت ؑ کی مدح میں ایک بیت نظم کرے گا خدائے تعالیٰ اُس کے لیے بہشت میں اتنا بڑا ایک شہر بنائے گا جو اس دنیا کے سات گنے سے بھی زیادہ طویل وعریض ہو گا اور جس وقت وہ اس شہر میں پہنچے گا تو تمام مقرب فرشتے اور سب اولوالعزم پیغمبر اس کی ملاقات کے لیے آئیں گے۔

O	معتبر حدیث میں جناب رسالت مآب ﷺ نے حالت جنابت میں کوئی چیز کھانے کی ممانعت فرمائی ہے اور یہ فرمایا ہے کہ اس افلاس پیدا ہوتا ہے۔ نیز دانت سے ناخن کاٹنے کی۔ حمام میں مسواک کرنے کی۔ مسجدوں میں ناک صاف کرنے کی ممانعت فرمائی ہے۔

O	فرمایا کہ مسجدوں کو راستہ نہ بنائو کہ ایک دروازے سے آئے دوسرے سے نکل گئے اور اگر کبھی کبھار ایسی ضرورت آ پڑے تو دو رکعت نماز پڑھ کر گزرنا چاہئے۔

O	میوہ دار درختوں کے نیچے اور راستے کے درمیان پیشاب کرنے کی ممانعت فرمائی ہے۔

O	بائیں ہاتھ پُرزور دے کر یا بائیں کروٹ لیٹ کر کوئی چیز کھانے کی ممانعت فرمائی ہے۔

O	قبروں کو چو نہ گچ بنانے کی اور قبرستان میں نماز پڑھنے کی ممانعت فرمائی ہے۔

O	نیز فرمایا کہ جو شخص کھلی جگہ غسل کرے ہوشیار رہے کہ اس کا ستر نہ کُھل جائے۔

O	آبخورے میں جدھر دستی لگی ہوئی ہو اُس طرف سے پانی پینے کی ممانعت فرمائی ہے کہ اُدھر میل جمع ہوجاتا ہے۔

O	کھڑے ہوئے پانی میں پیشاب کرنے کی ممانعت فرمائی ہے کہ اس سے عقل جاتی رہتی ہے۔

O	ایک پائوں میں جوتہ پہن کر راستہ چلنے کی اور کھڑے کھڑے جوتہ پہننے کی ممانعت فرمائی ہے۔

O	سورج یا چاند کی طرف رخ کر کے پیشاب کرنے کی ممانعت فرمائی ہے۔

O	فرمایا کہ جب باتھ روم میں جائو تو روبقبلہ یا پشت بقبلہ بیٹھنے سے سخت اجتناب کرو۔

O	حالت مصیبت میں زیادہ چیخ کر رونے اور جزع و فزع کرنے کی ممانعت فرمائی ہے۔

O	عورتوں کے لیے جنازے کے ساتھ جانے کی ممانعت فرمائی ہے۔

O	جھوٹے خواب بنانے کی ممانعت فرمائی ہے اور یہ فرمایا ہے کہ جو شخص جھوٹے خواب بنائے گا خدائے تعالیٰ اُسے حکم دے گا کہ پانی میں گرہ لگائے چونکہ ایسا وہ کر نہ سکے گا اُسے عذاب ہو گا۔

O	مورتیں بنانے کی ممانعت فرمائی ہے اور یہ فرمایا کہ جو کوئی مورت بنائے گا قیامت کے دن خدائے اُسے اُس مورت میں جان ڈالنے کا حکم دے گا اور چونکہ یہ اُس سے نہ بن پڑے گا اس لیے معذّب ہو گا۔

O	مرغ کو گالی دینے کی ممانعت ہے کہ وہ نماز کے واسطے جگاتاہے۔

O	اس بات کی ممانعت فرمائی ہے کہ ایک مومن کوئی چیز بیچتا ہو اور دوسرا بیچ میں آ کر دخل دے اور کہے کہ میری چیز بہتر ہے مجھ سے خرید لو۔ یا کوئی مومن ایک چیز خریدتا ہو اور دوسرا اس کا گاہک بن جائے اور زیادہ دام لگائے۔

O	فرمایا کہ رات کو کوڑا گھر میں نہ رہنے دو دن ہی دن میں باہر پھینک دو کہ شیطان اس میں رہتا ہے ۔

O	فرمایا کہ کھانے میں ہاتھ بھرے ہوئے نہ سوئو کہ اگر اس فعل سے دیوانگی پیدا ہو جائے تو اس کا ذمہ دار وہی شخص خود ہو گا۔

O	عورتوں کو بلا اجازت شوہر کے گھر سے نکلنے کی ممانعت فرمائی۔ بس اگر کوئی عورت نکلتی ہے تو اُس پر آسمانوں کے فرشتے اور جن اور آدمی جن پر اُس کا گزر ہو تا ہے وہ سب جب تک وہ گھر آئے لعنت کرتے رہتے ہیں۔

O	اس بات کی ممانعت فرمائی کہ عورت سوائے اپنے شوہر کے کسی کے لیے زینت کرے اور اگر ایسا کرے گی تو اس کو جہنم میں جلانا خدا پر واجب ہے۔

O	اُن لوگوں کے پاس جانے کی ممانعت فرمائی ہے جو غیب کی باتیں کرتے ہیں مثل نجومیوں و کاہنوں اور رمّالوں اور جھوٹے صوفیوں کے جو کوئی ان کے پاس جائے اور ان کی باتوں کی تصدیق کرے گویا وہ اُن چیزوں سے جو حضرت رسول اللہ ﷺ پر نازل ہوئی ہیں منحرف ہو گیا۔ چوسر۔ شطرنج وغیرہ کھیلنا اور طبلہ۔ سارنگی۔ طنبورہ اور ستار وغیرہ کے بجانے کی ممانعت فرمائی ہے۔

O	غیبت اور چغل خوری کرنے اور اُس کے سُننے کی ممانعت فرمائی ہے۔ یہ بھی فرمایا کہ چغل خور بہشت میں داخل نہ ہو گا۔ فاسقوں کی ضیافت میں جانے سے منع فرمایا۔

O	جھوٹی قسم کھانے کی ممانعت فرمائی اور یہ فرمایا کہ جھوٹی قسم کھانے والا گھر سے بے گھر ہو جاتا ہے۔

O	فرمایا کہ جو کوئی جھوٹی قسم اس واسطے کھائے کہ کسی مسلمان کا مال لے لے تو قیامت کے دن خدائے تعالیٰ اُس پر غضبناک ہو گا سوائے اس صورت کے کہ وہ توبہ کر لے اور اُس شخص کا مال واپس کر دے۔

O	اس دسترخوان پر بیٹھنے سے منع فرمایا ہے جس پر شراب پی جاتی ہو۔

O	مصیبت کے وقت مُنہ پر طمانچے مارنے کو منع فرمایا ہے۔

O	اُن باتوں کے کرنے کی بھی ممانعت فرمائی ہے جو آدمی کو خدا کی یاد سے غافل کرتی ہوں۔

O	چاندی سونے کے برتنوں میں کھانے پینے کو منع فرمایا ہے۔

O	مردوں کے لیے حریر اور دیبا اور گنجینہ ۱؎ پہننے کی ممانعت ہے لیکن عورتوں کے لیے مضائقہ نہیں۔

O	درختوں پر لگے ہوئے خرمے اُس سے پہلے بیچنے کی ممانعت فرمائی کہ وہ سُرخ یا زرد ہو جائیں۔

O	اس بات کی ممانعت فرمائی کہ اُن تازہ چھوارون کو جو ابھی درخت پر ہی ہوں فروخت کر دیں اور ان کے بدلے خشک چھوارے لے لیں یا انگوروں کو ابھی درخت پر ہی ہیں فروخت کر دیں اور اُن کے ہم وزن کشمش لے لیں۔

O	چوسریا شطرنج کے سامان بیچنے کی ممانعت فرمائی ہے۔

O	شراب خریدنے اور پلانے کی ممانعت فرمائی اور فرمایا کہ حق تعالیٰ نے شراب پر لعنت کی ہے اور اُس شخص پر جو بقصد شراب انگور کا درخت لگا دے۔ اور اُس پر جو شراب بنانے کے لیے انگوروں کو نچوڑے اور شراب پینے والے پر۔ پلانے والے پر بیچنے والے پر۔ خریدنے والے پر۔ اس کی قیمت کھانے والے پر۔ اٹھا کر لے جانے والے پر اور جس کے لیے لے جائے اُس پر ان سب پر لعنت کی ہے۔

O	فرمایا جو شراب پئے چالیس روز تک اُس کی نماز قبول نہیں ہوتی۔

O	سود کھانے کی جھوٹی گواہی دینے کی اور سود کا کاغذ لکھنے کی ممانعت فرمائی۔ اور خدا نے سود لینے اور دینے والے اور لکھنے والے اور اُس کے گواہ پر لعنت کی ہے۔

O	مسجد میں شعر پڑھنے اور گم شدہ کے واسطے آہ وزاری کرنے کی ممانعت فرمائی۔

O	مسجد میں تلوار کھینچنے کی اور جانوروں کے منہ پر کوئی چیز مارنے کی ممانعت فرمائی۔

O	کسی مسلمان کے اعضائے مخصوص کی طرف دیکھنے کو منع فرمایا ہے۔ اور فرمایا کہ جو کوئی جان بوجھ کر نظر کرے ستر ہزار فرشتے اُس پر لعنت کرتے ہیں۔

O	عورت کو کسی عورت کی اعضائے مخصوص دیکھنے سے منع فرمایا ہے۔

قبرستان میں راستے کے بیچ میں ۔ اور جہاں چکیاں چلتی ہوں وہاں۔ ندیوں کے پیٹے میں۔ اُن مقامات میں جہاں اونٹ بندھتے ہوں اور بام کعبہ پر نماز پڑھنے کو منع فرمایا ہے۔

O	شہد کی مکھّی کو مارنے اور چوپایوں کے مُنہ پر داغنے کو منع فرمایا ہے۔

O	اس بات کو منع فرمایا ہے کہ سوائے خدا کے کسی اور کی قسم کھائی جائے اور فرمایا کہ جو کوئی سوائے خدا کے کسی اور کی قسم کھائے وہ رحمت خدا سے دُور ہو جاتا ہے۔

O	قرآن مجید کی کسی سورۃ کی قسم کھانے سے منع فرمایا اور فرمایا کہ جو کوئی قرآن کی سورۃ کی قسم کھائے تو اُس پر اُس سورۃ کی ہر آیت کے بدلے ایک کفارہ لازم ہوتا ہے خواہ وہ سچی قسم ہو یا جھوٹی۔

O	علماء کا یہ خیال ہے کہ یہ کفارہ مستحب ہے۔ اور اس طرح کی قسم کھانے کو بھی منع فرمایا ہے کہ تیر جان کی قسم یافلاں کی جان کی قسم ۔

O	ناپاکی کی حالت میں بیٹھنے کی ممانعت فرمائی ہے۔

O	مطلق برہنہ ہونے کی ممانعت فرمائی ہے خواہ رات ہو یا دن۔

O	جمعہ کے روز اُس وقت جبکہ پیش نماز خطبہ پڑھتا ہو باتیں کرنے کو منع فرمایا ہے اور اگر کوئی ایسا کرے تو اُسے ثواب جمعہ پورا نہیں ملتا۔

O	سورج نکلنے اور ڈوبنے کی قریب اور زوال کے وقت نماز نافلہ پڑھنے کو منع فرمایا ہے۔

O	اس بات سے منع فرمایا کہ چوپایوں کی طرح پانی میں مُنہ ڈال کر پئیں۔ بلکہ فرمایا کہ اپنے ہاتھوں سے پانی اُٹھائو اور پیو کہ یہ تمہارا بہترین ظرف ہے۔

O	جس کنوئیں سے پانی پیتے ہوں اُس میں تھوکنے کو منع فرمایا ہے۔

O	اس بات کی ممانعت کہ مزدور سے اُس کی مزدوری طے کرنے سے پہلے کام شروع کر دیں۔

O	اس بات کی ممانعت فرمائی کہ دو شخص ایک دوسرے سے رنجیدہ ہو کر علیٰحدہ ہو جائیں اور اگر مجبوری ہو تو تین روز سے زیادہ رنج نہ رکھیں کیونکہ جو کوئی ایسا کرے آتش جہنم اس کے واسطے اولیٰ ہے۔

O	اس بات کو منع فرمایا کہ سونے کے بدلے سونا اور چاندی کے بدلے چاندی بڑھ کا فروخت کی جائے بلکہ جنس واحد مساوی الوزن فروخت کرنی چاہئے۔

O	اس بات کی ممانعت فرمائی کہ لوگوں کے مُنہ پر اُن کی تعریف کی جائے اور فرمایا کہ ایسی تعریف کرنے والوں کے مُنہ پر خاک ڈالو۔

O	فرمایا کہ جو کوئی کسی ایک مزدور کی مزدوری ظلم سے رکھ لے اور اُس کو نہ دے تو حق تعالیٰ اس کے اعمال کا ثواب حبط کر دیتا ہے اور بہشت کی خوشبو اُس پر حرام ہے۔

O	فرمایا کہ جو کوئی قرآن مجید کو حفظ کر کے بے پروائی سے اُس کو بھلا دے گا تو قیامت کے دن ا س کے ہاتھ گردن میں باندھے جائیں گے اور حق تعالیٰ ہر آیت کے عوض ایک سانپ اس پر مسلط کر دے گا سوئے اس کے کہ کسی اور صورت سے اس کی بخشش ہو جائے۔

O	فرمایا کہ جو کوئی قرآن مجید پڑھنے کے بعد حرام مال کھائے یا احکام قرآن مجید پر عمل کرنے کے بجائے محبت دنیاو زینت دنیا کا زیادہ دلدادہ ہو تو مستوجب غضب الہٰی کا ہو گا سوائے اس صورت کے کہ توبہ کر لے اور اگر بغیر توبہ کیے مر جائے تو قرآن مجید اُس کا مدعی ہو گا۔

O	فرمایا کہ جو کوئی شخص کسی مومن کے گھر کی پوشیدہ باتوں پر مطلع ہونے کی غرض سے ٹوہ لگائے تو خدائے تعالیٰ اُس کو اُن منافقین کے ساتھ محشور کرے گا جو مسلمانوں کی عیب جوئیاں کرتے رہتے ہیں اور وہ دنیا سے نہیں اُٹھایا جائے گا جب تک کہ خدا اس کو رُسوا نہ کر دے۔ سوائے اس کے کہ توبہ کر لے۔

O	فرمایا کہ جو کوئی خدا کی دی ہوئی روزی پر راضی ہو اور شکایت کرے اور خدا کے لیکے اپنی تنگی روزق پر صبر نہ کرے تو اس کی کوئی نیکی قبول نہ کی جائے گی اور قیامت کے دن خدا اُس کی طرف سے خشم ناک ہو گا سوائے اس کے کہ توبہ کر لے۔

O	فرمایا کہ جو کوئی ظلم سے عورت کا مہر نہ دے خدائے تعالیٰ کے نزدیک وہ شخص بدکار ہے۔ اور قیامت کے دن حق تعالیٰ اُس پر عتبا فرمائے گا کہ میں نے اپنی کنیز کو تیرے عقد میں عہدوپیمان اور مہر کے بدلے دیا اور تو نے میرے عہدوپیمان کو پورا نہ کیا اور میری کنزی پر ظلم وستم کیا پس اس کی نیکیاں ضبط ہو کر بعوض مہر عورت کو دی جائیں گی اور اگر نیکیاں اس کی کافی نہ ہوں گی تو حکم ہو گا کہ اسے جہنم میں ڈال دو۔

O	شہادت کے چھپانے سے منع فرمایا اور فرمایا کہ جس کے پاس شہادت ہو اور وہ اس کو چھپائے حق تعالیٰ بروز قیامت تمام خلائق کے سامنے اُس کے بدن کا گوشت اُس کو کھلائے گا۔

O	فرمایا کہ جبرئیل ؑ ہمیشہ مجھ کو پڑوسی کے حق کی نسبت نصیحت کرتے رہے یہاں تک کہ میں نے گمان کیا کہ کوئی میراث اُس کے واسطے قرار دی جائے گی۔

علی ہذا مجھے مسواک کرنے کی یہاں تک نصیحت کی کہ میرا گمان ہو اکہ مسواک کرنا واجب ہو جائے گا۔

O	اس طرح نمازِ شب کی یہاں تک نصیحت کی کہ مجھے خیال ہوا کہ میری اُمت کے نیک لوگ رات بھر نہ سویا کریں گے۔

O	فرمایا کہ جو کوئی غریب مسلمان کو حقیر سمجھے اُس نے حق تعالیٰ کی حقارت کی پس خدائے تعالیٰ قیامت کے دن اُس کو حقیر سمجھے گا سوائے اس کے کہ توبہ کر لے۔

O	جو شخص کسی عام مسلمان کی قدر کرے گا قیامت کے دن خدائے تعالیٰ اُس سے خوش ہو گا۔

اور جسے کسی گناہ یا حرام چیز کی خواہش ہو اور وہ خدا کے خوف سے اُس کو ترک کر دے تو حق تعالیٰ اُسے جہنم سے آزد کرے گا اور قیامت کے دن کے خوف سے مطمئن کر دے گا اور جن دو بہشتوں کا وعدہ خدا نے قرآن مجید میں فرمایا ہے وہ اُس کو عطا فرمائے گا۔

O	جو کوئی دنیا وآخرت کے باب میں متردّد ہو کر دنیا کو آخر ت پر اختیار کرتا ہے قیامت کے دن اس کے واسطے کوئی نیکی نہ ہو گی جس کے سبب سے جہنم سے نجات پائے اور جو کوئی آخرت کو دنیا پر ترجیح دے کر اختیار کرے گا خدائے تعالیٰ اُس سے خوش ہو کر اُس کے گناہ بخش دے گا۔

O	جو شخص اُسے نظر بھر کر دیکھے جس کا دیکھنا اس پر حرام ہے تو خدائے تعالیٰ قیامت کے روز اس کی آنکھوں کو آ گ سے بھر دے گا سوائے اس کے کہ توبہ کر لے۔

O	جو کوئی اس عورت سے مصافحہ کرے جو اُس پر حرام ہو خدائے تعالیٰ اُس شخص سے ناراض ہوتا ہے۔

O	جو کوئی کسی مسلمان کو خریدوفروخت میں دھوکا دے وہ ہمارے گروہ سے نہیں ہے اور بروز قیامت وہ یہودیوں کے ساتھ محشور کیا جائے گا۔

O	فرمایا جو عورت اپنے خاوند کو بدزبانی سے آزار پہنچائے حق تعالیٰ اُس کی کوئی نیکی قبول نہیں فرماتا ہے جب تک کہ وہ اُس کو اپنے سے راضی نہ کر لے گو دنوں میں روزہ رکھتی رہے اور راتوں کو نمازیں پڑھتی رہے۔ یہی حال اُس مرد کا ہو گا جو اپنی عورت پر ظلم وستم کرے۔

O	جو کوئی باوجود انتقام کی قدرت رکھنے کے غصّے کو ضبط کرے خدائے تعالیٰ اپس کو ایک شہید کا ثواب بخشے گا۔

O	لوگوں کے مالوں میں خیانت کرنے سے منع فرمایا کہ جو کوئی کسی کی امانت میں خیانت کرے اور اُس کے مالک کو واپس نہ دے یہاں تک کہ موت آ جائے تو وہ شخص ہماری ملّت کے سوائے دوسرے دین پر مرا اور قیامت کے دن خدائے تعالیٰ اُس سے خشمناک ہوگا۔

O	جو کوئی جھوٹی گواہی کسی پر دے حق تعالیٰ اس کو زبان کے بل سب سے نیچے والے دوزخ میں منافقوں کے مابین لٹکائے گا۔

O	جو کوئی خیانت کا مال دانستہ خریدے ایسا کہ جیسے خود اُس نے خیانت کی۔

O	جو کوئی کسی برادر مومن کا حق ضبط کرے خدائے تعالیٰ رزق کی برکت اُس پر حرام کر دیتا ہے۔ مگر یہ کہ توبہ کرے۔

O	جو کوئی کسی کا گناہ سُن کر فاش کر دے ایسا ہے جیسا کہ خود اُس نے کیا۔

O	جس کسی سے کوئی مسلمان بھائی قرض لینا چاہے اور وہ ادائیگی کی طاقت رکھنے کے باوجود قرض نہ دے تو حق تعالیٰ بہشت کی خوشبو اُس پر حرام کر دیتا ہے۔

O	جو کوئی عورت کی کج خلقی پر خدا کے خوف سے صبر کرے تو حق تعالیٰ اُس کو شکر کرنے والوں کا ثواب عطا فرماتا ہے۔

O	جو عورت میل جول اور مدارات اپنے شوہر سے نہ کرے اور اُس پر اُن فرمائشات کا بوجھ ڈالے جن پر وہ قدرت نہیں رکھتا تو حق تعالیٰ اپس کی کوئی نیکی قبول نہ کرے گا اور بروز قیامت اُس سے ناخوش ہو گا۔

O	جو کوئی اپنے مسلمان بھائی کی عزّت کرے ایسا ہے جیسے اُس نے خدائے تعالیٰ کو گرامی وبزرگ سمجھا۔

O	اس بات سے منع فرمایا کہ کوئی شخص پیش نمازی ایسے گروہ کی کرے جو اُس سے راضی نہ ہوں اور جو شخص کسی گروہ کی پیش نمازی اُن کی رضا مندی سے کرے۔ ٹھیک وقت پر حاضر ہو اور نماز کو عمدگی کے ساتھ بجا لائے تو سب نمازیوں کے برابر اُس کو ثواب ملے گا بغیر اس کے کہ اُن کے ثواب میں سے کچھ بھی کم ہو۔

O	جو کوئی کسی اپنے عزیز ویگانہ کے پاس اُس کی ملاقات کو جائے یا کوئی مال اُس کے لیے لے جائے تو حق تعالیٰ سو شہیدوں کا ثواب اُس کے لیے کرامت فرمائے گا اور ہر قدم پر چالیس ہزار نیکیاں اُس کے واسطے لکھی جائیں گی چالیس ہزار گناہ محو کئے جائیں گے۔ چالیس ہزار درجے بلند کیے جائیں گے اور ایسا ہو گا کہ گویا سو برس تک اُس نے خدا کی عبادت کی ہے۔

O	جو کوئی کسی اندھے کی دنیاوی حاجتوں میں سے کوئی حاجت برلائے اور اس ھاجت برآری کی غرض سے اس کو کوئی مسافت طے کرنی پڑے تو حق تعالیٰ اُس کو آتشِ جہنم سے برائت عطا فرمائے گا۔ اور ستّر حاجتیں اس کی حاجاتِ دنیا سے بر لائے گا اور جب تک وہاں سے پلٹ کر نہ آئے گا رحمت الہٰی اس کے شاملِ حال رہیں گی۔

O	جو کوئی ایک دن اور رات بیمار رہے اور عیادت کنندگان سے اپنی بیماری کی تکلیف کی شکایت نہ کرے تو حق تعالیٰ اس کو حضرت ابراہیم خلیل ؑاللہ کے ساتھ مبعوث کرے گا تاآنکہ وہ پُل صراط سے اُن کی معیت میں مانند برق کے گزر جائے۔

O	جو شخص کسی بیمار کی کوئی حاجت بر لانے میں کوشش کرے خواہ وہ حاجت پوری ہو یا نہ ہو تو وہ گناہوں سے ایسا پاک وصاف ہو جاتا ہے جیسے کہ اُسی دن ماں کے پیٹ سے پیدا ہوا ہو۔

انصار میں سے ایک شخص نے عرض کی کہ اگر وہ بیمار اُس کے گھر والوں ہی سے ہو تو آیا کچھ زیادہ ثواب ملے گا؟ فرمایا کہ ہاں۔

O	فرمایا جو شخص کسی مرد مومن سے دنیا کی سختی اور غموں میں سے کوئی غم دُور کر دے تو حق تعالیٰ اُسے غمہائے آخرت میں سے بہتر غموں سے نجات دے گا اور بلا ہائے دُنیا سے بہتر بلائیں اُس سے دفع کرے گا کہ آسان تر اُس میں سے دردِ شکم ہے۔

O	فرمایا کہ جو شخص کسی شخص سے اپنا حق طلب کرے اور وہ اُس کے ادا کرنے میں باوجود قدر ت رکھنے کے تاخیر کرے تو ہر روز ناجائز بحری محصول لینے والے کا گناہ اُس کے نامۂ اعمال میں لکھا جائے گا۔

O	جو شخص کسی برادر مومن کے ساتھ کچھ سلوک کر کے احسان جتلائے حق تعالیٰ اُس کے عمل حبط کر دیتا ہے اور کچھ ثواب اس کو نہیں دیتا اور خدائے تعالیٰ فرماتا ہے کہ میں نے احسان جتانے والے اور بخیل اور سخن چیں پر بہشت حرام کر دی ہے۔

O	جو کوئی صدقہ دے اُسے ایک ایک درہم کے بدلے نعمت ہائے بہشت سے کوہ اُحد کے برابر اجر ملے گا اور جو کوئی کسی محتاج کے دینے کے واسطے صدقہ اُٹھا کر لے جائے تو اُس کو بھی اُتنا ہی ثواب ملے گا جتنا کہ اصل تصدیق کرنے والوں کو بغیر اس کے کہ اُن کے ثواب میں سے کچھ بھی کم ہو۔

O	جس کسی کے خوف خدا سے آنسو جاری ہوں تو ہر ہر قطرے کے عوض جو اُس کی آنکھ سے نکلے خدائے تعالیٰ اُس کو بہشت میں ایک قصر ایسا عطا فرمائے گا جو مروارید اور تمام جواہرات سے مزیّن ہو گا اور اس میں وہ چیزیں ہوں گی جو نہ آنکھوں نے دیکھی ہوں اور نہ کانوں نے سُنی اور نہ خیالوں میں گزری۔

O	جو شخص نماز باجماعت پڑھنے کی نیت سے مسجد کو جائے تو ہر ہر قدم پر ستّر ستّر ہزار حسات اُس کے نامۂ اعمال میں لکھے جاتے ہیں اور ستّر ستّر ہزار درجے اس کے لیے بلند کئے جاتے ہیں۔اگر اس حالت میں اُس کو موت آ جائے تو حق تعالیٰ ستّر ہزار فرشتے اپس پر تعینات کر دیتا ہے کہ قبر میں اس کی عیادت کریں اور تنہائی کے مونس ہوں اور جب تک محشور ہونے کا وقت آئے اُس کے لیے طلب آمرزش کرتے ہیں۔

O	جو شخص رضائے خدا کے واسطے اذان کہے حق تعالیٰ اُسے چالیس ہزار شہیدوں اور چالیس ہزار صدیقوں کا ثواب عنایت فرمائے گا اور اس کی شفاعت سے چالیس ہزار گنہگاروں کو داخل بہشت کر ے گا۔

O	تحقیق کہ جو مومن مؤذن اَشْھَدُ اَنْ لَّا اِلٰہَ اِلَّا اللّٰہُ کہتا ہے اُس پر ستّر ہزار فرشتے درود بھیجتے ہیں اور اُس کے واسطے استغفار کرتے ہیں اور قیامت کے روزِ عرش الہٰی کے سایہ میں رہے گا جب تک کہ حق تعالیٰ خلائق کے حساب وکتاب سے فارغ ہو اور اَشْھَدُ اَنَّ مُحَمَّدً الرَّسُوْلُ اللّٰہِ کہنے کا ثواب ایسے ہی چالیس ہزار فرشتے ہوں گے۔

O	اگر نمازِ جماعت کی صف اوّل میں شریک ہونے کا ہمیشہ خیال رکھے اور کسی مسلمان کی دل آزاری نہ کرے تو حق تعالیٰ اُس کو دنیا وآخرت میں موذن کا ثواب عطا فرمائے گا۔

O	فرمایا کہ کسی بدی کو حقیر نہ سمجھو ہر چند کہ تمہاری نظر میں وہ خفیف دکھلائی دے۔ اور کسی نیکی کو بڑا نہ سمجھو ہر چند کہ تمہاری نظروں میں وہ بہت بڑی معلوم ہوتی ہو کیونکہ استغفار کرنے سے گناہ کبیرہ کبیرہ نہیں رہتا اور اصرار کرنے سے گناہِ صغیرہ صغیرہ نہیں رہتا۔ بلکہ جب گناہ صغیرہ پر اصرار کر کے توبہ نہ کرو گے تو وہی کبیرہ ہو جائے گا۔

O	دوسری حدیث میں منقول ہے کہ اُن سانپوں کے مارنے سے جو گھروں میں رہتے ہیں منع فرمایا نیز اُن لوگون کی باتیں سُننے سے منع فرمایا جو یہ نہ چاہتے ہوں کہ کوئی اُن کی باتیں سُنے اور یہ بھی فرمایا کہ جو ایسا کرے گا قیامت کے دن اُس کے کانوں میں سیسہ پلایا جائے گا۔ قبرستان میں ہنسنے کو منع فرمایا ہے۔

O	حدیث معتبر میں حضر ت امام جعفر صادق  - سے منقول ہے کہ تین آدمیوں پر حق تعالیٰ قیامت کے روز نظر رحمت نہ کرے گا اور اُن کے اعمال قبول نہ فرمائے گااور عذاب درد ناک میں اُن کو مبتلا کرے گا۔ اول اُس شخص پر جو دیوّث ہو۔ دوسرے اُس پر جو گالیاں دینے اور گالیاں کھانے کی پرواہ نہ کرے۔ تیسرے اُس پر جو باوجود اپنے پاس ایک چیز موجود ہونے کے لوگوں سے اُس کا سوال کرے۔

O	جناب رسول اللہ  ﷺ سے منقول ہے کہ ہر فحش بکنے والے بے حیا پر جو اس بات کی پرواہ نہ کرے کہ وہ کود کیا بکتا ہے اور لوگ اس کو کیا کہتے ہیں بہشت حرام ہے۔اگر ایسے آدمی کے ھال کی تفتیش کی جائے تو یا تو وہ ولدالحرام ثابت ہو گا یا شیطان اس کے نطفے میں شریک نکلے گا۔

O	دوسری معتبر حدیث میں فرمایا کہ بہشت کی خوشبو پانچ سو برس کی راہ کے فاصلے پر پہنے گی مگر ماں اور باپ کا عاق کیا ہوا اور دیوّث اُس کو نہیں سونگھ سکے گا۔ لوگوں نے دریافت کیا کہ دیوث کس کو کہتے ہیں؟ فرمایا جس کی عورت زنا کار ہو اور وہ دانستہ تغافل کرے۔

O	منقول ہے کہ جناب رسالت مآب ؐ نے فرمایا قسم بخدائے عظیم میری اُمت کے چند آدمی کافر ہیں ۔ ناحق لوگوں کو مار ڈالنے والا۔ جادو گر۔ دیوث۔ حیوان کے ساتھ بُرائی کرنے والا۔ محرمات سے جماع کرنے والا مانند ماں اور بہن وغیرہ کے۔ فتنہ فساد برپا کرنے میں سعی کرنے والا۔ کافروں کے ہاتھ ہتھیار بیچنے والا۔ اپنے مال کی زکوٰۃ نہ دینے والا۔ باجود مقدرت اور حج واجب ہونے کے حج کے لیے نہ جانے والا۔

O	حضرت امام موسیٰ کاظم - سے منقول ہے کہ جو کوئی شراب سے مست ہو۔ اور چالیس دن کے اندر مر جائے تو خدائے تعالیٰ کے نزدیک وہ بُت پرست کے مانند ہے۔

O	دوسری حدیث میں منقول ہے کہ جس کسی کے گھر میں طنبور یا عُود یا کوئی چیز آلاتِ ساز سے یا چوسر یاشطرنج چالیس روز تک رکھی رہیں وہ مستوجب غضب الہٰی ہو گا۔ اور اگر ان چالیس روز میں مر جائے تو فاسق وفاجر مرے گا اور اپس کی جگہ جہنّم میں ہو گی۔

O	جناب امیرالمومنین - سے منقول ہے کہ کبوتر اپنی آواز میں اُن لوگوں پر نفرین کرتے ہیں جو سارز بجاتے ہیں اور گانے والی عورتوںکو رکھتے ہیں اور بانسلی دستار اور سارنگی بجاتے ہیں۔

O	موثق حدیث میں منقول ہے کہ ایک شخص نے امام جعفر صادق  - کی خدمت میں حاجر ہو کر عرض کیا کہ مجھے کچھ نصیحت فرمائیے۔ حضرت نے یہ باتیں ارشاد فرمائیں۔ ’’اگر یہ جانتے ہو کہ خدائے تعالیٰ تمہاری روزی کا کفیل ہے تو روزی کے لیے فکر مند کیوں ہو؟ اگر یہ جانتے ہو کہ روزی منجانب اللہ مقرر ہو چکی ہے تو پھر حرص کر لیے ہے؟ اگر یہ یقین رکھتے ہو کہ قیامت کے دن حساب دنیا برحق ہے تو پھرمال کیوں جمع کیا جاتا ہے ؟ اگر یہ اُمید رکھتے ہو کہ جو کچھ خدا کی راہ میں جائے خدا اپس کا عوض ضرور دے گا تو پھر بخل کیوں برتتے ہو؟ اگر یہ علم رکھتے ہو کہ خدائے تعالیٰ کی نارضامندی کا نتیجہ عذاب جہنّم ہے تو پھر خدائے تعالیٰ کی نافرمانی کیوں کرتے ہو؟ اگر موت کو برحق جانتے ہو تو پھر خوشی کیسی؟ اگر یہ جانتے ہو کہ خدا سے کوئی بات چھپی نہیں رہتی تو پھر مکرو فریب سے کیا فائدہ ؟ اگر شیطان کو اپنا دشمن جانتے ہو تو پھر اس سے غافل رہنا کیا معنی؟ اگر یہ جانتے ہو کہ ہر کس وناکس کو پل صراط سے گذرنا پڑے گا تو خود بینی و خودستائی سے کیا حاصل؟ اگر یہ جانتے ہو کہ تمام اُمور قضاء الہٰی سے متعلّق و مقرر ہیں تو پھر رنجیدہ وغمگین کیوں ہوتے ہو؟اگر یہ سمجھ چکے ہو کہ دُنیا فانی ہے تو اس دُنیا سے وابستگی کیسی؟‘‘

O	معتبر حدیث میں جناب رسالت ماب  ﷺ سے منقول ہے کہ سب سے زیادہ عابدوہ شخص ہے کہ اُس کے ذمّے جو واجب ہو اُسے بجا لائے سب سے زیادہ سخی وہ ہے جو اپنے مال کی زکوٰۃ دے دیا کرے سب میں زیادہ زاہد وہ ہے کہ جو خدا نے حرام کیا ہے اُس کو ترک کر دے سب سے زیادہ پرہیز گار وہ ہے جو ہر مقام پر حق بات کہے خواہ خود اُس کے واسطے نفع ہو یا نقصان سب سے زیادہ عادل وہ شخص ہے کہ دوسروں کے لیے بھی وہی بات تجویز کرے جو اپنے لیے پسند کرتا ہو اور جس کو اپنے لیے اس کا نفس گوارا نہ کرے وہ دوسروں کے لیے بھی نہ چاہے سب سے زیادہ بزرگ وہ شخص ہے جو اپنی موت کو سب سے زیادہ یاد رکھے سب سے زیادہ دانا وہ شخص ہے جو قبر میں پہنچ جانے کے بعد عذاب الہٰی سے مطمئن ہوا ہو اور ثواب و جزائے الہٰی کا اُمیدوار ہو سب سے زیادہ غافل وہ شخص ہے جو تغیرّات و انقلاباتِ دنیا سے عبرت حاصل نہ کرے۔ سب سے زیادہ قابل عزت وہ شخص ہے جس کی نظر میں دنیا ہیچ ہو۔ سب سے زیادہ عقلمند وہ شخص ہے جو لوگوں کی واقفیت اور علم سے اپنا ذخیرہ علم بڑھاتا رہے سب سے زیادہ بہادر وہ شخص ہے جو اپنی نفسانی خواہشوں پر غالب رہے۔ سب سے زیادہ باوقار وہ شخص ہے جس کے اعمال نیک زیادہ ہوں۔ سب سے زیادہ بے قدر وہ شخص ہے جس کے عمل نیک ہوں۔ سب سے زیادہ کم نصیب وہ شخص ہے جو لوگوں کی حالت پر رشک کرے سب سے زیادہ بے چین بخیل ہے اور سب سے زیادہ بخیل وہ شخص ہے جو ان چیزوں میں بھی بخل کرے جو خدا نے اُس کے ذمّہ واجب کی ہیں۔مخلوق پر حکومت کرنے کا سب سے زیادہ مستحق وہ شخص ہے جو سب سے زیادہ حق پر عمل کرتا ہو۔ سب سے زیادہ ذلیل فاسق ہوتا ہے سب سے زیادہ بے وفا اور سب سے کم خلق اللہ کا دوست بادشا ہ ہوتا ہے۔ لالچی آدمی سب سے زیادہ محتاج ہوتا ہے جو شخص پابند حرص نہ ہو وہ سب سے زیادہ غنی اور بے نیاز ہو گا۔ جس کا خلق سب سے بڑھا ہو گا اس کا ایمان بھی سب سے زیادہ ہو گا۔ جس کی پرہیز گاری زیادہ ہو گی وہ لوگوں کی نظروں میں زیادہ باوقعت ہو گا اور جس کی وقعت زیادہ ہو گی وہ اُن چیزون سے معترض نہ ہو گا جن میں اُس کا کچھ فائدہ نہ ہو۔ سب سے زیادہ پرہیز گار وہ شخص ہے جو باوجود حق پر ہونے کے جھگڑے اور فساد سے کنارہ کشی کرے۔ جھوٹا سب سے زیادہ بے مروّت ہے۔ بادشاہ لوگ سب سے زیادہ بدبخت ہیں۔ تکبّر کرنے والے خدا اور مخلوق دونوں کے نزدیک سب سے زیادہ دشمن ہیں۔ جس شخص نے گناہوں کو ترک کر دیا ہو گا وہ طاعتِ الہٰی میں سب سے زیادہ کوشش کرنے والا سمجھا جائے گا۔ جو شخص جاہلوں سے گریز کرے اور بچتا رہے وہ سب سے زیادہ دانشمند ہے اور جو نیک لوگوں سے میل جول رکھے وہ سب سے زیادہ سعادت مند ہے ۔جو لوگوں کی خاطر تواضع سب سے زیادہ کرتا ہے وہی سب سے زیادہ عقلمند ہے۔ جو شخص بُر ی محفلوں میں بیٹھے گا اُس کی نسبت لوگوں کو سب سے زیادہ تمہتیں لگانے کا موقع ہاتھ آئے گا۔ سب سے زیادہ سرکش وہ شخص ہے جو کسی آدمی کو قتل کر ڈالے جو اُس کے قتل کا ارادہ نہ رکھتا ہو یا ایسے شخص کو مارے جو اُس کے اوپر ہاتھ نہ اُٹھائے۔ جرائم معاف کر دینے کا سب سے زیادہ مستحق وہ شخص ہے جس کا سزا دینے کا اختیار بھی سب سے بڑھا ہو اہو۔ اور سب سے زیادہ مجرم وہ شخص ہے جو لوگوں کے سامنے تو کم عقل بن جائے مگر پیچھے اُن کا خاکہ اُرائے۔ سب سے زیادہ پاجی وہ شخص ہے جو لوگوں کو ذلیل کرے سب سے زیادہ دُوراندیش وہ شخص ہے جو غصّے کو زیادہ ضبط کرے سب سے زیادہ مہذّب وہ شخص ہے جو لوگوں کے ساتھ زیادہ تہذیب سے پیش آئے اور سب سے بہتر وہ شخص ہے جس سے لوگوں کو زیادہ نفع پہنچے۔

